
Çingiz Abdullayev 

Mavi mələklər 
BMT-nin gizli əməkdaşlarını «mavi mələklər» 

adlandırırlar.Onların əsl adı heç kimə məlum deyil, 

hətta özləri belə öz adlarını unudublar. Peşəkar 

ekspert və analitik – Dronqo buna parlaq nümunədir. 

O, narkotik alverçilərinin izi ilə öz qrupuyla birgə 

yer kürəsinin müxtəlif bölgələrinə səfərlər eləyir və öz 

məqsədinə yaxınlaşdıqca o bir o qədər təhlükəli olur. 

Onun ən əziz insanı, ən yaxın dostları həlak olur… 

«Mavi mələklər»i dilimizə unudulmaz tərcüməçi, 

mərhum Natiq Səfərov çevirib. 

İnsan olmaq – hər şeyə görə şəxsən 
məsuliyyət daşıdığını hiss etmək deməkdir. 

A. de Sent-Ekzüperi 

 
 

Ön söz əvəzi 

Əgər sən hər dəqiqə telefon zəngini 
gözləyirsənsə və o,nəhayət, gecə üçdə zəng 
çalırsa, demək bunun özündə də nəsə 
müəmmalı bir qanunauyğunluq var. Ziqfrid 
əlini dəstəyə uzatdı. Artıq dördüncü aydır ki, 
telefon aparatı çarpayının böyründəki kiçik 
masanın üstünə qoyulmuşdu. 

— Bu, Berqştrasse-denvalldı? 
— Xeyr, səhv düşmüsünüz, — o, 

bacardıqca sakit danışmağa çalışsa da, 
səsinin necə əsdiyini hiss etdi. 

— Qəribədi, yeddi aydır ki, bu nömrəyə 
zəng vururam, bircə dəfə də olsun səhv 
düşməmişdim. Bağışlayın, — naməlum səs 
bu sözləri apaydın tələffüz etdi və dəstək 
asıldı. 



3 
 

Meltser əlini asta-asta aşağı saldı. 
Görünür, nəsə çox mühüm hadisə olub ki, bu 
cür söhbətə icazə veriblər. 

O, çarpayının üstündə qalmış telefon 
dəstəyinə məhəl qoymadan, son günlərin 
olaylarını yadına sala-sala tələsik geyinməyə 
başladı. 
Frans press agentliyi. 
Madrid. 13 oktyabr 1977-ci il 
Üç saat bundan əvvəl Malyorkada Qərbi 
Almaniyanın “Lüfthanza” aviasiya şirkətinə 
məxsus olan “Boinq – 737”təyyarəsi 
qaçırılmışdır. Təyyarə İtaliyaya istiqamət 
götürmüşdür. Daxil olan məlumatlara görə 
terrorçuların arasında qadın da var. Yerli 
şərhçilər birbaşa göstərirlər ki, təyyarənin 
qaçırılması Şleyer işinin davamı ola bilər. 
Məlum olduğu kimi bu il oktyabrın 6-da 
alman sahibkarları federal birliyinin sədri 
Hans Martin Şleyer az avtomobilindən 
oğurlanmışdır. Şleyerin cangüdənlərinin 
dördü də öldürülmüşdür.Bu hadisələrlə 
əlaqədar olaraq, Britaniya Baş naziri 
Kallagenin Bonna səfəri təxirə salınmışdır. 
Şleyerin axtarışı üzrə qərargaha Kansler 
Şmidtin şəxsən özü rəhbərlik edir. 

Assoşiyted press. Roma. 14 oktyabr 
1997-ci il 
Artıq bildirildiyi kimi, dünən qaçırılmış 
“Boinq – 737”təyyarəsi Romada yerə 
enmişdir. Orada qısa müddət dayanandan 
sonra təyyarə Misirə istiqamət götürmüşdür. 
Fələstin Azadlıq Təşkilatının nümayəndəsi 
FAT-ın bu aksiyaya hər hansı bir aidiyyətini 
qətiyyətlə rədd etmişdir. Bondan alınan 
xəbərlərə görə AFR hökuməti yaranmış 
vəziyyəti təhlil etməklə məşğuldur. 
YUNAYTED press 
interneşonal. 15 oktyabr 1977-ci il 
Almaniyanın “Lüfthanza” şirkətinə məxsus 
olan və iki gün bundan əvvəl qaçırılan təyyarə 
bu gün Krit adasında,NATO-nun hərbi 
bazasında yerə enmişdir. Terrorçuları təslim 
olmaq üçün razı salmağa çalışan Misir 
hökuməti nümayəndələrinin bütün 
cəhdlərinə baxmayaraq təyyarə yenidən 
havaya qalxmışdır. Müxbirlərimizin 
Qahirədən verdiyi xəbərə görə terroçularla 
aparılan danışıqlarda Yasir Ərəfatın xüsusi 
nümayəndəsi iştirak etmişdir, lakin o da 
girov saxlanılanların problemini həll edə 
bilməmişdir. Bondan verilən xəbərə görə 

XDİ-XSİ müxalifət bloku terrorçular üçün 
ölüm cəzasını nəzərdə tutan yeni qanunların 
qəbul olunmasını tələb etmişdir. 
Bonn. 15 oktyabr 1977-ci il. Yezuitlər 
kilsəsi 
Meltser maraqla ətrafa göz gəzdirdi. Artıq iki 
ildi ki, o burada olmamışdı. 17-ci yüzilliyin 
əvvəllərində ucaldılmış kilsə dörd yüz il 
ondan əvvəl qotika üslubunda tikilmiş 
müqəddəs Remigiya baş kilsəsinin 
yaxınlığında yerləşirdi. 

Kiminsə addım səsləri eşidildi. Bu şənbə 
günü Bonn ənənəvi ölçülü-biçili həyatını 
yaşayırdı. 

Onun yanından, bir neçə addımlıqda olan 
Fridrix Vilhelm Universitetinin tələbələri 
ötüb keçdilər. Sonra o, ingilis dilində danışıq 
eşitdi. Qeyri-iradi olaraq özünü cəmlədi. 
Yox.Bu vur-tut, Bethovenin ev-muzeyinə 
tələsən bir dəstə ingilis turisti idi. 

— Bağışlayın, siz Reynhartsız? 
Ziqfrid dönüb baxdı. 
Onun qarşısında təxminən əlli yaşlarında 

tosqun bir kişi dayanmışdı. Meltser onun 
necə peyda olduğunu hiss etməmişdi və artıq 
bu, gombulun yüksək peşə səviyyəsindən 

xəbər verirdi. Havanın xeyli sərin olmasına 
baxmyaraq tosqun kişi aramsız tərləyir və 
əlində tutduğu iri göy yaylıqla hey üzünü 
silirdi. Gözləri ucundakı qırışlar sifətinə 
hiyləgər bir ifadə verirdi, üz-gözündən şənlik 
yağırdı, ağzı qulağının dibinə getmişdi – 
aramsız gülümsəyirdi, ancaq gözləri... 
həmsöhbətini şübhəylə arayan gözləri ayıq-
sayıq və buz kimi soyuq idi. Ziqfrid onun 
sualına cavab verməyə də bilərdi, gombulun 
gözlərinin ifadəsi açıq-aşkar onun hansı peşə 
sahibi olmasından xəbər verirdi. 

— Xeyr, — Ziqfrid dedi. — Lakin mən 
onun yaxın dostuyam. Cənab Reynhart xahiş 
etdi ki, onun yerinə mən gəlim. 

Tosqun kişi buna sevinən kimi oldu. 
— Siz çox lütfkarsınız! Çox! — o, təkrar 

etdi və səsinin ahəngini dəyişmədən dedi: —
 Gəlin Ratuşaya tərəf gedək. –Onun bir-
birlərini oğrun baxışlarla süzərək bir qədər 
getdilər.Ziqfrid səbirlə gözləyirdi ki, gombul 
nə vaxt dillənəcək. Tosqun kişi qəribə tərzdə 
nəfəs dərib asta səslə sözə başladı: 

— Yəqin siz artıq bilirsiz ki, biz nə üçün 
bu görüşü təyin etmişik. 

— Bəli, — Meltser dedi, — mən məsələdən 
xəbərdaram.Doğrudur, mən belə hesab 
edirdim ki, bu əməliyyatda bizim iştirakımız 
olmadan da ötüşmək mümkündü. Ancaq 
görünür,səhv edirmişəm, əks halda federal 
hökumət bizdən kömək ummazdı. 

— Siz haqlısız, — tosqun kişi əlüstü 
razılaşdı. — Vəziyyət son dərəcə gərgindir. 
Altı sentyabr hadisələrindən sonra hamı 
hansısa xoşagəlməz hadisənin baş verəcəyini 
gözləyirdi.Biz təhlükəsizlik tədbirləri gördük, 
fəqət hər şeyi nəzərə ala bilmədik. Kansler 
şəxsən özü region komissarına kömək xahişi 
ilə müraciət edib. O mənimlə söhbətində 
xüsusi vurğuladı ki, heç bir gözlənilməz 
hadisəyə yol verilməməlidir. Girov 
götürülənlərin ölümü ölkə xaricində də böyük 
qalmaqala səbəb ola bilər. 

— Bu əməliyyat nə üçün Vegenerin 
dəstəsinə həvalə edilməyib? — Meltser 
soruşdu. 

– “QSQ-9” qrupu1 artıq bu işə cəlb edilib, 
– Ratuşanın qarşısında ayaq saxlayan 
həmsöhbəti dedi. – Bununla belə,bizim 
hökumətin əlavə köməyə ehtiyacı var. 

Əsas məsələyə keçməyə tələsən Ziqfrid 
tutqun görkəmlə soruşdu: 

— Terrorçuların kimliyi məlumdur? 
— Bəli. “Qırmızı” anarxist-terrorçular 

dəstəsinin — RAFın üzvləridir. 
— Olmaya kommunistlərdir? — Mister 

narazı halda donquldandı. 
Həmsöhbəti məzəylə: 
— Onlar Yozef Ştraus kimi 

kommunistlərdir, — dedi, –baxmayaraq ki, 
özlərini “qırmızı” adlandırırlar, — və öz 
zarafatından məmnun halda şaqqanaq çəkib 
güldü. 

Ziqfrid soyuq səslə: 
— Əslində bunun mənə dəxli yoxdur, —

 dedi, — özünüz də bilirsiz ki, mən siyasətə 
qarışmıram. 

— Əlbəttə, əlbəttə, — həmsöhbətinin 
dərhal gülməyini kəsərək razılaşdı. — Bizi hər 
şey barədə çox ciddi xəbərdar ediblər. 

— Terrorçular öz şərtlərini deyiblər? 
— Hə. Onlar öz başçılarının azad 

olunmasını tələb edirlər. 
— İndi onlar hardadır? 
— Kimlər? Terrorçular? 
— Yox, həbs olunmuş başçılar? 

— Ştamhaym həbsxanasında. 
— Baader və onun yoldaşları? 
— Bəli. 
— Demək Şleyeri oğurlayanlar da bunu 

istəyirdilər, –Meltser bu sözləri xüsusi 
ahənglə dedi. Onun həmsöhbəti ayaq saxladı. 
Bayaqdan üzündə oynayan təbəssümü qorxu 
ifadəsi əvəz etdi. Özü də açıq-aşkar duyulan 
bir qorxu. 

O, rəngdən rəngə düşərək, ürkək səslə: 
— Nə üçün istəyirdilər? — soruşdu. — Axı 

nə üçün? 
— Çünki Şleyer artıq həyatda yox idi, —

 Meltser asta səslə, az qala pıçıltıyla dedi. 
— Hardan? Bu sizə hardan məlumdur? —

 tosqun kişi yazıq səslə zarıdı. — Axı bundan 
cəmi bir neçə adamın xəbəri vardı... 

Ziqfrid onu soyuq baxışlarla süzərək 
istehzayla: 

— Qulağıma qeybdən səda gəlmişdi, —
 dedi və ciddi səslə əlavə etdi. — Siz bilirdiniz 
kiminlə iş görürsüz. Gəlin məsələnin məğzinə 
keçək, özü də açıq danışaq. 

— Şleyeri Kölndə gizlədirdilər. Bizim 
aldığımız teleksdə Şleyerin olduğu yer dəqiq 
göstərilmişdi. Bu məlumatın kim tərəfindən 

göndərildiyini indiyəcən müəyyən edə 
bilməmişik. Ancaq indi məsələni anlamağa 
başlamışam, — Meltserin həmsöhbəti elə 
astadan və elə laqeyd səslə danışırdı ki, sanki, 
söhbətə marağını büsbütün itirmişdi. 

— Və əlbəttə ki, gecikdiniz? 
— Hə. Gecikdik. Vegenerin dəstəsi 

hücumla evə soxulanda artıq iş-işdən 
keçmişdi — terrorçular Şleyeri 
güllələmişdilər. 

— Şleyerin cəsədi hardadır? 
— Hələ ki, bizdədir. Ancaq bu məsələni 

uzun müddət gizli saxlaya bilmərik. Üstəlik 
də girovların olduğu təyyarə...Özünüz də 
yaxşı bilirsiz ki, bu necə bir rüsvayçılıqla 
nəticələnə bilər. 

— Şleyeri oğurlayanların aqibəti necə 
oldu? Onlar hardadır? 

Tosqun kişi başını yırğaladı. 
— Onların ağzı həmişəlik yumulub, bu 

barədə narahat olmağa dəyməz. 
— Bəs sizinkilər? 
– “QSQ-9” qrupunun cəmi bir neçə 

üzvünün bu məsələdən xəbəri var. Hər halda 
bu günə qədər belə hesab etmişəm ki, onlar 
sirr saxlamağı bacarır. 

— Elə o cür də fikirləşməkdə davam 
edin, — Meltser özünü gülümsəməyə məcbur 
etdi. — Bu adamların məndə olan 
məlumatlara heç bir aidiyyəti yoxdur. Demək 
hələlik informasiya sızması da ola bilməz, —
 Meltser bunu, sanki, öz-özünə düşünürmüş 
kimi dedi. 

— Hə. Ancaq bu, müvəqqətidir... Mən 
inanmıram ki, biz bu qətli uzun zaman gizli 
saxlaya bilək. Çox olsa iki-üç gün gizlədə 
bilərik... Bu da o halda ola bilər ki, 
jurnalistlər izə düşməsinlər. 

Ziqfrid susurdu. O artıq qəti qərara 
gəlmişdi. 
Assoşeyted press. 16 oktyabr 1977-ci il 
Üç gün bundan əvvəl Malyorkada dörd 
terrorçu tərəfindən qaçırılmış “Boinq-737” 
təyyarəsi bu gün Adendə yerə enmişdir. Artıq 
yerdə ikən, təyyarənin birinci pilotu Yurger 
Şuman qaçmağa çalışmış, lakin bu cəhd faciə 
ilə nəticələnmişdir. 

Şumanın ölümü terrorçuların niyyətinin 
ciddiliyinə aşkar sübutdur. Terrorçuların 
indiyə qədər heç bir tələb irəli sürmədiyinə 
baxmayaraq, onların RAF-a aidiyyətinə heç 
kəs şübhə etmir. Müxbirlərimizin Bonndan 

verdiyi xəbərə görə kansler Şmidt mərhumun 
ailəsinə şəxsən başsağlığı vermişdir. 
Yunayted press 
interneşonal. 16 oktyabr 1977-ci il 
Moqadişodan verilən xəbərə görə bu gün 
oraya Qərbi Almaniyanın “Lütfhanza” 
şirkətinə məxsus “Boinq-737”təyyarəsi uçub 
gəlmişdir. Somali paytaxtında yerə endikdən 
sonra terrorçular nəhayət ki, öz tələblərini 
irəli sürmüşlər.Güman edildiyi kimi onlar 
Andres Baaderin və anarxist RAFqrupunun 
digər bir neçə üzvünün azad olunmasını tələb 
edirlər. Hazırda bu adamlar Ştamhaymın 
daxili həbsxanasında saxlanırlar. Bonn 
hökuməti hazırda Somali hökuməti ilə təcili 
məsləhətləşmələr aparır. Efiopiya ilə 
sərhəddə vəziyyətin gərgin olmasına 
baxmayaraq2, Somali prezidenti Məhəmməd 
Seyid Bərrə girovların azad edilməsinə nail 
olmaq məqsədilə danışıqlar aparmağa hazır 
olduğunu bildirmişdir.Etibarlı mənbələrdən 
verilən xəbərlərə görə Bonn hökuməti 
terrorçulara güzəştə getmək niyyətində 
deyildir. 
Moqadişo. Somali. 17 oktyabr 1977-ci il 

— İndicə teleqram almışıq. Region emissarı 
cənab Bernhard öz razılığını vermişdir, —
 Meltserin qarşısında “QSQ-9”qrupunun 
başçısı farağat vəziyyətində durmuşdu. 

— Sizdə hər şey hazırdı? — Ziqfrid 
Vegenerdən soruşdu. 

— Dəstələr ilkin mövqeləri tutublar, hər 
şey hazırdır! 

— Deməli, danışıq. Düz saat 23.50-də 
həmləyə başlayırsız. Baaderi gətirin. 

Məhbusu otağa gətirdilər. Meltser 
müqəddiməsiz-filansız sözə başladı: 

— Baader, şəxsən məndən asılı olsaydı, 
sizi məmnuniyyətlə güllələyərdim. Ancaq 
təəssüf ki, bu, mənim səlahiyyətim 
xaricindədir. Sizi təyyarədəki girovlarla 
dəyişdirmək qərara alınıb. 

Terrorçu istehzayla gülümsündü: 
— Mən bilirdim ki, siz o dəqiqə qorxuya, 

əl-ayağa düşəcəksiz. 
Meltser eyni bir istehzayla: 
— Görürsən də biz necə qorxağıq?! —

 dedi. — Doğrusu sizə yazığım gəlir. Ancaq nə 
etmək olar, bu taleyi özünüz seçmisiz. Siz və 
sizin kimilər. 

İndi biz səninlə təyyarəyə tərəf gedəcəyik 
və onlarla şərtləri müzakirə edəcəyik. Əgər 
sənin dostların bizim şərtlərimizi qəbul 
etsələr, biz sizin dəstənizin digər başçılarını 
da azad edəcəyik. Danışdıq? Çox gözəl. 
Getdik. 

Heç kəs tərəfindən saxlanılmadan onlar 
Somali gecəsinin səssizliyində təyyarəyə tərəf 
addımladılar. Hava sərin idi,Hind okeanında 
əsən yellərin təsiri hiss olunurdu. Meltserin 
bir vaxtlar yaralanmış çiyni yenə 
zoqquldamağa başlamışdı.Təyyarəyə 
təxminən iki yüz metr qalırdı. “Eyb etməz, –
Meltser ürəyində özünə təsəlli verirdi, – 
növbənin müddəti qurtarır, cəmi ay yarım 
qalıb”. 

— Tələsməyin, Baader, tələsməyin, — o, 
addımlarını yeyinlətmək istəyən terrorçuya 
sakitcə dedi. — Sizin hələ vaxtınız var. — O öz 
qol saatına baxdı. 23.47. Təyyarəyə cəmi əlli 
metr qalırdı. 

Trapın başında iki nəfər peyda oldu. 
— Sizə nə lazımdır? — onların biri 

qışqırdı. 
— Mən Baaderi gətirmişəm. Sizinlə 

şərtləri danışmaq istərdik, — Meltser 

qışqırmamağa çalışsa da, səsi gecə 
sükutunda ucadan əks-səda verdi. 

— Siz təksiz? — təyyarədən soruşdular. 
— Əlbəttə. Özü də silahsızıq, — deyə 

Ziqfrid əllərini yuxarı qaldırdı. 
— Qalxın bura. Ancaq qoy Baader sizin 

arxanızca gəlsin. 
O, peysərində Baaderin ağır nəfəsini hiss 

edə-edə təyyarənin trapı ilə tələsmədən 
yuxarı qalxır. Yalnız gözucu saata, nəzər sala 
bilir. 23.49. Cəmi bir neçə saniyə qalır. 
Nəhayət bu da təyyarənin qapısı. Giriş 
yolunda iki nəfər dayanıb.Onlar Baaderi 
diqqətlə gözdən keçirirlər, başlarını 
tərpədərək salamlaşırlar, onlardan biri 
Baaderlə əl tutub görüşür. 

İşarə siqnalı. Təyyarədən yüz metr aralıda 
ağlasığmaz,dəhşətli bir alov qopur, od 
püskürür. Əgər Meltser dəqiq bilməsəydi ki, 
arada yüz metr məsafə var, ona elə gələrdi 
ki,təyyarəni alov dilləri bürüyüb. Əsəb 
gərginliyi son həddə çatanda özünü əldə 
saxlamaq necə də çətindir! 

Ziqfridin yanında dayanmış üç nəfər 
dönüb alov qalxan səmtə baxır. O bir anlıq 
nəzarətsiz qalır. Bu kifayətdir. 

Cəld hərəkətlə tapançanı çıxarır. Birinci 
terrorçu dönməyə belə macal tapmır. İkinci 
terrorçu yalnız başını döndərə bilir və güllə 
yumşaqca onun boğazına sancılır. Baader 
vurulanın avtomatını qapır. Meltser burda 
da ləngimir. Üçüncü dəfə atəş səslənir və 
Baader yerə sərələnir, canı ağzından çıxır. 

Qadın qışqırtısı eşidilir. Vegenerin 
döyüşçüləri ehtiyat lyukundan təyyarənin 
içinə soxulurlar. Pərakəndə güllə səsləri. 

Üçüncü terrorçu birinci dərəcəli salonun 
çıxacağında güllələrlə xəlbir döndərilir. Bu 
nədir? Vegenerin adamlarından biri deyəsən 
yaralanıb. Dördüncü terrorçu atəş açmağa 
macal tapır, ancaq cavab atəşiylə öldürülür. 
Meltser yaxına gəlir. Yarıbayılmış vəziyyətdə 
olan sərnişinlər dəhşət içində meyitlərə 
baxırlar. Ziqfrid üzüqoylu düşmüş 
terrorçunun meyitini çöndərib baxır. 
Qadındır... Qadındır, ancaq reaksiyası 
kişilərdən itidir, hər halda atəş açmağa macal 
tapdı. Əlbəttə, yazıqdır, ancaq nə etmək olar, 
bu taleyi özləri seçiblər. “Mənimsə, deyə 
Meltser düşünür, – seçimim sadədir: ya bu 
terrorçuların ya da onlarca günahsız adamın 
həyatı!”. 

O, yaxınlaşan Vegenerə deyir: 
— Bonna xəbər verə bilərsiz ki, əməliyyat 

başa çatdı. 
Yunayted press 
interneşonal. 18 oktyabr 1977-ci il 
Bu gün səhər Ştamhaym daxili 
həbsxanasında Andreas Baader, Yan Karl 
Raspe, Qudrin Eneslinin meyitləri aşkar 
edilmişdir. Dəstənin dördüncü üzvü İrmhard 
Meller öz kamerasında bədənində dörd bıçaq 
yarası tapılmışdır. Həbsxana rəhbərliyinin 
nümayəndəsi bildirmişdir ki, söhbət adi 
intihardan gedir. Lakin o bu məlumatı şərh 
etmək və jurnalistlərin suallarına cavab 
verməkdən boyun qaçırmışdır. 
“İnterneşonal Herald 
tribun”. 20 oktyabr 1997-ci il 
Dünən axşam AFR ilə sərhəddə yerləşən 
Molyuza (Fransa) şəhərciyinin küçələrinin 
birində Hans Martin Şleyerin maşınında 
onun meyiti tapılmışdır. Şleyerin ölümü 
RAF“qırmızı qruplaşması” haqqında məşhur 
işin kədərli sonluğu kimi qiymətləndirilə 
bilər. Terrorçular uduzduqlarını başa 
düşdükdə, Şleyerin öldürülməsinə fərman 
vermişlər. Baader və onun yoldaşlarının 

intihar etməsi, habelə kameraların birində 
tapılmış morze aparatı da bilavasitə bu 
versiyanı sübut edir. Lakin bu məsələylə 
əlaqədar bir sıra suallar da ortaya çıxır. Necə 
olub ki, Baader özünü gülləylə vurub? O, 
silahı hardan alıb? Radioverici və tranzistor 
hansı yolla Ştamhayma gətirilib? Baaderin 
çəkmələri altında sarı qum hardandır? 
İrmhard Meller özü-özünə dörd bıçaq 
yarasını necə vurub? Qudrin Eneslinin AFR 
kansleri kabinetinin rəisinə verilmiş 
məktubları hara yoxa çıxıb? Bütün bu 
suallara indiyə qədər cavab tapılmayıb. 
“Frankfurt Rundşau”. 24 oktyabr 1977-
ci il 
“... Nə qədər təəccüblü görünsə də, hər şey 
edilib ki,əhali intihar kimi qələmə verilən qətl 
hadisəsi barəsində fikrə getməyə məcbur 
olsun”. 
Bonn. 25 oktyabr 1977-ci il 
— AFR hökuməti əməkdaşlarınızın 
əməliyyatda fəal iştirakına görə sizə öz dərin 
minnətdarlığını bildirir. Cənab region 
komissarı, cənab Meltersin xidmətinin 
xüsusi qeyd olunmasını xahiş edirik. Bütün 
əməliyyat onun nəzarəti altında 

hazırlanmışdır. Cənab Kansler məndən xahiş 
etmişdir ki, sərnişinlərin xilasına görə onun 
şəxsi təşəkkürünü sizə yetirim. Baaderə 
gəldikdə isə, Vyana, Lyoj və Sürixdən olan üç 
tanınmış mütəxəssis intihar faktını təsdiq 
etmişdir. 

Cənab region komissarı, bir daha sizə öz 
təşəkkürümüzü bildiririk. – Bu sözləri rəsmi 
qaydada və müəyyən pafosla tələffüz edən 
şəxs onun qarşısında ehtiramla dayanmış 
hündürboylu kişinin əlini hərarət və 
səmimiyyətlə sıxdı. 

Qəzetlər sensasiyalı bir xəbər dərc 
etmişlər. Avropadakı region 
komissarlarından biri müsahibə verməyə razı 
olmuşdur. Biz həmin müsahibəni əlavələr və 
şərhlərə yol vermədən olduğu kimi təqdim 
edirik. Belə ki, müsahibə özlüyündə çox 
mətləblərdən xəbər verir və kifayət qədər 
səciyyəvidir. 
  

MÜƏLLİF 
“İnterpol”un region komissarı 

Bertyenin “Frans-press” agentliyinin xüsusi 
müxbirlərinə verdiyi müsahibə 

Müxbir: Cənab komissar, sizin təşkilat 
haqqında müxtəlif əfsanəvi söz-söhbət və 
şayiələr gəzir. Onun məxfi saxlanılan 
fəaliyyəti mətbuatda olan marağı daha da 
artırır, ajiotaj yaradır. Təşkilatın vəzifələri və 
strukturu haqqında nə deyə bilərsiniz? 

Cavab: Mən “İnterpol” rəhbərliyinin 
xüsusi icazəsindən sonra müsahibə verməyə 
razı olmuşam. Bizim təşkilat beynəlxalq 
hüquq normalarına tam uyğun olaraq 
yaradılmışdır.Onun öz spesifik vəzifələri var 
və o bunları imkan daxilində yerinə yetirir. 
“Əfsanəvi şayiələr”ə gəldikdə isə, macəra 
həvəskarlarını məyus etməyə məcburam. Bəzi 
mətbuat orqanları bizim təşkilatın üzvlərini 
superagent kimi təsvir etməyə çalışırlar, 
lakin onlar məxfi agentdən daha çox 
məmurdurlar. 

Müxbir: “Cənab Bertye, siz özünüz də 
inkar etmək istəməzsiniz ki, on il bundan 
əvvəl yaradılmış təşkilatınız “İnterpol”un bir 
sıra gizli əməliyyatlarında, o cümlədən, bu 
yaxınlarda general Douzerin azad 
olunmasında və Roma papasına edilən 
qəsdin təhqiqatında fərqlənməyə macal 
tapmışdır. Bu əməliyyatların sizin 

əməkdaşlarınız tərəfindən həyata keçirilməsi 
faktı ilə razısınızmı? 

Cavab: Həqiqətən də bizim təşkilat 
cinayətkarlıq, narkomaniya və terrorçuluqla 
mübarizədə bir çox ölkələrin ərazi 
təşkilatlarına imkan daxilində kömək etməyə 
çalışır. Biz bu barədə həmin ölkələrin 
müvafiq orqanları ilə tam həmrəyik.Sizin 
xatırladığınız hallara gəldikdə isə, nə 
gizlədək, geniş informasiyaya malik olan 
əməkdaşlarımız general Douzerin azad 
olunması üzrə əməliyyata qoşularaq, 
məsələnin ən səmərəli həllini tapa bilmişlər. 
Qeyd etmək istərdim ki, mövcud halda, 
İtaliya hökuməti nümayəndələri və ABŞ-ın 
dövlət xidmətləri kömək üçün bizim təşkilata 
rəsmi qaydada müraciət etmişlər. İtaliyada 
indiyə qədər Alde Moranın öldürülməsinin 
təqsirini bizdə görürlər. Halbuki biz dəfələrlə 
bildirmişik ki, başqa ölkələrin daxili işlərinə 
qarışmırıq. Özü də həmin dövrdə İtaliya 
hökuməti belə bir xahişlə bizə müraciət 
etmişdi. Roma papasının həyatına sui-qəsdə 
gəldikdə isə, bu halda biz Vatikan 
nümayəndələrinin xahişi ilə öz müstəqil 
təhqiqatımızı aparmışdıq və əldə edilən rəsmi 

nəticələri Vatikana təqdim etmişdik. Bunları 
şərh etməyə mənim ixtiyarım yoxdur, belə ki, 
qarşılıqlı sazişə əsasən bu məlumatlar gizli 
saxlanılmalıdır. Bizim vəzifəmiz ilk növbədə 
demokratik ölkələrin dövlət orqanlarına 
cinayətkarlığa qarşı mübarizədə kömək 
etməkdir. Lakin “İnterpol”un adi 
əməkdaşlarından fərqli olaraq, bizim 
adamlarımız küçələrdə güllə atmır, damdan-
dama tullanmırlar. Bunlar hər şeydən əvvəl, 
beynəlxalq informasiyanı təhlildən keçirən 
məmurlar, təsisatımızın iqtisadi şöbəsinin 
əməkdaşlarıdır və onlar ixtisaslaşdırılmış 
beynəlxalq idarələrin əməkdaşlarının imtiyaz 
və toxunulmazlıq hüquqlarından istifadə 
edirlər. 

Müxbir: Sizin adamlar konkret olaraq nə 
ilə məşğuldur?Siz öz adamlarınız qarşısında 
hansı vəzifələri qoyursunuz?Təşkilatınızın 
strukturu necədir? 

Cavab: Bizim təşkilata “İnterpol” 
prezidentinin təyin etdiyi baş direktor 
rəhbərlik edir. Hər qitənin öz baş komissarı 
və region komissarları vardır. Onların əsas 
vəzifəsi lazımi informasiyanı toplamaqdır. 
Bizim əməkdaşlar – hüquqşünaslar, 

ekspertlər, kriminalistlər, mühəndislər nəinki 
bu informasiyanı təhlildən keçirir, həm də 
müvafiq tövsiyələr verirlər. Zərurət 
yarananda bizim yerlərə göndərdiyimiz 
ekspert qrupları daxil olan informasiyanın 
düzgünlüyünü yoxlayırlar. Əməkdaşlarımıza 
getdikləri ölkələrin daxili işlərinə qarışmaq 
qəti qadağan edilmişdir. Onlar yalnız 
müvafiq ölkənin rəsmi xahişi olduğu hallarda 
kömək əlini uzada bilərlər. Bütün məsuliyyət 
hissi ilə deyə bilərəm ki, bizim əməkdaşlar 
yalnız müşahidəçilərdir və bundan artıq hər 
nəylə məşğul olmurlar. Onlar ölkələrin 
suverenliyini tənzim edən beynəlxalq-hüquqi 
müqavilələrə həmişə riayət edirlər. Teztez, 
özü də xeyli qızğın şəkildə belə bir məsələ 
müzakirə edilir ki, biz nə üçün 
ekspertlərimizin göndərildiyi müxtəlif 
ölkələrin dövlət orqanlarına bu barədə 
vaxtaşırı məlumat vermək istəmirik. Lakin 
heç kəs belə bir aşkar faktı inkar edə bilməz 
ki, bizim ekspertlər dövlət aparatından və 
onun məmurlarından asılı olmadığı təqdirdə, 
bizim qərəzsiz və obyektiv müşahidəçi 
mövqeyimiz daha da güclənmiş olur.Mən bir 
daha təkrar edirəm – biz dövlətlərin daxili 

işlərinə qarışmırıq. Biz yalnız obyektiv 
informasiya təqdim edirik və beynəlxalq 
cinayətkarlığa qarşı mübarizə aparmağa 
çalışırıq. Nə gizlədim, bəzən biz bu köməyi öz 
spesifik – yalnız bizə xas olan üsullarla 
həyata keçiririk. Bizi çox vaxt “İnterpol”un 
“mavi mələkləri” adlandırırlar. Bəli, bilmək 
istəyirsinizsə, biz “mavi mələklərik”. Bu 
sərsəm dünyada zorakılıq davasının qarşısını 
almağa çalışan, haqq-ədalətin, 
qanunçuluğun keşiyində duran “mavi 
mələklərik”. Və əgər biz bunun öhdəsindən 
qismən də olsa gələ bilsək, onda biz öz 
missiyamızı uğurlu hesab edə bilərik. 

“İNTERPOL” NƏ 
DEMƏKDİR? 

“İnterpol” – bu beynəlxalq təşkilat haqqında 
Qərb mətbuatı az yazır. Görünür, bunun 
səbəbini “İnterpol”un sirlərinin Parisin Sen-
Klu qəsəbəsindəki dik təpədə yerləşən 
mülkün qalın divarları arasında cidd-cəhdlə 
qorunmasında axtarmaq lazımdır. Lakin son 
hadisələr müxtəlif söz-söhbətlərə,şərhlərə 
səbəb olmuşdur. 



25 
 

“İnterpol” köçməyə hazırlaşır. Artıq 
beynəlxalq polis qərargahının yeni, daha 
böyük və ən müasir texnika ilə təchiz 
olunmuş binasının inşasına başlanmışdır. 

Qərargah üçün Leon yaxınlığında, 
“Qızılbaş” adlanan parkda yer ayrılmışdır. 
Tikintini iki ildən sonra başa çatdırmaq 
nəzərdə tutulmuşdur. Qəzetlərdə yeni 
binanın maketinin fotoşəkli dərc edilib. Bu 
hər tərəfdən su ilə dövrələnmiş nəhəng şüşə 
kub olacaqdır. Qəzetlər xüsusi vurğulamağı 
lazım bilirlər ki, layihəçilər binanın 
təhlükəsizliyinin təmin olunması üçün 
müstəsna tədbirlər görmüşlər. 

Bu da təsadüf deyildir. Bu yaxınlarda Sen-
Kludakı mülk terror aktının obyekti 
olmuşdur. “Aksion direkt” adlı ekstremist 
təşkilatı tərəfindən onun divarları altına 
qoyulan bomba partlayışı nəticəsində binaya 
böyük maddi ziyan dəymişdir. “İnterpol” 
rəhbərliyi jurnalistlərin suallarından 
zarafatla yaxa qurtarmağa çalışaraq 
deyirdilər ki, bəs “İnterpol”un köhnə 
binasının “dağıdılması” işinə artıq başlanılıb. 

Lakin ən başlıca yenilik bundan ibarətdir 
ki, bu “polis klubu”nun rəhbərliyi Amerika və 

İngiltərə xüsusi xidmət orqanları 
nümayəndələrinin əlinə keçmişdir. 

“İnterpol” fransız torpağında İkinci 
Dünya müharibəsindən dərhal sonra məskən 
salmışdır. Lakin onun tarixi əsrimizin 
əvvəllərinə gedib çıxır. Hələ 1914-cü ildə 
Monako knyazlığına toplaşan 14 ölkənin 
polisləri residivist cinayətkarlar üzrə 
beynəlxalq arayış mərkəzi yaratmaq 
niyyətində olmuşlar. Lakin tezliklə dünya 
müharibəsi başlamış və bu ideyanı yalnız on 
ildən sonra Vyanada Beynəlxalq kriminal 
polsi komissiyasını təsis etməklə həyata 
keçirmək mümkün olmuşdur. 1938-ci ildə 
nasistlər Avstriyanı ilhaq etmiş və təşkilatın 
bütün sənədlərini ələ keçirmişlər. 1945-ci 
ildən sonra “İnterpol” bərpa edilmişdir. 
Hazırda bu beynəlxalq polis qərargahında 
müxtəlif millətlərdən olan 250 əməkdaş 
çalışır. Onların dörddə bir hissəsi 
fransızlardır. Hər ölkə öz iqtisadi gücündən 
və əhalisinin sayından asılı olaraq, bu 
təşkilata öz payını İsveçrə frankı ilə ödəyir. 

“İnterpol”un məqsədi öz nizamnaməsində 
yazıldığı kimi – müxtəlif növ cinayətlərə 
soyğunçuluğa, incəsənət nümunələri, daş-qaş 

və “canlı mal” alverinə, qəlp pul 
buraxılmasına və sairəyə qarşı mübarizədə 
səyləri birləşdirməkdir.Onu da qeyd edək ki, 
“İnterpol”da əsginazların müayinəsi üçün 
lobarotoriya, əsl və qəlp pulların 
nümunələrindən ibarət böyük kolleksiya 
vardır. 

“İnterpol”da milyon yarımdan çox adın 
qeyd olunduğu nəhəng kartoteka yaradılıb. 
Habelə, həm əlifba qaydasında, həm də 
cinayət növləri üzrə tərtib edilən kartotekalar 
mövcuddur.Həmçinin barmaq əkslərindən 
ibarət geniş kolleksiya vardır. 

Arxivin böyük hissəsi narkotiklərin 
istehsalı və satışı ilə əlaqədar cinayətlərə həsr 
olunub Polislər hesab edirlər ki, narkotiklər 
alveri külli miqdarda kapital qoyuluşu tələb 
edir və bu biznes çoxmillətli korporasiyalar 
formasında çox geniş miqyasda təşkil olunur. 
İki il əvvəl Sen-Kluya müxtəlif növ cinayətlər 
haqqında 600-dən çox sorğu və informasiya 
daxilo olmuşdur. “İnterpol”un milli 
şöbələrindən daxil olan teleqramlar, telefon 
zəngləri, məlumatlar və sorğular hər il 15 faiz 
artır. 

Heç kəs inkar edə bilməz ki, polis 
axtarışlarının əlaqələndirilməsi müəyyən 
uğurlar qazanmışdır...3 
E. Şulyukin (“Trud” qəzetinin xüsusi 
müxbiri) Paris 
 

  

Birinci hissə 

GÖRÜŞ 
Narkotik alveri və qaçaqmalçılığı ilə məşğul 
olan cinayətkar qurumlar ən müasir texniki 
vasitələrə, yaxşı təşkil edilmiş agentura 
şəbəkəsinə və geniş yayılmış çoxsaylı icraçılar 
ştatına malikdir. 

BMT İqtisadi və Sosial Şurası yanında 
cinayətkarlığın qarşısının alınması və onunla 
mübarizə üzrə ekspertlərin daimi 
komitəsinin məruzəsindən ... 

BELQRAD. BİRİNCİ GÜN 
Təyyarə Belqrada istiqamət götürdü. 
Qulaqların alışdığı motor uğultusu qalan 
səsləri batırırdı. Sərnişinlər öz kreslolarında 
mürgü döyürdülər. Gülərüz stüardessalar 

çay, qəhvə,meyvə şirəsi paylamaqla məşğul 
idi. 

— Mösye qəhvə içəcək? — onlardan biri 
üçüncü sırada əyləşən sərnişinə müraciət 
etdi. 

— Bəli, zəhmət olmasa, — o, gülümsəyərək 
başını tərpətdi. Dil-dodağı yandıran tünd 
qəhvəni indi təkcə onun vətənində içmirlər və 
o burada, doğma şəhərindən çox-çox 
uzaqlarda qəhvədən imtina etməyə elə bir 
səbəb görmürdü.İndi onun adı Şarl 
Düpredir. Növbədə olacağı müddətdə o bu 
adı daşıyacaqdır. Bu müddət isə çox da 
böyük deyildir.Region müvəkkillərinin işi o 
qədər üzücü və ağırdır ki, onları ildə iki dəfə 
dəyişirlər. Düpre fikirləşdi ki, bundan böyük 
müddətə dözmək qeyri-mümkündür. Düpre 
fikirləşdi ki,elə müddətin axırına qədər sağ 
qalmaq da böyük işdir, ondan əvvəl növbədə 
olanların yalnız ikisi evə sağ-salamat qayıda 
bilib. Bu “S-14” bölgəsini elə bil Allahın özü 
qarğıyıb! İndi də o, iş yerinə vaxtından qabaq 
gedir. Ona göndərilən şifrli teleqramda 
xüsusi göstərilib ki, ondan əvvəl növbədə 
olan müvəkkil öz iki köməkçisi ilə birgə yoxa 

çıxıb və indiyə qədər heç bir xəbər 
göndərməyib. 

O, pasportunu çıxardı. Fotoşəkildən ona 
30-35 yaşlarında olan bir gəncin çöhrəsi 
baxırdı: yumru çənə, mehribanlıq yağan 
qonur gözlər, dəbə uyğun saç düzümü... Bu 
cür xarici görünüşü olan adamı heç kəs 
süperagentə oxşatmazdı. Düprenin özü də 
belə fikirdən uzaq idi. 

Onun kimi adamlar təmtəraqlı, ibarəli 
sözləri və ümumiyyətlə naqqallığı sevmirlər, 
çünki işin özü boşboğazlığa yol vermir, lakin 
onlar evə qayıtdıqdan sonra, müvəkkillərin 
zarafatla dediyi kimi, “dirçəlmə dövrü” 
başlayır. Düpre artıq iki dəfə, doğrudur, 
başqa bölgələrdə növbədə olub, hər dəfə də 
evə yorğun, lakin sevinə-sevinə qayıdıb. 
Çünki başqaları kimi o da təkliyi sevmirdi. 

Addımbaşı yalan satmağa və sudan quru 
çıxmağa çalışmağa, fənd-felə əl atmağa və 
vəziyyətə uyğunlaşmağa, daim ayıq-sayıq 
olmağa və öz həmsöhbətlərinin hər bir 
hərəkətinə diqqət kəsilməyə daha ehtiyac 
qalmayanda, adi və təmiz insan münasibətinə 
tələbat o qədər böyük olur ki, hətta dəhşətli 
yorğunluq hissini də unutdurur. 

Şarl birinci dəfə növbədə olduğu günləri 
yaxşı xatırlayır.Təzə gələnləri adətən çətin 
rayonlara göndərmirdilər, çünki bilirdilər ki, 
yad şəraitə düşən professionallar üçün də bu 
cür iş asan başa gəlmir. Adətən işin uğuru 
xatirinə müvəkkillərə iki-üç köməkçi 
verirdilər. Lakin o vaxt, ilk dəfə növbədə 
olanda Düprenin köməkçisi yox idi, çünki 
həmin rayon sakit və təhlükəsiz sayılırdı. İki-
üç “xırda hadisə” nəzərə alınmazsa, birinci 
növbətçiliyi sakit keçdi. Hər halda o öz 
hesabatında bu cür də yazmış, ancaq “xırda 
hadisələr” zamanı sağ əlinin yaralandığını 
qeyd etməyi “unutmuşdu”. Düpre öz 
yaralanması barədə heç kəsə heç nə 
deməmişdi, ancaq bundan xəbər tutan region 
komissarı (Şarl indiyə qədər bilə bilmirdi ki, 
o bunu hardan öyrənib) lazımsız canfəşanlığa 
görə onu məzəmmət etmişdi. İkinci 
növbətçiliyi daha çətin idi, lakin bu dəfə də 
sərgüzəştsiz ötüşmüşdü, baxmayaraq ki, bu 
altı ayda Düpre az əziyyət çəkməmişdi. İndi 
o, üçüncü dəfəydi növbətçiliyə gedirdi. ”S-14 
sektoru”na. O, şifrli teleqramı oxuyub bunu 
biləndə iftixar hissi duymuşdu. Oraya yalnız 
ən hazırlıqlı, ən səriştəli agentləri 

göndərirdilər. Bu cəhənnəmdən sağ 
qayıdanlardan biri də məşhur Ziqfrid Meltser 
idi – hazırda o, Şimali Amerikada 
müvəkkildir. İndi isə onun –Şarl Düprenin 
növbəsidir. 

Şarl adəti üzrə – “deməli işləyəcəyik”, – 
düşündü. Düpre kimi ömür-gününü bu 
təhlükəli işə həsr edənlər heç vaxt mükafat 
barəsində fikirləşmirdilər; sərgüzəştsiz həyat 
onlar üçün maraqsız və cansıxıcı görünürdü. 
Tapşırıqdan qayıdandan az sonra, heç 
lazımınca dincəlməmiş, onlar yenə 
oraya,əsəblərin yay kimi tarıma çəkildiyi, 
həyatın dəli bir sürətlə çağladığı və çox ucuz 
qiymətləndirildiyi yerə tələsirdilər.Bu 
paradoks deyildi. Möcüzəli yüngüllük hissini 
bircə dəfə duyan narkomanlar, əlçatmaz 
zirvəyə bircə dəfə qalxan alpinistlər kimi 
onlar da dönə-dönə o əsrarəngiz aləmə can 
atırdılar. Çünki hiss edirdilər ki, daha başqa 
cür yaşaya bilməzlər. Həyatında bir dəfə 
ürəkdən sevən adam daha məhəbbətsiz 
yaşaya bilməz. Bir dəfə sinə dolusu nəfəs alan 
insan daha yarı nəfəslə yaşaya bilməz. 
Uçurum kənarında həyatın gücünü duyan 
insan daim uçurum kənarında gəzməklə öz 

gücünə olan inamı dönə-dönə təsdiq etməli 
və öz nümunəsilə başqalarına örnək 
olmalıdır. 

Düpre də beləcə, öz varlığının mənasını 
bu gözəgörünməz məlahət və sehrlə dolu olan 
həyatda görürdü. Artıq on iki il idi ki, əvvəlcə 
ölkənin əks-kəşfiyyat orqanlarında, sonralar 
isə “Mavi mələklər” sıralarında öz həyatına 
daim təhlükəyə qoyan bu adam başqa 
yaşamağı təsəvvürünə belə gətirə bilmirdi. 

Onların sayı azdır. Lap azdır. Lakin onlar 
həmişə irəli gedir və qalib gəlirlər. Birinin 
yerinə ikinci, üçüncü, dördüncü gəlir... Bəzən 
bu, həyat bahasına başa gəlir, lakin onlar 
qatillər üzərində buna görə qələbə çalırlar ki, 
daim bir-birlərini əvəz edirlər, onların sırası 
heç vaxt kəsilmir. Onlar haqq işi müdafiə 
edirlər və buna görə də qalib gəlirlər. Ancaq 
bu qələbə onlara asan başa gəlmir. Çox vaxt 
onların yaşadıqları ölkələrə, şəhərlərə qısa 
teleqram gedir: “Dərin hüznlə başsağlığı 
veririk” və sair və ilaxır... “Mavi mələklər” və 
“İnterpol” əməkdaşları böyük qurbanlar 
verirlər və bu qurbanlar – onların öz 
həyatları, bütün bəşəriyyətin təhlükəsizliyi ilə 
müqayisədə çox kiçik bir kəmiyyətə çevrilir. 

“Heç şübhəsiz borc və qürur hissi gözəl 
şeydir, – deyə Düpre köksünü ötürərək 
düşündü, – ancaq hər necə olsa da,yaşamaq, 
həyat da pis şey deyil və heç kəs ondan elə 
belə imtina etmək istəmir. 

“Təyyarəmiz enməyə başlayır”. Sizə uğur 
arzulayır, –stüardessanın bir neçə dildə 
dediyi bu sözlərdən sonra salonda yekdil bir 
canlanma yarandı. Sərnişinlər 
gülümsədilər,hərəkətə gəldilər, təhlükəsizlik 
kəmərlərini bağladılar, qəzet jurnal, kitabları 
öz çantalarına yığdılar. Parlaq günəş 
illüminatorlarda bərq vurur, sarı-mavi günəş 
işığı təyyarənin salonlarına yayılırdı. Düpre 
təhlükəsizlik kəmərəni şaqqıltıyla bağladı. 
Təyyarə rəvan uçuşla yerə enməyə başladı. 

BELQRAD. İKİNCİ GÜN 
Hər bir mehmanxananın insanın ömürlük 
yaddaşına çökən özünəməxsus iyi olur. 
Məlafə və yastıq üzlərinin kraxmal iyi, köhnə, 
solmuş xalçaların qoxusu və güclə sezilən 
güvə və çürümüş oduncaq iyini xatırladan 
qoxular, qoxular... 

Arabir insan bədəninin qatı iyini də hiss 
etmək olur. Hər evin öz xüsusi iyi olduğu 

halda, burada, mehmanxanada bütün 
adamlardan elə bil eyni bir qoxu gəlir. 

Düpre “Serbiya” mehmanxanasının 1409 
saylı nömrəsində qalırdı. Bu mehmanxana 
çoxdan onun xoşuna gəlirdi. Birincisi o, səsli-
küylü mərkəzdən bir qədər kənarda idi, 
ikincisi, avtobus dayanacağı 
mehmanxananın düz yanında idi, 
üçüncüsü,hər gün bura yeni turist qrupları 
gəlib-gedirdi və onların hansı birininsə 
sifətini yadda saxlamaq mümkün deyildi, 
dördüncüsü, Düprenin bu mehmanxana ilə 
bağlı xoş xatirələri vardı. 

Ancaq indi o xatirələri yada salmağın 
vaxtı deyildi. O artıq ikinci gündür ki, burada 
ancaq hələ heç bir göstəriş almayıb. Dünən o, 
yenə Xalq muzeyinin yanında oldu, ancaq 
lazım olan adamı görə bilmədi. Bu gün o 
üçüncü dəfə yenə ora gedəcək və dünənki 
kimi axşam saat səkkizdə öz rabitəçisini 
gözləyəcək. Onun işinin bir çətin cəhəti də 
gözləmək bacarığı ilə bağlı idi və əksər 
hallarda bundan çox şey asılı olurdu. Buna 
görə Düpre heç vaxt darqursaqlıq etmir, 
səbirlə gözləməyi bacarırdı. Telefon zəngi 
onu düşüncələrdən ayırdı. 

— Cənab Düpre? — dəstəkdə tanımadığı 
səsi eşitdi. 

— Bəli — deyə o bir qədər ləng cavab 
verdi. 

— Sizi portye narahat edir. Sizi burada bir 
nəfər gözləyir. 

— Məni? — Şarl təəccüblə soruşdu. 
— Bəli, cənab Düpre. 
— Yaxşı... İndi gəlirəm. 
Maraqlıdır... görəsən, məni kim gözləyə 

bilər, axı burda məni heç kəs tanımır, – 
Düpre beləcə düşünə-düşünə ayağa qalxdı. 
Qalstuku bağlayıb pencəyi geyinmək bir 
dəqiqəlik iş idi. Düpre qapını açmaq istəyirdi 
ki, dəhlizdə xışıltı və kiminsə iti addım səsləri 
eşidildi. O, ayaqqabılarını çıxarıb ehmalca 
geri çəkildi, stulu səssizcə qapıya söykəyib 
üstünə çıxdı və elə dayanmağa çalışdı ki, 
istənilən an otağa tullana bilsin. 

Qapının üzərində şüşə arakəsmə vardı, 
mehmanxananın bütün otaqları demək olar 
ki, bu cür idi. Düpre səssizcə şüşəyə qısılıb 
bir anın içində dəhlizi gözdən keçirdi. Ondan 
təxminən üç metr aralıda dayanmış iki nəfər 
tapançalarını qaldırıb düz onun sifətinə 
tuşlamışdı. O, zirək tərpəndi. Şüşə qırıqları 

başına töküləndə o artıq döşəmədə idi. Daha 
bir neçə dəfə boğuq güllə səsi eşidildi. 
Deyəsən, bu dəfə qapını xəlbirə döndərmək 
fikrindəydilər. 

Maraqlıdır, görəsən, içəriyə soxulmaq 
istəsələr, nə edəcəyəm? – Düpre düşündü. – 
Silahım ki, yoxdur. 

Qapının arxasında səssizlik idi. Belə, – 
Şarl düşündü, deməli, onlar bilmir ki, 
silahsızam, ona görə içəri təpilməyə ürək 
eləmirlər. Bəlkə, çıxıb gediblər? Yox, çətin 
getsinlər.Meyitimi görməyincə, 
getməyəcəklər. Başını azacıq qaldırdı. Gözəl 
başlanğıcdır! Necə deyərlər, bu, vur-tut səhər 
yeməyidi, nahar hələ qabaqdadır. Düpre 
telefona sarı süründü və bir nömrə yığdı. 

— Bəli, — səs eşidildi. 
Elədir ki, var, bu, birinci zəng edən 

“portyenin” səsi deyildi, ancaq o hər şeyi 
axıra qədər yoxlamaq qərarına gəldi. 

— Sizinlə 1409-cu otaqdan danışırlar. 
Familyam Düpredir.Beş dəqiqə əvvəl sizin 
yanınızdan mənə zəng edən olub? 

— 1409-cu otağa? Bu dəqiqə yoxlaram. 
Xeyr, cənab Düpre, sizə heç kəs zəng 
etməyib. 

— Təşəkkür edirəm. Zəhmət olmasa, 
qulluqçunu yanıma göndərin. — O, dəstəyi 
yerinə qoydu. Bunu gözləmək olardı.İndi 
qulluqçunu görəndə rədd olub gedəcəklər. 
Kənar şahid onlara sərf eləmir. 

Görəsən, kimlərdir, onun familiyasını və 
harda qaldığını hardan öyrəniblər? Heç 
şübhəsiz informasiya sızması 
olub.İnformatorları var. Ancaq necə olursa 
olsun, o bu gün mütləq Xalq muzeyinin 
yanına getməlidir. Bəlkə, ehtiyat rabitə 
kanalından istifadə etsin? Əlini telefona sarı 
uzatdı, tez də çəkdi. Yox. Birinci variantla 
bağlı hər şeyi aydınlaşdırmayınca, son 
zərurət vasitəsinə əl atmaq olmaz. 

Dəhlizdə addım səsləri eşidildi. Görünür, 
qadındı. Sakit yeriyir. Özü də deyəsən 
deyirnir. Yəqin, elə bilir mən darıxdığımdan 
arakəsməni sındırıb, qapını dəlmə-deşik 
etmişəm.İndi sakitcə qapını açmaq olar. 
Yəqin, o iki nəfər rədd olub.Qapının 
dəstəyindən tutub qulaq asdı. Səssizlikdir, 
yalnız qulluqçunun gileyi eşidilir. Düpre 
qapını açdı və cəld otağın içərisinə çəkildi. 
Bunu gözləməyən qulluqçu çaşdı, Düpreyə 
zillənərək bir anlığa susdu. Düpre 

qulluqçunu qamarlayıb özünə sarı çəkdi. 
Qadın qışqırmaq istədi, ancaq 
bacarmadı,Düprenin bürmələnmiş cib yaylığı 
ağzına tıxandı. 

Düpre sınıq-salxaq serb dilində: 
— Üzr istəyirəm, — dedi və bunu deyə-

deyə məlafəni cırıb qadının qollarını bağladı. 
Yaxşı ki, qocadır, yoxsa elə bilərdi zorlamaq 
istəyirəm, — Düpre acı-acı düşündü. —
 Ancaq istənilən halda Yuqoslaviya polisi onu 
axtarmağa başlayacaq. 

O, otağı gözdən keçirdi, qadını qucağına 
alıb çarpayıya qoydu və bir də üzr istəyib 
səssizcə otaqdan çıxdı. Bir neçə şüşə qırıntısı 
qapının o tərəfinə düşmüşdü. Ayağı ilə 
bunları otağa itələdi və qapını örtdü. O 
özüylə ancaq kiçik çamadanı götürdü. 
Dəhlizdə kimsə gözə dəymirdi. Düpre ətrafa 
boylanaraq, holla tərəf getdi, gözlənilmədən 
dəhlizin axırında kimsə göründü. Bir, yox, 
iki, üç, beş. Şarl rahatlıqla köksünü ötürdü. 
Turist dəstəsi idi. Pillələrlə cəld aşağıya, 
mümkün qədər cəld! Əlbəttə ki, dal qapıdan 
çıxmaq lazımdır. Oburada bütün “dəlmə-
deşiklərə” yaxşı bələd idi. 

“Deyəsən, qurtuldum. Hər şey 
qaydasındadır. Bir az sağa. Burda qəzet 
köşkü var. Sakit. Qəzet alırıq. Hələ ki, şübhəli 
bir şey gözə dəymir. Deyəsən, taksi gəlir. 
Nəsə çox vaxtında gəldi. Şübhəlidir. Onu 
buraxaq getsin. Bu da ikinci taksi. Dalbadal 
gəlirlər. Yox, bunu da buraxaq. Doğrudur, 
vaxt yoxdu, ancaq tələsmək olmaz. Bax, bu, 
yarayar, Saxlayaq”. 

— Hara gedəcəyik? — yaşlı sürücü 
soruşdu. 

— Çukaritsaya, — Şarl cavab verdi. 
Sürücü köksünü ötürüb motoru işə saldı. 

Maşın küçələrlə xeyli ləng hərəkət edirdi. 
Düpre cibindəki kağızların bir hissəsini artıq 
məhv etməyə macal tapmışdı, bir hissəsini də 
sakvoyaja qoymuşdu, lazım gəlsəydi, bunlar 
da öz-özünə məhv olacaqdı. Məsələ ondadır 
ki, sakvoyaj elə düzəldilmişdir ki, qıfılın 
kodunu bilməyən onu açmaq istəsəydi, çanta 
dərhal od tutub yanacaqdı. 

Maşın böyük, boz binanın qarşısında 
dayandı. Sürücü başını döndərmədən laqeyd 
səslə: 

— Çukaritsadı, — dedi. 

— Sağ olun, — Düpre alman dilində öz 
təşəkkürünü bildirdi və sayğacda göstərilən 
məbləği ödəyib cəld maşından düşdü. “Yəqin 
yuqoslav polisi heç olmasa mübər müddətə 
izimi itirəcək”, — deyə Düpre düşündü. 

Burada aralıq həyət olmalıdır. Hə, budur. 
Əladı! Bu yol başqa küçəyə aparır. Tələsmək 
lazımdır. Bu da küçə. Bəxti yenə gətirir. 
Tindən bir avtomobil çıxır. Düpre əl edən 
kimi sürücü dərhal əyləci basıb maşını 
saxlayır. Düpre əliylə irəlini göstərib deyir: 

— Teraziye meydanına! — O bu sözləri 
xeyli təmiz və aydın tələffüz edir. 

— Əyləşin, — sürücü gülərüzlə deyir. 
Düpre cəld maşına təpilir. Tələsmək 

lazımdır. Bu, yeganə sözlərdir ki, o, 
aksentsiz, təmiz tələffüz edə bilir. Əgər 
sürücü naqqallığa başlasa və Düpre hansısa 
suala cavab verməli olsa, o, dərhal başa 
düşəcək ki, sərnişini əcnəbidir. Polisə belə bir 
şans vermək olmaz. Hələ ki, o, maşını 
dinməzcə sürür. Ancaq istənilən an danışa, 
sual da verə bilər. Düpre cib yaylığını axtarır. 
“Özümü elə göstərərəm guya soyuqlamışam. 
Lənət şeytana, yaylıq otaqda qalıb. Yaylıqla 
birgə bir neçə çirkli köynək, köhnə şotka da”. 

Şotkaya heyfi gəlir, ancaq əlac nədir, əgər 
tərəzinin bir gözünə köhnə şotkayla çirkli 
köynəklər, o biri gözünə isə sənin həyatın 
qoyulubsa, aydın məsələdi ki, tərəzinin hansı 
gözü ağır gələcək. 

Maşın baş vağzalın yanında Teraziye 
meydanına tərəf dönür. Buradan “Xalq” 
muzeyinə çox da uzaq deyil. Düpre 
sürücünün haqqını səxavətlə ödəyib 
maşından düşür. Deyəsən,heç kəs onu 
izləmir. Səkkizə hələ iki dəqiqə var. Rabitəçi 
cəmi beş dəqiqə gözləyəcək və dərhal çıxıb 
gedəcək. Onun əlində al-qırmızı qərənfil 
dəməti olmalıdır. Halbuki bununla o, diqqəti 
cəlb edə bilər. Hələ ehtiyatda bir neçə dəqiqə 
var. 

Muzeyə yaxınlaşarkən, Düpre 
“Respublika” meydanında bir dəstə adamın 
yığışaraq nəyəsə baxdığını gördü. O, 
qoltuğunda bir neçə dəftər olan və tələbəyə 
oxşayan saqqallı oğlandan orada nə baş 
verdiyini soruşdu. Yaxşı ki, hələ bu saqqallı 
ziyalı adam idi, məsələni həvəslə izah elədi. 
Daha doğrusu, əl işarələriylə göstərdi ki, bəs 
bir nəfər dayanmışdı özü üçün, heç kəslə işi 
yox idi, gözlənilmədən maşını düz üstünə 

sürdülər, danq, daranq... yerə sərdilər. 
Maşınla vurdular və heç nə olmayıbmış kimi 
sürüb getdilər. Dəliydilər,nədi, oğlan 
barmağını gicgahında fırlatdı, belə də iş olar! 
Kişini vurub öldürdülər və aradan çıxdılar. 

Düpre baxışlarını səkiyə yönəltdi. Meyitin 
üstünə məlafə çəkmişdilər. Ətraf səpələnmiş 
al-qırmızı qərənfillər ağ daş döşənmiş səkidə 
qan ləkələri kimi qızarırdı. Şarl başa düşdü 
ki, gecikib. 

PARİS. ÜÇÜNCÜ GÜN 
Parisin səhərləri gecəsinə oxşamır. O bu 
ifadəni artıq eşitmişdi, ancaq yalnız indi bu 
sözlərin necə dəqiq deyildiyinə əmin oldu. 
Yorğun, narazı sifətlər, hamı harasa 
tələsir,gülüş səsləri eşidilmir, şən, nikbin 
sifətlər gözə dəymir. Barların çoxu bağlıdır. 
Paris çoxmilyonlu şəhərin həyatı ilə yaşayır, 
öz problemləri və qayğılarıyla məşğuldur. O 
hansısa mənada gecə eyş-işrətindən sonra 
oyanmış gözələ oxşayır –bu gözəl gözlərini 
açıb təəccüblə görür ki, gün günortadan keçib 
və o bu gün tək yatıb və çoxdan durmaq 
vaxtıdır. Gözəl tələsik yataqdan qalxır və 
güzgüyə yaxınlaşır. Dünənki eyş-işrətdən 

sonra hər cür kosmetikadan məhrum şişkin 
sifət, əynində ev xalatı, dağınıq, pırtlaşıq 
saçlar. Heç kəsin ağlına belə gəlməz ki, bu, 
dünən kişiləri məftun edən həmin o füsunkar 
xanımdır. Ancaq tələsməyin. Bir neçə 
saatdan sonra o artıq özünü qaydaya salacaq 
və yenə adamları heyran edəcək. Son dəbdə 
yaraşıqlı saç düzümü, bədənin gözəlliyini 
büruzə verən paltar, əndazədə olan zərif 
kosmetika, hər şeyi yerli-yerində – yenə 
kişilərin ağlını başından alacaq, dəli-divanə 
edəcək. Ancaq bu sonra, axşam olacaq. İndi 
isə o,güzgü qabağında dayanıb, gözlərinin 
altındakı qırışları görür, ordları azacıq batıb, 
çənəsi altında buxaq əmələ gəlməyə başlayıb, 
döşləri öz daş bərkliyini itirib sallanmağa 
doğru gedir... Paris də beləcə. O öz 
qonaqlarını gecə valeh etməyə başlayacaq, 
onların ağlını başından alacaq, dəli-divanə 
edəcək. Ancaq o, gündüzlər çoxmilyonlu 
şəhərin adi, gündəlik həyatı ilə yaşayır və 
sübhün bu erkən çağı onun küçələrinə çıxan 
qonaq təəccüblə yan-yörəyə boylanır və başa 
düşə bilmir ki, hardadır və bu doğrudanmı 
Parisdir. Ancaq Paris həmişə Parisdir; hətta 

kosmetikadan, bər-bəzəkdən məhrum gözəl 
isə həmişə gözəldir... 

Düpre ətrafına göz gəzdirdi. Hər halda 
mən Parisin havası ilə nəfəs alıram, – deyə o 
nədənsə düşündü və güldü. Yanından təkəm-
seyrək ötüb keçənlər dönüb ona baxır və 
gülümsəyirdilər. Yenə fikirləşdi ki, o, 
Parisdədir, onun küçələrində gəzir, onun 
daşlarına və daha nələrəsə – onun qəlbini 
riqqətə gətirən və qanını coşduran sehrli bir 
gözəlliyə toxunur. Bu küçələrdə böyük şairlər 
və yazıçılar gəziblər. Bu hava ilə dahi 
rəssamlar və memarlar nəfəs alıblar. Burada 
onlar sevinib və kədərlənib, sevib və 
ümidsizliyə qapılıb, yaşayıb və ölüblər. 
“Paris” sözünün özündə elə bir sehr-
ovsun,elə bir izaholunmaz məlahət var ki, 
hətta ahıl kişiləri də şirin xəyallara dalıb 
gülümsəməyə vadar edir, qızların gözlərini 
dumanlandırıb, ona romantik ifadə verir. 

O, De Qoll meydanında dayanmışdı. 
Sağda, Sena sahilində şəhərin özü qədər 
məşhur olan Eyfel qülləsi ucalırdı. Öz gözləri 
qarşısında şairlərin vəsf etdiyi Zəfər tağını və 
Yelisey düzünü görürdü. Heç bir tərəfə 
dönmədən düz gedəndə isə böyük və kiçik 

sarayları seyr etmək və 
“Həmrəylik”meydanına çıxmaq, məşhur 
“Rivoli” küçəsinə baş çəkmək,Luvra, Pole-
Royala, Sen-Jermen kilsəsinə, “Komedi 
Fransez”ə və Tüliri bağlarına tamaşa etmək 
olardı. 

O, qüssəylə gülümsündü. Onun 
ixtiyarında cəmi üç saat vardı. Bu gün səhərə 
bura gələndən sonra o, həyatında birinci 
dəfəydi ki, hansısa şəhəri yalnız ötəri gözdən 
keçirməklə kifayətlənməli olmuşdu. Adamın 
xətrinə ən çox o toxunur ki, Parisə səfərin 
haqqında heç vaxt və heç kəsə danışa 
bilməzsən. Bəlkə də, elə bu cür yaxşıdı. Çünki 
əslində danışılası bir şey yoxdur. O, hətta 
Senanın o biri sahilinə keçib,Latın 
məhəlləsini və Monmartrı, Lüksemburq 
bağlarını görə bilmədi. 

Axı bu bircə gündə Parisi necə görmək 
olar?! O kiminsə dediyi sözləri xatırladı: 
“Parisi dərk etmək üçün insan ömrü bəs 
eləməz!” O, yaxınlaşan taksini görüb əlini 
qaldırdı. Sürücü maşını əylədi. O, taksiyə 
oturub Senanın o biri sahilini göstərdi: 

— Monmartr, — dedi. Onun hələ bir az 
vaxtı vardı və heç olmasa Monmartrı 
görməkdən özünü saxlaya bilmədi. 

— Monmartr, mösye? — fransız sürücü 
təbəssümlə təkrar soruşdu. O, başını tərpətdi. 
Hər halda Parisin xəritəsini azçox öyrənməyə 
macal tapmışdı, “Bu da bizim işimizin əyani 
üstünlüyü, — o, köksünü ötürdü. — Bir 
təyyarədən düşməyə macal tapmamış, o biri 
təyyarəyə minmək üçün maşın səni yenidən 
aeroporta aparır və sən şəhəri yalnız bu 
arada, o da maşın pəncərəsindən seyr edə 
bilirsən”. O, ingilis dilində sürücüdən xahiş 
etdi: 

— Menfermey rayonuna, — dedi, — ancaq 
tələsməyin, asta sürün. 

Sürücü öz sərnişinin Parisə vurğun bir 
əcnəbi olduğunu görüb məmnun halda 
gülümsədi və maşını sağa döndərdi. 

Taksinin pəncərələri arxasında Parisin 
rayonları – Obervilye, Boinye, Le-Pavinyon 
görünür və bir-bir gözdən itirdi.Migel 
gözlərini pəncərədən çəkə bilmirdi. Bu onun 
xarici ölkəyə birinci müstəqil səfəri idi. O, 
xoşbəxtlikdən və gərginlikdən başını itirmiş 
halda tez-tez əlini cibinə salaraq sənədlərin 

yerində olub-olmamasını yoxlayırdı. İki saat 
əvvəl əlaqəçinin ona verdiyi tapança onda 
xüsusi iftixar hissi oyadırdı. Zarafat deyil, 
indi o, region müvəkkilin 
köməkçisidir.Bundan əvvəl o, xarici ölkədə 
cəmi iki dəfə olmuşdu və hər iki halda yalnız 
texniki əməliyyatlarda iştirak etmişdi. Bu da 
ilk müstəqil iş. O, “mələklər” sırasına 
qoşulmaq üçün ağlasığmaz sınaqlardan 
keçməli olmuşdu. Bu adamın əsl adını onun 
vətənində cəmi bir neçə nəfər və region 
komissarı bilirdi. 

Migel Qonsales, 25 yaşlı qulluqçu. 
Paraqvay şirkətlərindən birinin işçisi. 
Subaydır. Bu “kasad” məlumatlar təmkinli 
kommivoyajerin qonaq qismində gəldiyi 
gömrük idarəsinə göndərilmişdi. 

— Manfermey, — deyə sürücü artıq 
üçüncü dəfə təkrar etdi. Migel öz 
düşüncələrindən ayıldı və sayğacda göstərilən 
məbləği ödəyib maşından çıxdı. Gərək indi 
qarışıq salmasın.Deyəsən o evin yanında onu 
gözləməlidirlər. Elədir ki, var.Evin qabağında 
maşın dayanıb. 

Mavi ”ford”dur. Bəlkə, də yox, çünki 
Migel hələ də maşın markalarını yaxşı ayırd 

edə bilmirdi. Ancaq deyəsən,nömrə həmin 
nömrədir. Elədir ki, var. Migel maşına sol 
tərəfdən yaxınlaşır və sürücünün arxasındakı 
oturacaqda əyləşir. Sürücü bir söz belə 
kəsmədən, dal güzgüyə nəzər salır və maşını 
yerindən tərpədir. 

Birinci beş dəqiqə ərzində Migel hara 
yönəldiklərini anlamağa çalışır, lakin tez də 
başa düşür ki, bu, əbəs cəhddir.Tamamilə 
yad yerlərdir. Döngələr o qədərdir ki, yolu 
izləmək olmur. Nəhayət, hansısa evin 
qarşısında dayanırlar. 

— Düş, — sürücü əliylə göstərir. 
— Təşəkkür edirəm, müsyo, — Qonsales 

bunu fransızca deyir. 
Maşından çıxır. Evə daxil olur. Dəhliz 

qaranlıqdır, gözgözü görmür. Migel 
təbəssümlə düşünür ki, indicə başına zərbə 
endiriləcək və onun soyumuş meyitini 
Senadan tapacaqlar. Bu vaxt işıq yanır və səs 
eşidilir: “Yuxarıya qalxın”. 

Qonsales ikinci mərtəbəyə qalxır. İri tünd 
qəhvəyi rəngli qapıdır. Migel qapını açıb içəri 
keçir. Otaqda masa arxasında 50-55 yaşlı, 
qırmızıyanaq bir kişi oturub, 
gülümsəyir.Əynində zolaqlı boz kostyum, 

boynunda al-qırmızı qalstuk var. Girdə 
gözləri oynayır, hərəkətləri kəskin və 
əsəbidir,elə bil gücün çoxluğundan bir yerdə 
qərar tuta bilmir. Həqiqətən də ayağa qalxıb 
əllərini yellədir: 

— Ah, mister mister Qonsales, nəhayət! —
 deyir. — Keçin,keçin, biz sizi çoxdan 
gözləyirik. 

Otağın zənginliyini sezməyə macal tapan 
Migel xalının üstüylə yumşaqca yeriyərək, ev 
sahibinin uzadılmış əlini sıxır. 

— Xahiş edirəm, əyləşin. Meyliniz varsa, 
çəkə bilərsiz, –alyanaq kişi lütfkarlıq göstərir. 

“Ay qoca tülkü – Migel fikirləşir, – özü 
yaxşı bilir ki, siqaret çəkmirəm. Bəlkə hələ 
gördüyüm yuxulardan da xəbəri var”. 

— Hə, bilirəm, — alyanaq kişi ispanca 
deyir, başını tərpədir, gülümsəyir, — tamam 
yadımdan çıxmışdı. “Sən dedin,mən də 
inandım, — Migel düşünür, — yəqin bu da 
bir növ sınaqdır, məni yoxlayır, siqareti 
götürən kimi başlayacaq ki,bəs öz iradə gücü 
yoxdur, başqasının iradəsinə boyun əyir”. 

— Cənab Qonsales, vaxt itirməyək. Sizin 
regional komissarınız, — deyə alyanaq sözə 
başlayır, — sizi ”S-14” bölgəsinə müvəkkil 

köməkçisi vəzifəsinə məsləhət görüb. Bu 
rayon sizə tanış deyil. Qabaqcadan xəbərdar 
etmək istəyirəm ki, bu, olduqca mürəkkəb 
rayondur. Lakin sizin sınaq göstəriciləriniz 
bizi sizə inanmağa vadar edir. Siz silaha yaxşı 
yiyələnmisiz və hətta intellekt sarıdan bir çox 
əməkdaşlarımızdan üstünsünüz, lakin təəssüf 
ki, fiziki hazırlığınız lazımi səviyyədə deyil. 
Siz bu qüsurun aradan qaldırılmasına ciddi 
fikir verməlisiniz. Ciddidən də ciddi! Fiziki 
hazırlığınız bir qədər axsayır. 

Migel başını əyərək, öz həmsöhbəti ilə 
razılaşır, amma ürəyində deyinir: “Başa 
düşmürəm, bu, bədən tərbiyəsi müəllimidir, 
nədi?!”. 

— Bununla belə biz sizi seçdik. Sizi daha 
bir sınaq — o birilərdən xeyli fərqli olan son 
sınaq gözləyir. Bir daha təkrar edirəm: 
axırıncı və xüsusi sınaq! 

— Mən hazıram! — deyə Migel ayağa 
qalxmaq istəyir, ancaq alyanaq əllərini 
yellədir. 

— Əyləşin, əyləşin. Bu sınaq sonuncu və 
ən ciddi sınaqdır. İndi sizin döyüş 
patronlarınızı boş patronlarla əvəz edəcəklər 
və sizə üç saat vaxt veriləcək. Bu az vaxt 

içində siz bura təzə pulla bir milyon frank 
gətirməlisiz. 

Migel bütün diqqətini cəmləyərək: 
— Hardan gətirməliyəm? — soruşdu. 
Alyanaq kişi ata mehribanlığı ilə 

gülümsəyərək: 
— Məsələ orasındadır ki, — dedi, — bu 

məbləği siz özünüz əldə etməlisiz. 
Qabaqcadan xəbərdar edirəm: sizin heç kəsi 
öldürməyə, heç kəsə cismani və ya psixoloji 
xətər yetirməyə ixtiyarınız yoxdur. Siz bu 
pulu yalnız öz intellektiniz hesabına əldə edib 
bura gətirməlisiz. Tapança isə sizə 
özünüzümüdafiə üçün verilir. Bunu da bilin 
ki, əgər əməliyyatın gedişində siz qanuna 
zidd hərəkətlərə yol versəniz və fransız polisi 
sizi həbs etsə, siz bu ölkənin qanunlarına 
uyğun olaraq cəzalandırılacaqsız və bu halda 
bizim köməyimizə ümid etməməlisiz. Xüsusi 
qeyd edirəm: başınıza nə iş gəlsə də, siz öz 
tapşırığınız haqqında bir kəlmə də 
danışmamalısız. Əməliyyatdan sonra pullar 
öz qanuni sahibinə qaytarılacaq. Bir daha 
xəbərdar edirəm — heç kəsə xətər 
yetirilməməlidir. 

Qonsales kreslodan azacıq qalxaraq: 

— Heç nə başa düşmədim, — dedi. —
 Deməli, mən heç kəsi öldürmədən, qarət 
etmədən, oğurluğa yol vermədən və hətta 
qorxutmadan üç saatdan sonra bura üç 
milyon təzə frank gətirməliyəm! Eləmi? 

— Bəli. 
— Axı bunu necə etmək olar? 
— Bu artıq sizin öz işinizdir, mister 

Qonsales. Sizə məsləhətim — düşünülməmiş 
qərarlar qəbul etməyin. Bu sınaqdan asılıdır 
ki, siz “S-14” sektoruna yollanacaqsız ya yox. 
İşə başlayın. Sizə bizim adam bələdçilik 
edəcək. O, fransızdır,şəhərlə tanış olmağa 
kömək edəcək. Bir də sizi düşünülməmiş 
hərəkətlərdən saxlayacaq. Yaxşı yol! 

Migel alyanaq kişinin balaca koppuş əlini 
sıxdı və sağollaşaraq otaqdan çıxdı. Beyni 
dumanlı idi. 

Saat yarımdan sonra o öz qaradinməz yol 
yoldaşı ilə yenə həmin evə girdi. Yenə həmin 
o qaranlıq dəhliz və həmin səs: “Yuxarı 
qalxın”. Yəqin maqnitafondur, Migel 
fikirləşdi.Alyanaq kişi yenə masa arxasında 
əyləşmişdi. 

— Gəlin, gəlin... Mister Qonsales, mən 
uşaqlara bu cür tapşırıqları həvalə edəndə 

həmişə qorxuram ki, onlar öz cavanlıqları 
üzündən nəsə bir axmaqlığa yol verəcəklər. 
Bilirsiz, cavan, çılğın adam həmişə 
fərqlənməyə can atır. Təəssüf ki, hər şey 
həmişə yaxşı qurtarmır. Biz, əlbəttə, 
əlimizdən gələni edirik ki, bu cür 
münaqişələrin nəticəsi çox da ağır olmasın, 
ancaq hər şey bizdən asılı deyil. Belə hesab 
edin ki, sizin bəxtiniz gətirdi. Siz tapşırığı 
yerinə yetirmədən, təyin olunmuş vaxtda 
qayıdıb, bunun mümkün olmadığını 
deməyinizə baxmayaraq, biz hesab edirik ki, 
siz öz vəzifənizin öhdəsindən gəldiniz. Əgər 
bilmək istəyirsizsə, sizin düzgünlüyünüz, 
təmizliyiniz sizin cəsurluğunuza bərabərdir. 
Əyləşin, mister Qonsales, əyləşin. Siz, əlbəttə, 
başa düşdünüz ki, bu tapşırığı yerinə 
yetirmək mümkün deyil və buna görə hətta 
təyin olunmuş vaxtdan əvvəl bura qayıtdınız. 
Bəs bu nədir? Bu nə çamadandır? 

— Pul çamadanıdı, — Migel gülümsündü. 
— Nə pul? — həmsöhbəti soruşdu. Girdə 

gözləri təəccüblə Qonsalesə zilləndi. 
— Sizə çatacaq pul. Budur. — Migel kiçik 

çamadanı açıb bir qalaq mirvari düzümünü, 
qızıl və briliant sırğa-üzüyü,döş sancağı və 

boyunbağını masanın üstünə tökdü, —
 məncə burada bir milyon frankdan çox olar. 
Mən başa düşürəm ki,gərək bunları pul 
şəklində gətirəydim, ancaq qorxdum ki, bu 
qədər zinət əşyasını satmağa macal 
tapmayım. Onda özümü vaxtında çatdıra 
bilməzdim. 

Arxada açılan qapının səsi eşidildi. Migel 
dönüb baxdı.Tünd göy rəngli kostyum 
geymiş hündürboy kişi idi. O, stola 
yaxınlaşdı, bir bilərziyi götürüb gözdən 
keçirdi, qısaca:“saxta deyil” mızıldadı və 
Migelə baxdı. Ağsaçlı, iri başı və kəskin sifət 
cizgiləri dərhal diqqəti cəlb edirdi. 

— Necə əldə etdiniz? — soruşdu. 
— Çox asan, — Migel cavab verdi. O, hiss 

etmişdi ki, qarşısındakı böyük vəzifə sahibidi 
və hətta ola bilsin ki, region komissarının 
özüdür. O, təfsilata varmadan qısaca dedi: –
Qızıl mağazasından götürmüşəm. 

— Bəli, ser, — onun qaradinməz bələdçisi 
təsdiq etdi. 

— Axı sizə xəbərdarlıq edilmişdi ki, heç 
kəsi qarət etməyə, hətta qorxutmağa belə 
ixtiyarınız yoxdur. Başa düşürsüz,hətta 
qorxutmağa belə! Mişel, siz də günahkarsız. 

Nə üçün belə bir şeyə yol verdiniz? — alyanaq 
kişi masanın arxasından qalxaraq hirslə 
qışqırdı. 

— Müsyo, o qorxutmurdu, o, sadəcə... 
— Necə yəni sadəcə, bütün bunlar 

“sadəcədir”? — deyə alyanaq kişi hər iki əliylə 
başını tutdu. 

— Hamı sussun! — hündürboylu kişi sərt 
səslə dedi və sonra üzünü Qonsalesə tutub: 
Danışın, — dedi, — sizi eşidirəm. 

— Mən rastıma çıxan qızıl mağazasını 
seçdim və həmin rayonun komissarının adını 
öyrəndim. Barianni. Mişel telefonla zəng 
edib mağazanın sahibini tələb etdi. Mən ona 
Barianninin mağazaya quldur basqını olacaq. 
Mağazanı mənim,yəni Barianninin adından 
dedim ki, çoxdan pusduğu iki qanqster 
yaracaq. Qanqsterlər mağazadan çıxan kimi 
biz onları həbs edəcəyik və mağaza 
sahibindən xahiş etdim ki, qan tökülməsin 
deyə quldurlara heç bir müqavimət 
göstərməsinlər. Beş dəqiqədən sonra mən və 
Mişel quldur adı ilə mağazaya soxulduq. 
Mağaza sahibi hər şeyi deyilən kimi etdi. 
O,nəinki qorxmadı, hətta yəqin ürəyində bizə 
gülürdü. Onun işçiləri də özlərini eynən bu 

cür aparırdılar. Deyəsən, yaranmış vəziyyət 
onları əyləndirirdi. Sevinirdilər ki, oradan 
çıxan kimi bizi yaxalayacaqlar və buna görə 
çantamıza dəyəri bir milyon frankdan çox 
daş-qaş doldurdular. Bundan sonra biz 
sakitcə mağazadan çıxıb getdik. Mağaza 
sahibi isə oturub komissar Bariannini 
gözləməyə başladı. Gördüyünüz kimi biz 
bütün şərtlərə əməl etdik — heç kəsi 
soymadıq və qorxutmadıq. Siz indi komissar 
Barianninin adından mağaza sahibinə zəng 
edib deyə bilərsiniz ki, bəs quldurlar 
yaxalanıb.Onları bu hadisə hətta əyləndirəcək 
və yəqin sonralar da bunu gülə-gülə 
xatırlayacaqlar və heç ağıllarına da 
gəlməyəcək ki, onları həqiqətən də qarət 
ediblərmiş. 

Otağa uzun bir sükut çökdü. Handan-
hana hündürboylu kişi ayağa qalxıb Migelə 
yaxınlaşdı və onun əlini bərk-bərk sıxdı. 

— Əhsən! — dedi. — Tapşırığın 
öhdəsindən əla gəldiniz. –Sonra üzünü 
alyanaq kişiyə tutdu: — Sənədləri hazırlayın, 
imzalayım. Sizə görə isə Migel, mən 
arxayınam. İndən belə arxayınam. Bu cür 
adam heç vaxt batmaz. 

SANTA-MARİYA-DE-
LEUTİ. İTALİYA 

DÖRDÜNCÜ GÜN 
Santa-Mariya-de Leuti burnundakı soyuq 
külək və iyrənc çiskin yağış adamın canına, 
iliyinə işləyirdi. Daim buludlar arxasında 
gizlənən günəş bu cansıxıcı yerləri xəsiscə 
işıqlandırıb qızdırırdı. İri boz dalğalar 
hayqırtı ilə sahilə çırpılırdı. Əynində nazik 
plaş olan Migel əməllicə donmuşdu. 

“Parisdən sonra bura lap buzxanadı, – 
Migel düşünürdü.–Utanmaz-utanmaz 
deyirdilər, guya mən günəşli diyara gedirəm”. 
Buranın havası ona öz vətənini xatırladırdı. 
Dəniz sahilində böyüsə də, əngin suları 
sevmirdi və dəniz gəzintisinə dözümü yox idi. 
İndi də qarşıdakı səfəri düşünəndə ürəyi 
bulanmağa başlayırdı və dəhşətlə düşünürdü 
ki, orada,dənizin qoynunda halı necə olacaq. 

“Ancaq Parisdə mağazanı yaxşı “yardım”, 
– deyə o öz düşüncələrinə xoş bir axar 
verməyə çalışdı və gülümsədiyini hiss elədi. – 
Əgər işdən qovsalar, acından ölmərəm, daha 
peşəm var”, – zarafatla fikirləşdi. O vaxt öz 

qaradinməz yoldaşı ilə evdən çıxdıqdan 
sonra təxminən on beş dəqiqə götür-qoy etdi 
ki, pulu haradan və necə əldə etsin. Sonralar 
ona danışmışdılar ki, bu cür tapşırıqdan 
çoxları əliboş qayıdır və hətta biri texniki 
vasitələr olmadan Pompidu memorialına 
dırmaşmağa cəhd edərkən, yıxılıb ölümcül 
əzilmişdi – biçarə bu hoqqanın köməyilə 
tamaşaçıların və televiziyanın diqqətini cəlb 
etmək və bunun sayəsində tələb olunan əlli 
min frankı qazanıb tapşırıq sahibinə 
gətirmək niyyətində imiş.Sonralar bu məbləği 
birdən-birə iyirmi dəfə artırdılar və sınaqdan 
çıxarılanla birgə nəzarətçi də göndərdilər. 
Agent bu vəzifənin qeyri-mümkünlüyünü nə 
qədər tez anlayıb qayıtsaydı bir o qədər yaxşı 
idi. 

Deyilənə görə Migel üçüncü adam idi ki, 
əliboş qayıtmamışdı. Deməli, ondan əvvəl 
daha iki nəfər uğur qazana bilmişdi. Ancaq 
görünür, onlar başqa fənddən istifadə 
etmişdilər, yoxsa Migelin hoqqası hamını bu 
cür heyrətə salmazdı.Qonsales çox istəyirdi 
öyrənsin ki, həmin iki adam bu bir milyonu 
necə əldə ediblər, ancaq ağıllı tərpənib 
susmuşdu.Onların təsisatında lazımsız sual 

vermirdilər. Onsuz da bunlar cavabsız 
qalırdı. 

Uzaqdan motor dırıltısı eşidildi. Kiçik 
kater göründü. 

“İndicə o, çevriləcək, – Migel bədxahlıqla 
düşündü, – bu cür iyrənc havada dəniz 
səfərinə çıxmaqdan canım qurtaracaq”. 
Lakin kiçik kater inamla manevr 
qurtaracaq”. Lakin kiçik kater inamla 
manevr edərək, az sonra sahilə 
yaxınlaşdı.Göyərtədə əynində meşin gödəkçə 
olan hündürboy, qarasaç oğlan dayanmışdı. 

Siz Rixterdən barat gözləyirsiz? – deyə o, 
ingiliscə qışqırdı. 

— Bəli, — Migel başını tərpətdi. — Düz iki 
həftədi. 

— Onda buyurun bura, — qarasaç oğlan 
dedi. 

— Necə gəlim? Mən plaşda üzməyi 
bacarmıram. Ümumiyyətlə, pis üzürəm. 

— Tfu! Bəs onda niyə sizin dalınızca 
gəlmişik?! 

— Bunu siz bilməlisiz. Mən hər halda sizin 
qonağınız olmaq... — Migel ingilis dilində 
lazımi sözləri axtararaq duruxdu, — ... 
arzusunda deyildim. 

Qarasaç oğlan nəsə mızıldadı, sonra 
katerin dərinliyində gözdən itdi, bir azdan 
yenə peyda oldu. Əlində kəndir vardı.– 
Tutun! – qışqırdı. 

Kəndirin bir ucu şappıltı ilə sahilə, 
Migelin ayaqları yanına düşdü. 

— Belinizə dolayın. Özü də cəld olun. 
— Çox rahat yük daşınmasıdı! — Migel 

zarafat etməyə çalışdı, ancaq düşünəndə ki, 
indicə buz kimi soyuq suyun içinə girməli 
olacaq, qanı qaraldı, üşüdü. 

— Mən bu cür havada çimməyi sevmirəm, 
amma madam ki, siz təkid edirsiz, əlac 
nədi, — deyə ucadan qışqırdı. 

Qarasaçlı oğlan yenə nəsə donquldandı, 
yəqin onun qarasınca söylənirdi. 

— Deyinmək nəyə lazım? Ola bilsin ki, 
mən italyanca çox da yaxşı başa düşmürəm, 
ancaq başqa dillərdə öz fikir və hisslərimi əla 
ifadə edirəm. 

— Bəsdi çənə vurdun, tez ol! 
— Madam ki, siz təkid edirsiz... — Migel 

gözlərini qıyıb elə plaşda və ayaqabılarda 
suya girdi, fikirləşdi ki, sətəlcəm olmasa 
yaxşıdı. Suda heç yarımca dəqiqə 
çapalamamış, göyərtədə ikinci bir adam 

göründü: onun da əynində dəri gödəkçə 
vardı, boyca qarasaçlıdan gödək olsa da, 
enlikürəkdi,ağ saqqalı sinəsinə çatırdı. O, 
qarasaçlı ilə kəndirin ucundan yapışdı, 
köməkləşib Migeli sudan çıxardılar. O, 
göyərtəyə ayaq basar-basmaz zarafatla: 

— Çəkdiyim ziyana görə gərək mənə 
mükafat düşür, — dedi. 

— Bu dəqiqə aşağıda sənin mükafatını da 
verəcəklər, payını da, — deyə qarasaçlı oğlan 
qaşqabaqla vəd etdi. 

Heyətin ikinci üzvü bir kəlmə də 
kəsmədən, kəndiri yığmağa getdi. Qonsales 
və qaraqabaq oğlan kayuta endilər.Ora isti və 
quru idi. 

— Hə, tamam yadımdan çıxmışdı, —
 Migel oğlana müraciət etdi, — senyor mənə 
mükafatı pul ilə verəcək, ya natura ilə? 

Qarasaçlı oğlan şaqqanaq çəkib güldü. 
— Yaman həyasızsan! Xoşlayıram bu cür 

adamları! — bunu deyib əlini ona uzatdı. —
 Tanış olaq: Luici Minelli, region 
müvəkkilinin ikinci köməkçisi. 

Migel onun əlini sıxaraq: 
— Migel Qonsales, — dedi, — region 

müvəkkilinin birinci köməkçisi. — Sonra 

fikirləşdi ki, o necə Qonsalesdirsə, qarasaçlı 
oğlan da o cür Luici Minellidi. 

— Bura bax, sən həqiqətən üzməyi 
bacarmırsan? — Luici maraqla soruşdu. 

— Bacarıram, ancaq çox pis. 
— Onda hesab elə ki, bəxtin gətirib. Mən 

balıq kimi üzürəm. 
— Buna görə suya girdim, bilirdim ki, sən 

məni boğulmağa qoymazsan, — Qonsales 
dişləri bir-birinə dəyə-dəyə dedi. 

— Sən ki, lap donmusan, əynini dəyiş, —
 deyə Luici ona quru paltar verdi. 

— Bax bu mənə sizin kəndir ilgəkdən daha 
çox xoşu gəlir, — deyə paltarı minnətdarlıq 
hissilə alan Migel yenə zarafatından qalmadı. 

Kiminsə addım səsləri eşidildi. Kayuta 
bayaqkı enlikürək kişi daxil oldu. Üzünü 
Luiciyə tutub: 

— Külək güclənir, — dedi. 
Minelli paltarını dəyişən Qonsalesi 

göstərib: 
— Ona de, indi komandir odur, — dedi. 
Təzə gələn qabağa bir addım atıb, 

dabanlarını əsgərsayağı cütləşdirərək özünü 
təqdim etdi: 

— Mark Hoffman! 

— Çox xoşdur! — Migel dedi. — Bu andıra 
qalmış köynək əynimə dardır. Siz hava 
barədə nə dediniz? 

— Külək güclənir? 
— Siz bilirsiz ki, hara gedirik? 
— Hə. Biz dünən şifrli teleqram almışıq. 

Sizi buradan götürməli və Duberovnikə 
yollanmalıyıq. 

— Çox gözəl. Elə bu əmri də yerinə yetirin. 
Məni götürdünüz, indi də Dubrovnikə səmt 
götürün. Küləyə gəlincə isə, çalışın ki, kater 
bu cür yırğalanmasın, yoxsa sabah ayağa 
qalxa bilməyəcəyəm. 

— Herr Qonsales, biz istiqaməti bir qədər 
dəyişməliyik. 

— Nə cür lazım bilirsiz, o cür də edin. 
Dənizçilik elmindən qətiyyən başım çıxmır. 
Siz bizim kapitanımızsız, istiqaməti də 
özünüz seçin. 

Mark yenə dabanlarını şaqqıldatdı və 
kayutdan çıxdı. Luici onu heyranlıq dolu 
baxışlarla yola salıb: 

— Əsl kişidir! — dedi. — İki gündür ki, bir 
yerdəyik, ikicə kəlmə kəsməyib. 

— Belə hesab edək ki, sənin də bəxtin 
gətirib. Çalışıram ikimizin yerinə danışım. 

Luici güldü: 
— Bunu mən bayaqdan başa düşmüşəm. 
— Yeri gəlmişkən, bir halda ki, sən Luici 

Minellisən, deməli, italyanca əla danışırsan, 
bu sənin doğma dilindi, ona görə xahiş 
edirəm ki, mənimlə yalnız italyan dilində 
danışasan. Mənə də yaxşı olar, sənə də. Mən 
dili mükəmməl öyrənərəm, sən də öz doğma 
dilində danışmaq imkanı əldə edərsən. —
 Sonra italyan dilində əlavə etdi: — Hə, 
deyəsən, geyinib qurtardım. 

— Onda bura gəl, bura istidir. Qəhvə 
içəcəksən, ya çay? –Luici soruşdu. 

— Çay yaxşıdı. 
Dil-dodağı yandıran çayı içə-içə, xoş bir 

istinin canına necə yayıldığını hiss elədi. 
— Hə, əsas məsələyə keçək. Şifrli göstərişi 

aldınız? 
— Bəli, artıq dediyim kimi biz Dubrovnikə 

də baş çəkməliyik. Şef ordadır. Əməliyyatın 
təfsilatı barədə isə sən mənə məlumat 
verməlisən. 

— Verəcəyəm, — Migel çayı içib fincanı 
stolun üstünə qoydu. 

— Yenə içəcəksən? 

— Yox. Qulaq as. Deməli, informasiya 
sızması baş verib.Kiməsə məlum olub ki, 
xəbərsiz-ətərsiz yoxa çıxan müvəkkilin yerinə 
“S-14” sektoruna başqa dəstə göndərilib. 
Nəinki məlum olub, hətta şefimiz Düpreni o 
söz... italyanca bunu necə deyirlər? Hə, 
Düpreni az qala o dünyalıq eləyiblər.Güclə 
xilas ola bilib. Təəssüf ki, əlaqəçi o cür çevik 
deyilmiş. İndi zavallının meyiti Belqrad 
ölüxanasındadı. 

Luici inanmırmış kimi: 
— Yəni əlaqəçini də öldürüblər? —

 soruşdu. 
— Məsələ də elə bundadır. Bu o deməkdir 

ki, informasiya sızması “S-14” sektorundan 
deyil, bizim şöbədən olub.Belə-belə işlər. 
Demə, hər şeyi bilirmişlər: Düpre kimdir, 
hansı mehmanxanada qalır, kiminlə və nə 
vaxt görüşüb. Bu o deməkdir ki, indi bizim 
öhdəmizə bir neçə vəzifə düşür.Birincisi və ən 
başlıcası — “S-14” sektoru üzərində 
nəzarət.İkincisi, müəyyən etmək ki, müvəkkil 
öz adamları ilə birgə nə üçün susub. 
Üçüncüsü, aydınlaşdırmalıyıq ki, 
informasiya sızması harda və necə baş verib. 
Bundan əlavə, bizə regional komissarın 

xüsusi koordinasiyaçısı qoşulacaqdır. Onun 
kim və necə adam olması barədə heç bir 
məlumatım yoxdur.O bizi hadisə yerində 
qarşılayacaq. Özü də hamımızı üzdən tanıyır. 
Bildiklərim bulardı. Hər şey aydındır? 

— Deyəsən, hə, — Luici pırtlaşıq saçlı 
başını tərpətdi. 

— İndi isə əsas məsələ Düpreni tapmaq və 
bizim “kreyser”ə götürməkdir. 

— Məncə, bu o qədər də çətin deyil, —
 Minelli çox iti, əl hərəkətlərilə danışırdı. —
 Biz onu üzdən tanıyırıq, o da bizi.Sahilə yan 
alarıq və onu katerə götürərik. Bu ərazi turist 
katerləri ilə doludur, heç kəs bizdən 
şübhələnməz. Sənədlərimiz isə tam 
qaydasındadır. 

— Hansı sənədlər? Birincisi, Düpreni o 
kəslər axtarırlar ki, Belqraddakı əhvalatın 
acığını çıxmaq istəyirlər. Yeri gəlmişkən, 
onlar bizi də diqqətdən kənarda qoymurlar. 
İkincisi, görünür, Düprenin yuqoslav polisi 
də əlimyandıda axtarır. O, Belqraddan yoxa 
çıxandan və onun qaldığı mehmanxana 
otağının qapısında çoxsaylı güllə deşiyi aşkar 
ediləndən sonra özün də başa düşürsən ki, 
polis bizim şeflə maraqlanmaya bilməzdi. 

Bundan əlavə, təlimatda xüsusi göstərilir ki, 
imkan daxilində biz diqqəti cəlb etməyə 
çalışmalıyıq. 

— Elədir. Lakin biz Dubrovnikə getməyə 
məcburuq, orada isə bizim kater göz 
qabağında olacaq. 

— Buna görə çalışmalıyıq ki, şefimizi bu 
cənnətdən gözə çarpmadan çıxara bilək. 

— Nə üçün “cənnət?” 
— Marko Polonun sözləri yadıma düşdü. 

O yazır ki, “əgər yer üzündə cənnət varsa, o, 
Dubrovnikdir!”. 

DUBROVNİK. BEŞİNCİ 
GÜN 

Üfüqə qədər uzanan parıltılı dəniz iri yaşıl 
xalıya oxşayırdı, may günəşi göz qamaşdırdı. 
Dörd bir tərəfdə qaynaşan turist dəstələrinin 
səs-küyü və gülüşü eşidilirdi. Əhalisinin sayı 
güclə qırx minə çatan şəhərcik hər il yarım 
milyona qədər turistə xidmət göstərməklə 
məşğul idi. Dəniz üzərində sıldırımlı yerdə 
salınmış bu muzey-şəhər öz qənirsiz gözəlliyi 
– daş döşənmiş dar küçələri, əzəmətli qülləli 
qala divarları, fəvvarəli gözəl meydanları, 
barokko və renessans üslubunda tikilmiş 

sarayları ilə bütün dünyanın diqqətini özünə 
çəkir və haqlı olaraq Adriatikanın incisi 
sayılır. 

Düpre dikdirdə dayanmışdı və şəhəri seyr 
edirdi. Monastır və kilsələrin cizgilərini aydın 
nəzərə çarpdıran bəyaz günəş şüaları altında 
şəhər daha gözəl görünürdü. Şarl Dubrovnikə 
tamaşa edə-edə fikrə getmişdi və başa 
düşürdü ki, bu gözəllik ona sakit həyat vəd 
etmir. 

Əslində o bunu xeyli əvvəl, hələ Belqradda 
olarkən başa düşmüşdü. Mübarizə ciddi şəkil 
almışdı. Əlaqəçinin qətli və mehmanxanaya 
basqın heç şübhəsiz, onun kim olduğunu 
yaxşı bilən professionallar tərəfindən təşkil 
edilmişdi. Düpre hələ də onların kimliyini 
müəyyən edə bilməmişdi. O başa düşürdü ki, 
çirkli oyun gedir və kozır kartlar rəqibin 
əlindədi. İndi onun üçün başlıca məsələ 
buradan sağ-salamat çıxmaqdır və o bütün 
diqqətini məhz buna yönəltməlidir. 

Onun cibində fransız pasportundan 
savayı, münhenli biznesmen cənab 
Reyhenaunun adına verilmiş pasport da 
vardı.Sol qoltuğu altında isə “venus” markalı 
tapançanın xoş ağırlığını duyurdu. Çoxdan 

idi ki, bəzi ölkələrdə terrorçuluqla mübarizə 
üzrə xüsusi dəstələrin üzvləri məhz 
tapançanın bu növü ilə təchiz edilirdi. 
“Venus”un əsas üstünlüyü onun tezatma 
qabiliyyətində idi. Atəş açan şəxs 0,6 saniyə 
ərzində bütün qatarı boşaltmağa, yəni əlli 
patronun hamısını hədəfə atmağa macal 
tapırdı. 

Düpre heç vaxt tapançanı “avtomat” 
vəziyyətinə gətirmirdi, çünki bu cür tezatma 
ona gərək deyildi. Onun üçün ən başlıcası, 
tapançanın son dərəcə etibarlı olması idi və 
Düpre məhz bu cəhətinə görə “venusu” 
seçmişdi. Əlbəttə ki, o, cənab Reyhenaunun 
adına vermiş pasportdan istifadə edib 
Belqradı tərk edə bilərdi. Lakin o, əmin 
deyildi ki, düşmənləri onu üzdən tanımır. 
Tapançanı isə özüylə təyyarəyə götürə 
bilməzdi, buna imkan verməzdilər. 

Bu üç günün çoxunu o, ölkə daxilində 
hərəkət edən qatarlarda keçirmişdi. 
Kupelərdə sənəd yoxlamırdılar və hər üç yerə 
bilet olan Düpre çağırılmamış qonaqlardan 
ehtiyat etmədən, nisbətən sakit şəraitdə 
yuxusunu ala bilirdi. Şarl qatara həmişə o, 
hərəkətdə ikən, özü də başqa vaqona minir və 

yalnız sonra öz vaqonuna keçirdi. O öz 
təəccübünü bildirən yol bələdçisinə izah 
edirdi ki, bəs yoldaşları gecikiblər,elə onun 
özü də az qala yubanacaqdı və xahiş edir ki, 
başqa şəxsləri onun kupesinə buraxmasın, 
belə ki, hər üçünün yerinin pulu ödənilib. O, 
sözlərin “qol-qıçını” sındıra-sındıra serb 
dilində ifadə etdiyi izahata müəyyən 
məbləğdə dollar əlavə edirdi. Yol bələdiçisi 
razılıq əlaməti olaraq başını tərpədir və onu 
rahat buraxırdı. 

Bu gün səhər o, qatarla Dubrovnikə təşrif 
gətirmişdi.Gündüz saat üçdə kater onu 
buradan aparmalı idi. Hansı üsulla? O hələlik 
bunu bilmirdi. Onun ilk baxışda hər şeyi, 
bütün variantları nəzərə alan rəislərinin heç 
ağlına da gəlməzdi ki,o kimisə deyil, əksinə, 
kimlərsə onu ovlayacaq və kimlərsə onun 
təqibindən deyil, onun özü kimlərinsə 
təqibindən yaxa qurtarmağa çalışacaq. 
“Kimlərdir onlar?” – bu sual üç gün idi ki, 
onu rahat buraxmırdı və artıq Şarl başa 
düşürdü ki, “S-14”sektorunda o, 
gözlənildiyindən də mürəkkəb və irəlicədən 
hesablanması mümkün olmayan 
problemlərlə qarşılaşacaq. 

Şarl şəhər dükanından aldığı durbini 
gözlərinə yaxınlaşdırıb baxdı. Kater gəlmişdi. 
Maraqlıdır, görəsən, ona necə yaxınlaşacaq. 
Axı ola bilər ki, rəqibin hər şeydən xəbəri var 
və onları izləyirlər. Düpre durbini aşağı salıb, 
sahilə tərəf enməyə başladı. Bəlkə, onlar kater 
haqda heç nə bilmirlər?Yox. Yəqin ki, 
xəbərləri var. Özünü aldatmasa yaxşıdır. 
Deməli, onu yanalma körpüsündə 
qarşılayacaqlar. Onun katerə keçməsini 
gözləyib, sonra hamısını qıracaqlar. Yox, bu 
cür risk etmək olmaz. Axı söhbət təkcə onun 
həyatından getmir.Düpre addımlarını 
yavaşıtdı. Bir çıxış yolu olmalıdır. Hökmən 
olmalıdır! 

Deyəsən mən onları lazımınca 
qiymətləndirə bilməmişəm, Şarl təşvişlə 
fikirləşdi, yəni doğrudanmı onlar 
gününgünorta vaxtı atışmaya başlaya 
bilərlər? O, iki hündürboylu kişinin ona tərəf 
gəldiyini görüb öz tapançasını yoxladı. 

— Cənab Düpre? — kişilərdən biri 
gülümsəyərək, fransız dilində soruşdu. 

Yox, oxşamır ki, o, silaha əl atmış olsun. 
Elə onun yoldaşının da əli cibində deyil. 
Deməli, şanslar bərabərdir. 

— Kiminlə danışmaq şərəfinə nailəm? —
 Şarl almanca soruşdu. 

— Təhlükəsizlik orqanı ilə, — danışan əlini 
cibinə apardı. 

Düpre özünü topladı. Yox, hər şey 
qaydasındadır. Kişi cibindən vəsiqə çıxartdı, 
Düpre qımışdı. Birdən-birə kefi kökəldi. 
Dedi: 

— Siz ünvanı səhv salmısız, cənablar, mən 
münhenli Herr Reyhanauyam. Bu da mənim 
pasportum. 

— Cənab Reyhanau, ola bilsin ki, biz səhv 
etmişik, bununla belə sizdən xahiş edərdik ki, 
bizə bir qədər vaxt ayırasınız. Sizə bir neçə 
sual verməliyik. Başa düşün, bu bizim vəzifə 
borcumuzdur, — həmsöhbəti bu sözləri artıq 
alman dilində dedi. 

Şarl düşündü ki, bunun özüdə bir növ 
qələbədir. Onun sənədləri qaydasındadır. 
Ehtiyat etməyə səbəb yoxdur. Olsa-olsa, 
onunla mehmanxana qulluqçusu arasında 
üzləşmə təşkil edirlər. Ancaq çətin buna əl 
atsınlar. Ən çoxu onu ölkədən çıxara bilərlər. 
Əslində bunun özü də onun üçün yaxşı 
variantdır. 

— Cənablar, mən sizi başa düşürəm, —
 dedi. — məmnuniyyətlə sizə kömək edərəm. 

— Çox uzağa getməyəcəyik, burada, 
yaxındadır, — deyə onu sakitləşdirdilər. 

Düpre çiyinlərini çəkdi, yəni siz bilən 
məsləhətdir. Sakit ol, Düpre ürəyində dedi, 
bu cür hallarda nə etmək lazımdır?Yol 
vermək olmaz ki, onu tanısınlar. İndi nə 
etsin? Bu oğlanların yerində onu təqib 
edənlər olsaydı, o tərəddüdə yol vermədən 
bütün güllələri onların qarnına boşaldardı. 
Ancaq indi! Əvvəl-axır bu xoşagəlim 
uşaqların nə günahı? Onlar da onun kimi öz 
vəzifə borclarını yerinə yetirirlər. Dayan! 
Onlar hardan bilirdilər ki, o, Dubrovnikdə 
olacaq? Onu burada təsadüfən aşkar 
etməyiblər. Yenə informasiya sızması? Bir də 
ki axı onlar niyə məni öldürməlidirlər? Bu 
onların nəyinə gərəkdir? Bəyəm mən Ceyms 
Bondam, nəyəm?! Onlar, sadəcə olaraq, 
xəbər verə bilərdilər ki, bəs mən hansısa 
əcnəbi dövlətin agentiyəm. Belqrad 
mehmanxanasındakı güllə izləri və mənim 
oradan tələsik qaçmağım da bundan xəbər 
verir. Saat üçə neçə dəqiqə qalıb? İyirmi 
dəqiqə. Yaxşı, bəs nə etməli? Elə bircə silah 

gəzdirməyə görə onu tuta bilərlər.Lənət 
şeytana, axı bir çıxış yolu olmalıdır! Onlar 
piyada gedirdilər, çünki şəhərin bu 
hissəsində nəqliyyat hərəkəti qadağan 
edilmişdi. Yanlarından ucadan danışa-
danışa, güləgülə daim harasa tələsən turistlər 
keçib-gedirdilər. 

Tapança lüləsi, elə gözlənilmədən peyda 
oldu ki, hətta xüsusi təlim görmüş Şarl da 
gecikdi. Onu müşayiət edən təhlükəsizlik 
xidmətinin əməkdaşı isə bir göz qırpımında 
reaksiya verib, Şarlı bir kənara itələməyə 
macal tapdı, lakin sonrakı anda bədəninə 
sancılan dörd güllə onu yerə sərdi. Onun 
yoldaşı tapançanı çıxarıb kənara sıçraya və 
hətta qarasına atəş də aça bildi, ancaq 
dalbadal açılan güllələr onun kəlləsini 
dağıtdı, başından fışqıran qan yerə döşənmiş 
daşlara çiləndi. “Lap kinodakı kimidir”, 
nədənsə Düpre düşündü, lakin avtomatik 
surətdə tapançanı çıxaran əli artıq öz işini 
görməkdə idi. Basqınçılar üç nəfər idi. 
Öldürülən onların diqqətini bir anlığa 
yayındırdı və Düpre məşq edirmiş kimi 
sakitcə nişan alıb tətiyi. Basqınçılardan 
birinin necə ağır-ağır yerə çökdüyünü görüb, 

“son üç ayda birinci gülləmdir”, – deyə 
düşündü. Yoldan keçənlər dəhşət içində 
qışqıraraq pərənpərənə düşdü: qaçan kimi, 
gizlənən kimi... Düpre daha bir neçə dəfə atəş 
açdı. Maraqlıdır, görəsən bu ölkədə polis 
var,ya yox? Daha iki-üç güllə onun qulağı 
dibində vıyıldadı. “İndi məni xəlbirə 
döndərəcəklər. Aradan çıxmaq lazımdır”. 

Həmin anda qonşu küçədən fit səsi 
eşidildi. “Deyəsən asayiş keşikçiləri vicdana 
gəlib,” – Düpre qanıqara halda düşündü. 
Basqınçılardan birinin karıxdığını görüb, 
onu hədəfə aldı; sərrast atılmış güllə onun 
boğazına sancıldı, basqınçı yerdə bir-iki dəfə 
qıvrılıb kiridi. Üçüncü basqınçı tələsik iki 
dəfə atəş açdı, sonra dözməyib ayağa sıçradı 
və qaçmağa üz qoydu. Düpre tapançanı 
qaldırdı. “Qoymaq olmaz aradan çıxsın”. 

Lakin qaçan basqınçı qəfildən dayandı, 
əllərini geniş açaraq üzüqoylu yerə tingildi. 
Peysərində al qan ləkəsi göründü. Düpre 
güllənin hardan atıldığını bilmək üçün 
təşvişlə ətrafa boylandı. Üzbəüzdəki 
qayalıqda hündürboy bir oğlan dayanmışdı. 
Tapançasında səsboğucu var idi. Deyəsən 
əliylə ona nəsə işarə edirdi. Bu ki, Luicidir! 

Yaxşı ki, vaxtında tanımışdı, yoxsa öldürə də 
bilərdi. 

— Cənab Düpre! Tez olun, tələsin, indicə 
polis özünü yetirəcək. 

Düpre yuqoslavlara tərəf döndü. Birinci 
yuqoslav tərpənib gözlərini açdı. 

— Siz sağsınız? Əla! Çox şadam. 
Yaralı yuqoslav dilini güclə tərpədərək: 
— Siz kimsiz? — soruşdu. 
— Mən də sizin kimi öz vəzifə borcumu 

yerinə yetirirəm.Bağışlayın ki, sizə kömək edə 
bilməyəcəm. Lakin sizinkilər artıq bura 
tələsirlər. 

— Mən bilirəm, siz... — yaralının başı 
dartıldı, ağzından qan gəldi. Hər tərəfdən 
ayaq tappıltısı və fit səsləri eşidilirdi. Şarl 
daha ona heç nəylə kömək edə bilməyəcəyini 
anlayıb üç sıçrayışa meydanı keçdi və 
qaçmaqda olan Luicinin dalınca götürüldü. 
Qaçanları arxadan qoruyan Migel Qonsales 
təşvişlə ətrafa boylanırdı. 

“Tanyuq” agentliyinin məlumatı 
Dünən Dubrovnikdə bir qrup naməlum 

qaçaqmalçı təhlükəsizlik orqanının 
patruluna basqın etmişdir. Atışmanın 
gedişatında basqınçılardan üçü də 

öldürülmüş və təhlükəsizlik orqanının bir 
əməkdaşı həlak olmuşdur. Hücum edənlərin 
üstündə külli miqdarda valyuta və 
qanunsuz yolla gətirilmiş bir neçə ədəd odlu 
silah tapılmışdır. Hazırda münaqişə üzrə 
təhqiqat aparılır. 

Tam məxfidir 
“V” LİTERİ 
“DUBL-V” QRUPU 
REGİONAL KOMİSSARINA 
Düpre katerə götürülüb. Şəhərdə pusqu 

qurulmuşdu. İnformasiyanın təhrifi faktı 
göz qabağındadır. Tapşırığı yerinə 
yetirməyə başlamışıq. 

“DS-14” 
 

  

MÜƏLLİFDƏN 

Mən bu hekayətin qəhrəmanlarından 
birinin iş otağında oturmuşam. Gələcək 
kitabımın ilk qaralanmasını oxumaq üçün 
gətirmişəm. O, oxuyur və onun tərcümeyi-
halına aid bu və ya digər epizodları, 
hadisələri xatırlayaraq gah gülümsəyir, gah 
kədərlənib fikrə gedir. Onun yaşadığı 
şəhərdə heç kəs bilmir ki, bu mənzilin 

sahibi“İnterpol”un ən yaxşı işçilərindən 
biridir və artıq neçə ildir ki, “mavi 
mələklərlə” fəal əməkdaşlıq edir. O, kitabın 
növbəti fəslini oxuyub qurtarır, əlyazmanı 
masanın üstünə qoyur. 

— Axı sən hardan bilirsən ki, Düpre 
güllələr altında nəsə fikirləşirmiş? — deyə o, 
gülümsəyir. — Yeri gəlmişkən, biz o vaxt 
Dubrovnikdə aydınlaşdıra bilmədik ki, 
basqınçıya kim atəş açmışdı: Luici ya Migel? 
Bəlkə, ikisi də eyni vaxtda atmışdı. 

Mən başımı tərpədərək, bloknotda qeydlər 
edirəm. 

— Mağazaya gəldikdə isə hər şeyi düz 
yazmısan, — o yenə gülümsəyir. — Sonralar 
fransız qəzetləri bu müəmmalı hadisə 
haqqında çox yazırdılar. Mağaza sahibi isə 
sənin yazdığından da ağıllı imiş. Demə, artıq 
beş dəqiqədən sonra o, komissarlığa zəng 
vuraraq tələb edib ki, Bariannini tapıb onun 
daş-qaşını qaytarsınlar. Biləndə ki, onu 
həqiqətən qarət ediblər, yəqin biçarə şok 
vəziyyətinə düşüb! 

İkimiz də qəhqəhə çəkirik. 

— Yaxşı ki, sonra məsələni ona izah 
etdilər. Ancaq deyəsən o indiyəcən bu 
fikirdədir ki, ona kələk gəliblər. 

— Mən bir şeyi başa düşmürəm, — deyə 
mən onun tərcümeyi-halına qayıdıram. — Siz 
xaricdə özgə adlar altında işləyirsiz, bu, 
aydındır, bəs öz ölkənizdə “pərdələnmək, bu 
məxfilik nəyə lazımdır? 

— Məsələ ondadır ki, — deyə o, həvəslə 
izah edir, — “İnterpol”un bir çox əməkdaşları 
öz ölkələri daxilində işləməli olurlar. Buna 
görə çox vacibdir ki, onların əsl işindən, 
kimliyindən heç kəs xəbər tutmasın. Əlbəttə, 
biz dövlətlərin daxili işlərinə qarışmırıq. 
Beynəlxalq cinayətkarlığın qarşısını almaq 
üçün bir dövlətin qüvvəsi ilə ötüşmək 
mümkün olmadığı hallarda onların özləri 
yeganə mümkün vasitə kimi bizə müraciət 
edirlər. 

— Sən bir neçə əməliyyatda iştirak 
etmisən. Bunların hansı daha çox yadında 
qalıb? 

— Əlbəttə ki, haqqında danışdığım 
əməliyyat, — deyə o gülür, sonra ciddiləşərək 
əlavə edir: — Bu çox faciəli əməliyyat idi və 
çoxlu insan qurbanlarına səbəb olmuşdu. Bu 



81 
 

əməliyyat zamanı mən “İnterpol”un digər 
ekspertləri — “mavi mələklərlə” yaxından 
tanış oldum. Yeri gəlmişkən, bizim “Dubl-V” 
qrupunun bir üzvü Mərkəzi Kəşfiyyat 
İdarəsinin əməkdaşı idi. Təəssüf ki, biz bunu 
çox gec öyrənə bildik.Onu da deyim ki, bəzi 
kitablarda belə bir “ştampa” tez-tez rast 
gəlinir: əgər kimsə MKİ-nin əməkdaşıdırsa, 
deməli, o ya qatil-sadist, ya da ən azı satqın 
adamdır, əclafın biridir.Bu təşkilatın 
işçilərini axmaq “qiyafəsində” təqdim 
etməyin özü də bir növ axmaqlıqdır. Onların 
arasında da ağıllı, savadlı, istedadlı adamlar 
az deyil. İstənilən dövlətin polis orqanlarında 
namuslu adamlara da rast gəlmək olar, 
dələduzlara da. Hamını bir arşınla ölçmək 
olmaz. 

– “Ştamp” barədə. Bir dəfə sən mənə 
Kennedinin qətlinin təhqiqatı haqqında 
danışmışdın... 

— Bu yaxınlarda Parisdə komissar Bertye 
və Amerika jurnalisti Mançestrin birgə 
yazdıqları kitab nəşr olunacaq; bu həmin o 
Mançestrdi ki, vaxtilə Jaklin Kennedinin 
şəxsi xahişi ilə “Prezident Kennedinin 
öldürülməsi” kitabını yazmışdı. Hə, deməli 

sonralar “İnterpol” prezidentinin xahişi ilə 
“mavi mələklərin” agentləri Kennedinin 
qətlinin bütün hallarını bir də tədqiq etdilər. 
Və bizim müstəqil təhqiqatımız bir daha 
təsdiq etdi ki, Kennedi həqiqətən də Li Harvi 
Osvaldın atəşiylə öldürülüb və burada başqa 
fərziyyə və mülahizələrə yer ola bilməz. 
Sadəcə olaraq hər cür sui-qəsdlər və siyasi 
qətllər adamların xoşuna gəlir. Bayağı, 
“dadsızduzsuz” həqiqət onların döşünə 
yatmır. Onlarda yalnız sirli,müəmmalı 
hadisələr maraq oyadır. Bir sözlə, “mavi 
mələklərin” apardığı təhqiqat bir daha təsdiq 
etdi ki, Uorren komissiyası öz rəyində haqlı 
imiş. Doğrudur, prezidentin mühafizəsi 
məsələsində çoxlu xətalara, o cümlədən 
mühafizəçilər və polis əməkdaşları tərəfindən 
müəyyən səhlənkarlığa yol verilmişdi. Lakin 
hansısa sui-qəsddən söhbət belə gedə bilməz. 
Onu da deyim ki, sovet müəlliflərindən 
Kennedi haqqında ən əsaslandırılmış kitabı 
Anatoli Qromıko yazıb və nə o, nə də 
Mançestr bu qətldən danışarkən, 
mistifasiyaya yol vermir, hansısa sirli, 
naməlum qatilləri axtarmağa cəhd 
göstərmirlər. Hər ikisi birmənalı şəkildə 

bildirir ki, yalnız və yalnız Osvald atəş açıb. 
Lakin adamlar buna inanmaq istəmirlər. 
Onlara sirr, müəmma gərəkdir. Əminəm ki, 
onlar bu kitabı oxuyanda da təəssüf hissiylə 
fikirləşəcəklər ki,“kitabda qətl meyit azdır”. 
Halbuki hər bir qətlin arxasında kimlərinsə 
həyatı, göz yaşları, əzab və faciələri durur. 

— Ancaq Dubrovnikdəki hadisədən sonra 
yerdə dörd meyit qalmışdı, elə deyil? 

— Elədir. Basqınçılardan biri xəstəxanaya 
aparılırkən, elə yolda, huşa gəlmədən öldü. 
Ancaq sən təsəvvür elə ki, güllələr altında 
yerə uzanıb atışmaq və özünü itirməmək 
nəyin bahasına başa gəlirdi. Çox çətindir. 

— Çətindir, — deyə razılaşıram. — Ancaq 
gəl lap əvvələ qayıdaq. Necə oldu ki, sən 
“mavi mələklərin” arasına düşdün? 

— O vaxtlar “İnterpol” hər yerdən 
könüllülər yığırdı. Xüsusi təhsilə və ya 
hazırlığa malik olan, bir neçə əcnəbi dili bilən 
gənclər tələb olunurdu. Məni seçdilər. “Mavi 
mələklər” — dövlət təşkilatları və xüsusi 
xidmət orqanları ilə əlaqəsi olmayan sırf 
könüllü qurumdur. Eyni zamanda kifayət 
qədər elitar təşkilatdır. Ora düşmək çox 
çətindir. Mən çox mürəkkəb və sərt 

sınaqlardan, psixoloji və fiziki testlərdən 
keçməli oldum. Mən hələ bizdən Rembo və ya 
İndiana Cons tipli supermenlər “düzəldən” 
xüsusi hazırlığı demirəm. 

— Lakin bu hazırlıq sonralar sənin çox 
karına gəldi, eləmi? 

O, cavab vermir, üzünü pəncərəyə tərəf 
döndərir. Professionallarla diletant kimi 
danışmaq olmaz, onlar yersiz sualları 
sevmirlər. 

KOLOMBO. YEDDİNCİ 
GÜN 

Pəncərələr arxasında alatoranlıq çökür. 
Yaxınlıqdan ötərək, Kolombo-fort vağzalına 
tələsən qatarların taqqıltısı eşidilir. Üçüncü 
gündür ki, aramsız yağan yağışa 
baxmayaraq,bərk bürküdü. Hər yerdə, hətta 
iki kondisionerin işlədiyi bu otaqda da 
rütubət hiss olunur. İri, naxışlarla bəzədilmiş 
pəncərələr birbaşa körfəzə açılır, sahildən 
aralanan gəmilər apaydın görünür. Solda 
köhnə fortun binası nəzərə çarpır.4 

Otaqda iki nəfərdir – Migel və Luici. 
Luicinin əynində şort və səndəl var. Migel 

köhnə boz şalvar və xaki rəngli köynək geyib. 
Migel televizorun yanında əlləşərək hansısa 
kanalı tutmağa çalışır.5 

— Tulla getsin, — Luici tənbəl-tənbəl 
deyir, — maraqlı heç nə yoxdur. 

— Birdən olsa necə? 
— Bəyəm sən sinqalca başa düşürsən? 
— Bu vacib deyil. Onlar verilişləri ingiliscə 

aparırlar. 
— Onda italyan dilində veriliş tapmağa 

çalış. Axı sən bu dildə məşq etmək istəyirdin. 
— Bu dəqiqə səninlə məşq edirəm, —

 Migel ağzını açır ki,Luicinin ünvanına bir-iki 
yağlı söz desin, bu zaman qapının zəngi 
çalınır. İki uzun və bir qısa zəng. 

— Odur, — Migel inamla deyir. 
Luici qapıya yaxınlaşır, onu açır və 

aşağıya enir. Birinci mərtəbədə evə gələn hər 
bir kəsi görməyə imkan verən xüsusi elektron 
cihaz var. Deyəsən hər şey qaydasındadır. 
Bu,Düpredir. Luici diqqətlə ekrana baxır, 
mexanizmləri işə salır. Qapı yavaş-yavaş 
açılır. Kolombo sakinləri bu iki mərtəbəli 
evin başdan-başa elektron cihazları ilə təchiz 
edildiyini və “mavi mələklərin” iqamətgahı 

olduğunu bilsəydilər, yəqin, çox 
təəccüblənərdilər. 

Şarl içəri girir, Luicilə başı ilə salamlaşır 
və pilləkənlə ikinci mərtəbəyə qalxır. Minelli 
onunla güclə ayaqlaşır. 

— Hər şey qaydasındadı? — Migel 
Qonsales soruşur. 

— Hə, əlbəttə. 
Düpre pencəyini soyunur, qalstuku 

boynundan açır, qobur keçirilmiş qayışını 
açır. 

— Yaxşı ki, “koltu” götürdüm. Yoxsa 
“venus” çiynimi qara-qançır edəcəkdi, — Şarl 
köynəyini çıxarır, çiynini gözdən keçirir, 
qayışın izləri aydın sezilir. 

— İsti havada silah gəzdirmək 
məşəqqətdi! 

— Hər işin bir mənfi cəhəti olur. — Migel 
gülümsəyir. 

— Odur ha, məhz mənfi cəhəti, — Düpre 
onun sözünə qüvvət verir, sonra deyir. —
 Luici, zəhmət olmasa, mənə limon şirəsi süz. 

Minelli cürbəcür meyvə şirəsi şüşələrinin 
sıralandığı kiçik masaya yaxınlaşır. İki 
stəkana buz qırıqları atıb, onları limon 

şirəsiylə, doldurur. Birini özü üçün götürüb, 
o birini Şarla uzadır. 

— Sağ ol! — Şarl ləzzətlə bir neçə qurtum 
alır. — Yaxşı, işə başlayaq. Yaxın oturun. 

Hər üçü masanın arxasında yer tutur. 
Düpre stəkanı kənar edib, öz köməkçilərini 
zəndlə gözdən keçirir. Hər ikisi hündürboy və 
qara saçlıdır. Migel bir qədər qaradır, bu da 
təbiidir, axı o, “paraqvaylıdır”, Şarl fikirləşir 
ki, onların rəhbərləri adamları seçərkən, 
demək olar hər şeyi, hətta xarici görünüşü də 
nəzərə alırlar. 

— Mən sizə elə bir xoş xəbər verə 
bilməyəcəyəm, — deyə o, sözə başlayır. — Siz 
bilirsiz ki, biz “Dubl S-14”-ük. “S14”-ün əsas 
qrupu susub və artıq ikinci həftədir ki, 
onlardan xəbər-ətər yoxdur. Məlum deyil 
onlara nə olub. Bundan əlavə, həmin 
sektorda daha iki əməkdaşımız işləyirdi. 
Onlar da susub. Eyni bir vaxtda. Şübhəsiz ki, 
informasiya sızması olub və biz hələ bu 
məsələni ayırd edəcəyik. Vəziyyətin kəskin 
dəyişməsi ilə bağlı olaraq baş komissar 
göstəriş verib ki, hər cür əlaqələr kəsilsin. Biz 
yalnız öz qüvvəmizə ümid etməliyik. Kömək 
üçün bizə baş koordinator təhkim olunub. O 

bizi lazım olan yerdə gözləyəcək. Demək 
istədiklərim bunlar idi. Başlıcası biz müəyyən 
etməliyik ki, “S-14”qrupu nə üçün susub. 
Budur, onların fotoşəkilləri. 

Düpre pencəyinin qoltuq cibindən bir 
paket çıxarıb ehtiyatla açdı. Konvertdən bir 
dəst çılpaq qız fotoşəkli çıxdı. 

Luici gülümsündü: 
— Şef ağzının dadını bilir. 
Düpre fırça götürüb ehtiyatla şəkilləri 

qaşımağa, sonradan yapışdırılmış şəkilləri əsl 
təsvirlərdən ayırmağa başladı.Tezliklə stolun 
üstündə üç kişinin fotoşəkli peyda oldu. 

— Bu, qrupun başçısı Maks Fogelfeyddi. 
34 yaşı var, boyu — 180 sm., çəkisi — 90 
kq. — dır. Onun birinci köməkçisi — Con 
Morisson. 26 yaşı var, boyu — 188, çəkisi —
 84-dür. İkinci köməkçi — Anri Roje, 29 yaşı 
var, boyu — 174, çəkisi 71-dir. 

Luici gözlənilmədən fotoşəkillərdən birini 
götürdü. 

— Marsel — boğuq səslə dedi, — Marsel. 
— Kim? Kimdi bu? Sən onu tanıyırsan? 
— Hə, — Luici kədərlə dedi. — Biz yarım il 

Kolumbiyada bir yerdə işləmişik. O vaxt 
onun adı Marsel Santoro idi. 

Fotoşəkildən gənc oğlanın gülümsər sifəti 
baxırdı. 

— Mən onu yaxşı tanıyırdım. O susa 
bilməzdi. Bu olduqca fərasətli, şən, nikbin 
oğlan idi. Deməli, onu da... — Minelli 
barmaqlarını şaqqıldatdı. Otağa sükut 
çökdü. Migel əlini Luicinin çiyninə qoyaraq: 

— Luici, — dedi, — qəm yemə. İşimiz 
belədir. 

— Boşla! — Minelli onun əlini çiynindən 
atdı. — İş! Mən onun qatillərini tapıb 
qisasımı alacam. Əgər onu öldürüblərsə, lap 
yerin altından da olsa, tapacam! 

— Özünü ələ al, — Şarl dedi. — Bu yaxşıdı 
ki, istəklərimiz üst-üstə düşür. Mən də 
onlarla yaxından tanış olmaq istərdim. Gəlin 
özümüzü aldatmayaq. Biz peşəkarlarıq. Əgər 
qrup susubsa, demək onu sıradan çıxarıblar. 
Burada başqa izah ola bilməz. — Şarl 
fotoşəkilləri bir yerdə yığıb alışqanı yandırdı. 
Bir dəqiqədən sonra stolun üstündə kiçik kül 
qalağı qaldı. 

– “S-14” sektoru dünyanın ən çətin və 
narahat rayonlarından biridir. Siz bunu 
bilirdiniz. İndi isə bilirsiz ki, bizim üçün 
orada “qızğın görüş” hazırlanıb. Deməli, biz 



90 
 

də buna uyğun hazırlaşmalıyıq ki, ev 
sahiblərinin yanında “xəcalətli”qalmayaq. 

— Qalmarıq! — Minelli hədəylə vəd etdi. 
— Çox gözəl, — Düpre cibindən bir yığın 

kağız çıxardı. –Bunlar bizim sənədlərdir. 
Luici, indi sən Britaniyanın polis zabiti —
 Artur Şeltonsan. Onu da deyim ki, istəsən 
cəsarətlə italyanca danışa bilərsən, çünki 
sənin mənşəcə anan italyan lakin İngiltərə 
təbəəsi olub. 

— Polis zabiti? — Luici təəccübləndi. 
— Bəli. Görürsən, özün də 

təəccüblənirsən. 
Deməli, heç kəs inanmaz ki, bizim 

əməkdaşımız belə bir maska altında işləyə 
bilər. Bizə də elə bu lazımdır. Sən 
Avstraliyaya getməlisən, turist şirkəti 
Melburnda sənin üçün oteldə yer sifariş 
verib. Sən bir neçə gün Cakartada 
qalacaqsan, hər halda, soruşsalar, belə 
deməlisən. Bu da sənin sənədlərindir. 

— Aydındır, — Luici başını tərpətdi. 
— Migel, sən Yamayka sakini — Xose 

Jozef Uribesən. İstəyirsən ki, köçüb 
İndoneziyada yaşayasan. Bu viza, bu da 

pasport. Sən Spaniş-Taunda doğulmusan. 
Bu, Yamaykanın cənub sahilindəki şəhərdir. 

— Yəni doğrudan belə şəhər var? 
— Var. Bax, bu da şəhərin fotoşəklidi, 

ümumi görünüşüdü... Mən özüm isə Si-Bi-
Esin amerikalı kino-operatoru Cozef 
Riçarsonam. İndoneziyanın ekzotik 
heyvanları haqqında film çəkməyə gedirəm. 
Mənim aparaturam bir neçə gündən sonra 
göndəriləcək. 

Migel öz sənədlərini bir-bir gözdən 
keçirərək: 

— Harda görüşəcəyik? — soruşdu. 
— Əsas görüş yeri — Kemorayana 

aeroportudur. Hər tək günü, axşam saat 
beşdə. Ehtiyat variantı — Çililatana 
aeroportu, axşam saat yeddi. Xəbərdar 
edirəm, ən cüzi şübhə olduğu halda belə riskə 
getməyin, dərhal aeroportda dünyanın 
istənilən yerinə bilet alın. Sonra qayıdarsınız. 
Əgər görsəniz ki, sizi izləyirlər və siz təksiniz, 
mütləq bilet alın. Görüş zamanı təhlükə 
halında əlinizdə siqaret qutusu tutun. 
Migel,Cakartanın xəritəsini mənə ver, yox, o 
birini. 

— Belə, — Düpre İndoneziya paytaxtının 
xəritəsi üzərinə əyildi. — Bax, burada bizim 
bir əməkdaşımız yaşayırdı. Kebayorana 
rayonunda. Yeri gəlmişkən, Kebayorana 
rayonunu Kemayorana aeroportu ilə qarışıq 
salmayın. Mən biləni siz İndrneziya dilində 
danışmırsız? — Şarl zarafatla soruşdu. 

— Təəssüf ki, yox, — Migel köksünü 
ötürdü, — mən bu dili bilmirəm. 

Luici də inkar əlaməti olaraq başını 
tərpətdi. 

— Qulaq asın, — Şarl sözünə davam 
etdi. — Kebayorana rayonunda bizim 
əlaqəçilərdən biri — Yan Taame 
yaşayırdı.Onun evini Luici nəzarətə 
götürməlidir. Bu onun fotoşəklidir. Bu isə 
evin planıdır. Bax burada onun otaqlarının 
necə yerləşdiyi göstərilib. Kabinetdə, stoldan 
solda xəlvət yer var. Bax, burda, divarda, 
görürsən xaçla göstərilib. 

Minelli başını tərpətdi. 
— Ehtiyatlı ol. Risk eləmə. Öyrən gör 

Taame hardadır.Ola bilsin ki, onu 
qonşulardan görən olub. Öyrən gör nə vaxt və 
harda görüb. Öz vəsiqəndən geniş istifadə 
edə bilərsən,axı indi sən polis zabitisən. 

Migel, sən Boqoru öz üzərinə götürürsən. Bu 
şəhərcik cənubda, Cakartanın yaxınlığında 
yerləşir. Kauçuk üzrə elmi-tədqiqat institutu 
da ordadır, sən o instituta da baş çəkə 
bilərsən. Axı Yamayka kommersantısan, 
Cakarta yaxınlığında məskən salmaq və 
kauçuk plantasiyası almaq arzusundasan. 
Kim maraqlansa, gərək bu cür deyəsən. Ən 
başlıcası odur ki, Fogelveydin qrupunun 
üzvü Con Morrison Boqordan yoxa çıxıb. 
Taame də bunu xəbər verdikdən sonra susub. 
Öyrən gör Morrison nə üçün rabitəyə 
gəlməyib. Bax burada, vağzalda gizli yer 
olmalıdır, ola bilsin ki, Morrison orada 
hansısa məlumatı gizlədib. Bax, bu dəqiq 
plan və sxem, bu da fotoşəkil. Vağzalın 
yaxınlığındadır. 

— Birinci dəfədir eşidirəm ki, 
İndoneziyada dəmir yolu var, — Migel 
donquldandı. 

— Sivilizasiya sürətlə inkşaf edir, Migel. 
Özü də Yamaykadakı “doğma şəhərini” 
yadından çıxarma. Spaniş-Taunda da dəmir 
yolu var. 

— Artıq bilirəm, oxudum. 

— Bəs sən özün harda olacaqsan? — Migel 
soruşdu. 

— Mən liman rayonunu öz öhdəmə 
götürürəm. Bizim ikinci əlaqəçimiz orada 
yaşayırdı. Bundan əlavə Fogelveyd qrupunun 
ehtiyat görüş yeri də oradır. Bildiyimə görə 
məhz liman rayonu bizim rəhbərliyin həmişə 
diqqət mərkəzində olub. Düşünürəm ki, 
kələfin ucunu orada tapıb açmağa başlamaq 
olar. Qalan məlumatları bizə 
koordinatorumuz verəcək. 

— O bizi harda gözləyəcək? 
— Cakartada. O bizim fəaliyyətimizi 

nəzarətdə saxlayacaq və lazım bildikdə bizə 
kömək edəcək. Bu rayondakı vəziyyət 
haqqında da o bizə məlumat verəcək. Luici, 
görüş sənin qaldığın oteldə olacaq. Otelin 
barında, birisi gün axşam saat yeddidə. Parol 
yerinə koordinator öz kodunu deyəcək – 

“M-17”. 

BOQOR. DOQQUZUNCU 
GÜN 

Dümdüz şose yolunun hər iki tərəfində 
nəhəng ağaclar sıralanmışdı və Migel onlara 



95 
 

maraqla tamaşa edirdi. Bax, bunlar deyəsən 
palmalardı. Bəs bunlar nədi? Çörək 
ağaclarıdı? Soruşmaq olmaz, bir də, 
avtobusda əhatəsində oturduğu turistlər çətin 
ki, bunu bilmiş olsunlar. Lənətə gəlmiş 
bürkü! Qonsales tərli əliylə öz silahını 
yoxladı. Əlbəttə, bu cür havada silah-
əsləhəsiz gəzmək yaxşıdı, ümumiyyətlə,maşın 
götürmək pis olmazdı, ancaq Migel öz 
sürücülük qabiliyyətinə yaxşı bələd idi və bu 
barədə heç vaxt özünü aldatmırdı. Yalnız 
kinolarda agentlər hər şeyi bacarırlar. Bir 
dəfə o, tapşırıqda olarkən, bir günün içində 
öz maşınını üç dəfə ora-bura vurmuşdu və o 
vaxtdan daha özünə etibar etmirdi. Həm də 
bilirdi ki, əgər Boqorda onu düşmənlər 
gözləyirlərsə, onlar ilk növbədə kirayə 
götürülmüş maşında şəhərə gələn turistlərlə 
maraqlanacaqlar. Bizim günlərdə hətta 
diletantlar da asanlıqla maşın qəzası 
törətməyi bacarır və Migel öz rəqiblərinə belə 
bir şans vermək istəmirdi. 

Buna görə o, Cakartadan Boqora reys 
avtobusu ilə getmək qərarına gəldi. Maşın 
ağzınacan dolu idi. Turistlərdən savayı 
avtobusda yaxınlıqda yerləşən 

plantasiyaların işçiləri – yerli kəndlilər 
gedirdi. Ağız deyəni qulaq eşitmirdi lakin 
Migel heç nəyə məhəl qoymadan yola tamaşa 
edirdi. Qonsales nəhəng, indiyə qədər 
görmədiyi ağacları heyranlıqla seyr edərək 
düşünürdü ki, İndoneziyanı görməkdə bəxti 
gətirib.Düşünürdü ki, buradan sağ-salamat 
qayıda bilsə əla olar, nə vaxtsa, qocalandan 
sonra bütün bu sərgüzəştləri, bu gözəllikləri 
qələmə alar, memuarlar yazar... 

Avtobus döngədə az qala aşacaqdı, 
Migelin çiyni harasa dəyib əzildi. Bu da sənin 
üçün bir gözəllik! Uzaqda şəhər göründü. 
Səs-küy artdı. Elə bil ucadan danışmaqda 
bəhsə girmişdilər. Migel üz-gözünü 
qırışdırdı. Maşın şəhərə girdi və 
avtobusdakılar öz səbətlərini, yüklərini, 
çamadanlarını götürüb qapının ağzına 
toplaşdılar. Qonsales qalxdı, çiyinlərini 
düzəltdi, içində bir neçə jurnal və qazet olan 
kiçik çantasını çiyninə keçirib avtobusdan 
düşdü. Gedə-gedə ətrafa boylanırdı. Adi 
şəhərdi, hələ ki, diqqəti cəlb edən bir şey yox 
idi. Yaxınlıqda daha bir avtobus dayandı. 
Maşından narıncı gödəkçə geymiş hollandlar 
tökülüşdü. Gid onlara həvəslə nəsə izah 

edirdi. Migel “botanika bağı” sözlərini seçə 
bildi. Qımışdı. Boqordakı bütün məlumat 
kitablarında fəxrlə göstərilirdi ki, şəhərdəki 
Botanika bağı dünyada ən yaxşı bağlardan 
biri, bəlkə də ən yaxşısıdır və 1817-ci ildə 
yaradılıb. 

O, ətrafa boylanaraq, vağzalın hansı 
səmtdə olduğunu müəyyənləşdirməyə çalışdı. 
Ola bilsin ki, onu güdürlər.Əgər o, əzbər 
öyrəndiyi xəritənin əsasında birbaşa vağzala 
yönəlsə, ondan şübhələnə bilərlər. Sakit. O 
bura Botanika bağına, şəhərə tamaşa etməyə 
gələn və axşam paytaxta qayıtmaq fikrində 
olan turistdir. Əlbəttə ki, o, dəmir yolu ilə 
qayıdacaq və bunun üçün o elə indi vağzala 
gedib Cakartaya bilet almalıdır. Həm də 
fürsət tapıb Morrisonun gizli yerini 
yoxlamalıdır. 

O, Holland turistlərinin gidinə yaxınlaşdı: 
— Siz ingiliscə bilirsiz? — soruşdu. 
— Müsyo, çox zəif. 
— Siz deməzsiniz vağzal hardadır? 
— Ora getmək çox asandır. Lap 

yaxındadır. O küçəylə düz gedin, sonra sağa, 
sonra yenə sağa dönün. Beləcə gedib vağzala 
çıxacaqsız. 

— Təşəkkür edirəm. Bəs Botanika bağı? 
— O başqa səmtdədir. 
— Bir daha təşəkkür edirəm. 
Migel döndü və küçəylə getdi. Deməli, 

indi Düprenin təlimatına əsasən yoxlamalıdı 
ki, onun arxasınca müşahidə var, ya yox. 
Yalnız bundan sonra gizli mənzilə getmək və 
Morrisonun orada olub-olmadığını yoxlamaq 
olar. 

Yol getmək maraqlı idi. Müxtəlif dillərdə 
danışıqlar eşidilirdi. Onunla yanaşı 
malaylılar, madurlar, melaneziyalılar, 
avropalılar, amerikalılar, çinlilər, ərəblər, 
zəncilər, yaponlar addımlayırdılar. Dillərin və 
irlərin qatmaqarışıqlığı. Nəzərə alsaq ki, 130-
140 milyonluq bu ölkənin 80-90 milyonunu 
Yava adasının sakinləri təşkil edir, bu adanın 
ərazisi isə ölkə ərazisinin cəmi 7 faizi qədərdi, 
onda burada əhali sıxlığının faizi heyrət 
doğurmaya bilməz. BMT-nin son 
məlumatlarına görə (1986-cı ilə olan 
məlumat) bu ərazidə bir kvadrat kilometrdə 
500-dən çox adam yaşayır! 

Boqor da istisna deyildi. Yay vaxtı isə 
burada sözün əsl mənasında adam əlindən 
tərpənmək olmurdu. Qonsales yüngül 

addımlarla gedərək, tez-tez yan-yörəyə – 
binalara, adamlara tərəf boylanır, bütün 
görkəmiylə avaralanan, özü üçün kef eləyən 
turisti xatırladırdı. Aydın məsələdir ki, o,elə-
belə boylanmırdı. On dəqiqə ərzində o 
müxtəlif fəndlərlə arxasınca quyruq olub-
olmadığını yoxlamaq istəyirdi. 

Deyəsən hər şey qaydasında idi. Onun 
səviyyəsində olan peşəkar gizli müşahidəni 
çox asan aşkar edir. 

Küçənin axırında kiçik boz binanın 
yanında o, ayaq saxladı. Migel bu evi 
fotoşəkil əsasında dərhal tanıdı. Xəlvət yer 
burada olmalı idi. Qonsales binaya 
yaxınlaşdı, bir də ətrafa boylandı. Yarımboş 
küçə bir şübhə doğurmurdu. O, əlini alçaq 
hasara sürtdü. Hasarda kiçik bir deşik vardı. 
Migel dırnağı ilə qurdalayıb oradan kiçik bir 
patron gilizi çıxartdı.Gilizin içində nəisə, 
daha doğrusu, məlumat vardı. Migel bir 
əliylə gilizi cib dəsmalına bükərək cibinə 
soxdu və o biri əli ilə onun yerinə öz 
məlumatını qoydu. Bu cür gizli yerlərdən 
geniş istifadə olunurdu. Agent hər gün öz işi 
barədə məlumat verməli idi. Təbii ki, o, 
müntəzəm olaraq əlaqəçilərlə də görüşürdü, 

lakin xəlvət yerə qoyulmuş bu cür 
məlumatlar çox vaxt onun özü haqqında 
verdiyi son xəbər olurdu. 

Hər bir yerə raportda cəmi bir neçə rəqəm 
olurdu. Şifr hər dəfə dəyişilirdi və agentlər 
yalnız öz şifrlərini bilirdilər.Migel Qonsalesin 
xəlvət yerə qoyduğu şifrli məlumatda 
deyilirdi: “Agent “K” Boqora gəlib. 
Sakitlikdir. Əvvəlki agentin raportu 
götürülüb”. 

Migelin cibində daha bir şifrli məlumat 
vardı. Təhlükə olduğu halda o bu məlumatı 
gizli yerə qoymalı idi: orada göstərilirdi ki, 
vəziyyət xeyli gərgindir. Ölümcül təhlükə 
yarandıqda isə gizli yerə içində məlumat olan 
beş giliz deyil,əsl döyüş patronu qoyulurdu. 

Qonsales cibində Morrisonun son 
məlumatını əliylə yoxlayıb köksünü ötürdü. 
Küçədə adam əlindən tərpənmək olmurdu, 
məlumatı gilizin içindən çıxarıb oxumaq çox 
təhlükəli idi. Bədənindən tər sel kimi axırdı, 
maykası kürəyinə yapışmışdı, ancaq o bu 
istiyə mətanətlə dözürdü, yalnız boğazındakı 
qalstukun ilgəyini azacıq boşaltmışdı. 
Pencəyinin bütün düymələrini bağlamışdı, 
tapançalı qobur görsənmirdi.Bu dəfə o, 

vərdiş etdiyi “maqnumu” deyil, “P-38” 
markalı fransız tapançasını götürmüşdü. 
Tapançanın səsboğanı pencəyinin sağ yan 
cibində idi və bəzən elə həmin cibində olan 
xırda dəmir pullara dəyib cingildəyirdi. 

O, yalnız iki kvartal keçəndən sonra 
nəhayət ki, axtardığını tapdı. Nahar vaxtına 
baxmayaraq kiçik çin restoranı demək olar 
ki, boş idi. Migel təəccüblə ətrafa 
boylanarkən, restoran sahibi təbəssümlə ona 
yaxınlaşdı. O, təzim edərək,bütün görkəmiylə 
müştərinin gəlişindən son dərəcə xoşbəxt 
olduğunu göstərir və anlaşılmız bir dildə nəsə 
loğalayıb tökürdü. Qonsalesin onu 
anlamadığını görüb sınıq-salxaq ingilis 
dilində soruşdu: 

— Cənab nə buyurur? 
— Yemək, — Migel qaşqabaqla dedi. 
Çinli bir də baş əyib, qonağa oturmaq 

təklif etdi və xırda addımlarla mətbəxə 
tələsdi. 

Migel narazı halda ətrafa boylandı. Bu 
kiçik restoranda ondan savayı arxaları ona 
tərəf oturmuş iki çinli, bir də polineziyalı 
ailəsi vardı: nəhəng ailə başçısı, əri kimi 
şişman, yekəpər qadın və ata-analarının xeyli 

kiçildilmiş modeli olan bir bölük gombul 
uşaq. Migel hiss olunmadan gilizdən kağızı 
çıxardı. Şifri oxumaq cəmi bir saniyə vaxt 
apardı. 

“Fogelveyd aeroportda öldürülüb. Rabitə 
xəttində provakator var. Vəziyyət çox 
gərgindir. Güdüldüyümü hiss 
edirəm.Ehtiyat variantına keçirəm. 
MORRİSON. ” 
Migel kağızı büküb yenidən gilizin içinə 
qoydu. Təlimata görə raport region 
komissarına çatdırılmalı idi ki, xəttə əsasən 
bu rəqəmləri hansı əlin yazdığını müəyyən 
etsinlər.Migel gilizi pencəyinin qoltuq cibinə 
qoydu. Restoran sahibi yemək gətirib gəldi və 
az qala yerədək əyilərək, ən nəzakətli sözlərlə 
təamlardan dadmağı xahiş etdi. Ekzotik 
xörəkləri sevən Migel həvəslə yeməyə girişdi. 
Eyni zamanda beyni sürətlə işləyirdi. Duru 
xörəyi hortlada-hortlada düşünürdü: 
“Fogelveyd Morrison aradan götürülməzdən 
əvvəl susub. Deməli, qrupun başçısı 
Fogelveyd Cakartada öldürülüb və buna görə 
Morrison fəlakətdən xəbər tuta bilib və daha 
vağzala getməyib. Şifrli məlumatda göstərilir 
ki, o, ehtiyat varianta keçir. Deməli, əlaqə 

xətti “çürük” çıxıb. Əlaqəçi Taame ya 
satqındır, ya da... Dayan tələsmə! Taame 
vağzalda gözləməli idi, Morrison isə ora 
getmədi. Lakin Taame məlumat göndərmişdi 
ki, Morrison görüşə gəlməyib. Bundan sonra 
onun özü də susdu. Vağzalda olandan sonra 
susdu.Rabitə xətti itib və daha ona etibar 
etmək olmaz. Hər halda görəsən kimdir 
satqın? 

Görünür, kimsə şöbədəndir. Çünki 
Düpreyə Belqradda qəsd edilmişdi, 
İndoneziyadakı əlaqəçilər isə onun bu şəhərə 
gedəcəyini bilmirdilər. Əgər Taameni aradan 
götürüblərsə, deməli, onun evi müşahidə 
altındadır, Luici isə ora getməliydi, Əgər 
Luici ora yollansa onu böyük təhlükə 
gözləyir, onu bu evdən sağ çıxmağa 
qoymayacaqlar. Təcili Cakartaya getmək 
lazımdır. Deməli, lap bir dəqiqəliyə də olsa 
Botanika bağına baş çəkməlidir, görüm onu 
lənətə gəlsin. Bəs sonra? Morrison ehtiyat 
kanalına keçib. Bu o deməkdir ki,Morrison 
və onların qrupunun üçüncü üzvü Roje 
limanda ikinci əlaqəçi ilə görüşməlidirlər. 
Lakin oradan heç bir işarə alınmayıb. Düpre 
haqlıdır, bu qanlı tapmacanın açması orada 

– Cakarta limanındadır. Əgər ehtiyat variantı 
da iflasa uğrayıbsa, deməli, hər şey uyğun 
gəlir, satqın orada, baş komissarlıq 
şöbəsindədir. Əlbəttə ki, bu, komissarın özü 
deyil və ümumiyyətlə, belə bir şey qeyri-
mümkündür. Bundan əlavə, komissar və 
onun korrdinatoru Morrisonun xəlvət yerini 
bilirdilər. Həmin yer isə aşkar edilməyib. 
Fogelveyd qrupunun ehtiyat variantı 
haqqında isə daha bir neçə adam bilirdi. 

Kimdir satqın? Görünür, bu adamlardan 
hansısa biridir.Ancaq belə ola bilər. Görünür, 
baş katib nəsə hiss etmişdi,əks halda bu 
əməliyyatı hətta öz şöbəsinin işçilərindən də 
gizli saxlamazdı. Onlar haqqında bütün 
informasiya hətta regional orqanlardan da 
gizli saxlanılaraq, koordinator vasitəsilə 
birbaşa baş komissara çatdırılacaq. 
Maraqlıdır, görəsən koordinatun yaranmış 
vəziyyətdən xəbəri varmı? Sabah onların 
görüşü olacaq. Ona xəbər vermək lazımdır. 
Lakin indi əsas məsələ Luicini xilas etməkdir. 
Əgər o, Taamenin evinə girsə, onların qrupu 
daha bir üzvündən məhrum olacaq. Lənətə 
gəlsin bu rayon! Himinlə mübarizə 
apardığını da bilmirsən. Əl havasına döyüş. 

Əlac nədir, Migel köksünü ötürüb, boşqabı 
kənara itələdi, deməli, kələyə, yalan gedişlərə 
əl atmaq lazım gələcək. 

CAKARTA. DOQQUZUNCU 
GÜN 

Alışmadığı səs-küy, vur-həşir bütün diqqəti 
cəmləməyə vadar edirdi. Tropik ekvator 
iqlimi isə səs-küyün təsirini daha gücləndirir, 
bu cür qeyri-adi şərait öyrəşməmiş 
adamların əsəb sistemini pozurdu. 

Asiya ölkələrinin ən qədim 
paytaxtlarından biri – Cakarta istər öz tarixi, 
istərsə də öz iqlimi cəhətdən təkrarsız, nadir 
bir şəhər idi. O öz coğrafi mövqeyinə görə də 
məşhur idi – şəhər dünyanın bir çox dəniz 
yollarının kəsişdiyi yerdə salınmışdı. 20-ci 
yüzilliyə qədər bu şəhər Sundakelapa 
adlanırdı. 17-ci əsrin əvvəllərində holland 
müstəmləkəçiləri bu şəhəri yerlə-yeksan 
etmiş, lakin bu yerin əlverişli coğrafi və 
strateji mövqeyi onları bir neçə ildən sonra 
şəhəri bərpa etməyə və hətta onu general-
qubernatorun qala-şəhəri və iqamətgahına 

çevirməyə məcbur etmişdi. Onlar bu 
istehkama Bataviya adını vermişdilər. 

Cakarta dəfələrlə xalqın ruhunun, onun 
milli oyanışının şahidi olmuşdu. Cakartanın 
küçə və meydanları xalq üsyanlarının, bu 
azadpərvər ölkənin istedadlı başçıları – 
Diponhero, Umara, Teuka, Sukarno və 
digərlərinin azadlıq hərəkatlarını yaxşı 
xatırlayır. 

Yalnız 1949-cu ildə ölkə müstəqillik 
qazanandan sonra şəhər Cakarta adını aldı və 
İndoneziyanın paytaxtı oldu. Həmin gündən 
şəhərin tarixində yeni dirçəliş mərhələsi 
başlayır. Cakarta iri iqtisadi mərkəzə çevrilir, 
göz qabağındaca böyüyüb gözəlləşir. Şəhərdə 
çoxmərtəbəli otellər, iri ticarət mərkəzləri, 
sənaye kompleksləri ucaldılır. Bununla 
yanaşı Cakarta öz ilkin məlahət və gözəlliyini 
itirmir, tarixi abidələri, 300-400 il bundan 
əvvəl tikilmiş kanalları, bələdiyyə binalarını, 
kilsələri qoruyub saxlayır... 

Selləmə yağış elə qəfil başladı ki, Luici ilk 
anda nə baş verdiyini anlaya bilmədi. Bu, 
qarşısında nə varsa, hamısını kürüyüb atan, 
insanı islaq yumağa döndərən əsl tropik 

leysan idi. Şəhər küçələri bir anın içində 
boşaldı. 

“Mehmanxanaya qayıtmaq lazım gələcək”, 
– Luici narazı halda fikirləşdi və geri döndü. 
Otelə qaçaraq girəndə o, cumculuq idi. Dilxor 
halda öz otağına qalxdı. 

— Leysan çox çəkəcək? — portyedən 
soruşdu. 

— Yox, düşünürəm ki, iki-üç saatdan çox 
çəkməz, — portye təbəssümlə cavab verdi. 
Luici qanıqara halda donquldandı. Otaqda öz 
“kolt”unu yoxladı. Hər şey qaydasında idi. 
İslanmış paltarlarını dəyişdikdən sonra 
oteldəki bara getmək qərarına gəldi. 

Aşağıda, alaqaranlıq barda sakit və xoş bir 
musiqi çalınırdı. Enlikürək, yekəpər barmen 
piştaxta arxasında durmuşdu və öz gənc 
köməkçisi ilə qızğın söhbət edirdi. Müştərilər 
az idi və Luici rahatca piştaxta qarşısında elə 
oturdu ki, bara gələnləri görə bilsin. 

— Viski, — deyə barmendən xahiş etdi. 
O, başını tərpətdi və stəkanı Minelliyə 

uzatdı. Luici tələsmədən içir və içdikcə xoş 
bir istinin canına necə yayıldığını hiss edirdi. 
Bara iki nəfər daxil oldu. Alçaqboylu yapon 
barmenə yaxınlaşıb nəsə soruşdu. Luici 

fikirləşdi ki, yəqin özüylə bir neçə şüşə içki 
aparmaq istəyir və daha ona məhəl qoymadı. 
Yaponla birgə hündürboylu, son dərəcə gözəl 
bir qadın gəlmişdi. 

Luicinin xurmayı saçlı qadınlardan 
həmişə xoşu gəlirdi,bu qadına isə laqeyd 
qalmaq, ümumiyyətlə, qeyri-mümkün idi. 
Zövqlə seçilmiş geyim – yanlarda uzun kəsiyi 
olan dar kip yubka və açıq rəngli bluzka onun 
qədd-qamətini, uzun yaraşıqlı ayaqlarını 
xüsusilə qabarıq nəzərə çarpdırırdı. O,bara 
adətən kişilərin ağlını başından alan ləng, 
oynaq yerişlə daxil oldu və piştaxtaya 
yaxınlaşdı. 

— Martini, — dedi. 
Luici ona tərəf dönərək: 
— Madam ingiliscə bilir? — soruşdu. 

Qadın öz mavi, soyuq və azacıq kinayəli 
gözləriylə onu süzüb təmiz ingilis dilində: 

— Məgər, — dedi, — siz qadınlara yalnız 
bu dildə kompliment deyirsiz? 

Bu sözlərdən cəsarətə gələn Luici: 
— Nə danışırsız! — dedi. — Əgər siz əmr 

etsəniz mən öz heyranlığımı italyan dilində 
də bildirə bilərəm. 

— Zəhmət çəkməyin, mən sizə inanıram. 

— Əlbəttə, bir-birimizi başa düşmək üçün 
ingilis dili də kifayətdi. 

— Mən buna əmin deyiləm. 
— Mənsə əminəm. 
— Siz həmişə belə özünüzə arxayınsız? 
— Madam, sizin kimi qadınlara rast 

gələndə, bəli, həmişə. 
— Deməli bu, nadir hallarda olur. Arzu 

edirəm ki, həmişə bu cür qalasınız. 
Qadın içkidən bir neçə qurtum alıb 

stəkanı piştaxtanın üstünə qoydu və pulunu 
ödəyib öz şəhvət oyadan yerişiylə qapıya sarı 
getdi. Luici başının hərəkətilə barmeni 
çağırdı: 

— O kimdi? — ingilis dilində soruşdu. 
Barmen ona tərəf əyilib: 

— Madam Deylidi, — pıçıldadı. —
 Deyilənə görə amerikalıdır. Zəngindir. 
Hollivuddandır. 

— O sizin mehmanxanada qalır? 
— Bəli. 303-cü otaq. 
— Təkdir? 
— Xeyr. 
— Olmaya əriylə gəlib? 
— Yox, yox, iki qulluqçu qızdı, bir də 

nökər. 

— Onlar hansı otaqda qalırlar? 
— Qonşu otaqlarda — 304 və 305. 
— Sağ ol, — Luici piştaxtanın üstünə əlli 

dollar qoydu.Barmen baş əydi. 
Minelli bardan çıxıb otelin holluna qalxdı, 

liftə tərəf getdi. Liftçi oğlana dedi: 
— 303-cü nömrəyə! — Oğlan başını 

tərpətdi. 
Bir neçə saniyədən sonra lift dayandı. 

Luici dəhlizlə gedib üzərində 303 rəqəmi olan 
qapının qabağında dayandı, qapını ucadan 
döydü. Qapını sarı saçlı, suyuşirin bir qız 
açdı. 

— Sizə kim lazımdır? 
— Madam Deylini görmək olar? 
Qulluqçu qız onu təəccüblə süzərək: 
— Buyurun, — dedi. 
Minelli otağa girdi. Krala layiq 

apartamentlər idi. 
— Tanımadığınız qadınların evinə siz 

həmişə bu cür təklifsiz soxulursuz? — Luici 
arxada istehza dolu səs eşitdi. 

O, cəld döndü. Üzbəüzdəki qapının 
yanında paltarını dəyişib yüngül mavi geymiş 
madam Deyli dayanmışdı. 

— Miss Deyli fikirləşdim ki, bu yad 
şəhərdə tək-tənha oturmusuz, sizə öz 
köməyimi təklif etmək qərarına gəldim. 

— Siz çox zirəksiz. Hətta adımı da 
öyrənməyə macal tapmısız. 

— Mən həmişə zirəyəm. 
— Siz amerikalısız? 
— Xeyr, ingilisəm. 
— Heç vaxt düşünməzdim. 
— Nə üçün? 
— İngilislər daha təmkinlidir və bu cür 

diribaş olmurlar. 
— Miss Deyli, siz ingilisləri yaxşı 

tanımırsız. Bizim soyuqluğumuz haqqında 
şayiələri fransızlar yayır. 

— Sizin adınız? 
— Artur Şelton? 
— Nə ilə məşğulsuz? 
— Mən zabitəm, — “Mənim üçün əcəb 

peşə tapıblar”, Migel dilxor halda düşündü. 
— Skotland-Yardın zabitiyəm. 

— Ah, siz üstəlik də polissiniz?!. 
— Bəli. Bunun nəyi qəribədir ki? 
— Qəribə deyil, qeyri-adidi. Mənə sevgi 

izhar edənlər arasında indiyə qədər polis 
olmayıb. 

— Onda hesab edin ki, mən birinciyəm. 
— Əminəm ki, həm də axırıncısız. —

 İnqrid — o, üzünü qulluqçu qıza tutdu, —
 mister polisə bizim sənədləri göstər, əlbəttə, 
əgər lazımdırsa və sonra yola sal getsin. Sizə 
yaxşı yol, cənab Şelton. Uğur arzulayıram. —
 O, Luicini yenə istehzayla süzdü və dönüb 
getdi. Minelli daha bir neçə saniyə ləngidi, 
lakin əlac yox idi, o yenə sarsıdıcı 
məğlubiyyətə uğramışdı. Qulluqçu qız ona 
yaxınlaşdı: 

— Cənab zabit, nəyəsə baxmaq istəyir? 
Luici özünə gəldi. O, qulluqçu qızı 

qamarladı və ağuşunda sıxıb dodaqlarından 
öpdü. 

— Bu öpüşü xanımınıza ötürərsiz, — dedi 
və bununla da sakitləşmiş kimi oldu. 

Onun arxasınca qapı örtüləndən sonra, 
otağa miss Deyli daxil oldu. Təbəsümlə: 

— Çox üzlü adamdı, — dedi, — əsl polisdi. 
Luici qəzəb içində idi. Bax buna qadın 

deyərlər! Yarım saat ərzində ona iki dəfə 
nokautla qalib gəlmişdi. Luici heç vaxt belə 
vəziyyətə düşməmişdi. Minelli pəncərəyə tərəf 
baxdı. Yağış elə bil səngimişdi. Bu yerlərdə 
tropik leysan ümumiyyətlə, uzun sürmürdü. 

Minelli oteldən çətirlə çıxdı.O öz otağına baş 
çəkmədən birbaşa Taamenin evinə getmək 
qərarına gəldi. Çətiri Luicinin başı üzərində 
tutmuş qapıçı onu taksiyə qədər yola saldı. 
Luici maşına oturub sürücüyə müxtəsər: 

— Kabayorana, — dedi. Sürücü başını 
tərpətdi və maşını kanal boyu sürdü. Neon 
işıqlar, göydələnlər tədricən gözdən itdi, 
onları alçaq ikimərtəbəli kotteclər, yoxsul 
komaları əvəz etdi. Taamenin evinə iki 
məhəllə qalmış Luici maşını saxlatdırdı, 
sürücüdən onu gözləməyi xahiş edib 
maşından çıxdı. Selləmə yağış azacıq 
səngimişdi və indi Cakarta leysanından daha 
çox Parisin və ya Londonun adi güclü 
yağışına oxşayırdı. Luici küçə ilə addımladı. 
Deyəsən irəlidəki onun axtardığı evdi. O, 
addımlarını bir qədər ləngitdi. Bir böyrü 
azacıq əyilmiş ikimərtəbəli ev ilk baxışda heç 
bir şübhə doğurmurdu. Luici ətrafa göz 
gəzdirdi. Küçənin axırında bir nəfər çardağın 
altında yağışdan gizlənmişdi. Ondan savayı 
heç kəs gözə dəymirdi. Evə indi girsin, ya 
sabaha saxlasın?Bu gün girsə, istər-istəməz 
özündən sonra iz qoyacaq, sabah gəlsə 
yaxşıdır. O yenə evə nəzər saldı. Küçənin 

axırındakı adam deyəsən ona məhəl 
qoymurdu. Yəqin, kimisə gözləyir,Luici 
fikirləşdi və geri döndü. Sabah gəlməyi 
qərara aldı. 

Otelə çatar-çatmaz yenə bara getdi. 
Bayaqkı yapon hələ də orada oturmuşdu və 
sürətlə nəsə yazırdı. Barmen Minellinin 
köhnə tanışı kimi təbəssümlə qarşıladı və ona 
viski süzdü. Bir az viski içib pulunu 
ödədikdən sonra öz otağına qalxdı. İşığı 
yandırdı və soyunmağa başlayanda stolun 
üstündəki kağızı gördü. Kağıza bir neçə 
rəqəm yazılmışdı. Luici şifri açmağa başladı. 

“D-54” 6 agentinə. Taame ilə görüşə 
getməyi qəti qadağan edirəm. Mənzil 
müşahidə altındadır. Əlaqəçi 
öldürülüb.Görüş sabah təyin edilmiş yerdə 
olacaqdır. M-17” 

Bu nə deməkdir? Kağızı otağa kim gətirə 
bilərdi? O, həyəcanla otağa göz gəzdirdi: 
balkonun qapısı bağlı idi. Şeyləri öz 
yerindəydi, yalnız stul azacıq yerində 
tərpədilmişdi. Əli “kolta” uzandı. O, qapını 
açıb dəhlizə nəzər saldı. Dəhlizin son ucunda 
portye oturmuşdu, başını əymişdi, deyəsən 
mürgü vururdu. Luici hirslə qapını çırpdı. 

Yəqin koordinatora nəsə məlum olub. Deməli 
sabah gündüz aeroporta gedib Düpre və 
Qonsalesi xəbərdar etmək lazımdır. İşdir, bu 
gün leysan tökməsəydi, necə olacaqdı? O, 
Taamenin evinə girəcəkdi və Fogelveydin 
qrupu kimi həmişəlik susacaqdı. Luici 
çiyinlərini çəkdi. Acı-acı düşündü: “Belə 
hesab edək ki, bu gün məni yağış xilas etdi, 
ya Allah-Təalanın mənə yazığı gəldi”. 

CAKARTA. ONUNCU GÜN 
Nəhəng bəyaz hava gəmiləri hər 10-15 
dəqiqədən bir havaya qalxırdı. Qonsales 
onlara tamaşa etməkdən yorulmuşdu. Təyin 
olunmuş vaxta hələ beş dəqiqə qalırdı. Yarım 
saat əvvəl bura gəlmiş Migel aeroportun 
gözləmə zalında əsəbi halda o baş-bu başa 
gedirdi. 

O hələ uzaqdan Luicini tanıdı və rahat 
nəfəs aldı. 

Onlar yaxınlaşıb mehribancasına 
salamlaşdılar. 

— Sən Taamenin yanında oldun? — Migel 
soruşdu. 

— Yox. Necə bəyəm? 
— Əlaqəçi aradan götürülüb. 

— Hardan bildin? 
— Morrison xəbər verməyə macal tapıb ki, 

rabitə xətti etibarsızdır. Ehtiyat variantdan 
istifadə etməliyik. 

— Deməli, Taame... 
— Öldürülüb, — Qonsales təsdiq etdi. —

 Fogelveyd kimi. 
— Fogelveyd də? Bu dəqiqdir? 
— Şifrli məlumatda belə göstərilib. Yeri 

gəlmişkən, Fogelveyd burda, aeroportda 
öldürülüb. 

— Bəs Morrison, bəs Roje? 
— Onlar ehtiyat rabitə kanalı əsasında 

limanda görüşməliydilər. Lakin onlardan da 
xəbər yoxdu. 

— Düşünürsən ki, ehtiyat variant da əldən 
çıxıb? 

— Mən heç nə düşünmürəm. Olanı 
deyirəm. 

— Çox yorğun görkəmin var. Bəyəm bu 
gün yatmamısan? 

— Heç çörək də yeməmişəm. Dünəndən 
Taamenin evinin yanında aramsız növbə 
çəkirəm. Səni gözləyirdim. Qorxurdum ki, 
evə girərsən, orada isə yəqin ki, pusqu 

qurulub. Pəncərə pərdəsi arxasında qaraltılar 
gözə dəyirdi. 

— Sağ ol! — Luici onun əlini səmimiyyətlə 
sıxdı. — Hesab elə ki, sənə borcluyam. 
Deməli, çardağın altındakı adam sən idin? 

— Hə. Deməli, görmüşdün məni? 
— Sezməyə sezdim, ancaq bilmədim 

sənsən. Bəs nə üçün mehmanxanaya 
gəlmədin? — Luici soruşdu. 

— Qorxdum ki, mən mehmanxanaya 
getməkdə ikən, sən Taamenin yanına 
gələrsən, ona görə evin yanında çəkilmirdim. 
Yalnız sənin bu gün ora getməyəcəyinə əmin 
olduqdan sonra çıxıb getdim. Üzümü 
qırxmağa güclə macal tapdım və bura gəldim. 
Bəs sən nə əcəb bu gün Taamenin yanına 
getmək istəmədin? 

— Koordinator qadağan edib. 
— Siz görüşmüsüz? 
— Yox. O mənim otağıma kağız qoyub. 
— Əla! — Migel güldü. — Bəs sən öyrənə 

bilmədin ki, sənin otağına kim girib? 
— Yox. Heç kəs heç nə görməyib. 
— Ustalıqla təşkil olunub. Nəsə Düpre 

yubanır, artıq on dəqiqə keçib. Altının 
yarısına qədər gözləyək, sonra Çililtan —

 ehtiyat variant yerinə gedək. Mən daha heç 
nəyə təəccüblənmirəm, — Luici deyingən 
səslə dedi. 

— Heç mən də təəccüblənmirəm. Burada 
heç nəyi qabaqcadan söyləmək olmaz. Aləm 
bir-birinə qarışıb. Hər şey müəmmadır. 
Bilmirsən kim və nə üçün sənə qarşı 
mübarizə aparır.Ancaq düşünürəm ki, 
tezliklə bunu öyrənəcəyik. Bir halda ki, 
koordinator bizimlə əlaqəyə girib, deməli, o 
tezliklə bizə izah edəcək ki, tanrının da 
unutduğu bu xarabada nə baş verir. 

— Barı Boqor xoşuna gəldi? 
— Babat şəhərdir. 
— Hər şey sakitdir? 
— Hələ ki, gözümə şübhəli bir şey 

dəyməyib. 
— Məlumatı rahat götürdün? 
— Hə. Hər şey yaxşıdır. Yaraşıqlı küçələr, 

gözəl Botanika bağı, gülərüz kişilər, qəşəng 
qızlar... 

— Qızlar.. — deyə Luici köksünü ötürdü. 
— Necə ki? 
— Dünən birinə ilişmişdim... 
— Güdürdü? 

— Yox əşi, o mənada demirəm. Başqa 
mənada ilişdim... 

— Hə... sonra noldu... 
— Heç nə, başından elədi. 
— Sənə bu da azdı. Bu vəziyyətdə bircə 

bazlıq çatışmır. 
— Mən ömrümdə o gözəlliklə qadın 

görməmişəm. 
— Polineziyalıdı? 
— Sən özün polineziyalısan. Amerikalıdı. 
— Və əlbəttə ki, milyonçu xanımdır, —

 deyə Migel bic-bic göz vurdu. 
— Hollivuddandı! 
— Əla! Təbrik edirəm! Bax indi əsl 

sərgüzəşt filmi başlayır. Dəhşətli qətllər, 
məxfi agentlər, ölümcül tryuklar, füsunkar 
milyonçu aktrisalar! Bir sözlə, detektivlər 
detektivi.Sarsıdıcı bir tamaşa! 

— Onu görsən, bu cür danışmazsan. 
— Görərik. Artıq altının yarısıdı. Bəs bu 

harda qaldı? 
— Odur, gəlir! 
Bu həqiqətən də Düpre idi. Ancaq necə bir 

Düpre! Əynində sürtülmüş cins şalvar, şəkilli 
sarı mayka, qısa yüngül gödəkçə vardı, 
çiynindən kinokamera sallanırdı. Migel 

dərhal başa düşdü ki, kinokamera içində 
tapança gizlətmək üçündür. 

— Onun əlində siqaret qutusu var, — Luici 
təşvişlə dedi. 

— Görürəm. Sakitcə müşahidə edirik. Bir 
az sağa dur. 

Şarl Düpre bilet satılan yerə yaxınlaşdı, 
təbəssümlə nəsə izah etməyə başladı. 
Qonsales başa düşdü ki, bileti qaytarmaq 
istəyir. Kiçik masa arxasında əyləşmiş qız 
güldü, başını tərpətdi və Düprenin biletini 
alıb nəsə yazmağa başladı.Şarl qıza bir də göz 
vurdu və daha geriyə baxmadan çıxış 
qapısına tərəf yönəldi. Qonşu piştaxtadan iki 
oğlan aralandı və onun ardınca tələsdilər. 

Migel Düpreni gözdən qaçırmadan 
Luiciyə yaxınlaşdı. 

— Gördün? 
— Hə. 
— Sən maşındasan. 
— Mehmanxanda “ford” maşınını kirayə 

götürmüşəm. 
Onlar ikilikdə binadan çıxdalar. Düpre 

taksi saxladı. Onu təqib edənlər yaxınlıqda 
dayanan “toyota”ya tərəf cumdular;maşının 
içində daha iki nəfər vardı. 

— Dörd nəfərdilər. 
— Görürəm. 
Taksi yerindən tərpəndi. “Toyota” 

yubanmadan hərəkətə gəlib onun dalınca 
düşdü. Qonsales və Minelli “ford”a tərəf 
qaçdılar. Vəziyyət ciddi şəkil alırdı. Luici cəld 
sükan arxasına keçib motoru işə saldı. 
Tərpənmək istəyirdi ki, Migel onu saxladı: 

— Dayan, — qışqırdı. — Ora bax! 
Hardansa böyürdən çıxan “mersedes” 

tozanaq qopararaq,“toyota”dan dərhal sonra 
özünə “yer almağa” çalışırdı.“Mersedes”də 
sir-sifətdən avropaliya oxşayan iki nəfər 
oturmuşdu. 

— Bu lap sirk oldu. 
— Bunlar kimdir? 
— Allah bilir! Burda it yiyəsini tanımır, 

heç nədən baş açmaq olmur. Cəld ol, 
arxalarınca sür! 

Cakartanın dar küçələriylə “təntənəli” 
maşın karvanı hərəkət edirdi. İrəlidə Düpreni 
aparan taksi, onun arxasınca dörd asiyalının 
mindiyi “toyota”, daha sonra iki avropalının 
oturduğu “mersedes” və nəhayət, bu qeyri-
adi yürüşü Luicinin “ford”u tamamlayırdı. 

— Düprenin arı yuvasına çöp soxmağının 
nəticəsidi, — Migel güldü. — Bütöv bir arı 
beçəsi düşüb dalınca. 

Luici yalnız başını tərpətdi. 
— Deyəsən şəhər kənarına səmt alıblar, —

 Migel sözünə davam etdi. — Elə etmək 
lazımdır ki, Düpre onlardan aralana bilsin. 

Cakartanın məhəllələri bir-bir arxada 
qalırdı. Maşınlar dümdüz şose yolla aşağı 
sürətlə irəliləyirdi. 

— Vaxtdır, — Migel dedi, — başla! 
Luici sürəti kəskin artıraraq, qabaqdakı 

maşınları ötüb keçməyə başladı. Migel 
cibindən xüsusi sifarişlə düzəldilmiş 
miniatür fotoaparatı çıxardı. 1 “Mersedes” 
sürətini azacıq artırsa da, tezliklə arxada 
qaldı və Migel bu maşının xeyli maraq 
doğuran sərnişinlərinin şəklini çəkməyə 
macal tapdı. “Ford” sürəti azaltmadan 
“toyota”ya çatdı və Migel daha bir neçə şəkil 
çəkdi. 

— Hazırdır! — dedi. — İndi elə et ki, 
Düpre aradan çıxa bilsin. 

Luici sükanı kəskin hərləyib, taksi ilə 
Düpre təqib edən maşınların arasına girdi və 
dərhal sürəti azaltmağa başladı.Küçənin 

darlığı o biri maşınlara “fordu” ötüb keçməyə 
imkan vermirdi və buna görə arxadakı 
maşınlar da istər-istəməz sürəti azaltmağa 
məcbur oldular. “toyota”nın sürücüsü 
aramsız zil fitlə öz narazılığını bildirirdi, 
ancaq Luici özünü elə aparırdı ki, guya 
birinci dəfədi Cakartaya gəlib və bu nəhəng 
şəhərdə azacağından qorxduğuna görə 
maşını ehtiyatla sürür. İşıqforun yanında o, 
qəfildən maşını sola verdi və “Toyota” buna 
reaksiya verməyə macal tapmadığından 
“ford”un böyrünü cızdı. “Mersedes” bu iki 
maşına on metr qalmış dayanmağa məcbur 
oldu. Luici özünü pərt olmuş kimi göstərərək 
“dilxor” halda maşından çıxdı. Ancaq 
“Toyota”nın sərnişinləri qışqırışıb əlləriylə 
göstərdilər ki, “sür get”. Luici özünü 
bilməməzliyə qoyub guya onlardan üzr 
istəməyə getdi,“toyota”nın sürücüsü 
dözməyib maşından sıçrayıb çıxdı və ingilis 
dilində qışqırmağa başladı: “İrəli! İrəli! Sür!”. 

1. Fotoaparat siqaret şəklində 
düzəldilmişdi. Müəllif əvvəlcə heç cür buna 
inana bilmirdi, axırda həmin fotoaparatı 
ona nümayiş etdirdilər. 

Migel dönüb baxdı, “mersedes” 
dalılayaraq, o biri küçəyə yol almağa 
çalışırdı. Migel istehzayla gülümsədi, o 
bilirdi ki, daha Düpreyə çatmaq mümkün iş 
deyil. Luici isə “toyota”nın sürücüsü ilə 
öcəşə-öcəşə tələsmədən “forda” oturdu və 
arxadakı yalvarışlara və ulaşmaya məhəl 
qoymadan o cür tələsmədən maşını yerindən 
tərpətdi. Tində, yolun nisbətən geniş olduğu 
yerdə “toyota” qabağa sıçrayaraq, tezliklə 
gözdən itdi. 

— İndi qoy axtarsınlar! — deyə Luici 
güldü. Migel dedi: 

— Hər halda ehtiyatlı olmaq lazımdır. 
İşdir, əgər şübhələnsələr, maşının nömrəsi 
əsasında mehmanxananı tapar və bizim 
izimizə düşərlər. Düpre görüşə — sənin 
qaldığın otelə yəqin ki, koordinatorla bir 
yerdə gələcək. Mən səninlə gedirəm. Nəhayət, 
öyrənmək lazımdır ki, nə baş verir. 

“ANQKATAN 
BERSENCATA” 

QAZETİ CAKARTA 

“Son zamanlar qeydə alınmış narkomanların 
sayı fəlakətli şəkildə artır. Narkotiklərlə 
mübarizə üzrə şöbədən aldığımız məlumata 
görə, təkcə son iki ay ərzində narkomanlar 
tərəfindən törədilən cinayətlərin sayı iki dəfə 
çoxalıb. Belə bir fakt xüsusilə narahatlıq 
doğurur ki, bu cinayəti törədənlərin 
əksəriyyəti 25 yaşına çatmamış gənclərdir. 
Polis hər cür vasitə ilə narkotik alverinin 
qarşısını almağa çalışır, lakin onun gördüyü 
tədbirlərin səmərəsi çox aşağıdır, belə ki, bu 
ticarət günügündən genişlənir, öz toruna 
yeni-yeni müştəriləri salır.Hərbi polisin bir 
sıra böyük uğurlarına baxmayaraq,ötən il 
ərzində narkomaniyanın faizi 
azalmamışdır.Narkotiklərlə mübarizə üzrə 
şöbənin zabitlərindən birinin bildirdiyi kimi, 
onların səyləri kifayət qədər effektli deyil, 
belə ki, daşınan yükün yalnız onda bir 
hissəsini tutub saxlamaq olur. 

Görünür, bu dəhşətli yoluxucu xəstəlik 
cəmiyyətimizin bütün təbəqələrini bürüyüb. 
Narkomanlara Cakartanın zəngin 
məhəllələrində də ordu zabitləri və dövlət 
məmurları arasında da, hətta insanların öz 
dəhşətli talelərini hər vasitə ilə unutmağa 

çalışdığı leprozorilərdə7 də rast gəlmək olar. 
Ölkə ictimaiyyəti bu rüsvayçı faktlara son 
qoyulmasına tələb etməkdə 
haqlıdır.Görünür, polis narkobiznesə nəzarət 
üzrə daha şiddətli tədbirlər işləyib 
hazırlamalı, ədliyyə nazirliyinə və hərbi 
tribunalara isə təqsirli sayılan narkomanlar 
barəsində daha sərt qanunların tətbiq 
edilməsi haqqında göstəriş verilməlidir. 

— Biz yalnız ümumi səy və cəhdlərin 
köməyilə, ölkəmizi bürüməkdə olan bu “ağ 
ölüm”ün qarşısını ala bilərik”. 

CAKARTA. ONUNCU GÜN 
Luici hirsindən partlayırdı. Artıq on dəqiqə 
idi ki, missis Deyli piştaxta önündə 
oturmuşdu, bu lənətə gəlmiş iki impotent isə 
ona qətiyyən məhəl qoymurdu. Şarl 
ümumiyyətlə,arxasını ona çevirmişdi və 
dönüb baxmırdı. Migel isə missis Deylini elə 
laqeyd baxışlarla süzürdü ki, sanki, gözəl bir 
qadına deyil, bu salonun təzə mebelinə 
tamaşa edir. Nəhayət,Luicinin səbri tükəndi. 
O, təlimatı kobudcasına pozaraq Qonsalesə 
yaxınlaşdı. Guya tanımırmış kimi soruşdu: 

— Siz amerikalısız? 

Migel başını buladı. Luici astadan 
pıçıldadı: ”Dediyim qadın odur”. Qonsales 
missis Deyliyə laqeyd və ötəri nəzər salıb 
çiyinlərini çəkdi. Luici pıçıltıyla: “Zövqsüz 
heyvərə!”– deyib, ondan aralandı və missis 
Deyliyə sarı getdi. 

— Olar sizi narahat etmək? 
Qadın ona tərəf döndü. 
— Ah! Mister... Şelton... Mister detektiv... 
Luici gülümsədi. 
— Detektiv istirahətdədi. 
— Mən deməzdim. Siz möhkəm 

işləyirsiniz. 
— Nə danışırsız? Mən hələ təzə 

başlamışam, əminəm ki, tezliklə mənim 
qabiliyyətlərimi layiqincə qiymətləndirə 
biləcəksiz. 

— Yenə italyan komplimenti? 
— Xeyr, mən artıq başa düşmüşəm ki, siz 

italyanlara tam laqeydsiniz. 
— İtalyanlara, bir də sırtıqlara. 
— Missis Deyli, siz haqlısınız. 
Bara bir neçə adam daxil oldu. Şarl 

sakitcə oturmaqda davam edərək, 
kinokameranı bir az yaxına çəkdi. Migel 
əlindəki stəkanı masanın üstünə qoydu. Luici 

missis Deyli ilə söhbətinə ara vermədən 
oğrun baxışlarla təzə gələnləri süzdü. Maraqlı 
bir şey görmədi. 

İki ahıl yaşlı avropalı turistdən əlavə, 
əynində boğazacan düymələnmiş ağ kostyum 
olan alçaqboy və arıq bir indoneziyalı idi. 
İndoneziyalı piştaxtaya çatmamış 
gözlənilmədən istiqaməti dəyişib xırda 
addımlarla Düpreyə tərəf yönəldi.Migel 
başını döndərdi, Luici özünü cəmlədi. Şarl 
diqqətlə indoneziyalıya baxdı. O, başını əyib 
nəsə dedi. 

Düpre başını tərpətdi. İndoneziyalı 
oturdu. Diqqətlə birbirlərini süzdülər. Migel 
və Luici təşvişlə indoneziyalıya baxırdılar. 
Onun bircə ehtiyatsız hərəkəti kifayət idi ki, 
onlar özlərini yetirsinlər. Hər ikisi əla təlim 
keçmişdi və altı-yeddi metrlik məsafədə 
kimisə “neytrallaşdırmaq” onlar üçün 
problem deyildi. Yox, deyəsən buna ehtiyac 
olmayacaq.Düpre nə barədəsə sakitcə söhbət 
edirdi. 

“Bu da bizim koordinatorumuz”, – deyə 
onlar məyus halda düşündülər. Gərginlik bir 
qədər azaldı, bununla belə hər ikisi ayıq-
sayıq idi. Luici baxışlarını Düprenin 

masasından çəkmədən yenə missis Deyliyə 
müraciət etdi: 

— Yəni doğrudanmı mənim heç bir 
şansım yoxdur? 

O isə yenə istehzayla gülərək: 
— Təəssüflər olsun ki, yoxdur, — dedi və 

daha başını döndərmədən bardan çıxdı. 
Migel onu baxışları ilə yola salmağa cəsarət 
etmədi, belə ki, o, “mavi mələklərin” bir 
qanununu heç vaxt unutmurdu: hər şeyi 
saniyələr həll edir. O hələ də gözlərini 
Düprenin həmsöhbətindən çəkmirdi. 

Gözlənilmədən indoneziyalı ayağa qalxdı. 
Onunla birgə Luici də sıçradı. Migel dikəldi. 
Hər necə olsa da, bu böyük nüfuz sahibi – 
koordinator idi. Şarl onun arxasınca getdi. 
Görünür, barı tərk etmək istəyirdilər. 
Qonsales gözləriylə Minelliyə işarə elədi. O, 
başını tərpətdi, içdiyinin pulunu stolun 
üstünə atıb cəld bardan çıxdı. Onun 
arxasınca tələsmədən Düpre və indoneziyalı 
çıxdılar. Migel öz viskisini içib, ətrafa göz 
gəzdirdi. Düprenin arxasınca heç kəs 
çıxmamışdı. Deməli, hər şey qaydasında idi. 
O, zala bir də gəzdirib bardan çıxdı. Liftin 
qapıları artıq örtülməkdəydi ki, Migel özünü 

içəri soxdu. Luici hər ehtimala qarşı holda 
qaldı. 

Düpre və indoneziyalıdan savayı liftdə 
daha bir neçə nəfər vardı. Lakin lap küncə 
qısdırılan Migel gözlərini asiyalının sakit və 
donuq sifətindən çəkmirdi. 

Lift dayandı. Əvvəlcə Düpre, sonra 
indoneziyalı çıxdı.Liftin qapıları örtülən 
anda Migel də bayıra sıçradı. Dəhlizi gözdən 
keçirdi. Sakitlik idi. O, iti addımlarla 
Düpregilə çatmağa çalışdı. Qalın xalı onun 
addım səslərini eşidilməz edirdi, bununla 
belə indoneziyalı şübhəli səs eşidibmiş kimi 
qəfildən kənara çəkildi və kəskin hərəkətlə 
döndü. Migel bütün hazırlığına baxmayaraq 
yalnız bir addım geri atmağa macal tapdı. 
Hər ikisi döyüş pozasında dondu. Düpre 
güldü: 

— Afərin! Hər ikinizin əla reaksiyası var. 
Bu mənim köməkçim Migel Qonsalesdir. Bu 
isə, — deyə o, indoneziyalını təqdim etdi, —
 ərazi üzrə baş koordinatorun köməkçisi 
Çanq Sadır. 

Bu sözlərdən sonra da indoneziyalının 
gözlərində heç bir ifadə peyda olmadı. 
Qonsales əlini ona uzatdı: 

— Gəlin tanış olaq, — dedi, — yaxşı ki, 
atışmağa başlamadıq. 

Çanq su onun əlini sıxsa da, heç nə 
demədi, yalnız qeyrimüəyyən şəkildə başını 
yırğaladı və yoluna davam etdi. Artıq bir 
dəqiqədən sonra onlar geniş mehmanxana 
otağında oturmuşdular. Düpre cibindən kiçik 
bir cihaz çıxarıb stolun üstünə qoydu. Migel 
gülümsündü. O, “skeller” adlanan və hər cür 
qulaqasma imkanını istisna edən bu qurğuya 
yaxşı bələd idi. Düpre üzünü Çanq Saya 
tutdu: 

— Koordinator hardadır? 
Arxadan qətiyyət dolu səs eşidildi: 
— Cənablar, mən burdayam! 
Onlar dönüb baxanda gözlərinə 

inanmadılar. Migel ancaq bunu deyə bildi: 
— Missis Deyli?! 
— Zonanın baş koordinatoru Elen 

Deyli, — deyə o özünü təqdim etdi. 
— Siz... siz baş koordinatorsuz? — Migel 

tədricən özünə gəlirdi. — Bəs Luici? Ah, 
deməli, onu siz xəbərdar etmişdiniz? 

— Bəli, mister Qonsales, lakin təəssüf ki, 
sizin dostunuz öz nömrəsinə getmək əvəzinə, 



132 
 

başqasının otağına soxuldu,güclə canını 
qurtardı. İndi o hardadır? 

Qonsales qımışdı: 
— Bu dəqiqə çağıraram, — dedi və 

gülməkdən özünü güclə saxlayaraq otaqdan 
çıxdı. 

Düpre yaxına gəldi. 
— Deməli, bizim koordinatorumuz 

sizsiniz? 
— Bəli, sizi vəziyyətlə tanış edəcəyəm. 

Sizin sərgüzəştləriniz haqda isə artıq xəbərim 
var. 

Şarl əlini qaldırıb başını yırğaladı. 
— Bura gələndən sonra başa düşməyə 

başlamışam ki, bunlar adidən də adi 
hadisələrmiş, əsl sərgüzəştlər isə hələ 
qabaqdadır. Amma xoşbəxtlikdən dəstəmiz 
tam heyətdə gələ bilib. 

— Həqiqətən də bunu xoşbəxtlik saymaq 
olar. 

Qapını ucadan döydülər. Çanq Sa 
tələsmədən qapıya tərəf yönəldi, onu açdı. 
Migel Luicini itələyib otağa saldı. 

Luici bir neçə addım atıb yerində dondu. 
Elen Deyli pəncərənin yanında dayanmışdı. 

— Siz, missis Deyli?.. 

— Bəli. Bizim baş koordinatorumuzdur, —
 o, qulağı dibində Migelin səsini eşitdi. 

Minelli çaşqın nəzərlərlə Düpre ilə Migelə 
baxdı. Hər ikisi gülməkdən özünü güclə 
saxlayır və baxışlarını yayındırırdır. Yalnız 
Çanq Sa nə baş verdiyini bilmədiyi üçün 
təəccüblə Luiciyə baxırdı. Minelli başını 
tovlayıb nəsə donquldandı, görünür kiminsə 
ünvanına söydü. Sonra əsgərsayağı 
dabanlarını şaqqıldadaraq ucadan dedi: 

— Luici Minelli, region müvəkkilinin 
ikinci köməkçisi!Nömrə “D-54”. 

Elen Deyli öz iri mavi gözlərini qıyaraq öz 
həmişəki istehzalı ahəngilə dedi: 

— Mister Minelli, bu rəsmiyyətçilik nəyə 
lazım?! Məgər yarımca saat əvvəl öz 
qabiliyyətlərini nümayiş etdirmək istəyən siz 
deyildiniz? 

Qonsales qaqqıldadı. Şarl üzünü 
döndərdi. Luici hamının güldüyünü görüb 
özü də qəhqəhə çəkdi. 

— Missis Deyli, hər halda mən haqlı idim. 
İndi mən öz qabiliyyətlərimi daha çox 
nümayiş etdirə bilərəm, — o bunu 
yarızarafat, lakin daxili inamla dedi. 

— Düşünürəm ki, məhz indi bunun üçün 
geniş imkanlarınız olacaq, — deyə Elen Deyli 
onunla həvəslə razılaşdı. 

— Deməli, Taamenin evinə getməyi 
qadağan edən kağızı siz yazmışdınız? 

— Bəli. 
— Təşəkkür edirəm! 
— Dəyməz. Əyləşin, cənablar. Çanq, 

zəhmət olmasa, musiqini işə salın, — deyə 
təbəssümlə əlavə etdi. — Burada dörd kişi və 
cəmi bir qadın var, lakin düşünürəm ki, biz 
asan dil tapacağıq. 

Otağa musiqi səsi yayıldı. Bu, xüsusi 
cihazlara ümid olmayıb, otaqda gedən 
söhbətə qonşu nömrədən və ya qapının o 
tayından qulaq asmaq istəyənlərin arzusunu 
ürəyində qoymaq üçün idi. 

Elen Deyli həmişəki istehzalı ahəngini 
dəyişərək bu dəfə çox sərt quru səslə 
Düpredən soruşdu: 

— Mən əvvəlcə bilmək istərdim ki, siz 
nələri müəyyən etmisiz? 

— Morrison xəbər verib ki, Fogelveyd və 
Taameni öldürüblər. Bu da onun şifrli 
məlumatı. O, vağzala getməyib. Yazıb ki, 
ehtiyat variantdan istifadə edəcək. Bu 

varianta əsasən o, limanda Roje ilə 
görüşməliydi. Lakin nə Rojenin, nə də 
Morrisonun izlərini aşkar etmək mümkün 
oldu. Bizim əlaqəçimiz də limana görüşə 
gəlmədi. Sonradan öyrəndim ki,mənim 
kimliyimlə külli miqdarda adam maraqlanır. 
Onlardan güclə qurtula bildim. 
Öyrəndiklərimiz bunlardır. 

Elen başını tərpətdi. 
— İndisə bizdə olan məlumatları eşidin, —

 dedi. — Fogelveyd aeroportda təyyarənin 
trapından enərkən gülləylə öldürülüb. Qatil 
indiyə qədər tapılmayıb. Taame yoxa çıxıb və 
üçüncü sutkadır ki, ondan xəbər yoxdur. 
Çanq öyrənə bilib ki, onun evində daim üç 
“qonaq” qalır və onlar şübhəsiz ki, bizdən 
hansımızı isə gözləyirlər. Roje limanda 
öldürülüb. 

— Öldürülüb? — Luici həyəcanla soruşdu. 
— Özü də qəddarcasına öldürülüb. 

Qulaqlarına və boğazına qaynar qurğuşun 
töküblər. Burada polis agentlərini bu cür 
cəzalandırırlar. 

— Əclaflar! — Minelli dözməyib üzünü 
döndərdi. — Alçaqlar! 

Elen Düpreyə baxdı. 

— Onlar dost olublar, — Şarl astadan 
dedi. Elen üzünü Minelliyə tutdu. 

— Üzr istəyirəm, Luici, — dedi, — mən 
bilmirdim. Siz onun intiqamını alacaqsız. 
Mən söz verirəm ki, mütləq sizin belə bir 
imkanınız olacaq. 

— Bizim limandakı əlaqəçimiz necə 
oldu? — Düpre soruşdu. 

— Onu da beş gün əvvəl aradan 
götürüblər. 

— Deməli, informasiya sızması var? 
— Var, — Elen təsdiq etdi. — Özü də bizim 

zonanın nəzarət şöbəsindən. Bu əməliyyatdan 
cəmi bir neçə adamın xəbəri vardı. Biz 
mütləq müəyyən etməliyik ki, yoldaşlarımızın 
ölümündə kimdir günahkar. Bu bizim 
borcumuzdur! 

— Bəs Morrison? 
— Onunla bağlı vəziyyət mürəkkəbdir. O, 

limana gəlib çıxmayıb. Ümumiyyətlə, onu 
Cakartada görən olmayıb.Onun başına nə 
gəldiyini hələlik öyrənə bilməmişik. 

— Deməli, hər iki əlaqəçi və Fogelveydin 
qrupunun üç üzvündən ikisi öldürülüb və bu 
artıq dəqiq müəyyən edilən faktdır, — deyə 

Düpre yaranmış vəziyyəti müxtəsərcə 
yekunlaşdırdı. 

— Görünür belədir. Qorxuram ki, 
öldürülənlərin siyahısına Morrisonu da daxil 
etməli olacağıq. Görünür, o həmişəlik susub. 

— Özümüzünkülərin taleyini 
aydınlaşdırdıq. İndi məni bir məsələ 
maraqlandırır: bizim rəqiblərimiz kimdir və 
onlar nə istəyirlər? 

— Biz artıq bəzi şeyləri öyrənə bilmişik. 
“İnterpol”un bizə böyük köməyi oldu, elə 
yerlərdəki əməkdaşlarımız da xeyli iş görə 
bildilər. Çanq, — deyə Elen öz köməkçisinə 
müraciət etdi, — sənədləri mənə verin. 

Çanq dinməzcə baş əyib otaqdan çıxdı və 
bir azdan hələ Belqraddan bizə yaxşı tanış 
olan kiçik çamadanı gətirib gəldi. 

Elen çamadanı kodun köməyilə açıb 
sənədləri çıxardı. 

— Cənablar, — deyə o, sözə başladı, — sizə 
yaxşı məlumdur ki, hazırda fəaliyyət 
göstərdiyiniz “S-14” ərazisi çoxdan pis ad 
çıxarıb və burada işləyən agentlər həmişə 
böyük çətinliklərlə üzləşib bizim rəhbərliyi 
məşğul edən problemə rast gəlinməyib. 

Mən “ağ ölümü” nəzərdə tuturam. Əslində 
rəhbərlik bizi bura həmin məsələylə əlaqədar 
göndərib. 

— Yenə narkotiklər, — Migel mızıldadı. 
— Görüm onu lənətə gəlsin, — Luici 

söyləndi. 
Missis Deyli sözünə davam etdi: 
— Bəli, “ağ ölüm”, yaxud sizin dediyiniz 

kimi narkotiklər.Son vaxtlar İndoneziyadan 
daxil olan narkotiklərin miqdarı ağlasığmaz 
dərəcədə artıb. Təbii ki, yaranmış vəziyyət 
“İnterpol”un və BMT regional təşkilatlarının 
diqqətini cəlb etməyə və onu hansısa 
tədbirlərə əl atmağa vadar etməyə bilməzdi. 
Mən bu barədə “İnterpol”un nümayəndələri 
ilə söhbət etmişəm. Məsələ orasındadır ki, 
narkotiklərin daşınması üçün bu heç də adi 
yol deyil. Adətən onu Sinqapur, Honqkonq, 
Ranqun və Bankoqdan gətirirdilər və 
narkotiklərin yalnız cüzi hissəsi, necə 
deyərlər, “yerli ehtiyaclar” üçün Cakartadan 
gəlirdi. İndi vəziyyət dəyişilib, özü də pis 
tərəfə dəyişilib. Təəssüflə qeyd etməliyəm ki, 
biz hələ də “Şan dövləti” deyilən ərazidən 
narkotiklərin gətirilməsi yolunu qapaya 
bilmirik. Orada hazırlanan tiryək əlçatmaz 

dağlarda,dörd dövlətin — Tailand, Birma, 
Laos və Çinin qovşağında yetişdirilir. Aydın 
məsələdir ki, ora düşmək qeyri-mümkündür. 
Doğrudur, bizim rəhbərlik ora iki qrup 
göndərib, lakin çox keçməmiş hər ikisi ilə 
əlaqə kəsilib və onlar izsiz-soraqsız yoxa 
çıxıblar. Yalnız bir dəfə bu rayona düşmək 
mümkün olub. İngilis kinooperatoru adı ilə 
iki agentimiz — Odrian Kauell və Kris Menjes 
bu “dağlıq dövlətə” girə biliblər.Onlardan biri 
”mavi mələklərin” xüsusi tapşırığını yerinə 
yetirirdi. Onlar oradan yalnız möcuzə 
sayəsində, o da yalnız iki il sonra tutula 
bildilər. Bununla belə onlar rayondakı 
vəziyyət barədə xeyli dolğun informasiya əldə 
etmişdilər. 

– “Qızıl üçbucaq”? – Düpre soruşdu. 
— Bəli. Bu da “qızıl üçbucağın” sahibləri, 

“xaç ataları”,xahiş edirəm tanış olasınız, — və 
missis Deyli bir neçə fotoşəkili çıxarıb onlara 
göstərdi. — Çin generalı, keçmiş qomindan 
diviziyasının komandiri Li Venquan. Onun 
müavini –general Duan Şiven. Bu, 
Honqkonq mafiyası dəstəsinin başçısı Loy 
Maudur. Bu isə Şan separatçıları dəstəsinin 
başçısı,xeyli məşhur olan San Mu Tsanqdır. 

“Şan dövlətinin” lideri — Mo Heyi. 
Üçbucağın tiryək krallarından biri olan —
 Kxun Sı. Və nəhayət, bizim rayonu nəzarətdə 
saxlayan Lo Xsin.8 Nə qədər qəribə olsa da 
məhz axırıncı şəxs bizim diqqətimizi bu 
rayona cəlb etmişdi. Onun adamları artıq 
üçüncü aydır ki, təzə meydana çıxan rəqibləri 
aradan götürmək istəyirlər, lakin görünür, 
hələlik buna nail ola bilmirlər. Yerli 
hakimiyyətin məlumatına əsasən, bu “tiryək 
müharibəsi”ndə yerli triada Lo Xsin Xanı 
üstələməyə başlayıb. 

— Demək onlar real gücə malikdir, —
 Migel sözarası dedi. 

— Özü də əsaslı gücə. “Qara qılınclar” 
adlanan yerli mafiya şəbəkəsi çoxşaxəlidir. 
Triadanın üzvləri təkcə İndoneziyanın deyil, 
həm də Malayziya, Sinqapur, Paua — Yeni 
Qvineyanın dövlət və polis orqanlarında 
özlərinə yer edə bilmişlər, Sinqapur və 
Tailand mafiyası ilə sıx əlaqə yaratmışlar. 
Onlar faktiki olaraq bütün zonanı öz 
nəzarətləri altında saxlayırlar. Ən başlıcası 
isə narkotiklər məhz buradan İndoneziyadan 
daşınır və məhz burada tiryək xaşxaşından 
heroin düzəldilir və sonra hazır halda Nyu-

York, Amsterdam,London, Mexikonun 
narkotik bazarlarına çatdırılır. 

— Deməli, triada bu sektorda daha bir 
“qızıl üçbucaq” yarada bilib, — deyə Düpre 
baş koordinatorun sözlərini yekunlaşdırdı. 

— Nəinki yaradıb, həm də uğurla rəqabət 
aparır. Lakin...bu hələ hamısı deyil. Son 
vaxtlar şəhərdə, ələlxüsus limanda narkotika 
alverçiləri xeyli fəallaşıb. Bu qənaətə gəlmək 
olar ki, kimsə onlara rəhbərlik edir. Özü də 
məharətlə rəhbərlik edərək, alverçiləri şəhər 
meyxana və işrətxanalarına,ən müqabil 
yerlərə elə yönəldir ki, onlar bir-birlərinə 
mane olmasınlar. Buna görə İndoneziya 
hökuməti BMT-dəki nümayəndəsi vasitəsilə 
baş katibə buraya “mavi mələklərin”bir 
qrupunu göndərmək xahişi ilə müraciət 
etmişdir. Tezliklə Fogelveydin qrupu buraya 
gəlmişdir və siz bunun nəylə nəticələndiyini 
artıq bilirsiniz. Deməli, “Qara qılınclar” 
təşkilatı hansısa üsulla bizim informasiyaya 
yol tapa bilmişdir.Bütün bunlar triadanı çox 
təhlükəli rəqibə çevirir və bizim qarşımızda 
olduqca çətin vəzifələr qoyur. 

— İndoneziya hökuməti öz razılığını 
verib? — Düpre soruşdu. 

— Bəli. Nəinki verib, həm də bizə kömək 
etməyə hazırdır, belə ki, mənim müavinim 
Çanq Sa İndoneziya hərbi polisinin 
zabitidir, — deyə o, başının hərəkətilə 
bayaqdan bir kəlmə də kəsməyən 
indoneziyalını göstərdi. 

— Triada haqqında daha nə məlumdur? —
 Luici qanıqara halda soruşdu. 

— Konkret olaraq çox az şey. Yalnız onu 
müəyyən edə bilmişik ki, Fogelveydi və 
Taameni onun üzvləri öldürüblər.Taamenin 
evində də onlar keşik çəkirlər. Bu evdə isə 
bildiyiniz kimi gizli yerimiz var. Morrisonun 
Boqordakı gizli yerinin üstü açılmadığına 
görə ümid var ki, triada Taamenin gizli yeri 
haqqında heç nə bilmir. Deməli, hansı yolla 
olursaolsun bu evə girmək və gizli yerə əl 
gəzdirmək lazımdır, ola bilsin ki, orada bizim 
üçün mühüm xəbər var. 

— Biz Düpreni təqib edənlərin şəkillərini 
çəkə bildik. Buyurun, baxın, — Migel stolun 
üstünə bir neçə fotoşəkil qoydu. 

Elen Deyli şəkilləri diqqətlə gözdən 
keçirdi və inamla: 

— Yox, — dedi. — Mən bu adamların heç 
birini tanımıram. — Sonra üzünü Çanqa 

tutdu: — Zəhmət olmasa, şəkilləri götürün və 
öz kanallarınız vasitəsilə öyrənin ki, bu 
adamların “Qara qılınclar”a aidiyyəti var, ya 
yox. 

Çanq dinməzcə başını tərpətdi. 
Düpre əsəbi halda barmaqlarını stola 

döyəcləyərək soruşdu: 
— Triadanın maliyyə mənbələri müəyyən 

edilib? 
— Faktiki olaraq yox, Yalnız bu 

yaxınlarda məlum olub ki, Tailand mafiyası 
kimi “Qara qılınclar” da Avstraliyadakı 
“Nügen-Hend” bankı tərəfindən 
maliyyələşdirilir. 

— Bank rəhbərliyi ifadə verib? 
— Bankın direktoru Frenk Nügen 

Sidneydən 140 km, aralıda öz maşınında 
ölmüş vəziyyətdə tapılıb. Polis bu qənaətə 
gəlib ki, direktor intihar edib. Onun ortağı 
Maykl Hend izsiz-soraqsız yoxa çıxıb. 
Gördüyünüz kimi burada da heç bir izə rast 
gəlinmir. 

— Çox gözəl! — Migel özünü saxlaya 
bilməyib ucadan dedi. — Şəxsən mən böyük 
həvəslə Taamenin evinə girib bu alçaqlarla 
tanış olardım. 

— Düşünürəm ki, — missis Deyli 
təbəssümlə dedi, — sizi orada 
“qonaqpərvərliklə” qarşılayacaqlar. 
Əməliyyatı bütün təfərrüatı ilə götür-qoy 
edin və unutmayın ki, sizin əsas vəzifəniz 
gizli yerdəki məlumatı götürməkdir. 

— Bu xeyir iş nə vaxt olacaq? — Migel 
səbirsizliklə soruşdu. 

— Sabah gecə! — Elen Deyli bunu deyib 
sənədlər olan qovluğu örtdü və onu 
çamadana qoydu. Qıfılın şaqqıltısı eşidildi. 
Elen başını qaldırıb təbəssümlə dedi: 

— Baş komissara məlumat verəcəyəm ki, 
görüş baş tutub.Qrup hadisə yerinə tam 
heyətdə gəlib. Tapşırığın icrasına başlamışıq. 

“EYŞAUİK”, HONQKONQ 
“35 yaşlı sidneyli bankir Frenk Nügen Yeni 
Cənubi Uelsin şəhərətrafı şoselərinin birində 
öz “mersedesində” ölmüş vəziyyətdə 
tapılarkən, hətta ən təcrübəli xəfiyyənin də 
ağlına gəlməzdi ki, ilk baxışda adi görünən 
bu işin təhqiqatı gedişində hansı intriqa və 
fırıldaqlar üzə, çıxa bilər. Hügen və Hendin 
narkotik alveri sayəsində qazanc əldə 
etmələri haqqında məlumat Avstraliya 



145 
 

polisinin dosyesində hələ 70-ci illərin 
ortalarında əks edilmişdir. O vaxt bank 
itgedən gəminin alınması üçün Avstraliyadan 
Honqkonqa külli miqdarda pul keçirilmiş və 
tezliklə həmin gəmi ABŞ sahillərində tutulub 
saxlanılarkən, anbarlarında 46 milyon dollar 
dəyərində olan beş ton marixuana aşkar 
edilmişdir. Bankın şöbələrindən biri 
Tailandın şimalında, Çianqmada, bilavasitə 
“qızıl üçbucaq” rayonunda yerləşirdi. Bu şöbə 
narkotiklərin satışı ilə bağlı əməliyyatlarını 
leqallaşdırmaq üçün nəzərdə tutulmuşdu. 
Əməliyyatlara Bankoqdakı “Nügen-Hend 
kontorunun direktoru rəhbərlik edirdi və 
sonralar məlum olmuşdu ki, bu şəxs eyni 
zamanda ABŞ Mərkəzi Kəşfiyyat İdarəsinin 
Tailandda rezidenti vəzifəsini tuturdu. 

Təhqiqatın gedişatında həmçinin məlum 
olmuşdu ki, Nügen həm də Avstraliya –Yeni 
Zellandiya gizli cinayətkar sindikatı ilə sıx 
əlaqə saxlayırmış. Bu sindikatın başçısının 
meyiti 70-ci illərin axırlarında Böyük 
Britaniyanın daş karxanalarında tapılmışdı. 
O, heroinin “qızıl üçbucaqdan” ABŞa 
daşınması əməliyyatını həyata keçirirmiş... 

Şose ilə keçib gedən polis patrulu səhər 
saat 4-də Nügenin maşınını Sidneydən 140 
kilometr aralıda, Litqoru şəhərinin 
yaxınlığında aşkar etmişdir. Maşının sahibi 
ölmüş vəziyyətdə sükan arxasında 
oturmuşdu. Onun ayaqları arasında iri çaplı 
ordu tüfəngi sıxılmışdı. Nügenin sağ əli 
tətikdə idi. İki sığorta şirkətinin təşəbbüsü ilə 
yaradılmış komissiya belə qərara gəlmişdi ki, 
bank direktorunun pozası onun özünü 
öldürdüyünü sübut edir. Lakin polisin bu 
barədə öz fərqli mülahizələri vardır. Nügenin 
maşınında aşkar edilən bibliyanın vərəqləri 
arasında qoyulmuş kağızda stenoqrafiya ilə 
MKİ-nin keçmiş direktoru Uilyam Kolbinin 
adı yazılmışdı.Amerika kəşfiyyatı şefinin vizit 
vərəqəsi isə öldürülənin cibində aşkar 
edilmişdi, vərəqənin o biri üzündə Kolbinin 
Asiya ölkələrinə qarşıdakı səfərinin marşrut 
sxemi çəkilmişdi. 

Öz ortağının ölümündən xəbər tutan 
Hend təcili olaraq Avstraliyaya yollanmışdır. 
O, polisə bildirmişdir ki, “Nügen bankı böyük 
məbləğdə aldatmış” və bununla da onun 
bankrotluğuna səbəb olmuşdur. O, həmçinin 
təkidlə göstərmişdir ki, onun ortağı “güclü 

adamdır” və hətta maliyyə fəlakəti qarşısında 
belə heç vaxt intihar etməzdi. 

Lakin Hend istintaqa bütün həqiqəti 
söyləməmişdir. Belə ki, Avstraliya bankının 
keçmiş direktoru Stiven Holun verdiyi 
ifadəyə görə istintaq başlamazdan əvvəl 
Hend firmanın işçilərinə polis gələnəcən 
şirkətin bütün sənədlərini məhv etmək 
göstərişi vermiş və izah etmişdir ki, əks halda 
onların çoxunu ölümcül təhlükə gözləyir. 
Sənədlərin böyük hissəsi məhv edilmiş, digər 
kağızlar isə izsiz yoxa çıxmışdır.Hend polisə 
ifadə verdikdən sonra Sidneyi saxta pasport 
və qondarma saqqalın köməyilə tərk 
etmişdir. Avstraliyada “narkotiklərlə 
mübarizə üzrə büro”nun informatorlarından 
birinin verdiyi xəbərə görə Nügen və Hend 
yalnız heroin fırıldaqları ilə məşğul olmur, 
həm də dünyanın müxtəlif bölgələrində MKİ-
nin məsul tapşırıqlarını yerinə yetirirdilər. 

Maykl Hend – bankın sirrinə aydınlıq 
gətirə biləcək yeganə adam idi, lakin o da iki 
ildir ki, yoxa çıxmışdır, axırıncı dəfə onu 
Nyu-Yorkda görmüşlər. Avstraliya 
bankirlərindən biri – Con Brayen deyir: “Heç 
bir şübhə doğurmur ki,Nügenin cinayət işi 

təkcə narkotik və silah alverinin 
kontrabandası ilə əlaqədar deyildir. Ondan 
həm də Mərkəzi Kəşfiyyat İdarəsinin iyi 
gəlir...” 

Sözün qısası, Nügen və Hend haqqında 
casusluq dastanında yeganə çatışmayan bir 
şey varsa, o da onun sonluğunun 
olmamasıdır...”9 
  

İkinci hissə 

“CƏHƏNNƏMƏ GEDƏN 
YOL” 

“İnterpol”un “Dubl S-14” qrupu: 
Region müvəkkili – Şarl Düpre, 
onun birinci köməkçisi Migel Qonsales, 
onun ikinci köməkçisi – Luici Minelli, 
Bölgənin baş koordinatoru – Elen Deyli, 
onun xüsusi köməkçisi, İndoneziya hərbi 

polisinin zabiti – Çanq Sa. 

CAKARTA. ON BİRİNCİ 
GÜN 

Cakartaya çökən isti yay gecəsi əzələləri 
boşaldır, adama yuxu gətirirdi. Lakin hələlik 

hər yerdə səslər eşidilir, işıqlar yanır, 
maşınlar o yan-bu yana şütüyürdü. Böyük 
şəhərdə vurnuxma bir an belə dayanmır, 
adama elə gəlir ki, şəhər heç vaxt yatmır. 

Maşında yol gedən dörd nəfər də yatmaq 
fikrindən uzaq idi. Luici və Çanq qabaqda, 
Düpre və Migel isə arxada oturmuşdular. 
Minelli əlini uzadıb radionu işə saldı və 
yüngül musiqinin sədaları maşının salonuna 
yayıldı. Luici bu dəfə “ford”un yerinə 
“meteor”10 maşınını götürmüşdü, özü də 
onu qonşu mehmanxanada qeydiyyatdan 
keçirmişdi. Bir maşında getmək qərarını 
Düpre qəbul etmişdi. O, əlbəttə ki, bu təklifin 
müəyyən risklə bağlı olduğunu yaxşı başa 
düşürdü, lakin eyni zamanda haqlı 
düşünürdü ki, Kebayoranın sakit küçələrinin 
birində, özü də Taamenin evinin yanında 
birdənbirə iki maşının görünməsi lazımsız 
diqqətə səbəb ola və şübhə doğura bilər. Həm 
də Düprenin dörd işçisindən üçü qarşıdakı 
əməliyyatda iştirak etməli idi. Luici isə 
maşında gözləyəcəkdi. Minellinin etirazlarına 
baxmayaraq, Düpre qərara almışdı ki, Luici 
bir qədər sakitləşməliydi, çünki dünən 
Rojenin, yəni Marsel Santoronun necə 



150 
 

qəddarcasına öldürüldüyünü eşidən andan 
Luici özünə yer tapa bilmir,bərk əsəbilik 
keçirirdi. Bundan əlavə, Migel qolay sürücü 
idi, Çanq isə dili bilən yerli sakin qismində 
lazım idi. 

Səhər açılandan evə Çanq Sa göz qoyurdu. 
O artıq dəqiq müəyyən etmişdi ki, evdə üç 
kənar şəxs var və bu vaxt ərzində oraya cəmi 
bir maşın gəlib və sürücü bir yığın qutu yəqin 
ki, içəridəkilər üçün ərzaq gətirib. 

Taamenin evində heç şübhəsiz 
“qonaqları” gözləyirdilər.“Qonaqlar” isə 
maşında oturmuşdular və tənbəl-tənbəl 
söhbət edirdilər. Luicidən başqa heç kəs 
siqaret çəkmirdi və o istər-istəməz tütünsüz 
ötüşməyə məcbur olmuşdu. Maşın küçənin 
son qurtaracağında dayanmışdı. Düpre yenə 
saata baxdı. Gecə ikinin yarısı idi. 

— Başlayırıq! — dedi. — Çanq, gey. 
Çanq başını tərpətdi, cibindən kiçik qara 

qutu çıxardı.Qutunu açıb oradan 
yarımdairəvi lövhəcik götürdü. Pencəyinin 
sol qolunu çirmələyib lövhəciyi biləyinə 
keçirdi, sonra cihazı yoxlayıb, pencəyinin 
qolunu ehtiyatla aşağı saldı və qalın parçanın 
üstündən hansısa düyməni basdı və dərhal da 

barmağını çəkdi. Pencəyin parçasını deşərək, 
otuz santimetr uzunluğunda bir iynə çıxdı. 
İynə o qədər nazik idi ki, Çanqın onun 
yanında tutduğu tünd göy rəngli yaylıq 
olmasaydı,o, ümumiyyətlə, görünməzdi. 

Luici iynəyə qıyqacı nəzər salaraq, qeyri-
iradi olaraq kənara çəkildi. O bu yeni silaha 
yaxşı bələd idi. Bu iynənin adama yüngülcə 
toxunması kifayət idi ki, o, iflic olub hüşunu 
itirsin. Onun təsir qüvvəsi dozadan asılı idi 
(təəssüf ki, hazırda bu silahdan təkcə “mavi 
mələklər” istifadə etmirlər.Mətbuatda ötəri 
də olsa xəbər verilmişdi ki, bəzi ölkələrin 
kəşfiyyatında iflic edən zəhər əvəzinə iynəyə 
”pasiyentin”ölümünə səbəb olan maye 
yeridirlər). 

Çanq pencəyinin altındakı düyməni 
basmaqla iynəni öz “yuvasına” qaytardı. 

— Getdik! — Düpre əmr verdi. O və Migel 
maşından çıxıb yolun hər iki tərəfi ilə 
irəlilədilər. Çanq bir neçə saniyə sonra çıxdı 
və Taamenin evi istiqamətində addımladı. 

Əlbəttə, daha asan olardı ki, bu banda 
haqqında polisə xəbər versinlər və onların 
həbs olunmasını gözləyib sakitcə gizli yerə əl 
gəzdirsinlər. Lakin “mavi mələklər” yaxşı 

bilirdilər ki, bəzən polis işçiləri xüsusi 
canfəşanlıq göstərərək,hər yeri ələk-vələk edir 
və axırda gizli yeri də aşkar edərək bütün 
sənədləri götürürlər. Nəticədə yerli 
orqanlarla münasibətləri aydınlaşdırmağa, 
hər cür rəsmiyyətçiliyə, hakimiyyət 
nümayəndələri ilə danışıqlara əməliyyatın 
özünün tələb etdiyindən də çox vaxt itirilir və 
böyük əsəb bahasına başa gəlirdi. Hələ onu 
demirik ki, polis əməkdaşları arasında hər 
cür dələduz, yaxud xəyanətkar adam ola 
bilərdi. 

Başqa çıxış yolu da mümkün idi. 
Avtomatlarla silahlanaraq evi hücumla 
almaq və oradakıların hamısını 
qırmaq!“Mavi mələklər” dəfələrlə təyyarəni 
hücumla almalı olurdular və bu daha çətin 
əməliyyat idi. Ancaq hələ məlum deyildi ki, 
onları bu evdə konkret olaraq kimlər 
gözləyir. Ola bilsin ki, evin “sakinləri” heç də 
“Qara qılınclar” triadasının üzvləri deyil, 
Taamenin fəaliyyəti ilə maraqlanan yerli 
əkskəşfiyyatın agentləridir. Təəssüf ki, belə 
hallara da rast gəlinir. Buna görə vəziyyət 
tam aydınlaşdırılmayana qədər “mavi 
mələklərə” silah işlətmək qadağan edilmişdi. 

Bizim bu narahat dünyada onlar hər 
addımda qüdrətli kəşfiyyat orqanlarının 
maraqları ilə toqquşmalı olurlar və çox vaxt 
əkskəşfiyyat agentləri onları hansısa dövlətin 
casusları bilir və bu cür hallarda yaranan 
münaqişələrə baş komissarlar müdaxilə 
etməli olurlar. Bəzən isə “mavi mələklər” 
“İnterpol”un digər nümayəndələri ilə 
üzbəsurət gəlirdilər. 

“Mavi mələklərin” missiyasının ideya 
etibarilə tam humanist və insanpərvər 
xarakter daşımasına baxmayaraq, çox vaxt 
onlar sərt və hətta qəddarcasına hərəkət 
etməli olurdular. Ölüm-dirim mübarizəsi 
gedirdi və “mavi mələklərə” də rəhm 
etmirdilər. 

Düpre və Migel evin lap yaxınlığına 
gəldilər. Şarl tələsmədən evin yanından keçdi 
və qonşu evin qabağında qəfildən gözdən itdi. 
Qonsales fikirləşdi ki, yəqin o, alçaq hasarın 
üzərindən aşıb, lakin gözlənilmədən Düpre 
Taamenin evinin o biri tərəfində göründü. 
Hər iki əliylə nov borusundan yapışıb yuxarı 
dırmaşmağa başladı. Qonsales onu qibtə 
dolu baxışlarla izlədi. İndi onun növbəsiydi. 

O, gözə dəyməməyə çalışaraq hasardan 
aşdı və evə tərəf süründü. Aşağı mərtəbədəki 
sol pəncərənin yanında dayandı. Evin 
sxeminə əsasən burada mətbəx olmalı idi və 
o, mətbəxdən bayır qapısına aparan dəhlizə 
keçməliydi. Migel ehmalca şüşəni yoxladı, 
cibindən xüsusi yapışqanla dolu borucuğu 
çıxardı və şüşənin yuxarı hissəsinə yapışqan 
çəkdi.Nəm səthin üstünə kiçik karton qutu 
qoydu. Pəncərə şüşəsi güclə eşidilən 
cingiltiylə qopdu, ancaq Migelə elə gəldi ki,bu 
səs küçənin o biri başında əks-səda verdi. 

Narın addım səsləri eşidildi. Bu, Çanq Sa 
idi. O, yoldan çıxıb evə tərəf yönəldi. Bir 
saniyədən sonra qapı zənginin səsi gəldi. 
Migel evin içində kimlərinsə hərəkətə 
gəldiyini, donqultu səsini eşitdi. Yəqin bu 
vaxtsız gəlişi gözləmirdilər, ancaq indi üçü də 
hazır vəziyyətdəydi. 

Açılan qapının taqqıltısı eşidildi. Yoğun 
kobud səs nəsə soruşdu. Çanq ürkək, qılıqlı, 
az qala yalvarıcı səslə cavab verirdi. Deyəsən 
nəsə xahiş edirdi. Yoğun səs kobudcasına 
onun sözünü kəsib qapını çırpdı. Migel 
Çanqın evdən necə uzaqlaşdığını eşitdi. 



155 
 

O özü artıq pəncərəni açmaq üzrəydi. 
“Olmaya Çan zəhərli iynəni işə salmağa 
macal tapmayıb”, – deyə təşvişlə fikirləşdi, 
lakin artıq sonrakı anda yerə dəyən bədənin 
səsini və kiminsə qışqırığını eşitdi. 

“İndi onları yıxılanı qaldırmağa 
cumacaqlar, budur, artıq qaçırlar”, – Migel 
saniyələri sayırdı. Dəhlizdən həyəcanlı səslər 
gəlirdi. O, ehmalca pəncərə taxtasını araladı 
və lüləsinə səs boğucusu taxılmış tapançanı 
əlində sıxaraq pəncərədən içəri keçdi və bu 
zaman dəhlizdə işığın yandırıldığını gördü. 
Qonsales səssiz addımlarla qapıya yaxınlaşdı, 
əyilib açar yerindən baxdı və iki nəfərin yerdə 
uzanmış adamı qaldırdıqlarını gördü, yəqin 
onu otağa aparmaq istəyirdilər. 

Mətbəxin qapısı sürətlə açıldı. Migel 
Qonsales irəli yeridi. Uzun dəhliz gur 
işıqlandırılmışdı. Ondan beş metr aralıda iki 
oğlan üçüncünü əlləri üstündə tutmuşdular, 
deməli, əlləri məşğul idi. Migel bunu özü 
üçün məmnunluqla qeyd etdi.İngilis dilində 
ucadan dedi: 

— Axşamınız xeyir, cənablar! Xahiş 
edirəm artıq hərəkət etməyəsiniz, yoxsa 
ikinizin də gönünü korlamalı olacam! –Migel 

tapançanı onların burnu qabağında 
oynadaraq əmr etdi. — Əlinizdəkini yerə 
qoyun və üzünüzü divara tərəf döndərin! 
Cəld olun! 

Oğlanların əllərindən buraxdıqları 
hərəkətsiz bədən şappıltıyla yerə dəydi. Onlar 
həm də anlaya bilmirdilər ki, kimdir bu və 
ona nə lazımdır. 

— Əla! — yuxarıdan Düprenin səsi 
gəldi. — İgidsən! 

— Sən görürdün? — Qonsales başını 
döndərmədən soruşdu. 

— Əlbəttə. Hətta sənin parlaq nitqini də 
eşitdim. 

Bayır qapısı gözlənilmədən açıldı və otağa 
Çanq Sa daxil oldu. O, yerdə uzanana laqeyd 
bir nəzər saldı. Həmişəki kimi sifəti heç bir 
hiss ifadə etmirdi. 

— Migel, əsas məsələ, — deyə Düpre 
xatırlatdı və Migel cəld tapançanı gizlətdi, 
otağa yönəldi ki, gizli yeri tapsın. 

Çanq daha gənc olana yaxınlaşıb üst-
başını axtarmağa başladı. Tapança, bıçaq, 
pul, sənədləri tapdıqca yerə atırdı.İkinci, 
daha yaşlı olan mafiozi başını aşağı salaraq 
dinməzcə dayanmışdı. 

— Tapdım! — Migelin səsi eşidildi. —
 Sənədlər yerindədir. 

Düpre baxışlarını üzləri divara tərəf 
duranlardan ayırmadan azacıq başını 
döndərdi, və bu kifayət idi ki, Çanqın 
yanında duran daha yaşlı mafiozi silahı 
çıxara bilsin macal tapdı, lakin Çanqın 
reaksiyası daha iti idi. O, ildırım sürətilə irəli 
şığıdı, bir zərbəylə mafiozini vurub yerə 
sərdi; tapança bir kənara uçdu, tapança 
sahibi isə üz-gözü partlamış halda astadan 
zarıyırdı. 

— Qoy sənə sağ ol desin, — Düpre sərtliklə 
dedi, — sən onun həyatını xilas etdin. Yoxsa 
onu da qulaqlarından divara mıxlayacaqdıq. 
Dünəndən bunun üçün əllərim gicişir. 

Çanqın az əvvəl üstünü axtardığı 
təxminən iyirmi yaşlarında olan oğlan qorxu 
dolu baxışlarını gah yerdə uzananlara, gah da 
Düpre ilə Çanqa yönəldərək, narın-narın 
əsirdi. 

— Sakit ol, — Düpre dedi. — Çanq, ona de 
ki, özünü əsdirməsin, sakit dayanıb suallara 
cavab versin. 

Oğlan boğulurmuş kimi udqunaraq 
tələsik başını tərpətdi. Hulqumu qalxıb-
enirdi. 

— Siz kimsiniz? — Düpre soruşdu. 
– “Qara qılınclar”, – Çanq laqeyd səslə 

tərcümə etdi. 
— Taame hardadır? 
— Öldürülüb. 
— Kim öldürüb? 
Oğlan qəfildən diz üstə düşdü, zarıyan 

yoldaşını göstərərək, öz dilində nəsə 
loğalayıb-tökməyə başladı. Çanq qısaca 
tərcümə etdi: 

— Deyir ki, onu bu adam öldürüb. 
— Bu öldürüb? — Şarl bir də soruşdu. 
Oğlan başını tərpədib hıçqırdı. 
— Soruş, onları kim göndərib? 
— Kussumuuca adlı bir nəfər. Yaxınlıqda, 

şəhər kənarında yaşayır. 
— Qoy ünvanı söyləsin. Bu adam onların 

əsas əlaqəçisidi? Şəxsən o özü neçə adam 
tanıyır? 

— Öz təşkilatında təxminən on beş nəfəri. 
Başçıları Kussumuucadır. 

— Onlar adi icraçılardır. Aydın məsələdir. 
Sən ünvanı yadında saxladın? — Düpre 
Çanqdan soruşdu. 

— Hə. Həqiqətən də yaxında olur. 
Otağa Migel daxil oldu. Üz-gözü gülürdü. 
— Bütün sənədlər qaydasındadır. Onların 

gizli yerdən xəbərləri yox imiş. Daha gedə 
bilərik. 

Düpre yerə sərələnənlərdən birini 
göstərib. 

— Taameni bu öldürüb, — dedi. 
Migel gözlərini qaldırdı. Sağ yanağı 

dartındı. Təhlükə anında o çox soyuqqanlı 
olurdu, lakin bərk əsəbiləşəndə sol yanağı 
əsməyə başlayırdı və o öz qüsurunu 
bildiyindən belə anlarda əliylə yanağını 
örtürdü. 

— Əclaf! — Qonsales nifrətlə oğlanı süzdü. 
— Onu yerindəcə gülləmək lazımdır. 

Düpre təəccüblə ona baxdı: 
— Sən bunu ciddi deyirsən? 
— Zarafat eləyirəm, — Migel üzünü 

döndərdi. — Mən məcəlləyə, qanunlara bütün 
maddələri ilə birgə yaxşı bələdəm, bununla 
belə bu alçaqlara sakit baxa bilmirəm. 
Əlbəttə ki, biz onu İndoneziya polisinə təhvil 

verəcəyik və onu mühakimə edəcəklər. 
Ölkənin qanunları əsasında. Bu cür işdən 
kim inciyər! Bizə arxadan atəş açanları, bizim 
yoldaşlarımızı qətlə yetirənləri belə 
cəzalandırmağa ixtiyarımız yoxdu. Əcəb işdi! 

Düprenin rəngi qaraldı. 
— Yaxşısı budur sus, yoxsa mən özüm 

güllələri bu əclafın qarnına boşaldıram. 
Onsuz da özümü güclə saxlayıram. — Bir an 
susub əlavə etdi. — Çanq, bu qonağın əl-
qolunu bağla. –Oğlanın ağappaq ağardığını 
görüb dedi: — Qorxma, səni 
öldürməyəcəklər... 

Baş verənlərə soyuqqanlılıqla tamaşa 
edən Çanq oğlana tərəf əyilib onu çağa kimi 
bələməyə başladı. 

Şarl qapıya sarı getdi. 
— Düşünürəm ki, yarım saat dözə bilərlər, 

sonra isə polis çağırarıq. Çanq ona söylə ki, 
keçmiş yoldaşlarına rast gəlməkdənsə, 
dustaqxanaya düşməsi yaxşıdır. Ona görə 
qoy polisə həqiqəti açıb desin. 

Qonsales deyinə-deyinə Düprenin 
arxasınca otaqdan çıxdı. Çanq əl-qolunu 
bağladığı oğlanı yerdə buraxıb qapıya tərəf 
getdi. Artıq çıxhaçıxda dönüb baxdı. Gözləri 

qıyıldı, tapançanı çıxardı və alaqaranlıq 
otaqda üç dəfə çıqqıltı səsi eşidildi. Bayaqdan 
üz-gözü partlamış halda yerdə zarıyan 
indoneziyalı bir-iki dəfə qıvrılıb kiridi: bədəni 
ətrafında qan gölməçəsi yayılmağa başladı. 

Əl-qolu bağlanmış oğlan dəhşət içində 
Çanqın tapançasına zillənmişdi. Çanq Sa 
silahı cibinə qoydu və arxasınca qapını kip 
örtərək evdən çıxdı. Həmişəki kimi onun 
sifəti heç bir hiss ifadə etmirdi. İri 
ikimərtəbəli evin dəhlizində üç nəfər 
uzanmışdı. İkisi diri və biri ölü. O artıq “mavi 
mələklər”üzərində qələbə çalması ilə öyünə 
bilməyəcəkdi. 

O həmişəlik susmuşdu. 
 

 

  

MÜƏLLİFDƏN 

Biz onunla kiçik, lakin son dərəcə səliqəli 
alman şəhərciyi Zulyanı “Türingiya” otelində 
oturmuşuq. O bura istirahətə gəlib və artıq 
beşinci gündür ki, Zulyanın, habelə qonşu 
şəhər və qəsəbələri gəzir. Otelin 
pəncərəsindən şəhərin fəxri sayılan silah 
Muzeyi ovuc içindəki kimi görünür. 

Qarşılıqlı razılaşma əsasında mən bura 
gələcək əsərin bəzi məqamlarını 
dəqiqləşdirməyə gəlmişəm. 

— Deməli, mən yazmalıyam ki, Çanq Sa 
bu oğlanı öldürdü? 

O, dərhal cavab vermir, sanki, yenidən o 
uzaq, həyəcanlı günlərə qayıdıbmış kimi fikrə 
gedir. Handan-hana gözlərini qaldırıb mənə 
baxır, kədərlə gülümsəyir. 

— Ciddi və məntiqlə düşünsək, Çanq haqlı 
deyildi. Ancaq onu başa düşmək olar. 
Taamenin üç uşağı yetim qalmışdı,Çanq isə 
onun yaxın dostu idi. Əlbəttə, sən bu barədə 
yazmaya da bilərsən. Yaz ki, biz əməliyyatı 
uğurla həyata keçirib caniləri yaxaladıqdan 
sonra çağırtdırdığımız polis triadanın bütün 
üzvlərini həbs etdi. Bu cür də yazmaq olar. 
Ancaq onda bu həqiqət olmayacaq. Başa 
düşürəm, sən bizi öz vəzifə borcuna həmişə 
sadiq olan eyibsiz-qüsursuz qanun keşikçiləri 
kimi təsvir etmək istəyirsən. Lakin biz vur-tut 
insanıq.Bizim də əsəbimiz, hisslərimiz, nifrət 
və sevgilərimiz var və bəzən bu hisslər bizə 
hakim kəsilir... 

— Oxucular bunu başa düşməyə bilər. 

— Aydın məsələdir. Axı bizim 
hərəkətlərimiz məqsədyönlü, məntiqli və 
təmkinli olmalıdır. Lakin həyatda həmişə bu 
cür olmur. Ümumən insana xas olan 
qüsurlardan biz də xali deyilik. Növbəti 
ezamiyyətdən qayıtdıqdan sonra mən neçə 
gün özümə gülə bilmirəm: vərdiş üzrə özümlə 
tapança gəzdirirəm, istənilən kənar adamla 
qarşılaşanda qeyri-iradi özümü cəmləyir, çox 
şeyə şübhəylə yanaşıram. Yalnız bir neçə 
gündən sonra bunlar keçib gedir, ancaq ilk 
vaxtlar adam elə bil havalıdır, ağlı çaşıb. 

— Belə çıxır ki, sən çox da soyuqqanlı 
deyilsən? 

— Hə, o cür də yaz. Qoy elə bilməsinlər ki, 
biz hər cür hiss və duyğudan məhrum 
superagentlərik. 

— Sənin müstəqil tapşırıqların çox olub? 
— Kifayət qədər. Özün də bilirsən ki, mənə 

yalnız “S-14”sektorundakı işimiz haqqında 
danışmağa icazə verilib. Bütün qalan 
əməliyyatları hələlik açıqlamaq olmaz. 

— Onda həmin sektora qayıdaq, — mən 
dərhal razılaşıram. — Demək, məlum oldu ki, 
sizin baş koordinatorunuz missis Deylidir? 

— Hə, — deyə o canlanır. — Sən yəqin 
bizim bu qadın qarşısında heyrət və 
heyranlığımızı təsəvvür edə bilərsən. — Bir 
dəm susub əlavə etdi. — O, əsl qadın idi. Bu 
cür güclü iradəli, kamil qadınlar azdır. 
Doğrusunu deyim ki, biz hamımız müəyyən 
mənada ona vurulmuşduq, — o bunu kədərli 
təbəssümlə etiraf edir. 

— Hətta Çanq da? 
— Yox, təkcə o öz hisslərini heç vaxt 

büruzə vermirdi. Bir yerdə işlədiyimiz 
müddətdə onun sifətində nə sevinc, nə 
təəccüb, nə heyrət, nə də kədər əlaməti 
gördük. Bir dəfə də olsun! Bu sifət deyil, 
laqeyd bir maska idi — professional 
kəşfiyyatçı maskası. Biz üçümüz də onun 
dözüm və təmkininə heyrət və qibtə edirdik. 

— Bunun, belə, Taamenin evində o öz 
təmkinini saxlaya bilmədi. 

— Nə üçün elə fikirləşirsən? —
 həmsöhbətim təəccüblənir. — Əksinə. O, 
sakitcə gözlədi ki, hamımız evdən çıxaq və o 
cür sakitliklə də əclafı güllələdi. O, maşına 
əyləşərkən, onun zahiri görkəmindən heç nə 
oxumaq olmurdu, heç ağlımıza da gəlməzdi 
ki, az əvvəl o kimisə öldürüb. 

— Bəs Taamenin evində sağ qalan iki 
nəfərin aqibəti necə oldu? 

— Onları polis tutub apardı. Deyilənə görə 
sonralar səlahiyyət həddini aşmağa görə 
Çanqa töhmət verdi, lakin o bizə heç nə 
demədi. 

— Sizin əlinizdə çox böyük qüvvə var. 
Deməli, siz insanları öz mülahizəniz əsasında 
cəzalandıra bilirsiz? 

— Qətiyyən yox. Biz heç kəsi öldürmürük, 
biz heç kəsi cəzalandırmırıq. Biz yalnız 
ədaləti bərpa edirik. Məhz bərpa edirik. 
Həmin o hadisəyə gəldikdə isə, şəxsən mən 
Çanqı ittiham etmək istəmirəm, halbuki 
ağlımla başa düşürəm ki, o, haqlı deyil. 

— Sən neçə dəfə ezamiyyətə getmisən? 
Doğmaların buna necə münasibət 
bəsləyiblər? 

— Çox mənfi. Ata-anam görünür, nəsə 
hiss edir və narahat olurdular. Yeri 
gəlmişkən, atam professional kəşfiyyatçı idi, 
heç vaxt heç nə soruşmurdu və növbəti 
səfərimi də sakit qarşılayırdı, o hər şeyi başa 
düşürdü. 

Anamla vəziyyət başqa cürdür. O, hiss 
edir ki, peşəm təhlükə, risklə bağlıdır. Mən 

hər dəfə növbəti məzuniyyətdən qayıdanda, 
o, mənim otağıma gəlir, əlini başıma qoyub 
yatağımın yanında uzun müddət dinməzcə 
oturur. O heç nə soruşmur, mən də heç nə 
demirəm. Biz danışmırıq, ancaq mən onun 
necə təşviş və həyəcan keçirdiyini canımla 
duyuram. Bir dəfə o mənə dedi: “Əgər sənin 
başına bir iş gəlsə,mən yaşamaram”. 

Və mən hər dəfə ölümcül təhlükə ilə 
qarşılaşanda, onun sözlərini xatırlayıram və 
bilirəm ki, mən evə qayıtmağa borcluyam, 
bunun üçünsə mən mütləq qalib 
gəlməliyəm.Ancaq əlbəttə, o çox fikir eləyir. 
Mənim ezamiyyətlərim ona baha başa gəlir. 

— Sənin hələ bəxtin gətirib ki, evli 
deyilsən, yoxsa arvadın qoymazdı ki, bu cür 
tez-tez evi atıb gedəsən, — mən təbəssümlə 
deyirəm. O gülür: 

— Düz deyirsən, başıma oyun açardı və ən 
pis, odur ki,mən öz ezamiyyətlərimin 
səbəbini ona izah edə bilməzdim. 

— Deməli siz dərhal Kussumuucini 
görməyə yollandınız, — mən yarımçıq qalmış 
söhbətə qayıdıram. 

— Hə, o dəqiqə. Ünvanı bilirdik və dərhal 
oraya cumduq. 

— Əməliyyatınız bu cür başladı? 
— Hə. Ancaq o vaxt biz hələ bilmirdik ki, 

əməliyyatın uğurlu sonluğuna aparan yol 
cəhənnəmin özündən keçib gedir. 

CAKARTA. ON BİRİNCİ 
GÜN 

Luici “meteoru” lap səkinin yanında saxladı. 
— Cəld olun! — Düpre əmr etdi və birinci 

özü maşından sıçrayıb qaçmağa başladı. 
Migel və Çanq onun dalınca götürüldülər. 

Səkkiz mərtəbəli bina qalanlarından 
kəskin seçilirdi. Yaxınlıqda yalnız sınıq-
salxaq daxmalar və birmərtəbəli kotteclər 
vardı və adama elə gəlirdi ki, arxitektorlar 
planları qarışıq saldıqlarından şəhər 
mərkəzini bəzəməli olan binanı təsadüfən 
burada yerləşdiriblər. 

Onlar sürəti azaltmadan altıncı mərtəbəyə 
qalxdılar.Doğrudur, Migel və Şarl Çanqla 
güclə ayaqlaşa bilirdilər.Bu da lazımi mənzil. 
Sakitlikdir, hamı yatıb. Hələ səhər saat beşin 
yarısı, yuxunun ən şirin vaxtıdır. 

— Döy! — Şarl Çanqa deyir. O, əlini 
qaldırıb bir neçə dəfə qapını döyür. Heç kəs 

cavab vermir. Çanq qapını daha bir neçə dəfə 
taqqıldadır. Kiminsə narazı donqultusu, ayaq 
şappıltısı eşidildi. 

— Kimdir? — Qapı arxasından titrək qoca 
səsilə soruşdular. 

— Polisdir! Açın! 
Qapı arxasında qorxu dolu səslər eşidildi, 

kimsə qapını azacıq araladı. Altıncı 
mərtəbənin qaranlıq pilləkən meydançasına 
işıq zolağı düşdü. 

— Nə polis... — bayaqkı səs nəsə demək 
istəyirdi ki, Şarl qapı arxasında duranı kəskin 
hərəkətlə itələyib içəriyə girdi. Onun 
arxasınca əlitapançalı Migel mənzilə 
soxuldu.Çanq ətrafa boylanıb hər şeyin 
qaydasında olduğunu gördükdən sonra içəri 
girdi və sakitcə arxasınca qapını örtdü. 

Yan qapıdan hürkmüş qadın sifətləri 
boylandı. Hardansa uşaq ağlaması səsi gəldi. 
Qonsales ətrafa göz gəzdirdi. 

Onların qarşısında yarıçılpaq qoca 
durmuşdu, bütün bədənilə əsirdi. Onun 
arxasında həyəcanlı qadın, hürkmüş uşaq 
sifətləri görünürdü. 

— Kuusmuuca sizsiz? — Çanq sərt səslə 
soruşdu. Qoca qorxmuş halda başını 
tərpətdi. 

— Biz sizi aparmağa gəlmişik, geyinin! 
Qoca hələ də başını tərpətməkdə ikən, 

duyuq düşmüş qadınlar vay-şivən 
qopardılar. Düpre üz-gözünü qırışdırdı. 
Migel bir addım geri çəkildi. Yalnız Çanq öz 
təmkinini itirmədi. Ağlaşan, qışqırışan 
qadınlara sakitcə dedi: 

— Sizin ağanız bizə şahid ifadəsi vermək 
üçün lazımdır. Obir saatdan sonra evə 
qayıdacaq. — Sonra hələ də qapı ağzında 
dayanıb təəccüb qarışıq qorxuyla gecə 
qonaqlarını gözdən keçirən Kuusmuucaya 
üzünü tutub əlavə etdi: — Qoca, tez geyin, 
yubatma bizi! 

On dəqiqədən sonra artıq Kuusmuuca 
maşının arxa oturacağında Migellə Düpre 
arasında oturmuşdu və səssizcə yan-yörəyə 
boylanırdı. Luici maşını onun gedə biləcəyi 
sürətlə sürürdü. Budur, Cakartanın son 
məhəllələri də arxada qaldı. Qocanı qorxu 
bürümüşdü. Yol meşədən keçəndə o daha da 
xoflandı. 

— Siz məni hara aparırsız? — qışqırdı. 
Ancaq heç kəs ona cavab vermədi. 

— Siz kimsiniz? — cır səslə soruşdu. —
 Sizə nə lazımdır? 

Yenə öz sualına cavab almadıqda, qoca 
ağladı. 

— Öldürməyin məni, — dedi. Mən bilirəm. 
Sizi o göndərib. Yalvarıram, məni 
öldürməyin. Mənim günahım yoxdur.Mənə 
demişdilər ki, əgər onlar üçün işləməsəm, 
ailəmi qıracaqlar. İnanın mənə, and olsun 
Allaha! 

— Sən müsəlmansan? — Çanq soruşdu. 
— Hə, hə, — qoca sevincək başını tərpətdi, 

sanki, onun xilası bundan asılı idi. 
— Çatdıq! — Luici ucadan dedi. Düpre 

maşından çıxıb, qocanı da çıxartdı və öz 
köməkçilərinin müşayiəti ilə sıx kolluğun 
arası ilə getdi. Təxminən otuz metrdən sonra 
dayanmaq əmri verdi və Çanqa dedi: 

— Tərcümə elə. De ki, diqqətlə qulaq 
assın, düzgün cavablar versin. Yalan danışsa, 
səhərə sağ çıxmayacaq. Tərcümə elədin? Çox 
gözəl. İndi soruş ki, kimin üçün işləyir. 
Həmin adamın ünvanı, adı və hazırda olduğu 
yer. Tez cavab versin. 

– “Qara qılınclar”, – deyə Çanq qocanın 
sözlərini tərcümə elədi. 

— Bunu onsuz belə bilirəm. 
— O elə bilir ki, biz Lo Xsinin 

adamlarıyıq, and-aman eləyir ki, təqsiri 
yoxdur. 

— Elə bilsə yaxşıdır. Soruş, təşkilata kim 
başçılıq edir. 

— Bilmir. Deyir ki, çox yüksək adamlardır 
böyük əlaqələri var. 

— O özü kimə tabedir? 
— Onun burada tanıdığı ən böyük rəisin 

çağırış nömrəsi –4.2.8-dir. O, Cakartada 
yaşayır. 

— Rəhbərlərdən daha kimləri tanıyır? 
— Daha heç kəsi tanımır. Deyir ki, 4.2.8 

— onun tanıdığı rəislərin ən böyüyür. 
— Ünvanını bilir? 
— Orada olmayıb, ancaq təxmini bilir. 
— Qoy desin. Dedi? Qoy indi desin ki, 

Taameni öldürmək əmrini kimdən alıb. 
— 4.2.8-dən. 
— O daha heç kəsi öldürməyib? 
— And içir ki, yox. 
— Malı kim alıb? 
— Deyir, limanda onu əlaqəçi gözləyirmiş. 

— Nə qədər mal alıb? 
— Deyir, cəmi iki yüz qram. 
— Aldığı nəydi? 
— Heroin. 
— Narkotiklər harda hazırlanır? 
— O bunu bilmir. 
— Limandakı əlaqəçinin adı nədir? 
— Bilmir. Ələqəçi həmişə özü onu tapır. 
— Dəstədə neçə adam var? 
— Onunla birgə on səkkiz. 
— O öz təşkilatı — “Qara qılınclar” haqda 

nə deyə bilər? 
Çanq sualı tərcümə edəndə qoca karıxdı, 

qorxdu, sonra inamsız halda nəsə 
mızıldamağa başladı. 

— Deyir, başa düşüb ki, biz rəqib 
təşkilatdan deyilik, ancaq polisə də 
oxşamırıq, soruşur ki, biz kimik. 

— Onu başa sal ki, sualı yalnız mən verə 
bilərəm. O öz triadası haqqında nə deyə 
bilər? 

— Deyir, triadanın bir neçə min üzvü var. 
Hər halda o belə düşünür. Triadanın 
başçısının adını bilmir, ancaq deyir ki, onun 
nömrəsi — 2.6.2-dir. 

— Hər bir üzvün nömrəsi var? 

— Yox, ancaq dəstə rəislərinin, bir də 
əlaqəçilərin. 

— Onun nömrəsi neçədir? 
— 4.3.5.5. Deyir ki, bu yaxınlarda alıb. 
— Öyrən gör onun fikrincə, biz kimik, —

 hardan gəlmişik? 
— Deyir, eşitdiyinə görə İndoneziyada 

beynəlxalq polis təşkilatı fəaliyyət göstərir. 
Taame də onlarla əlaqədar idi.Buna görə onu 
öldürdülər. Deyir, eşitdiyinə görə aeroportda 
daha birini öldürüblər. 

— Bu təşkilat haqqında daha heç nə 
eşitməyib? 

— Yox, eşitməyib. 
— Deməli, Taameni öldürməyi əmr etmiş 

adamın nömrəsi — 4.2.8-dir. Səhv etmirəm. 
— Yox. 
— Görünür ondan bundan artıq heç nə 

öyrənə bilməyəcəyik, — Qonsales dedi. 
— Görünür elədi, — Düpre qanıqara halda 

razılaşdı — Tam bir məxfilik: heç kəs hər şeyi 
bilmir. — Sonra qocaya müraciət etdi: 

— Deməli, belə Kuusmuuca, biz səni 
öldürmürük və sənin düz cavablarını yüksək 
qiymətləndiririk. Şəhərə öz ayaqlarınla 
qayıtmalı olacaqsan. Düşünürəm ki, bu sənin 

üçün çətin olmaz. Çanq onu xəbərdar elə ki, 
heç kəsə heç nə danışmasın. Bu onun öz 
xeyrinə olar. Ailəsi neçə nəfərdən ibarətdir? 

— Səkkiz, — Çanq tərcümə etdi. 
— Qoy ağzını Allah yoluna qoymasın, 

onda ailəsi başsız qalmaz. Elə birinci telefon 
köşkünə çatan kimi evə zəng vursun. Yəqin 
ailəsi həyəcan keçirir. Hələlik. 

Düpre dönüb qaranlığa adladı, Migel və 
Çanq da onun ardınca tələsdilər. Hələ sağ 
buraxıldığını başa düşməyən qoca birdən-
birə tək qaldığını gördü. Diz üstə yıxılıb can-
dildən dua etməyə başladı. 

Şəhərə lal-dinməz qayıdırdılar. Luici 
döngələrdə sürəti azaltmırdı və təkərlərin 
tükürpədən cırıltısı təkəm-seyrək gecə 
yolçularını diksindirirdi. 

— Nolub sənə? — Migel soruşdu. 
— Qalırdı bu əclafla öpüşəsiz? — Luici 

hikkəylə dedi. –Guya bilmirsiz ki, Taameni 
öldürməyi o, əmr edib! 

— O, əmr etməyib, yalnız başqasının 
göstərişini çatdırıb, — Düpre yorğun səslə 
etiraz etdi. — Bir də onun ailəsi var... 

— Taamenin ailəsi yox idi? 

— Vardı. Ancaq qoca bu işlə ürəyi belə 
istədiyi üçün deyil, külfətini dolandırmaq 
üçün məşğul olur. Sosial vəziyyət belədir və 
biz onu dəyişdirmək iqtidarında deyilik. 
Qocanın agentləri isə xırda-xuruş narkotik 
alverçiləridi. Qoy onlarla Cakarta polisi 
məşğul olsun. 

— İndi nə edək? — Migel Düpredən 
soruşdu. 

— İndi biz 4.2.8 nömrəli cənaba “qonaq” 
gedəcəyik və öyrənməyə çalışacağıq ki, o 
kimdir və Taame haqqında məlumatı hardan 
alıb. 

— Güman edirsən o bilir? 
— Görünür o, orta rəislərdəndir, deməli, 

çox şeydən xəbəri var. 
— Sağa dön, — bayaqdan susan Çanq 

dilləndi. 
— Bəyəm otelə qayıtmırıq? — Luici 

soruşdu. 
— Yox. Missi Deyli göstəriş verib ki, sizi 

məxfi görüş mənzilinə aparım. Deyir ki, 
oteldə kənar adamlar çoxdur. 

— Düzgün fikirdir, — Düpre razı halda 
söykənəcəyinə yayxandı. 

— Birbaşa 4.2.8 nömrəli cənabın 
“hüzuruna” getsəydik daha yaxşı olmazdımı? 
— Migel narazı-narazı donquldandı. –Nahaq 
vaxt itiririk. 

— Biz əlavə öyrənməliyik ki, kimdir, 
hardandır və nəylə məşğul olur, Çanq, 
düşünürəm ki, sən sabaha qədər bunları 
öyrənə bilərsən. 

— Elə bu gün öyrənərəm, — Çanq 
xatircəmliklə dedi. 

— Çox gözəl. 
— Şeylərimizi oteldən götürməliyik. 

Mənim və Migelin, — Luici xatırladı. 
— Şeyləriniz artıq mənzildədi. — Çanq 

sakitcə dedi. 
— Od parçasısan, Çanq, sağ ol! 
“Meteor” sürətini azaltmadan gedirdi. 

Uzaq üfuqdə dan yeri sökülürdü. Doğmaqda 
olan günəşin zərrin şüaları şəhərin başı 
üzərinə yayılmaqdaydı və adama elə gəlirdi 
ki, orada şərqdə nəhəng bir tonqal çatılıb. 
Nəhayətsiz göy üzü min bir rənglə alışıb 
yanır, öz boya zənginliyi və gözəlliyi ilə insanı 
valeh edirdi. 

Yeni günün səhəri açılırdı... 

“S-14” BÖLGƏSİNİN BAŞ 
KOORDİNATORUNDAN ASİYA 
ŞÖBƏSİNİN BAŞ KOMİSSARINA 
MƏLUMAT 

“Dubl S-14” qrupu tapşırığı yerinə 
yetirməyə başlayıb.Yoxlama təsdiq edib: 
Taame, Fogelveyd və Roje öldürülüb.Qrupun 
üçüncü üzvü – Morrison indiyə qədər 
tapılmayıb.“Qara qılınclar” təşkilatının bizim 
informasiyaya yolu var.Taamenin evindəki 
gizli yerdən əldə etdiyimiz materiallara 
əsasən, triadanın laboratoriyası Kalimantana 
rayonunda yerləşir. “Nügen-Hend” bankının 
triada ilə əlaqələri hələ ki,müəyyən edilməyib. 
Ölkənin maliyyə nazirliyinin və xarici işlər 
nazirliyinin materiallarını nəzərdən keçirmək 
üçün hökumətin rəsmi icazəsi tələb olunur. 
Sizin sanksiyanıza ehtiyac vardır. 

“M-17” 

CAKARTA. ON İKİNCİ GÜN 
Yandırıcı günəş şüaları düz üzünə düşürdü və 
Luici o biri böyrü üstdə çönməyə məcbur 
oldu. Daha bir neçə dəqiqə əlləşdi və yata 
bilməyəcəyini görüb deyinə-deyinə mələfəni 
üstündən atdı, dikəlib oturdu, yalın 

ayaqlarını yerə salladı. Onunla üzbəüz 
uzanmış Migel dərhal oyandı, lakin Luicini 
görüb sakitləşdi, təzədən gözlərini yumub 
xoruldamağa başladı. Minelli baxışlarını 
üçüncü yatağa yönəltdi. Yataq boş idi, 
görünür, Şarl çoxdan durmuşdu. Luici saata 
baxdı.Aman, Allah! Saat birin yarısı idi. 

O, geyinməyə başladı. Migel yenə səsə 
oyandı, başını ona tərəf döndərdi. 

— Yaman ayıq yatırsan! — Luici güldü. —
 Canavar kimi hər səsə qulaq şəkləyirsən. 

— Mən həmişə belə yatıram, — Migel 
donquldandı. — Özü də xoşlamıram məni 
yuxudan eləsinlər. 

— Heç bilirsən saat neçədir? 
— Neçədi? 
— Birin yarısı. 
— Hə-ə... Bütün gecəni yatmamışıq. Heç 

olmasa burda doyunca yata bilərəm ya yox? 
— Allah qoysa yatarsan. O dünyada o 

qədər yatacaqsan ki! 
— Axmaq zarafatdır! — Migel yataqdan 

dura-dura dedi.Otağa Düpre daxil oldu. 
Üzünü tərtəmiz qırxmış, səliqəylə geyinmişdi. 

— Sabahın xeyir, — Migel bunu deyib diş 
fırçasını götürdü və vanna otağına getdi. 

Düpre dedi: 
— Aşağıya, böyük otağa enin. Missis Deyli 

gəlib, sizi səhər yeməyinə dəvət edir. 
— On dəqiqədən sonra, — Migel vanna 

otağında nəyisə aşıraraq qışqırdı. — Üzümü 
qırxmalıyam. 

Luici tələsik şalvarını geyirdi. Şarl qımışıb 
otaqdan çıxdı. 

Missis Deyli artıq qonaq otağında 
gözləyirdi. Əynində bədəninin yaraşığını gözə 
çarpdıran sadə ağ don vardı. 

— Gəlirlər, — Düpre dedi. 
— Oyanıblar? 
— Hə. 
— Yəqin bərk yorulublar. 
— Bir o qədər də yox, baxmayaraq ki, 

bütün gecəni ayaq üstə keçiriblər, — Şarl baş 
koordinatorla üzbəüz oturdu. 

— Təsəvvür edirəm. Ancaq yaxşı işlədilər. 
— Pis işləmədilər, — Düpre razılaşdı. —

 Bəs köməkçiniz hanı? 
— Bir azdan gəlməlidir. Deyib ki, saat 

ikiyə qədər özünü çatdıracaq. 
Oelar susdular. Elen siqaret çıxardı. Şarl 

alışqanla onun siqaretini yandırdı. 

— Bəs siz özünüz çəkmirsiz? — Elen 
soruşdu. 

— Xeyr. Canımı qorumaqla məşğulam, —
 Şarl zarafatla dedi. 

— Yəni canınızın qədrini bu qədər bilirsiz? 
Heç vaxt düşünməzdim. 

— Nə üçün? 
— Mən sizin haqqınızda çox eşitmişəm. 

Siz öz əməliyyatlarınızı həmişə düşünülmüş 
şəkildə və böyük cəsarətlə həyata keçirirsiniz. 
Baş komissar sizin vurğununuzdur. 

— Hər bir hekayətdə müəyyən mübaliğə 
olur. 

— Həmişə? 
— Demək olar ki, həmişə. 
Missis Deyli güldü. 
— Siz çox təvazökarsız. 
— Xeyr, bu daha çox təvazökarlıq 

oyunudu. 
— Əla! Mən səmimi cavabları sevirəm. 
— Mən də səmimi sualları! 
Addım səsləri eşidildi və Migellə Luici 

otağa girdilər.Düpre gözlərinə inanmadı. 
Migel Qonsalesin əynində qar kimi dümağ 
kostyum, mavi köynək, tünd göy qalstuk 

vardı.Luici isə açıq-boz rəngli kostyum 
geymiş və əlvan qalstuk taxmışdı. 

— Biz möhtərəm xanımı öz yoxsul 
komamızda görməyə çox şadıq! — deyə Migel 
dabanlarını şaqqıldadaraq Elen Deylinin 
əlini öpmək üçün əyildi. 

— Lap çox şadıq, — deyə Luici öz 
dostunun sözlərini təsdiqləməklə bərabər, 
onların hər ikisi üçün bu qədər xoş olan 
proseduru təkrar etdi. 

— Qalstuklu ədəbazlar! — Düpre onlara 
sataşdı. 

Elen Deyli hər iki gənci maraqla süzərək: 
— Mən sizi o dəqiqə tanımadım, —

 dedi. — Kişilər üçün gözəllik müsabiqəsində 
siz birinci yerləri tuta bilərdiniz. 

— Bəs ən birinci yeri kim tutardı? — Luici 
qısqanclıqla soruşdu. 

— O yerə ən çox layiq olan, — deyə Elen 
vəziyyətdən ustalıqla çıxdı. 

— Süfrə başına keçin. — deyə Şarl saçına 
sığal çəkdi. Nimdaş şalvar və rəngi solmuş 
köynək geymiş Düpre, hansısa təsadüf 
nəticəsində onun rançosuna buyurmuş 
əcnəbi qonaqlara xidmət göstərən kovboya 
oxşayırdı. Çox xahiş etmək lazım gəlmədi. 

Migel və Luici dərhal yeməyə girişdilər. Şarl 
üzünü Elenə tutub soruşdu: 

— Taamenin sənədlərindən baş aça 
bildiniz? 

— Hə. Görünür, triadanın laboratoriyası 
Kalimantanda yerləşir. Amma konkret yeri 
məlum deyil. 

— Deməli, bizim mülahizəmiz təsdiq 
olunub. Heroin burada, yerli şəraitdə 
hazırlanır. 

— Buna şübhə ola bilməz. 
Migel nimçəni qabağına çəkərək: 
— Kalimantanda? — soruşdu. — Ancaq 

hansı yerində? 
— Bunu bilsəydik dərdimiz nəydi?! —

 missis Deyli köksünü ötürdü. — O vaxt bu 
qədər lazımsız qurbanlar da 
olmazdı.Kalimantan adası Fransa və 
İngiltərənin birgə ərazisinə bərabər bir 
ərazini tutur. Ancaq konkret olaraq harda 
axtaraq?Bunu biz bilmirik. Hətta yerli 
hökumət də dəqiq heç nə deyə bilmir. Bu yer 
kürəsinin ən az öyrənilmiş rayonlarından 
biridir. Nəhəng bir ərazidə beş milyondan bir 
qədər çox adam yaşayır. Adanın dörddə üç 
hissəsini keçilməz tropik meşələr örtür. 

— Ekzotikadı, — Luici qəhvədanı götürdü. 
— Qəhvə içəcəksiz? — Elen Deylidən soruşdu. 

— Sağ olun istəmirəm. 
— Migel, sənə süzüm? 
— Zəhləm gedir qəhvədən, — Migel bunu 

deyib çaydanı qabağına çəkdi. 
Missis Deyli öz qol saatına baxdı. 
— Çanq bir azdan gəlməlidir. 
— Siz onunla çoxdan işləyirsiz? — Luici 

soruşdu. 
— Çoxdan. Necə ki? 
— Heç. Elə-belə soruşdum. Maraqlıdı 

bilmək. 
Migel söhbətə qarışdı, gülməyini güclə 

saxlayaraq dedi: 
— Yəqin ki, o heç vaxt sizə italyan 

komplimentləri söyləməyib. Ciddi adamdı. 
Elen Deyli dik onun gözlərinə baxaraq: 
— Məgər bu pisdir? — soruşdu. 
— Əksinə, madam, bu çox gözəldir, bir 

rəqibim az olar. 
Süfrə arxasında oturanlar gülüşdülər. 

Elen üzünü Düpreyə tutdu: 
— Sizin bəxtiniz gətirib, köməkçiləriniz 

yüksək həyat qabiliyyətinə sahibdirlər. 

Onların professional keyfiyyətləri ilə birgə 
götürüldükdə bu çox yaxşıdır. 

— Hələlik hə, sonrasına baxarıq... —
 Düpre sözünü kəsib nəyəsə qulaq asdı. 
Yaxınlaşan maşının səsi aydınca 
eşidildi.Maşın qapısı çırpıldı. Üç dəfə zəng 
çalındı. Missis Deyli rahat nəfəs alaraq: 

— Bu, Çanqdır, — dedi. Luici qapını 
açmağa cumdu. Beş dəqiqədən sonra otağa 
baş kordinatorun köməkçisi daxil oldu. O 
hamı ilə salamlaşdı, oturdu və danışmağa 
başladı: 

— 4.2.8. nömrəli şəxs — çin restoranının 
sahibi Xun Syundur. 42 yaşı var. Evlidir, iki 
qız atasıdır. Xeyli varlı adamdır.İndiyə qədər 
heç bir şübhəli əlaqələri qeydə 
alınmayıb.Onun arxasınca müşahidə təyin 
edilib, lakin restoranda həmişə çoxlu adam 
olur, mümkündür ki, onların arasında 
triadanın da üzvləri var. Bizim 
əməkdaşlırımız restoranın müştərilərindən 
birini tanıyıb — Düpreni təqib edən 
“toyotada”bu adam da varmış. Mütəxəssislər 
hər iki fotoşəkli identifikasiyadan keçiriblər. 
Şübhə yoxdur ki, hər iki şəkildə eyni bir 
adam təsvir edilib. 

— Onun arxasınca müşahidə təyin 
edilib? — Düpre soruşdu. 

— Bəli. 
— Bəs “mersedes”dəkilər kim idi? Onlar 

da triadanın adamları idi? 
— Xeyr. Bizdə olan məlumatlara görə 

BVD11-nin agentləridir. Onlar ikinci aydır ki, 
limanı dolaşırlar. Bizim polislə razılaşma 
əsasında, heroinin onların ölkəsinə daşınma 
mənbələrini müəyyən etməyə və qapamağa 
çalışırlar. 

— Sözün kəsəsi, biz eyni bir işi görürük, —
 Migel söhbətə qarışdı. 

— Ənənəyə görə Cakarta və Amsterdam 
arasında həmişə sıx əlaqələr olub və görünür, 
İndoneziyanın “ixrac etdiyi”heroinin böyük 
bir hissəsi də Hollandiyanın payına düşür, –
missis Deyli əlavə etdi. 

— BVD Düprenin kim olduğunu bilir? —
 Luici maraqlandı. 

— Yox, — Çanq dedi. — Lakin o, limanda 
öz fəallığı ilə diqqəti cəlb edib və indi onlar 
Düpreni axtarırlar. 

— Həmişəki kimi bir-birimizə mane 
oluruq, — Düpre üzgözünü turşutdu. — Daha 
nə? 

— Xun Syunun Avstraliyada, “Nyügen-
Hend” bankında böyük məbləğdə pulu var. 
O, bankın daimi müştərilərindəndi. 

— Bax bu maraqlıdı, — Şarl missis Deyliyə 
baxdı. — Bankla bağlı məsələ aydınlaşdı? 

— Hələ ki, Hendi tapılmayıb. “İnterpol” 
da axtarır, bizim adamlar da axtarırlar, 
ancaq heç bir iz aşkar edilməyib. 

— Bəs bankın əlaqələri, filialları, 
hesabları? 

— Avstraliya gizli xidmət orqanı bu 
informasiyaya qadağa qoyub və bu 
materiallarla tanış olmağımıza icazə vermir. 
Nə etmək olar, bu onların öz daxili işidi və 
biz təkid edə bilmərik. 

— Bəs Kuusmuuca, — Şarl birdən 
xatırladı. — onun telefonuna qulaq asılır? 

— Hə, ancaq heç nə öyrənə bilməmişik. 
Görünür o, gecə bərk qorxub. Heç kəsə zəng 
etmir, evdən çıxmır, yalnız bir dəfə ona öz 
şəxsi həkimi baş çəkib. 

— Yəqin, bu həkimin arxasınca müşahidə 
aparılır? 

— Əməkdaşlarımız artıq onu yoxlayırlar. 
Şəxsi telefonu da nəzarət altına götürülüb. 

— Morrison barədə nə xəbər var? 

— Yox, tapılmayıb. 
— Mütləq axtarıb tapmaq lazımdı. —

 Sonra Düpre missis Deylidən soruşdu. —
 Boqordan əvvəl onun marşrutu necə idi? 

— Biz Taamenin evindən götürdüyümüz 
materiallara əsasən müəyyən etmişik ki, 
Surabayaya12 getməli və orada bizim 
əlaqəçimizlə görüşməli idi. Görüş baş tutub. 
Bunu əlaqəçimizin şifrli məlumatı da təsdiq 
edir. Həmin görüşdən sonra Morrison 
Boqora gəlib, öz məlumatını göndərib və 
bundan sonra... yoxa çıxıb. 

— Bəs həmin əlaqəçi sağdır? 
— Hə. 
— Deməli, onda Morrisonun bütün 

marşrutunu bir də diqqətlə yoxlamaq 
lazımdır. Luici, sən Surabaya 
gedərsən.Öyrənmək lazımdır ki, Morrison nə 
üçün susub. Ancaq ehtiyatlı ol. 

Minelli başını tərpətdi. 
— Migel, Xun Syunu sənə tapşırıram. Onu 

gözdən buraxma. Polis öz yerində, ancaq 
mən hər şeyi səndən öyrənməliyəm. Kimlərlə 
görüşür, zəif cəhətləri, əlaqələri, əyləncələri —
 bir sözlə, onun haqqında hər şeyi 
bilməliyəm. Baş verənlər haqqında lazımi 

informasiya əldə etmək üçün bu bizim 
yeganə ümid yerimizdir. Onu əldən 
buraxmaq olmaz. 

— Aydındı, — deyə Qonsales oturduğu 
yerdə dikəldi, qalstukunu düzəltdi. 

– “Nügen-Hend” bankının bütün maliyyə 
əməliyyatlarını isə mən özüm yoxlayacam. 
Missis Deyli, siz baş komissara bizim 
xahişimizi çatdırdız? 

— Əlbəttə. 
— Əgər yerli hökumət bizə kömək etməyə 

razılıq versə,mənə yaxşı bir tərcüməçi lazım 
olacaq. Elə bir mütərcim ki,sənədləri başa 
düşüb keyfiyyətli tərcümə edə bilsin. 

— O sizə nə vaxt lazımdır? 
— Bu gün, ən geci sabah səhərə. 
— O vaxta tapa bilmərik. 
— Bəs nə edək? Mən təkbaşına bu işin 

öhdəsindən gələ bilmərəm. 
— Onda mən özüm sizə tərcüməçilik 

edərəm. 
— Çox gözəl. Mən özümü xoşbəxt hiss 

edərəm. Çanq, sizin vəzifəniz bir qədər 
çətindir. Siz limanda nə vaxt əməliyyat 
keçirməyi planlaşdırmısız? 

— İki həftədən sonra. 

— Çalışın bu məsələni tezləşdirəsiz. Vaxt 
azdır. Doğrusu inanmıram ki, biz triadanın 
bosslarını yaxalaya bilək, ancaq bu vəziyyətdə 
heç nə eləməməkdənsə, heç olmasa nəyisə 
aydınlaşdırmağa çalışmaq yaxşıdır. Luici, 
Migel, mən sizə üç gün vaxt verirəm. 72 
saatdan sonra siz görülmüş iş barəsində 
mənə hesabat verməlisiz. Bəri başdan 
deyirəm, ola bilsin ki, Fogelveydin qrupu 
kimi bizim haqqımızda da onların kifayət 
qədər məlumatı var. Vəziyyətə uyğun, artıq 
riskə yol vermədən ağılla hərəkət edin. Çanq, 
siz istənilən bəhanəylə BVD əməkdaşlarının 
diqqətini yayındırmağa çalışmalısız. Bu 
cənablara izah edin ki, biz... məsələn... 
İndoneziya hərbi polisindənik və xüsusi 
tapşırığı yerinə yetiririk. 

— Yaxşı. 
— Missis Deyli, xahiş edirəm, mümkün 

qədər tez İndoneziya hökumətinin qərarını 
öyrənib mənə xəbər verəsiniz.Mənə “Nügen-
Hend” bankının bu ölkədəki fəaliyyətinə dair 
bütün sənədlər lazımdır. 

— Mən təcili ora gedirəm. 
Luici Migelə tərəf əyildi. 

— Bizim şefin bəxti yaman gətirdi. Onun 
füsunkar mütərcimi olacaq. 

Qonsales mənalı-mənalı gülümsündü və 
pıçıltıyla: 

— Müharibənin öz qanunları var, — dedi. 
ASİYANIN ŞÖBƏSİNİN BAŞ 

KOMİSSARINDAN“S-14” BÖLGƏSİNİN 
BAŞ KOORDİNATORUNA 

İndoneziya hökuməti bütün sənədlərin 
bizim nümayəndəmizdə təqdim olunmasına 
öz razılığını vermişdir. 

Nümayəndəmiz xarici işlər nazirliyinin 
xüsusi icazəsi olmayana qədər sənədlərin 
açıqlanmaması haqqında xəbərdar 
edilməlidir. Əməliyyatı sürətləndirin. 

“T-01” 

MADURA ADASI. ON 
BEŞİNCİ GÜN 

Bərə yolu dəqiq və saz işləyirdi. Luici nəhəng 
bərənin Surabay boğazında dalğaları yara-
yara necə bir inamla irəlilədiyinə maraqla 
tamaşa edirdi. Sol tərəfdə ölkənin ikinci 
şəhəri sayılan Surabay ucalırdı. İki milyona 
qədər əhali, ölkənin ən iri limanı, çoxsaylı 
zavodlar və fabriklər, neçə yüz yaşı olan 

universitet – bütün bunlar Surabaya Cakarta 
ilə uğurla rəqabət aparmağa imkan verirdi. 
Yavanın şərq hissəsində yerləşən bu adanın 
tarixi isə daha qədim idi. 

Surabay haqqında ilk məlumatlar XI əsrin 
əvvəllərinə aiddir. Məhz həmin dövrdə 
qüdrətli maharaca Erlanqa13 Mataram 
dövlətinin taxt-tacına sahib olaraq, qədim 
əfsanələrdə deyildiyi kimi, Yava torpaqlarını 
“bir yumruq halında” birləşdirməyə başladı. 
Həmin dövrdə Mataram öz inkişafının 
zirvəsinə çatır, bütün Surabayın inzibati və 
mədəniyyət mərkəzinə çevrilir. Məhz o 
dövrdə indiyə qədər hamıda heyrət və 
heyranlıq doğuran əzəmətli Borobudur və 
Prambanan məbədləri inşa edilir. Erlanqa 
İndoneziyanın digər bir dövləti – Sumatra 
adasında yerləşən və uzun illər Mataram və 
İndoneziya ilə hakimiyyət uğrunda mübarizə 
aparan Şrividcayya dövləti ilə ittifaq bağlayır. 
Üstəlik, Şrividcayya nəslindən olan şahzadə 
qızla evlənir və tezliklə Mataram bütün 
İndoneziyada hakim mövqe tutur. 

Əfsuslar ki, dünyada əbədi heç nə yoxdur. 
Ölüm anının yetişdiyini hiss edən maharaca 
bütün böyük şəxsiyyətlərə xas olan səhvə yol 

verir. Nəhəng fatehlərə, hökmdarlara həmişə 
elə gəlir ki, onların bütün hakimiyyəti bir 
əldə cəmləyib dövləti lazımınca idarə etməyə 
qabil olan ləyaqətli xələfi yoxdur. Bu 
adamlara elə gəlir ki, onları hakimiyyətdə 
əvəz edəcək hökmdarlar onların hər cür 
sualtı qayaların, maneələrin arasıyla, dayaz 
və təhlükəli yerlərdən yan ötərək cəsarətlə 
irəli apardıqları dövlət gəmisinin idarə edə 
bilməyəcək və gec-tez onu bütün əmlakı və 
sərnişinləri ilə birgə sulara qərq edəcəklər. Və 
buna görə onlar hakimiyyəti birələ verməyib, 
vahid dövləti öz dostları və tərəfdarları 
arasında bölüşdürürlər. Erlanqa, Böyük Karl, 
Çingiz xan – məgər azmıdır tarixdə bu cür 
nümunələr?! Erlanqa böyük Mataramı iki 
hissəyə – Canqala və Pancalaya bölərək öz 
oğullarına verir, özü isə hücrəyə çəkilib zahid 
ömrü yaşamağa başlayır. Tezliklə hamı 
tərəfindən unudulan Erlanqa dünyasını 
dəyişir. 

Luicinin Erlanqa əfsanəsindən xəbəri 
vardı və o, günəş şüaları altında damları bərq 
vuran Surabay məbədləri və kilsələrini böyük 
maraqla seyr edirdi. Bərə Madura adası 
istiqamətində irəliləyirdi. İki saat əvvəl 

Minelli əlaqəçi ilə görüşmüş, ancaq yeni bir 
məlumat ala bilməmişdi. Bəli, Morrison 
burada idi, məlumat verib yeni tapşırıqlar 
almışdı. Bundan sonra o, Boqora yola 
düşməli idi. Hətta qatara bilet götürmüşdü 
və deyəsən, yaxınlıqda yerləşən Madura da 
yolüstü baş çəkmək fikrində idi. Onun 
ixtiyarında yeddi saat vardı. 

Axırıncı xəbər Minellini təşvişə saldı və o, 
Surabay boğazının sahilində yerləşən 
Bankalan şəhərinə getmək qərarına gəldi. 

Ucadan gedən danışıq səsi onun diqqətini 
yayındırdı. İki sərnişin nə barədəsə qızğın 
mübahisə edirdi. Deyəsən, Mudar şivəsində 
danışırdılar. İndoneziya, Malay, Sudan, Yava 
dilləri əslində bir ümumi dilin ayrı-ayrı 
şivələri idi. “Bu dildən heç şeytan da baş 
açmaz”, – Luici fikirləşdi. Bərə astaca sahilə 
yan aldı və Luici öz kiçik sakvoyajını götürüb 
yola düzəldi. Maraqlıdır, görəsən, Morisson 
nə məqsədlə bura gəlib? Əlaqəçi deyirdi ki, 
Bankalandan ölkənin başqa şəhərlərinə 
hansısa yüklər yola salınır və konteynerlərdə 
nələrin daşındığından hər kəsin xəbəri 
yoxdur. Hətta gömrükxana işçiləri də bu 
yükləri yoxlamırlar. Çox maraqlıdır! 

Luici ətrafa boylandı. Uzaqda hansısa 
tikili görünürdü.Deyəsən bar idi. Görünür, 
şəhərdə bu yeganə yerdir ki, orada qəhvə 
içmək, həm də şəhər yeniliklərini öyrənmək 
olar,Luici fikirləşdi. Bərənin gedib-qayıtmağa 
sərf etdiyi vaxtı hesablayıb gördü ki, 
Morrison Pamekasanda bir, ən çoxu iki saat 
olub. Bu qısa vaxt ərzində kimsə onu görmüş 
olsa da,çətin ki, yadda saxlasın. Ancaq nə 
bilmək olar, kiçik şəhərdi, əcnəbilərə nadir 
hallarda rast gəlinir, ola bilsin ki, kiminsə 
yadında qalıb. 

Barda adam əlindən tərpənmək olmurdu. 
Müxtəlif irqlərin əlvan, ala-bəzək geyimləri 
heyrət doğururdu. Luici çətinliklə də olsa 
pəncərə önündəki masa arxasında özünə yer 
tapa bildi. Ofisiant özünü yetirdi. 

— Qəhvə gətirin, — Luici dedi və ona 
diqqət yetirildiyini sezib əlavə etdi, — bir də 
konyak. 

Kiçik otaqda stollar çox sıx düzülmüşdü, 
balıqçı və dənizçilərin, yerli sakinlərin və 
gəlmələrin (onların sayı çox da deyildi) nə 
barədə söhbət və mübahisə etdiklərini 
aydınca eşitmək olurdu. 

Luici dadından həzz ala-ala qəhvəni içdi 
və konyaka keçdi. İçdiyinin yalnız adı konyak 
idi, ancaq Luici bunu büruzə verməməyə 
çalışırdı. Nə qədər qəribə olsa da, taxtabiti 
tamı verən bu içki onda aclıq hissi oyatdı və 
o, ofisiantı çağırıb özü üçün yüngül yemək və 
mineral su sifariş verdi. Hər halda Luici 
ingilis dilində bunu izah etməyə çalışdı və 
ofisiant deyəsən başa düşdü. Sifariş dərhal 
yerinə yetirildi. 

Bu cür zirəklik Minellinin ürəyincə 
deyildi, o burada mümkün qədər çox 
oturmaq istəyirdi. Öz bayaqkı düşüncələrinə 
qayıtdı. Hər halda maraqlıdır bilmək, 
görəsən, Morrison nə üçün Maduraya 
gəlmişdi? Onun burada nə iti azıb?Əlbəttə ki, 
bura Pamekasanın gözəlliyinə tamaşa etmək 
üçün gəlməyib. Bəs onda nə üçün təşrif 
gətirib? Hara gedib, hansı işlərlə məşğul 
olub? Adamları çox sorğu-suala çəkmək də 
olmaz. Doğrudur, o, kiçik adam deyil, hər 
necə olmasa da, Skotland-Yardın zabitidir və 
ona lazım olan adamı axtara bilər. Morrison 
limandan çox uzağa gedə bilməzdi, bunun 
üçün onun vaxtı yox idi. Bəlkə, risk etməyə 
dəyər?Luici ofisiantı çağırdı. O, müştərinin 

yenə nəsə sifariş vermək istədiyini zənn edib, 
menyünü də gətirdi. Luici onunla danışmağa 
cəhd elədi, ancaq başa düşdü ki, bundan bir 
şey çıxmayacaq. 

O, yeməyin pulunu ödəyib barın sahibinə 
yaxınlaşdı. Soruşdu: 

— Siz ingiliscə danışırsız? 
Yenə birmənalı “nou” sözünü eşidib 

anladı ki, bu adamdan da heç bir məlumat 
ala bilməyəcək. Gözlənilmədən çiynində 
kiminsə əlini hiss etdi, azacıq başını 
döndərdi. Qara saqqallı nəhəng bir kişi idi. 

— Yankisiz? — Boy-buxununa yaraşan 
yoğun səslə soruşdu. 

— Xeyr, ingilisəm, — Luici cavab verdi. 
Minellinin boyu 180 santimetrdən 

hündür olsa da, bu saqqalı nəhəngin yanında 
xeyli sısqa və cılız görünürdü. 

— Mən avstraliyalıyam. Gəlin tanış olaq. 
Balaca Cim. 

— Artur Şelton, — Luicinin əli 
avstraliyalının tüklü, nəhəng pəncəsində 
görünməz oldu. “Əcəb balacadı”, — Luici 
fikirləşdi. 

— İngilis olmaq da pis deyil. Bura qonaq 
gəlmisiz? 

— Hə. 
— Mənsə bu xarabada, Madurada yuva 

salmışam. 
— Siz burada yaşayırsız? 
— Hə, artıq ikinci ildi. 
— Biznesdi, ya... 
— Burda yelkənli gəmim var. Dənizdə 

üzürəm. 
— Balıq tutursuz? 
— Balıq, bir də uğur! — Cim qəhqəhə 

çəkib güldü. — Bu siçovul sizi ingilis dilində 
anlaya bilmir? Əclafdı, hər şeyi başa düşür, 
intəhası danışmaq istəmir. Gəlmələri sevmir. 
Bəlkə sizə kömək edim? 

Minelli azacıq tərəddüddən sonra dedi: 
— Mən bir nəfəri axtarıram, tanışdı, iki 

həftə əvvəl olub burda. 
— Adı nədir? — Cim saqqalını qaşıdı. —

 Mən bura gələnlərin hamısını tanıyıram. 
— Con. Con Morrison. 
— Morrison? Yox, tanımıram. Görkəmi 

necədi? 
— Hündürboydu, sarı saqqalı və bığı var. 
— Saqqalı mənimkinə oxşayır? 
— Yox, — Luici gülümsündü, — qısa 

vurulub. 

— İndi öyrənərik, — deyə Cim arxasında 
oturanlara tərəf döndü. — Henri, ay Henri, 
görüm səni lənətə gələsən, sən burada Con 
Morrison adlı adama rast gəlməmisən? 

Cavab olaraq nərilti eşidildi: 
— Görməmişəm, tanımıram. 
Bu səsin ardınca daha bir nəhəng peyda 

oldu. O, Cimdən də zırpı, ancaq saqqalsız idi. 
Cim onu Luiciyə təqdim etdi: 
— Tanış ol, qardaşımdı. 
Yenə Luicinin əli ikinci nəhəngin ovcunda 

xəşilə döndü.O artıq özünü narahat hiss 
etməyə başlamışdı. Hamı onlara baxırdı. 
Nəhəng qardaşların daha çox hayqırtıya 
oxşayan səsləri yəqin ki, küçədə də eşidilirdi. 

Cim yenə Henridən soruşdu: 
— Sən burada hündürboy, sarı saqqallı 

kişi görməmisən? 
— Dedim ki, görməmişəm. Nə 

geymişdi? — Luicidən soruşdu. 
— Nə? 
— Deyirəm, əynində nə vardı? 
Luici özünü itirdi: 
— Bilmirəm. Hardan bilim? 
Cimin qəhqəhəsi barda əks-səda verib, 

stolun üstündəki stəkanları cingildətdi. 

Henri də ona qoşuldu. Luici təəccüblə 
qardaşlara baxır və heç nə anlaya bilmirdi. 

— Henrinin pal-patlara böyük marağı var. 
O, Sidneydə hazır paltar mağazasında 
işləyirdi, — deyə Cim izah elədi. 

Luici gülməsə də bu dəli qəhqəhənin 
səbəbini axıra qədər başa düşə bilmədi. 

— Bu Morrison sənə çox lazımdı? 
— Bir o qədər də yox. Sadəcə, bilmək 

istəyirdim ki, o bura gəlib, ya yox. 
Minelli ehtiyatla danışır, ağzından artıq 

söz qaçırmamağa çalışırdı. Əgər bütün 
şansları ölçüb-biçsə, risk etmək olar.Axı 
əvvəl-axır Morrisonun burada başına heç bir 
iş gəlməyib. O, Surabaya qayıdıb, bundan 
sonra Boqora yola düşüb.Əlaqəçiyə də heç nə 
olmayıb, sağ-salamatdır. Risk etməyə dəyər. 

— Xəbərim yoxdur, — avstraliyalı 
təəssüflə dedi. — Heç nə bilmirəm. 

Bara iki nəfər daxil oldu. 
Geyimlərindən Luici başa düşdü ki, hərbi 

polis əməkdaşlarıdır. Onlar birbaşa Minelliyə 
tərəf yönəldilər. Polislərdən biri ingilis 
dilində nəzakətlə sənədləri göstərməyi xahiş 
etdi. Luici həvəslə əlini cibinə saldı. Cim və 

Henri narazı görkəmlə polisləri süzürdülər. 
Polislər diqqətlə sənədləri gözdən keçirirdilər. 

— Ölkəyə gəlmək icazəniz var? 
— Buyurun. 
— Bəs bura, Maduraya? 
— Buyurun, — Luici tamamilə sakit dedi. 

Sənədləri qaydasında idi və Çanqın köməyilə 
qüsursuz tərtib edilmişdi. 

— Siz Artur Şeltonsuz? 
— Bəli. 
— İngiltərədən gəlmisiz? 
— Bəli. Sənəddə hər şey göstərilib. 
— Bu yaxınlarda gəlmisiz? 
— Bəli, nəsə olub? 
— Xeyr, hər şey qaydasındadır. 
Luici sənədləri alıb cibinə qoydu. Dönüb 

getmək istəyirdi ki, polislərdən biri dedi: 
— Mister Şelton, sizi bir dəqiqəliyə olar? 
Minelli bir addım kənara çəkildi. Polis 

gülümsəyirdi. 
— İcazənizlə sizə bir məsləhət verim, — o 

astadan dedi. –Maduranın çox zay iqlimi var. 
Burdan getsəz yaxşıdı. 

Luici polis nəfərini zəndlə gözdən keçirib: 

— Mən, — dedi — sizin məsləhətə həvəslə 
qulaq asıb elə bu gün axşam burdan 
gedərəm. 

— Bax bu başqa məsələ. Sizə yaxşı yol, 
mister Şelton! 

Polislər çıxıb gedəndən sonra Cim və 
Henri Luiciyə yaxınlaşdılar. Henri soruşdu: 
– Onlar sizdən nə istəyirdilər? 

— Soruşdular ki, nə vaxt gedəcəm. 
Cim öz süpürgə saqqalını yelləyərək; 
— Sevmirəm onları, — dedi, —

 burunlarını hər yerə soxurlar. 
— Burda sənədləri tez-tez yoxlayırlar? 
— Olur hərdən. Əvvəllər ümumiyyətlə, 

yoxlamırdılar.Ancaq ötən ildən elə bil ağılları 
çaşıb. Polislərin sayını iki dəfə artırıblar, hər 
addımda sənəd yoxlayırlar. Adaya xüsusi 
hərbi polis hissəsi və hətta vertolyotlar gəlib. 

— Bəs limanda? 
— Limanda bəzi gəmiləri elə mühafizə 

edirlər ki, sanki,qızıl anbarını qoruyurlar. 
Yaxın düşmək olmur. Bir dəfə yelkənli 
gəmimizi top atəşinə tutdular. Elə bil hamı 
hansısa yoluxucu xəstəlikdən quduzlaşıb. 

Luici gülümsündü: 

— Yəqin malyariya xəstəliyinə 
tutulublar. — Yadına düşdü ki, İndoneziyaya 
getmək üçün Kolomboda onlara iynə vurmaq 
istəyəndə Migellə necə qorxuya düşmüşdülər. 

— Yox, bu adi yoluxucu xəstəliyə oxşamır. 
Elə bil qonşu adada qızıl, ya da Morqanın 
xəzinəsini tapıblar. 

— Xəzinəni çoxdan aparardılar. 
— Allah bilir. Burada yalnız Pimin hər 

şeydən xəbəri var. 
— Pim? Koreyalıdır? 
— Kim bilir, ola bilsin koreyalıdı, ya 

çinlidi, ola da bilsin ki, avropalıdı. Bu 
adamdan heç şeytan baş aça bilməz. Bircə 
adını bilirik — Pim, vəssalam. 

— Bəlkə, onun bizim bu dostumuzun 
axtardığı adamdan xəbəri var? — Henri 
qardaşından soruşdu. 

— Düz deyirsən! — Cim canlandı. — Pimi 
limanda axtar tap, o nəsə bilməmiş olmaz. 

— Necə tapım? 
— Bir şüşə viski al, qoy yan körpüsünə, o 

özü səni tapacaq. İt kimi iy bilir, qaça-qaça 
gələcək, — Cim bunu deyib yenə qəhqəhə 
çəkdi. 

Bu nəhəng qardaşlar Luicinin döşünə 
yatırdı. Sadədil,xıltsız adamlar idi. 

— Ancaq nəzərə al ki, o, viskisiz səninlə 
danışmaq istəməyəcək. O əvvəllər buralarda 
sülənirdi, ancaq bar sahibi deyəndə ki, indiyə 
qədər borclu olduğu bütün pulları tələb 
edəcək, daha gözə görünmədi. 

— Onu harda tapa bilərəm? 
— Limanda, o yeşiklərin yanında. 

Görürsən? Sınmış yelkənli qayığın böyründə. 
— Təşəkkür edirəm! — Luici bar sahibini 

çağırdı, daha bir şüşə viski aldı, sonra 
qardaşlarla əl tutub sağollaşdı. 

— Sağ olun! 
— Hələlik, özünüzdən muğayat olun. 
Luici bardan çıxanda ətrafa boylandı. 

Hərə öz işindəydi, deyəsən ona məhəl qoyan 
yox idi. 

Çiskin yağış yağırdı. Luici öz idman 
gödəkçəsini başlığını qaldırdı. Uzaqlarda 
ildırım gurultusu eşidilirdi. Minelli sınıq-
salxaq qayığın yanındakı yeşiklərə tərəf 
addımladı. 

Liman sarıdan ona tərəf qaraltı gəlirdi. 
Onun görkəmində, yeriyərkən əllərini kəskin 
yellətməyində nəsə tanış bir şey vardı. Luici 

addımlarını yavaşıtdı. Doğrudanmı bu 
odur?Yox, ola bilməz. Aralarındakı məsafə 
azaldıqca daha onda şübhə yeri qalmırdı. Bu 
yalnız o ola bilərdi... 

CAKARTA. ON BEŞİNCİ 
GÜN 

Bu kiçik restoranda Migel Qonsales artıq 
üçüncü gündü ki, nahar edir. Və üçüncü 
gündür ki, ona yeməyə Asiya mətbəxinin ən 
ləziz təamını – “qaranquş yuvası”nı verirlər. 
Asiyanın bir çox ölkələrinin sakinləri bu 
ekzotik yeməyi yüksək qiymətləndirirlər və 
Migelin özünə də bu yemək xoş gəlirdi. Lakin 
o bu gün Çin mətbəxini üstün tutdu, lakin 
axırda dözməyib yenə bir pors “qaranquş 
yuvası” sifariş verdi. 

Qonsales Asiya mətbəxini bəyənsə də, 
özünü “qarınqululuqdan” saxlamağa məcbur 
idi. Onun boyu 190 santimetrə çatırdı və belə 
bir vəziyyətdə ona heç cür kökəlmək olmazdı. 
Bu onun fiziki hazırlığına və səhhətinə mənfi 
təsir göstərirdi. Bundan əlavə o öz idman 
formasını itirə bilərdi. O,yaxşı boksçu idi və 
üzücü məşqlərin köməyi ilə öz çəkisini 
normal həddə (80-83 kq) saxlayırdı. Bir 

sözlə, ləziz təamlara meyil ona başqalarından 
ağır başa gəlirdi. Bununla belə o, yeni ölkəyə 
düşəndə özünü saxlaya bilmir və bütün nadir 
xörək növlərinin dadına baxırdı. 

Təbii ki, bu üç gündə o “qarınqululuqdan” 
savayı restoranın sahibinə göz qoymaqla da 
məşğul idi. Migel onun gündəlik rejiminə 
incədən-incəyə bələd olmuşdu. Hun Syun 
səhər saat altıda yataqdan qalxır və artıq saat 
səkkizdə restoranı açırdı. Restoranın 
arxasında yerləşən evində Hun Syunun özü, 
arvadı, iki qızı və qulluqçu qadın yaşayırdı. 
Gecələr restorana Hun Syunun yerlisi, yaşlı 
çinli keşik çəkirdi. Müştərilərə iki oğlan uşağı 
qulluq edirdi. Onlar bura sübh tezdən gəlir və 
axşamdan xeyli keçmiş çıxıb gedirdilər. 
Migel müəyyən etmişdi ki, oğlanlar morfiyə 
aludədirlər və narkotiki kiçik dozalarla 
alverçilərdən alırlar. Onlar narkomaniyanın 
hələ son həddinə çatmamışdılar, lakin 
qızarmış göz qapaqları,gözlərinin sönük 
ifadəsi göstərirdi ki, həmin günə çox da 
qalmayıb. Belə getsə tezliklə morfini heroin 
əvəz edəcək, oradan isə ölümə yalnız bir 
addım var. 

Bu gün gündüz Hun Syun restoranı 
arvadının ümidinə buraxıb, özü maşında 
harasa getdi. Migel son anda taksi tapıb 
onun ardınca götürüldü. Onun təəccübünə 
rəğmən onlar çox az, cəmi beşcə dəqiqə yol 
getdilər. Universitetdən azca yuxarıda, 
Qamber rayonunda Hun Syunun maşını 
dayandı və o, yan-yörəsinə boylanmadan evə 
daxil oldu. 

Qonsales diqqətlə baxıb müəyyən etdi ki, 
daha iki mülki paltarlı şəxs çinlinin maşınına 
göz qoyur. Görünür, bunlar yerli 
detektivlərdi. Onlar Hun Syunun restoranına 
gündə üç dəfə yeməyə gələn şübhəli əcnəbiyə 
xüsusi diqqət yetirməklə Migelin də zəhləsini 
tökmüşdülər və axırda o, məcbur olub yerli 
polis şöbəsinə getmiş və orada iki saat vaxtını 
itirib sübut etmişdi ki, o, yavalı biznesmen 
Xose Uribedir,İndoneziyada qalıb özü üçün 
plantasiya almaq istəyir. Əlbəttə bu daha çox 
cəfəngiyata oxşayırdı, ancaq bundan sonra 
polislərin ona marağı açıq-aşkar azaldı. 

Hun Syun evdə cəmi on dəqiqə qaldı. O, 
gedəndə detektivlər yenə də onun dalınca 
düşdülər. Onlar mürəxxəs olandan sonra 
Migel taksinin haqqını səxavətlə ödəyib az 

əvvəl Hun Syunun çıxdığı evə tərəf getdi. 
Taksi sürücüsü maşını sürüb getməzdən 
əvvəl ona göz vurdu. Bu onu şübhəyə saldı və 
o daha iyirmi dəqiqə evin yan-yörəsində 
gəzib, izlənilib-izlənilmədiyini yoxladı. Lakin 
şübhəli bir şey gözünə dəymədi. 

Üçmərtəbəli bina ilk baxışda o birilərdən 
heç nəylə fərqlənmirdi. Migel binanı 
dövrələmə keçdi. Yuxarı mərtəbədə gülüş səsi 
eşidildi. O, başını qaldırıb baxdı. İkinci 
mərtəbədəki pəncərələrin qabağında 
toplaşmış yarıçılpaq qızlar biədəb əl 
hərəkətləri ilə onu içəri dəvət edirdilər. Demə 
bu, fahişəxana imiş! Necə olub ki, belə şey 
ağlıma gəlməyib, Migel məyus halda 
düşündü. Demə, buna görə sürücü göz 
vururmuş. Bu cür axmaqcasına aldanmaq, 
mənsə elə bilirdim...O, aşağıda durmuş 
qapıçıya diqqət verdi, görünür, zərurət 
olanda o həm də adamdöyən vəzifəsini yerinə 
yetirir. 

— Tfu! Murdarlıq, — deyə Migel tüpürdü. 
Artıq məxfi görüş mənzilinə getmək 

olmazdı. O, qaldığı mehmanxanada kirayə 
götürdüyü kiçik köhnə “ford”u restorana 
tərəf sürdü. 

Öz əlaltılarına buyuruqlar verən restoran 
sahibi Migeli görüb mehribancasına 
gülümsədi. O öz söhbətcil müştərisini artıq 
yaxşı tanıyırdı. Migel üzü qapıya tərəf 
oturmuşdu.Zala Kuusmuucanın daxil 
olduğunu görəndə. Qonsales az qaldı çeçəsin. 
Xoşbəxtlikdən qoca ona məhəl qoymadı. 
Kusmuuca geriyə küçəyə boylanaraq içəri 
girdi və onunla üzbəüz oturdu. Migel başını 
aşağı əyib özünü elə göstərdi ki, yeməklə bərk 
məşğuldur. 

O, gözünün ucuyla restorana daha iki 
nəfərin girdiyini gördü və onlardan birini 
dərhal tanıdı – bu Çanq idi. Onlar yaxınlıqda 
oturdular, görünür, Kuusmuucaya göz 
qoyurdular. 

“Gərək bu qoca əclafı həbs edəydik”, – 
deyə Migel qəfil bir qəzəblə düşündü. 

Ofisiantlardan biri qocaya yaxınlaşdı. 
Kuusmuuca astadan ona nəsə dedi. Çanq və 
onun yoldaşları başlarını qaldırdı. Migel 
onları diqqətlə izləyirdi. Bir dəqiqədən sonra 
Xun Syuanın özü göründü. O, əl hərəkətilə 
qocanı restoranın dib otağına çağırdı. 
Görkəmindən kötək yemiş küçə itinə oxşayan 
Kuusmuuca dərindən köksünü ötürdü və 

çinlinin arxasınca getdi. Hər ikisi qonşu 
otaqda gözdən itdi. Migel Çanqa tərəf baxdı, 
Çanq hiss olunmadan başını tərpədib 
baxışları ilə qonşu stolları göstərdi. 
Masaların arxasında daha bir neçə adam 
oturmuşdu. Onların gərgin görkəmindən və 
ayıqsayıq gözlərindən bilmək olurdu ki, adi 
turist deyillər. 

Qonsales düşündü ki, görünür, tələ 
qapanıb və onun burda olmağınının daha heç 
bir xeyri yoxdur, o, ancaq mane ola bilər. Bu 
lənətə gəlmiş Kuusmuuca hər şeyi korladı. 
İndi onları yoxlamaq lazım gələcək. Zalı dib 
otaqdan ayıran qamış pərdə oradan gələn 
həyəcan dolu səsləri aydın eşitməyə imkan 
verirdi. Migel bir də zala göz gəzdirib küçəyə 
çıxdı.Onun “fordu” yaxınlıqda dayanmışdı, o, 
maşını təzəcə xoda salmışdı ki, restoranın 
arxasında həyətdən bir maşının böyük sürətlə 
çıxdığını gördü. Bu, şübhəsiz ki, Hun Syun 
idi. 

Lənət şeytana! Onu əldən burmaq olmaz! 
O, Hun Syunun arxasınca götürülmək 
istəyirdi ki, üç polis nəfərinin oturduğu 
maşının artıq çinlini təqib etdiyini gördü. 

Restorandan qışqırıq və bağırtı səsləri 
gəlirdi. Migel “fordu” böyürdəki küçəyə 
döndərəndə restorana daha bir neçə polis 
maşınının yan aldığını sezdi. 

Hun Syunun maşını şəhər küçələrində 
burula-burula böyük sürətlə hərəkət edirdi. 
Detektivlərin mindiyi maşın onu qarabaqara 
izləyirdi. Migelin “fordu” isə getdikcə daha 
çox geri qalırdı... İndi yəqin maşını nəyəsə 
çırpacağam, – Migel qorxuyla düşündü. 

O, aramsız fit verərək, işıqfora çatdı və 
dayandı. Hər iki maşın artıq döngədə gözdən 
itmişdi. 

Karamba! – deyə Qonsales ispanca lənət 
yağdırdı, – min dəfə özümə söz vermişəm ki, 
sükan arxasında əyləşməyim.Düz deyiblər ki, 
qozbeli qəbir düzəldər. İndi nə edim? Hara 
gedim? Çinli aradan çıxdı, sənə bu da azdır. 
Hələ məlum deyil ki, polislər ona çata 
biləcəklər, ya yox. Qanmaz uşaqları,guya onu 
restoranda yaxalaya bilməzdilər, gərək 
şəhərdə “Formula — 1” yarışı təşkil edəydilər! 
Görəsən, bu əntər hara gedəcək? Görəsən, nə 
üçün şəhər küçlərini dolaşır, trasaya çıxmaq 
istəmir? Bunun bir əmması var! Bəlkə... 

Migel maşını kəskin döndərib, artıq ona 
tanış olan evə tərəf sürdü. Beş dəqiqədən 
sonra o, evin qarşısında idi. Binanın işıqları 
yanırdı, görünür, növbəti müştəriləri 
qarşılamağa hazırlaşırdılar. 

Mindən bir faiz şans var ki, Xun Syun 
bura gələcək və bu şansı əldən vermək olmaz! 

O, maşından çıxdı, ətrafa boylandı və 
inamla qapıçıya tərəf getdi. O nəsə soruşdu 
və Migel onun uzadılmış ovcuna yarım dollar 
basıb işarə ilə göstərdi ki, içəri girmək 
istəyir.Qapıçının bayaqdan zəhrimar yağan 
sifətində təbəssüm oyandı və o, Migelin 
qarşısında qapını taybatay açdı. 

İçəri girən kimi tərli bədən, ucuzlu ətir 
qoxusu Migelin burnuna dəydi, əti çimçəşdi. 
O, iyrənə-iyrənə ətrafa boylandı. Havası 
boğanaq iri qırmızı otağın güzgüsündə öz 
hündür boyunu, narazı sifətini gördü. Enli 
pilləkənlə bir xanım ona tərəf enməkdə idi. O 
nəsə dedi. Migel soruşdu: 

— Siz ingiliscə danışırsız? 
Qadın pozuq ingilis dilində: 
— Bir az danışıram, — dedi. 
— Bəs ispan dilində? 

— Ah, ispanca pis bilmirəm. Senyora nə 
lazımdı? Aydındı, aydındı. Utanmağa, 
sıxılmağa dəyməz. Biz sirr saxlamağı 
bacarırıq. Senyora yəqin ki, avropalı qızlar 
lazımdı? Ah, deməli, senyora fərqi yoxdu? 
Təki qadın olsun! Bu çox da yaxşı deyil. 
Kişinin incə zövqü olmalıdı. Senyora hansı 
qızlar xoş gəlir: sarı aç, yoxsa qarasaç? Çox 
gözəl. Bəs ölçüləri? Mən qadının əndamını 
nəzərdə tuturam. İncə-mincə, ya kök, yanbızı 
yoğun? 

Migel yoğun yanbızlı və sarı saç qadını 
təsəvvürünə gətirib qorxuya düşdü və tələsik 
başını yırğaladı. 

— Ah, deməli, senyorun incə-mincə 
qarasaçlı qızlar xoşuna gəlir? Nə gözəl, nə 
gözəl! Deməli, hər halda senyorun zövqü var, 
özü də yaxşı zövqü var. Bir şey içəcəksiz? 
Şampan şərabı, konyak, viski, yerli rom? 
Aydındı, iki şüşə şampan şərabı. Əla! 11-ci 
otaq. Senyor ikinci mərtəbəyə qalxa bilər. 

Migel ürəyində söylənə-söylənə yuxarıya 
qalxdı. Əgər məlum olsa ki, Xun Syun bura 
gəlməyib, onda o, nəyin xatirinə burnunu bu 
çirkab yuvasına soxub?! Artıq aradan iyirmi 
dəqiqə keçib. 

Qonsales ətrafa girib otağa boylandı. 
Geniş ikiadamlıq çarpayı, bir neçə güzgü, 
kiçik dolab, vanna otağına aparan ensiz qapı. 
Görünür bu, “birinci dərəcəli xidmət” evi idi. 
İlk baxışdan adi otağa oxşasa da, burada 
əxlaqsızlıq və pozğunluq mühiti hiss 
olunurdu. Migel otaqdan iki stuldan birini 
çiyrinə-çiyrinə götürüb pəncərənin qarşısına 
qoydu və əlini səylə silə-silə düşündü ki, bu 
otağın yeganə müsbət cəhəti pəncərəsinin 
küçəyə açılmasıdır. Hun Syun gəlsə, onu görə 
biləcək. 

Qapı döyüldü. Ağ önlüklü qız şampan 
şərabı gətirdi, butılkanı açdı, Migelin narazı 
sifətinə baxdı və gülümsəyib getdi. O, gedən 
kimi otağa incəbel, qarasaçlı qız daxil 
oldu.İndoneziyalı idi, ancaq öz milli 
mənşəini qalın kosmetika qatı altında 
gizlətmişdi. Görünür, ənlik-kirşanın miqdarı 
əsasında onlar özlərini yerli, yaxud, avropalı 
kimi qələmə verirdilər, – deyə Migel 
düşündü. Vəziyyətin bütün komizminə 
baxmayaraq onun heç dodağı da qaçmadı. 

Ateist olsa da, ürəkdən dua edirdi ki, Xun 
Syuan bura gəlsin. Bu dəqiqə yeganə arzusu 
bu idi və ona elə gəlirdi ki,çinli bura təşrif 

gətirsəydi, sevindiyindən onu qucaqlayıb 
öpərdi. 

Qız nəsə soruşdu. Qonsales başını 
yırğaladı. Qız pozuq ingilis dilində soruşdu: 

— Siz məni gözləyirdiz? 
— Düzünə qalsa, səni gözləmirdim, görüm 

səni lənətə gələsən, ancaq əlac nədi. 
— Başa düşmürəm, — qız başını 

yarğaladı. 
— Heç başa da duşə bilməzsən. 

Bəzəyindən cin hürkür.Odur e, şampan 
şərabı, götür iç, — qız axırıncı sözləri çox 
yaxşı başa düşdü. İki stəkana şərab süzüb, 
birini Migelə uzatdı. Qonsales dinməzcə 
badəni aldı, qız isə ərkyana onun dizləri üstə 
oturdu. 

Aşağıda yaxınlaşan maşının səsi eşidildi. 
Diksinən kimi oldu. Bəlkə Xun Syundu? 
Heyətə nəzər salanda gözlərinə inanmadı. Bu, 
həqiqətən də Xun Syun idi. “Deməli, 
yanılmamışam”, – Qonsales sevinclə 
fikirləşdi. – Bəs onda görəsən, o nə üçün 
təkdir? Belə çıxır ki, o, polislərin təqibindən 
qurtula bilib, onların maşınını arxada 
qoyub?! Afərin sənə Xun Syun! Afərin ki, 
onlardan qurtula bilmisən!” 

Çinli maşını küçədə saxladı və ətrafa 
boylanıb, özünü içəriyə dürtdü – kimsə 
qapını irəlicədən açıq qoymuşdu. 

Qonsales öz bədənində kiminsə əllərini 
hiss etdi. O, qızı tamam unutmuşdu. 

— Tələsmə, — deyə o, qızın əllərini 
özündən kənarlaşdırdı, — əvvəlcə soyun, — və 
əliylə çarpayını göstərdi. Qız ayağa qalxıb 
həvəslə paltarını çıxarmağa başladı. 

— Bu dəqiqə gələcəyəm, — Migel vəd etdi 
və qızın sualedici baxışlarını hiss edib 
yüngülcə onun yanağına toxundu, –qorxma, 
qaçmaram. Al, götür, — qızın ovcuna bir 
neçə İndoneziya əsginazı basdı. Yerli rupi öz 
möcüzəli təsirini göstərdi, qız başını tərpədib 
daha böyük həvəslə soyunmağa başladı. 

— Bu dəqiqə gəlirəm, — Qonsales bunu 
deyib otaqdan sivişdi. Deyəsən bu əntərdən 
birtəhər canını qurtara bildi.Qonsales qapıya 
sıxıldı. Yaxınlıqdan hansısa qız keçdi. 
Aşağıda səslər eşidildi. Migel qulaq asdı. 
Ancaq heç nə başa düşmədi, öz “qarğa 
dillərində” danışırdılar. Bu qoca həpənd 
Kuusmuuca bütün işləri korladı. İndi Hun 
Syunu bu dəqiqə,ləngimədən yoxlamaq 
lazımdır. Yoxsa bu dəfə də aradan çıxsa, onu 

tapmaq mümkün olmayacaq onun öz 
maşınına oturmağı kifayətdr ki... Migel başa 
düşürdü ki, o, maşında heç vaxt çinliyə çata 
bilməyəcək, bir sürücü kimi öz naşılığına 
yaxşı bələd idi. 

O, qətiyyətlə aşağı enməyə başladı. 
Ehtiyatla birinci mərtəbəyə düşüb, 
tapançasını çıxardı və kəskin hərəkətlə qapını 
açdı. Kimsə qışqırdı. Otaqda Hun Syun, 
fahişəxananın sahibəsi və tanımadığı 
hündürboy kişi oturmuşdu. 

— Sakit! Mən quldur deyiləm. Xanım, 
bunu onlara izah edin, — o bunu alababat 
ispan dilində izah etdi. 

Xun Syun hündürboylu kişiyə dedi. O, 
başını tərpətdi və sonrakı anda onun əlində 
tapança partdadı. Demək olar ki, eyni vaxtda 
iki atəş açdılar. Migel bir anlıq onu 
qabaqladı.Güllə oturmuş kişinin qarnına 
dəydi və o, sərrast güllə açmağa macal 
tapmayıb stuldan aşdı. Migel baxışlarını 
ayağa sıçrayıb qalxan çinliyə yönəltdi. İngilis 
dilində: 

— Məsləhət görərdim özünüzü ağıllı 
aparasınız, — dedi.Yerdə yaralı 
inildəməkdəydi. 

Qəfildən qapı açıldı və içəriyə iki nəfər 
soxuldu – görünür güllə səsinə qaçıb 
gəlmişdilər. Hər ikisinin əlində tapança 
vardı. Xun Syun dərhal yerə uzandı. Qadın 
qışqırdı. Qonsales öz “koltu”nu hücum 
edənlərə yönəltdi. 

Onun bir çox qüsur və zəif cəhətləri vardı. 
Lakin hazırlıq mərhələsində o, “mavi 
mələklər” arasında ən yaxşı atıcı sayılırdı və 
indi bu ada layiq olduğunu sübut etdi. Migel 
demək olar ki, eyni vaxtda açılan iki atəşlə 
hücum edənlərin əllərini yaraladı. 

Yeganə cavab atəşi onun qulağının 
dibində vıyıldadı.Qonsales gördü ki, birinci 
kişi əlindəki tapançanı yerə salaraq, sağ 
qolundan tutub, lakin ikinci kişi yalnız 
yüngülcə yaralanıb. Əgər tapança onun sağ 
əlində olsaydı əlbəttə ki, o,atəş aça 
bilməyəcəkdi, lakin o, solaxay idi və cavab 
atəşiylə az qala Migeli öldürəcəkdi. 

Qonsales tərəddüd etmədən tətiyi bir də 
basdı. Solaxay kişi ağır-ağır yerə çökdü. Güllə 
onun alnından dəymişdi.Döşəmədə, açıq 
rəngli xalıya hopan qan gölməçəsi əmələ 
gəlməkdəydi. 

Qonsales otağa göz gəzdirdi. Yerdə iki 
nəfər yaralı ağrıdan qıvrılırdı. Hun Syun 
bayaqdan üzüqoylu düşərək əlləriylə başını 
örtmüşdü. Otağın bir küncündə qadın qorxu 
və vahimədən aramsız zıqqıldayır, zarıyırdı. 

Migel kiminsə yerə düşmüş tapançasını 
qaldırdı. Qorxudan yarıbayılmış halda 
uzanmış çinliyə yaxınlaşdı və onun qulağı 
dibində atəş açdı. Hun Syunun dərhal huşu 
özünə qayıtdı, titrəməyə başladı. 

— Tez ol de, Taameni öldürməyi kim əmr 
etmişdi? 

— Mən başa düşmürəm, — deyə çinli 
ingilis dilində inildədi. 

— Məsləhət görərdim ki, başa düşəsən, 
yoxsa beynini göyə sovuracam! 

— Mən... Öldürməyin... öldürməyin... bu 
qadın... bossun əmrlərini o mənə çatdırırdı... 
Odur günahkar! — Hun Syun cır səslə 
qışqırdı. Migel tapançanı qadına tuşladı. 

— Hə, danış görək! — heybətli səslə dedi. 
O eyni zamanda gözünün ucu ilə sezdi ki, 
otağa birinci girən kişi özündə güc taparaq, 
əlini azca aralıda olan tapançaya uzadır. 
Daha bir atəş səsləndi. Açılan güllə əyilib 

yararsız hala düşmüş tapançanı bir kənara 
tulladı. Migel bu dəfə ispan dilində dedi: 

— Madam, sizinlə mırt vurmağa vaxtım 
yoxdu. Danışın.Yoxsa qızlarınız sahibəsiz 
qalar, hə, tez olun... 

— Bunu mənə cənab Muni əmr etdi. Dedi 
ki, bu adamı aradan götürmək lazımdır. 

— Ünvanı? 
Qadın sızıldaya-sızıldaya ünvanı söylədi. 
Bayırda, qapının ağzında nəsə səs-küy 

eşidildi. Giriş qapısını təpiklə vururdular. İç 
otaqlarda ayaq tappıltısı, qızların ciyiltisi 
eşidilirdi. Migel tapançanı çinliyə tuşladı. 

— Əgər ölməli olsam, sən də mənimlə 
birgə öləcəksən! –dedi. 

CAKARTA. ON BEŞİNCİ 
GÜN 

Şarl qələmi yerə qoydu, dikəldi, keyimiş 
barmaqlarını oynatdı, saata baxdı. Axşam 
düşmüşdü. Onlar artıq üçüncü gün idi ki, 
mənzildən çıxmadan işləyirdilər. Gündə bir 
dəfə Çanq onlara baş çəkirdi: ərzaq, zəruri 
ləvazimat, iş üçün material gətirirdi. 
Materialların hamısı məxfi idi, buna görə 
Çanq ertəsi gün onları aparıb yenilərini 

gətirirdi. Bütün bu günlər ərzində missis 
Deyli və region müvəkkili yorulmaq bilmədən 
işləyir, çoxsaylı bank sənədlərini saf-çürük 
edir,“Nügen-Hend” bankının və onunla 
əlaqədə olan şirkətlərin fəaliyyəti haqqında 
müfəssəl dosyeləri nəzərdən keçirirdilər.14 

Kimsə dərindən köks ötürdü. Düpre 
başını qaldırıb baxdı. Divanda missis Deyli 
uzanmışdı. O, gözlərini açdı, dikəlib oturdu. 

— Deyəsən yuxuya getmişdim? 
— Eyb etməz, mən demək olar 

qurtarmışam. 
— Çox yatdım? 
Düpre qol saatına nəzər salıb: 
— Bir o qədər yox, — dedi. 
— Nə üçün məni oyatmadınız? 
— İstəmədim. 
— Üstümü siz örtmüsüz? 
— Hə. 
— İkinci gündür ki, fasiləsiz işləyirsiz. Heç 

olmasa bir az dincəlin. 
— Mən dincəlirəm. İntəhası, siz bunu 

görmürsüz. 
— Dincəlsəydiniz görərdim. 
— Mən doğrudan da dincəlmişəm. 
— Yalan deməyin. 

Şarl gülümsündü. 
— Deyəsən biz savaşırıq? 
— Hələ yox, ancaq siz bu cür işləməkdə 

davam etsəniz mütləq savaşacağıq, — missis 
Deyli ciddi səslə dedi. 

— Narahat olmayın, mən dözümlü 
adamam. 

— İnsan birdən düşür. Mənim yerimdə 
uzanın və çalışın bir az yatasız. Sizə 
dincəlmək lazımdır. 

— Yox, mən hələ bir neçə sənədi də 
yoxlamalıyam, ondan sonra dincələrəm. 

— Heç olmasa qəhvə için. 
— Məmnuniyyətlə. 
— İndicə hazırlaram. — Missis Deyli 

divandan qalxıb qəhvəüyüdəni işə saldı. 
Bir neçə dəqiqədən sonra qəhvə hazır idi. 
Elen qəhvəni iki fincana süzdü. 
— İçin. 
— Təşəkkür edirəm. Siz çox yaxşı qəhvə 

hazırlayırsız. 
— Sizin arvadınızdan da yaxşı? 
Missis Deylinin bu fəndgir sualla nəyi 

öyrənmək istədiyini anlayan Düpre 
təbəssümlə: 

— Mən evli deyiləm, — dedi. 

— Qəribədir. Sizin neçə yaşınız var? 
— Otuz dörd. 
— Siz bundan cavan görünürsüz. 
— Doğrusu bu barədə fikirləşməmişəm. 
— Siz heç vaxt evli olmamısız? 
— Xeyr. 
— Nə üçün? 
— Bilmirəm. Yəqin vaxtım olmayıb. 
— Vaxtınız olmayıb? 
— Qadınlar gözləməyi sevmirlər. Penelopa 

haqqında əsatir poetik mifdən başqa şey 
deyil. Təxminən on il əvvəl mənim adaxlım 
vardı. Lakin mən həftələrlə, bəzən aylarla 
yoxa çıxırdım. Aydın məsələdir ki, bu nə 
onun, nə də onun ataanasının xoşuna gəlirdi. 
O, gözlədi, gözlədi, axırda mənim dostuma 
ərə getdi. 

— Deməli sevmirdi, — Elen astadan dedi. 
— Ola bilsin sevmirdi, — Şarl razılaşdı. 
— Bəs siz heyifsilənmədiz? 
— Müəyyən qədər. Yazığım gəlirdi. 
— Ona? 
— Yox, özümə. 
Missis Deyli susdu. Şarl başa düşürdü ki, 

qadın nə üçün soruşdu və o nə üçün cavab 
verir. Əlbəttə ki, nizamnamənin 

maddələrinin birinin kobudcasına pozulması 
deməkdi. Bu maddəyə görə öz şəxsi həyatı 
haqqında danışmaq qəti qadağan idi. “Mavi 
mələklər” yalnız öz ”əfsanələrini”, bir də öz 
yoldaşlarının “əfsanələrini”, yəni uydurma 
həyatlarını bilirdilər. Bundan artıq nəyisə 
öyrənməyə onların ixtiyarı yox idi. Lakin bu 
təşkilatda uzun illər işləmiş Düpre bilirdi 
ki,çox vaxt nizamnamənin məhz bu paraqrafı 
pozulur. Ölümlə gündəlik ünsiyyət onları adi 
insani münasibətdə daha mehriban, səmimi 
və təbii olmağa vadar edirdi və onlar öz 
“əfsanələri” arxasında gizlənməyə 
çalışmayaraq bir-birlərinə həqiqəti 
danışırdılar. 

— Bəs siz özünüz... evlisiz? — Şarl 
müəyyən tərəddüdlə soruşdu. — Əgər cavab 
vermək istəmirsizsə... 

— Mən evli olmuşam. 
— Olmusuz? 
— Sonra boşanmışam. 
— Yəqin o sizə qarşı... 
— Yox. Yox, yox. O həmişə yaxşı ər və ata 

olub. Ancaq sonra məlum oldu ki, biz bir-
birimiz üçün yaranmamışıq.Buna görə də 
ayrıldıq. 

— Siz “yaxşı ata” dediniz. Sizin uşağınız 
var? 

— Qızım var. On bir yaşındadır. 
— Ağlıma gəlməzdi ki, sizin bu yaşda 

uşağınız olsun. Sizə heç otuz yaş vermək 
olmaz. 

— Mənim otuz iki yaşım var. 
— Siz bunu elə dediniz ki, sanki, altmış iki 

yaşınız var. 
Elen gülümsündü. 
— Yox, vur-tut otuz iki yaşım var. 
— Bu çox da böyük yaş deyil. 
— Qadın üçün böyük yaşdı. 
— Qadın otuz yaşından sonra çiçəkləyir. 
— Bu komplimentdi? 
— Xeyr. Mən Balzakın fikrini deyirəm. 
— O, ötən yüzillikdə yaşayıb. 
— Sizsə bu yüzillikdə yaşayırsız. 
— Balzak daha bir həqiqəti söyləyib: 

“Qadının xoşbəxtliyi onun rifahındadır”. 
– “Necə ki, gözəlliyi onun bəzək-

düzəyindədir”, – deyə Şarl fikri tamamladı. 
— Görürsüz, siz bunu da bilirsiz. 
— Siz öz həyatınızı uğursuz sayırsız? 
— Bilmirəm. Mən əvvəllər elə belə yaşayır 

və heç vaxt düşünmürdüm ki, xoşbəxtəm, ya 

yox. Ərə gedəndə fikirləşdim, xoşbəxtəm, 
ancaq sonra anladım ki, yanılırmışam. 
Boşanandan sonra həyatım mənən çox ağır 
keçirdi, buna görə “mavi mələklərin” 
koordinator köməkçisi olmaq təklifinə 
həvəslə razılıq verdim. 

— Çoxdan? 
— Artıq beş ildir. 
— Siz öz dərdinizi işlə ovutmaq istəyirdiz? 
— Hə. Ancaq bu, mümkün olmadı. Kişilər 

öz həyatlarını bütövlükdə işə həsr etməyi, bu 
həyatın mənasını yalnız işdə görməyi 
bacarırlar. Qadın isə bunu bacarmır. 

— Siz belə hesab edirsiz? 
— Bəli. Hər bir qadın hər şeydən əvvəl 

qadındır. O ilk növbədə adi insan xoşbəxtliyi 
haqqında, öz ailəsi, öz əri haqqında düşünür. 
Və fərqi yoxdur ki, bu qadın baş nazirdi,ya 
adi süpürgəçidi. Onların hamısı qadındı, 
arvaddı. 

— Hətta feminist qadınlar da? 
— Hətta onlar da. Onların çoxu şəxsi 

xoşbəxtliyinə inamını itirdikdən sonra 
bədbinliyə qapılmış qadınlardır. 

— Heç vaxt bu barədə fikirləşməmişəm. 

— Fikirləşsəniz pis olmaz. Yadınızdadı, 
Mariya Stüartla kraliça Yelizavetanın 
mübahisəsi? Mənim həmişə kraliçaya daha 
çox yazığım gəlib. Mariya Stüart sevib və 
sevilib və son nəticədə həyatdan məhrum olsa 
da, bir qadın kimi kraliça Yelizaveta üzərində 
qələbə çalıb. Və ola bilsin ki, Yelizaveta sevib-
sevilmək xatirinə, ona qismət olmayan bu 
duyğunu dadmaq naminə çox şeydən 
keçərdi. 

— Şəxsən mən Yelizavetanı hər cür hiss və 
duyğudan məhrum olan bir qadın saymışam 
və həmişə Mariya Stüarta yazığım gəlib. 

— Bu, kişi nöqteyi-nəzəridir. 
— Əlbəttə. 
— İnanın ki, Yelizaveta təkcə kraliça yox, 

həm də qadın idi. O da qadın xoşbəxtliyinə, 
ailə qurmaq, uşaq doğmaq tələbatına möhtac 
idi. Lakin bütün bunların ona nəsib 
olmadığını və rəqibəsinin bu barədə daha çox 
bəxti gətirdiyini anladıqdan sonra o özünə 
yer tapa bilmir. Siyasətdə Yelizaveta qalib 
gəlsə də, sevgi sənətində Mariya qələbə çalır. 
Və heç kəs deyə bilməz ki, hansı qələbə daha 
qiymətlidir. 

— Sizinlə söhbət etmək maraqlıdır. Siz 
köhnə həqiqətlərə yeni mövqedən yanaşmağı 
bacarırsız. 

— Sizsə nəzərə çarpdırmadan məni 
öyrənməyə çalışırsız və mən özümü elə 
göstərməliyəm ki, guya bunu hiss etmirəm. 

Şarl güldü. 
— Doğrudan da sizinlə danışmaq çox 

maraqlıdır, çünki sonrakı anda nə 
deyəcəyinizi bilmək olmur. Siz qeyri-adi 
insansız, missis Deyli. 

— Yenə kompliment? — deyə Elen 
qaşlarını qaldırdı. 

— Yox, mən həqiqəti deyirəm. Bir də ki, ən 
azı yaxşı işinizə görə mənim sizə bir-iki 
kompliment söyləməyə haqqım çatır ya yox? 

Baş koordinator düz Düprenin gözlərinin 
içinə baxaraq soruşdu. 

— Barı bilirsiz sizin qrupu irəlidə nə 
gözləyir? 

— Təxminən bilirəm. 
— Siz triadanın laboratoriyasını aşkar 

etməklə yanaşı onların əlaqələrini üzə 
çıxarmalı olacaqsınız. 

— Bilirəm. 
— Bu isə çox təhlükəlidir. 

Düpre gülümsündü. 
— Mənə belə gəlir ki, siz gələcək əməliyyat 

qarşısında mənim psixoloji səbatlılığımı 
yoxlamaq istəyirsiz. 

— Zarafatı boşlayın. Siz yaxşı bilirsiz ki, 
bütün bunlar nəylə qurtara bilər. 

— Bizim işimiz belədir. 
— Siz oradan qayıtmaya bilərsiz... 
— Əlli-əlliyədir. Fransızlar demişkən, 

“fifti-fifti”. 
— Anlamadım. 
— Yəni şans əlli-əlliyədir: biz qayıda da 

bilərik. 
— Şarl, mən istəyirəm ki, siz mütləq 

qayıdasınız. Eşidirsiz? Çox istəyirəm! —
 Onun sifətində əzab ifadəsi göründü. — Bu 
çox dəhşətdir, Şarl! Dostlar, tanışlar, 
doğmalar gedir və... qayıtmırlar. Biri, ikisi, 
üçü.. Mən Taameni yaxşı tanıyırdım. O, 
Çanqın dostu idi. Mən Fogelveydi də az-çox 
tanıyırdım. Bəs Morrison? Siz yəqin ki, 
“Yorkşir Ciyərçıxaranı”15haqqında eşitmisiz. 
Onu Morrison ifşa etmişdi. İndi onlar 
Morrisonu da öldürdülər. Şarl, bu adamlar 
qeyri-adi insanlar idi – igid, xeyirxah, 
sədaqətli... 

— Narahat olmayın. Hər şey yaxşı... 
— Sus. — Elen əliylə onun ağzını 

yumdu. — Xahiş eləyirəm, sus. Sən 
qayıtmasan mən buna dözə bilməyəcəm! 

Düpre nəvazişlə onun əlini öz əlinə aldı, 
dodaqlarına aparıb öpdü. Bu vaxt otaqda 
telefon ucadan zəng çaldı. 

Elen diksindi. On saniyədən sonra zəng 
təkrar olundu.Və nəhayət, telefon eyni bir 
fasilə ilə üçüncü dəfə zəng çaldıqda, Şarl 
bunun şərti işarə olduğunu anlayıb dəstəyi 
qaldırdı və onu missis Deyliyə ötürdü. 

— Bu muzeydi? — dəstəkdən Çanqın səsi 
gəldi. 

— Xeyr, siz səhv düşmüsüz. 
— Qəribədir. Zəhmət olmasa deyin, sizin 

telefon nömrəniz “6” rəqəmi ilə qurtarır? 
Telefon dəstəyi missis Deylinin əlindən 

düşdü. 
— Deyəsən yenə nəsə baş verib, o, 

dodaqlarını güclə aralayaraq pıçıldadı. 
Sifətində çaşqınlıq və qorxu oxundu. 
Düprenin sualedici baxışlarına cavab olaraq 
dedi: 

— Çanqdır. İndicə bura gələcək. 
Şarl ümidlə soruşdu: 

— Bəlkə, heç nə olmayıb? 
— Yox, ürəyimə pis şey damıb, — Elen 

pıçıldadı. 
— Mən ürəkdammaya inanmıram. Hər 

şey yaxşı olacaq.Görərsən, hər şey əla olacaq. 
Nəsə danışmaq lazım deyil. Bu dəqiqə qəhvə 
hazırlaram, görərsən ki, köhnə subay kişilər 
əsl qəhvəni necə hazırlayırlar. Ürəyinə pis şey 
gətirmə, hər şey yaxşı olacaq, — deyə Düpre 
təkrar etdi. 
 

 

  

MÜƏLLİFDƏN 

Bu dəfə mən onunla Rumıniyada, Qara dəniz 
sahilində yerləşən Monqaliya kurort şəhərciyi 
yaxınlığında, “Ballada”otelində görüşdüm. O, 
Rumıniyaya iki gün əvvəl turist dəstəsinin 
tərkibində gəlmişdi və məni inandırmağa 
çalışırdı ki, guya bura yalnız bir məqsədlə – 
istirahət etmək üçün təşrif gətirib. Ancaq 
mən artıq onun həmkarlarından 
öyrənmişdim ki, qarşıda onu son dərəcə 
mürəkkəb əməliyyat gözləyir və hətta məni 
belə bu əməliyyatın təfsilatı ilə tanış etmək 
istəməyəcək. 

— Sən əsl Ceyms Bond həyatını 
yaşayırsan. Sən yəqin ki,Fleminqin bu 
əsərləri ilə tanışsan. 

— 007 agentinin sərgüzəştlərini 
deyirsən? — O, təbəssümlə soruşur. —
 Təsəvvür elə ki, tanışam və hətta Bondun 
sərgüzəştləri seriyasında olan bir necə kitabı 
böyük məmnuniyyətlə oxumuşam. Onu da 
deyim ki, “7” mənim sevimli rəqəmimdir. 
Mənim vəsiqəmin nömrəsi də 07-dir, 007 
yox,məhz 07. Təsadüf belə gətirib. Bilirsən də 
Ceyms Bond əsər boyu nə edir? Tullanır, atəş 
açır, öldürür. Yadında saxla ki,öldürmək 
üçün “M məxfi idarəsi tərəfindən verilmiş 
xüsusi icazəsi var və iki sıfır rəqəmi bu cür 
hərəkət azadlığını bildirir. Bizə belə iczəni 
heç kəs verməyib. İstənilən sivil ölkədə 
istənilən qətlə görə məni dərhal həbs edib 
məhkəməyə verərlər. Bununla belə, 
Fleminqin əsərləri mənim xoşuma gəlir. 
Orada hər şey çox dəqiq və həqiqətə uyğun 
təsvir edilib. Bu da təəccüblü deyil, axı 
Fleminqin özü keçmiş kəşfiyyatçıdır. Mən bu 
yaxınlarda Vyanada Mərkəzi Kəşfiyyat 
idarəsinin keçmiş direktoru Alen Dallesin 

“Kəşfiyyat sənəti” kitabını oxudum. Olduqca 
maraqlı və ibrətamiz əsərdir. 

— Bəs sizin sərgüzəştlər? Məgər sən özünü 
bir növ Ceyms Bond saymırsan? 

— Yox. Qətiyyən. Ən azı ona görə ki, 
məğlubedilməz 007agentindən fərqli olaraq 
biz qurbanlar veririk. Bizim mavi planet 
qızmar kürəyə dönüb və hətta milyonlarla 
”mavi mələk” də dünyanı bürümüş bu 
pozğunluq və zorakılıq dalğasının 
öhdəsindən gələ bilməz. Əlbəttə, biz nəsə 
etməyə çalışırıq, lakin açıq danışsaq, bu 
ümmanda bir damladır. Və heç bir Ceyms 
Bonddan kar aşmaz. Bədxassəli şişi müalicə 
etmək yox, kəsib atmaq lazımdır. 

— Siz buna çalışırsız? 
— Qismən hə. Lakin bizim də çox şeyə 

gücümüz çatmır.Yalnız filmlərdə və 
kitablarda “İnterpol” həmişə cinayətkarları 
yaxalayır. Gerçək həyatda isə canilər çox vaxt 
ədalət mühakiməsindən yayına bilirlər. 

— Lakin işin səni qane edir, eləmi? 
— Əlbəttə. Bir də “mavi mələklər” 

kursunda təlimatçı mənə dedi: ”Biz 
assenizatorlarıq.16 Bizdən həmişə pis iy gəlir 
lakin biz olmasaq, bütün evləri, şəhərləri 

üfunət bürüyər və biz öz çirkli işimizlə 
məşğul olmalıyıq ki, yaşadığımız yerdən pis 
iy gəlməsin”. Kobudcasına, lakin çox dəqiq 
deyilib. 

— Bəs indi? 
— İndi yox. Biz assenizator deyilik. Biz 

evə zəhərli kimyəvi maddələr fısqırdan 
sanitarlarıq. Biz onun köməyilə hər cür 
ziyanverici və gəmiriciləri, tarakan və 
siçovulları məhv etməyə çalışırıq. 

— Lakin “Mavi mələklər” “İnterpolun” 
tərkibinə daxil deyil. 

— Deyək ki, “Mələklər” ”İnterpolla” sıx 
bağlıdır və onun himayəsi altında yaranıb. 
Məsələ orasındadır ki, əsasən əldə olunan 
informasiyanın təhlili ilə məşğul olan 
“İnterpola”bu informasiyanı yerlərdə 
yoxlayan adamlar lazımdır ki, bununla da biz 
məşğuluq. Gördüyümüz işin mahiyyətini 
qısaca ifadə etsək, biz cinayətkarlıqla 
mübarizə üzrə beynəlxalq hüquq-mühafizə 
xidmətlərinin xüsusi dəstəsiyik. Özü də bizim 
təşkilat yalnız könüllülərdən ibarətdir. 
Dünyanın hər hansı bir ölkəsinin hökumət və 
ya dövlət xidməti qarşısında bizim heç bir 
öhdəliyimiz yoxdur. Lakin bizim 

fəaliyyətimiz beynəlxalq hüquq 
təşkilatlarının statusu ilə ziddiyyət təşkil 
etmir və BMT-nin onun beynəlxalq 
ixtisaslaşdırılmış idarələri üçün təsdiq etdiyi 
normalara tam uyğundur. 

CAKARTA. ON ALTINCI 
GÜN 

— Adınız? 
— Xose Jozef Uribe. 
— Doğulduğunuz il? 
— 1951. 
— Doğulduğunuz yer? 
— Staniz-Toun. Yamayka. 
— Haradan gəlmisiz? 
— Elə oradan. Yamaykadan. 
— İndoneziyaya birbaşa Yamaykadan 

gəlmisiz? 
— Xeyr. Birləşmiş Ştatlardan. 
— Nə vaxt? 
— Beş gün bundan əvvəl. 
— Harda qeydiyyatdan keçmisiz? 
— Cakartada. 
— Gəlişinizin məqsədi? 
— Kommersiya. 
— Konkret hansı kommersiya? 

— Kauçuk plantasiyası almaq istəyirəm. 
— Siz fahişəxanada nə edirdiniz? 
O qımışdı: 
— Adətən kişilərin orada etdiyini. 
Zabit əsəbiləşdi: 
— Adətən kişilər orada güllə atmırlar. 
Qonsales hiss olunmadan sol əlini 

ovuşdurdu. O gün fahişəxanada Migel özünü 
güclə saxladı ki, başını əlləriylə örtərək 
üzüqoylu uzanmış Hun Syunu yerindəcə 
güllələməsin.Sonra o, qışqırıq və ciyilti səsləri 
arasından polis maşınlarının “ulartısını” 
sezib başa düşdü ki, yerli detektivlər çinlinin 
maşınını tapa biliblər və indicə evə 
soxulacaqlar. Onda o çox zəruri bir şeyi 
etməyə macal tapdı: hər iki tapançada 
barmaq izlərini səylə sildi və onları 
pəncərədən küçəyə atdı. 

Bundan bir saniyə sonra qapı sındırıldı və 
otağa polislər doluşdular. Əllərini 
qandallayıb, üst-başını axtardıqdan sonra 
onu buraya, polis məntəqəsinə gətirdilər. 

Əlbəttə ki, onlar şübhəli heç nə 
tapmadılar. Yamayka pasportu da diqqəti 
cəlb etmədi. Əvvəlcə onu dindirmirdilər, 
lakin görünür Xun Syun ifadə verməyə macal 



236 
 

tapmışdı və onlar bilirdilər ki, tapançadan o, 
atəş açıb. Triadanın iki yaralı üzvünün və 
fahişəxana sahibəsinin ifadələri çinlinin 
söylədiklərini təsdiq etdikdən sonra polisin 
bütün diqqəti ona – bu cür sərrast güllə 
atmağı bacaran “Yamayka kommersantına” 
yönəlmişdi. Budur, artıq ikinci saat idi ki, 
onlar aramsız suallar verərək, onu yalandan 
tutmağa çalışırdılar.Lakin indi Migeli yalnız 
bir sual həqiqətən narahat edirdi –Çanq hara 
yoxa çıxıb. Migel onu nə fahişəxananı 
hücuma alan polislərin arasında, nə də 
burada, polis məntəqəsində görə bilmişdi. 
Düpreyə məlumatı isə o, yalnız Çanqın 
vasitəsilə göndərə bilərdi. O, yubansa, cənab 
Muni çinlini həbsindən xəbər tutub yoxa 
çıxa, yaxud dəlil-sübutları məhv edə bilərdi. 

Məntiqlə düşünəndə o, başa düşürdü ki, 
onun “Dubl b-14” qrupunun, eləcə də 
əməliyyatın gedişindəki iştirakı əslində başa 
çatıb. Ən yaxşı halda bir, yaxud iki aydan 
sonra “İnterpol” onun beynəlxalq cinayətkar 
kimi verilməsini tələb edəcəkdir. Və yalnız 
İndoneziya hökuməti onu təhvil verməyə 
razılıq verdiyi halda o, evə qayıda biləcəkdir. 
Ovaxta qədər isə o, həbsxanada oturmalı 

olacaqdır. Bu da bir növ işdir. Çünki o heç 
bir halda həqiqəti söyləyə, polislərə “mavi 
mələklər” haqqında məlumat verə bilməz. 
Deyə bilməz ki, o, xüsusi agentdir. 

Lakin cənab Muni haqqında məlumatı 
hökmən çatdırmaq, özü də mümkün qədər 
tez çatdırmaq lazımdır, yoxsa sonra gec ola 
bilər. Bəs yaxşı, bu Çanq hara yoxa çıxıb? 
Yəni doğrudanmı o bilmir ki, həbs edilənlərin 
arasında yamaykalı kommersant Jozef Uribe 
də var? Görünür hələlik bilmir.Lakin sabah 
səhər, ən geci birisi gün o bundan mütləq 
xəbər tutacaq və onunla görüşməyə çalışacaq. 
Lakin onda gec olacaq. Çox gec olacaq. 

İndi onu ispanca yaxşı bilən zabit 
dindirir. Digər iki zabit otaqda vargəl edirdi. 

— İndoneziya vətəndaşının öldürüldüyü 
tapançanı biz sizin olduğunuz otağın 
pəncərələri altında aşkar etmişik 

— Siz düşünürsüz ki, onu mən gülləylə 
vurmuşam. 

— Biz düşünmürük. Biz bunu dəqiq 
bilirik. Sizinlə bir otaqda olanların dördü də 
sizi göstərirlər. 

— Onlar mənə böhtan atırlar. 

— Çox yaxşı. Bəs onda nəylə izah edərsiniz 
tapançada barmaq izləri tapılmayıb. 
Ümumiyyətlə heç bir iz tapılmayıb. 

— Çünki heç kəs ondan atəş açmayıb, heç 
kəs onu əlində saxlamayıb, ona görə də 
barmaq izləri yoxdur. 

— Uribe, özünüzü hamıdan ağıllı 
bilməyin! — O, başı üzərində ikinci zabitin 
səsini eşitdi. — Lazım deyil. Bu sizin özünüzə 
sərf etməz. 

O, başını danışan zabitə tərəf döndərdi: 
— Sərf etdi, etmədi, mən özümə böhtan 

ata bilmərəm. 
Üçüncü zabit sınıq-salxaq ispan dilində 

soruşdu: 
— Siz Cakartada nə edirdiniz? 
— Yaşayırdım. 
— Necə? 
— Bütün normal adamlar kimi. Yeyirdim, 

içirdim, yatırdım. 
— Harda? Konkret olaraq harda 

yatırdınız? 
— Mehmanxanada. Mənim yük-yapım 

hələ də ordadır.Siz özünüz otelə zəng edib 
öyrənə bilərsiz. 

— Biz artıq zəng etmişik. Siz orada yalnız 
üç gün qalmısız. Bəs ondan əvvəl? Ondan 
əvvəl harda olmusuz? 

Qonsales gülümsündü: 
— Mən qadınlara aludə adamam. 
— Hə, nə olsun? 
— Mən bir gecəni mötəbər evlərin birində 

keçirmişəm. 
— Orada da bu şərəfə atışma təşkil 

etmisiz? 
— Siz nahaq məni məsxərəyə qoyursuz. 

Təkrar edirəm ki,mən güllə atmamışam. Siz 
yanılırsız. 

— Onda dəqiq ünvanı söyləyin. Otelə 
gəlməmişdən əvvəl siz harada gecələmisiz? 

Migel məxfi görüş mənzilində 
gecələmişdi. Ancaq onu lap çarmıxa 
çəksəydilər də, bu uzunqulaqlara ünvanı 
söyləməzdi. 

— İndicə dedim ki, mötəbər bir evdə 
gecələmişəm. Mən istəmirəm ki, həmin 
qadının adı hallansın. Əri bilsə, faciə baş verə 
bilər. 

Güllə səsi kimi açılan şapalaq onu bir 
anlıq sarsıtdı. 

— Heyvan! Düz danış! 



240 
 

— Mən düz danışıram. 
Bu dəfə yumruq zərbəsi onun çənəsini 

laxlatdı. Partlamış dodaqlarından qan 
süzüldü. O, dilini dodaqlarına sürtərək, 
yenilməz bir inadla: 

— Nahaq vurdunuz, — dedi, — indən belə 
ümumiyyətlə, sizin suallarınıza cavab 
verməyəcəyəm. 

— Cavab verəcəksən! — zabitlərdən biri 
hikkəylə dedi. –Özünü tülkülüyə vurma. Əgər 
sən Yamayka biznesmenisənsə, onda mən də 
yepiskopam. İstəyirsən deyim ki, sən 
kimsən? Sən Hün Syunun əlaltılarından 
birisən. Biz çoxdan onun adamlarını 
axtarırıq. 

— Axı... 
— Mumla. Yaxşı-yaxşı fikirləş. Sənin 

bizim əlimizdə olduğunu hələlik heç kəs 
bilmir və axıra qədər bilməyə də bilər. Bizim 
sərəncamımızda çox üsul var ki, səni 
həmişəlik susdurarıq. Həmişəlik! Barı bunu 
başa düşürsən? 

— Başa düşürəm. 
— Ay sağ ol! Bu başqa məsələ. Sən ki, 

özünə düşmən deyilsən. İndi sən bizə hər şeyi 

danışarsan, biz də səni buraxarıq, gedərsən 
öz Yamaykana. Əlbəttə ki, əgər istəsən. 

Hə, gedərəm o dünyaya, – Migel 
fikirləşdi, ancaq əlac yoxdu, axıra qədər 
oynamaq lazımdır. 

— Gərək fikirləşəm. 
— Çox çəkər fikirləşməyin? 
— Heç olmasa sabaha qədər. 
— Yaxşı, fikirləş, — deyə gözlənilmədən 

zabitlərdən biri dərhal razılaşdı. Düyməni 
basdı. Keşikçilər gəlib Qonsalesi apardılar. 

Uzun dəhlizlə addımlayan Migel diqqətlə 
ətrafa göz qoyurdu. Bu cür güclü mühafizəsi 
olan yerdən qaçmaq ağlasığan iş deyildi. 
Görünür, vəziyyəti ümidsiz idi. Ona səhərə 
qədər vaxt verilmişdi. Bəlkə, o vaxta qədər 
Çanq onu tapa biləcək? Bəlkə birdən 
tapmadı, onda necə olsun? Onda vaxtı 
mümkün qədər uzatmaq lazım gələcək. 

Onu bir kameranın yanına gətirdilər. Baş 
keşikçi cibindən açarları çıxarıb qapını açdı. 
Bomboş bir kamera idi. Arxada dayanmış 
mühafizəçi nəsə dedi, baş keşikçi başını 
tərpətdi və Migeli kənara itələyib qapını 
bağladı. Onlar daha bir neçə addım atıb, 
sonrakı kameranın yanında ayaq saxladılar. 

Qapının kilidləri cingildədi və nəsə 
düşünməyə macal tapmamış onu aşağıya 
itələdilər. 

Arxada qapı şaqqıltıyla örtüldü. Qonsales 
ətrafa boylandı. Döşəməyə pərçimlənmiş iki 
dəmir çarpayı, kiçik masa və iki stul. Stolun 
üstündə bir neçə kasa. Sağda hündürboy bir 
asiyalı oturub və cidd-cəhdlə şorba hortdadır. 
Açılıb örtülən qapının səsinə heç məhəl də 
qoymur. Soldakı stul boşdur. Migel keçib 
oturur. İspanca deyir: 

— Axşamınız xeyir! 
Məhbus nə başını qaldırıb baxır, nə də 

cavab verir. Migel səsini bir qədər qaldırır: 
— Deyirəm ki, axşamınız xeyir! 
Məhbus yenə cavab vermir. Ümumiyyətlə, 

ona heç bir məhəl qoymur. Bəlkə, heç nə başa 
düşmür, ya eşitmir, kardır? Migel yenə nəsə 
deyir. Xeyri yoxdur, məhbus öz işindədi, 
susur və öz şorbasını hortdadır... 

Gözlənilmədən məhbus əlini qaldırır və 
boğazını göstərərək anlaşılmaz səslər çıxarır. 
Demə, biçarə lal-kar imiş!Bu cür qonşudan 
kim inciyər?! 

Öz məhbəs yoldaşı ilə ünsiyyət yaratmaq 
ümidini itirən Migel qalxıb çarpayıya tərəf 

gedir, pencəyini çıxarıb çarpayının 
söykənəcəyindən asır. İyrənirmiş kimi 
ehtiyatla uzanır. Əcəb işə düşmüşük, – 
fikirləşir, – ölmədik, həbsxananı da gördük. 
Birinci məhbusluğa görə təbrik də etmək 
olar,ümid edək ki, birinci və axırıncı 
məhbəslik deyil. Tfu, tfu!..göz dəyməsin. 

Lal-kar məhbus öz horrasını yeyib 
qurtarır. Gedib öz çarpayısında arxası Migelə 
tərəf uzanır. Çox qanmaz məxluqdur. Ancaq 
boy-buxununa söz ola bilməz. Migeldən geri 
qalmır. Görəsən nəyə görə tutulub? Yəqin 
cinayətkardır. Kimisə qarət edib, ev yarıb, 
cibə girib? Hər halda bu cür sir-sifətlə ancaq 
qapı sındırmaq olar. 

Elə bunun özü də “zehni” əməkdir!. 
Kameranın qapısı cingiltiylə açılır. Daha 

bir nəzarətçi içəriyə daxil olur. O, Qonsalesin 
dolu nimçəsinə nəzər salır və barmağını 
nimçəyə tuşlayır. Qonsales əlini yelləyir, yəni 
“yemirəm”. Nəzarətçi çiyinlərini çəkir, kasa 
və nimçələri stolun üstündən götürür, çıxıb 
gedir. Qapı yenə şaqqıltı ilə örtülür. Lal-kar 
məhbusun heç tükü də tərpənmir. Yəqin 
yatıb. 

Nəsə düşünüb tapmaq lazımdır, – Migel 
fikirləşir, – Yoxsa gec olar. İndi ən başlıca 
məsələ cənab Munidir, görüm onu səhərə sağ 
çıxmasın. 

Bu onun axırıncı aydın düşüncəsidir. 
Yorğunluq öz işini görür və o, dəmir taxtın 
üstündə qara-qorxulu yuxuya gedir. 

O, qəfildən oyanır, daha doğrusu elə bil 
hansısa sirli duyğu onu yuxudan oyadır. 
Migelə elə gəlir ki... nəhəng bir qaraltı onun 
üstünə yeriyir. Budur, o, lap yaxındadır. Son 
anda Migel özünü cəmləyərək, kənara 
əyilməyə və hər iki ayağını qaldırıb bu nəhəng 
qaraltıya zərbə endirməyə macal tapır.Yerə 
dəyən bədənin tappıltısı Migelin şübhələrinə 
son qoyur. Yox, bu, yuxu deyil, onu qara 
basmır. 

O, ayağa sıçrayır. Lal-kar məhbus da artıq 
ayağa qalxaraq yenə onun üstünə yeriyir. 
Kameraya süzülən ay işığı hər bir detalı 
aydın görməyə imkan verir. Lal-karın sağ 
əlində bıçağın tiyəsi parıldayır. Hər şey tam 
səssizlikdə baş verir, buna görə daha qorxunc 
və irrial təsir bağışlayır. 

Heç nə anlamayan Migel çaşqın halda 
qapıya tərəf geriləyir. Başa düşür ki, qapını 

döyməyə macal tapmayacaq, elə həmin 
andaca bıçaq zərbəsinə tuş olacaq. Vuruşmaq 
lazımdır, başqa çarə yoxdur. Yüngül titrəyən 
sağ ayağını qaldıraraq, bir-birinin ardınca iki 
zərbə endirir. Ayağı lal-kar məhbusun 
çiyninin üstüylə sürüşür və elə bir xətər 
yetirmir, onu yalnız bir addım kənara 
tullayır. Daha bir zərbəsi yan ötür.Məhbus 
bıçağı hərləyir, onun boğazına saplamağa 
çalışır.Migel kənara sıçramağa güclə macal 
tapır. Və eyni zamanda məhbusun qarnına 
güclü və sərrast zərbə endirir. Lal-kar ikiqat 
olur, inildəyir, ancaq bıçağı əlindən 
buraxmır. Migel onun peysərinə daha bir 
zərbə endirir. Lal-kar son anda bütün gücünü 
toplayaraq onun üstünə cumur. Əlbəyaxa 
olub yerə yıxılırlar. 

Lal-kar məhbus daha tez ayağa qalxdı. 
Migel dikəlib kənara sıçramağa hazırlaşdığı 
anda sinəsində yandırıcı ağrı duydu. Cırılmış 
köynəyi al qana boyandı. Lal-kar məhbus ona 
özünə gəlməyə macal verməyərək, yenə bıçağı 
yellədi.Migel bütün gücünü toplayıb, divarın 
köməyilə özünə təkan verərək, məhbusa 
öldürücü “anemi” zərbəsi endirdi. Karatedə 
artıq əfsanəyə dönmüş bu zrbəyə hətta 

professionallar da nadir hallarda əl atırlar. 
Belə ki, “anemi” zərbəsinə tuş olan insan hələ 
yerə yıxılmamış ayaq üstəcə canını tapşırır. 

Qonsales divara söykənərək, ağır-ağır yerə 
çökdü. Vəssalam! Bu da sənin üçün sakit 
gecə və xoş qonşuluq. Bu lalkar məhbus 
əlbəttə ki, triadanın adamı idi. Görünür, 
Migel onların imkanlarını lazımınca 
qiymətləndirə bilməmişdi.Cənab Muni 
əlindən gələni edəcək ki, Migel Qonsales 
həmişəlik sussun. Bu gün onun bəxti gətirdi. 
Bəs sabah? Sabah hansısa polis nəfəri 
müəyyən məbləğə onu “qaçmaq cəhdi 
zamanı” gülləylə vurub ölüdürə bilər. Yox, 
daha gözləmək olmaz. Qaçmaq lazımdır. 

O, əliylə sinəsini yoxladı. Deyəsən, yara 
təhlükəli deyildi. Görünür, bıçaq sinəsilə 
sürüşərək dərini cızmışdı. Buna heç yara 
demək olmazdı. Doğrudur, xeyli qan 
itirmişdi, ancaq bu da boş şey idi. Migel 
köynəyinin ətəyindən bir zolaq cırıb yaranın 
üstünə qoydu. Ağrıyır. Eyb etməz. Dözmək 
olar. İndi qaçmaq lazımdır. Nəyin bahasına 
olursa-olsun. Səhər gec ola bilər. Hansı yolla 
qaçmaq? Düşünüb tapmaq lazımdır. 
Dünyada elə bir zindan yoxdur ki, oradan 

qaçmaq mümkün olmasın. Çıxılmaz 
vəziyyətlər olmur. İntəhası, baş işlətmək 
lazımdır. Düşünmək, düşünmək, 
düşünmək... 

MADURA ADASI. ON 
ALTINCI GÜN 

Yaxta Madura boğazının dalğalarında tənbəl-
tənbəl yırğalanırdı. İllüminatordan adanın 
yaşıllığı görünürdü. Luici barın qabağında 
içkilərlə əlləşən yaxta sahibinə baxırdı. 

— Doğrusu, gözlərimə inanmadım. Sən 
hara, Madura hara?Elə bildim məni qara 
basır. Sonra gördüm yox, bu, həqiqətən də 
sənsən. Gör bir harda görüşürük?! Dünyanın 
o başında, necə deyərlər, itin quduran 
yerində. Səncə bu, təsadüfdür? 

Yaxta sahibi gülümsündü. 
— Əlbəttə yox. Görünür, biz eyni bir işi 

görürük, ancaq müxtəlif səmtlərdə. 
— Ola bilsin. 
— Yaxşı, yaxşı... Özünü bilməməzliyə 

qoyma. Xasiyyətin dəyişməyib, sirr verməyi 
xoşlamırsan, sən elə həmişə bu cür dili 
qarnında olmusan. Mən o dəqiqə bildim ki, 
sən nə üçün burdasan. MTA17 zabiti hara, 

Madura hara? Aydındır ki, sən bura bizi də 
maraqlandıran məsələyə görə gəlmisən. 

— Sizi? Siz burda çoxsunuz? 
— Az deyilik, bütöv bir dəstəyik, — deyə 

Luicinin həmsöhbəti stəkanı ona uzatdı. —
 İnformasiyanın məxfiliyini təmin edirik. 

— Hansı informasiyanın? 
— Guya özün bilmirsən? Yaxşı, deyərəm. 

Köhnə dostluq xatirinə. Floresdə18 uran 
tapılıb. Bilirsən ki, hökumətimiz buna böyük 
əhəmiyyət verir. Elə bu səbəbdən də biz 
burdayıq. 

— Aydındı. Deməli, Floresdən gələn 
gəmilər bu cür güclü qorunur? 

— Əlbəttə. Riskə yol vermək olmaz. 
— Aydındı. İndi çox şey aydın olur, —

 Luici baxışlarını yaxta sahibindən çəkmədən 
bir qurtum viski içdi. 

Luici Robert Klarkı limanda görən kimi 
başa düşdü ki,Mərkəzi Kəşfiyyat İdarəsinin 
ən təcrübəli əməkdaşlarından biri olan bu 
adam Madura adasına dincəlməyə deyil, nəsə 
mühüm iş üçün gəlib. Yəqin Klark üçün də 
çətin deyildi dərhal anlamaq ki, Luici Minelli, 
daha doğrusu, MKİ-nin keçmiş zabiti və 
MTA əməkdaşı, hazırda isə “mələklərin” 

region müvəkkilinin köməkçisi Damiano 
Konti Maduraya vaxt öldürmək üçün 
gəlməyib. 

Bu görüş hər ikisi üçün gözlənilməz idi. 
Hər ikisi professional idi, buna görə dərhal 
ünsiyyətə girməyə tələsmədilər.İlk görüş 
zamanı yalnız heyrətlə bir-birlərinə baxdılar. 
Doğrudur, Klark yüngülcə başını tərpətdi, 
lakin yolunu dərhal dəyişdi. Luici onun 
arxasınca getdi. Yolda nəzərə çarpdırmadan 
bir-iki kəlmə kəsdilər. Və yalnız indi onlar 
Klarkın yaxtasında oturmuşdular, 
tələsmədən söhbət edir və bir-birlərindən söz 
almağa çalışırdılar. Bu yaxta isə görünür, 
MKİnin agentləri üçün sığınacaq rolunu 
oynayırdı. 

— Axı sən demədin burda nəylə 
məşğulsan? 

— Bir nəfəri axtarıram, — Minelli 
qaşqabaqla dedi. 

— Onu aradan götürmək lazımdır? —
 Klark əlinin yanını boğazına çəkdi. 

— Yox onu tapmaq lazımdı? 
— Elə buna görə burdasan? 
— Əsasən buna görə. 

— Onun adı nədir? Bizimkilər burada 
hamını tanıyırlar.Əgər köməyim lazım olsa, 
utanma, de. Damiano, özün də bilirsən ki, 
mən sənin borclunam. 

Luicinin yadına düşdü ki, Klark nəyi 
deyir; o vaxt onlar Latın Amerikasında 
işləyirdilər. O vaxt Damiano Konti yaralı 
Klarkı mühasirədən çıxarıb, azı beş kilometr 
yolu belində aparmışdı. 

— Onun adı Con Morrisondur. 
— Necə, necə? 
— Con Morrison. Niyə təəccübləndin? 
— Hündürboy, sarısaç, gödək saqqallı? —

 Klark bunu təsdiqedici ahənglə soruşdu. 
— Hə. Sən onu tanıyırdın? — Luici 

Klarkın həyəcanının ona da sirayət etdiyini 
duydu. 

— Təkcə tanımırdım, həm də... 
— Həm də nə? Lənət şeytana, aydın 

danış... 
— O burada, Madurada idi. Doğrusunu 

deyim ki, o bizim uşaqların xoşuna gəlmədi. 
Çünki burnunu hər yerə soxmağı xoşlayırdı. 
Aramsız gəzir, soruşur, nəyisə öyrənmək 
istəyirdi... 

— Bəs sonra? 

— Sonra o, Surabaya çıxıb getdi. 
— Hardan bilirsən? Bəyəm onu izləyirdiz? 
— Bəs nə bilmisən?! Əlbəttə, izləyirdik. O 

bizə şübhəli görünmüşdü, hər addımına göz 
qoyurduq. O buradan qatarla Boqora yola 
düşdü. Görünür, orada kiminləsə görüşü 
varmış. Doğrusu, o mənə iyrənc adam təsiri 
bağışladı. 

— Öz təəssüratın haqqında başqa vaxt 
danışarsan Sonra nə oldu? 

— Sonra? — Klark qımışdı. — Biz onun 
kimliyini öyrənmək, necə deyərlər, dişimizə 
vurmaq istəyirdik, görünür o, bunu hiss 
elədi. Əl-ayağa düşdü, iz azdırmağa, bizim 
müşahidədən qurtulmağa çalışdı. Biz 
müəyyən edə bildik ki, o buraya əslində 
Hindistandan gəlib, halbuki onun 
pasportunda Fransa vizası qeyd edilmişdi. 
Ümumiyyətlə, o özünü çox qəribə aparırdı. 
Biz onu yoxlamaq əmrini aldıq. Ancaq 
əməliyyat zamanı... o bizim adamlardan 
birini öldürdü, digərini isə yaraladı. 

— Bəs o özü? — Luici həyəcan içində 
divandan qalxaraq soruşdu. — Onun özünə 
nə oldu? 

— Heç nə. Biz ona imkan verə bilməzdik 
ki, adamlarımızı öldürsün. Otur və sakit ol. 
Onu axtarmaya bilərsən. Bizim adamlar onu 
Boqorda aradan götürdülər. O lazım 
olduğundan çox bilirdi. Görünür, kəşfiyyatçı 
idi. Ancaq indiyə qədər müəyyən edə 
bilməmişik ki, kimin üçün işləyirdi. 

Minelli heysiz halda oturacağın arxasına 
söykəndi: 

“Bu da bütün axtarışların sonu. Zavallı 
Morrisonun son aqibəti!” 

— Niyə? — Luici qeyri-iradi zarıdı. — Axı 
niyə? 

İndi artıq bütün mənzərə göz qabağında 
idi. Burada, Madurada Morrison Mərkəzi 
Kəşfiyyat İdarəsi agentlərinin diqqətini cəlb 
etmişdi. Uran zarafat məsələ deyil, onu 
mühafizə etmək gərəkdir. Morrison isə özünü 
şübhəli aparırmış.MKİ onun kimliyini və 
burada hansı niyyətlə hərləndiyini öyrənmək 
qərarına gəlir. Morrison bir professional 
kimi, izləndiyini hiss edir. O, yoldaşlarını 
itirdikdən sonra onsuz da böyük əsəb 
gərginliyi keçirən Con hansısa anda özünü 
əldə saxlaya bilmir, kobud səhvə yol verir. 
Onların işində isə hər hansı səhv, hansısa 

halın nəzərə alınmaması, vəziyyətin düzgün 
qiymətləndirilməməsi ölümcül təhlükəyə 
çevrilə bilər. 

— Mən səni başa düşmürəm, — o, Klarkın 
təəccüb dolu səsini eşitdi. 

Luici ağrı duyulan asta səslə: 
— Onu öldürmək belə vacib idi? —

 soruşdu. — Nə üçün onu öldürdüz? 
— Biz onu öldürmək istəmirdik. Belə 

alındı. Necə deyərlər, olacağa çarə yoxdur. O 
sizin üçün lazımlı adam idi? 

— O hardadır? 
— Anlamadım. 
— Soruşuram ki, hardadır onun... — Luici 

sözünün dalını gətirə bilmədi, duruxdu. 
— Hə, meyitini deyirsən? — Klark başa 

düşdü. — Bilmirəm.Doğrusu, 
maraqlanmamışam. Özü də bu bizə aid iş 
deyil.Qoy indi onunla yerli hakimiyyət 
məşğul olsun. 

Minelli əlindəki stəkanı dostunun 
gülümsəyən sifətinə çırpmaq istəyindən 
özünü güclə saxladı. 

— O bizim tapşırığımızı yerinə yetirirdi, —
 Luici sərt və aydın səslə dedi. O, 
“İnterpol”un xüsusi dəstəsinin əməkdaşı idi! 



254 
 

— Ola bilməz! — Klark gözlərini 
bərəltdi. — Bu ola bilməz!Biz belə səhv edə 
bilməzdik. 

— Bilərdiz! Görüm sizi lənətə gələsiz! 
Burnundan uzağı görə bilməyən kütbeyin 
heyvərələr. 

— Eşit, nə deyirəm... 
— Eşitmək istəmirəm. Tüpürüm sənin 

izahına. Sənin kimi maymaqların ucbatından 
biz öz yoldaşlarımızı itiririk. Barı bunu başa 
düşürsən? Bir-birimizi öldürür, ancaq 
yaramazları əldən buraxırıq! Əslinə qalsa, siz 
özünüz də bu yaramazların tayısız! Onlardan 
da pissiniz. Mumla, sözümü kəsmə.Sən 
məsələdən əməlli baş açmadan yalnız 
günahsız adamı deyil, bizim əməkdaşımızı 
öldürməyi əmr etdin. 

Klark sıçrayıb ayağa qalxdı, sifəti od tutub 
yanırdı. 

— Bəli, biz onu aradan götürdük. Düz 
elədik. O, urandan xəbər tutmuşdu. Və bizi 
maraqlandırmırdı ki, o kimin agentidir. Bəli, 
maraqlandırmırdı. Mən əmr almışdım, başa 
düşürsən, əmr! 

— Əmr! Sizin kimi kütbeyin və əmrə 
müntəzir məmurlar gərək kəşfiyyatda yox, 

hansısa inzibati idarədə işləsinlər.Çünki siz 
unudursunuz ki, qarşınızdakılar canlı 
insanlardır. 

— Xeyr! — Klarkın qışqırığı ciyiltiyə 
çevrildi. — Siz Damiano Konti, MTA və MKİ 
zabiti vətən qarşısında öz vəzifə borcunuzu 
unutmusunuz! Mən əmri yerinə yetirmişəm 
və əgər mənə min dəfə, eşidirsən, min dəfə, də 
əmr etsələr ki,Morrisonu aradan götürüm və 
hətta indi onun “İnterpol”əməkdaşı 
olduğunu biləndən sonra da, bir an belə 
tərəddüd etmədən bu əmrləri yerinə 
yetirərdim! Qapını ört! — Axırıncı sözlər 
kayutadakı hay-küyün səbəbini bilmək üçün 
içəri girmək istəyən işçilərdən birinə aid idi. 

Bundan sonra kayuta səssizlik çökdü. 
Luici stəkanı özünə tərəf çəkdi. 

— Başıboş axmaq! — yorğun halda 
mızıldadı. 

— Bu başqa məsələ. — Klark hər iki 
stəkana ağzına qədər viski süzdü. 

— Sənin sağlığına! 
— Cəhənnəm ol! — Minelli stəkanı 

birnəfəsə başına çəkdi. Klark da ondan geri 
qalmamağa çalışdı. Qızğın mübahisədən 

sonra hələ soyumamış sifətləri bir az da 
qızardı. 

— Yaxşı. Çığır-bağır saldıq, daha yetər. 
Bəlkə də, sənə nədəsə köməyim dəyə bilər, —
 Klark bunu öz günahını duyurmuş kimi 
uzxahlıqla dedi. 

— Çox sağ ol, artıq köməyin dəydi. 
— Mən ciddi deyirəm. 
— Allah kəssin sənin köməyini. Sən öz 

vəzifəni yerinə yetirdin. Həmişəki kimi 
əclafcasına, çirkli yerinə yetirdin. –Luici 
ayağa qalxdı. — Əlvida! 

Klark əlini uzatdı: 
— Bağışla, axı mən bilmirdim ki... — o, 

sözünün ardını gətirə bilməyib susdu. 
Minelli uzanmış ələ məhəl qoymadan 

qapıya tərəf getdi.Kayutu tərk etməzdən 
qabaq dönüb dedi: 

— Bəzən mən bizim ölkəyə, bizim 
demokratiyaya görə xəcalət çəkirəm. Xəcalət 
çəkirəm ki, mənim həmvətənlərim bu cür 
çirkli və əclaf işlərlə məşğul olurlar. Xəcalət 
çəkirəm və ağrıyıram! Əlvida! 

AMSTERDAM. NORDZE 
KANALI 

— Kimlərdir? — Polis fənərinin işığında 
üzüqoylu düşüb qalmış iki kişi meyitini 
sezmək olur. 

— Həmişəki kimi, cənab komissar. İki 
norkotika alverçisini öldürüblər. Yenə 
triadanın işidi. 

— Heroin? Cakartadan? 
— Bəli, cənab komissar Sinqapur 

gəmisinin matroslarıdır.Bu gün səhər onları 
çinlilərin yaşadığı məhəllələrdə görüblər. 

— Yenə gecikdiniz. Artıq üçüncü dəfədir. 
— Çatdıra bilmədik, cənab komissar. 
— Görürəm. Meyitlərin yarılmasının 

nəticələrini səhər mənə çatdırarsınız. 
— Meyitləri ölüxanaya göndərək? 
— Hə. Bu gəminin kapitanını da yanıma 

göndərin. O, tanıma protokolunu 
imzalamalıdır. Hə, bir şey də. Parisə, 
“İnterpol”un narkomaniya ilə mübarizə üzrə 
şöbəsinə məlumat göndərməyi unutmayın. 
Alverçilər öldürüblər. Biz yenə gecikmişik. 

— Cənab komissar, açıq mətnlə göndərək? 
— İstəyirsiz lap teleqram vasitəsilə 

göndərin. Bu adamlar üçün artıq heç nə 
qorxulu deyil. Onlar üçün artıq hər şey 
arxadadır. Üstlərini diqqətlə axtarın, ola 

bilsin ki, paltarları arasında nəsə tapdınız. 
Onların kayutalarını da axtarın. Doğrudur, 
inanmıram ki, hansısa izə rast gələsiz, ancaq 
hər halda axtarın. Bir də gördüz bəxtiniz 
gətirdi, hansısa dəlili aşkar etdik. 

BÖLGƏNİN BAŞ 
KOORDİNATORUNDAN 

ASİYA ŞÖBƏSİNİN BAŞ KOMİSSARINA 
“Nyügen-Hend” bankı gəmilərin və 

yaxtaların alınması üçün Hollandiya, 
Belçika, İtaliya, ABŞ və Fransaya külli 
miqdarda pul köçürürmüş. Alınan gəmilər 
Cakartaya, oradan isə Bolikpapana, 
Kalimantan adasına göndərilmiş. Görünür, 
triadanın laboratoriyaları həmin rayonda 
yerləşir. Gəmilərin bir hissəsi sonradan izsiz 
yoxa çıxmışdır. Kaliforniya və Tayvan 
sahələrində yoxlanan iki yaxtada heroin yükü 
aşkar edilmişdir. Yoxlama təsdiq etmişdir ki, 
bütün hesablar “Nügen-Hend” bankının 
şöbələri tərəfindən ödənilirmiş. Fogelveyd 
qrupunun üçüncü üzvü Con Morrisonun 
ölümünün təfərrüatları müəyyən edilmişdir. 
O, təsadüfi hücumun qurbanı olmuşdur. 
Xahiş edirik ki, İndoneziya hökuməti 

vasitəsilə Morrisonun nəşini, onun vətənində 
dəfn olunması üçün tələb edəsiniz. 

“M-17” 

CAKARTA. ON YEDDİNCİ 
GÜN 

Aradan bir saat keçsə də, Migel öz xilası üçün 
heç nə düşünüb tapa bilməmişdi. Səhər 
açılmaq üzrəydi, sübh günəşinin ilk şüaları 
kameraya süzülürdü. Üzərində düşündüyü 
bütün variantlar çox təhlükəli və qeyri-real 
idi. Budur o, nəhayət, ayağa qalxdı, əlini 
sinəsinin qurumuş qanına əliylə toxundurdu 
və əzabla gülümsündü. Nəsə aydınlaşmışdı. 
Migel başa düşürdü ki, onun ikinci şansı 
olmayacaq. Hər şey ilk cəhddən alınmalıdır. 

O öz köynəyindən daha bir neçə zolaq 
cırdı və sinəsini sarıdı. Sonra köynəyini 
düymələyib pencəyini geydi. Hər bir hərəkət 
ağrı doğururdu və o, boğuq səslə inildədi. 
Çarpayıda oturdu və kostyumunu nəzərdən 
keçirdi. Yaxşı ki, qan ləkəsi yox idi. Pencək 
köynəyinin cırıqlarını örtmüşdü. Ümumi 
görkəmi pis deyildi. Ola bilsin cəsarətli planı 
baş tutacaq. 

Qonsales dikəldi və ağrıya dov gələrək, lal-
kar məhbusun meyiti üzərinə əyildi. O, 
əllərini yanlara ataraq uzanmışdı, gözləri 
açıq idi. Qonsales meyiti pəncərəyə sarı 
sürüdü ki, üzərinə işıq düşsün. 

Sonra qalxıb qapıya tərəf getdi və onu var 
gücüylə döyməyə başladı. Ayaq tappıltısı və 
nəzarətçinin narazı səsi eşidildi. Qapı cingilti 
və cırıltı ilə açılmağa başladı. Nəzarətçi 
qapını açar-açmaz lal-kar məhbusun nəhəng 
meyitini gördü və qeyri-iradi olaraq irəliyə 
bir addım atdı. Migelin güclü və qəfil zərbəsi 
onu yerə sərdi. Migel qulağını polisin 
sinəsinə dayayıb dinşədi. Allaha şükür, nəfəs 
alır. Daha bir qətl hadisəsi onun nəyinə 
lazım?! Migel cəld polisin ciblərini axtardı. 
Yox, tapança lazım deyil, qoy qalsın özünə. 
Bu nədir?Cib kitabçası. Rədd olsun. Aha! Bu 
başqa məsələ – qonşu kameraların açarları. 
O, tələsik açar dəstini götürüb səssizcə 
dəhlizə adladı. Dəhlizin son ucunda addım 
səsləri eşidildi.Yəqin ikinci nəzarətçidir. 
Migel divara qısılaraq ehtiyatla bir neçə 
addım atdı... Bu da qonşu kamera. O, 
qapının deşiyindən içəriyə nəzər saldı. 
Boşdur. Astaca, səs salmamağa çalışaraq 

açarla qapını açdı. Əla! Cəld kameraya girdi, 
qapını arxasınca örtdü. 

Migel ağlasığmaz dərəcədə cəsarətli və 
təhlükəli plan işləyib hazırlamışdı. Hələ 
indiyəcən heç vaxt və heç yerdə zindandan 
qaçan məhbus qonşu kamerada sığınacaq 
axtarmamışdı. Axı hansı ağlı başında olan 
adam nəzarətçiyə hücum edib, digər 
məhbusu öldürəndən sonra qonşu kameraya 
girib gizlənər?! Bu o qədər məntiqsiz və 
sarsaq hərəkətdir ki, heç kəs ona inanmaz. 
Qonsalesin planı məhz bu axmaqlığa, 
ağlasığmazlığa əsaslanırdı və cəsarətlə birgə 
götürüldükdə uğurlu sonluqla qurtarmalı idi. 

Təxminən on dəqiqə keçdi. Səs-səmir 
gəlmirdi. Deməli, onlara kömək etmək 
lazımdı. O, ucadan qışqırdı və dərhal, 
kameranın dərinliyinə çəkildi. Addım səsləri 
eşidildi. Getdikcə yaxınlaşdı. Kameranın 
tuşuna çatdı. Ötüb keçdi. Migel rahat nəfəs 
aldı. Budur, indi nəzarətçilər açıq qapıya tərəf 
tələsirlər. Kiminsə bağırtısı eşidildi. Hay-küy 
qışqırıq səsləri artdı.Bir neçə saniyədən sonra 
sirena uladı. Qapının o tayında çoxsaylı 
addım və insan səsləri, silah cingiltisi 

eşidildi, hamı qaçışır, nəsə qışqırırdı. 
Həbsxanada ümumi həyəcan elan edildi. 

Migel qapının gözlüyündən baş verənləri 
diqqətlə izləyirdi. Qarmaqarışıqlıq getdikcə 
artır, hadisələr onun düşündüyü kimi 
cərəyan edirdi. Beş dəqiqədən sonra 
sanitarlar peyda oldu. İndicə yaralını və 
meyiti çıxaracaqlar. Vaxtdır.Ən mühüm 
məqam yetişir. Son dərəcə diqqətli olmaq 
lazımdır. O, həyəcanla diqqət kəsilir. Onun 
kamerasının qapısı arxasında heç kəs 
yoxdur. Sakit. Azca qapını aralayır. Lap azca. 
Ehmalca nəzər yetirək. Ürəyi şiddətlə 
döyünür. Beynində uğultu var. Hamısı 
həyəcandandır. Ehtiyatla dəhlizə baxır. 
Qonşu kameranın qarşısında xeyli adam 
toplaşıb, bir neçə polis nəfəri arxası ona tərəf 
dayanıb. Belə. Sakit. Deyəsən heç kəs ona 
fikir vermir. Ən mühüm məqam yetişir.Cəld. 
Sıçrayış. O artıq qapı arxasındadır. Ürəyi az 
qala ağzına gəlir. Boğazı quruyub, ağzına 
yığışmış türpürcəyi güclə udur. Hamının 
diqqəti qonşu kamerada baş verənlərə 
yönəlib. Başını döndərən yoxdur. Sakit. 
Getdik. Ölüm ya olum! 

O, cəld qabağa yeriyib özünü izdihamın 
arasına soxur, polisləri itələyə-itələyə 
irəliləyir. Bu dəqiq hesablanmış gediş idi. 
Həqiqətən də adamların arasında onu 
dindirmiş müstəntiqlər yoxdur, yəqin ki, bu 
sübh çağında öz evlərində yatırlar. Sanitarlar 
hələ də huşsuz vəziyyətdə olan nəzarətini 
xərəyə uzadırlar. Migel canıyanarlıqla xərəyin 
bir ucunu ələ keçirməyə tələsir. Sanitar 
təəccüblə ona baxır, ancaq heç nə demir, 
könüllü hamballıq eləmək istəyirsə, qoy 
eləsin. Migel barmaqlarının titrəyişini 
kiritməyə çalışaraq, xərəyin metal 
tutacaqlarından bərk-bərk yapışır. 

Onlar xərəyi uzun dəhlizə aparırlar. 
Birinci sanitar qabaqda gedir. İkinci sanitar 
Migelin arxasınca gəlir və yalnız giriş 
yerlərində xərəyi keçirməyə kömək edir. 
Deyəsən ayaq saxlayıb siqaretini yandırır. 
Tənbəki tüstüsü nədənsə Qonsalesi 
sakitləşdirir. 

Birinci mühafizə xəttindən sərgüzəştsiz 
keçirlər. Bu da ikinci mühafizə xətti. Sakit 
olmaq lazımdır. Hər ötən saniyə bir il qədər 
uzun görünür. Keçiddə dayanan Migelə 
müraciətlə nəsə soruşur. O, bədəninin necə 

buzladığını hiss edir.Fəlakət! İndicə onu 
tanıyacaqlar. İkinci sanitar narazı halda 
mırtlanır və nəzarətçi əyilərək qapını açır. 
Qonsales hiss etdirmədən köksünü ötürür. 
Otüşdü. 

Onlar yollarına davam edirlər. Beynində 
gumbultu güclənir. Damarları ilə qanı elə bil 
nasosun köməyilə qovurlar. Bu cür təzyiqə 
ürəkmi dözər?! Sakitləşmək, əsəbləri 
cilovlamaq gərəkdir. Nəhayət, onlar binanı 
tərk edib həyətə çıxırlar. Giriş qapısı da 
arxada qalır. İndi xəstəxanaya tərəf hərəkət 
edirlər. Böyük boz binaya daxil olurlar. 
Arxada gələn sanitar Qonsalesin çiyninə 
toxunaraq göstərir ki, sola dönmək lazımdır. 
Daha bir neçə addımdan sonra o, ifşa oluna 
bilər.Buna yol vermək olmaz. Migel narazı 
halda çiyinlərini çəkərək göstərir ki, daha 
yetər məni mindiyin, götür özün apar.Sanitar 
etiraz etmir, xərəyin dəmir tutacağından 
yapışır.Qonsales yavaş-yavaş geri qalmağa 
başlayır. Sanitarlar sola burulub gözdən 
itirlər. Vəssalam. Planın birinci hissəsi uğurla 
yerinə yetirilir. O, ətrafa nəzər salaraq, 
nəfəsini dərir.Ən pisi odur ki, o, yerli dili 

qətiyyən bilmir. Bu onun vəziyyətini xeyli 
ağırlaşdırır. 

İndi hara getsin? Dəhlizin axırında tualet 
olmalıdı. Cəld ora. Yolüstü o, qapılardan 
birini açır. Ora deyil. Daha bir qapını açır. 
Ona ağ xalat lazımdır. Otaq adamla doludur, 
ondan nəsə soruşurlar. Lənət şeytana! Bu cür 
ilişmək də olar. Tualeti tez tapmaq lazımdır. 
On beş addımdan sonra o, nəhayət,ki, öz 
məqsədinə çatır. Ətrafa nəzər salır. Heç kəs 
yoxdur.Bəs sonra? Burada uzun müddət qala 
bilməz. Təhlükəlidir.Kimsə gəlir. O, tələsik 
kabinəyə dürtülür. İki nəfərdir. Nə barədəsə 
ucadan danışır, gülürlər. Bir dəqiqə keçib. 
Doğrudanmı cəmi bir dəqiqə? Bəlkə, on 
dəqiqədən də çox keçib.Yox, cəmi bir dəqiqə! 
Vaxt çox ləng ötür. Belə. Deyəsən onlardan 
biri tualetdən çıxır. Ehtiyatda cəmi bir saniyə 
var.Ona ağ xalat lazımdır. O, kabinənin 
qapısını təkanla açıb indoneziyalıya tərəf bir 
addım atır. 

Lənət şeytana! Tualetə daha iki nəfər daxil 
olur. İndicə əllərini yumuş sanitar başını 
döndərib ona baxır, sonra tualetdən çıxıb 
arxasınca qapını səssizcə örtür. Bəlkə, o, heç 
sanitar deyil, həkimdi, ancaq bunun nə fərqi 

var. Yenə kimsə gəlir. O, təzədən kabinəyə 
dürtülür. Yox, bu cür bir şey çıxmayacaq. 
Tualetdə uzun müddət daldalanmaq olmaz. 
Əgər onun ağ xalatı olsaydı, o, xəstəxana 
binasının önündə dayanmış sanitar 
maşınlarının birinə girər və orada gizlənərək, 
sürücü ilə bir yerdə dustaqxana ərazisini tərk 
edər və artıq yolda sürücünü maşını ona 
lazım olan istiqamətdə sürməyə məcbur 
edərdi. Çox sərsəm və təhlükəli, lakin həyata 
keçirilməsi mümkün olan plandır. Bəs indi... 
Bəs indi neynəsin?İndi nəsə başqa bir çıxış 
yolu tapmaq lazımdır. Heyif ki, buna vaxt 
yoxdur. O, yenə kabinədən çıxır. Heç kəs 
yoxdur.Ətrafa göz gəzdirir. Bu nədir belə? 
Görünür, tualet xidmətçisinin xalatıdır. Buna 
da min şükür! Cəld pencəyi əynindən çıxarıb, 
üfunət iyi verən boz önlüyü geyir, güzgüyə 
baxır.Köynəyindəki qan ləkələri demək olar 
ki, sezilmir. Ancaq çox iyrənc görkəmi var. 
Üstəlik də üfunət iyindən az qalır qussun. 
Dözmək lazımdır. Əynindən çıxardığı 
pencəyi bürmələyib zibil qutusuna basır. Onu 
tapana qədər xeyli vaxt keçəcək. 

Tualetdən çıxır. Deyəsən hər şey 
qaydasındadır. Əgər yaddaşı onu aldatmırsa, 

o, giriş qapısının yanında bir qalaq köhnə, 
paslı boru görmüşdü. İndi bu dəmir-dümür 
onun işinə yaraya bilər. O, xəstəxananın çıxış 
qapısına tərəf yönəlir.Bu da həxbsxana 
həyəti. Artıq səhər açılıb. Polislərin sayı 
ikiqat artırılıb. Dörd bir yanda yoxlama 
gedir. Yəqin onlar hesab edirlər ki, o, artıq 
qaçıb. Hər tərəfdən qışqırıq, bağırtı səsləri 
gəlir. O, əyilib iri çuqun borulardan birini 
qaldırıb çiyninə alır. Hansısa tanışı onu bu 
vəziyyətdə görsəydi, yəqin uğunub gedərdi, 
gülməkdən qarnı cırılardı. O, qeyri-ixtiyari 
gülümsəyir və toxtayan kimi olur. Həbsxana 
həyətindən həyəcansız, sakitcə keçib gedir. 
Heç kəs onu saxlamır. Giriş qapısında 
hamını ucdantutma yoxlayırlar. İndi nə 
olacaq? Bu barədə düşünmək artıq gecdir. 
Risk etmək lazımdır. İrəli! 

Qapının ağzında bir neçə əlavtomatlı 
keşikçi dayanıb.Qonsales ləng addımlarla 
onlara tərəf gedir. Çiynində yoğun çuqun 
boru. Bu lənətə gəlmiş dəmir elə bil bir neçə 
ton ağırlığındadı, adamın nəfəsini kəsir. 
Migel dünəndən üzünü qırxmayıb. Lap 
qulyabanıya oxşayır. Buna ancaq sevinmək 
lazımdır. Tük basmış sifəti, pərişan saçlar, 

çirkli, üfunətli önlük və ələlxüsus bu andıra 
qalmış çuğun boru onun üçün həbsxana 
qapılarını açdıran buraxılış vəsiqəsi rolunu 
oynamalıdır. Bu, psixologiyanın əlifbasıdır. 
Görək nə olur! 

Bu da həbsxanın baş darvazası. 
Keşikçilərin nəzərləri ona dikilib. Nə 
deyəcəklər? Hə, daha bir addım. Onu heç kəs 
saxlamır. Polislər çiynində iri dəmir borunu 
aparan adamdan laqeyd halda üz çevirirlər. 
Onun həbsxanadan qaçan adam olduğunu 
təsəvvür etmək qeyri-mümkündür. Çünki çox 
açıq və inamla gəlir. Daha bir neçə addım. 
Doğrudanmı keçə bildi? 

Dustaqxana darvazası arxada qalır. 
Kimisə ucadan çağırırlar. Migel heç başını da 
döndərmir. Yox, bu ona aid deyil.Hər şey 
sakitdir. Hər şey yaxşıdır. Ancaq tələsmək 
lazım deyil, elə getdiyin kimi ləng addımlarla 
get. İlk əlli metrdə inana bilmir ki, qurtulub. 
Tinə burulur. Dayanıb nəfəsini 
dərir.Doğrudanmı qurtulub? Sonra nə 
etməlidir. Cibində heç bir rupi də yoxdur. 
Taksi götürüb birbaşa məxfi görüş mənzilinə 
yollansın? Belə bir sarsaqlığı heç ağıla 
gətirmək olmaz.Onun konspirasiyanı 

pozmağa ixtiyarı yoxdur. Oraya pay-piyada 
yollansın? Əgər səhv etmirsə, bu, azı on 
kilometr yol deməkdir. Bəs nə etsin? 

O, hətta telefonla zəng edə də bilməz. Yerli 
dili bilməyən, qəribə geyinmiş əcnəbinin 
türmənin böyründəcə telefon aparatı üçün 
xırda pul dillənməsi təbii ki, polisin diqqətini 
cəlb edə bilər. Yalnız indi Migel görür ki, hələ 
də ağır dəmir boru çiynində dayanıb. Onu 
xilas etmiş borunu çiynindən düz səkiyə 
buraxır, dikəlir və üst-başına bir də nəzər 
salır. Əla görkəmi var! Bu cür görkəmlə 
Cakarta küçələrində cəsarətlə dilənçilik 
etmək olar. 

Yenə sinəsində güclü ağrı duyur. Bu 
andıra qalmış önlüyü də hələlik çıxarmaq 
olmaz, hamı o dəqiqə sinəsindəki qan ləkəsini 
görər. Bayaqdan bu barədə düşünməyə vaxtı 
olmamışdı. Belə getsə yaraya infeksiya keçə 
bilər. Ona bu da azdır. Gərək kamerada 
yuxuya getməyəydi, maymağın biri maymaq! 
Başqa yol yoxdu, bu cür görkəmdə getmək 
lazım gələcək. Özü də uzaq bir yolu. 

Üzərində yoldan ötənlərin baxışlarını hiss 
edən Migel köksünü ötürdü və şəhər 
mərkəzinə tərəf addımladı... 

MÜƏLLİFDƏN 

Müəllifi qınaya bilərlər ki, Migel Qonsalesin 
həbsxanadan qaçması gerçək faktdan daha 
çox nağıla oxşayır. Lakin bu hadisə məhz 
bizim nəql etdiyimiz şəkildə baş verib və 
rəsmən qeydə alınıb. 

CAKARTA. ON YEDDİNCİ 
GÜN 

Migel onları insafa gətirməyə çalışsa da heç 
bir xeyri olmadı – Düpre və Luici havalı kimi 
gülürdülər. Məxfi görüş mənzilinə gələn 
Qonsalesi görəndə onlar əvvəlcə gözlərinə 
inanmadılar. Və yalnız qarşılarındakının kim 
olduğunu anlayandan sonra gülməkdən qəşş 
etdilər və bayaqdan heç cür sakitləşə 
bilmirdilər. 

— Dilənçilik elə bil sənin boyuna 
ölçülüb! — deyə Luici kişnəyərək qışqırırdı. 

— Hə, — Migel özünü gözdən keçirərək 
deyirdi, — mən əlbəttə ki, öz görkəmimə görə 
missis Deylidən üzr istəyirəm.Keçin 
günahımdan, nə edim ki, orada bundan 

münasib libas yoxdu, — deyə Qonsales 
yarızarafat, yarıgerçək köks ötürürdü. 

— Eyb etməz, eyb etməz, — missis Deyli 
gülümsəyirdi. –Doğrusu, biz bilmirdik sizi 
necə xilas edək. Səhər Çanq həbsxanaya 
getmək istəyirdi. Danışın görək, oradan necə 
qurtula bildiniz? 

— Danışmayacam! — Migel 
gözlənilmədən dedi. 

— Nə üçün? 
— Üzümü qırxıb yuyunmayana qədər bir 

kəlmə də kəsməyəcəm! İstəyirsiz lap öldürün. 
Düpre güldü. 
— Luici onu vanna otağına ötür. Biz 

gözləyirik. Sənə on beş dəqiqə vaxt veririk. 
On beş dəqiqədən sonra “Dubl S-14” 

qrupu, baş koordinator və onun köməkçisi 
stolun ətrafında oturdular və Migel öz 
hekayətinə başladı. Hekyətin gedişi ərzində 
yalnız Düpre qısa və aydın suallarla müdaxilə 
edirdi. 

— Beləliklə, — deyə Qonsales öz söhbətinə 
yekun vurdu, — mən müəyyən etdim ki, 
Taameni aradan götürmək əmrini cənab 
Muni verib. Bu əclafla görüşmək üçün əllərim 
gicişir.Hələ onu demirəm ki, bu alçağın 

göstərişiylə həbsxanada məni az qala o 
dünyalıq edəcəkdilər. 

— Siz yaranızı sarımısız? — missis Deyli 
soruşdu. 

— Hə. Hər şey qaydasındadır. Narahat 
olmayın. Hətta dərman da içmişəm. 
Düşünürəm ki, qorxulu heç nə yoxdur. 

— Deməli, cənab Muni? — Düpre 
soruşdu. 

— Bəli. 
— Sizdə onun haqqında məlumat var? —

 Şarl Çanqdan soruşdu. 
— Mən onu tanıyıram. İri bank sahibi, 

kommersantdır. Obir neçə dəfə 
qaçaqmalçılığa görə şübhə edilən qismində 
dindirilib, ancaq hər dəfə sudan quru çıxıb. 

— Ümid edək ki, bu dəfə canını qurtara 
bilməyəcək.Çanq, zəhmət olmasa, bu adam 
haqqında mümkün qədər çox məlumat əldə 
etməyə çalışın. Mən onun gizli fəaliyyətini 
nəzərdə tuturam. 

— Aydındır. 
— Migel, mənə bir şey qaranlıq qalır, —

 missis Deyli söhbətə qarışdı. — Siz Hun 
Syunu gözdən qaçırdıqdan sonra bu qərara 

gəldiniz ki, onu fahişəxanada gözləyəsiniz. 
Siz hardan bilirdiz ki, o mütləq ora gələcək? 

— Ürəyimə dammışdı, — Migel zarafat 
etdi. 

— Mən ciddi soruşuram. Maraqlıdır, 
hardan bildiniz? 

— Necə deyim sizə.. Bağışlayın, missis 
Deyli, siz qadınsız və mən sizin yanınızda... 

— Belə söhbətlər məni əsla narahat etmir. 
Danışın. Hər halda mən bölgənin baş 
koordinatoruyam. 

— Siz qadınsız! 
— Xahiş edirəm... 
— Bu belə vacibdir? 
— Yox. Ancaq mənim üçün maraqlıdır. 

Hardan bilirdiniz ki, Hun Syun ora gələcək? 
— Mən irəlicədən sizdən üzr istəyirəm. 
— Hə, yaxşı, yormayın məni. 
— Yadınızdadı, sizə danışmışdım ki, bir 

dəfə mən onu izləyəndə o həmin evə girib, on 
dəqiqə orada qalmışdı. 

— Yadımdadı... 
— On dəqiqə orada qalmışdı. 
— Hə, nolsun? 

— Üzr istəyirəm, missis Deyli, ancaq heç 
bir kişi bu cür yerə on dəqiqəliyə gəlmir. 
Onun üçün heç olmasa yarım saat lazımdır. 

Qəhqəhə səsi otağı başına götürdü. 
Luici gülməkdən qəşş edərək: 
— Dahiyanə kəşfdir! — dedi. 
Luicinin bu “kəşfi” hamının döşünə 

yatmışdı. Hətta Çanqın da dodağı qaçmışdı. 
Gülüş səsi kəsiləndən sonra Qonsales üzünü 
Luiciyə tutdu: 

— Morrison barədə bir şey öyrənə bildin? 
Luici tutuldu. Başını tərpətdi. 
— Onlar onu da? 
— Bundan da pis. 
— Anlamadım. 
Minelli üzünü yana tutdu. 
— Şarl, sən onu başa sal. 
Düpre dedi: 
— Migel, məsələ ondadır ki, səhv baş 

verib. Onu xarici kəşfiyyatçı zənn ediblər və.. 
Uzun sözün qısası onu MKİ-nin əməkdaşları 
aradan götürüblər. 

— Səhv olub? 
— Hə, — Düpre sərt səslə dedi, — Buna 

səhv də demək olar. 

— Nə üçün ətraflı yoxlamayıblar? 
Başlarına at təpib? 

— Düz yoxlamayıblar. 
— Əclaflar! Beyinsiz köpək uşağı! 
Luici tutqun görkəmlə Migelə baxdı. 

Ayağa qalxıb otaqdan çıxdı. 
— O niyə belə eləyir? — Migel çaşqın 

halda otaqdakılara baxdı. — Nəsə olub? 
— İşin olmasın. O, amerikalıdır. Milli 

Təhlükəsizlik Agentliyinin zabitidir. 
“Beyinsiz” adlandırdıqlarının həmkarıdır. 

— Luici? 
— Hə, o özü danışıb. Biz ondan xahiş 

etməmişdik. Özü danışıb və Elendən 
Morrisonun ailəsinin ünvanını istəyib ki, 
tapşırığı yerinə yetirdikdən sonra onlara baş 
çəksin. 

— Gülməlidir! — Migel bunu deyib ayağa 
qalxdı və Luicinin arxasınca otaqdan çıxdı. 
Luici eyvanda dayanmışdı, siqaret çəkirdi. 
Qonsales arxadan səssizcə ona yaxınlaşdı. 

— Bağışla, mən bilmirdim. 
— Eyb etməz, — Luici bunu başını 

döndərmədən dedi. –Mən Morrisonun 
uşaqlarından üzr istəməliyəm. 

— Sənin nə günahın, — Migel etiraz etdi. 

— Nə bilim. 
— Ürəyinə salma, xeyri yoxdur. 
Luici yalnız indi dönüb ona baxdı. 
— Migel, düzünü de, əgər Mərkəzi 

Kəşfiyyat İdarəsi bilsəydi ki, Morrison BMT 
üçün işləyir, səncə ona qıyardılar,ya yox? 
Bəlkə, onlar üçün bunun da heç bir 
əhəmiyyəti yoxdur? 

Qonsales karıxan kimi oldu, ani 
tərədüddən sonra asta səslə? 

— Bilmirəm, — dedi. 
— Məsələ ondadır ki, mən də bilmirəm. 
Kiminsə addım səsləri eşidildi. Düpre idi. 

Luici və Migel onun sifətinə baxan kimi 
anladılar ki, nəsə gözlənilməz hadisə baş 
verib. 

— İndicə İndoneziya radiosu xəbər verdi 
ki, bu gün Cakartada Kuusmuucanın ailəsi 
qətlə yetirilib. Son nəfərinəcən.Hətta azyaşlı 
uşaqlara da rəhm edilməyib. Polis belə hesab 
edir ki, triada Hun Syunun həbsinə görə 
intiqam alıb. Kuusmuucanın özü yatdığı 
kamerada boğazından asılmış vəziyyətdə 
tapılıb. Bax belə Migel... Demə, cənab Muni 
bu gecə təkcə sənin üçün sürpriz 

hazırlamayıb. Hesab elə ki, hələ sənin bəxtin 
gətirib. 

CİNAYƏTKAR BİZNESİN 
HAVADARLARI 

Kiçik ordu vertolyotu Şan yaylasının 
yarğanları üzərilə uçur. Vertolyotdan ucsuz-
bucaqsız çəngəlliklər görünür. Bu sonsuz 
cəngəlliyin arasında adda-budda gözə çarpan 
kiçik zəmilər təsadüfi adacıqlara oxşayır. 
Daim artıb-böyüyən, sürətlə yayılan 
göylüyün, bitki aləminin caynağından bu 
kiçicik torpaq sahələrini qoparmaq üçün bir 
Allah bilir nə boyda zəhmət tələb olunur! 

Bizim yolumuz məşhur “qızıl üçbucaqda” 
tiryək və heroinin istehsalı və yayımı ilə 
məşğul olan bandaların fəaliyyət göstərdiyi 
yerlərdən keçir. Əməliyyatın gedişində 
hökumət qoşunları narkotiklərin 
hazırlanması üzrə üç laboratoriya, demək 
olar ki, 105 kiloqram narkotik maddə, o 
cümlədən 10 kiloqram heroin, 549 
qallon19 tiryək məhlulu, külli miqdarda 
kimyəvi maddələr və 47 ədəd müxtəlif silah 

ələ keçirmişlər.Atışma zamanı 36 quldur 
öldürülmüşdür. 

Hökumət qoşunlarının bu qədər də əsgəri 
yaralanmış,yeddi əsgər həlak olmuşdur. 

Bu səfərə dəvət olunan Birma və xarici 
hərbi attaşeləri qrupunun və Amerika 
hökumətinin narkotiklərlə mübarizə üzrə 
personalının tərkibində mənə “ağ ölümün” 
gizli fabrikini, habelə quldurlardan alınmış 
hərbi qənimətləri – avtomatları, 
pulemyotları, qumbaraatanları, minaları 
görmək müəssər oldu. Bunların çoxu ABŞ-da 
istehsal olunmuşdu.Səfərin iştirakçısı, ABŞ 
səfirliyinin narkotiklərin yayılmasına qarşı 
mübarizə məsələləri ilə məşğul olan əməkdaşı 
inamla təsdiq edirdi ki, bu silah Amerika 
anbarlarından oğurlanıb. “Görürsünüz, – o 
deyirdi, – yağ hələ də üstündədir”. 

Lakin amerikalının özü də aydınlaşdıra 
bilmədi ki, laboratoriyalar üçün avadanlıq, 
külli miqdarda nadir və bahalı kimyəvi 
preparatlar, müxtəlif cihazların və s. məhz 
hansı anbarlardan oğurlanıb. Ələ keçirilən 
qənimətlərin markalanması, nişanları əyani 
surətdə sübut edir ki, bunlar Qərbin 
narkotiklərin istehsalı və yayılması əleyhinə 

mübarizə haqqında riyakarcasına çox 
danışılan, lakin bu istiqamətdə az iş görülən 
ölkələrində hazırlanmışdır. 

Əməliyyatda iştirak edən əsgər və 
zabitlərin söhbətlərində açıq bir məyusluq və 
əsəb duyulur. Birma torpağının narkotik 
zəhərdən təmizlənməsi uğrunda mübarizə nə 
qədər insanın ölümünə səbəb olmuşdur, “ağ 
ölüm” alverçilərinin sayı isə azalmır ki, 
azalmır. Onların qulluğunda, kəndlinin 
axırıncı qəpiyini əlindən almağa hazır olan 
əsl qatil-qarətkarlar dururlar. Yerli 
sakinlərdən biri danışır ki, Mo Xeynin 
bandasından olan başkəsənlər onun nəinki 
pulunu, hətta olan-qalan ev əşyalarını 
əlindən alırdılar. 

Bəs bu Mo-Xeyn kimdir? O, üzdəniraq 
Şan dövləti birləşmiş inqilabi ordusunun 
(ŞBİO) liderlərindən biridir.Onun başçılığı 
altında olan iki batalyon heroinin istehsal 
edildiyi yerləri qoruyur və narkotik 
karvanlarını müşayiət edir. Birma hökumət 
qoşunları paraşütçüləri dəstəsinin leytenantı 
bizə deyirdi: 

— Quldurlar yaxınlıqdadır. Ola bilsin ki, 
orada, təpənin arxasında onların əsas 

düşərgəsi yerləşir. Buradan səkkiz mil aralıda 
sərhəddir. Biz hücuma başlayan kimi banda 
sərhəddən Tailand ərazisinə keçir. Və bir 
qayda olaraq Tailand hökuməti onlara heç 
bir maneçilik törətmir. Bircə bunu demək 
kifayətdir ki, sözügedən Mo Xeynin mənzil 
qərargahı Tay ərazisində, sərhəddən 50 
kilometr aralıda yerləşir. 

Mən leytenanta bildirdim ki, mətbuatın 
verdiyi məlumata görə Tailand hökuməti 
ayrı-ayrı hallarda narkotik alverçilərinin 
fəaliyyətinin qarşısını alır. Məsələn, ötən il 
Tailandın hökumət qoşunları “Tiryək kralı” 
Kxun Sının bandalarına ağır zərbələr endirib. 

Leytenant mənim sözlərimə gülümsünüb 
belə izahat verdi: 

— Kxun Sının bir neçə min başkəsəninin 
Tailand hökuməti ilə münaqişəsi 
narkotiklərin satış bazarı üstündə 
idi.Birmada hər il 600 tondan çox tiryək və 
heroin istehsal olunur. Bunun üçdə bir 
hissəsi Qərbi Avropa və ABŞ-ın daxili 
bazarlarına gəlib çıxır. 

Narkomaniyanın qarşısını almaq üçün 
Birma hökuməti ən müxtəlif tədbirlərə əl atır. 
Tiryək-xaşxaşın yetişdirildiyi yerlərdə kənd 



281 
 

sakinləri arasında fəal izahedici iş 
aparılır.Xaşxaş əvəzinə çay, qəhvə, tütün kimi 
bitkilərin yetişdirilməsi həvəsləndirilir. 
Birma kəndinin sosial simasının 
dəyişdirilməsi üçün tədbirlər görülür. Ölkədə 
geniş tibbi-profilaktiki iş aparılır. 
Narkomanlar üçün xüsusi xəstəxanalar açılır. 
BMT-nin narkotiklərin yayılmasına qarşı 
mübarizə məsələləri ilə məşğul olan 
təşkilatlarının Birmaya hərtərəfli yardımı 
artırılır. 

Özgə ərazisində gizlənmək imkanı olan və 
orada dəstək alan tiryək bandalarının 
cinayətkar fəaliyyəti olmasaydı, bu 
tədbirlərin səmərəsi daha böyük olardı. 
Tailandda, rəsmi funksiyası narkotiklərin 
yayılmasına qarşı mübarizənin təşkili olan 
bir dəstə MKİ zabiti fəaliyyət göstərir. 
Dəstənin hesabatından belə çıxır ki, o öz 
vəzifəsinin öhdəsindən uğurla gəlir. Lakin 
faktlar göstərir ki, əsl-həqiqətdə MKİ 
əməkdaşları və onların agenturası Cənubi-
Şərqi Asiya ölkələrinin tiryək bandaları ilə 
cinayətkar əlaqədədirlər. Onlar humanitar 
missiya pərdəsi altında qonşu dövlətlərə, o 
cümlədən Kampuçiya, Laos, Birma, 



282 
 

Hindistana qarşı açıq casusluqla məşğul 
olurlar. Bir çoxları sual verirlər: bu fəaliyyət, 
Amerika silahı ilə təchiz edilmiş və Tailand 
ərazisində daim sığınacaq tapan “tiryək 
orduları” ilə birbaşa bağlı deyildirmi? 

“Tiryək kralları” təsir dairəsinin bölgüsü, 
tiryək və heroinin qiymətləri haqqında öz 
aralarında saziş bağlamış, silah alverini 
yoluna qoymuşlar və hazırda birləşmək üçün 
yollar arayırlar. Onların okeanın o tayındakı 
havadarları isə separatizm bayrağı altında 
çıxış edən quldur dəstələrindən Cənubi-Şərqi 
Asiya ölkələrinə təzyiq göstərmək və regionun 
xalqlarına qarşı təxribat aksiyalarını həyata 
keçirmək üçün istifadə edirlər.20 
A. Xarlamov (“İzvestiya”nın xüsusi 
müxbiri) 
Ranqun 
 

  

Üçüncü hissə 

“AĞ ÖLÜM” 
“Yeni mafiya – İtaliyanın gizli hökumətidir. 
Onun sərvətinin mənbəyi – narkotik alveri, 
qüdrətinin mənbəyi – korrupsiyadır. 

Mafiyanın paytaxtı Palarmoda terrorun 
yekunu: təkcə bu il 105 adam qətlə yetirilib”. 
“Ştern” (AFRQ) 
“Narkomanların sayı təhlükəli surətdə artır. 
Bu hal ölkə üçün əsl fəlakətə çevrilib”. 
“Suluh nasional” (İndoneziya) 
“Narkomaniya – cəmiyyətimiz üçün ən 
böyük bəladır”. 
(ABŞ prezidenti C. Karterin çıxışından) 
“Ölkədə fəaliyyət göstərən triadaların həqiqi 
miqyaslarını təsəvvür etmək belə çətindir. 
Bu, sərəncamında katerlər,müasir avtomat 
silahlar, vertolyotlar olan, bankların 
dəstəyindən geniş istifadə edən bütöv 
klanlardır. Triadalar onların sirlərinə yol 
tapmağa çalışanlardan qəddarcasına intiqam 
alırlar”. 

“MERDEKA” (İndoneziya) 
“S-14” QRUPUNUN MƏHVİ 
“Mavi mələklərin” agentlərinin əldə 

etdikləri son məlumatlara və İndoneziyada 
aparılan xüsusi təhqiqata əsasən “S-14” 
qrupu üzvlərinin məhvinin tədricən yeni və 
daha dəhşətli təfərrüatları aşkara çıxır. Bu 
günə qədər əldə olan materiallara və faktlara 

əsasən biz baş verənlərin həqiqi mənzərəsini 
bərpa etməyə çalışmışıq. 

Paris-Cakarta təyyarəsi öz ənənəvi 
marşrutu üzrə uçmaqdaydı. Təyyarənin 
salonlarında astadan musiqi 
səslənirdi,sərnişinlərin çoxu yatmışdı, 
laynerin quyruq hissəsində bir dəstə gənc 
stüardesalar ilə nə barədəsə ucadan söhbət 
edirdi. Fogelveyd öz qol saatına baxdı. İyirmi 
dəqiqədən sonra təyyarə yerə enəcəkdi. O, 
qarşıdakı əməliyyatın detallarını beynində 
bir daha götür-qoy etdi və stüardessa 
qayışları bağlamağı xahiş etdikdə, sakitcə öz 
qayışını bərkitdi. Təyyarə yerə rəvan endi. 
Fogelveyd tələsmirdi. Əvvəlcə o bir dəstə 
gənci qabağa buraxdı. Yəqin tələbələr idi. 
Girişin lap ağzında yükü çoxsaylı rəngbərəng 
paketlərdən ibarət olan hədsiz kök zənci 
qadın ondan qabağa dürtülməyə çalışdı və o, 
kənara çəkilib qadına yol verdi. Təyyarənin 
qapısından çıxan kimi parlaq günəş gözlərini 
qamaşdırdı və o, sanki, şüalardan 
qorunurmuş kimi qeyri-iradi olaraq əlini 
yuxarı qaldırdı və trapla enməyə başladı. 
Həmin anda da güllə vıyıldadı.Fogelveyd heç 
nə anlamağa macal tapmadı, sərrast atılmış 

güllə onu təyyarənin pilləkənindən aşırdı. 
Zənci qadın qulaqbatırıcı səslə ciyildədi. 
Stüardessa ucadan qışqırdı.Maks21 yerə 
uzanmışdı və onun sinəsinin sol tərəfində 
qan ləkəsi böyüyüb yayılmaqda idi. Təəssüf 
ki, polis bu məşum güllənin hardan atıldığını 
müəyyən edə bilmədi. 

O hələ Madurada izləndiyini hiss etdi. 
Onu daim iki, bəzən isə üç nəfər güdürdü. 
Morrison bir neçə dəfə yoxlamış və əmin 
olmuşdu ki, aparılır məhz onun arxasınca 
müşahidə Vaqonda o, üzbəüz əyləşmiş 
sərnişinə diqqət verdi. Onun görkəmində 
nəsə onu təşvişə saldı. Bu adam triadanın adi 
üzvlərinə oxşamırdı bununla belə məhz onu 
güdürdü. Con22 artıq buna şübhə etmirdi. 
Boqor vağzalında şifrli məlumatı gizli yerə 
qoyanda hiss etdi ki, dairə daralır, onun 
güdükçülərinin sayı isə sürətlə artır. Onların 
sayı artıq dördə çatırdı.Morrison vağzala 
tərəf yönəldi, lakin gördü ki, təqib edənlər 
açıq-aşkar onun yolunu kəsməyə çalışırlar. 
Bu o demək idi, onlar hətta şəhərin 
mərkəzində belə ən son tədbirə əl atmaqdan 
çəkinməyəcəklər. 

Morrison onların təqibindən yaxa 
qurtarmağa çalışdı. O,adətən uğurla 
nəticələnən bir neçə üsul tətbiq etsə də, 
onlardan qurtula bilmədi. Bu onu 
təəccübləndirdi. Olmaya triada 
professionallardan istifadə edir? Morrison 
necə şəhər kənarına gəlib çıxdığını özü də 
hiss etmədi. Adda-budda səpələnmiş tək-
tənha evlər adama qüssə gətirirdi. O, əsl 
təhlükəni birdən-birə üç nəfərin onun 
qarşısında peyda olanda hiss etdi. Morrison 
kifayət qədər təcrübəli kəşfiyyatçı idi ki, 
dərhal silahı işə salsın, əl atsın. O, 
yumruqlarını işə salır. Bir neçə ağır zərbə 
endirir. Arxada addım səsləri eşidilir. İlk 
güllələr açılanda Con güləşçi fəndi ilə üçüncü 
təqibçini çiyni üstündən yerə çırparaq kənara 
sıçramağa macal tapır. Nəsə ona tapançanı 
çıxarmağa mane olur. O hələ də ümid edir ki, 
onu səhvən təqib edirlər – bunlar polis 
işçiləridi. Güllələr lap yaxında açılır. 
Güllələrdən biri onun sol ayağını yalayıb 
keçir.Lənət şeytana! Daha bir təqibçi ona 
tərəf qaçır. Düşünməyə vaxt yoxdur. Con 
hücum edənin ayaqlarını nişan alaraq atəş 
açır və deyəsən onu yalnız yüngülcə yaralayır. 

– Dayanın, –o, ingilis dilində qışqırır, – siz 
kimsiz? Məndən nə istəyirsiz? 

Cavabında bağırtı eşidir: – Çıx, itoğlu, çıx 
təslim ol, –onu pis-pis söyürlər. 

Morrison havaya daha bir neçə dəfə atəş 
açıb, başqa bir evə tərəf sürünür. Olmaya 
onlardan qopa bilib? O, yorğun halda tərini 
silir və bu zaman evlərin arasında daha iki 
nəfəri görür. 

Morrison yalnız bir dəfə atəş açmağa 
macal tapır, müxtəlif səmtlərdən atılan 
güllələr onu yerə sərir. Nəhayət, ona 
yaxınlaşmaq imkanı tapan təqibçilər yalnız 
onun dəlmə-deşik edilmiş cəsədini aşkar 
edirlər. 

Müəllif bəzi naturalist səhnələrə görə öz 
üzrxahlığını bildirir. O, “S-14” qrupunun 
üçüncü üzvü Anri Rojenin (daha bir adı – 
Marsel Santorodur) necə həlak olduğunu 
təsvir edə bilməyəcək. Yəqin bunun üçün 
onun fantaziyası çatmaz. Yalnız bir şey 
dürüst məlumdur. Anri Roje liman 
ərazisində yaxalanmış və yoxa çıxmışdır. 
Bir neçə gündən sonra onun eybəcər hala 
düşmüş meyiti yanalma körpüsünün 
yaxınlığında tapılmışdır. Onun qulaqlarına, 

gözlərinə, burun-udlağına qaynar qurğuşun 
tökmüşdülər. Qrupun üçüncü üzvünə 
triadanın necə qəddarlıqla divan tutduğunu 
təsvir etməyə yəqin ki, heç bir yazıçı ürəyi və 
qələmi dözməz! 

“S-14” qrupunun bütün üzvləri beləcə 
həlak oldular. İşdir, əgər bəzi ürəyiyuxa, 
rəhmdil oxucular “Dubl S-14” qrupunun 
üzvlərini lazımsız qəddarlıqda ittiham 
etmək fikrinə düşsələr, qoy onlara yuxarıda 
təsvir olunan səhnələri xatırlanır. Bir anlığa 
təsəvvür edin ki, bu cür işgəncəylə sizin 
qardaşınız, oğlunuz, atanız həlak olub... Və 
o vaxt siz “mavi mələkləri” ittiham 
etməzsiniz. Şər əməllərə qarşı yalnız 
xeyirxah niyyətlərin köməyilə mübarizə 
aparmaq olmaz. Bəzən şərə-şərlə, pisliyə-
pisliklə, terrora-terrorla cavab vermək 
lazımdır. Bütün günahları, pislikləri 
bağışlamaq haqqında xristian təlimi bu 
yerdə gücsüzdür. 

CAKARTA. ON SƏKKİZİNCİ 
GÜN 

Günorta günəşi qalın pəncərə pərdələri 
arasından da od ələyirdi və Migel əsəbi halda 
yerini dəyişdi. Artıq ikinci gün idi ki, o 
burada gizlənirdi. Ondan sonra gələn Çanq 
bildirmişdi ki, onu axtarırlar, bütün polis 
ayağa qaldırılıb, Xose Jozef Uribenin 
fotoşəkilləri bütün polis dəstələrinə paylanıb 
və indi Qonsales üçün ən yaxşısı yoxa 
çıxmaqdır. Və imkan yaranan kimi Migel 
hansı yolla olursa olsun gizlicə, Avropaya 
göndərilməlidir. 

Professional kəşfiyyatçı kimi Qonsales 
başa düşürdü ki, belə də olmalıdır, fəqət bu 
məcburi avaraçılıq onu təbdən çıxarırdı. 
Artıq ikinci gün idi ki, Şarl və Luici cənab 
Munini izləyirlər, o isə dörd divar arasında 
oturub və heç nəylə onlara kömək edə bilmir. 
Onun Cakartanın yetmiş kilometrliyində 
yerləşən bu sahibsiz villanı tərk etməyə 
ixtiyarı yoxdur. Onu bura Çanq gətirib. 

Migel öz qol saatına baxdı. Günorta saat 
iki idi. Yaxşı,nəylə məşğul olsun? O, stol 
arxasına keçdi və nədənsə ağ vərəq üzərində 
düz zolaqlar çəkməyə başladı. Tezliklə bu 
mənasız məşğuliyyət onu bezdirdi. Söylənib 
qələmi bir kənara tulladı və o biri otağa keçib 

divanda üzüqoylu uzandı.Hə-ə... son günlərin 
hadisələrini xatırlamaq belə 
dəhşətlidir.Üstəlik də iki nəfəri öldürüb. 
Birini fahişəxanada, birini də həbsxanada. 
Doğrudur, hər iki halda öz həyatını müdafiə 
edərək öldürməyə məcbur olub, bununla 
belə... Mən buna vərdiş edə bilərəm. Nolub 
mənə? Vəhşiyə çevrilirəm? Manyak-qatilə? 
Yox, əlbəttə yox. Bununla belə, həbsxanadakı 
gecəni xatırlayanda məni dəhşət bürüyür. 
Qorxulu yuxularımda üstümə yeriyən o 
nəhəng qaraltını görürəm və oyanmağa 
macal tapmıram. Əclaf oğlu! Heç olmasa 
oyada idi.Yox, elə yuxudaca öldürmək 
istəyirdi. Alçaq! Heyvan! Fahişəxanadakı o 
oğlanlar heç olmasa kişiydilər, silahlı 
olduğumu bilsələr də üstümə yeriməkdən 
qorxmadılar. Bu isə..İndiyəcən sinəm ağrıyır. 
Yaxşı ki, hələ təhlükəsiz yaradır.Bu lənətə 
gəlmiş ekzotik ölkədən hər şey gözləmək 
olar.Onun bıçağının tiyəsinə zəhər 
sürtüldüyünü eşitsəydim, təəccüblənməzdim. 
Bu əclaflar hər şeyə qadirdilər. Ancaq ola da 
bilsin ki, mübaliğəyə varıram. Yatmış adamı 
adi cib bıçağı ilə də öldürmək, yaxud boğmaq 
olar. Ah, cənab Muni, cənab Muni, hesab 

edin ki, sizin bəxtiniz gətirdi. Mən buranı 
tərk etməzdən əvvəl böyük məmnuniyyətlə 
sənin o iyrənc sifətini gülləylə vurub 
dağıdardım. Hətta buna görə məni 
“mələklərin” sırasından qovsalar belə. 

Qonsales Kuusmuucanın mənzilində qapı 
arasından boylanan uşaq sifətlərini xatırlayıb 
yumuruqlarını düyünlədi.Axı cənab Muni 
əmr etmişdi ki, “satqını və onun ailəsini 
bağışlasınlar”. Sözə bir bax – “bağışlamaq”. 
– “Mən səni bağışlayardım”, – Migel Çanqın 
gətirdiyi fotoşəkilləri xatırladı. Bu şəkillərə 
baxanda adamın bədəni ürpəşirdi. Mən 
axmaqsa hələ vicdan əzabı çəkirəm, özümü 
qatil sayıram. Beləsini boğazından asmaq da 
azdır. O, nəfəsini dərdi. Eyb etməz, cənab 
Muni, mən olmasam da, başqa birisi sənin 
cəzanı verəcək. Artıq sənin başına qiymət 
qoyulub və ovuna başlanıb. Mən hələ sənin 
rəqiblərini və polisləri demirəm. Çox tez 
sevinirsən, cənab Muni. Çox tez! 

Fogelveydi isə öldürdülər. Rojeni də. 
Taameni də. Kim öldürdü? Onlar haqda 
xəbəri kim verə bilərdi? Kim satdı onları? 
Elen Deyli? Suyuşirin baş koordinator – 
satqındır?Xeyr! Bu, ağlasığmayan işdir. Ən 

azı ona görə ki, bu halda bölgədəki bütün 
agentlərimiz aşkar edilərdi, belə bir şey baş 
verməyib. Deməli o, istisna olunur. Çanq Sa? 
Heç vaxt öz təmkinini pozmayan 
indoneziyalı? Əlbəttə ki, triadanın üzvləri ilə 
dil tapmaq onun üçün daha asan olardı. 
Lakin o, Fogelveydin dəstəsi, onların bura 
gəlişi haqqında heç nə bilmirdi. O, yalnız 
Taameni tanıyırdı. Deməli, o da istisna edilir. 
Baş komissar və ya region komissarı? Bu, 
artıq axmaqlığa oxşayır. Axmaqlıqdır 
düşünmək ki, əməliyyatlarımıza rəhbərlik 
edənlər satqın ola bilər. Gülməlidi! Deməli 
satqın onların yaxın mahiyyəti arasındadır. 
Düpre deyirdi ki, Fogelveydin qrupundan 
yalnız üç nəfərin xəbəri vardı. Bölgə üzrə baş 
komissar nəzərə alınmasa, cəmi üç nəfərin. 
Satqını bu üç nəfərin arasında axtarmaq 
lazımdır. Maraqlıdır, görəsən,neçə quruşa 
satılıb? Əclaf! Eyb etməz. Sənin də növbən 
çatır – hər şeyin öz vədəsi var. Ancaq ola 
bilər ki, cənab Muninin heç özü də onu 
tanımır. Bu cür işlər çox vaxt şahidsizfilansız 
görülür. Bir qayda olaraq şəxsi görüşlərə yol 
verilmir. Migel gərnəşib əllərini geniş açdı. 
Yox, sinəsi hələ də ağrıyır. Bəxti gətirmir 

onun. Cəmi üç ildi işləyir, artıq üçüncü 
çapıqdır. O vaxt onları – bir dəstə könüllünü 
“xüsusi təlim” keçmək üçün iki ay müddətinə 
X adasına gətirdilər...Yada düşəndə tükləri 
biz-biz olur. Adamı üzüb əldən salan “marş-
sıçramalar”, istənilən vəziyyətlərdən atəş 
açma, aşağıdan uçan vertolyotlardan 
paraşütsüz tullanma, linqafon kabinetləri – 
bütün bunlar təlimin yalnız başlanğıcı, 
əlifbası idi. Əsl sınaqlar bundan sonra 
gəlirdi. Birinci çapığı da elə o vaxt aldı. 
Onlardan beş nəfərini hərbi əməliyyatların 
sərhədyanı zonasını paraşütlə tulladılar. 
Doğrudur, sözün əsl mənasında orada hərbi 
əməliyyatlar getmirdi; lakin bu Asiya 
ölkəsində sərhəd rayonları hərbi əməliyyat 
zonasına bərabər tutulurdu. Onların 
qarşısına yalnız bir vəzifə 
qoyulmuşdu:ölkənin paytaxtına sağ-salamat 
gedib çıxmaq. Orada onları “İnterpolun” 
xüsusi nümayəndəsi gözləyəcəkdi. Mənzil 
başına sağ-salamat çatanlara kafi qiymət 
verir və professionallar sırasına keçirirdilər. 
Bu iki həftəlik yürüş ikiillik ömrə bərabər idi. 
Doğrudur, onlar mənzil başına çatdılar. 
Hamısı.Beşi də. Lakin ertəsi gün onlardan 

üçü hansısa nadir Asiya xəstəliyinə tutuldu. 
Migel sınaqdan çıxa bilsə də, evə dəhşətli 
vəziyyətdə qayıtdı. Doğmaları və dostları onu 
tanıya bilmirdilər. Başını, qaşlarını və 
çiyinlərini tükə bənzəri və dəxli olmayan bir 
həlməşik örtmüşdü. Bütün bədənində tükləri 
çürüyür və tökülürdü. Sol qaşı tükdən tamam 
məhrum olduqdan sonra o, həkimlərə 
müraciət etdi gəldi. Lakin ən kamil 
mütəxəssislərin səylərinə baxmayaraq saçı, 
tükləri tökülməkdə davam edirdi. Başının 
arxa hissəsində irinli iri yara əmələ gəlmişdi. 
Yalnız bundan sonra həkimlər çürümə 
prosesinin qarşısını ala biləcək müalicə 
üsulunu tapa bildilər. 

Onu müalicə edən həkimlər bir şeyə 
heyrət edirdilər –onların ölkəsində indiyə 
qədər belə bir xəstəlik qeydə alınmamışdı. 
Bu, nadir Asiya ekzeması idi və qətiyyən başa 
düşmək olmurdu ki, Qonsales bu xəstəliyə 
necə tutulub. Qonsales həmin günləri – 
həkimlərin onun sağalmaqda olan başının 
“yan-yörəsində” sevinc və həyəcanla 
hərlənərək, bu elmi cəhətlərini necə müzakirə 
etdiklərini xatırlayanda özünü gülməkdən 
saxlaya bilmir. 

Hər necə olsa da, nəhayət, sağaldıqdan 
sonra Migel işə başladı. İki il yarım ərzində o, 
“mələklərin” üç əməliyyatında iştirak etdi. 
Birinci dəfə o, əməliyyata adi texniki icraçı 
qismində cəlb olunmuşdu. İkinci dəfə də elə 
bir qeyri-adi hadisə baş verməmişdi, əgər 
nəzərə almasaq ki, ikinci mərtəbədən 
tullanarkən ayağı möhkəm burxulmuş və 
pəncərə çərçivəsini yumruğu ilə yerindən 
qopararkən, əlini şüşə kəsmişdi. Bu onun 
artıq üçüncü əməliyyatı və necə deyərlər 
üçüncü “döyüş çapığı” idi. Bununla belə, 
Qonsalesin taledən gileylənməyə haqqı yox 
idi. Ən azı ona görə ki, o indiyə qədər sağ idi. 

Qonsales könülsüz divandan qalxdı və özü 
üçün meyvə şirəsi süzüb, videomaqnitafon 
qarşısında əyləşdi. Çanq “videonu” onun 
darıxmaması üçün gətirmişdi. O, cihazın 
düyməsini basdı. Ekrandan atışma səsi gəldi. 
Döyüş filmi idi,Migel məyus halda fikirləşdi. 
“Videonu” söndürdü. Bir neçə dəqiqə boş-
bekar oturduqdan sonra fikrini dəyişdi. 
Onsuz da başqa işi yox idi. Film isə ola bilər 
ki, maraqlı idi. Baxaq görək kim kimi 
öldürür. 

Ekranda yenə fiqurlar peyda oldu. Polislər 
idi. Kimisə tuturdular. Yox, maraqsız idi. 
Başqa filmə baxaq. Bir dəqiqədən sonra o, 
kefikök halda gülürdü. Seks filmi idi. 
Vallah,gözəllikdi! Cakartadakı məşum 
hadisələrdən sonra seks ona çox lazım idi. 
Düpre və Minelli onu zarafatla 
“tamaşaçıların sevimlisi”, “fahişəxanalar 
qəhrəmanı” adlandırırdılar. Hətta Elen də bir 
dəfə zarafatla demişdi. “Siz tamaşaçıların 
xahişi ilə bu qəhrəmanlığı bir də təkrar edə 
bilməzsizmi?” O bu müəssisədə gördüyü 
qadın sifətlərini iyrənə-iyrənə xatırladı. Bəs 
hələ bir-birindən pis iylər?! İlahi, bundan 
sonra adamın yaşamağı gəlmir. İnsan olan 
kəs belə murdar yerdən necə həzz ala bilər? 
Rədd olsun! O, qətiyyətlə düyməni basıb 
kaseti çıxardı. Başqasını qoyaq. Bu nədir? 
Ulduz müharibəsi? Yox, oxşamır, gəmi 
heyətini göstərirlər. Nəsə tanış gəlir. Bu isə, 
yəqin, naməlum planetdir. Elədi, o bu filmi 
görüb! Deyəsən, “Səkkizinci sərnişin” 
adlanır. Təsadüfə bax!Qonsales gülümsündü. 
Birinci dəfə o bu filmə nə vaxt baxıb? Yadına 
düşdü. 1980-ci ilin iyulunda. Polşada. 
Varşavada. Bəli, məhz Varşavada. 

Onlar – cavan oğlan və qızlar dəstə 
bağlayıb kinoya getdilər. Özü də biletlərin hər 
birini 100 zlotıya alverçidən almışdılar. 
Bütün film boyu tamaşaçılar ah-zar edir, 
cavan qızlar həyəcanla bir-birlərinin əlini 
sıxırdılar; hətta o da dözməyib, faciəli 
məqamların birində qeyri-iradi ayağını elə 
atdı ki, böyründə oturmuş kişini “nalladı”. 
Hə, hə. Bu həmin film idi. Və onlar bu filmə 
orada, Varşavada, hamı üçün unudulmaz və 
polyaklar üçün kədərli olan 1980-ci ilin 
avqust hadisələrindən bir neçə gün əvvəl 
baxmışdılar. 

Filmdən sonra onlar gecədən keçənə 
qədər şəhərdə gəzmişdilər. O, qəfildən həmin 
günləri, gecə Varşavasını, sərxoş polyakı 
apaydın xatırladı. Bardan çıxan bir oğlan 
bərk kefli olduğundan az qaldı yerə sərilsin. 
Yanındakı qız onun qolundan tutub 
yıxılmağa qoymadı. Qız ucaboylu, sarısaçlı və 
olduqca gözəl idi. O, görünür oğlana onun 
vəziyyəti barədə nəsə dedi. Oğlan razılaşırmış 
kimi başını təpətdi və gözlənilmədən əyilib 
qızı qolları üstə qaldırdı. Bu səhnəni görənlər 
heyrətdən vayıldadılar. Oğlan qucağında qız 
maşın yoluna adladı. O, bərk kefliydi, 

qucağındakı qız o yan-bu yana yırğalanır, öz 
pəhləvanı ilə birlikdə az qalırdı 
yıxılsın.Bununla belə oğlan xeyli – geniş 
maşın yolunu bir dəfə də olsun büdrəmədən 
keçdi, qızı ehtiyatla yerə qoydu və 
sevgilisinin qarşısında diz çökərək onun 
əlindən öpdü. 

Oğlan sərxoş idi, elə qızın özü də ayaq 
üstə güclə dururdu, bununla belə bu hərəkət 
hamını riqqətə gətirdi. Sonra o,Avropanın ən 
gözəl şəhərlərinin birində Krakovda 
oldu.Qonsalesin yaxşı yadındadı: onlar Visla 
sahilinə, qədim Krakov qəsrinin önünə 
gəldilər və orada kimsə şeir oxumağı təklif 
etdi. Gecə sükutunda sevimli şairlərin 
misraları səslənirdi. Növbə Migelə çatanda, o 
birdən başını qaldırıb yuxarıya baxdı və bir 
kəlmə də kəsmədən sıldırım dağ döşünə 
dırmaşmağa başladı. Yoldaşları təəccüblə 
ona baxırdılar.Tam səssizlikdə Şekspirin 
misraları səslənirdi. O, III Riçardın 
monoloqunu oxuyurdu. Yadınızdadımı? 
Yataqda uzanmış kralın gözləri önündən 
onun qətlə yetirdiyi adamların xəyali 
surətləri gəlib keçir. Qardaşının, arvadının, 
qardaşı uşaqlarının, dostlarının, 

doğmalarının surətləri, Kral isə yalqızdır, 
tamam tək-tənhadır. Bundan dəhşətli nə ola 
bilər?!Gecə səssizliyi və Vislanın gecə suları, 
qəsrin əzəmətli divarları kralın öz monoloqu 
ilə təlqin etdiyi vahiməni bir növ 
tamamlayırdı. 

O, aşağı düşəndə, hamı xəyala dalmışdı, 
susurdu. Yalnız onlar geri qayıdarkən, 
dostlarından biri dedi ki, onun simasında 
“böyük aktyor” məhv olur. O vaxt Qonsales 
bu sözləri zarafata çevirdi... 

Ekranda kadrlar bir-birini əvəz edirdi, o 
isə hey xatırlayır, xatırlayırdı. Bizim 
yaddaşımız qeyri-adi xassəyə malikdir. Bəzən 
cüzi bir səbəb, çox nazik bir tel kifayətdir ki, 
sonu görünməyən xatirələr kələfi sürətlə, 
qarşısıalınmaz qüvvəyə açılmağa başlasın. Və 
bəlkə də, son nəticədə insanlıq və insanla 
qalan ən əziz, ən qiymətli nemət onun 
yaddaşı – bütün ağrı və sevincləri, vəfa və 
xəyanətləri, həyata keçən və keçməyən 
ümidləri və çin olan özündə yaşadan 
xatirələridir. 

NYU-YORK, KANNİNGEM 
PARKI 

Yarpaqlar, çiçək ləkləri, ağaclar. Saçlarına 
dən düşmüş hündürboy, əynində açıq rəngli 
uzun plaş, başında kənarları enli şlyapa olan 
kişi xiyaban boyu gəzişir. O, tələsmədən 
yeriyir, görünür, bu gəzinti ona ləzzət verir. 
Günün bu vaxtında təkəm-seyrək piyadalar 
yan-yörəyə boylanmadan keçib gedirdilər. 
Gözlənilmədən o, arxada tappıltı və 
vurnuxma səsi eşitdi. Dönüb baxdı. Ondan 
bir neçə metr aralıda üçdörd yaşlı uşaq 
yıxılmışdı və qalxmaq üçün əlləşirdi. Kişi 
gülümsündü, uşağa yaxınlaşdı, ayağa 
durmasına kömək etdi,üst-başının tozunu 
çırpdı. Sonra bir də əyilib kənara düşmüş 
oyuncağı – qırmızı rəngli maşını götürüb 
uşağa verdi. Balaca adamcığaz ciddi 
görkəmlə öz xilaskarına baxdı, tələsmədən, 
təmkinlə “sağ ol” dedi və sonra diqqətlə öz 
maşınını nəzərdən keçirməyə başladı. Kişi 
gördü ki, onlara tərəf gənc və gözəşirin bir 
qadın qaçır. 

— Təşəkkür edirəm, ser! Bəs sən misterə 
“sağ ol” dedin? — qadın tələbkar səslə 
uşaqdadan soruşdu. 

— Hə, — öz oyuncağını “öyrənməkdə” 
davam edən uşaq hirslə cavab verdi. 

— Dəyməz, madam, — deyə kişi ağızucu 
gülümsündü.Sonra cibindən iri çəhrayı rəngli 
konfet çıxarıb uşağa uzatdı. — Al, balaca! —
 dedi. 

— Bəs sağ ol hanı? — anası yenə 
xatırlatdı. 

Uşaq konfetin kağızını açıb ağzına soxdu 
və konfeti çeynəyə-çeynəyə: 

— Sağ ol, — dedi və yenə diqqətini maşına 
yönəltdi. 

— Təşəkkür edirəm, — qadın bir də öz 
minnətdarlığını bildirdi və uşağın əlindən 
tutub yola düzəldi. Uşaq ip bağlanmış iri 
qırmızı maşını arxasınca sürürdü. 

Kişi, onlar döngədə gözdən itənəcən 
baxışları ilə qadınla-uşağı izlədi. Sonra 
kəskin hərəkətlə dönüb əks istiqamətdə 
addımladı. Saat dördün yarısını göstərirdi. 
İrəlidə bir nəfər göründü. O, ləng addımlarla 
şlyapalı kişiyə yaxınlaşdı. 

— Mister Derşovits? 
— Bəli, — Şlyapalı kişi sağ əlini cibindən 

çıxarmadan təsdiq etdi. 
— Mənə sizi yola salmaq tapşırılıb. 
— Parol? — hədələyici pıçıltı eşidildi. 
Cibindəki sağ əli azca dartıldı. 

— Buyurun, — təzə gələn adam üzərində 
Merilin Monronun təsviri olan kiçik təqvimi 
ona uzatdı. 

— Hər şey qaydasındadır. 
— Mən maşında gəlmişəm. 
— Çox gözəl. 
Onlar daha bir kəlmə də kəsmədilər. 

Parkdan çıxıb yaxınlıqda dayanmış 
“linkolna” əyləşdilər. 

— Bir neçə dəqiqəlik yoldur, — deyə 
maşın sahibi “qonağı” sakitləşdirdi. Ancaq 
Ondan səs çıxmadı. 

Tezliklə maşın yol ayrıcında dayandı. 
— Küçənin o tərəfinə keçin və sürücünün 

yanında əyləşin. Dönüb baxmayın. Odur, o 
qara “roll-roys”u deyirəm. 

Kişi cavab vermədi, yalnız başını tərpətdi. 
Maşının qapısını arxasınca astaca örtdü. O, 
tələsmədən, mümkün qədər sakit getməyə 
çalışırdı. Gözünün ucu ilə sezə bildi ki, 
“linkoln” sola dönüb gözdən itdi. 

“Rol-roysun” qabaq sağ qapısı açıldı. O, 
maşına əyləşərəyləşməz sürücü motoru işə 
saldı! 

— Mister Derşovits? — Arxa oturacaqdan 
səs gəldi. 



303 
 

— Bəli. 
— Bizə sizin haqqınızda bacarıqlı 

mütəxəssis kimi məlumat veriblər. 
O yenə cavab vermədi. 
— Ümidvaram ki, bu belədir... 
— Eşidirəm. 
— Çox gözəl. Birbaşa əsas məsələyə keçək. 

Beləliklə,uğurlu əməliyyata görə 30 min 
dollar. 

— Kim? 
— Üç nəfər aradan götürülməlidi. 
— Bu pul üç nəfərə görə veriləcək? 
— Yox, hər birinə görə 30 min. 
— Üsul? 
— İstənilən üsul, hansı sizin üçün rahat 

olsa. 
— Onların ixtisas dərəcəsi, ustalığı? 
— Professionallardı, özü də yüksək 

səviyyəli. 
— Onların bir-biri ilə əlaqəsi var, ya ayrı-

ayrılıqda işləyirlər? 
— Yox, əlaqələri var. 
— Dəstədir? 
— Bəli. 
— Onlar xüsusi hazırlıq keçiblər? 
— Bəli. 

— İndi onların harada olması barədə 
dəqiq məlumatınız var? 

— Bizdə olan bütün informasiyanı sizə 
verəcəklər. 

— Müddəti? 
— Maksimum qısa müddət. Nə qədər tez 

olsa, bir o qədər yaxşıdır. Ehtiyac olsa, “Çeyz 
Manhetten” filialına müraciət edə bilərsiniz. 
Orada sizin adınıza hesab açılıb. 

— Hara xəbər verməliyəm? 
— Əvvəlki qaydada. Yalnız əlavə edin ki, 

“Asiya zökəmi məhv edilib”. Pul sizə 24 saat 
ərzində çatdırılacaq. 

— Mən adam göndərərəm. 
— Siz tək işləyirsiniz? 
— Mən sabah uçuram — deyə o, lazımsız 

hesab etdiyi suala cavab vermədi. 
Onun həmsöhbəti hər şeyi başa düşdü. 
— Bəli, bəli. İnformasiyanı axşam 

alarsınız. Mən sizi saat 7.30-da əvvəlki yerdə 
gözləyəcəyəm. 

CAKARTA. ON 
DOQQUZUNCU GÜN 

Yaraşıqlı və təmtəraqlı “şevrole-kapris” 
markalı maşın bankın qapısı önündə 
dayandı. Sürücü tez düşüb arxa sağ qapını 
ehtiramla açdı. Maşından çıxan dolu bədənli 
kişinin təxminən 50 yaşı olardı. Çal saçlı iri 
başı, kəskin cizgili sifəti, xeyli mötəbər 
görkəmi, vardı. Tünd göy rəngli kostyum və 
dümağ köynək geymişdi. 

O, tələsmədən bankın qapısına tərəf 
yönəldi. Görünür həm də cangüdən vəzifəsini 
yerinə yetirən sürücü tələsmədən onun 
arxasınca getdi. 

Luici pıçıltı ilə: 
— Onlardır, — dedi. 
— Görürəm. 
Düpre öz qol saatına baxdı – üç idi. Cənab 

Muni olduqca dəqiq adam idi. Dünən də o, 
banka düz saat üçdə gəlmişdi.Həmin vaxt 
maliyyə əməliyyatları əsasən bitmiş olurdu və 
o, ən yaxın müştəriləri ilə sakit şəraitdə 
söhbət edə bilirdi. 

Onun arxasınca aparılan müşahidəyə 
baxmayaraq artıq ikinci gün idi ki, şübhəli 
heç nə aşkar etmək mümkün olmamışdı. Bu 
da təəccüblü deyildi. İkicə gündə nə müəyyən 
etmək olardı? Yalnız, subay həyatı sürən 

cənab Muninin evini mühafizə edən 
kəlpeysər sürücü və qapıçı müəyyən təəccüb 
doğururdu. Qalan məsələlərdə hər şey təbii 
görünürdü. 

Ah, bir az vaxtları olsaydı... Onlar nə 
qədər iş görə bilərdilər... Axı müşahidə yalnız 
uzun müddət aparılanda səmərə verir. Yalnız 
o zaman müəyyən etmək olardı ki, bankir 
kimlərlə görüşür, kimlər ona baş çəkir, onun 
apardığı maliyyə əməliyyatlarının miqyası 
necədir? Lakin təəssüf ki, onların vaxtı yox 
idi. Bu azmış kimi, onların tanınmaq 
təhlükəsi günü-gündən artırdı. Bu azmış 
kimi, Migel Qonsalesi və ya başqa şəkildə 
desək Xose Uribeni Yava adasının polisi 
əlimyandıda axtarırdı. Bu azmış kimi, 
laboratoriya işləməkdə davam edirdi və 
deyəsən, günü-gündən öz məhsulunun 
miqdarını artırırdı. 

“Mavi mələklər” onu da bilirdilər ki, 
onların sırasında satqın var, və o, gizli 
informasiyanı mafiyaya çatdırır. Hər bir an 
dünyanın hansı nöqtəsindəsə onların 
yoldaşları məhv ola bilərdi. Ona görə həlak 
ola bilərdi ki, onlar kifayət qədər operativ 
işləmirlər. Bunsuz belə nə qədər dostları 

həlak olub. Vaxt isə az idi. Triadanın 
maliyyələşdirilməsi mənbələrinin müəyyən 
edilməsi, laboratoriyanın aşkar olunması və 
dünyanın bu rayonuna narkotiklərin daxil 
olması yollarının qapadılması vəzifəsi başqa 
bir problemdən – satqının kim olduğunu 
müəyyən etmək vəzifəsindən heç də 
əhəmiyyətli deyildi. Doğrudan da kimdi 
satqın? Onu nəyin bahasına olursa olsun, 
tapmaq lazım idi. Bu isə incəliyə varmadan 
kəsə yolla getmək demək idi. Onların başqa 
çıxış yolu yox idi. 

— O evdə üç saatdan sonra olacaq — deyə 
Düpre xatırlatdı. Luici maşının motorunu işə 
saldı və tezliklə bank binası arxada qaldı. 
Təxminən 20-25 dəqiqədən sonra hündür 
hasarı və tünd qırmızı darvazası olan iri boz 
binaya çatdılar.Onların hesablamasına görə 
indi evdə yalnız qapıçı olmalı idi. Şarl bu gün 
onu səhər görmüşdü. Həyətdəki nəhəng qara 
köpək də nəzərindən qaçmamışdı. Ən xırda 
detalları belə sezmək professionallara xas 
keyfiyyət idi. Onlar adi adamlardan məhz bu 
məziyyətləri ilə seçilirdi. 

Luici maşını darvazanın qabağına sürüb 
siqnal verməyə başladı. Bir dəqiqədən sonra 

kiçik pəncərədə kiminsə başı göründü. 
Minelli nə isə soruşdu, sonra işarə ilə yaxın 
gəlməyi xahiş etdi. Darvazanın solundakı 
balaca qapı cırıldadı və qapıçı həvəssiz 
görkəmlə maşına yaxınlaşdı. 

— Sizə nə lazımdır? — deyə o, yerli 
ləhcədə soruşdu. 

Luici qəsdən incilis dilinə keçdi: 
— Viktoriya otelinə necə getmək olar? 
Gözətçi maşına tərəf əyilərək asta səslə: 
— Başa düşmürəm — dedi. 
Gözətçinin bu ehtiyatsız hərəkəti kifayət 

idi. Kiçik qaz balonundan üzünə fısqırdılan 
maye əvvəlcə onu çeçəməyə,sonra isə 
öskürməyə məcbur etdi. O, qışqırmaq istədi, 
ancaq bacarmadı. İflic vəziyyətinə düşmüş 
halda qapının önündə yerə sərildi. Luici 
sıçrayıb maşından çıxdı. 

— Tez olun. — Artıq bir neçə saniyədən 
sonra gözətçi maşında idi. Minelli isə 
darvazanı o taydan açırdı. Daha bir dəqiqə 
sonra onların “ford”u həyətə daxil oldu. 
Ətrafda heç kəs gözə dəymirdi. Düpre yan-
yörəsinə göz gəzdirdi və həmin anda nəhəng, 
qara köpək onun üstünə atıldı. Yalnız güclü 
reaksiya Düpreni xilas etdi. Güllə köpəyi son 

anda haqladı. Bununla belə o, təkrarən 
Düprenin üstünə tullanmağa özündə güc 
tapdı. Daha bir güllə köpəyin əzablarına son 
qoydu. 

Şarl ayaqları yanında sərələnmiş heyvana 
ürək ağrısı ilə baxırdı. Luici isə bu vaxt hələ 
də huşsuz vəziyyətdə olan qapıçını içəri 
sürüyüb onun əl-qolunu sarımaqla məşğul 
idi.Düpre köpəyin leşini it damına gətirib 
orda gizlətdi. Sonra baş vermiş hadisənin 
izlərini itirməyə başladı. Qan gölməçəsinin 
üstünü qumla örtdü. Bir daha təəssüflə 
köksünü ötürdü. Luici göründü. 

— Hər şey qaydasındadır? 
— Hə. Lap körpəni bələyən kimi 

bələmişəm, narahat olma, əl-qolunu aça 
bilməyəcək. 

Düpre daha bir söz deməyib darvazaya 
yaxınlaşdı. Küçəni gözdən keçirdi və şübhəli 
bir şey görməyib əlini yellədi.Luici artıq 
maşında oturmuşdu. Şarl ehtiyatla darvazanı 
açdı və Minellinin “ford”u küçəyə çıxdı. Daha 
iyirmi metr gedib dayandı. İndi yalnız 
gözləmək qalırdı. 

Ah, bu gözləmə! Bilsəydiniz nə qədər çətin 
və yorucu işdir. Saniyələr güclə sürünür, 

qurtarmaq bilmir. Bu cür keçən bir saat 
bütöv bir ömür kimi görünür. Bunu 
yoxlamaq istəyirsinizsə, heç olmasa həftədə 
bir dəfə kimisə bir neçə saat gözləməyə 
çalışın. Onda görəcəksiniz ki, gün necə 
uzandıqca-uzanır, sonu görünmür. 

“Şevrole” 18.15-də peyda oldu. Cənab 
Muninin işə gedib-gəlməyi əsasında saatın 
dəqiqliyini yoxlamaq olardı.Maşın 
darvazanın qarşısında dayanır. Sürücü 
hövsələsiz halda bir neçə dəfə siqnal verir. 
Lakin evdən səs-səmir gəlmir.Sürücü siqnalı 
bir də basır. Bu dəfə də evdən heç kəs 
çıxmır.Sürücü maşından çıxıb qəzəb içində 
darvazaya tərəf gedir.Darvaza bağlıdır. O, 
arxaya boylanır. Cənab Muni əli ilə işarə edir 
ki, qapını döy. Sürücü darvazanı ucadan 
döyür. Lakin yenə cavab gəlmir. Sürücü bu 
dəfə qəzəb içində darvazanı ayağı ilə 
təpikləyir. Sonra soldakı kiçik yan qapıya 
yaxınlaşır və görür ki, o, açıqdır. 
Gözləməkdən dilxor olmuş və qəzəblənmiş 
sürücü bunda heç bir qəribəlik görmür. Ayağı 
ilə qapını açıb içəriyə keçir və həyətə girən 
kimi güclü zərbəyə tuş olub dibindən 
baltalanmış ağac kimi yerə sərilir. Düpre 

küçə tərəfdən görünməməyə çalışaraq tələsik 
darvazanı açır. Bu, işarədir. Artıq öz 
maşınından çıxmağa macal tapmış Luici 
bankirin maşınına tərəf cumur. Düpre 
darvazanın o tayında peyda olur. Minelli 
artıq maşındadır. Onun tapançasının lüləsi 
Muninin qarnına dirəyir və ”şevrole” həyəti 
tərk edir. Bir dəqiqədən sonra Luici 
darvazanı bağlayır. Küçə tərəfdən baxan olsa, 
bu həyətdə nəsə baş verdiyini sezməyəcək. 
Hələ ki, hər şey qaydasında gedir. 

Maşında bank sahibi yavaş-yavaş özünə 
gəlməyə başlayır. O, təəccüblə Düpreyə baxır. 

— Siz kimsiniz? — ingilis dilində soruşur. 
Şarl bu sualı cavabsız buraxır. Onun fikri 

darvazanı bağlamaqda olan Luicidədir. 
— Siz ispanca danışırsınız? — Muni 

ucadan soruşur. 
— Bağırmayın — Düpre ingiliscə deyir. 
Luici maşına yaxınlaşır. O artıq darvazanı 

bağlamağa və hələ də huşsuz vəziyyətdə olan 
sürücünü evə sürüməyə macal tapır. 
Sürücünü qapıçının yanına uzadırlar. 
Onların hər ikisinə eyni tale qismət olub və 
onlar özlərinə gələndə təəccüblə görəcəklər ki, 
əl-qolları möhkəmcə sarınıb. 

— Sizə nə lazımdır, siz kimsiniz? — deyə, 
bankir bu dəfə astadan soruşur. Luici 
cibindən kiçik balon çıxarır. Bank sahibi 
tanımadığı adamı baloncuğu düz onun üzünə 
tuşladığını görüb dəhşət içində əlləri ilə 
üzünü örtməyə çalışır. Güclü maye axını 
onun burnuna, ağzına, gözlərinə dolur. Muni 
huşunu itirir. Daha iki dəqiqədən sonra Luici 
öz “ford” unu həyətə sürür. O, Düpre ilə 
birlikdə bank sahibinin hərəkətsiz bədənini 
öz maşınlarına tərəf sürüyürlər, arxa 
oturacağa uzadırlar. Üstünü bir neçə odeyal, 
çoxlu kağız paketlə örtürlər. Bundan sonra 
maşına minib həyəti tərk edirlər. Darvazanı 
bağlamaq üçün daha iki dəqiqə vaxt gedir. 
Darvazadan kiçik qıfıl asırlar. Ətrafda tam 
səssizlik hökm sürür. Luici motoru işə salır 
və avtomobil evdən uzaqlaşır. Deyəsən hər 
şey öz qaydasındadır. 

BÖLGƏNİN BAŞ 
KOORDİNATORUNA 

BAŞ KOMİSSARDAN 

Əməliyyatı maksimum tezləşdirin, Mərkəzi 
Kəşfiyyat İdarəsinin nümayəndələrinə sizin 
ölkədə olmağınız barəsində sorğu göndərilib. 
Sizin regionda informasiyanın təhrif 
olunması haqqında daha dəqiq məlumatlar 
gərəkdir. 

“T-01” 
Tam məxfidir 
ABŞ MÜDAFİƏ NAZİRLİYİ 
KƏŞFİYYAT İDARƏSİNİN 
“C-2” ŞÖBƏSİNİN RƏİSİNƏ 
Sizim “Nügen-Hend” bankının 

nümayəndələri ilə əməkdaşlığınız barəsində 
bütün informasiya mövcud əmrin alındığı 
andan 24 saat gec olmamaq şərti ilə Milli 
Təhlükəsizlik Agentliyinə göndərilməlidir. 

CAKARTA. ON 
DOQQUZUNCU GÜN 

Migel qonaqların gəlişinə açıq-aşkar sevindi. 
İki həftə sürən məcburi bekarçılıq öz təsirini 
göstərmişdi. Onun bütün görkəmi 
ümidsizliyə qapılmış insan təsiri 
bağışlayırdı.Villaya gələnlər arasında cənab 
Muninin də olduğunu biləndə onun sevinci 

birə on artdı. Bankiri otaqların birində 
Luicinin nəzarəti altında qoydular. Düpre isə 
bu vaxt Migeli gələcək əməliyyatın planı ilə 
tanış edirdi. İndi başlıca məsələ Munidən 
bütün bildiklərini qoparmaq idi. Muninin isə 
yəqin ki, çox şeydən xəbəri var idi. 

Yarım saatdan sonra Şarl missis Deyli ilə 
görüşə getdi.Onlar Muninin otağına girəndə 
artıq qaranlıq düşmüşdü. Cənab Muni 
kreslonun söykənəcəyinə yayxanaraq 
oturmuşdu.Köynəyinin üst düyməsini açıb, 
qalstukunu boşaltmışdı.Pencəyini otağın bir 
küncünə tullamışdı. İlk qorxu açıq-aşkar 
ötüb keçmişdi. Görünür, bankir artıq başa 
düşmüşdü ki, onu öldürmək istəmirlər. O, bu 
adamlara hansı iş üçünsə lazımdır. 

Migel dərhal mətləbə keçdi: 
— Siz cənab Munisiz? 
Cavab gəlmədi 
— Mən sizdən ingilis dilində soruşuram, 

siz Munisiz? 
Bank sahibi başını təkəbbürlə 

yırğalayaraq özünü elə göstərdi ki, guya heç 
nə anlamır. 

Luici qəzəbini güclə boğaraq istehza ilə 
gülümsündü 

— Migel, deyəsən o bizi başa düşmür, 
guya ingiliscə bilmir. Bəs səni öldürülməyin 
haqqında əmri görəsən o hansı dildə 
vermişdi — ingilis dilində, ya çin dilində? 

Yenə Munidən cavab gəlmədi. Migel 
gözlərini zəndlə bankirə zillədi. Muni sifətinə 
həqarətli bir ifadə verərək üzünü döndərdi. 
Migel hələ də özünü əldə saxlaya bilirdi.Lakin 
Muninin özünü bu cür aparması onu yavaş-
yavaş təbdən çıxarırdı. 

— Cənab Muni, özünüzü elə göstərməyin 
ki, guya heç nə eşitmir, heç nə başa 
düşmürsünüz. Düşünürəm ki, siz bu gün hər 
şeyi açıb bizə danışacaqsız. Çalışın ki, buna 
səhərə qədər edəsiniz. Çünki vaxtımız azdır. 

Bank sahibi nəhayət ağzını açıb: 
— Mən heç nə bilmirəm, — dedi. 
— Yəni, öz adınızı da bilmirsiz? — Migel 

istehza ilə soruşdu. 
— Munidir, — bankir qeyri-iradi olaraq 

etiraf etdi. 
— Bax, görürsüz, yavaş-yavaş hər şey 

yadınıza düşür. Hə,yeri gəlmişkən, onu da 
deyim ki, mənim sizə kiçik bir borcum var. 
Mənim həbsxanada öldürülməyim haqqında 
əmri siz vermişdiniz, eləmi? 

Bank sahibi maraqla Qonsalesə baxdı. 
— Deməli, həbsxanadan siz qaçmısız? 

Onda bilirəm siz kimsiz? Siz Beynəlxalq 
polisin — “mavi mələklərin” əməkdaşısız. 

— Görürəm ki, siz çox məlumatlı 
adamsınız! — Migel bunu kinayəsiz dedi. —
 Siz bilirdiniz ki, mən kiməm, bununla belə 
məni həbsxanada öldürtmək istəyirdiniz. 

Bank sahibi ağzının ucu ilə gülümsündü. 
— Hesab edin ki, bəxtiniz gətirdi. 
— Elədir, — Migel razılaşdı, — Mənim 

bəxtim gətirdi, halbuki sizin haqqınızda 
bunu demək çətindir. Ola bilər ki, burdan sağ 
çıxmayasınız. Ona görə gəlin vaxtı 
uzatmayaq. Mənim suallarıma cavab verin. 
Hardan bilirsiniz ki, biz “mavi mələklər”ik. 
Bu hələlik mənim birinci sualımdır. 

Muni özündən arxayın halda 
gülümsəyərək dedi: 

— Hardansa eşitmişəm, yadımda deyil. 
— Yadınızda deyil, — Migel əlini saçına 

çəkdi. — Görürəm çox huşsuzsuz. 
— Bəs Xun Syunu da tanımırsız? — Luici 

qəzəblə sözə başladı. 
Bank sahibi ona tərəf heç baxmadı da. 

— Hə, yeri gəlmişkən, — Migel indicə 
xatırlayıbmış kimi dedi, — Siz doğrudan da 
onu tanımırsız? 

— Xeyr, tanımıram. 
— Tanımır. Eşitdin? — Migel Luiciyə tərəf 

döndü. — Demə onun heç nədən xəbəri 
yoxdur. 

— Tanımır?! — Qonsalesin təmkini 
Minellini Muninin həyasızlığından da bərk 
hirsləndirirdi. — Deməli, onun heç nədən 
xəbəri yoxdur və heç kimi tanımır? Bəs Anri 
Rojeni də tanımır?! Əclaf! Bu alçaq onun 
boğazına qurğuşun tökmüşdü. O elə bilir ki, 
mən bunu ona bağışlayacağam. 

Bankir təkəbbürlə üzünü ona tərəf çevirib: 
— Mən heç nə bilmirəm, — dedi. 
Luici dəli kimi ona sarı cumdu. 

Tapançasını çıxarıb bankirin sinəsinə dayadı, 
– Cavab ver köpək oğlu! İndi də heç nə 
bilmirsən? 

Hər şey elə gözlənilmədən baş verdi ki, 
bankir özünü bir anlığa itirdi. 

— Mən... mən... — dili dolaşa-dolaşa dedi. 
— Cavab ver! — Luici qışqırdı, — Hə? 
Migel maraqla bu səhnəyə tamaşa edirdi. 

— Bax ha, tətiyi təsadüfən çəkərsən, —
 italyan dilində sakitcə dedi. 

Muni Qonsalesin sakitliyini görüb elə 
bildi ki, bu yalnız fənddir. Bu üsulla ondan 
söz almaq istəyirlər. O, başını yırğalayıb, – 
Mən heç nə bilmirəm, – dedi. 

Luici tapançanın dəstəyini var gücü ilə 
Muninin başına endirdi. Bankir inildəyib 
kresloya yıxıldı. Luici qolaylanıb yumruqla 
onun çənəsindən vurdu. Bankir əngi laxlamış 
halda kreslo ilə birgə yerə aşdı. Ancaq 
huşunu itirmədi. Çənəsindən qan axırdı. 
Handan-hana tərpənməyə cəhd etdi. Obütün 
parıltı və sığalını itirmişdi. Muni nəsə demək 
istədi, ancaq ağzı qanla dolduğundan yalnız 
xırıldaya bildi. 

— Danış, itoğlu! — Luici onu təpiklədi, —
 Danış! 

— Mən... mən ... — bankir nə isə deməyə 
çalışdı, — mən heç nə bilmirəm. 

Mafiya qarşısında qorxu ölüm qorxusuna 
üstün gəldi. 

mBilmirsən, bilmirsən,– Roje və 
Morrisonun ölümündən sonra bütün bu 
günlər ərzində Luicinin qəlbində yığılıb 
qalmış qəzəb hissi indi bütün gücü ilə üzə 

çıxdı, — bilmirsən, bilmirsən, – o, dəli kimi 
təkrar edir və hara vurduğuna fikir vermədən 
yerdə uzanmış Munini təpikləyir və artıq 
ondan nə istədiyini heç özü də bilmirdi. Ağır 
çəkməli ayağı ilə vurduğu zərbələrdən biri 
onun düz qasığına dəydi. Dəhşətli ağrıdan 
bankir qıvrıldı. 

— Özünə gəl, — işin pis nəticə alacağını 
duyan Migel Luicini sakitləşdirməyə çalışdı. 
— Bəsdir! Qurtar. 

O, vəhşiləmiş Luicini çətinliklə də olsa, o 
biri otağa apara bildi. 

— Əyləş bir, sakitləş, — Migel Luicini 
stula tərəf itələdi, –Əyləş. 

Minelli yavaş-yavaş özünə gəlirdi. 
— İtoğlu, — öz-özünə mızıldandı, —

 Marselin iki uşağı qalıb. Mən onların şəklini 
görmüşəm. 

Qonsales susurdu. 
— Siqaretin var? Hə, axı sən çəkmirsən, —

 Luicinin yadına düşdü, — zəhrimar, mən 
özümünkünü maşında qoymuşam. 

Migel su dolu stəkanı Luiciyə tərəf uzatdı. 
— İç. 

Minelli stəkanı birnəfəsə başına çəkdi. – 
Qulaq as Migel,düzünü de, sənin uşaqların 
var? 

— Xeyr. Mən evli deyiləm. 
— Mənim isə iki uşağım var — oğlan və 

qız. Təsəvvür edirsən, belə bir əclafa görə 
onlar atasız qala bilərlər. Marselin üzünə isə 
qurğuşun töküblər, — o bir qədər susdu , 
sonra astadan dedi, — bağışla məni, özümü 
əldə saxlaya bilmədim. Çətindir bütün 
bunlara dözmək, murdarlıqdır. 

— Yaxşı, — Migel dedi, — burda otur. Mən 
özüm bu alçağın öhdəsindən gələrəm. 
Fikirləşirəm ki, indi dili açılar. 

Muninin uzandığı otağa girən Migel asta 
inilti səsini eşitdi. Yəqin ki, bankirin huşu 
özündəydi. O, dolçada su gətirib, yerdə 
uzanmış Muninin sifətinə çilədi. 

Cənab Muni tərpəndi və astadan inildədi. 
Migel bir stəkan da su gətirdi, əyilib bankirin 
başını azca dikəltdi. Suyu güc-bəla ona 
içirtdi. Sonra qaldırıb divana uzatdı. Bütün 
bu müddət ərzində bankirin ancaq zəif iniltisi 
eşidilirdi. Migel diqqətlə baxıb gördü ki, o, 
ağlayır. 



321 
 

— Yaxşı, yaxşı ... lazım deyil. Bu hələ 
harasıdır, — Qonsales qaşqabaqlı halda 
xəbərdarlıq etdi, — əlbəttə, mənim yoldaşım 
bir az həddini aşdı, hər halda siz də ondan 
geri qalmazsınız. “Heç nə bilmirəm, heç nə 
bilmirəm”. Misal üçün mən sizə görə türmədə 
oturmuşam və məni az qala orada 
öldürəcəkdilər. Təkcə bizim dostlara görə biz 
sizi tikə-tikə doğramalıyıq. Amma biz hələ 
sizin nazınızla oynayırıq, sizi dilə tuturuq. 

Bankir yavaş-yavaş özünə gəlirdi. 
— Mən sizi öldürmək haqqında əmr 

verməmişəm. 
— Utanmırsan yalan danışırsan? Biz hələ 

heç söhbətə başlamamışıq, sənsə artıq yalan 
satırsan. 

— Axı mən həqiqətən də belə əmr 
verməmişəm. Mən yalnız xahiş etmişdim 
yoxlasınlar ki, siz kimsiniz və sizə nə 
məlumdur. 

— Bəs onda nə üçün məni öldürmək 
istəyirdilər? 

— Bu onun işidir — Hürqornun. Sizin 
öldürülməyinizi o tələb edirdi. 

— Əcəb familiyası var. O kimdir? 

— Baş müstəntiqdir, — bankir zəifcə 
zarıdı, — xahiş edirəm, mənə bir az da su 
verin. 

Migel yenə su gətirdi. Cənab Muni içib 
qurtarandan sonra o, sakitcə sözünə davam 
etdi. 

— Demək belə. Sizin başqa çıxış yolunuz 
yoxdur. Hər şeyi danışmayana qədər, siz 
burdan çıxmayacaqsız. Danışandan sonra isə 
mən sizin həyatınız üçün qara quruş da 
vermərəm. Siz sussanız belə, yenə də 
ölümdən yaxa qurtara bilməyəcəksiz. Ancaq 
bu halda ölümünüz düşündüyünüzdən tez 
baş verəcək. Mənim təklifim belədir, siz bizə 
hər şeyi danışırsınız, biz də öz növbəmizdə 
sizin həyatınıza təminat veririk, əlbəttə ki, 
imkanlarımız daxilində. Açığını deyim ki, 
həvəslə sizi öz əlimlə güllələyərdim və əgər 
indi mən dözürəmsə, bu heç də o demək deyil 
ki, mən insanpərvər adamam, yaxud sizə 
hörmətim var. Mən sizin triadianız haqqında 
hər şeyi bilməliyəm. Hər şeyi. Yalnız bu halda 
mən sizin həyatınıza təminat verə bilərəm. 
Fikirləşin. Bu pis təklif deyil. Biz sizə 
oyundan çıxmağa imkan yaratmaqla 

həyatınızı xilas etmiş olarıq. Təklifimi qəbul 
edirsiz? 

Bankir dikəlməyə cəhd göstərdi. 
— Qəbul etməsəm necə? 
Gözlənilmədən Migelin əlində tapança 

işıldadı. 
— Onda siz öldürüləcəksiz. Mən sizə 

ancaq bir dəqiqə vaxt verə bilərəm. 
Cənab Muni tərəddüdlə – Siz doğrudan 

mənim həyatıma təminat verirsiz? 
Migel gülümsündü, – Mən bunu deməyə 

də bilərdim.Əgər demişəmsə, deməli, təminat 
verirəm. 

Bankir susdu. 
— Beləliklə, mənim birinci sualım belədir: 

Hürqorn kimdir? 
— O, hərbi polisin baş müstəntiqidir. 

Həm də bizim ”Qara qılınclar” təşkilatının 
rəhbərlərindən biridir. — Muni havası 
çatmırmış kimi güclə danışırdı. 

— Sizin təşkilatın neçə üzvü var? Onun 
quruluşu necədir? 

— Təxminən beş min üzvü var. Təşkilata 
beş nəfərdən ibarət xüsusi şura başçılıq edir. 
Mən bu şuranın üzvüyəm. 

— Daha kimlərdir? 

— Hürqorn... — Bankir duruxdu. 
— Sonra, sonra, — Migel onu 

həvəsləndirdi, — danışın. 
— Polkovnik Marhaen — Hərbi polisin 

xüsusi dəstəsinin rəisi. O bizim 
Kalimantanadakı əməliyyatlara görə 
cavabdehlik daşıyır. General T... şuranın 
sədri. 23 

O, malın hara və kimə göndərilməsi 
məsələsini həll edir.Mən maliyyə məsələlərinə 
görə cavabdehlik daşıyıram.Marhaen 
malların cəmləndiyi yerlərdə onların 
təhlükəsizliyini təmin edən dəstəyə başçılıq 
edir. Hürqorn buradakı, Yavadakı təşkilatın 
işinə görə məsuliyyət daşıyır. 

— Şuranın beşinci üzvü kimdir? 
Bankir tərəddüd edir, sonra, sanki, heç 

cür qərara gələ bilmirmiş bir familiyanı 
söyləyir. Migel təəccüblə soruşur: 

— O özü də sizin təşkilatın üzvü idi? 
— Bəli, — bankir təsdiq edir. — Biz ilk 

dəfə məhz onun köməyilə narkotikləri təkcə 
Asiya bölgəsinə deyil, həm də Meksikaya, 
Şimali Amerikaya, Avropaya göndərməyə 
başladıq. Bizim hər ölkədə öz etibarlı 
adamlarımız var. 

— Kim? Konret olaraq kim? 
— Mən... — Muni yenə boğulmağa 

başlayır, — Mən bu adamlarla işləyirəm. 
Onlar o dəqiqə biləcəklər ki, mən onları... 
satmışam. 

— Nahaq həyəcanlanırsınız, cənab Muni. 
Özünüzü ələ alın və bizim suallara dürüst 
cavab verməyə çalışın. Meksikada sizin əsas 
alıcınız kimdir? 

— Mexiko polisinin rəisi — general Arturo 
Duraso. 

Qonsalesi heyrət bürüyür. O hətta 
şübhəyə düşür. 

— Bəlkə siz nəyisə qarışıq salırsınız? —
 ehtiyatla soruşur. 

— Mən onunla üç dəfə görüşmüşəm. 
Onun mülkünə xüsusi vertolyotlarla heroin 
dəstləri gətirilir. Biz narkotikləri onun 
vasitəsilə yayırdıq. 

— Maraqlıdır, — deyə nəhayət Migel 
tapançasını gizlədir. — Bəs sonra? 

— Bizim Kanadada da öz adamımız var. 
Onunla Marhaen əlaqə saxlayır. Ancaq onun 
adını bilmirəm. Yalnız harada işlədiyindən 
xəbərim var, bir də onu bilirəm ki, ləqəbi 
“gömrükçü”dür. 

— O, gömrükxanada işləyir? 
— Xeyr, o, polisin narkotiklərlə mübarizə 

üzrə Monreal şöbəsinə başçılıq edir. Lakin 
özü heroini birbaşa almır. Malı onun 
adamları alırlar. 

— Bəs siz onunla necə əlaqə yaratdınız? 
— Bizim adamlar öyrəndilər ki, Kxun Sı və 

Lo Xsinyanın triadaları kokain və tiryəki gizli 
yollarla Kanadaya göndərirlər və bu barədə 
öz adamlarımıza xəbər verdik. Biz məhz bu 
cür “gömrükçü”yə yol tapa bildik. O, malın 
böyük dəstlərini müsadirə etdi, sonra onun 
bir hissəsini gizlədərək bizə təhvil verdi. 

Migel başa düşdü ki, Lo Xsin nə üçün 
”qara qılınclar” triadasına bu cür nifrət edir. 

— Doğrudur, indi, — deyə Muni sözünə 
davam etdi, — mənə məlum olduğuna görə 
Kanadadan gətirilən malın bir hissəsi həm də 
Haitiyə — Düvalyeyə göndərilir. Onun 
adamları bu malı həvəslə qəbul edirlər. 

— Bu mal konkret olaraq harda qəbul 
olunur? 

Muni bir qədər fikrə getdi. Görünür, 
həmin yerin adını yadına sala bilmirdi. 

— Kap... hə, Kap-Aityen rayonunda, —
 deyə o, rahat nəfəs aldı. — Adanın şimal 

hissəsində. Orada yükboşaltma məntəqəsi 
var. Həmin adaya hərdən bizim gəmilər də 
yan alır. 

— Çox gözəl, — Qonsales bir qədər 
mülayimliklə dedi. –Lakin sizi xəbərdar 
edirəm — əgər sizin məlumatlardan hansısa 
təsdiq olunmasa bunun ağrısını çəkəcəksiniz. 

— Onlar məni onsuz da öldürəcəklər, —
 bank sahibi astadan dedi. 

— Əgər tapsalar, ola bilsin öldürəcəklər, —
 Migel razılaşdı. — Ancaq buna imkanları 
olmayacaq, çünki tezliklə sizin “dükan”ınız 
bağlanacaq. Sizin qılıncları sındıracağıq. 

— Siz onlara heç nə edə bilməzsiniz, —
 Muni etiraz etməyə çalışdı. — Bu adamlara 
batmaq mümkün deyil. 

— Yaxşı, yaxşı, onları çox da öymə. 
Söhbətini elə. 

Otağa Luici baş çəkdi. Bankir onu görüb 
ağappaq ağardı. 

— Quşcuğaz ötməyə başladı? — Minelli 
qanıqara halda italyanca soruşdu. 

— Hə, — Qonsales də italyanca cavab 
verdi. — Ancaq sən burdan getsən yaxşıdır. O 
səni görəndə 

Qorxuya düşən Muni cır səslə qışqırdı: 

— Siz söz vermisiz ki, məni 
öldürməyəcəksiz! 

— Sakit olun, — Migel narazı halda üz-
gözünü turşutdu, –Biz sizə toxunmayacağıq. 
Söhbətinizə davam edin. 

— Malın bir hissəsi Birləşmiş Ştatlara 
göndərilirdi. 

— Vay-vay-vay, — Qonsales istehza ilə 
başını yırğaladı, –talyanların bazarını 
əllərindən almısınız. Onlar bunu sizə 
bağışlamayacaqlar. Necə buna cəsarət 
etdiniz? Siciliyalılarla rəqabət aparmaq 
istəyirsiniz? 

— Yox, — deyə Muni təşviş içində ona 
baxdı. — Yox, yox.And olsun Allaha! Biz 
yalnız Los-Anceles, San-Diyeqo, Oklend və 
Sakramentonun ispan və çin məhəllərində 
işləyirdik. 

— Bəs siz yükü hara çatdırırdınız?, —
 Migel soruşdu, eyni zamanda düşündü ki, 
görəsən, nə üçün cənab Muni birdənbirə bu 
cür qorxdu. 

— Bizim yelkənli gəmilər Tixuaniyə qədər 
gedib çıxırdı.Bu şəhərcik Meksikada ABŞ-la 
sərhəddə yerləşir. Orada yükü Durasonun 
adamları qəbul edir və sonra... sahil sıra 

dağlarının ətəklərinə göndərirdilər. ABŞ-da 
dəniz nəzarəti Meksikadakından güclüdür və 
buna görə bu cür yol bizə sərf edirdi. Malın 
Tixuanadan ABŞ-a göndərilməsinə gəldikdə 
isə bu iş bizə aid deyildi. Ancaq orada da işlər 
yaxşı gedirdi.Narkotiklər Duraso və onun 
adamlarının sərəncamında olan təyyarələr 
vasitəsilə daşınırdı. Orada gömrük nəzarətini 
yoluna qoymaq çox çətindir. Narkotik 
dəstləri San-Diyeqoya gətirilirdi. 

— Bəs orada yükü kim qəbul edirdi, —
 deyə Migel maraqlandı. 

— Bunu mən bilmirəm. Mən yalnız 
əməliyyatın maliyyə tərəfinə görə məsuliyyət 
daşıyırdım. 

— Narkotik xammalını daşıyan yelkənli 
gəmilər haradan gəlirdi? 

— Balikpapanla Samarin arasında 
yerləşən buxtadan. Yolun bu hissəsinə görə, 
Marhaen cavabdehlik daşıyırdı. 

— Sizin laboratoriyanız harada yerləşir? 
— Laboratoriyalarımız desək daha düzgün 

olar. Üç laboratoriya var. Onların ikisi 
Kalimantanda, Banqtkok yaxınlığında, biri 
isə burada Cakartadadır. 

Bu məlumat Migelə xeyli maraqlı 
göründü. İndi aydın olurdu ki, bu qədər emal 
edilmiş xammal hardandır. Yoxsa bir 
laboratoriya bu qədər məmulatı istehsal edə 
bilməzdi. 

— Bəs mallar hardan daxil olur? Hardadır 
sizin plantasiyalarınız? 

— Ekspedisiyalar narkotik xammalının 
yetişdirildiyi yerlərdə təşkil edilir. Onlar 
yükü Buntoka daşıyırlar. Hərə öz daşınma 
üsulundan istifadə edir, — bank sahibi bunu 
xüsusi qeyd etdi. — Plantasiyalar isə Raya 
dağının şimalında və şimal-şərqində yerləşir. 
Orada əsasən yerli tayfalar yaşayır.Bir 
kiloqram narkotikə görə onlara 20-30 dollar 
verilir. Lakin pulun yalnız adı var. Bu məbləğ 
əsasən natura ilə ödənilir. Ekspedisiyaların 
başçıları isə təhvil verilmiş hər kiloqram 
narkotikə görə təxminən 200 dollar 
qazanırlar. 

— Sizin hesabatlarda bu cür qeyd 
edilir? — deyə Qonsales gülümsündü. 

— Hə, — Muni təsdiq etdi. 
— Deməli, o zavallılar bundan da az 

alırlar, — Migel astadan dedi. — Sizsə qaz 
vurub, qazan doldurursuz. Zəli kimi 

qanlarını sorursuz. Təsəvvür edirəm, onların 
qanı bahasına necə böyük gəlir götürürsüz. 

Muni çiyinlərini çəkdi. Yəni, biznesin öz 
qanunları var. 

— Şuranın üzvlərindən başqa Duraso və 
digər narkotik alverçiləri ilə kim əlaqə 
saxlayır? 

— Heç kim. Bizim triada olduqca qapalı 
təşkilatdır. 

— Əcəb də əqapalıdır, — Qonsales istehza 
ilə gülümsündü, — Bəs onda 
laboratoriyaların təchizatı, mütəxəssislərin 
işə cəlb olunması, yüzlərlə lazımlı adamın 
satın alınması üçün bu qədər pulu hardan 
əldə edirsiz? Çətin ki, sizin ilkin vəsaitiniz bu 
cür geniş miqyaslı əməliyyat üçün bəs etmiş 
olsun.Və nəhayət, ən başlıcası, əgər siz bu cür 
qapalısınızsa, “mavi mələklər”in gəlməsini 
hardan öyrənmisiniz, bunu sizə kim xəbər 
verib? Bizim təşkilatda yerləşdirdiyiniz 
adamın adını deyin. 

Əslində bütün dindirmə bu başlıca 
suallara cavab almaq üçün təşkil edilmişdi. 
Lakin Migel hələ də iki əsas suala –triadanın 
maliyyələşdirilməsi mənbələri və “mavi 

mələklər” arasında satqının kim olması 
barəsində suallara cavab ala bilməmişdi. 

Cənab Muni susurdu. 
— Mən gözləyirəm, — deyə Migel 

xatırlatdı. 
— Mən onu tanımıram, — Muni inamsız 

halda mızıldadı. 
— Yalan danışmağı bacarmırsızsa, 

danışmayın, — Qonsales sərt səslə dedi. —
 Mən sizə kömək edə bilərəm. Sizi 
Avstraliyada yerləşən “Nügen-Hend” bankı 
maliyyələşdirirdi. Məni bir sual 
maraqlandırır, — nə üçün 
maliyyələşdirirdi?O bununla özü üçün hansı 
mənfəəti güdürdü? Cavab gözləyirəm, —
 Migel Nügen-Hend bankının adını çəkərkən 
cənab Muni diksindi və bu Qonsalesin 
nəzərindən qaçmadı. 

“GÖZƏGÖRÜNMƏZLƏR” 
“Ağ toz”u terrariumlarda – zəhərli ilanlar 
olan qutularda daşıyırlar. Onu üzərində 
“Təhlükəlidir! Radioktiv şüalanma!” yazısı 
olan kanistrlərdə gizlədirlər. Bu cür hallar 
Meksikada, İngiltərədə, Pakistanda qeydə 
alınıb. 

Gömrükxana əməkdaşları bəzən 
kuryerləri tuta bilirlər: hər onuncu xəlvət yer 
aşkar edilir, hər onuncu alverçi yaxalanır. Bu 
heç də az qənimət deyil. Lakin bundan 900 
dəfə çoxu müxtəlif yollarla sərhəddən 
keçirilir, daşınır, satılır. 

Pərakəndə satışda olan narkotika tozunu 
ələ keçirmək üçün nə qədər səy tələb olunur. 
Təkcə Birləşmiş Ştatlar bunun üçün 700 min 
dollar xərcləyir. Halbuki bu narkotika 
axınının qarşısını almaq, yəni onu istehsal 
olunduğu yerdə –“qızıl” və “gümüş” 
üçbucaqlarda qopardıb saxlamaq qat-qat 
ucuz başa gəlirdi. 

...Bu, Qərbi Almaniyada keçirilən hərbi 
təlim deyil. Bu,Meksika ilə ABŞ sərhədində 
adi bir epizoddur. Hər gün gecə orta hesabla 
150 müxtəlif tipli təyyarə narkotik yükünü 
sərhədin o tayına keçirməyə çalışır. Onları 
təqib edirlər.Dövlət orqanlarının 
sərəncamında radarlar, infraqırmızı şüalar, 
sürət, silah, bir sözlə, bütün vasitələr var və 
cinayət yerində yaxalanmış qaçaqmalçı Texas 
hərbi polisinin əlindən qurtula bilməyəcək. 
Lakin artıq dediyimiz kimi bu, yalnız cinayət 
başında yaxalananlara aiddir. 

Yeri gəlmişkən, işbazların fikrincə, bu cür 
təhlükəli oyuna girməyə dəyər. Hər gecə 150 
təyyarə kəpənək kimi pul işığına uçur. 

Nyü-York. Gizli kamera, narkotiklərin 
satışı ilə məşğul olan küçə alverçiləri – 
“puşerlər” narkotik “krallarının” pulla satın 
aldıqların polislər narkomaniyanın 
doğurduğu fahişələr və oğrular dünyasına da 
nəzər salmağa imkan verir. 

Heç cür inanmaq olmur ki, Birləşmiş 
Ştatların hamilik etdiyi və silahlandırdığı 
Homindan generalının ağalıq etdiyi 
plantasiyalardan tiryək axınının qabağını 
almaq mümkün deyil. İnanmaq olmur ki, 
tiryəkin Banqkokdan keçən yolunun qabağını 
kəsmək mümkün deyil. Doğrudanmı 
mümkün deyil? 

Halbuki heroin hər il 600 min 
amerikalını o dünyaya göndərir. Halbuki, 
təkcə heroin alverçilərə 10 milyard dollar 
gəlir gətirir. Bəlkə də, konkret şəxslər deyil, 
bu cəmiyyətin öz instinktləri deyir ki, şprits 
iynəsi etiraz iynələrindən təhlükəsizdir, 
narkoman yuxusu sosial oyanmadan 
əlverişlidir. 

Prezident Con Karter narkomaniya ilə 
bağlı ABŞ konqresinə göndərdiyi 
müraciətində yazırdı: “Narkotikləri məhv 
etmək mümkün deyil. Nə qədər ki, insanlar 
narkotiklərdə yüngüllük və ya öz istəklərinin 
təminatını tapacaqlar, narkotiklər də mövcud 
olacaq... Biz narkotiklərin sərhədlərimiz 
vasitəsilə qanunsuz daşınmasına tamamilə 
mane ola bilmərik. Çünki, əgər özümüzə 
qarşı namuslu olsaq etiraf etməli olarıq ki, 
bu bizim gücümüz xaricindədir”. 

Xaş-xaş plantasiyaları genişləndirilir. 
“Qızıl üçbucaq”da heroin karvanları öz 
yoluna davam edir.Tiryək mühasibatı öz 
hesablamalarını aparır... 

Vaxtı ilə deyirdilər: ”Narkotiklər 
biznesinin hələ ki, öz “uotergeyt”ləri, öz 
böyük qalmaqalları olmayıb”. Lakin 
“Uotergeyt” də oldu. Ağ Evdə narkomaniya 
qalmaqalı da baş verdi. 

Məlum oldu ki, Prezident Ceyms Karterin 
narkotiklərlə mübarizə üzrə baş müşaviri və 
şəxsi dostu doktor Born uydurma ad altında 
narkotik həblər üçün resept yazdırır. 
“Uotergeyt” qalmaqalında olduğu kimi bu 
dəfə də fırıldağın üstü təsadüfən açıldı. O da 

məlum oldu ki, doktor Born müntəzəm 
olaraq narkotik maddələrdən istifadə edir. 
Cinayət başında yaxalanan prezident 
müşaviri necə deyərlər, cəhənnəmə tək 
getmək istəmədi. O bildirdi: 

“Ağ Evin bəzi əməkdaşları kokaindən və 
digər narkotiklərdən istifadə edirlər.” 

Prezident Aparatından 7 nəfər bunu 
boyunlarına alsalar da, öz növbələrində 
Bornu ittiham edib bildirdilər ki, o, daim 
özünü kokain və marehuana qatışığı ilə 
zəhərləməklə onları bu sahədə çoxdan ötüb. 

Amerikanın hakimiyyət dəhlizlərində, 
prezidentin özünün yaxın məhiyyəti arasında 
bax belə bir qeyri-adi hadisə baş vermişdi. 
Demə, Ağ Evdə, narkotiklərlə mübarizə üzrə 
baş müşavir rolunda narkoman çıxış edirmiş. 
Bu qara-qura yuxu, yoxsa gerçəklikdirmi? 
Görəsən, kim kiminlə mübarizə aparır? 

Yeri gəlmişkən, narkotiklərdən istifadə, 
yaxud daha dəqiq desək, sui-istifadə etməkdə 
Karterin yaxın dostu Hamilton Cordan da 
şübhə altına düşmüşdür. İki şahidin 
ifadəsinə görə, Cordanı Nyu-Yorkun şübhəli 
klublarının birində narkomanların arasında 

görmüşlər. O özü üçün narkotika sifariş 
verirmiş. 

CAKARTA. İYİRMİNCİ 
GÜN 

— Dincəldiniz? 
— Bəli, təşəkkür edirəm, — bankir şirin-

şirin əsnədi. Düprenin təkidi ilə ona üç saat 
yatmağa icazə verilmişdir. 

— Çox gözəl. İndi isə işə başlayaq. 
— Mən axı hər şeyi danışdım, — bankir 

təəccübləndi, — demək olar ki, hər şeyi. 
— Məsələ də elə o “demək olar”dadı, —

 Şarl istehza ilə gülümsündü. 
— Siz bununla nə demək istəyirsiniz? —

 Muni təşvişlə soruşdu. 
— Məni hər şeydən əvvəl belə bir məsələ 

maraqlandırır, — Nügen-Hend bankı bu 
pulları hansı təminat ilə sizə verirmiş? Nə 
üçün bir sıra banklar sizin laboratoriyaları 
bu cür həvəslə maliyyələşdirirmiş? Siz bunu 
bilməyə bilməzsiniz.Ən azı ona görə ki, 
triadada təşkilatın maliyyə məsələlərinə siz 
baxırsınız. 

Üç saat bundan əvvəl gəlib çıxan Düpre 
məsələdən çox tez baş çıxara bildi və indi o, 

Migellə birlikdə Munini sorğusuala çəkmişdi. 
Öz əsəblərini cilovlaya bilmədiyinə görə 
Luiciyə isə ciddi xəbərdarlıq edilmişdir. 

Migel öz dostunun günahını 
yüngülləşdirməyə çalışsa da, bankirin 
eybəcər hala düşmüş sifəti çox şeydən xəbər 
verirdi. 

Cənab Muni Düprenin axırıncı sualına 
cavab vermədi. Osusurdu. 

— Yenə oyun oynayırsız?, — deyə Migel 
üz-gözünü turşutdu, — Qulaq asın, Muni biz 
axı şərt kəsmişdik ki, bir-birimizlə səmimi 
olacağıq. Heç nəyi gizlətməyəcəyik, — Şarl 
ayağa qalxıb bankirə yaxınlaşdı. — Sizin 
verdiyiniz məlumatlardan sonra həyatınız 
heç qara quruşa dəyməz. Nə fərqi var ki, sizi 
kim aradan götürəcək. Biz, polis, rəqiblər, 
yaxud sizin elə öz dostlarınız? İndi siz 
məhkumsunuz. Sizin yeganə şansınız hər şeyi 
danışmaqdır. Yeri gəlmişkən, mən 
inanmıram ki,Maykl Hend sizin 
vəziyyətinizdə məhz o cür hərəkət etmişdir. 
Baxmayaraq ki, mən hələ bilmirəm onu kim 
və nə üçün dindirmişdi. Yalnız bir şey 
məlumdur. Məhz buna zərurət olduğu 
məqamda o, yoxa çıxmışdı. Məsələn, məni 

çox maraqlandırır ki, o harda gizlənib? 
Düşünürəm ki, siz bunu bilirsini. 
Bilmirsiniz? Heyif. Ola bilsin ki, siz sözün 
düzünü deyirsiniz. Beləliklə, mən bayaqkı 
sualımın cavabını gözləyirəm. 

— Hendin Mərkəzi Kəşfiyyat İdarəsi ilə 
əlaqəsi var idi, –bankir astadan dedi. 

Şarl geniş gülümsədi: 
— Bunu mən bilirəm. 
— Pullar oradan da gəlirdi. 
— Bu başqa məsələ. MKİ nəyə görə sizin 

hesabınıza bu qədər pul keçirirdi? 
— Biz bu təşkilata böyük xidmətlər 

göstərirdik. 
— Konkret danışın. 
— Bizim adamlar Flores zonasına nəzarət 

edirdilər və orada qiymətli metal yatağının 
kəşfindən təsadüfən xəbər tutan şahidləri 
aradan götürürdülər. 

— Uran? 
— Siz bunu da bilirsiniz?! — Munini 

heyrət bürüdü. — Bəli, Uran yatağının kəşfi 
uzun müddət sirr kimi saxlanılırdı.Uranı 
orada bir neçə il bundan əvvəl aşkar 
etmişdilər. Lakin bəzilərinin xoşuna gəlmirdi 
ki, bundan çox adamın xəbəri var. 

— O boyda pulu elə buna görə sizə 
verirdilər? — Qonsales istehza ilə soruşdu, —
 Düşünmək olar ki, MKİ sizsiz ötüşə 
bilmirmiş. 

— Yalnız buna görə yox... — Muni, sanki, 
lazımi sözləri axtarırmış kimi susdu və sonra 
birnəfəsə dedi: — Biz Mərkəzi Kəşfiyyat 
İdarəsini və Pentaqonu narkotiklərlə təmin 
edirdik. Özü də narkotikləri böyük dəstlərlə 
göndərirdik. 

— Nə sarsaqlayırsan?! — Migel özünü əldə 
saxlaya bilməyib ayağa qalxdı. — İzah elə. 

— Mən heç nə bilmirəm. Bütün bunlardan 
yalnız Durasonun xəbəri vardı. O bir dəfə 
mənə — dedi ki, Pentaqonun nəyə görəsə 
böyük narkotik ehtiyatına ehtiyacı var. 

Sizcə o bu qədər narkotikin nəyə lazım 
olduğunu bilirdi?– Düpre soruşdu. 

— Əminəm ki, bilirdi. 
— O, Mexiko polisinin rəisi vəzifəsində 

işləyir? Siz səhv etmirsiniz? 
— Xeyr, mən hətta bir dəfə onun 

qəbulunda olmuşam.Orada hökumətin bir 
neçə naziri və Meksikadakı ABŞ səfirliyinin 
müşaviri də var idi. 

— Aydındı, — Düpre qanıqara halda 
kreslonun söykənəcəyinə yayxandı və 
nədənsə hirsli-hirsli Qonsalesə baxdı. — Bu 
məsələ ilə bağlı hər şey aydındı. 

Otağa bir müddət sükut çökdü. 
— Biz bir neçə dəqiqəliyə sizi tək 

buraxırıq. — Düpre kreslodan qalxaraq 
Qonsalesə işarə ilə otaqdan çıxmağı təklif 
etdi. 

Onlar başqa otağa keçdilər. Şarl otağa 
girib arxasınca qapını örtdü. Qonşu otaqda 
Luici Minelli yatmışdı. Dünən bütün günü o 
sükan arxasında olmuşdu və Şarl hadisələrin 
bu cür cərəyan edəcəyindən xəbəri olmadığı 
üçün ona istirahət vermişdi. 

— Sən bilirsən ki, o amerikalıdır? —
 Düpre soruşdu. 

— Hə. 
— Onun əsl adı Domiano Kontidir. O, 

Mərkəzi Kəşfiyyat İdarəsinin keçmiş 
zabitidir. Yaranmış vəziyyətdə bunun nə 
demək olduğunu anlayırsan? Mən istəmirəm 
ki, sən məni yanlış başa düşəsən. Onu da 
istəmirəm ki, son anda məni arxadan güllə ilə 
vursunlar. 

Migel boğazının quruduğunu hiss edir. 

— Sizi başa düşmədim. — O bunu 
ingiliscə dedi. 

— Təlimata əsasən, əgər məsələyə hansısa 
ölkənin dövlətin təhlükəsizlik orqanı 
qarışırsa, bizim təhqiqat aparmağa 
ixtiyarımız yoxdur. Bunun üçün xüsusi icazə 
tələb olunur. 

— Mən başa düşmürəm ki, bunun bizə nə 
dəxli, — Qonsales təəccüblə çiyinlərini çəkdi. 

— Bizlərdən biri, yaxud ikisi Mərkəzi 
Kəşfiyyat idarəsi üçün işləyir. Belə bir 
vəziyyətdə təhqiqat aparmaq axmaqlıqdır. 
Bəlkə, sən başqa fikirdəsən? 

— Biri məlumdur, bəs ikincisi kimdir? —
 Migel soruşdu. 

— Bilmirəm. Sən bilmirsən mən kiməm, 
mən də bilmirəm sən kimsən. Mənim bunu 
səndən soruşmağa ixtiyarım da yoxdur. 
Lakin bəzən təlimatı pozmaq lazım gəlir. 
Əgər biz icazə istəsək, bundan MKİ dərhal 
xəbər tutar. Bunsuz belə onların 
nümayəndəsi bizim İndoneziyada 
olmağımızın məqsədi barədə şöbəmizə sorğu 
göndərmişdi. Burada böyük oyun gedir və 
səhvə yol vermək olmaz. Deməli, riskə 

getməli olacağıq. Lakin mən öz adamlarım 
sarıdan arxayın olmalıyam. 

— Mən Luiciyə özümə inandığım kimi 
inanıram, — Migel bunu qətiyyətlə dedi. 

— Əgər biz Mərkəzi Kəşfiyyat İdarəsinin 
və Pentaqonun qeyri-qanuni hərəkətlərini 
ifşa etməli olsaq bu halda da sən Luiciyə görə 
cavabdehlik daşımağa hazırsan? — Düpre 
istehza ilə soruşdu. 

Qonsales susurdu. 
— İstənilən halda bu məsələni üçlükdə 

həll etmək lazımdır. Gedək danışaq, — region 
müvəkkili qəti qərara gəldi. 

Onlar yan otağa keçib Luicini oyadırlar. 
Migel kiçik müqəddimədən sonra Muninin 
Mərkəzi Kəşfiyyat İdarəsi və Pentaqon 
barəsindəki ittihamlarının məğzini ona 
danışır. 

— Hə, nolsun? 
— Necə yəni “nolsun”? 
— Mən çoxdan bilirəm ki, MKİ-nin 

mafiya ilə əlaqəsi var.Bu təbiidir. Mafiya —
 geniş informasiya mənbəyi deməkdir.Heç 
kəsə sirr deyil ki, dünyanın istənilən 
ölkəsində polisin cinayət aləmində öz 
məlumatverənləri var. 

— Lakin Muni iddia edir ki, narkotiklər 
Pentaqona lazımdır, — Düpre soyuq səslə 
dedi. 

Bu dəfə Minellini heyrət bürüdü. 
— O, yalan deyir. Mən özüm onu 

dindirərəm. Mən əminəm ki, o, yalan deyir! 
Şarl divandan sıçrayıb qalxan Luicini 

əlinin hərəkəti ilə təzədən oturmağa məcbur 
edir. 

— Mənası nədir? Bunsuz belə o, 
həddindən çox şey deyib. 

Görünür, bu məqamda Minelli Floresdə 
Klarkla görüşünü xatırlayır. Buna görə susur. 
Onun məntiqə sığmayan bu versiyanı təkzib 
etmək üçün sözləri çatışmır. Axı narkotiklər 
Pentaqonun nəyinə gərəkdir? Bununla belə... 
kim bilir... 

Hər biri öz fikrini fikirləşir. Nəhayət, Şarl 
sükutu pozur: 

— Biz hesabat verə bilərik ki, prinsip 
etibarilə tapşırığı yerinə yetirmişik. 
Laboratoriyalar aşkar olunub. Triada ifşa 
edilib və onun başçıları bizə məlumdur. 
Düşünürəm ki, biz cənab Mutini bir az da 
çək-çevirə salsaq, onların əlaqəsini tapa və 
onun vasitəsilə triadanın bizim şəbəkədəki 

adamını müəyyən edə bilərik. Lakin bu halda 
biz heç vaxt öyrənə bilmərik ki, narkotiklər 
Pentaqonun nəyinə gərəkdir. Mərkəzi 
Kəşfiyyat İdarəsi nə üçün “Hügen-Hendə” 
həvəslə borc pul verir. Bu halda biz Mexiko 
polisinin rəisi Durasonu da ifşa edə 
bilməyəcəyik. Məsələ bağlı qalacaq. Yaxşı, siz 
nə təklif edirsiz? Hansı yolu seçək? 

— Burada yalnız bir yol ola bilər. Biz 
təhqiqatı davam etdirməliyik, — Migel 
qətiyyətlə dedi. 

Luici susurdu. 
— Bəs sən nə fikirdəsən? — Düpre ondan 

soruşdu. 
— Siz özünüz də bilirsiz ki, mən 

amerikalıyam. — Luici astadan dedi, — lakin 
mən də bu fikirdəyəm ki, təhqiqatı davam 
etdirmək lazımdır. Mən bilmirəm siz 
kimsiniz və hardansınız, ancaq mən təkid 
edəcəyəm ki, bu məsələlər üzrə araşdırma 
aparılsın. Mən həqiqəti bilməliyəm. Ən azı 
ona görə ki, mən bu söhbətlərin böhtan 
olduğunu sübut etmək istəyirəm. Əlbəttə, 
əgər siz mənə inanırsınızsa. 

Şarl razı halda başını tərpədir. 
— Onda məsələni uzatmayaq. 

Onlar cənab Muninin oturduğu otağa 
qayıdırlar. Bankir öz “zülmkarlarını” 
gözləməkdən yorulub divanda yatıb. Migel 
onu silkələyib oyatmağa başlayır. Muni 
handan-hana oyanır, gözlərini açır və Luicini 
görən kimi yuxusu qaçır, dikəlib oturur və 
qorxa-qorxa: – Mən bütün bildiklərimi 
danışdım, – deyir. – And içirəm... – Muni 
qorxudan yenə boğulmağa başlayır. 

— Sakit olun. Sakit olun, cənab Muni. 
Mənim sizə cəmi bir neçə sualım var. Bundan 
sonra dincələrsiz. Sakit olun! –Düpre dönə-
dönə təkrar edir. 

— Bəli, bəli. Mən sizi eşidirəm. Soruşun. 
Soruşun. 

— Siz əminsiz ki, narkotik xammal 
dəstləri Pentaqonun sərəncamına daxil olur? 

— Bəli, — cənab Muni həyəcanlı halda 
başını tərpədir. –Bunu mənə Duraso deyib. 
Elə general T-nin də bu məsələdən xəbəri var. 

— Sübut? — Luici qısaca soruşur. 
— Nə? — Muni qorxudan heç nə dərk 

etmir. 
— Mən soruşuram ki, sənin sübutun var? 

— Bu bizim “Nügen-Hend” bankı ilə 
müqaviləmizin əsas şərtlərindən biri idi. Əks 
halda onlar bizə kredit verməzdilər. 

— Siz hardan bilirsiz ki, bu narkotiklər 
məhz ABŞ-a gedib çıxır? Bəlkə, yarı yolda 
yükü başqa yerə boşaldılır? 

Bankir gülümsəyir: 
— Yox, yox, nə danışırsız?! Biz yol boyu 

yükə ciddi nəzarət edirik. Bu cür məsələdə 
fırıldaq ola bilməz. Belə şeyin axırı çox pis 
qurtara bilər. 

— Hə, — Düpre qanıqara halda 
razılaşır, — çox pis qurtarar.Yaxşı. Məni 
daha bir sual maraqlandırır. Sizin əlaqəçiniz 
kimdi? Sizin bölgəyə ”mavi mələklərin” 
gəldiyini hardan bildiniz? Konkret olaraq 
kimdən? 

Cənab Muninin sifəti qorxudan bozarır. 
Görünür, bu onun yeganə qorxduğu sualdır. 

— Mən... mən... Onlar məni öldürərlər! —
 O, gözlənilmədən qışqırır. — Öldürərlər! 

— Siz məni boğaza yığmısız! Siz suallara 
sakit cavab verə bilərsiz, ya yox? — Şarl sərt 
səslə deyir. — Siz axı kişisiz! 

— Əlaqəyə... onlar giriblər.. İndzerillonun 
adamları! 



348 
 

— A-a, — Şarl həyəcandan bir kəlmə də 
kəsə bilmir. Luici və Migel təəccüblə ona 
baxırlar. 

— Salvatore İndzerillo... Di Maconun 
qardaşı oğlu! 

— Ola bilməz! — Luici sarsılmış halda 
deyir. — Di Maconun? 

— Bəlkə, siz məni qandırasız ki, nə baş 
verib? — Migel hirslə soruşur. 

— Salvatore İndzerillo — Siciliya 
mafiyasının “Xaç atasıdır”. Məşhur 
şəxsiyyətdir. Mən onu yaxşı tanıyıram. Uzun 
illər onun “işlərini” əmisi Rozario Di Maco 
idarə edib. Ancaq indi deyəsən o heç bir işlə 
məşğul olmur. 

— Elədi, — Luici təsdiq edir, — o, 
“təqaüdə” çıxıb. Ancaq mən bilmirdim ki, 
indi bütün hakimiyyət onun qardaşı oğlunun 
əlindədir. 

— Siz onu tanıyırsız? — Muni 
təəccüblənməkdən daha çox qorxub. 

— Əlbəttə. Deməli “mavi mələklərin” bir 
qrupunun sizin ölkənizə gəlməsi haqqında 
məlumatı sizə İndzerillonun adamları 
veriblər? 

— Bəli, — Muni təsdiq edir. 

— Ancaq məni inandırmağa çalışmayın ki, 
İndzerillo bunu sizin triadaya olan böyük 
məhəbbəti xatirinə edib, — Düpre istehzayla 
deyir. 

— Yox. Məhəbbətin bura dəxli yoxdur. 
Malın bir hissəsini biz müntəzəm olaraq 
İtaliyaya göndərirdik. Daha doğrusu, 
Siciliyaya. 

— Doğrudan? Mənsə həmişə elə bilmişəm 
ki, Siciliya laboratoriyaları “qızıl 
üçbucaqdan”, Türkiyə və Livandan daxil olan 
xammalı emal edir. 

— Siz yanılmırsız. Lakin məsələ ondadır 
ki, Nügenin təklifi ilə biz malın bir hissəsini 
Siciliyaya göndərirdik və orada bu 
xammaldan xüsusilə təmiz heroin 
hazırlanırdı. 

— Belə çıxır ki, “qızıl üçbucaqdan” daxil 
olan malın keyfiyyəti onları daha təmin 
etmir? 

— Təmin edir. Ancaq mənə belə gəlir ki, 
İndzerillo gəlirin bir hissəsini digər 
bosslardan gizlətmək fikrinə düşüb.Bunun 
üçünsə görünür, ona nəzərə alınmamış mal-
dəstələri lazımdır. “Qızıl üçbucaqdan” gələn 

bütün mala isə klanların başçıları nəzarət 
edir. Nəyisə gizlətmək qeyri-mümkündür. 

— Sizcə MKİ-nin İndzerillonun planından 
xəbəri var? 

— Bilmirəm. 
— Bəs sizin münasibətlərə bilavasitə 

nəzarət edən ailəklana kim başçılıq edir? 
— Covanni Di Perri. 
— Cəsarətli adamlardır, — Düpre 

Qonsalesə tərəf dönür. –Sən təsəvvür edə 
bilməzsən ki, necə cəsarətli adamlardır.Əgər 
başqa klanlar bu layihədən xəbər tutsalar, 
onların halı pis olacaq. 

— Təsəvvür edirəm. 
— Bəs əgər Siciliya mafiyası hiss etsə ki, 

biz onunla maraqlanırıq? — Minelli soruşur. 
— Onda bizim işimiz də çətinə düşəcək, —

 Düpre etiraf edir. — Ancaq buna hələ var. 
Qonsalesin yadına haradasa eşitdiyi 

“sakit bölgə” ifadəsi düşür. 
— Gedək, — Düpre deyir, sonra üzünü 

Muniyə tutub əlavə edir: — Sizsə, dincələ 
bilərsiz. Sizi daha heç kəs narahat etməyəcək. 

— Siz mənim yaşayacağıma təminat 
vermişdiniz, — deyə Muni xatırladır. 

— Hə, hə, əlbəttə. Yadımdadı. — Düpre 
yorğun görkəmlə deyir və otaqdan çıxır. 

Migel və Luici onun arxasınca gedirlər. 
— Hə, uşaqlar, necədi sizin üçün? Xoş 

perspektivdir, eləmi? İstəyirsiz Siciliya 
mafiyası ilə tanış olmaq? — Şarl guya zarafat 
edir, ancaq sifəti ciddidən də ciddidir. 

— Şəxsən mən əleyhinəyəm. Yad 
adamlarla tanışlığı sevmirəm, çünki... —
 Migel də eyni bir ahənglə deyir, lakin 
sözünün ardını gətirmir, susur, başa düşür 
ki, zarafat yeri deyil. 

— İndi nə edəcəyik? — Luici mənalı-
mənalı soruşur. — Bir tərəfdən — Duraso, 
Pentaqon, ”Nügen-Hend”, digər tərəfdən —
 Siciliya mafiyası! 

— Bir şey aydındır. Biz bölgəmizdəki 
narkomaniya ocağını ləğv etməli və mallların 
daxil olma yollarını qapamalıyıq.Siciliya 
mafiyasına gəldikdə isə, biz əlbəttə ki, bu 
problemin öhdəsindən təkbaşına gələ 
bilmərik. Mən yaranmış vəziyyət barədə 
missis Deyli ilə söhbət edəcəyəm. Ümumi “R” 
siqnalı lazımdır. Baş komissara tabe olan 
bütün əməliyyat qruplarının köməyi gərək 
olacaq. Əgər mümkün olsa,mən “R-11” 

qrupunun bizim bölgəyə göndərilməsini 
xahiş edəcəyəm. Lakin istənilən halda, 
bizlərdən biri İtaliyaya getməli olacaq. 

– “R-11”? Xüsusi qrup? – Migel maraqla 
soruşur. 

— Hə. Vaxt gözləmir. Hər bir dəqiqə 
qiymətlidir. Ən cüzi məlumat sızması da 
bütün izlərin itirilməsinə gətirib çıxara bilər. 
Mafiya bunu gözəl bacarır. 

“Ştern” jurnalı 
”Hər dəfə müstəntiq Covanni Falkone öz 

iş otağından çıxanda, onu iki silahlı 
cangüdən müşayiət edir. Hətta Palermoda 
Ədalət Mühakiməsi Sarayında da o bir 
dəqiqə belə olsun mühafizəçisiz qalmır. 

Falkone çimərliyə gedəndə, onu 10 polis 
nəfəri müşayiət edir, sahilin yaxınlığında isə 
beş karabinerin oturduğu qayıq hərlənir. 
Lakin Falkonenin istirahət etməyə demək 
olar ki, vaxtı qalmır. 

Mafiyanın işləri üzrə müstəntiqin həyatı 
yeknəsəq keçir.O, səhərlər bunkeri xatırladan 
mənzilindən çıxaraq, Ədalət Mühakiməsi 
Sarayına işə yollanır; bu Sarayın özü də daha 
çox qalanı xatırladır. Falkone evdə heç vaxt 
tək olmur. Gecələr onun yataq otağının 



353 
 

qapısı ağzında daim iki polis nəfəri keşik 
çəkir. Falkonenin ailəsi dağılıb, onun öz 
evində və ya işdəki həyatı daha çox könüllü 
məhbusluğa oxşayır. Müstəntiqin özü deyir 
ki, “müəyyən qurbanlara getmək lazım gəlir”. 

Müəyyən dövrdən bəri Falkone və onun 
palermolu həmkarları mafiya ilə mübarizədə 
yeni taktikadan istifadə edirlər. Müstəntiq 
Rokko Kinniçi nəql edir: “Əvvəllər biz cinayət 
hadisəsi yerində dəlil-sübut tapmağa 
çalışırdıq ki, sonradan qatilləri və onların 
havadarlarını ifşa edə bilək. Bu səhv taktika 
idi. Təcrübə göstərir ki, əksər hallarda 
cinayətkarların izinə düşmək faktiki 
mümkün olmur. İndi biz başqa cür hərəkət 
edirik. Biz banklara gedir və onların maliyyə 
fırıldaqlarının üstünü açmağa çalışırıq...” 

Falkone hesab edir ki, Siciliyada 1987-ci 
ildən başlayaraq cinayətkarlıq kəskin artıb, 
belə ki, “bura heroinin istehsalı üzrə mühüm 
dünya mərkəzinə çevrilib”... 

Falkone deyir: “Onlar satış bazarı 
uğrunda mübarizədə bir-birlərini qırırlar. 
Bizim hesablamalara görə narkotiklərlə alver 
hər il mafiyaya orta hesabla 1.5 milyard 
marka gəlir gətirir. Hazırda heroin alveri 

sayəsində iki ay ərzində əvvəllər iki ildə 
qazandığın qədər qazana bilərsən”. 

1. “Za rubejom”, N 42 (1163), 1982-
ci il 

“R-11” qrupu haqqında bəzi 
məlumatlar 

“R-11” qrupu – “mavi mələklərin” 
bilavasitə ”İnterpol Prezidentinə və ya onun 
müavinlərindən birinə tabe olan xüsusi 
əməliyyat qrupudur. Ondan yalnız xüsusilə 
tapşırıqların yerinə yetirilməsi üçün istifadə 
oluna bilər. Bu qrup İtaliyada general 
Douzerin azad olunması əməliyyatında 
iştirak etmişdir. BMT Baş katibi Kurt 
Valdhaymın İrana səfəri zamanı onun 
mühafizəsi ilə bu dəstə məşğul olmuşdur. 
1975-ci ildə Helsinkidə Avropada 
təhlükəsizlik və əməkdaşlıq üzrə dövlət 
başçılarının müşavirəsi zamanı xüsusilə 
fərqlənmişdir. Yenicə yaradılmış qrup ABŞ 
prezidenti Cerald Forda və Finlandiyanın 
prezidenti Urko Kekkonenin terrorçular 
tərəfindən ələ keçirilməsinin qarşısını ala 
bilmişdir. 

Bütövlükdə götürüldükdə, qrup qırxdan 
çox əməliyyatda iştirak etmişdir. Onun 

tərkibinə öz ölkələrinin təhlükəsizlik 
orqanlarında on ildən çox iş stajına malik 
şəxslər daxildir. Qrupun üzvləri vətəndaşı 
olduqları ölkələrin təhlükəsizlik orqanlarına 
tabe deyildir. Qrup beynəlmiləl tərkibə 
malikdir. Qrupun başçısı bilavasitə 
“İnterpol” prezidenti tərəfindən, bölgələrin 
baş komissarları ilə razılaşdırılmaqla təyin 
edilir. Qrupun sayı, konkret tərkibi və 
silahlanması haqqında məlumat yoxdur. 

Tam məxfidir 
“V” literi 
“R-11” XÜSUSİ QRUPUNUN 

BAŞÇISINA 
Avropa bölgəsi baş komissarının 

sərəncamına verilirsiniz. Bütün hərəkətlər 
ümumi “R” siqnalı ilə həyata keçirilməlidir. 

Tam məxfidir 
“V” literi 
REGİONAL “S-37” QRUPUNA 
Arturo Durasonun arxasınca müşahidə 

təyin etməlisiz.Obyekt – Mexiko polisinin 
rəisidir. Yerli hakimiyyət orqanları ilə 
razılaşdırılmadan heç bir müstəqil hərəkətə 
yol verilməməlidir. 

Şəxsi və məxfidir 

Meksikanın əlahəzrət prezidentinə 
“İnterpol” prezidentindən 

Bizim nümayəndələri qəbul etməyinizi və 
məxfi söhbətdə onları dinləməyinizi xahiş 
edirik. Şübhəsiz ki, siz Zatialiləri yaranmış 
vəziyyətdə hansı tədbirlərin görülməsi 
məsələsini özünüz həll edəcəksiniz... 

Tam məxfidir 
“V” literi 
“Regional S-37” QRUPUNA 
Monreal polisinin narkotiklərlə mübarizə 

üzrə şöbəsinin rəisi üzərində müşahidə təyin 
edin. Yerli hakimiyyət orqanları ilə 
razılaşdırılmadan hər hansı bir hərəkətə yol 
verilməməlidir. Sizə, birgə hərəkətlər üçün 
Monreal atlı polisi Baş idarəsi ilə əlaqəyə 
girmək tapşırılır. 

Tam məxfidir 
“V” literi 
“Regional S-41” QRUPUNA 
Fəaliyyət rayonu – Kap-Aityen. Daxil 

olan narkotiklər yükü, habelə bazanın özü 
məhv edilməlidir. Əməliyyat təxirə 
salınmadan həyata keçirilməlidir. Yerli 
hakimiyyət orqanları ilə əlaqəyə 
girilməməlidir. 

Tam məxfidir 
ABŞ Müdafiə Nazirliyi müharibənin 

xüsusi metodları idarəsi okinavada xüsusi 
təyinatlı qoşunların birinci qrupunun 
komandirinə 

”Alfa” bölməsi Kalimantana rayonu 
ərazisinə köçürülməlidir. Qrup yeni bazarda 
Sİ-ay-sinin24 nümayəndələri tərəfindən 
təlimatlandırılacaqdır. 

Tam məxfidir 
Müdafiə Nazirliyinin kəşfiyyat idarəsi. 

Si-ay-si bölməsi rəisinəBMT-nin 
nümayəndələri tərəfindən Kalimantan 
rayonu barəsində bizim məlumatımız tələb 
olunmuşdur. İnformasiya sızması 
qarşısının alınması üçün təcili tədbirlər 
görülməlidir. Kalimantanda BMT 
nümayəndələri tərəfindən aşkar olunmuş 
laboratoriyalar məhv edilməlidir. Bu 
məqsədlə Okinavadan “Alfa” qrupu 
göndərilmişdir. Mövcud iş üzrə bütün 
sənədlər bu əmrin alınması anından 
başlayaraq iyirmi dörd saatdan gec 
olmayaraq, “Cİ-2” bölməsinə daxil 
olmalıdır. 

CAKARTA. İYİRMİ 
BİRİNCİ GÜN 

Düpre maşının qapısını bağlayıb ətrafa göz 
gəzdirdi. Deyəsən şübhə doğura biləcək heç 
nə yox idi. Otelə daxil olmazdan əvvəl o daha 
bir neçə dəqiqə qələbəlik küçəyə diqqət 
yetirdi və yalnız bundan sonra içəri girmək 
qərarına gəldi. 

Liftdə ondan və xidmətçi oğlan uşağından 
başqa heç kəs yox idi. Şarl qəsdən iki mərtəbə 
yuxarını dedi. Ehtiyat igidin yaraşığıdı. O, 
liftdən çıxarkən ötəri boylandı və gördü 
ki,oğlan laqeyd-etinasız görkəmlə birinci 
mərtəbənin düyməsini basır. 

Düpre aşağıya endi və otağın qarşısında 
bir neçə saniyə dayanandan sonra zəngi 
çaldı. Elə həmin anda tanış səsi eşitdi: 

— Buyurun! 
Şarl ehtiyatla qapını açdı. Elen Deylinin 

təmtəraqlı otel otağı istər-istəməz hörmət 
hissi oyadırdı. Hər halda kinoulduzu bu cür 
şəraitdə yaşamalıdır. 

Otağın uzaq küncündə Elen Deyli 
oturmuşdu. Əynində bəzək-düzəksiz, boz 

rəngli adi don vardı. Saçları çiyinlərinə 
tökülmüşdü. 

Yüngül kosmetika bu qadının təbii 
gözəlliyini daha qabarıq nəzərə çartdırırdı. 

Bölgənin baş koordinatoru ilə Düprenin 
görüş axşama təyin edilmişdi və Elen Deyli 
Şarlın gəlişini müəyyən maraqla gözləyirdi. 
Bəzən işin öz xoş cəhətləri də olur. 

— Axşamınız xeyir! 
— Axşamınız xeyir! — Elen gülümsündü. 

— Əyləşin. Hər şey yaxşıdı? 
— Hə. Bizim uşaqlar Munini dindirməkdə 

davam edir, ondan mümkün qədər çox şey 
qoparmağa çalışırlar. Luici hətta ağını 
çıxarıb. 

— Bilirəm. Siz dünən demişdiniz. Hə, barı 
bankir gəlib özünə? 

— Düşünürəm ki, hə. O hətta utanıb-
çəkinmədən deyib ki,bəs verilən yemək onun 
xoşuna gəlmir. Migel onun üçün başqa 
yemək bişirməli olub. 

— Barı bacarır? 
— Məncə, hə. Ancaq dəqiq bilmirəm. Hər 

halda yemək olar. — Hər ikisi gülümsündü. 
Missis Deyli kiçik bara yaxınlaşıb 

soruşdu: 

— Nə içəcəksiz? 
— Yalnız koka-kola. 
— Hə, yadımdan çıxmışdı. Siz axı spirtli 

içkilərə nifrət edirsiz. — O iki butılka çıxardı, 
birini açıb Düpreyə uzatdı.Sonra iki badə 
götürdü. Düpre stəkanı koka-kola ilə 
doldurub birnəfəsə başına çəkdi. Yalnız 
bundan sonra: 

— Təşəkkür edirəm, — dedi. — Cavab 
aldınız? 

Onların ilk dəfə bir-birlərinə “sən” deyə 
müraciət etdikləri həmin əlamətdar gündən 
sonra onlar yenə “sizə” keçdilər, sanki, bir 
günlük fasilə onları keçmişdən ayırmışdı. 

— Hə, aldım. “R-11” qrupu artıq 
İtaliyadadır. Di Perrinin əlaqələri öyrənilir. 
O, müşahidə altına götürülüb. İndzerillo ilə 
bağlı məsələ bir qədər qəlizdir. Palermoda o 
çox məşhur adamdı. Əməkdaşlarımız bunsuz 
belə böyük riskə gedirlər. 

— Əlbəttə. Bu təbiidir. Bəs burada vəziyyət 
necədir? 

— Cakarta polisi həbslərə başlayıb. 
Cakarta yaxınlığındakı laboratoriyalar 
darmadağın edilib. Səkkiz nəfər həbsə 
alınıb.Hava-desant batalyonunun seçmə 

bölməsi bu gün Kalimantana yola düşür. Siz 
son dərəcə ehtiyatlı olmalısız. “Qara 
qılınclar” hələ ki, intiqam almaq gücündədir. 
Bir məsələ də.Bizimkilər müəyyən ediblər ki, 
siz haqlı imişsiz. MKİ-nin həqiqətən də “Qara 
qılınclar”la əlaqəsi var. Lakin özünüz də də 
bilirsiz ki, bu artıq sensasiya deyil. Başqa 
məsələ daha vacibdir. Mərkəzdə belə hesab 
olunur ki, Mərkəzi Kəşfiyyat İdarəsi 
İndzerillonu bizim əməkdaşlardan biri ilə 
görüşdürüb.Yəni əlaqə onların köməyilə 
yaradılıb. Son zamanlar bizim bir çox 
sənədlər Mərkəzi Kəşfiyyat İdarəsinə məlum 
olur. 

Düpre gülümsündü: 
— Bizim fəaliyyətimiz yalnız MKİ-nin 

nəzarəti altında deyil. Dünyanın bütün iri 
kəşfiyyatlarının bizim agentlərimiz haqqında 
məlumatları var. Bu da təbiidir, belə ki, bizim 
təşkilatda bir çox ölkələrin nümayəndələri 
çalışır. Siz özünüz də bilirsiz ki, Luici... 

— Siz ondan şübhələnirsiz? 
— Qətiyyən yox. Lakin fakt faktlığında 

qalır. Mərkəzi Kəşfiyyat İdarəsi bizim 
əməliyyatlardan çox tez xəbər tutur.Və əgər 
bu təşkilat bilsə ki, biz onun barəsində, 

ələlxüsus Pentaqona narkotiklərin 
göndərilməsi barəsində bəzi şeyləri aşkar 
etmişik, bu halda bizi böyük təhlükə gözləyir. 
Özü də onlar zərbəni özləri deyil, Siciliya 
mafiyasının əli ilə endirə bilərlər. 

— Başa düşürəm. Siz nə etmək 
fikrindəsiniz? 

— Biz məlumat aldıq ki, Mərkəzdə 
kiminsə bizim informasiyaya yolu var imiş. 
Fogelveydin qrupunun İndoneziyaya 
gəlməsindən kimin xəbəri vardı? Hazırda bu 
bizim üçün ən başlıca məsələdir. 

— Bunu, əvvəllər düşündüyümüz kimi üç 
nəfər deyil,dörd nəfər bilirdi. 

— Onların adları? 
— Birinci — Kristofor 

Salduendo.25 Kolumbiyalıdır. 48 yaşı var. Öz 
ölkəsində təhlükəsizlik orqanında 14 il 
işləyib. Bizim təşkilatın sıralarında onun 
yaradıldığı gündən çalışır. Bir çox illər 
Fransada fəaliyyət göstərib. MKİ ilə əlaqəsi 
olub.Evlidir. Dörd övladı var. 

— MKİ ilə əlaqəsi olub? Məgər onların 
əməkdaşları ilə bir yerdə hansısa 
əməliyyatlarda iştirak edib? 

— Bəli. Bir neçə əməliyyatda. Bütövlükdə 
xeyli müsbət səciyyələndirilir. “İnterpolun” 
məsul işçisi kimi xidməti sirri yaymamaq 
haqqında xəbərdarlıq edilib. Onu etibardan 
sala biləcək faktlar yoxdur. 

— Aydındır, — Düpre qələm və bir vərəq 
kağız götürüb,“1” rəqəmini yazdı. 

— Sonrakı kimdir? 
— Uilyam Uolkott — 46 yaşı var. İngilis 

kəşfiyyatının ixtisaslı zabitidir. “Mİ-5” və 
“Mİ-6”-da iş stajı 20 ildir. Afrikada bir sıra 
əməliyyatları yüksək səviyyədə həyata 
keçirib.Evli olub. Beş il əvvəl arvadı təyyarə 
qəzasında həlak olub.Tək yaşayır. Etibardan 
salan məlumatlar yoxdur. 

Kağız üzərində “2” rəqəmi peyda oldu. 
— Rodriqo Alameyda, 35 yaşı var. 

Subaydır. Arvadından üç il əvvəl ayrılıb. 
Milliyyətcə ispandır. İspaniyanın 
təhlükəsizlik orqanlarında hələ Franko 
dövründə işləyib. Haqqında çox yüksək rəy 
var idi, hətta onu Nyu-Yorkda işləməyə 
buraxmaq istəmirdilər. Bizim Avropadakı 
filialımız onu ən yaxşı müvəkkillərdən 
sayırdı. İspaniyanın fərqlənmə nişanlarına 
layiq görülüb. 

Düpre xüsusi səylə “3” rəqəmini yazdı və 
onu dairəyə aldı. 

— Kan Jun-tzı. Milliyyətcə çinlidir. 39 
yaşındadır. Evlidir.İki uşağı var. Arvadı 
indoneziyalıdır. Çinin dövlət təhlükəsizliyi 
orqanlarında 11 il işləyib. Koreyada və 
Yaponiyada bizim koordinatorumuz kimi 
fəaliyyət göstərib. Rəylər müsbətdir. 
Vəssalam. 

Düpre “4” rəqəmini yazıb qələmi stolun 
üstünə qoydu. 

— Fogelveydin qrupu haqqında daha 
kimin xəbəri ola bilərdi? 

— Heç kimin. Bu siyahıya bir də məni, 
Çanqı, Taameni,baş komissarı və onun 
köməkçisini əlavə etmək olar. 

— Demək cəmi doqquz nəfər? 
— Siz demək istəyirsiz ki, “5” rəqəmi 

altında mənim adım yazılıb? — missis Deyli 
istehza ilə gözlərini qıydı. 

— Bilirsiz, Elen, mən yalnız “5” rəqəmini 
deyil, “6”, “7”və “8” rəqəmlərini də 
yazacağam. Yalnız Taamenin adını 
yazmayacam. Bu istisna da yalnız onun 
öldüyünə görə ediləcək. 

Düpre sınayıcı nəzərlərlə baş 
koordinatora baxdı. 

O bu baxışlara asanlıqla duruş gətirdi. 
— Bəlkə də, siz haqlısınız, — missis Deyli 

köksünü ötürdü. — Kimdən başlayaq? 
— Lap əvvəldən, “1” rəqəmindən —

 Kristofer Salduendodan. Mərkəzi Kəşfiyyat 
İdarəsi ilə əlaqələri olub. Ola bilsin ki, məhz 
o, mafiya ilə bağlıdır. Doğrudur, öz şəxsi 
təcrübəmdən bilirəm ki, ilk ağılagələn 
fərziyyədən yapışmaq düzgün deyil. Bax, siz 
deyirdiniz ki, Kan Jun-tzının arvadı 
indoneziyalıdır. Lakin bu heç də o demək 
deyil ki, bu qadın hökmən yerli mafiya ilə 
bağlı olmalıdır. Uolkott və Alameydaya 
gəldikdə isə, onların əlbəttə ki, MKİ ilə 
əlaqələri olub, lakin bunda qeyri-adi heç nə 
yoxdur. Burada bizi başqa sual 
maraqlandırmalıdır — onların yerli mafiya 
ilə əlaqəsi varmı?Bu isə artıq mürəkkəb 
sualdır. Onlardan biri başa düşməlidir ki, 
onun mafiyaya ötürdüyü informasiya neçə-
neçə insanın ölümünə səbəb olub. Əlbəttə, 
əgər o, axmaq deyilsə. Sizin verdiyiniz 
məlumat isə göstərir ki, onların arasında 
axmaqlar yoxdur. Qalan adamlara gəldikdə 

isə... Ağıla gətirmək belə çətindir... Əgər 
mafiyaya geniş informasiya verilibsə, onda 
Asiyada və onun regionlarındakı bütün 
qruplar məhv edilməliydi. Bura iki əlaqəçini 
də əlavə edin. Lakin onların hamısı sağdır. 
Siz... — Düpre sözünə ara verdi, — bilirdiniz 
ki, Fogelveydin qrupu bura hansı marşrutla 
gələcək. Yeri gəlmişkən,Çanq da bunu 
bilmirdi. Demək, sizi istisna etmək olar. 

— Təşəkkür edirəm! 
— Dəyməz. Bunu mən hələ Seylonda 

bilirdim. Deməli,dörd nəfər qalır. Onlardan 
biri düşməndir. Ağıllı, maskalanmış 
düşməndir. Və qatildir. Kim? Salduendo, 
Uilkott, Alameyda, Jun-Tzı? Onlardan 
hansıdır? Onların bizim qrupun 
materiallarına yolu var. 

— Hə. Lakin əməliyyatın məxfiliyi 
qorunur. Buna görə həmin dörd nəfərdən heç 
biri artıq ikinci həftədir ki, mərkəzi tərk 
etmir. 

— Deməli, bu adam başa düşür ki, biz 
gec-tez onu ifşa edəcəyik. İndi o nəsə bir 
tədbir görməli olacaq. Siz Muni haqqında 
informasiyanı nə vaxt verdiniz? 

— Dünən, siz materialları gətirən kimi. 

— O, başa düşür ki, halqa getdikcə 
daralır. Əgər biz ”R-11” qrupunu İtaliyaya 
göndəririksə, deməli, onu aşkar etmək 
üzrəyik. Sizcə, bu vəziyyətdə o nə edə bilər? 

— Bilmirəm. — Missis Deyli Düprenin 
mühakiməsini maraqla izləyirdi. 

— Bunu mən də bilmirəm. Lakin bir şey 
şübhə doğurmur — onlar nəsə etməyə 
çalışacaqlar. 

— Onlar müşahidə altındadı. 
— Bu aydındır. Ancaq bunun heç bir xeyri 

yoxdur. Onlar peşəkar kəşfiyyatçılardı. 
Qorxuram ki, bizim aradan götürülməyimiz 
haqqında əmr artıq verilib. 

Missis Deyli ona maraqla baxdı: 
— Siz bu barədə çox sakit danışırsız. 
— Çünki mən buna əminəm. İnanın. Hər 

şeyə hazır olmaq lazımdı. Bizim sənədlər nə 
vəziyyətdədi? 

— Səhər Çanq gətirəcək. Migel 
İndoneziyanı şəxsi təyyarədə tərk etməlidi. 
Polis onu axtarır. 

Düpre başını tərpətdi. 
— O, birbaşa Nyu-Yorka uçacaq. Baş 

komissardan savayı heç kəs bunu 
bilməməlidi. 

— Əlbəttə. Şərtləşdiyimiz kimi. Sizlə 
Luiciyə gəldikdə isə, siz sabah təyyarə ilə 
İtaliyaya uçmalısız. Nəzərə almaq lazımdır ki, 
Muni narkotiklərin Avropada hara və kimlər 
tərəfindən daşındığını bilmir. Yaxşı ki, o hələ 
əlaqəçini göstərib. O, sabah axşam Romaya 
uçur, görünür, yenə narkotik dəstinin 
tədarükü haqqında danışıqlar aparacaq. 

— Ola bilsin. Hər halda polkovnik 
Marhaenin bundan xəbəri var. 

— Onu bu gün həbs etməlidirlər. Yeri 
gəlmişkən, qərara alınıb ki, general T.. və 
triada şurasının beşinci üzvü təyyarə qəzası 
zamanı “həlak olacaqlar”. Əks halda böyük 
qalmaqal ola bilər. 

— Bu artıq onların öz daxili işidi, —
 Düpre laqeyd halda çiyinlərini çəkir. 

— Hə, bir də... — Missis Deyli bir qədər 
sıxıla-sıxıla dedi, — komissar bildirdi ki, 
əlaqəçini Luici izləyəcək, Düpre isə daha bir 
agentlə Luicini “arxadan” qoruyacaqlar. 

— Siz dediniz “daha bir agentlə”. O agent 
kimdir? 

— Mən. 
— Anlamadım... 

— Biz ər-arvad qismində gedəcəyik. Bu 
halda risk az olar.Yoxsa əlaqəçi ilə eyni bir 
vaxtda gələn iki əcnəbi şübhə doğura bilər. 
Komissar bu planı bəyənib və bizim sənədləri 
“İnterpol” vasitəsilə göndərəcək. 

— Bu sizin ideyadır? 
— Bu suala mütləq cavab verməliyəm? 
— Əgər mümkünsə... 
— Bəli. Xoşunuza gəlmir? 
— Yox. Bu, qadın işi deyil. 
Missis Deyli mənalı-mənalı gülümsədi. 
— Yalnız buna görə? 
— Təkcə ona görə yox, — Düpre açıq-

aşkar həyəcan keçirirdi, — başqa səbəblər də 
var. Mən... mən sizə görə qorxuram. Siz... 
uzun sözün qısası, bu plan yaramır. 

— Gecdir, Düpre, çox gecdir. Sənədlər 
artıq göndərilib.Onlara demişəm ki, hər şey 
sizinlə razılaşdırılıb. 

— Siz... siz... — o, həyəcandan hətta ayağa 
qalxdı, — siz yalnız mənə mane ola bilərsiz, 
Elen, mən razı deyiləm. Qəti etiraz edirəm. 
Mənim sizi təhlükə altına qoymağa haqqım 
yoxdur. 

Missis Deyli öz təmkinini pozmadan ağır-
ağır ayağa qalxdı. Düpreyə sarı bir addım 
atdı. 

— Bu mənim öz işimdir, — dedi. — Cənab 
Düpre, siz unudursuz ki, mən bölgənin baş 
koordinatoruyam. 

— Çox gözəl, onda oturun öz bölgənizdə, 
— o özü də istəmədən bunu sərt səslə dedi. 

— Bu, əmrdir, cənab müvəkkil! Həm də 
sizə xatırlatmaq istərdim ki, xidməti 
subordinasiyaya görə siz mənə əmr edə 
bilməzsiniz və Allaha şükür ki, hələlik mən 
sizə tabe deyiləm, — o bunu tələb 
olunduğundan bir qədər kəskin dedi. –
Əksinə, siz mənim təlimatlarıma əməl 
etməlisiniz... Mən sizi saxlamıram. Gedə 
bilərsiniz! — onun sağ əli qapını göstərdi. 

Bir neçə saniyəliyə otağa sükut çökdü. 
Birinci olaraq Düpre baxışlarını aşağı saldı. 
Qapıya tərəf döndü. 

— Bağışlayın, axı mən sizi sevirəm, —
 Şarlın dodaqları qeyri-iradi pıçıldadı və o, 
başını qaldırmağa cəsarət etmədən qapıya 
tərəf bir addım atdı. 

— Şarl! — Missis Deylinin səsi eşidildi. Bu 
səsdə əvvəlki sərtlik yox idi. 

Düpre kəskin hərəkətlə çöndü, görünür, 
sözsüz də danışmaq mümkündür: bu bir neçə 
saniyə ərzində onlar bir-birlərinə bircə kəlmə 
də söz demədilər. Və eyni zamanda, bütün 
əvvəlki görüşlərində dediklərindən qat-qat 
çox şey dedilər. 

Onlar bir-birlərinə tərəf addım atdılar... 
Onlar artıq ikinci saat idi ki, bir 

yerdəydilər və heç cür ayrıla bilmədilər. 
Onlara elə gəlirdi ki, bütün həyatları boyu bu 
görüşə doğru yol gediblər. Və bu vaxta qədər 
onların həyatında bütün təsadüfi, kənar, yad 
kişilər və qadınlar onlar üçün qeyri-real, 
həmişəlik keçmişə gömülmüş kölgələr, 
kabuslar kimi göründü. Və onlar yalnız indi, 
burada, bir-birlərinin ağuş və nəvazişlərində 
bütün ömrü boyu özləri də bilmədən can 
atdıqları bir xoşbəxtliyi – cismin və ruhun 
vəhdəti hissini duyub dərk etdilər. 

Görünür, insanlar yer üzündə öz 
həyatlarını bu cür məqamları naminə yaşayıb 
yaradırlar. Bu duyumlar parlaq şölə kimi 
onların sönük, cansıxıcı ömür-günlərini bir 
anlığa işıqlandırır, bu həyata hamının can 
atdığı bir cazibə və yaraşıq verir. Əgər kişinin 
həyatında heç olmasa bir dəfə bu cür qadın 

olubsa, deməli, o, əbəs yerə yaşamayıb. Əgər 
qadına həyatında lap bir dəfə belə olsun, bu 
cür kişi rast gəlibsə, onun haqqında xatirələr 
qadını bütün ömrü boyu təqib edəcək. Bu 
yalnız ona mənsub kişi olacaq. Elə bir kişi ki, 
yuxusuz gecələrdə həmişə xəyalı ilə yaşayıb, 
elə bir kişi ki, onunla bir canda birləşməklə o, 
dünyanın hansısa sirrinə, sehrinə vaqif 
olacaq və bu bənzərsiz duyğu heç vaxt onu 
tərk etməyəcək.Bəs kişilər? Kişilər bəzən başa 
düşürlər ki, bu cür qadın nə deməkdir. Yalnız 
qocalığa doğru gedəndə onlar bunun 
dəyərini, mənasını anlamağa başlayırlar. 
Lakin təəssüflər ki, artıq iş-işdən keçmiş olur. 

... Düpre töşüyərək, arxası üstə çarpayıya 
uzandı, ancaq əlləri hələ də gözəl bədəni 
sıxmaqda, sığallamaqda idi. Gücü qalmasa 
da ehtiras və şövqü hələ sönməmişdi. 

Elen başını onun sinəsinə qoymuşdu, 
saçları dağılmışdı və bu ipək saçlardan adamı 
bihuş edən ətir gəlirdi. 

— Şarl, — o, astadan çağırdı. 
— Hə. 
— Sənin adın nədi? 
O, gülümsündü. Sonra gülməyə başladı. 

Bir andan sonra Elen də ona qoşuldu. 

— Necə bir dəhşət! Adını belə bilmədiyin 
adamla öpüşmək! Əxlaqsızlıqdı! — Şarl 
yalandan köksünü ötürdü. 

Elenin sol əli qalxıb astadan onun qarnını 
şappıldatdı.Əzələləri qeyri-iradi yığıldı. 

— Aha. Deməli, sən məni pozğun qadın 
sayırsan? Al payını! Al... 

— Ağrıdır. Ağrıdır. Təslim oluram. 
Sözlərimi geri götürürəm. 

Elen dirsəklənərək, onun üstünə çıxdı. 
Hər iki əliylə boynunu qucaqlayıb, nəvazişlə 
gözlərinin içinə baxdı. 

— Hər halda sənin adın nədi? 
İstəmirsənsə, deməyə bilərsən. 

Düpre dedi. 
Elen inamsız halda başını yırğaladı. 
— Sən hardansan? 
Düpre bunu da dedi. 
Elen güldü. Sevinc və könül xoşluğu ilə 

güldü. Dadını yoxlayırmış kimi bir neçə dəfə 
onun adını çəkdi. 

— Hər halda Şarl adı daha gözəldir. 
— Sən məni istədiyin kimi çağıra bilərsən. 
Elen başını tərpətdi. 
— Dartanyanı bu cür çağırırdılar, 

baxmayaraq ki, indi bunun mənim üçün fərqi 

yoxdur. Təki sən mənimlə bir yerdə olasan, —
 Elenin yumşaq dodaqları onun yanağı ilə 
sürüşdü,ağzına toxundu və dodaqlar uzun bir 
öpüşdə birləşdilər. 

— Bəs sənin adın nədi? — Düpre nəfəsini 
dərəndən sonra soruşdu. 

— Ursula. Ursula Anderson. Mən 
İsveçdənəm. Atam — isveçli, anam —
 hollanddır. 

— Ursula, — Şarl onun adını təkrar 
etdi. — Ursula. Mən səni sevirəm, Ursula. 
Mən səni çoxdan, lap çoxdan axtarırdım. 

Elenin dodaqları onun üzünə toxundu. – 
Mən də səni axtarırdım. İndi mənə elə gəlir 
ki, səni lap çoxdan axtarıram.Lap 
uşaqlıqdan. Səni elə bu cür mehriban və 
güclü də təsəvvür edirdim. Lakin sən yalnız 
mənim yuxularımda peyda olurdun. Gecələr. 
Bilirsən, mənim üçün necə çətin idi? Xüsusilə 
ərimdən ayrıldıqdan sonra. Təsadüfi 
görüşlər, yad kişilər. Mənsə səni gözləyirdim. 
Yalnız səni. Mən öz idealımı axtarırdım, 
lakin illər ötdükcə ona inamım azalırdı. 

Düpre gülümsündü: 
— Demək mən idealam? Yatsaydım heç 

yuxuma da girməzdi. 

— İdealsan. Sən əsl idealsan, — Elen 
xoşbəxt bir görkəmlə təsdiq etdi. 

— Buna görə İtaliyaya getmək istəyirsən? 
— Mən sənin yanında olacağam. Mən belə 

istəyirəm. 
— Ən kədərlisi odur ki, mən də belə 

istəyirəm. Lakin bir şərtlə. 
— Hansı şərtlə? — Elen qaşlarını çatdı. 
— Biz ora ər-arvad kimi gedəcəyik. 

Uydurma ər-arvad kimi deyil, əsl ər-arvad 
kimi. Mən yalnız bu halda razıyam. 

Elen xoşbəxtcəsinə güldü. Gözlərini 
yumaraq, başını silkələdi, sonra ona tərəf 
əyildi. 

— Sən mənə evlənmək təklif edirsən? Bu 
cür əcaib üsulla? 

— Əcaib niyə olur? Bir qədər qeyri-adi. 
— Mən razıyam. Ancaq gəl bu məsələni 

səfərdən sonra həll edək. 
— Lakin ora ər-arvad kimi yollanacağıq? 
— Əlbəttə. Lakin mən başa düşmədim ki, 

səni nə narahat edir. Axı nə fərqi var? 
— Böyük fərq var, — Düpre gülümsündü. 

— Dədə-baba adətinə görə arvad öz ərinə 
qulaq asmalıdı. 

— Gör bir necə hiyləgərsən! Bircə bu 
çatışmırdı. 

— Razısan, ya yox? Yoxsa fikrimi 
dəyişərəm, özüm üçün başqa “arvad” 
götürərəm. Onda bu rolu ya Luici, ya da 
Migel oynamalı olar. 

— Razıyam. Uşaqlara yazığım gəlir. 
— Nəhayət ki, özümü ailə başçısı kimi hiss 

edərəm. 
— Hiss elə, hiss elə. Bir halda ki, ürəyin 

bu cür istəyir. 
— İstəyir. Ümumiyyətlə, əvvəl-axır, biz 

Şərqdə yaşayırıq,ya yox? 
— Əlbəttə, Şərqdə yaşayırıq, mənim 

ağam, — Elen, zarafatyana bir mütiliklə 
təzim elədi və sonra qulağına pıçıldadı: —
 Çox şey tələb etməyə başlasan, səni 
dişlərəm!.. 

Onlar hələ uzun müddət beləcə əylənib 
güldülər. Onların ağlına belə gəlmirdi ki, 
İtaliyaya uçmalı olan Elen Deyli,Şarl Düpre 
və Luici Minellidən yalnız ikisi ora gedib çıxa 
biləcək. Üçüncüsünün taleyi artıq həll 
edilmişdi. Onun yaşamasına iyirmi dörd 
saatdan da az vaxt qalmışdı. 

Region müvəkkilinin qorxu və şübhələri 
düzgün idi.“Mavi mələklərin” mərkəzində 
yenə informasiya sızması baş vermişdi. Yenə 
də eyni bir adamın satqınlığı 
ucbatından.“Dubl S-14” qrupunun tərkibi 
artıq məlum idi. Özü də təkcə MKİ-də deyil. 
Bundan mafiyanın da, traiadanın da xəbəri 
vardı. Qrupun tərkibi peşəkar qatil Alen 
Derşovitsə də bəlli idi. Artıq neçə gün idi ki, 
bu adamın hədəfi Şarl Düpre, Luici Minelli 
və Migel Qonsales idi. Qurbanlar hədəfə 
alınmışdı, bircə tətiyi basmaq qalırdı. 

“İnterpol” gücsüz olanda 
“Ağ ölüm” hücumdadır 
“İnterneşonal herald tribün” qəzeti yazır: 

ABŞ-da hakimiyyətin ”ağ ölüm”ün, o 
cümlədən kokain qaçaqmalçılığının qarşısını 
almaq səyləri iflasa uğradı. Vitse-prezident 
Corc Buşun özünün başçılıq etdyi rəsmi 
həmləçi qüvvələr kokainin “ölkə ərazisinə 
zorla girmə” cəhdi önündə səd çəkə bilmədi – 
indi narkotiklər gizli yollarla, gömrükxana 
nəzarətinin gücləndirildiyi Florida ştatının 
cənubunda deyil, bundan xeyli şimala, 
qaçaqmalçıların bütün fəndlərinin hələ 
kifayət qədər öyrənilmədiyi Men ştatına 

göndərilir. Oyun zəhmətinə dəyər. Axı 
Mayami və Nyu-Yorkun “qara” bazarlarında 
kokainin qiyməti 30 min dollara 
bərabərdir”26... 

CAKARTA. İYİRMİ İKİNCİ 
GÜN 

Dünən başlamış həbslər bütün gecəni davam 
edirdi. Polis və “İnterpol” “Qara qılınclar” 
təşkilatının yeni-yeni uzvlərini həbsə alırdı. 
Təşkilatın özəyi dağılsa da, bir çox müstəqil 
dəstə və bandalar xilas ola bilmişdi. Əvvəllər 
“İnterpol” çox vaxt zoğları budamaqla 
kifayətlənib, üst budaqlara toxunmurdusa, 
bu dəfə Muninin ifadələrindən sonra triada 
şurasının bütün üzvlərini həbs edə bildi. 

Lakin artıq sahərə yaxın məlum oldu ki, 
nəzərdə tutulmuş darmadağın alınmayacaq. 
Kalimantana göndərilən hava-desant 
batalyonunun iki rotası orada yalnız 
laboratoriyaların qalıqlarını aşkar etdi. 
Yaxalanan bir neçə yerli sakin inandırırdıki, 
dünən burada qanadlı əjdahalar, görünür, 
vertolyotlar uçurdular. Bu ərazidə yalnız 
Amerika vertolyotlarından söhbət gedə bilər. 

Çanq bu xəbəri gizli görüş mənzilinə 
gətirəndə Düprenin rəngi qapqara qaraldı. 

— Bizi qabaqladılar! 
Şarl başa düşürdü ki, onun qrupu üçün 

İndoneziyada qalmaq ölümə bərabərdir və 
səhər bütün sənədləri alan kimi yola düşmək 
üçün yığışmağı əmr etdi. 

Luici viza almaq üçün səfirliyə getməliydi 
və buna görə səhər ertədən kefi kök idi. 
Zəhləsini tökmüş bu mənzili tərk edəcəyi fikri 
onu bir qədər dirçəltmişdi. Qonsaleslə birgə 
başqa yerə köçürüləcəyi vəd edilmiş Muni də 
yaxşı əhvalruhiyyədə idi. Öz keçmiş 
yoldaşlarının, yaxud polisin cənginə keçmək 
perspektivi onu vahiməyə salırdı. Digər 
tərəfdən, bu. “Mavi mələklərə” də əl vermirdi. 

Luici evdən çıxha-çıxda Düpre onu 
saxlayıb bu gün xüsusilə ehtiyatlı olmağı 
məsləhət gördü. 

— Axırıncı gündür. Arı yuvasını 
dağıtmışıq. Ehtiyatlı ol. 

— Narahat olma, — Luici kədərlə 
gülümsündü, — mənim hələ ölmək fikrim 
yoxdur. Migel, dostum mənsiz heç yerə 
getmə, yoxsa biz sonra səni Amerikada tapa 
bilmərik, — gedərkən o, zarafatla dedi. 

O, maşının motorunu işə saldı, həyətdən 
sürüb şose yoluna çıxdı və sürəti artırdı. Son 
günlər onun kefi yox idi, necə deyərlər, bıçaq 
vursaydın, qanı çıxmazdı. Köhnə dostu 
Marsel Santoronun (Anri Roje) vəhşicəsinə 
qətli onu sarsıtmışdı. Elə Morrisonun ölümü 
də. Üstəlik də məlum olmuşdu ki,Mərkəzi 
Kəşfiyyat İdarəsinin mafiya, narkotiklərlə da 
əlaqəsi var. Əslinə qalsa, bunda da elə bir 
dəhşətli şey yox idi,əgər bu məsələ onun 
dostlarının ölümü ilə bağlı olmasaydı.Bu 
ölümlərin önündə onun özünü 
sakitləşdirmək üçün əl atdığı bütün 
mülahizələr, izahat və bəraətlər öz gücünü, 
mənasını itirirdi. 

Görünür o, Filip Eyci kimi, o da başqa 
“xəmirdən yoğrulmuşdu”. Onlar MKİ və ya 
MTA-nın kadrları olsalar da, gectez öz 
keçmişləri ilə tərəddüdsüz vidalaşaraq, bu 
təşkilatların gizli fırıldaqlarının üstünü 
açmaq yoluna qədəm qoyurlar. Kim bilir, 
bəlkə, Damiano Konti də onların yolu ilə 
gedəcəkdi. 

Gedə bilərdi. Fəqət onun həyatının 
sonuna cəmi qırx dörd dəqiqə qalırdı. 

Bəzi adamlar ciddi düşünürlər ki, insan öz 
ölümünü irəlicədən hiss edə bilər. Nə deyim. 
Hələ ki, o dünyadan heç kəs qayıtmayıb və 
buna görə biz həqiqəti müəyyən etmək 
imkanından məhrumuq. Əlbəttə, əvvəl-axır 
biz bunu biləcəyik.Ancaq bu nə qədər gec olsa 
yaxşıdır. Lakin gec-tez bu, baş verdikdə, biz 
də öz duyğularımız haqda heç nə danışa 
bilməyəcəyik. Hər halda insanlar Yerdəki 
cəhənnəmi o dünyadakı cənnətdən üstün 
tuturlar. 

Luicinin avtomobili getdikcə artan maşın 
axının arası ilə ustalıqla manevr edib 
şütüdüyü bir vaxtda, Cakartanın əks 
səmtindən səfirliyin binasına başqa bir maşın 
yaxınlaşdı. Sükan arxasında oturmuş qara 
çeşməkli şəxs səfirliyə yüz metr qalmış 
maşını saxladı, sonra tələsmədən siqaretini 
çıxarıb alışdırdı. 

Böyründən ötən “sitroyenlə” 
toqquşmadan güclə yaxa qurtaran Luici 
hirslə söydü. 

Adam öz qara çeşməyini çıxardı, 
şüşələrini silib kənara qoydu, sonra arxa 
oturacaqdakı “diplomatı” götürdü. 

Luici saata baxdı – gecikirdi. 

Adam “diplomat”dan snayper tüfənginin 
detallarını çıxarmağa başladı. Bunları tüfəng 
halında yığmaq üçün daha iki dəqiqə vaxt 
getdi. 

Luici Minelli səfirliyə yaxınlaşmaqdaydı 
ki, yol hərəkəti qaydasını pozduğuna görə 
onu polis nəfəri saxladı. 

Tüfəng artıq yığılmışdı və sürücünün 
dizləri üstündəydi.O, səfirliyə tərəf bir də 
nəzər salıb gülümsündü və radionu açdı. 
Yüngül caz musiqisi səsləndi. 

Luici polis nəfərindən, nəhayət, yaxa 
qurtarıb yoluna davam elədi. Səfirliyə cəmi 
iki kvartal qalırdı. O bir də qol saatına nəzər 
saldı. Onlara qabaqcadan vaxt demək lazım 
deyildi, indi mütləq yubanacağam, düşündü. 

Maşında oturan şəxs daha bir siqaret 
alışdırdı və radionun səsini azca qaldırdı. 
Armstronq oxuyurdu. 

İşıqforun qırmızı işığı Minellini daha 
yarım dəqiqə gözləməyə məcbur etdi. Yoldan 
qucağında uşaq olan qadın keçirdi. Uşaq 
gülümsəyirdi. Luici öz uşaqlarını xatırladı. 
Balaca oğlu ona təzə oyuncaq tapança 
gətirməyi xahiş edib. Oisə artıq üçüncü dəfədi 
ki, yalnız söz verir. Qayıdanda mağazaya baş 

çəkmək lazımdır. Ancaq bunu İtaliyada etsə 
daha yaxşıdır. 

Adam siqaretini çəkib qurtardı və kötüyü 
pəncərədən çölə atdı. Qolundakı saatın 
əqrəbləri nəzərdə tutulmuş dəqiqəyə 
yaxınlaşırdı. 

Dizləri üstündəki tüfəng tərpənərək, elə bil 
özü hərəkətə gəldi. 

Minelli maşını düz səfirliyin qabağında 
saxladı. 

Tüfəng yuxarıya süründü. 
Luici maşının açarını çıxardı, sonra 

sənədlərin pencəyin cibində olduğunu 
xatırlayıb pencəyi də götürdü. 

Adam snayper tüfəngini sol çiyninə sıxdı. 
Luici maşından çıxdı... Tüfəngin arpacığı 

onun başı tuşunda idi. 
Luici bir addım atdı. Güllə açıldı. Bunun 

ardınca ikinci güllə səsləndi. Elə birinci güllə 
ölümcül oldu – düz süysününə dəydi, 
qığırdaq sümüyünü deşib boğazından çıxdı 
və alqırmızı qan kiçik fəvvarə kimi püskürüb 
köynəyini bulaşdırdı. İkinci güllə artıq 
yıxılmaqda olan bədənə dəydi və qara ciyəri 
deşib oradaca qaldı. Hər iki yara ölümcül idi, 

ancaq şahidlər danışırdılar ki, Luici son anda 
gülümsəməyə macal tapmışdı. 

Qatil tüfəngi oturacağa atdı, motoru işə 
saldı və böyük sürət götürüb gözdən itdi. 

Polis hadisə yerinə gələndə, artıq heç kəs 
konkret müəyyən edə bilmədi ki, güllələr 
hardan və iki tərəfindən atılmışdı. Rəylər 
müxtəlif və həmişə olduğu kimi qəti idi, heç 
cür ortaq məxrəcə gələ bilmirdilər. Əlbəttə, 
bütün bunların Luici üçün artıq heç bir 
əhəmiyyəti yox idi. Damiano Konti ölmüşdü. 
Alan Derşovits isə birinci otuz min dolları öz 
hesabına yazdırmışdı. Mərkəzi Kəşfiyyat 
İdarəsinin və Milli Təhlükəsizlik Agentliyinin 
əməkdaşı Damiano Kontinin bütün ömrü 
boyu müdafiə etdiyi ideallar və namuslu 
insanın vicdanı bir araya sığmadı. Əfsuslar 
ki, o bunu yalnız həyatının son günlərində 
dərk edib başa düşdü. 

CAKARTA. İYİRMİ İKİNCİ 
GÜN 

Luicinin ölümü haqqında xəbər onların hər 
ikisini sarsıtdı. Bu məşum xəbəri axşam saat 
yeddidə Çanq gətirdi. Ohəm də bildirdi ki, 

missis Deylinin göstərişinə əsasən Qonsales 
bir saatdan sonra artıq təyyarədə olmalıdır. 
Düpre və Deyli aeroportda görüşməliydi. 

Bir neçə dəqiqə hamı susdu. Yalnız qonşu 
otaqdan Muninin şən zümzüməsi gəlirdi. 

— Ağzını yum! — Qonsales bağırdı. 
Migel bu sözləri nədənsə italyanca bağırsa 

da, Muni dərhal susdu. 
Düpre ağrıdan çalarını itirmiş solğun 

səslə: 
— Onu öldürdülər? — soruşdu. 
— İki gülləylə. Biri başına dəyib, o biri 

kürəyinə. — Çanq həmişəkindən də 
qaradinməz idi. 

— Bu triada deyil, — Düpre başını 
yırğaladı. — Peşəkar qatil əli hiss olunur. 
Hadisə harada olub? 

— Səfirliyin qarşısında. O maşından çıxan 
məqamda. 

— Demək, onu gözləyirmişlər. 
Aydınlaşdırmaq lazımdır ki, Luicinin bu vaxt 
ora gələcəyindən səfirlikdə kimlərin xəbəri 
varmış. — Hətta bu faciədən sonra da Düpre 
məntiqlə düşünə bilirdi. 

— Artıq təhqiqata başlanıb. Biz işi 
“İnterpol”un sərəncamına vermişik. 
İstintaqın gedişinə özüm nəzarət edəcəyəm. 

— Sağ ol. Qonsales nə vaxt yola 
düşməlidir. 

— İndi. 
Migel başa düşürdi ki, buranı tərk 

etməlidir. Bu, əmr idi.Bununla belə onu kor 
bir qəzəb boğurdu. Düşünəndə ki, o buradan 
çıxıb getməli olacaq, Luicinin qatili isə 
özündən razı halda, kef içində gəzəcək, 
yeyəcək, içəcək, yatacaq – dəli olmaq 
dərəcəsinə çatır, hirsindən zəncir çeynəyirdi. 
Ağlı və məntiqi deyirdi ki, heç nəyi dəyişmək 
olmaz, iş işdən keçib, ancaq ağlın səsi onun 
qəzəbini daha da artırırdı. 

Vidalaşma səhnəsi də ağır təsir bağışladı. 
Migel Muninin kobudcasına maşına tərəf 
itələyib, Çanqın furqonuna girməyi əmr 
edəndə, o, qorxudan cınqırını da çıxarmadı. 
Görünür, bankir başa düşürdü ki, nəsə çox 
ciddi hadisə baş verib. O,Düpre və 
Qonsalesin bir neçə dəqiqədə necə 
dəyişdiklərini gördüyündən heç nə barədə 
soruşmurdu. Onun üçüncü zülmkarının – 
Luicinin yoxluğu isə göstərirdi ki, həqiqətən 

də nəsə baş verib. Migelin sifəti elə qorxunc 
ifadə almışdı ki, o nəsə soruşmağa cəsarət 
etmirdi. 

Migel Düprenin əlini sıxdı. Hər şey 
qabaqcadan danışılmışdı. Onlar nə 
edəcəklərini yaxşı bilirdilər. Gözlənilmədən 
Düpre Migeli özünə sarı çəkib qucaqladı. 

— Özündən muğayat ol! 
— Sən də özünü qoru! 
Onlar bir-birlərinə daha heç nə demədilər. 

Maşın yerindən tərpənəndə Migel dönüb 
baxdı. 

Şarl boşalmış evin yanında tək-tənha 
dayanmışdı, baxışları ilə yola düşən maşını 
izləyirdi. Biz hamımız bir qədər 
sentimentalıq, Qonsales düşündü. Maşın tinə 
burulan ev gözdən itdi. Ancaq o hələ də 
Düpre haqqında fikirləşirdi. Yadına düşdü ki, 
Elenə salam göndərməyi unudub. Sükan 
arxasında oturmuş Çanqın çiyninə toxunub 
dedi: 

— Koordinatora mənim salamımı 
çatdırarsan. 

— Yaxşı. 
Bütün yolu lal-dinməz getdilər. Yalnız 

şəhərə daxil olanda və maşın faralarının gur 

işığı onu gerçəkliyə qaytaranda, yadına 
düşdü ki, başlıca şeyi öyrənməyib. 

— Luici indi haradadır? 
— Onu Mərkəzi ölüxanaya apardılar. 
— Bu uzaqdır? 
— Yox. On dəqiqəlik yoldur. 
Migel bir qədər susandan sonra 

gözlənilmədən soruşdu: 
— Ora düşmək olar? 
Heç vaxt soyuqqanlığını itirməyən Çanq 

çaşdı. Əyləci kəskin basdı. 
— Necə yəni düşmək? 
— Baş çəkməyi deyirəm... 
— Olmaz! — Çanq qəti səslə dedi, sonra 

əlavə etdi: — Olmaz. O dəqiqə bilərlər. Ora 
polislərlə doludur. 
 

  

Dördüncü hissə 

CƏZA 

“YENİ EVLƏRİN 
ÖZÜLÜNDƏKİ 
SƏRDABİLƏR” 

“Son on ildə mafiyanın fəaliyyəti misli 
görünməmiş miqyas alıb. 1973-cü ildə baş 
verən energetika böhranının da buna 
müəyyən təsiri olub. Belə ki, əmək fəalığının 
azalması,cinayətkar klan başçılarını 
daşınmaz əmlak və inşaat podratı alverindən 
qumarxanaların alınması, “girov pulu” tələb 
etmək məqsədilə adamların oğurlanması 
”işinə” və hazırda gizli biznesin ən gəlirli 
sahəsinə çevrilən narkotik alverinə keçməyə 
vadar edib. 1976-cı ildən başlayaraq indiyə 
qədər Siciliya mafiyası narkotik alverindən 
məbləği milyon funt sterlinqlərlə ölçülən gəlir 
əldə edib (əsasən Nyu-York və Hamburq 
əməliyyatları hesabına). Lakin elə İtaliyanın 
özündə də son vaxtlar heroin satışı xeyli artıb 
və artmaqda davam edir. 

Narkotik ticarətindən əldə olunan gəlir o 
qədər böyük,rəqabət isə o qədər güclüdür ki, 
cinayətkar klanlar arasında müharibə bir an 
belə səngimir. Elə bir həftə olmur ki, 
qəzetlərdə növbəti qətl və ya hansısa şəxsin 
yoxa çıxması haqqında yeni bir xəbər dərc 
edilməsin. Palermoda söz-söhbət gedir ki, 
şəhər kənarındakı bir çox yeni tikililərin 
beton özülü əslində boşdan-boşa, 

öldürülmüş mafiya üzvlərinin basdırıldığı 
bütöv bir sərdabadır. 

Əgər “qızıl Asiya uçbucağı” dünya 
narkotik bazarının xammal bazası sayılırsa, 
Siciliya onun mətbəxidir. Polermo,Messina 
və Kataniyaya daxil olan təmizlənmiş 
tiryəkdən burada heroin alınır və sonra gizli 
yollarla Nyu-Yorka və Hamburqa göndərilir. 
Bir italyan jurnalisti çox dəqiq qeyd etmişdir 
ki, Turin üçün avtomobil istehsalı nədirsə, 
Siciliya üçün də heroin odur. 

Narkotiklər üzrə Amerika bazarını mafiya 
əlində möhkəm saxlayıb. Bu faktın çox 
maraqlı və həqiqətə uyğun izahı var. Məsələ 
ondadır ki, öz operativliyi və yüksək iş 
səmərəsi ilə fərqlənən narkotiklərlə mübarizə 
üzrə ABŞ xidmətinin Siciliyada öz bazası 
yoxdur. Bu təşkilatın İtaliyadakı yeganə 
şöbəsi Romada yerləşir. Bu o demək 
deyildirmi ki,ABŞ-da mafiyanın fəaliyyətinə 
barmaqarası baxırlar və bunu çox 
əhəmiyyətli iş kimi qiymətləndirmirlər?.. 

... 1945-ci ildən bəri İtaliyada 43 hökumət 
dəyişilib. Mafiya isə əvvəlki kimi yaşayır və 
günü-gündən “çiçəkləyir”.Hazırda ölkədə bu 
bəlkə də ən sabit və mütəşəkkil təşkilatdır. O, 

getdikcə böyüyür və görünür, heç kəs onunla 
ciddi məşğul olmaq niyyətində deyildir. 
Onun qabağında durmağa cəsarət edənləri 
isə qəddarcasına ölüm gözləyir. Şübhə yoxur 
ki, siciliylıların əksəriyyəti namuslu adamdır. 
Lakin ortaya hakimiyyət və sərvət qoyulanda 
namus və düzgün heç nə edə bilmir. Bu 
barədə bir siciliyalının dediyi kimi:“Dövlət 
bizə heç bir dəstək vermir, əgər kimsə 
mafiyaya qarşı gedirsə, təklikdə getməli 
olur”. “Sandi Tayms”. London. 

ROMA. İYİRMİ BEŞİNCİ 
GÜN 

Qədimlərdə deyirdilər ki, “bütün yollar 
Romaya aparır”.Bizim günlərdə bu fikir 
Parisin və ya Madridin, Rio-de-Caneyro və ya 
Buenos-Ayresin pərəstişkarları tərəfindən 
bəzən iddia edilsə, fakt faktlığında qalır – 
indiyə qədər bir çox yollar Romaya aparır. 

Şanlı şəhər! Ah, əgər onun qala divarları 
dil açıb danışa bilsəydi! Bəşəriyətin qədim 
tarixinin demək olar bütün mühüm səhnələri 
onun küçə və meydanlarında oynanılıb. 
Qədim romalılar qanlı döyüşlərin və təntənəli 

qələbə mərasimlərinin, alçaq xəyanətlərin və 
insan ruhunun ali təzahürü anlarının şahidi 
olublar. 

Eramızdan əvvəl VIII əsrdə əfsanəvi 
Romulun bina etdiyi şəhər tədricən bütün 
dünya mədəniyyətinin o zamankı külli-
aləmin, möhtəşəm Roma imperiyasının 
mərkəzinə çevrildi. 

Qürurlu və azadlıqsevən romalılar əvvəlcə 
çoxsaylı müharibələrdə öz müstəqilliklərini 
fateh-şəhərə çevrilərək, birbirinin ardınca 
qonşu torpaqları işğal etməyə başladılar. 

— Romaya eşq olsun! — barbarlar bu 
bağırtılardan səksənir, xalçalar dəhşət içində 
baş götürüb qaçır, imperiyalar dağılır, 
məmləkətlər yerlə-yeksan olurdu. 

— Romaya eşq olsun! — bu təntənəli 
sədalar altında məğlubedilməz Roma 
legionları Qaliyya və Britaniyanı, Afrika və 
Asiyanı, Frakiya və Yunanıstanı ayaqlayıb 
keçirdi. Müzəffər legionlar hamıda vahimə və 
dəhşət oyadırdı. Onlar rəhm və mərhəmət nə 
olduğunu bilmirdilər. Ulu Roma şəninə 
ölüm, qan və zülm! 

— Romaya eşq olsun! — və dünyanın dörd 
bir tərəfindən qovulub gətirilən minlərlə kölə 

əmrə müntəzir dayanır, minlərlə cariyə 
müticəsinə öz taleyinə boyun əyirdi. 

— Romaya eşq olsun” — hayqırtıları 
altında Sezar və Pompeyin, Sulla və 
Trayanın, Lukull və Marinin şanlı legionları 
bütün dünyaya meydan oxuyurdu. 

Bu şəhərə Romanın yer üzündə aliliyi və 
hakimiyyətini təsdiq etməli olan möhtəşəm 
abidələr ucaldılır, Neronun,Flovilərin 
bənzərsiz sarayları tikilir, əzəmətli qurğular –
Kolizey, Forum, Panteon inşa edilirdi. Şəhər 
min il ərzində bütün mədəni dünyanın 
paytaxtı olmuşdu. Özü də necə bir paytaxtı! 

Onun bazilika, saray və zəfər tağları, küçə 
və meydanları Siseron və Katilinanın 
ehtiraslı nitqləri, Qrakh qardaşlarının qəzəb 
dolu çıxışları, Yuli Sezarın ölümqabağı son 
sözləri haqqında xatirələri özündə yaşadır. 
Burada qədim dünyanın dahi şairləri – 
Vergili, Lukretsi, Ovidi və Horatsi, böyük 
mütəfəkkir və yazıçılar – Seneka, Tasit, 
Plutark yazıb yaratmışdır. 

Şəhər Tiberi dövründəki hüdudsuz 
pozğunluğu da, Kaliqula zamanındakı 
dəhşətləri də, Neron tərəfindən özünün 
yandırılmasını da yaxşı xatırlayır. Onun diş-

diş divarlarına vandalların və vestzhotların 
basqını zamanı qorxudan ağlını itirən şəhər 
sakinlərinin fəryad səsləri hopub. 

Barbarlar tərəfindən darmadağın və talan 
edilən şəhər bir növ öz şan-şöhrətini itirdi və 
eramızın əsrindən sonra tədricən adi əyalət 
şəhərinə çevrilməyə başladı. Lakin tarix yol 
verə bilməzdi ki, onun ən sevimli 
“övladlarından” biri bu cür miskincəsinə 
ömür sürsün. Və Roma yenidən dincəlməyə 
başladı. XI və XII əsrlərdə Roma, bu torpağın 
cəsur oğulları – Robert Hviskar və Breşianlı 
Arnoldun başçılığı altında iki respublika 
idarəçiliyinin şahidi oldu. Müqəddəs Roma 
imperiyası şəhərin keçmiş şöhrət və 
əzəmətini özünə qaytarmağa başladı. 

Fəqət tale yenə şəhərdən üz döndərdi – 
1309-cu ildə papaların iqamətgahı Avinyana 
köçürüldü. Amma bu dəfə də əlahəzrət tarix 
bu rüsvayçılığın uzanmasına yol 
vermədi.1377-ci ildə yenidən “əbədi şəhərə” 
qayıdan papalar həmişəlik Romada bərqərar 
oldular. Həmin andan şəhər katolik 
dünyasının mərkəzinə çevrildi. 

Daha yüz il keçəcək və Roma intibahın 
dayaqlarından biri olacaq. Burada görkəmli 

və memarlar, arxitektor və rəssamlar öz haş 
əsərlərini yaradacaqlar. İntibah dövrünün 
nəhəngləri – Rafael Santi və Mikelancelo 
Buonaroti bu şanlı şəhərin adını dünya 
tarixində bir daha əbədiləşdirəcəklər. 

Zaman ötdükcə Roma dönə-dönə qanlı 
toqquşma və üsyanların, həmlə və 
müharibələrin şahidi olacaqdır. Şəhər 1849-
cu ildə öz xilaskarlarını salamlayacaq və 
nəhayət,1881-ci ildə vahid dövlətin – 
İtaliyanın paytaxtı elan ediləcəkdir. Elə 
görünə bilərdi ki, bütün sarsıntı və fırtınalar 
arxada qalıb, şəhərin çoxəsrlik qanlı 
tarixində nəhayət ki, çoxdan gözlənilən sülh 
bərqərar olub. Lakin əmin-amanlıq uzun 
sürməyən xoş bir ilğım idi. Əvvəlcə şəhərin 
üzərinə Mussolinin, sonra onun ardıcılları – 
alman faşistlərinin orduları və nəhayət, 
ingilis-amerika qoşunlarının səfirləri yeridi. 
Və yalnız bundan sonra şəhərə nisbi sakitlik 
çökdü. Doğrudur, son otuz beş il ərzində 
orada qırxdan çox hökumət dəyişikliyi baş 
verib, lakin bu artıq qorxulu deyil, bu cür 
metamarfozalara çoxdan adətkar olmuş 
Roma vətəndaşları buna müdrik bir 
laqeydliklə yanaşırlar. Nə etmək olar? Hər 

halda bu, qala, yaxud ispan əsgərlərinin 
basqınından yaxşıdır. 

Məhz burada, dünyaya misilsiz dahilər və 
qəhrəmanlar bəxş etmiş bir ölkədə, İtaliyaya 
rüsvayçılıq gətirən, onun keçmiş bugünkü 
tarixinə ləkə olan ən iyrənc və rəzil bir qurum 
ərsəyə gəldi. 

İlk öncə mafiya heç də cinayətkar təşkilat 
kimi nəzərdə tutulmamışdı. Bu, kənd 
sakinlərinin bir kənd və ya bir bölgə 
daxilindəki birliyi idi. Orta əsrlərdə mafiya 
feodallarla mübarizə aparır, işğalçılara 
müqavimət göstərməyə səsləyirdi. Lakin bu 
cür nəcib məqsədlər naminə mübarizə 
apardığı dövrlərdə də mafiya qətlə, 
zorakılığa, şantaja əl atmaqdan çəkinmirdi. 

Zəmanə dəyişilir və onunla birgə 
mafiyanın strukturu,məqsəd və vəzifələri də 
dəyişilirdi. 20-ci yüzilliyin əvvəllərində 
mafiya açıq-aşkar cinayət yoluna qədəm 
qoydu. Qumar biznesi, sələmçilik, 
qaçaqmalçılıq – bunlar mafiyanın əsas gəlir 
mənbələri idi. Elə həmin dövrdə italyan 
mühacirləri dalğa-dalğa Amerikaya köç 
etməyə başlayır. Lakin onlar burada ”ikinci 
dərəcəli” adamlar, çağrılmamış qonaqlar idi. 

Və onlar sağ qalmaq üçün bu təşkilata daxil 
olurlar. Mafiya onlar üçün etibarlı qala 
divarlarıdır. Bu təşkilatın üzvləri faizsiz borc 
verir, polisdən qoruyur, işə düzəltməyə 
kömək edirlər. Mafiyadan bu cür dəstək olan 
insan istər-istəməz özünü bu təşkilatın 
borclusu sayır. Və klan başçısının –“xaç 
atası”nın istənilən əmrini dərhal yerinə 
yetirməyə çalışır. 

1920-ci ildə ABŞ prezidenti Vilson “quru 
qanun”un qüvvəyə mindiyini elan edr. Bu, 
mafiyanın fəaliyyətində yeni mərhələ olur. 
Okeanın o tayından qaçaqmalçılıq yolu ilə 
ABŞ külli miqdardı alkoqollu içki gətirilir. 
Alkoqol seli mafiyaya ağlasığmaz var-dövlət 
gətirir. Bu, əslində alkoqollu deyil, qızıl 
selidir. 1933-cü ildə prezident Hervelt ”quru 
qanun”u ləğv edir. Belə olanda, mafiya 
qumar biznesinə üz tutur, sonralar isə 
narkotik alverini öz cənginə keçirir. 

İtaliyanın özündə mafiya daha çox 
Siciliyada qol-budaq atır. Kəndlilərin cahillik 
və avamlığı, onların ənənəvi klançılığı, dini 
fanatizmi – bu amillər mafiyanın adada 
mövqelərini sarılmaz edir. Siciliyalı 
cinayətkar olmaya bilər, bu təşktilatdan 

kənarda qala bilər, lakin heç vaxt bu 
təşkilatın üzvlərini polisə satmaz, mafiyaya 
qarşı çıxmaz, bu, namussuzluq sayılır və bu 
hiss, bu anlayış hər bir Siciliya kəndlisinin 
şüurunda dərin kök salıb. Və o, şəhərə 
köçdükdə və özünə tapmayanda gec-tez 
mafiyanın toruna düşür. 

Hazırda mafiya quldurlar və qatillərin adi 
birliyi deyil.Ona bu cür baxmaq düzgün 
olmazdı. Bu, hətta ölkənin dövlət orqanları 
tərəfindən də “hörmətə” layiq görülən 
mötəbər təşkilatdır. Onun gizli və aşkar 
üzvləri arasında hakim partiyaların görkəmli 
xidmətlərinə, şəhər merlərinə, millət 
vəkillərinə rast gəlmək olar. Ən yüksək 
səviyyədə korrupsiya,azğıncasına şantaj, 
cinayətkar elementlərin dövlətin siyasi 
strukturu ilə qovuşması mafiyanı faktiki 
olaraq yenilməz edir. 

Təşkilatın başında adətən boss (“don”) və 
“ailə atası”(“xaç atası”) durur. Ailə – əsasən 
qohumluq telləri ilə bağlı olan adamların 
cinayətkar birliyidir. Qan qohumluğu 
olmayan, lakin “ailəyə” öz sədaqətini sübut 
etmiş şəxslər də bu təşkilatda daxil ola bilər. 
Bu cür qurumun üzvlərinin sayı bəzən min 

nəfərə çatır. Bossun öz müavini və müşaviri 
olur.Adətən müşavir mafiyanın ən yaşlı və 
nüfuzlu üzvləri sırasından seçilir. 

İyerarxiya “nərdivanında” bir pillə 
aşağıda “kaporecimlər” (qısaca-kapo) və ya 
başqa sözlə desək “leytenantlar” dayanır. 
Onlar adətən təşkilatın “bölmələrinə” başçılıq 
edir, bu və ya digər iş sahəsinə görə 
cavabdehlik daşıyırlar. Ən aşağıda isə 
“düymələr” və ya “əsgkərlər” gəlirlər. Onlar 
bossun ”kapolar” vasitəsilə ötürülən 
əmrlərini yerinə yetirir, rəqibləri aradan 
götürür, şahidləri yox edirlər. Ən aşağı 
iyerarxiya pilləsində isə narkotik alverçiləri, 
agentlər, “xəbərçilər” və s. “xırda-xuruş” 
buyruq qulları durur. Onlar 
“ailənin”tərkibinə daxil deyillər, lakin bossun 
bütün göstərişlərinə sözsüz əməl edirlər. 

Mafiyanın aydın və sabit strukturu ona 
uğurla iş aparmağa imkan verir və polisin 
mafiyaya qarşı yönəldilən hərəkətlərini 
çətinləşdirir. ABŞ-da vahid bir təşkilatda 
“Koza nostra” da birləşən “ailə” bossları 
adətən bosslar bossunu – “kapodi tutti 
kapi”ni çesirlər. Vaxtilə bu vəzifəni peşəkar 
qatil və mafiozi Karlo Qambino tuturdu. 

İtaliyada bütün ”ailələrin” “xaç atası” Di 
Maço idi. Sonralar onu Salvatora İndzerillo 
əvəz etmişdi. 

Mafiya xərçənc şişi kimi dövləət 
aparatının bütün toxumlarına yayılır, polisin 
və məhkəmələrini işini neytrallaşdırır, boyun 
əyməyin məmurları aradan götürür, rəqiblərə 
amansızcasına divan tuturlar. Lakin son bir 
neçə ildə mafiya nəzərə çarpacaq itkilərə 
məruz qalıb. Mafiyanın cinayətlərindən cana 
doymuş bir sıra ölkələrin ictimaiyyəti onunla 
qəti mübarizə yoluna qədəm qoyub. 1985-
1986-cı illərdə bir neçə gurultulu məhkəmə 
prosesi keçirilib. Lakin qələbəyə hələ xeyli 
var. 

İtaliyada mafiya tikinti podratlarını ələ 
keçirib, narkotik alveri üzərində öz ciddi 
nəzarətini təyin edib. ABŞ və digər ölkələrə 
narkotik dəstələri məhz İtaliyadan göndərilir. 
Heç əsə sirr deyil ki, “Koza Nostra”nı italyan 
mənşəli amerikalılar idarə edir. Doğrudur, 
son illər bu təşkilat bir qədər 
“beynəlmiləşmişsə” də, italyanlar əvvəlki 
kimi orada aparıcı rol oynayırlar. 

Narkotik alveri mafiyaya külli miqdarda 
gəlir gətirir və bu ağlasığmaz qazanc naminə 

mafiya – “Koza nostra”, Siciliya mafiyası, 
“kamorra”, ”triadalar” və digər cinayətkar 
qurumlar heç kəsə rəhm etmir... 

İki gün əvvəl bura gəlmiş Şarl və Elen 
Trastevere rayonunda yerləşən kiçik 
mehmanxanada məskən saldılar. Onlar bir 
yerdə Roma küçələrini gəzir, onun abidələri, 
meydan və fəvvarələrinə heyranlıqla tamaşa 
edirlər. Kənar müşahidəçinin heç ağlınada 
gəlməzdi ki, onlar “əbədi şəhəri” ziyarətə 
gəlmiş adi sevigilələr deyil, “İnterpol”un 
xüsusi agentləridir.Artıq ikinci gün idi ki, 
İndzerillonun işi üzrə bütün informasiya 
yalnız onların sərəncamına daxil olurdu. 
Yüksək səviyyədə işləyən “R-11” qrupu gündə 
iki dəfə onları məlumatlatəmin edirdi. 
İzlədikləri şəxsi “R-11” qrupunun nəzarəti 
altına verdikdən sonra Şarl və Elen bu 
müşahidənin qəti nəticəsini gözləyirdilər. 
Covanni Di Perro və əlaqəçi dünən 
görüşmüşdülər, lakin hələ indiyəcən müəyyən 
edilmişdi ki, narkotik İtaliyaya hansı yollarla 
daxil olur. Hər halda, bu görüşün keçirildiyi 
otel otağına xəlvəti qoyulan mikrofonlara 
baxmayaraq, konkret bir şey öyrənə 
bilməmişdilər. Bu gün axşam ikinci görüş 

olmalı idi. Di Perro pulları gətirməyi,əlaqəçi 
isə mafiyanın adamlarının yükü qəbul 
edəcəkləri yeri göstərməyi vəd etmişdi. 

Gündüz saat 3-də Düpre ona son 
məlumatları gətirmiş “R-11” qrupunun 
nümayəndəsi ilə görüşdü. Onlar vədələşdilər 
ki, axşam, Di Perro ilə İndoneziya triadasının 
əlaqəçisinin görüşünün keçiriləcəyi otelin 
restoranında görüşsünlər.Onların əlaqəçiyə 
hətta yazıqları gəlirdi, biçarə bilmirdi 
ki,“Qara qılınclar”, təşkilatı darmadağın 
edilib, onun rəhbərləri isə həbsə alınıb. Və 
onun alacağı pulları artıq İndoneziyaya 
aparmaq lazım gəlməyəcəkdi, ümumiyyətlə, 
heç onun özü ora gedib çıxa bilməyəcəkdi. 
Lakin əlaqəçinin bilmədiyi şeylər mafiyaya 
yaxşı məlum idi. Mafiya agentləri qüsursuz 
işləyirdi. İndoneziyada başlanmış həbslər 
onların nəzərindən qaçmamışdı və əlaqəçinin 
taleyi artıq həll edilmişdi. 

Şarl başa düşürdü ki, “R-11” qrupunun 
nümayəndəsinə,əlaqəçinin təhlükəsizliyinin 
təmin edilməsi və bütün informasiyanın 
mafiya ilə mübarizə üzrə yerli ərazi 
orqanlarına verilməsi üçün yerli polislə 
əlaqəyə girməyi təklif etməklə öz üzərinə çox 

böyük məsuliyyət götürüb. Bircə yanlış 
addım kifayət idi ki, mafiya əlaqəçinin deyil, 
elə Covanni Di Perrinin də işini bitirsin. 
Buna isə yol vermək olmazdı. 

Onun missis Deyli ilə münasibətləri günü-
gündən daha yaxın olurdu. Birinci gün 
Düpre intim münasibətlərin davam 
etdirilməsinə çalışmağın ədəbsizlik olduğunu 
düşünüb divanda yatmaq qərarına gəldi. 
Lakin gecə Elenin özü onu çağırdı... 

Şarl saata baxanda özünü itirdi. Beşə 
işləyirdi. O isə Elenlə “Argentina” teatrının 
yanında saat dörddə görüşməli idi. Əlaqəçi 
ilə görüş uzandığından, o indi açıq-aşkar 
gecikirdi. Birinci rastına çıxan maşını 
saxlayıb və iki qat haqq vəd edib, özünü 
teatrın yanına çatdırdı. Ağ şalvar və mavi 
kofta geymiş Elen pillələr üstündə 
oturmuşdu. 

Düpre günahkar görkəmlə: 
— Günahkaram, — dedi. 
— Birinci və axırıncı dəfə olsun, — deyə 

missis Deyli gözlərini qıydı. 
— Baş üstə! — Düpre bunu ürəkdən dedi 

və bağışlana biləcəyini hiss edərək soruşdu: 
— Nahar eləmisən? 

Onlar artıq küçəni keçərək, Korso-Vittorio 
Emmanuele meydanına çıxmışdılar. 

— Yox hələ, səni gözləyirdim. Görüş baş 
tutdu? — Elen həyəcanla Düpreyə baxdı. 

— Onlar axşam oteldə görüşəcəklər, —
 Düpre qaşqabaqlı dedi. — Hələlik yeni bir 
şey öyrənə bilməmişik. Səndə nə xəbər? 

— Nyu-Yorkdan bildiriblər ki, Luici 
İndzerillonun göstərişi ilə öldürülüb. 

— Biz belə də düşünürdük. 
— Baş komissar tam məxfiliyə riayət 

olunmasını tələb edir. Hər halda informasiya 
sızması bizim şöbədədir. 

— Migel çatıb? 
— Hər şey qaydasındadır. O, gəlib 

çatdığını təsdiq edib.Şarl, sən son dərəcə 
ehtiyatlı olmalısan. 

— Çalışaram, — sonra söhbətin 
mövzusunu dəyişmək üçün soruşdu: —
 Harda nahar edək? 

— Mənə fərqi yoxdu, ancaq sakit yer olsa 
yaxşıdı. Burda adam çoxdu. 

Düpre öz qol saatına baxdı: 
— Mənim yarımca saat vaxtım var.. Sən 

özün bilirsən. 
— Deməli, görüşməyi qərara almısan? 

— Hə. Yerli polisin köməyi olmadan ötüşə 
bilməyəcəyik.“R-11” qrupu “İnterpol” 
vasitəsilə müstəntiq Kinniçi ilə əlaqəyə girib. 
O, mafiyaya qarşı cəsarətlə mübarizə aparan 
adam kimi tanınır. Qrupun üzvləri özləri 
əlaqəyə girə bilmirlər, lakin bizim 
görüşümüzü təşkil etməyə boyun olublar. 

— Harda? 
— Torloninin villasında. Məni 

gözləyəcəklər. Ora isə azı on dəqiqəlik yol var. 
— Deməli, tək nahar etməli olacağam, —

 missis Deyli kədərlə köksünü ötürdü. 
— Nə etmək olar. Bunun əvəzinə mən sənə 

zəngin yeməyi boyun oluram. Bu gün əlaqəçi 
ilə görüşəcəyim restoranda. Axşam saat 
səkkizdə. Danışdıq? 

— Yenə yubanacaqsan? — Elen Düprenin 
xoşuna gələn istehzalı ahənglə soruşdu. 

— Ölərəm yubanmaram. Mən bir saat 
qabaqcadan gəlib səni iri gül dəməti ilə 
gözləyəcəyəm, — Düpre gülümsəyib Eleni 
öpdü. 

— Gülsüz də gələ bilərsən. Təkcə sən 
bəsimsən! 

Düpre Torlininin villasına on iki dəqiqəyə 
çatdı. “Pejo”artıq hasarın yanında 



406 
 

dayanmışdı. Şarl yan-yörəsinə diqqətlə nəzər 
saldıqdan sonra tələsmədən maşına 
yaxınlaşdı. Maşının içində üç nəfər 
oturmuşdu: qabaqda iki gənc, çox güman 
cangüdənlər, arxada yaşlı kişi. Axırıncının 
müstəntiq olduğunu dəqiq müəyyən edən 
Düpre maşına tərəf əyildi.Və elə həmin 
dəqiqə də gözləri qarşısında tapança lüləsini 
gördü. “İtaliya üçün zəruri ehtiyat tədbiridi”, 
düşünən Düpre sakitcə dedi: 

— Cənab Kinniçi, mənim barəmdə sizə 
zəng etmişdilər. 

— Maşına əyləşin, — xeyli gənc səs əmr 
etdi və Şarl bu əmri dərhal yerinə yetirdi. 

Maşında o, tapança lüləsi əvəzinə 
müstəntiqin diqqətli və buz kimi soyuq 
baxışları ilə qarşılaşdı. Kinniçi, sanki, onun 
etirbara layiq olub-olmadığını yoxlayırdı. 
Maşın yerindən tərpəndi. 

— Siz “mavi mələklərdənsiniz”? 
— Bəli, — Şarl qısaca cavab verdi və daha 

heç nə demədi. 
Müstəntiq başını tərpətdi. 
— Sizdə hansısa təzə xəbər var? —

 soruşdu. — Görünür,çox mühüm məsələdir 

ki, — siz mənimlə görüşmək qərarına 
gəlmisiz. 

— Bəli, cənab Kinniçi. “Qara qılınclar” 
məsələsidir. Siz bu barədə eşitmisiz? 

— İndoneziya triadasını deyirsiz? 
Xəbərim var. Son zamanlar triadanın üzvləri 
bura və Amsterdama xeyli möhkəm “körpü” 
atıblar. Ancaq deyəsən bu günlər onlar böyük 
itki verib. Sizin xidmətinizdir? 

— Bizimdir, — Düpre təsdiq etdi. 
— Afərin! — müstəntiq bunu ürəkdən 

dedi. — Bizdə belə bir şey ehtiyac var. Çox 
ehtiyac var. 

— Elə buna görə də sizinlə danışmaq 
istəyirik. Biz triadanın Di Perrinin “ailəsi ilə 
əlaqə yaratmağa çalışan adamını aşkar 
etmişik. 

— Di Perri ilə? — müstəntiq canlanan 
kimi oldu. — Covanni mənim köhnə 
dostumdur. Vaxtilə onu məhkəməyə verə 
bildik, ancaq orada onu “sübutların kifayət 
qədər olmamasına” görə təmizə çıxardılar. 
Düşünürəm ki, bu dəfə o, canını qurtara 
bilməyəcək. 

Maşın hər yerə dönmədən böyük sürətlə 
Monte-Sakro rayonuna tərəf hərəkət edirdi. 

— Onlar harda görüşdülər? — Müstəntiq 
cibindən qeyd kitabçasını çıxardı, ancaq Şarl 
başını yırğaladı. Lazım deyil,hələlik lazım 
deyil. Biz onların arxasınca müşahidə təyin 
etmişik. Ancaq bizim Di Perrinin izinə 
düşdüyümüzü heç kəs bilməməlidir. Əldə 
olan məlumata görə Di Perri İndzerillonun 
göstərişi ilə hərəkət edir. Bu isə bildiyimiz 
kimi boş şey deyil. 

— İndzerillo, — deyə müstəntiq 
həyəcanlanmağa başladı, –mənim yerlimdir. 
Mən onların bütün ailəsini yaxşı tanıyıram. 
Axı mən özüm də siciliyalıyam. Biz çoxdandı 
ki, “xaç atasına” yollar arayırıq. Onu 
məhkəməyə cəlb etmək müşkül məsələdir. 
Heç bir dəlil-sübut yoxdur. Palermodakı 
evlərin divarlarına hörülən, şahidlər isə 
həmişəlik susublar. 

Düpre başını tərpətdi. 
— Bilirəm, — dedi. — Buna görə biz 

tələsmirik. Hər şeyi yaxşı-yaxşı düşünmək 
lazımdır. Ən başlıcası isə öyrənməliyik ki, 
narkotiklər haraya və hansı yollarla 
göndərilir. Bundan əlavə, bizim fikrimizcə, 
Covanni Di Perri əlaqəçini aradan götürmək 
istəyir. O artıq onlara gərək deyil. 

Düşünürəm ki, bir müddət İndoneziyadan 
mal gəlməyəcək. İndzerillo isə elə adam deyil 
ki, əbəs yerə pulundan keçsin. Deməli,əlaqəçi 
ölümə məhkumdur. O isə bizə çox lazımdır. 
Sağ ikən lazımdır. 

Müstəntiq xeyirxahlıqla gülümsündü: 
— Və siz bizim mafiya ilə mübarizə üzrə 

ərazi orqanlarının yurisdiksiyasını pozmaq 
istəmirsiniz. Mən sizi düzgünmü başa 
düşdüm? 

— Tamamilə, — Düpre də gülümsündü və 
əvvəlki gərginliyin tədricən azaldığını hiss 
etdi. — Biz Di Perrinin triadanın əlaqəçisi ilə 
söhbətini lent yazısını sizə verə bilərik. Və 
necə deyərlər, qəniməti qardaş malı kimi 
bölərik. Siz Di Perrini bizə verərsiz, bizsə 
əlaqəçini sizə verərik. Cəmi bir saatlığa. 

— Bəs onun dindirilməsində iştirak 
etməyə mənə icazə verərsiz? — müstəntiq 
işgüzarcasına maraqlandı. 

— İstisna qaydasında və bu şərtlə ki, siz 
protokol tərtib etməyəcəksiz. Bizim 
təhqiqatda iştirakımız hamı üçün gizli 
qalmalıdır. 

— Yaxşı. Hesab edin ki, biz razılığa 
gəlmişik. Bircə elə Di Perriyə görə mən sizə 

istənilən yaxşılığı etməyə hazıram.Hər halda 
mən bizim söhbətdən razı qaldım. Deyirsiz, 
Di Perrinin əlaqəsi ilə görüşü harda olacaq? 

NYU-YORK. İYİRMİ 
BEŞİNCİ GÜN 

Qarışqa yuvasına oxşayan bu nəhəng şəhərdə 
Qonsales ikinci gün idi ki, yaşayırdı. İkinci 
gün idi ki, ovsun kimi təkrar edirdi – 
Salduyende, Uilkott, Alameyda, Jun-tzı. 
Onlardan hansıdır satqın? Damianonu 
öldürməyi onlardan hansı kömək edib? Və 
cavab tapa bilmirdi. Bəzən gecələr sinəsi 
dözülməz ağrımağa başlayırdı. Anlamaq 
olmur bu nədir?Həbsxanada aldığı yaradır 
ağrıyan, ya Luicini xatırlayanda ürəyi sancır? 

Migel demək olar ki, heç kəslə danışmır. 
Onun şəhərdə olmasından yalnız baş 
komissarın xəbəri var. Qonsales aldığı 
sənəddə göstərilir ki, o, daşınmaz əmlak 
ticarəti ilə məşğul olan Manuel Rodrigesdir, 
Cənubi Amerikadan gələn kommersantdır. 
Birinci gün o, dözməyib şəhərə gəzməyə çıxdı. 
Günəş şüalarının qabağını kəsən nəhəng 
beton qutular güclü təsir bağışlamaqla yanaşı 
adama qüssə gətirirdi. 

Qonsalesin birdən ağlına gəldi ki, bu 
şəhər haqqında demək olar heç nə bilmir. O 
bir qədər gəzişmək qərarına gəldi. Kolumbiya 
universitetinin yanında taksidən düşdükdən 
sonra Qonsales ayaqla getdi. Linkoln adına 
ifaçılıq sənəti mərkəzinin Fordem 
universitetinin böyründən keçərək,Brodveyə 
çıxdı. İşıqlar gur yanır, bütün küçələrdə neon 
“yanğını” alovlanırdı. 

Migel xeyli yol getdi. O, işığa qərq olmuş 
mağazalara maraqla tamaşa edir, dünyanın 
ən ədəbli şəhərlərində təsadüf olunan əxlaqsız 
qadınların, kişilərin ona necə göz vurduğunu, 
polislərin gur insan selini necə qaşqabaqla 
seyr etdiyini sezirdi. Birdən heyifsiləndi ki, 
heç nə ala bilməyəcək.Ona görə yox ki, pulsuz 
idi, əksinə o, dollarla kifayət qədər təmin 
olunmuşdu. Sadəcə olaraq o, evə heç nə 
gətirə bilməzdi. Çünki hər hansı bir əşya da 
onun nə vaxt və harada olmasından xəbər 
verə bilərdi. Bu, “mələklərin” əsas 
qanunlarından biri idi və ona şərtsiz əməl 
olunurdu. 

Onun yolu üstündə möhtəşəm bir tikili 
peyda oldu. Kilsəyə oxşayırdı. Qonsales 
binanın memarlıq üslubuna maraqla tamaşa 

edirdi. O bilmirdi ki, bu, məşhur Qreys-çerç 
kilsəsidir. Onun üçün bu, Nyu-Yorkun – 
naməlum, bir az qorxulu, ancaq həmişə 
insanda həyəcan oyadan şəhərin yalnız bir 
hissəciyi, qəlpəsi idi. 

Müəyyən tərəddüddən sonra o, içəri 
girmək qərarına gəldi. Kilsə demək olar boş 
idi. Yalnız bir neçə qara libaslı adam onun 
yanından ötüb keçdi. Müqəddəslərin 
çöhrəsinə nəzər salan Qonsales birdən 
aydınca başa düşdü ki, Luici ona kimləri 
xatırladırdı. Luicinin ordları batmış, artıq 
uzunsov sifəti vardı. Müqəddəslərin sifəti 
kimi... 

Kilsədə nisbətən səssizlik idi və Migel bir 
neçə dəqiqəliyə oturub dincini almaq 
qərarına gəldi. Mehrabın önündə bir nəfər 
peyda oldu. Görünür, keşiş idi. O, ayaqlarını 
sürüyə-sürüyə Qonsalesə yaxınlaşdı. 

— Sizə nəsə lazımdı? — o, ingiliscə 
soruşdu. 

— Xeyr müqəddəs ata, elə-belə, 
birdəqiqəliyə gəlmişəm. — Migel sözləri 
mümkün qədər aydın tələffüz etməyə çalışdı. 

— Siz əcnəbisiz? — keşiş təsdiqedici 
ahənglə soruşdu. 

— Bəli, — Qonsales bir qədər ləng cavab 
verdi, — necə bəyəm? Danışığımdan hiss 
olunur? 

Keşiş gülümsündü: 
— Mən Oksfordu bitirmişəm və ingilis 

dilinin incəliklərinə yaxşı bələdəm. 
— İndi də ruhanisiz? — Migel 

təəccübləndi. 
— Bu sizə qəribə görünür? 
— Bəli, müqəddəs ata, — qeyri-adi 

görünür. 
Keşiş daha geniş gülümsündü: 
— İndiki həyatda qeyri-adi şeylər çoxdur. 

Mən elə bilirdim ki, insanlar daha heç nəyə 
təəccüblənmirlər. 

Qonsales ona maraqla baxdı. Arıq, 
qırışsız zahid sifəti, eyni bir zamanda həm 
şən, həm də qüssəli görünən, çuxura düşmüş 
iri gözlər, qabağa çıxmış miz xirtdəyin 
üzərində ensiz, nazik çənə və düzgün hətta 
yaraşıqlı sifət cizgiləri. Azı altmış yaşı var, 
Migel düşündü. 

— İnsanlar həmişə təəccüb edəcəklər, 
müqəddəs ata, –deyə o, etiraz etdi, —
 dünyada elə bunun hesabına dayanıb durub. 

— Gözəldi! Siz çox gözəl dediniz. Əlbəttə, 
əgər siz özünüz buna inanırsınızsa. 

— İnanmaqdan başqa əlac qalmır, 
müqəddəs ata, — deyə Migel gözlənilmədən 
gülümsündü. 

— Bəli, əlbəttə. Həmişə nəyəsə inanmaq 
lazımdır. Nəzakətsiz suala görə üzr istəyirəm, 
barı siz özünüz Allah-taalaya inanırsız? 

Qonsales fikrə getdi. O, qocanın xətrinə 
dəyməmək üçün lazımi sözlər axtarır və tapa 
bilmirdi. 

Keşiş onun sükutum düzgün yozaraq. 
— Deməli, inanmırsız, — dedi və köksünü 

ötürdü, — görürsüz, siz də inanmırsız. 
O, skamyada Migelin böyründə oturdu və 

əl yaylığını çıxarıb alnını sildi. “Altmış nədi, 
azı yetmiş yaşı var”, Migel düşündü və öz qol 
saatına baxdı. 

— Bəs siz özünüz inanırsız? — o, 
gözlənilmədən soruşdu. — Siz axı Oksfordda 
oxumusuz. Doğrudanmı inanırsız? 

— Bəli, — ruhani bunu yenilməz bir 
qətiyyətlə dedi. — Bəli, inanmıram. Onun 
gücünə, zəkasına, onun mərhəmətinə 
inanıram və ona pənah aparıram. 

— Bəs siz insan zəkasına inanırsınızmı? 

— İnsan zəkası... — keşiş susdu. — İnsan 
zəif məxluqdur.Öz düşüncələriylə də, öz ruhu 
ilə də. Ona təsəlli, Allah-taala sözü və bəlkə 
də, əfv gərəkdir. 

— Əfv... — Migel Luicini xatırladı, — əfv 
etmək, əfv olunmaq... Hər bir insan əfv 
olunmağa layiq deyil. Elələri var ki, yalnız 
zahirən insana oxşayırlar. Onları vəhşi, yırtıcı 
heyvanlar kimi məhv etmək gərəkdir. 

Keşiş kədərlə başını yırğaladı: 
— İnsan öz incikliklərini itaətkarlıqla 

daşımalıdır... 
— Və yanağını şillə altına qoymalıdır, —

 Migel cümləni özü yozduğu şəkildə bitirdi. —
 Xeyr, müqəddəs ata, Allah məhkəməsi çox 
vaxt günahkarı tapıb cəzalandıra bilmir. Bu 
barədə insan məhkəməsi daha etibarlıdır. 

— Demək sən Allahın hüquqlarını öz 
üzərinə götürmüsən?Demək sən özün həll 
edəcəksən ki, kim haqlıdır, kim nahaq? 

— Mən yox, tək mən yox, — Migel sözünə 
düzəliş verdi. –Əvvəl-axır, siz ki, dövlət 
orqanlarını, məhkəməni, polisi inkar 
etmirsiz. Baxın orada, girişdə mən iki polis 
nəfərini gördüm. İşdir, kilsəyə oğru girsə, siz 
ki, Allah məhkəməsini gözləməyəcəksiniz, 

polisləri köməyə çağıracaqsız. Onlar da 
oğrunu yaxalayıb məhkəməyə verəcəklər. 
Məhkəmə isə oğrunu cəzalandırıb 
həbsxanaya göndərəcək. Belə çıxır ki, siz 
özünüz də Allah mühakiməsinə bel bağlamır, 
öz işlərinizi insan məhkəməsinə tapşırırsız. 

Qoca kədərlə başını yırğaladı: 
— Oğru Allah mühakiməsindən qorxmur. 

Allah cəzası onu dəhşətə gətirmir. O öz 
yolundan azıb və onun Allah sözünə ehtiyacı 
var. Mən oğrunun kilsə əmlakını aparmasına 
mane olardım, ancaq onu zindana 
salmazdım. Yalnız Allahtaala həll edə bilər ki, 
kim günahkardır kim yox. — O, Migelin 
etiraz etmək istədiyini görüb, — dayanın —
 dedi, — mənə düzünü deyin, azmı olub ki, 
zinakarlığa görə mühakimə edənin özü 
zanakardır? — Yaxud azmı olub ki, hakim 
ləbbadəsini geymiş oğru başqa bir oğrunu 
mühakimə edib? Özünüz deyin öz əməl və 
niyyətləri etibarilə suçlu olan bu adamlar 
hansı haqla başqa suçluları mühakimə 
edirlər? Hansı ixtiyarlı? Və bu ixtiyarı onlara 
kim verib? 

— Müqəddəs ata, siz inqilabçısız, siz 
dövlət sistemini inkar edirsiz, — Qonsales 
təbəssümlə dedi. 

— Yox. Mən yalnız insan mühakiməsini 
inkar edirəm,çünki ancaq Allah-taala öz 
şəfqət və mərhəməti sayəsində müəyyən edə 
bilər ki, kimdir həqiqi günahkar. 

Müqəddəs ata, söyləyin, əgər sizin 
qardaşınızı öldürsələr və siz bunu kimin 
etdiyini bilsəniz, nə edərsiz? 

Keşiş ani sükutdan sonra dedi: 
— Mən artıq qisas almaram. Çünki o, şər 

əməl törədərkən bilmirdi ki, bununla öz 
ruhunu məhv edir. Əhdi-ətiqdə yazılıb ki, 
sevin öz düşmənlərinizi. Mən onu mühakimə 
edə bilməzdim. Bəlkə də, mən qəlbimdə onu 
bağışlamazdım, ancaq mühakimə etmək... 
yox, bunun üçün mən çox zəifəm. 

Migel fikirli-fikirli öz həmsöhbətinə baxdı. 
— Olarmı sizə bir sual verim? Mən bu 

sualı çoxlarına vermişəm, ancaq indiyəcən 
hələ heç kəsdən ağlabatan cavab ala 
bilməmişəm. 

Keşiş başını azacıq əydi. 

— Buyurun, — dedi. — Mən əmin deyiləm 
ki, hökmən ona cavab verə biləcəyəm, ancaq 
cəhd etmək olar. 

— Siz Xirosima və Noqasaki haqqında 
eşitmisiz? 

— Mən orada olmuşam, — keşiş astadan 
dedi. 

— Daha yaxşı. Onda cavab verin mənə, 
müqəddəs ata, bombalar bu şəhərə uçanda 
Allah-taala harda idi? Minlərlə günahsız 
insanın necə məhv olduğunu, qadınların, 
körpələrin yanıb külə döndüyünü görərkən, o 
nə üçün susurdu? 

Nə üçün o, bu ağlasığmaz cinayətin 
qarşısını almadı, qatilləri cəzalandırmadı? Nə 
üçün? 

Keşiş susurdu. Migel ona tərəf çönüb 
pıçıltı ilə soruşdu:– Sizdən soruşuram, o 
harda idi? Bəlkə, o, heç yerli-dibli yoxdu? 

Qoca başını qaldırıb öz kədərli gözləri ilə 
ona baxdı. Migel diksindi. 

Keşişin gözlərində yaş parıldayırdı. 
— Bağışlayın, mən çox kəskin danışdım. 
— Sən özün öz sualına cavab verdin. 

İnsan belə bir sınaqdan da keçməlidir. Min 

cür zülmün, əzab-əziyyətin içindən 
keçməlidir ki, daha yaxşı və təmiz olsun. 

— Oldu? 
— Xeyr! — Keşiş bunu ucadan dedi. —

 Olmadı! İnsan daha qorxunc silah növləri 
icad etdi, adamları məhv etmək üçün misli 
görünməmiş qüvvələri üzə çıxardı. Yapon 
şəhərləri onun üçün ibrət dərsi olmadı. İndi 
isə insan bütün dünyanı məhv etmək istəyir. 

— Allah-taala da buna yol verir? 
— Allah-taala insanı əfv edir. Ancaq o, 

daim onun əvəzinə qərar edə bilməz. İnsan 
özü özünə kömək etməlidir. Allah-taala bu 
işdə ona xeyir-dua verir, belə ki, həqiqətə 
aparan yol çətin və məşəqqətlidir. Və insan 
bəzi hallarda özüözünü xilas etməlidir. 

— Xilas edə biləcək? 
Keşiş başını yırğaladı. – Son zamanlar 

mənə elə gəlir ki, xilas edə bilməyəcək. Buna 
görə yalnız yaradanın mərhəmətinə ümid 
etmək qalır. 

Onlar bir müddət susdular. Sonra Migel 
ehtiyatla dedi: 

— Bizim mübahisəmiz bir qədər mücərrəd 
xarakter daşıyırdı. Əgər indi mən daha 
konkret bir fakt söyləmək istəyirəm. Bir neçə 

gün əvvəl mənim qardaşımı öldürdülər. Və 
mən bilirəm ki, onu kim öldürüb. Buradan 
çıxandan sonra mən qatili axtarmağa 
yollanacağam. Onu tapanda isə öldürəcəyəm. 
Məni öz kilsənizə mənsub adam hesab edin. 
Siz mənə nə məsləhət görərdiniz? 

— Mən elə də düşünürdüm, — keşiş 
dərindən köks ötürdü. — Nə məsləhət verə 
bilərəm? İsa peyğəmbəri insanlar çarmıxa 
çəkdilər. O isə onları əfv etdi. Mən bir ruhani 
kimi qan tökmək əleyhinəyəm, ancaq bir 
insan kimi... Sizin qardaşınız təqsirkar idi? 

— Xeyr, — Migel qətiyyətlə dedi. 
— Əsla? 
— Əsla! O, insanlara xeyir gətirirdi. 
— Xeyir... — qoca fikrə getdi. — Siz qatili 

bağışlamayacaqsız? 
— Heç vaxt! 
— Onda... onda onu axtarın və əgər 

tapsanız, deməli, Allah-taalanın istəyi belə 
imiş. Daha heç nə deyə bilmərəm. 

— Təşəkkür edirəm, müqəddəs ata, —
 Migel ayağa qalxdı. — Siz mənə çox kömək 
etdiniz. Mən sizin dinə və ideallarınıza 
hörmətlə yanaşıram. İnanın mənə. 

— Tanrı hər bir insanın qəlbində 
olmalıdır, — qoca köksünü ötürdü. — O 
olmayanda isə... Bütün qalan şeylər fanidir. 

Ertəsi gün bu söhbəti xatırlayan Qonsales 
yenə və yenə dörd familiyanı təkrar edirdi – 
Solduyunde, Uilkott, Alameyda və Jun-tzı. 
Bugünkü görüş Empayr-streyt Bildinq 
göydələnin yanında təyin olunmuşdu. Nyu-
York kütləvi kitabxanasının yanında taksidən 
düşən Qonsales yolun qalan hissəsini ayaqla 
getdi. Görüşəcəyi adam onu üzdən tanıyırdı, 
buna görə heç bir parol tələb olunmurdu. 

Qonsales binanın qarşısında ayaq saxladı 
və yoldan ötüb keçənləri diqqətlə gözdən 
keçirməyə başladı. O, görüşəcəyi adamı özü 
müəyyən etmək istəyirdi. Lakin bu ona 
müəssər olmadı. Gözləmədiyi bir məqamda 
hündürboy, ağsaçlı zənci onun yanında ayaq 
saxlayıb təmiz ispan dilində dedi: 

— Salam, Migel. Sizi görməyə şadam. 
Gəlin içəri keçək,Nyu-York bir az da 
yuxarıdan tamaşa edək. 

Onlar liftlə qalxarkən, Qonsales ona 
oğrun-oğrun göz qoyurdu. İri sifət cizgiləri, 
boy-buxun, pəhləvan cüssəsi. Gözəl çal 
saçları ona nəsə bir nəciblik, xüsusi yaraşıq 

verirdi. Təxminən qırx yaşı olardı. Bu bölgə 
üzrə baş komissarın şəxsən özü idi. 

Yuxarıya qalxıb şəhərə nəzər salan Migel 
öz heyranlığını gizlədə bilmədi, istər-istəməz 
təəccübləndi. Parlaq günəşin zərrin şüaları 
altında şəhər ovuc içindəki kimi apaydın 
görünürdü. Manhetten rayonu və Qudzin 
xüsusilə dəqiq nəzərə çarpırdı. Baş 
komissarın sualı onu şəhərin seyrində ayırdı. 

— Necə oldu ki, Luici Minelli öldürüldü? 
Qonsales əhvalatı müxtəsər ona danışdı. 
— Biz onun qatilini müəyyən etmişik. 

Alan Derşovits. Bu da onun fotoşəkilidir. 
Yaxşı-yaxşı baxın və yadınızda saxlayın. 
Onun siyahısında 2 və 3 saylı qurbanlar 
Düpre və sizsiniz. 

Fotoşəkildən arıq sifətli bir adam baxırdı. 
Gözlərində qara çeşmək vardı. Qonsales 
şəkili qaytardı. – Ölənəcən unutmaram! 

— Sizi ona italyanla sifariş veriblər. 
Məsələ ondadır ki,İndzerillo xəbər tutub ki, 
onun izinə düşmüsüz və sizi qabaqlamaq 
istəyir. Sizin hər birinizin başına otuz min 
dollar qiymət qoyulub. 

— Şəxsən mən öz başımı daha yüksək 
qiymətləndirirəm, — Qonsales zarafat etməyə 
özündə cəsarət tapdı. 

Düz eləyirsiz, – baş komissar27 soyuq 
səslə dedi. – Lakin sizi bunun üçün 
çağırmayıblar. Vaxt çox azdır. Biz təcili 
müəyyən etməliyik ki, dörd nəfərin hansı 
mafiya üçün işləyir.Onların dördünün də 
Mərkəzi Kəşfiyyat İdarəsinin nəfinə işləməsi 
məni təəccübləndirməzdi. Lakin onlardan 
hansı mafiyanın adamıdır? Budur əsas 
məsələ. Biz bunu müəyyən etməliyik. Özü də 
yubanmadan. MKİ-yə gəldikdə isə, unudun 
getsin. Bu bizim girdiyimiz kol deyil. Biz 
ərazi təhlükəsizlik orqanlarının işinə 
qarışmırıq. 

— Lakin narkotiklər. 
— Təkrar edirəm. Bu məsələ ilə başqaları 

məşğul olacaq.Bizim başlıca vəzifəmiz —
 bizim şöbədə kimin mafiya ilə əlaqəsi 
olduğunu müəyyən etməkdir. 

— Dördünü də yoxlamaq lazımdır? 
— Bəli. Lakin siz əsas məsələni bilmirsiz. 

Belqradda bizim əlaqəçimiz öldürüldükdən 
və Dubrovnikdə Düpre ölümdən güclə yaxa 
qurtardıqdan sonra biz bütün informasiyanı 

qapamaq qərarına gəldik. Bu o deməkdir ki, 
o dörd nəfərin heç biri küçəyə çıxmır, heç 
kəslə əlaqə saxlamır. Bununla belə 
informasiya sızması baş verdi. Derşovits tam 
dəqiq bilirdi ki, sizin qrup İndoneziyadadır. 
Sizin sənədlər üzrə əsl və saxta 
familiyalarınızı da bilirdi, hətta öyrənmişdi 
ki, siz İtaliyaya uçmalısınız. 

— Sənədlərin hazırlanmasında bu dörd 
nəfərdən savayı daha kimlər iştirak edir? 

— Daha heç kəs. Müəmma da elə 
bundadır. 

— Yəni heç kəs onların otağına gedib 
gəlmir? 

— Həmin otağa girməyə yalnız mənim, 
köməkçimin, “İnterpol” prezidenti Con 
Simpsonun və BMT baş katibinin müavini 
Urkvartın ixtiyarı var. Daha heç kəsin. 

— Deməli, bu dörd nəfərdən biridir... 
— Boş-boş danışmayın. 
— Mən cənab Simpsonu və ya Urkvartı 

nəzərdə tutmurdum. 
— Bəs kimi nəzərdə tuturdunuz? Məni? 
— Bəs sizin köməkçiniz? — deyə Migel 

təhlükəli sualdan yan ötdü. 

— Bu ola bilməz! O, lal-kardır. Elə 
buradaca da yaşayır və küçəyə nadir hallarda 
— siqaret, qəzet-jurnal almaq üçün çıxır. 

— Bəyəm o, daim burada yaşayır? 
— Hə, mən onu çoxdan tanıyıram. 

Kimsəsiz, yalqız bir qocadır. Ona heç nə 
lazım deyil. Bir də ki, əzizim Qonsales, bizi 
çox da naşı hesab etməyin. Biz onu da 
yoxlamışıq. Son üç həftədə o, binadan cəmi 
dörd dəfə çıxıb. Və o vaxt sizin İtaliyaya 
gedəcəyiniz hələ məlum deyildi. Nəzərə al ki, 
Luicini səfirliyin qabağında gözləyirdilər. 
Dəqiq bilirdilər ki,o, filan vaxt səfirliyə 
pasportunu qeyd etdirməyə gələcək. 

— Ola bilsin ki, Derşovitsin səfirlikdə öz 
adamı var. 

— Bu variant keçmir. Bunun belə 
Derşovits agentimizin familiyasını 
qabaqcadan öyrənə bilmişdi. Əks halda o, 
İndoneziyadan İtaliyaya yola düşən bütün 
turistləri bir-bir “dişinə vurub” yoxlamalı 
olardı. O isə dəqiq bilirdi ki, kim kimdir. Və 
bu barədə səfirliyə xəbər vermişdi. Orada da 
kimsə müəyyən məbləğə, əlbəttə ki, böyük 
pula ona demişdilər ki,Luici səfirliyə saat 
neçədə gələcək. Hər şey çox sadədir. 

— Deməli sizin köməkçiniz şübhə 
edilənlər sırasından çıxır, — Qonsales məyus 
halda dilləndi. — Bəs onda məlumatları 
mafiyaya kim ötürür? Lənət şeytana, əsl 
tapmacadır! 

— Və biz bu tapmacanı hökmən 
tapmalıyıq, — komissar nəciblik göstərərək 
“siz” əvəzinə “biz” dedi. — Özü də tez 
tapmalıyıq. 

— Mənim bu barədə öz planım var, ancaq 
onu... sözün qısası, onu həyata keçirmək 
üçün bir neçə nəfər lazımdı. 

— Nə plandı? 
— Bizim vaxtımız azdır. Ona görə risk 

etmək lazımdır.Onlara xəbər verərik ki, mən 
Nyu-Yorka gəlmişəm. Mənim dəqiq 
portretimi təsvir edərik. Onalara mənim 
dəqiq ünvanımı verin. Daha doğrusu, mən 
sizin adınıza şifrli məlumatı adi kanalla 
göndərəcəm və beləliklə teleqram onların 
əlinə keçəcək. Satqın əməkdaşlarımız dərhal 
başa düşəcək ki,mən əbəs yerə Nyu-Yorka 
gəlməmişəm. Deməli, onun izinə düşmüşəm. 
O, əsəbilik, təşviş keçirməyə başlayacaq. Və 
yenə məlumat verməyə çalışacaq ki, məni 
oradan götürsünlər. Siz... daha doğrusu, biz 

əlimizdən gələni etməliyik ki,bu dəfə o, 
qurtula bilməsin. Adamlar da bunun üçün 
mənə lazımdır. Biz bütün otaqları, bütün 
telefonları nəzarət altına götürəcəyik, giriş-
çıxış yollarını qapayacağıq. Hətta bayıra 
çıxarılan zibili də yoxlayacağıq, bir neçə gün 
pəncərələri yumağa icazə verməyəcəyik. 
Bütün rabitə kanallarını bağlayacağıq. Bir 
sözlə, onun ətrafında əsl blokada 
yaradacağıq.Belə bir vəziyyətdə o, gərginliyə 
dözməyib mütləq hansısa səhvə yol verəcək 
və ilişəcək. 

— Pis plan deyil, — komissar təqdir 
etdi. — Ancaq bir “əmsalı” var. Yenə 
informasiya sızması baş versə, onda 
necə?Məlum olsa ki, siz mehmanxanada 
yoxsunuz? 

— Mümkün deyil. Mən axı dedim ki, 
bütün yollar qapanacaq. 

— Mən mümkün olmayan variantları da 
nəzərə almağa öyrəşmişəm. Qonsales, gəlin 
belə edək. Hər ehtimala qarşı sizin 
mehmanxana otağınızda bizim agentimiz 
qalacaq, qonşu otaqda isə daha iki 
əməkdaşımızı yerləşdirəcəyik ki, sizin 
rolunuzu oynayan qorusunlar. 

Migel başını yırğaladı: 
— Siz düşünürsüz ki, o bu dəfə də bizə 

kələk gələ biləcək. 
— Hər halda mən belə bir variantı da 

istisna etmirəm. 

ROMA. İYİRMİ BEŞİNCİ 
GÜN 

Şarl sözünə əməl etdi: gül dəməti aldı. 
Doğrudur, çox böyük deyildi, ancaq bu da pis 
görünmürdü. Bayramsayağı şam yeməyi 
gözəl təşkil edilmişdi. Bərbərxanaya baş 
çəkməyə macal tapan missis Deyli öz gözəlliyi 
ilə göz qamaşdırırdı.Elen kişilərin ona 
zillənmiş baxışlarına məhəl qoymadan yeyir, 
kyanti çaxırı içir, yeniyetmə qız uşağı kimi 
şən-şən gülür və Düpre ilə zarafat edirdi. 

Öz “quru qanununu” pozmaq istəməyən 
Şarl çaxırın yalnız dadına baxmış və özü 
üçün “koka-kola” sifariş vermişdi.Şarl “R-11” 
qrupunun nümayəndəsini çoxdan sezmişdi, 
lakin hələlik o heç bir şərti işarə vermirdi, və 
Düpre təbii görünmək üçün özünü zorla 
gülüb zarafatlaşmağa məcbur edir, eyni 
zamanda missis Deylinin iradə gücünə 
heyran qalırdı. 

Onlardan beş metr aralıda Rokko Kinniçi 
əyləşmişdi, onun yanında pəhləvan cüssəli 
daha üç kişi oturmuşdu. Düpre əvvəl bir 
qədər əsəbiləşdi, onun fikrincə, Kinniçi öz 
kəlpeysərini gətirməyə də bilərdi. Lakin bir az 
soyuyandan sonra İtaliyada mafiya işləri üzrə 
müstəntiqin işinin bütün çətinliyini 
təsəvvürünə gətirərək fikirləşdi ki, Kinniçinin 
elə adicə küçəyə çaxmağa casarət etməsi əsl 
qəhrəmanlıqdı.Mafiya öz düşmənlərindən 
qəddarcasına qisas alırdı, Kinniçi isə 
mafiyanın ən barışmaz və təhlükəli rəqibi idi, 
neçə ildi ki, onları xüsusi canfəşanlıqla təqib 
və ifşa edirdi. 

Axşam saat 10-a işləmiş Düpre, nəhayət, 
xüsusi qrupun nümayəndəsinin ona işarə 
verdiyini sezdi. O, yerindən qalxdı, missis 
Deylidən üzr istəyib girişə tərəf tələsdi. 
Kinniçiyə də işarə verdi ki, yerində qalsın. 

O, tualetə endi və boş kabinələrin birinə 
girdi. Üç dəqiqədən sonra qapı arxasında 
addım səsləri eşidildi. Düpre kabinədən 
çıxdı. 

— Onlar burdadır. Görüşdülər, — o, asta 
bir səs eşitdi. 

— Hansı otaqda? 

— On dördüncü. Mikrofonlar stola 
bərkidilib. Götürün.Bir saatlıq kasetdi. —
 Düpre səsyazan mikro-maqnitofonu cibinə 
qoydu. 

— Cangüdənləri var? 
— Hə. İki nəfər qəbul otağında keşik çəkir. 
— Yarım saatdan sonra başlarsız. 
Sağollaşıb ayrıldılar. Düpre təzədən 

restorana qayıtdı. 
Missis Deylinin qarşısında yaşlı bir 

italyan kişi dayanmışdı və coşqunluqla ona 
öz heyranlığını izhar edirdi. Düpre sifətinə 
qorxunc bir ifadə verib onun üstünə yeridi. 
İtalyan hürküb əkilməyi məsləhət bildi. 

— Bu nə sifətdi?! Ayıb olsun, o cür gözəl 
kişinin bağrını yardın, — Elen onu cırnatdı. 
— Ancaq mən qorxmuram, rəqs etməyə 
gedirəm. 

— Sən də az aşın duzu deyilsən, — Düpre 
şiləri yoldan çıxarırsan. 

Kinniçi ona nəsə işarə elədi, ancaq Şarl 
etiraz əlaməti olaraq başını buladı, və 
astadan missis Deyliyə dedi: Yarım saatdan 
sonra! 

Düpre gərgin halda öz içində pusmuşdu. 
Baxışları ilə missis Deylini izləyərək, qeyri-

iradi olaraq bağırtı, güllə səslərini gözləyir, 
düşünürdü ki, indicə ümumi çaxnaşma düşə 
bilər. Ancaq dəqiqələr ötür və heç nə baş 
vermirdi.Düz qırx dörd dəqiqədən sonra zala 
“R-11” qrupunun nümayəndəsi daxil oldu və 
başını tərpədərək hər şeyin qaydasında 
olduğunu bildirdi. Şarl yerindən qalxıb rəqs 
edənlərə yaxınlaşdı. 

— Bağışlayın, biz getməliyik! — O bunu 
italyana deyərək,rəqibinin kefinə soğan 
doğraya bildiyi üçün yüngülcə bir sevinc 
duydu. 

Onlar restorandan çıxarkən, Şarl hiss 
olunmadan əlini cibinə saldı və maqnitofonu 
söndürürdü. Səsyazan cihaz işə düşən andan 
cəmi 47 dəqiqə ötmüşdü. 

— Nə olub? — missis Deyli təşvişlə 
soruşdu. 

— Hər şey qaydasındadır, — Şarl onu 
sakitləşdirdi. — Məni otaqda gözlə. 
Yubanmadan ora get. Öz kanalınla xəbər ver 
ki, “R-11” qrupu tapşırığı uğurla yerinə 
yetirdi. 

Elen Deyli otelin çıxış qapısına sarı 
yönəldi. Düpre baxışları ilə onu göstərdi və 
Kinniçinin kəlpeysərlərindən biri Elenin 

ardınca getdi. Necə deyərlər, ehtiyat igidin 
yaraşığıdı. Kinniçi Düpreyə yaxınlaşdı. 

— Onlar bizi gözləyir. On dördüncü 
otaqda. Sonra müstəntiq öz cangüdənlərin 
işarə etdi və Düpre ilə pilləkənlə yuxarıya 
qalxmağa başladı. Şarl “R-11” qrupu 
nümayəndəsinin oteldən çıxdığını sezməyə 
macal tapdı. Düpre onunla dörd dəfə görüşsə 
də, sifətinin cizgilərini yadında saxlaya 
bilməmişdi. Bu, həmin agentin xüsusi 
məharətinə — gözə çarpmamaq və yadda 
qalmamaq bacarığına dəlalət edirdi. 

Onlar yuxarıya qalxıb qapını döydülər. 
Qapı arxasından inilti səsi gəldi. Onlar qapını 
itələyib taybatay açanda Di Perrinin əl-qolları 
bağlanıb səliqəylə böyür-böyürə uzadılmış 
cangüdənlərini gördülər. Covanni Di Perrinin 
özü və triadanın əlaqəçisi ağızlarında tıxac, 
kresloya sarınmış vəziyyətdə oturmuşdular. 

Düpre “R-11” qrupunun iş ”üslubu” və 
bacarığı ilə birinci dəfəydi rastlaşırdı və indi 
o, heyranlıqla bərabər qibtə hissi də duyurdu. 
“Bax, məharət buna deyərlər. Heç cınqırları 
da çıxmadı, görəsən, bunu necə edə bildilər?” 
– deyə istər-istəməz düşündü. Yəqin belə 
fikir Kinniçinin də beynindən 

keçdi.Müstəntiq stola yaxınlaşdı, onun 
adamları isə Di Perrinin cangüdənlərinə 
keşik çəkmək üçün qəbul otağında qaldılar. 

— Afərin! — Kinniçi dedi. — Tərifə layiq 
işdi. 

— Sonra əyilib tıxacı Di Perinin ağzından 
çıxardı. 

— Salam, Covanni, — mülayim səslə 
dedi. — Bu nə işdi başına gəlib? Sənin kimi 
hörmətli adamın əl-qolunu bağlamaq!Buna 
dözmək olmaz, Covanni. Sən o quldurları 
məhkəməyə verməlisən. 

Mafizi qan çəkmiş gözləriylə müstəntiqi 
izləyərək susurdu. 

Düpre triadanın əlaqəçisini gözdən 
keçirdi. Görünür, biçarənin gücü çox, ağlı az 
imiş. Onun partlaq-partlaq olmuş sifəti də 
bundan xəbər verirdi. Müqavimət göstərmək 
istəmiş və bu kökə düşmüşdü. Şarl onun 
huşunu itirsə də sağ olduğunu gördükdən 
sonra Di Perri yaxınlaşdı. 

Kinniçi kresloda yerini rahatladı. Şarl 
stulda əyləşdi. 

— Hə, Covanni, görürəm ki, işin şuluqdur. 
Səni otaqda əlaqəçi bir yerdə tutublar. 

Narkotik göndərirmişsən. Bu dəfə sudan 
quru çıxa bilməyəcəksən. 

— Rokko, qurtar! — Di Perri hikkəylə 
dedi. — Sən hələ udmamısan. Mən hələ sənin 
dəfnində doyunca güləcəyəm. 

— Gülərsən, — müstəntiq ciddi səslə 
dedi, — Allah qoysa,həbsxana —
 kamerasında qəşş edənəcən gülərsən. Bunun 
üçün sənin vaxtın çox olacaq, Covanni! 
Mənçalışacağam ki,sən uzun illər oradan çıxa 
bilməyəsən. 

— Sizin heç bir sübutunuz yoxdur, — Di 
Perri nifrətlə xırıldadı. 

— Şarl öz maqnitofonunu xatırlayıb stola 
yaxınlaşdı. Əlini stolun altına sürüb birdən-
birə iki mikrofon çıxardı. Di Perri bunu 
görüb pis-pis söydü. 

Düpre cibindən maqnitafonu çıxardı, 
lenti bir qədər fırlatdı və düyməni basdı. Di 
Perrinin səsi eşidildi: 

— Sizin heç bir sübutunuz yoxdur. 
— İndi var, — Kinniçi ucadan dedi. — Hə, 

Covanni danışacaqsan, ya yox? 
Di Perri yenə pis-pis söyüb hədələdi. 
Şarl onun sözlərinə məhəl qoymadan lenti 

yenə geriyə fırlatdı, lap əvvələ qoydu. Və 

maqnitofonu işə saldı. Di Perrinin səsi 
eşidildi. Ona əlaqəçi cavab verirdi. Söhbət 
italyan dilində gedirdi. Əlaqəçinin 
danışığında müəyyən aksent hiss edilsə də, 
görünür o, bu dili pis bilmirdi. 

Di Perri – Gəlin, gəlin, biz sizi çoxdan 
gözləyirik. 

Əlaqəçi – Bir az gecikdim. Xahiş edirəm 
bağışlayasız... 

Di Perri – Eyib etməz. Ancaq düzü, 
narahat olmağa başlamışdım. 

Əlaqəçi – Nə danışırsız, cənab Di Perri... 
Sizin bu gözəl ölkənizdə mənə nola bilər ki? 
Ancaq avtomobil qəzası, o da yüngülcə. 

Di Perri – Əla, əla! Siz yükü danışdığımız 
miqdarda gətirmisiz? 

Əlaqəçi – Əlbəttə. Yüz əlli kiloqram. 
Bizim malın reklama ehtiyacı yoxdur. 

Di Perri – Təmizlənmiş maldı? 
Əlaqəçi – Xeyr, axı siz özünüz yalnız 

xammal istəmişdiz.Bir də ki, bu məsələdə 
müəyyən çətinliklər var, mütəxəssir çatışmır. 

Maqnitofondan Di Perrinin gülüş səsi 
gəlir. 

Di Perri – Mütəxəssis həmişə çatışmır. 
Bizdə belədi. Ancaq nə etmək olar. 



436 
 

Düşünürəm ki, indən belə işi sahmana sala 
biləcəyik və bu barədə daha çətinliyimiz 
olmayacaq. 

“O bilir ki, triada dağıdılıb, – Düpre 
fikirləşdi. – Demək əlaqəçinin işi bitib”. 

Əlaqəçi – Nə üçün “indən belə?” 
Di Perri – Yəni işlərimizi 

genişləndirəndən sonra. 
Əlaqəçi – Yaşayarıq, baxarıq. Bu məsələ 

ikimizdən asılı deyil. Mənim vəzifəm yalnız 
malı vermək və pulu almaqdır. 

Di Perri – Həmişəki kimi dollar şəklində? 
Əlaqəçi – Üzr istəyirəm, cənab Di Perri, 

ancaq lirə bizim ölkədə konvertə edilmir. 
Di Perri – elə bizim ölkədə də. Yaxşı, siz 

malı hara gətirmisiz? 
Əlaqəçi – Maddalena adasına. ”Hərbi 

avadanlıq” adı ilə hərbi bazaya. İstəsəniz, lap 
sabah götürə bilərsiz. 

Di Perri – Maddalena adasına? Asiya 
hiyləgərliyinə həmişə təəccüb qalmışam, artıq 
üçüncü dəfədi ki, ora gətirirsiz. 

Əlaqəçi – Mən təfsilatını bilmirəm. Mənə 
yalnız bu gün dedilər ki, mal ordadır. 

Di Perri – Mən həmişə ha... 

Düpre maqnitafonu söndürdü. Kinniçi Di 
Perri maqnitofonu söndürdü. Kinniçi Di 
Perriyə baxdı. 

— Hə, cənab Di Perri, indi nə deyə 
bilərsiz? 

— Heç nə. Mənim vəkilimi çağırın. Özü də 
əl-qolumu açın. Mən vəkilimi tələb edirəm. 
Onsuz mən bir kəlmə də kəsməyəcəm. 

— Bu dəqiqə çağıraram, — Kinniçi qəzəblə 
vəd edib yataq otağına yönəldi. Düpre də ora 
getdi. 

— Maddalena harda yerləşir? — Şarl 
soruşdu. 

— Sordiniya yaxınlığında. Orada 
amerkalıların hərbi bazası yerləşir. Mən 
həmişə şübhələnmişəm ki, orada nəsə 
natəmiz işlər görülür. Ancaq biz heç nə sübut 
edə bilmirdik. İndi isə əlimizdə sübutlar var. 

— Siz bunu nəzərdə tutursuz? — Şarl 
maqnitofonu göstərdi. 

— Hə. Necə ki? 
— Bu sübut deyil. Mən bu lenti sizə verə 

bilmərəm. Bizim iştirakımız, adımız bu işdə 
hallanmamalıdır. 

Müstəntiq əsəbiləşdi. 
— Bəs onda mən nə etməliyəm? 

— Xəbər verməlisiniz ki, triadanın 
əlaqəçisi narkotika yükünün olduğu yeri —
 Maddalena adasını göstərib. Qoy özləri həll 
etsinlər ki, ona inanmaq olar, ya yox. 

— O, danışmaqdan imtina etsə, necə? 
— İmtina etməz, — Düpre onu 

sakitləşdirdi. — Mən ona İndoneziya ilə bağlı 
bir neçə “xoş” xəbəri çatdıracam, həm də izah 
edəcəyəm ki, onun Di Perri ilə söhbəti əslində 
nəylə qurtarmalı idi. Düşünürəm ki, bundan 
sonra o, susmaq istəməyəcək. 

— Bəlkə də siz haqlısız — müstəntiq 
razılaşdı. — Hər halda, bizə kəsərli dəlillər 
lazımdır ki, Maddalena adasındakı Amerika 
hərbi bazasında narkotiklərin daşınması üzrə 
yükbaşaltma məntəqəsi yerləşir. Həm də 
sübut etmək lazımdır ki, narkotikləri ölkədən 
ölkəyə “hərbi avadanlıq” adı altında daşıyan 
ABŞ hərbi təyyarələrindən istifadə olunur. 
Vəziyyət isə özünüz bilirsiz ki, necədir. Elə 
hökumətdə də sabitlik yoxdur. Müxalifət 
tələb edə bilər ki... 

— Bunun bizə dəxli yoxdu, — Düpre onun 
sözünü kəsdi. –Sizin daxili işlərinizə 
qarışmağa bizim ixtiyarımız yoxdur. 

— Başa düşürəm, — Kinniçi qapını 
göstərdi. — Əlaqəçini yaxşı-yaxşı dindirmək 
lazımdır. 

Onlar Di Perri və əlaqəçinin oturduğu 
otağa qayıtdılar.Əlaqəçinin huşu özünə 
qayıtmışdı, ancaq hələ ağlı başında deyildi. 
Düpre hər ikisinin əl-qolunu açdı, içməyə 
soyuq su verdi. Di Perri stəkandakı suyu yerə 
əndərli. Əlaqəçi içdi. 

— Cənablar, bizi irəlidə uzun bir gecə 
gözləyir. — Düpre bunu deyib öz qol saatına 
baxdı. — Gəlin söhbətimizə başlayaq. Cənab 
Di Perri, sizdən xahiş edərdim ki, o biri 
otaqda gözləyəsiniz. 

Kinniçi öz cangüdənlərindən birini çağırıb 
göstəriş verdi ki, Di Perrini yataq otağını 
aparsın və gözünü ondan çəkməsin. Özü isə 
stulu götürüb, yerini rahatladı və Düprenin 
dindirməsinə qulaq asmağa hazırlaşdı. 

Əlaqəçini triadanın dağıdılmasına 
inandırmaq üçün Şarl çox da əziyyət 
çəkmədi. Düprenin hətta triada şurasının 
üzvlərinin adlarını da bildiyini görən əlaqəçi 
o qədər sarsıldı ki,özü danışmaq qərarına 
gəldi. O, narkotiklərin Maddalenə adasına 
gətirildiyini təsdiq etdikdən sonra, 

İndoneziyadan malın necə gətirildiyini 
danışdı. Kinniçinin düşündüyü kimi narkotik 
dəstələrini Amerika hərbi təyyarələri “hərbi 
avadanlıq” adı ilə daşıyırdılar. Bundan əlavə, 
bu reyslər Mərkəzi Kəşfiyyat İdarəsinin 
xüsusi himayəsi altında həyata keçirilirdi. 
Hər halda əlaqəçi bunu öz qulağı ilə 
eşitmişdi. 

Düpre soruşdu ki, Fogelveydin qrupu 
haqqında məlumatı konkret olaraq kim ona 
verib. Əlaqəçi Di Perrinin adını çəkdi. 
Bundan əlavə, əlaqəçi cənab Muninin belə bir 
ifadəsini təsdiq etdi ki, narkotiklərin 
İtaliyaya gətirilməsi və Di Perrinin vasitəsilə 
İndzerilloya satılması prosesi digər 
“ailələrdən” gizli həyata keçirilirmiş. 

İki saat sürən söhbətdən sonra Düpre 
başa düşdü ki, əlaqəçidən bundan artıq söz 
almaq mümkün olmayacaq, çünki bildiyi 
budur. O, triadanın əlaqəçisini yataq otağına 
göndərib Di Perrini çağırtdırdı. Düpreni 
yalnız bir sual maraqlandırırdı – Fogelveydin 
qrupu haqqında məlumatı Di Perriyə kim 
verib? Di Perri təkəbbürlə susurdu. Bunun 
xainin ifşasına aparan yeganə tel olduğunu 
anlayan Düpre mafiozinin dilini açmaq üçün 

dəridən-qabıqdan çıxsa da, o, inadla 
susurdu. Nəhayət, Düpre dözməyib birbaşa 
İndzerillo haqqındasoruşdu. Di Perrinin öz 
qorxusunu gizləyə bilməyib necə diksindiyini 
görən Düpre başa düşdü ki, Mərkəzdən 
məlumatları mafiyanın “xaç atası” Salvatoru 
İndzerilo şəxsən özü alır. Və aydın məsələdir 
ki, bu sirri heç kəslə bölüşmək fikrində deyil. 

Suallara cavab verməkdən qəti boyun 
qaçıran Di Perri bildirdi ki, vəkilsiz o, ağzını 
açmayacaq. Şarl təkid etmədi.O başa 
düşürdü ki, onun qarşısında ağlasığmaz 
dərəcədə çətin vəzifə durur – İndzerillonun 
özünə yol tapmaq və onun vasitəsilə xainin 
kimliyini öyrənmək! Bu vəzifənin 
mümkünsüzlüyü göz qabağında idi və Şarl 
qəfildən öz acizliyini hiss edərək bədbinləşən 
kimi oldu. Qüdrətli Siciliya mafiyasının “xaç 
atasına” bütün “İnterpol”un gücü çatmazdı. 
Hətta xüsusi “R-11” qrupu da bu adama qarşı 
mübarizədə aciz idi.Məyus olan Düpre 
dindirməni bitirdi. 

O, müstəntiqlə vidalaşıb otelə qayıtmaq 
istəyirdi ki, Kinniçinin cagüdənlərindən biri 
Hövlnak otağa girdi. Şarl onu dərhal tanıdı. 

Eleni yola salan adam. Düprenin birdən 
yadına düşdü ui, Elenə zəng etməyib. 

— Nə olub? — təşvişlə soruşdu. 
— Sizin madamı oğurladılar! — cangüdən 

nəfəsi təngiyətəngiyə dedi. — Otelin yanında 
gözümün qabağında oğurladılar, məni vurub 
yıxdılar, huşumu itirdim. Daha heç nə 
yadımda deyil. 

— Saat neçəydi? 
— On birin yarısı. 
— İndi isə üçün yarısıdı!.. 
Düpre bunu deyə-deyə sıçrayıb ayağa 

qalxdı. 
Əlini tapançaya atıb: 
— Ona bir şey olsa, — Di Perriyə 

müraciətlə dedi, — hamınızı qıracağam! 
Di Perri çiyinlərini çəkib pis-pis irişdi. 
— Əyləşin, əyləşin, — Kinniçi əlini Şarlın 

çiyninə qoydu. — Əgər onu öldürmək 
istəsəydilər, oğurlamazdılar. Narahat 
olmayın, mən bu adamların xasiyyətinə yaxşı 
bələdəm. İndi onlar hansısa tələbi irəli 
sürəcəklər. Hələ ki, onu heç bir təhlükə 
hədələmir. 

Şarl qəzəb içində yumruqlarını sıxdı. O, 
çox pis vəziyyətdə qalmışdı. Onu buraxdığını, 

bu cür adi variantı nəzərə almadığını özünə 
bağışlaya bilmirdi. O, telefona tərəf getdi.“R-
11” qrupunun əlaqəçisinin nömrəsini yığdı. 
Cavab verən olmadı. O daha bir cəhddən 
sonra dəstəyi elə çırpdı ki, telefon aparatı 
cingildədi. 

Kinniçi aparatı özünə sarı çəkdi və 
nömrəni yığıb polis şöbəsi ilə danışmağa 
başladı. 

— Danışan Rokko Kinniçidi. Kiminlə 
danışıram? Məlumatı yazın. Dörd saat 
bundan əvvəl Trastever rayonundan qadın 
oğurlanıb. Boyu 165-170 santimetrdir, 
təxminən otuş yaşı var, saçları sarıdır. 
Familiyası nədir? — o, Düpredən soruşdu. 

— Missis Bouker, — bunu deyən Düpre 
xatırladı ki, hazırda onun familiyası da 
mister Boukerdir. 

— Missis Bouker, — müstəntiq dəstəyə 
dedi. — Bəli, təcili. — O dəstəyi yerinə 
qoydu. — Özünüzü üzməyin! Vaxt var –onlar 
hələ ki, öz tələblərini irəli sürməyiblər. Baxaq 
görək nə istəyəcəklər. Sizə məsləhətim budur 
ki, yubanmadan otelə, öz otağınıza gedəsiniz. 
Yəqin ki, sizə zəng edəcəklər.Mənim 
adamlarımdan birini özünüzlə götürün. 

Yarım saatdan sonra özüm də gələcəyəm. —
 Sonra öz adamlarına müraciətlə dedi: —
 Göstəriş verin ki, mister Boukerin telefonu 
nəzarətə götürülsün. 

Şarl Düprenin xəstə xəyalında Elen 
Deylinin gözlərində bir-birindən dəhşətli 
səhnələr canlanırdı. O, hiss edirdi ki,ağlı 
başından çıxır. 

NYU-YORK. İYİRMİ 
ALTINCI GÜN 

Axşam düşəndən sonra Qonsales şifrli 
məlumatı göndərib, silahını yoxladı və 
səbirsizliklə gözləməyə başladı ki, komissar 
onun “ekiz tayını” nə vaxt göndərəcək. Onun 
rolunu oynamalı olan adam bu otaqda 
qalmalı idi. Qonsalesin özü isə “Asiya 
bölgəsi” şöbəsinə yaxın bir yerdə məskən 
salmalı idi ki, həlledici məqamda özünü 
hadisə yerinə çatdıra bilsin. Komissar onun 
sərəncamına səkkiz nəfər verəcəyini vəd 
etmişdi. Migel bütün variantları nəzərə 
almalı idi.Cüzi səhv onun məhvinə səbəb ola 
bilərdi. 

O, pəncərədən boylandı. Aşağıda uşaqlar 
oynayırdı, onların cingiltili, şən səsləri 
eşidilirdi. Migelin qaldığı “Karter”oteli Nyu-
Yorkun mərkəzində, qırx üçüncü güçədə 
yerləşirdi. 

Qapı döyüldü. Qonsales dərhal təşvişə 
düşdü. Tapançanı sağ əlinə aldı, üstünü 
qəzetlə örtdü və ucadan dedi. 

— Buyurun! 
Qapını ehtiyatla araladılar. 
— Dörd üçə çevik, — xeyli gənc səs qapı 

arxasından ucadan dedi. 
Bu parol idi. Lakin Qonsales silahı 

gizlətmədi. Ucadan əmr etdi: 
— Otağa girin və qapını örtün! 
Astanada təxminən iyirmi yaşlarında olan 

ucaboy və qamətli bir oğlan dayanmışdı. 
Sıxıldığı hiss olunurdu. O, qapını örtüb açarı 
bir neçə dəfə burdu. 

— Əyləş, — Migel tapançanı qəzetin 
altından çıxardı və əlinin hərəkətiylə gəncə 
kresloda oturmağı təklif etdi. Diqqətlə onu 
süzdü. Gözəl uşaqdır, fikirləşdi. Sonra 
düşündü ki, ona “uşaq” deyir, bəyəm özü 
yekə kişidi? Axı onun heç iyirmi beş yaşı da 

yoxdu, ancaq baxsan, qırx yaş da vermək 
olar. 

— Necə yaşın var? — deyə o, 
gözlənilmədən soruşdu. 

— On doqquz, — oğlan təəccüblə dedi. 
— Təzə işləyirsən? 
— Bəli, stajçıyam, — oğlan həvəslə təsdiq 

etdi. — Komissar dedi ki, məni göndərməzdi, 
ancaq mən sizə çox oxşayıram. 

Yalnız indi Migel təəccüblə baxıb gördü 
ki, oğlan həqiqətən də ona oxşayır. Qaragöz, 
qarasaç, ancaq daha qamətli. 

— Olmaya “mavi mələklərin” bütün 
məktəblərini axtarıb səni tapıblar? —
 Qonsales təbəssümlə soruşdu. 

— Yəqin, — oğlan da gülümsündü. 
— Adın nədi? 
— Roberto. Roberto Kordenas. 
— Bilirsən nə üçün burdasan? 
— Bilmirəm. Mənə hər şeyi izah ediblər. 

Siz gedən kimi bu barədə “İnterpolun” 
agentlərinə məlumat verəcəyəm.Onların ikisi 
qonşu otaqdadır. Onlar burada cihazlar 
qoyacaqlar ki, otaqda baş verənləri eşidə 
bilsinlər. Komissar dedi ki, bu uzun 
sürməyəcək. Bir-iki gün, ən çoxu üç gün. 

— Dəxli yoxdu, sən son dərəcə ehtiyatlı 
olmalısan. Otaqdan çıxma. Silahın var? 

— Əlbəttə, — oğlan sevincək cibindən son 
buraxılmış “kolt”u çıxardı. 

Qonsales əli avtomatik öz silahına sarı 
dartıldı və oğlan özünə gəlməyə macal 
tapmamış, Migelin tapançası onun üzünə 
tuşlandı. 

— Nə edirsiz? — Kardenas qorxmuş halda 
dilləndi. 

— Tapançanı gizlət, — Qonsales 
qaşqabaqla dedi. — Vərdişdi. Xoşlamıram 
həmsöhbətimin əlində tapança olsun. Sənə 
məsləhətim budur ki, sən də buna imkan 
verməyəsən –onda qocalana qədər yaşaya 
bilərsən. 

Oğlan Qonsalesin hərəkətlərini izləyərək, 
tapançansını gizlətdi. 

— Aydındı, — dedi. Oğlanın gözlərində 
pərəstiş hissini oxuyan Qonsalesin nədənsə 
özünə acığı tutdu. “Buna bax hələ, 
superagent olub mənimçün”, — özü 
haqqında istehzayla düşündü. Dedi: 

— Mən burdan çıxan kimi qapını bağla və 
qonşu otağa zəng elə. Mən aşağıdan sənə 
zəng edəcəyəm, dəstəyi qaldırıb təsdiq 

edərsən ki, agentlər artıq sənin otağındadır. 
Onda mən rahat gedərəm. Mən soruşacağam 
— bu, mağazadır və əgər hər şey qaydasında 
olsa cavab verərsən ki, xeyr, bura 
mehmanxanadır. Əgər mən liftlə aşağı 
düşənəcən nəsə baş versə, deyərsən — xeyr, 
siz ora düşməmisiz? Aydındı? 

— Aydındı, — oğlan gülümsündü. — Lap 
kinodakı kimidi. 

— Bizim həyatımız kinodakından da 
maraqlıdır, — Qonsales vəd etdi, — və 
ordakından qorxuludur. 

Onlar bir-birlərinin əlini möhkəm 
sıxdılar. Qonsales otaqdan çıxdı. Qapı 
arxasınca şaqqıltı ilə bağlandı. O, aşağıya 
düşüb telefon nömrəsini yığdı. Dəstəyi 
Roberto qaldırdı.Migelin sualına, şən səslə: 

— Xeyr, bura mehmanxanadı, — cavabını 
verdi. Migel məmnun halda dəstəyi yerinə 
qoydu. Taksi tutub, əvvəlcə İst-Riverə, BMT-
nin binasının yanına sürdürdü. Daha bir saat 
sonra isə o “mavi mələklərin” mərkəzində idi. 

Tam məxfidir 
“V” literi 

ASİYA BÖLGƏSİNİN BAŞ 
KOMİSSARINA “S-41”REGİONAL 
QRUPUNDAN 

Göndərilmiş narkotiklər yükü məhv 
edilib. Kap-Aityen yaxınlığındakı baza 
aradan götürülüb. Atışma zamanı bandanın 
dörd üzvü öldürülüb. Bizim tərəfimizdən itki 
yoxdur. 

“S-41” 
Tam məxfidir 
“V” literi 
ASİYA BÖLGƏSİNİN BAŞ 

KOMİSSARINA “S-37”REGİONAL 
QRUPUNDAN 

Sizin göstərdiyiniz obyektin həqiqətən də 
narkotik maddələr və kokainin satışında əli 
var. Qoyulmuş kinokameralar vasitəsilə onun 
cinayətləri lentə alınıb. İş verilib. 

“S-37” 
REYTER AGENTLİYİNİN MƏLUMATI 
Reyter agentliyi müxbirinin Monrealdan 

verdiyi xəbərə görə narkotiklərlə mübarizə 
üzrə yerli polis şöbəsinin rəisi 14 il 
müddətinə azadlıqdan məhrum edilmişdir. 
İstintaqın gedişində məlum olmuşdur ki, o, 
müsadirə edilən tiryək və kokainin bir 

hissəsini gizlədərək, narkotik alverçilərinə 
satırmış. 

Tam məxfidir 
“V” literi 
ASİYA BÖLGƏSİNİN BAŞ 

KOMİSSARINA “S-33”REGİONAL 
QRUPUNDAN 

General Arturo Duraso narkotiklərin 
daşınmasına başçılıq edirmiş. 
Nümayəndələrin ölkə prezidenti ilə 
görüşündən sonra Duraso ölkə ərazisini 
tələsik tərk etmişdir ki, bu da Prezident 
Aparatında informasiya sızması barəsində 
müəyyən qənaətə gəlməyə imkan verir. 
Durasonun axtarışı ilə bağlı olaraq iş 
“İnterpolun” sərəncamına verilmişdir. 
Durasonun əlaqələri aydınlaşdırılır. Onun 
on dörd ortağı həbs edilmişdir. Hesab edirik 
ki, əməliyyatın sonrakı həlli və başa 
çatlırılması ərazi təhlükəsizlik orqanlarının 
öhdəsinə verilməlidir. 

“S-33” 
“Novoye vremya” jurnalı № 13, 
23 mart 1984-cü il 
Uzun illər Meksika paytaxtının polis rəisi 

işləmiş genaral Arturo Durasonu hazırda 

“İnterpol” axtarır. Onun müavininin bu 
yaxınlarda çapdan çıxan kitabında, onun 
varlanmaq üçün öz xidməti vəzifəsində necə 
sui-istifadə etməsi barəsində ətraflı 
danışılır. Narkotik alverindən, 
fahişəxanalardan,qaçaqmalçılıqdan aldığı 
qazanc sayəsində o, ölkənin ən zəngin 
adamlarından birinə çevrilmişdir. Onun 
var-dövləti 600milyon dollar təşkil edir. 
Durasonun Mexikonun yaxınlığındakı 
mülkündə vertolyot meydançası, ippodrom, 
kazino vardır. 

ROMA. İYİRMİ ALTINCI 
GÜN 

Düpre özünə yer tapa bilmirdi. Otelə 
qayıdandan sonra telefonun yanında dinc 
oturmağa hövsələsi çatmırdı; tez-tez sıçrayıb 
qalxır və otaqda var-gəl edirdi. Əsəbləri tarım 
çəkilmişdi. Səhər saat altıda Kinniçi zəng 
vurdu. Çentoçelle rayonunda qadın meyiti 
tapılmışdı. Şarl təcili ora getmək istədi, 
ancaq müstəntiq icazə vermədi. Bir saatdan 
sonra o, xəbər göndərdi ki, bu, qoca arvad 
meyitidir. 

Səhər saat doqquza qədər Düpre gözlərini 
yummadı Portyenin yanında oturmuş 
Kinniçinin cangüdəni üç dəfə yuxarıya qalxdı 
öyrənsin ki, təzə nə xəbər var. Axtarışlar bir 
səmərə verməmişdi. Saat 10-a işləyəndə Şarl 
aşağı endi və gördü ki, Kinniçinin 
mühafizəçisi kresloda mürgü döyür. O,yenə 
yuxarı qalxıb paltarını soyunmadan 
üzüqoylu çarpayıya uzandı. Təşviş və 
həyəcandan gözlərinə yuxu getmirdi. 

Xəyalında bir-birindən dəhşətli 
mənzərələr canlanırdı.Sevdiyi qadın 
quldurların cənginə keçmişdi. O bu barədə 
düşünməməyə çalışırdı, ancaq səyləri əbəs 
idi, Elenin taleyi üçün duyduğu təşviş bütün 
qalan hiss və düşüncələri kölgədə qoymuşdu. 
Handan-hana o, qorxunc fikir və xəyallardan 
üzülərək, daha çox qarabasmaya oxşayan 
ağır yuxuya getdi. 

Şarl hələ yuxuda ikən, kiminsə onun 
saçını sığalladığını hiss etdi. Bu nəvaziş ona 
tanış idi. Elenin nəvazişinə oxşayırdı. O, 
gözlərini açmağa cəsarət etməyərək, səssizliyi 
dinşədi, elə bil nəyisə gözləyirdi, lakin 
kiminsə onun böyründə oturduğunu hiss 

edib, daha dözə bilmədi, gözlərini açdı.Onun 
yanında Elen Deyli oturmuşdu. 

— Sə-ən — sən? Gəlmisən? — o, 
həyəcandan kəkələməyə başladı. 

— Hə. Yarım saatdı! — Onun səsi 
həmişəki kimi cingiltili idi və bu səsdə incə 
bir istehza duyulurdu. 

Düpre gözlərinə inanmırmış kimi başını 
silkələdi və dikəlib çarpayıda oturdu. Bu, 
həqiqətən də Elen idi. Düpre diqqətlə ona 
baxdı. 

— Sən hardaydın? — nəvaziş dolu səslə 
astadan soruşdu. 

Elenin yumşaq, isti əli onun sifətinə 
toxundu. 

— Sən çox həyəcan keçirdin? Bağışla, 
mənim günahım yoxdu. “R-11” qrupu. Onlar 
hiss etdilər ki, məni izləyirlər və... bir sözlə, 
Kinniçinin cangüdənini onlar aşırdılar. 

— Nə üçün? 
— Onlar mənə təcili xəbər 

çatdırmalıydılar. Bu mühafizəçi isə 
qarabaqara məni izləyirdi. Onlar da elə bilib 
ki, bu İndzerillonun adamıdır. Yaxşı ki, hələ 
hadisə ölümsüz-itimsiz ötüşüb. 

— Sən özün onlarla getdin? 

— Hə. 
— Bu sən tərəfdən böyük ehtiyatsızlıq 

idi, — Düpre sərt səslə dedi və sanki, onun 
nəvazişindən xilas olurmuş kimi başını 
tovladı. Elenin əli havada qaldı və sonra 
yanına düşdü. 

— Onlar mənim qeydiyyat nömrəmi 
dedilər. Sən Di Perrinin yanında idin, onlar 
isə təcili xəbəri çatdırmalıydılar.Məni 
mehmanxananın yanında gözləyirdilər. Başa 
düşürəm ki, sən həyəcan keçirirdin, ancaq 
mən başqa cür hərəkət edə bilməzdim. 
Bağışla məni, Şarl! Gərək sənə zəng edərdim. 

Düpre hələ də özünə gəlməmişdi və heç 
cür inana bilmirdi ki, hər şey yaxşı qurtarıb. 
Nəhayət soruşdu. 

— Xəbər nə barədə idi? 
— İndzerillo barədə, — Elen günahkar 

səslə danışırdı, görünür, Düprenin necə ağır 
gecə keçirdiyini anlamağa başlamışdı. —
 Onlar dünən axşam İndzerillo ilə Stefano 
Bontadenin söhbətinə gizlicə qulaq asa 
bilmişdilər. Bantade İndzerillonun inanılmış 
əlaltılarından biridir. Onlar triada haqqında 
danışırmışlar. Demə, “qara qılıncları” 
mərkəzi kəşfiyyat idarəsi təchiz edirmiş. 

Pentaqonun isə narkotiklərlə dolu anbarları 
var. Nyu-York, Kantukki və Kolorada 
ştatlarında. Lakin başlıcası bunlar deyil. “R-
11” vəziyyəti təhlil edərək, belə qərara gəlib ki, 
İndzerillo, Bantade, Di Perri mafiya 
“ailələrindən” gizli iş görürlər. Deməli digər 
“ailələrdən” olan rəqiblər bundan xəbər 
tutsalar, qisas almağa başlayacaqlar.Hər 
halda dəqiq bilsələr ki, İndzerillo onlara kələk 
gəlir, qalmaqal düşəcək. Belə əməli heç “xaç 
atasına” da bağışlamırlar. Sən bilirsən bu nə 
deməkdir? 

Düpre başını tərpətdi. Bir söz demədən 
Elenin əlindən tutub özünə sarı çəkdi. 

Elen xoşbəxtcəsinə gülümsəyərək, başını 
onun çiyninə qoydu. 

— Şarl, biz həmişə bir yerdə olacağıq. 
Həmişə. Mən yalnız səninlə olacağam. 

Kəskin telefon zəngi onları diksindirdi. 
Şarl telefona yaxınlaşdı. 

— Bəli, bəli, cənab müstəntiq. Hər şey 
qaydasındadır. Hə hə. Narahat olmayın. Nə? 
Başa düşürəm. Heç nə etmək olmaz? Bəli, 
başa düşürəm, ancaq hər halda... Nə vaxt? 
Gözləyirəm sizi... — Düpre dəstəyi yerinə 
qoyub Elenə dedi: Kinniçidi. Bura gəlir. 

Portye səni mehmanxananın vestibülündə 
görüb və dərhal polisə zəng edib. Nəticədə 
Kinniçi bilib ki, sən mənim yanımdasan. 

Elen saçlarını düzəldə-düzəldə, 
işgüzarcasına: 

— Niyə gəlir? — soruşdu. 
— Di Perri zaminə buraxılıb. Onun vəkili 

bildirib ki, onu həbsə almazdan qabaq 
triadanın əlaqəçisinin ifadələri yoxlanmalıdır 
və bu ifadələrdə Di Perrini bədnam edən fakt 
yoxdur. 

— Maqnitofon yazısı səndədi? 
— Əlbəttə. Bizim bu əməliyyatda 

iştirakımızı faş etmək olmaz. Deməli, bu əclaf 
yenə sudan quru çıxacaq. Heç nə də etmək 
mümkün deyil. 

— Mümkündü, — Elen inamla dedi. —
 Mümkündü, Şarl. Üadından çıxıb sənə nə 
demişdim? Di Perri və İndzerillo digər 
“ailələrin” razılığı olmadan hərəkət ediblər, 
bu isə o deməkdir ki... — Elen bu sözləri 
onun gözünün içinə baxaraq dedi. 

— İlahi, mən necə də axmağam! Sən 
haqlısan. Bunu mütləq Kinniçiyə demək 
lazımdır. Rəqiblər onlara kələk gəlmiş Di 
Perriyə məmnuniyyətlə, badalaq 

vuracaqlar. — Şarl yaxına gəlib onun yanında 
oturdu. — Nə yaxşı ki, biz bir yerdəyik. Mən 
ömrümdə bu gecədəki kimi qorxu 
keçirməmişdim. 

Elen gülümsündü. 
— Söz verirəm ki, bir də yoxa 

çıxmayacağam. Yoxa çıxsam da, sənə 
deyəcəyəm. 

— Allah ağzından eşitsin! — Şarl güldü. 
Sonra ciddiləşib soruşdu: — Daha nə 
öyrənmisən? 

— Fogelveydin qrupunu İndzerillonun 
adamları aradan götürüblər. Bizim təşkilatda 
onların adamı var. Görünür, onun kim 
olduğunu yalnız “xaç atası” bilir. Yeri 
gəlmişkən, onun adamları səni Dubrovnikdə 
də güdürmüşlər. Onun sənin haqqında nə 
dediyini öz qulaqlarımla eşitmişəm, belə 
ki,özünlə fəxr edə bilərsən. O, sənin haqqında 
danışanda ən “yağlı” ifadələri işlədirdi, 
görünür, səni ürəkdən “sevir”.Onun hər 
şeydən xəbəri var. Məsələn, bilir ki, siz cənab 
Munini dindirib lazım olan məlumatları 
almısız və triadanın bütün sirlərini aça 
bilmisiz. 

— Artıq xəbər tutub? — Belə tez? — Düpre 
təəccüblə Elenə baxdı. Hirslə yumruğunu 
çarpayıya çırpdı. — Bircə bilsəydim o 
kimdir?! Əclaf çox operativ işləyir. 

— Olduqca. İndzerillonun hətta Luicinin 
öldürülməyindən də xəbəri var. Yeri 
gəlmişkən, onu İndzerillonun göstərişi ilə 
öldürüblər. 

— Eyb etməz! — Düpre dodaqlarını sıxdı. 
— Borclu borclunun sağlığını istər. Ona elə 
badalaq gəlim ki, ömrü boyu dadı 
damağından getməsin! 

— Bizim hər birimizin başına görə otuz 
min dollar vəd edilib. Onlar bu iş üçün 
peşəkar qatil tutublar. Sən Derşovits 
haqqında eşitmisən? 

— Alan Derşovits? — Şarl istehzayla 
gülümsündü. — Əlbəttə, eşitmişəm. Yüksək 
səviyyəli killerdir. Onun üstündə neçə 
adamın qanı var. Adətən əsas işi o özü görür, 
onun köməkçiləri isə sifariş verilmiş adamı 
izləyir, lazımi məlumatları toplayırlar. 

Qapı döyüldü. 
— Kinniçidi. — Düpre ayağa qalxaraq 

inamla dedi. — Buyurun! 

NYU-YORK. İYİRMİ 
ALTINCI GÜN 

Asiya şöbəsinin işi xüsusi nəzarət altına 
götürülmüşdü.Hər üç otaq faktiki olaraq 
qapadılmışdı. Bu otaqlara aparan və qəbul 
otağından keçən yol daim ciddi müşahidə 
altında olurdu. Lakin şöbədən hələ ki, heç kəs 
çıxmamışdı. Orada işləyənlərin dördü də – 
Salduyende, Uilkott, Alameyda, Juntzı üzü 
üzlər görmüş təcrübəli agentlər idi, buna görə 
heç nəyə təəccüblənmir və heç nə 
soruşmurdular. Dördü də başa düşürdü ki, 
əgər onları burada qapayıblarsa, deməli, nəsə 
əlahiddə hadisə baş verib. Onların ən cavanı 
– Alameyda hərdən deyinsə də, əsəblərini 
büruzə vermədən, sakit işləyirdilər. 

Hər iki saatdan bir şöbəyə teleqram və 
məlumatlar çatdırılırdı. Bunları komissarın 
lal-kar köməkçisi gətirdi. Komissarın bu 
adamın hər cür şübhədən kənar olduğunu 
iddia etməsinə baxmayaraq. Migel onu da 
müşahidə altına almağı tapşırmışdı və onun 
təklifi ilə daha iki əməkdaş küçədə 
pəncərələrə nəzarət edirdi. Qonsales ehtiyat 
edirdi ki, oradan hansısa işarəni verə bilərlər. 

Hətta şöbədə yandırılan və binadan kül 
qismində çıxarılan zibil də səylə yoxlanılırdı. 

Bütün günü ayaq üstə olan Migel yalnız 
səhərə yaxın, saat dörddə yatağa uzandı. Beş 
saat yatıb durandan sonra ilk növbədə 
Robertoya zəng etdi. Kordenasın şən 
səsindən bilmək olurdu ki, hər şey 
qaydasındadır. O dedi ki, komissarın özü bir 
saatdan bir ona zəng edir. Migel rahat nəfəs 
alıb, yeməyə getdi. Qayıdanda komissarla 
rastlaşdı. O, işlərin necə getdiyini yoxlamağa 
gəlmişdi. 

Əslində yoxlamalı bir şey yox idi. Dünənki 
və bugünkü gün ərzində Asiya şöbəsinə cəmi 
üç nəfər baş çəkmişdi.BMT Baş katibinin 
müavini Brayan Uolkott, baş komissar və 
onun köməkçisi. 

Cənab Urkvart cənubi-şərqi Asiyadakı 
vəziyyətə dair informasiya üçün gəlmişdi. Baş 
komissara hansısa təcili məlumat lazım idi. 
Komissarın müavininin vəzifəsi isə hər gün 
bura baş çəkmək idi. Bundan əlavə, 
Salduyendenin yanına oğlu gəlib, atası üçün 
ev xörəyi gətirmişdi. Salduyandinin 
mədəsində yara olduğuna görə hər yeməyi 
yeyə bilmirdi.Oğlanı əlbəttə ki, atasının 

yanına buraxmadılar, gətirdiyi yeməyi isə az 
qala zərrə-zərrə yoxladıqdan sonra 
Salduyendeyə çatdırdılar. Bir sözlə, elə bir 
maraqlı yenilik yox idi. 

Qonsales vəziyyət barədə məlumat 
verdikcə, komissar məmnun halda başını 
tərpədirdi. Migel dünən təklif etmişdi ki, 
otaqlarda, Asiya şöbəsi əməkdaşlarının işini 
izləməyə imkan verən cihazlar qoyulsun, 
ancaq komissar buna icazə verməmişdi. 
Migel əmin idi ki, bu dörd nəfərdən biri 
mafiya ilə əlaqə yaratmağa çalışacaq və ümid 
edirdi ki, xain hansısa informasiyanı 
ötürməyə cəhd göstərərkən, bu adamın 
kimliyini müəyyən edə biləcək. 

— Kardenasa axırıncı dəfə nə vaxt zəng 
etmisiz? — komissar gözlənilmədən 
Robertonu yada saldı. 

— Bir saat əvvəl. Özüm onunla 
danışmışam. 

— Hər şey qaydasındadı? 
— Bəli. Biz danışmışıq ki, hansısa 

təhlükəni hiss etsə, müəyyən ifadələri 
işlədəcək. 

— Ona bir də zəng edin, — komissar 
narazı halda öz qol saatına baxdı. — Yeri 

gəlmişkən, mənim əməkdaşlarımı yedirtməyi 
unutmayın. Bir əclafa görə nə üçün hamı 
zülm çəkməlidir. 

Qonsales yorğun halda başını tərpətdi və 
telefon aparatını yaxına çəkib tələsmədən 
nömrəni yığmağa başladı. Nömrə məşğul idi. 
Bu onu təəccübləndirdi. 

— Hə, nolub orda? — Komissar başını 
qaldırdı. 

— Nömrə məşğuldu, — Qonsales 
mızıldadı. 

— Siz onunla danışmışdınız ki, telefonu 
məşğul etməsin? –Komissar telefon 
aparatına yaxınlaşdı. — Bura verin. —
 Nömrəni yığıb kəsik fit səslərinə qulaq asdı, 
narazı halda dodaqlarını sıxdı, qaşqabağını 
salladı və başqa bir nömrəni yığdı. Migel 
başa düşdü ki, Robertonun qonşuluğundakı 
otağa zəng edir. 

— Alo, Tom nolub orda? Yox, Robertonun 
telefonu məşğuldu. Təcili yoxlayın. Telefonda 
gözləyirəm. Nə? Siz heç nə eşitməmisiz? 
Deməli, yoxdu, yoxlayın. 

Komissar dəstəyi qulağına tutmuşdu və 
Migel qəfildən hiss etdi ki, onun bütün 
varlığını naməlum bir duyğu bürüməkdədir. 

Ortalığa çökən səssizlikdə divar saatının 
rəvan çıqqıltısı eşidilirdi. 

— Bəli. Eşidirəm. — Komissar arxasını 
çevirdiyindən Migel onun sifətinin ifadəsini 
görə bilmirdi. Gözlənilmədən komissar 
çökmüş xırıltılı səslə: — Lazım deyil, — dedi. 
Gələrəm, danışarsız. 

O, Migelə tərəf döndü. 
— Roberto öldürülüb! 
Sarsılmış Migel yalnız bunu deyə bildi: 
— Ola bilməz! 
— Maşın! Təcili! — komissar mikrofona 

qışqırdı. Sonra Migelə baxıb: — geyinin! —
 dedi və tələsik otaqdan çıxdı.Qonsales 
pencəyi geyə-geyə onun dalınca tələsdi... 

Onlar “karter” otelinə çox tez çatdılar. 
Binanın qarşısında iki polis maşını 
dayanmışdı. Yaxınlıqda bir neçə qəzet işçisi 
hərlənirdi, belə ki, “Nyu-York tayms” 
qəzetinin binası bir neçə addımlıqda 
yerləşirdi. Komissar üz-gözünü turşutdu. 

— Bunlar hardan xəbər tutub? 
Enlikürək, dolğun bədənli bir kişi qaçaraq 

onlara yaxınlaşdı. Sınmış burnu və kobud 
sifət cizgiləri onun keçmiş boksçu 
olmasından xəbər verirdi. 



464 
 

— Sizi gözləyirdim, cənab komissar. Hələ 
ki, hadisədən polisin xəbəri yoxdur. 

— Tom bəs, onda bu polis maşınları 
hardandır? 

— Aşağıda, barda dalaşma olub. Ona görə 
gəliblər. Deyilənə görə dalaşmada 
Kennidenin oğlu Robert də iştirak edib.O, 
narkomandı. O dəqiqə qəzetçilər yüyürüb 
gəliblər. 

Onlar gözə çarpmadan liftə girir və 
Minellinin qaldığı otağın yerləşdiyi 
mərtəbəyə qalxırlar. Uzun dəhlizlə gedib bir 
qapının qarşısında dayanırlar. Həmin qapıdı. 

Açın! – komissar əmr edir. Tom qapını 
döyür. Qapını dərhal açırlar. Otağın 
dərinliyində daha iki nəfər dayanıb. 

– “İnterpolun” nümayəndələr idi, – Tom 
astadan deyir.Komissar onlarla görüşməkdə 
ikən, Migel otağa girir. Pəncərənin yanında, 
yerdə Roberto uzanıb. Güllə düz ürəyinə 
dəyib. Köynəyində iri qan ləkəsi var. “Onun 
yerində mən olmalıydım, – Qonsales sarılmış 
halda düşünür, – güllə mənim ürəyimi 
deşməliydi”. Sanki duman arasından o, 
“İnterpol” nümayəndəsinin asta səsini eşidir: 
“görünür, gülləni pəncərədən atıblar. Oğlan 

pəncərəyə yaxınlaşıb və... Əlbəttə gülləni 
müayinə etmək lazımdır, lakin bunsuz belə 
aydındı ki, snayper tüfəngindən atıblar”. 

Komissar pəncərədən boylanır. – Tom, – 
öz köməkçisinə deyir, – maşında daha iki 
əməkdaşımız oturub, onları götür, bax o, 
binanı yoxla. Cəld ol, polis gəlməmiş yoxla. –
Sonra üzünü Migelə tutur: Şöbəyə qayıdın. 
Çalışın öyrənəsiz ki, informasiya bayıra necə 
yol tapıb. 

Migel “baş üstə” deyir və yerdə sərələ 
qalan Robertoya bir də nəzər salıb otaqdan 
çıxır. Ona nədənsə elə gəlir ki,Roberto 
dodağına təbəssüm qonub. “On doqquz yaşın 
var, –oğlanın dünənki sözlərini və uşaq 
təbəssümünü xatırlayır. –Lap kinodakı 
kimidi”. 

Maşına oturarkən hiss edir ki, almacıq 
sümükləri gərginlikdən elə ağrıyır ki, dişlərini 
qıcayıb. 

Qonsales şöbəyə gələn kimi öz otağına 
qalxır. Müşahidə aparanları, hətta həyətdə 
keşik çəkən əməkdaşları çağırtdırır, 
düşünməyi tapşırır. Düşünüb tapmaq 
lazımdır ki, şöbədə informasiya sızması hansı 
yolla baş verib? Hansı üsulla?Qonsales həm 

də aydınlaşdırmağa çalışır ki, lal-kar müavin 
bu gün səhər kiminləsə görüşübmü və 
məyusluqla öyrənir ki, qoca binadan 
çıxmayıb. 

Daha bir saatdan sonra komissarın özü 
gəldi. Bəzi əməkdaşları buraxıb, qalanlarına 
dincəlməyi təklif etdi, özü isə bir vərəq təmiz 
kağız götürüb Qonsaleslə üzbəüz oturdu. 

— Hə, bir qərara gəldiniz? 
— Yox, hələlik konkret heç nə yoxdur. 
— Hə, hələlik — komissar kağızda dairə 

çəkdi, — ancaq bir saatdan sonra məndən də 
şübhələnməyə başlayacaqsız, sonra cənab 
Urkvartdan da. 

— Yox, şübhələnməyəcəyik, — Migel 
qaşqabaqla dedi. 

— Bilmək olar nə üçün? Axı biz də şöbəyə 
girib çıxmışıq. 

— Lakin siz bilirdiniz ki, əsl Migel 
Qonsales burada, bizim binada oturub, 
Roberto fhdenas adlı yalançıq Qonsales isə 
orada, “Karter” otelində oturub. Deməli, siz 
istisna olunursuz. 

— Məntiqə söz ola bilməz. 

— Yenə bu dörd nəfər. Mən artıq onların 
dördünə nifrət etməyə başlamışam. Dördünə 
də. 

— Bu barədə siz haqlı deyilsiz, 
Qonsales, — komissar yorğun səslə dedi, —
 onların üçü namuslu adamdır. 

— Bilirəm, ancaq mən bu barədə daha 
düşünmürəm. Bu,əclaf yenə bizi üstələdi. 
Mən onu tapmaq üçün həyatımdan 
keçərdim. Axı o bunu necə edə bildi? Hətta 
düşünməyə başlamışam ki, bu itoğlu 
informasiyanı məsafədə xəyalın köməyilə 
ötürür. Ağlıma cürbəcür gic fikirlər gəlir, 
ancaq ortada konkret heç nə yoxdur. 

Onlar gecə saat ikiyə qədər oturdular. Yüz 
cür müxtəlif üsullar uydurur və özləri də 
bunları təkzib edirdilər. İşıq ucu 
görünmürdü. Rəqib açıq-aşkar onlardan 
ağıllı, tədbirli idi və bu xüsusilə onları təbdən 
çıxarırdı. Gecə saat ikidə polisdən məlumat 
gəldi. Meyiti yarma göstərmişdir ki, 
Robertonu öldürən güllə 7.5 mm. FR-F1 
kalibrli snayper tüfəngindən atılıb. Luicini 
eynən bu cür iki güllə öldürmüşdü. Dəst-xətt 
eyni idi. Doğrudur, Luicinin qətlində bu 
qeyri-avtomatik tüfəngin tezatma qabiliyyəti 

heyrət doğururdu. Aydın idi ki, qatil,əsl 
professionaldır. Komissar dərhal Federal 
Təhqiqat Bürosu ilə əlaqə yaratdı və tezliklə 
müəyyən edildi ki, bu, muzdlu qatil Alan 
Derşovitsin “dəsti-xəttidir”. FTB üç ildir ki, 
onu axtarırdı. Bir neçə ölkənin hökuməti 
məşhur killeri tapmaq xahişi ilə “İnterpola” 
müraciət etdi. Fəqət Derşovitsi cinayət 
başında yoxlamaq o qədər də asan iş deyildi. 

Səhər saat altıya işləmiş daxili pultda şöbə 
üzrə növbətçinin səsi eşidildi. Bu, Jun Tzı idi. 
O, komissardan bir informasiyanı 
dəqiqləşdirməyi xahiş etdi. O, lazım olan 
məlumatı alıb təşəkkürünü bildirdi. Yenə 
ətrafa səssizlik çökdü. 

Səhər saat yeddidə komissarın özü şöbə 
ilə əlaqə yaratdı və növbətçidən xahiş etdi 
öyrənsin ki, Qonsales haqqında məlumatı 
kim qəbul etdi. Çinli jurnalı yoxlayıb bildirdi 
ki,bu xəbəri o özü qəbul edib. Komissar öz 
təşəkkürünü bildirib pultu söndürdü. 

Onlar bütün gecəni açıq gözlə keçirdilər. 
Ancaq konkret bir qərara gələ bilmədilər. 

ROMA. İYİRMİ YEDDİNCİ 
GÜN 

Sübh tezdən ədalət mühakiməsi Sarayına 
gələn və düz bir saat darvazanın yanında 
gözləməli olan 1 Düpre əsəbi halda pillələrlə 
qalxırdı. Hirslə fikirləşirdi ki, Kinniçi görüş 
üçün daha münasib yer seçə bilərdi. Regional 
müvəkkilin ədalət sarayında görünməsi 
arzuolunmaz hal idi. Lakin yaranmış 
vəziyyətdə müəyyən riskə getmək lazım 
gəlirdi.Kinniçi Siciliya mafiyasının ən 
nüfuzlu başçılarından birini dəvət edəcəyinə 
söz vermişdi. Di Perrinin söhbətinin yazıldığı 
maqnitofon lenti isə əvvəlki kimi Düpredə 
idi. 

”Xaç atasını” inandırmaq lazım idi ki, Di 
Perri İndzerillonun razılığı ilə başqa “ailələri” 
aldadır. Bunun üçün lent yazısı vacib idi. 
Düprenin birdən ağlına gəldi ki, bu lent 
yazısını əldə etmək üçün İndzerillonun özü 
çox şeydən keçərdi.O, yavaş-yavaş 
sakitləşirdi. Luicinin qatillərindən qisas 
almaq xatirinə o, günlərlə bu Saraya gedib-
gəlməyə razı idi,təki öz məqsədinə çatsın. 

1. Romada. Ədalət məhkəməsi sarayına 
düşmək xeyli əngəlli işdir. Bunun üçün 
Buraxılış vərəqəsi almaq, xüsusi 
yoxlamadan keçmək lazımdır. 

Artıq Kinniçi onu öz iş otağında 
gözləyirdi. O, gülümsəyərək Düprenin əlini 
sıxdı. 

— Rəfiqəniz necədi? Onu tək qoymaqdan 
qorxmursuz? 

— Demişəm ki, oteldən heç yerə çıxmasın. 
— Elə bilirsiz qulaq asacaq? — Dünən 

axşam otelə gəlib missis Deyli ilə tanış olan 
Kinniçi onun gözəlliyi və ağlına heyran 
qalmışdı. Müstəntiq atası yaşında olsa da 
Elen elə baxışdan ona qarşılıqlı bir rəğbət 
duymuşdu. 

— Ah bu qadınlar! — Kinniçi köksünü 
ötürdü. — Əgər onlar bizə həmişə qulaq 
assaydılar, yaşamağa nə vardı ki! Təəssüf 
ki, — o, əllərini geniş açdı, — o gözəl 
zamanlar çoxdan arxada qalıb. 

Düpre gülümsündü. Onlar stol arxasında 
əyləşdilər. Kinniçi kiçik televizorun 
düyməsini basıb son xəbərlərə qulaq asmağı 
təklif etdi. 

Hökumət yenə istefaya getmişdi və bütün 
siyasi şərhlər bir sual ətrafında dövr edirdi – 
yeni hökumətə hansı partiyalar daxil olacaq, 
kim ona başçılq edəcək – xristian demokrat, 
respublikaçı və ya sosialist? Lakin respublika 

prezidentinin dodaqlarında dolaşan 
müəmmalı təbəssümdən bilmək olurdu ki, bu 
məsələ hələ həll olunmayıb. 

Kinniçi narazı halda fısıldadı. 
Qapı döyüldü, mühafizəçi içəri girdi. 
— Cənab müstəntiq, don Migele sizi 

görmək istəyir. 
Kinniçi dərhal televizoru söndürdü. 
— Çağır. 
— Bəs katibiniz hanı? — Düpre soruşdu. 
— Buraxmışam, gedib. Biz üçlükdə 

olacağıq. Qonağımızdan da xahiş etmişəm ki, 
vəkilsiz gəlsin. 

Qapı açıldı. Mühafizəçi yaltaqcasına 
əyilərək qapını bu vəziyyətdə saxladı. Otağa 
ləng və inamlı addımlarla təxminən altmış 
yaşlarında bir kişi daxil oldu. Sifətinin oynaq 
ifadəsi, qara gözləri və qabağa çıxmış iti 
çənəsi diqqəti cəlb edirdi. Orta boylu idi, 
tünd-göy rəngli kostyum geymişdi.Şarl onun 
azca axsadığını sezdi. 

O, dəvət gözləmədən başının hərəkətilə 
müstəntiqlə salamlaşıb stula çökdü. Kinniçi 
də oturdu. Şarl pəncərəyə sarı getdi. 

— Ora yox! — qəfildən xırıltılı səs eşidildi. 
Düpre dönüb baxdı. 

— Elə otur ki, — səni görə bilim, — qoca 
mülayim danışmağa çalışsa da, sərt ahəng 
duyulurdu. Şarl Kinniçiyə baxdı. 

Müstəntiq qeyri-müəyyən tərzdə 
çiyinlərini çəkdi və Şarl mübahisə etməmək 
qərarına gəldi. O, stulu götürüb Kinniçinin 
sol tərəfində oturdu. 

— Rokko, sən çağırdın, mən də gəldim. 
Qulaq asıram.Ancaq qabaqcadan xəbərdar 
edirəm — heç bir sual-zad olmayacaq. Əks 
halda öz vəkilimi tələb edəcəyəm. Sən məni 
şəxsi söhbətə çağırdığın üçün gəldim. Bir də 
ki, səni çoxdan görməmişəm. Eşitdiyimə görə 
sən və Falkone yenə plan tökürsüz, nəsə 
hazırlayırsız bizə qarşı. Ayıb olsun. Axı biz 
yerliyik, siciliyalıyıq! 

Kinniçi üzxahlıqla gülümsədi: 
— Möhtərəm don Migele, kim də incisə, 

siz gərək inciməyəsiz. Bir dəfə də olsun sizi 
narahat etməmişəm. 

— Bəs Çefala yadından çıxıb. Əgər səhv 
etmirəmsə, o vaxt sən üç nəfəri həbs 
etmişdin. O cür yaxşı adamları, ailə 
başçılarını! Bəs Likatdakı əhvalat? Səs-küylə 
gəldin adamları gülləyə basdın və nəticədə 
daha iki ailə başsız qaldı.Ayıbdı, — qocanın 

gözləri parıldadı, — ayıbdı, — bir də təkrar 
etdi. 

Müstəntiq qocaya nifrətdən qovrulmaqda 
olan Düpreyə ani nəzər salıb dedi: 

— Don Migele, bu mənim işimdi. Mən 
onları öldürməyi əmr etməmişəm. Onlar 
polis nəfərini öldürmüşdülər, buna görə 
karabinerlər atəş açmağa məcbur oldular. 
Mən o vaxt çox təəssüfləndim. 

— Təəssüfləndin, — qoca istehzayda 
xırıldadı, — təəssüfləndin... Yaxşı qurtaraq. 
Biz dinc adamlarıq, sizin əməllərdən baş 
açmaq bizim üçün çətindi. Niyə çağırmısan? 

— Don Migele, əgər səhv etmirəmsə, siz Di 
Perrini yaxşı tanıyırsız. Sizcə, o necə adamdı? 

Qoca biganə baxışlarla müstəntiqi süzdü: 
— Sən məni buna görə çağırmısan? 

Soruşasan ki, filankəs necə adamdı? Sən 
özün onu yaxşı tanıyırsan. Fağır 
adamdı.Alma, gavalı, armud satır özü üçün, 
ailəsini dolandırır. Heç kəslə işi yoxdur. O 
sənin nəyinə lazımdı? Demişdim axı, sual 
olmasın. 

— Don Migele, mən ki sizi məcbur 
etmirəm, cavab vermək istəmirsiz verməyin. 
Düzü, bizə məlum olub ki, o, narkotiklərlə də 

məşğul olur. Buna görə sizdən soruşmaq 
istədik. 

Qocanı elə bil ilan çaldı. Göz qabağındaca 
dəyişildi. Hər cür ehtiyatı unudub xırıldadı. 

— Covanni? O küçük? Ağzı nədi, cəsarət 
etməz. Mən onu yaxşı tanıyıram. Onun 
sahəsi — meyvə-tərəvəz alveridi. Sən ondan 
nahaq şübhələnirsən. 

— Nə danışırsız! — müstəntiq hiss 
etdirmədən Düpreyə göz basdı. — Şübhə-zad 
nədi, mən əmin olduğumu deyirəm.Bizdə di 
Perrinin “Qara qılınclar” triadasının əlaqəçisi 
ilə söhbətinin lent yazısı var. Özü də böyük 
narkotik dəstidi, don Migele, düz yüz əlli 
kiloqram! 

— Yalan deyirsən, — özündən arxayın 
halda dedi. — O heç vaxt buna cəsarət etməz. 
Covanni narkotiklərlə məşğul olmur. 

— Qulaq asmaq istəyirsiz? — Kinniçi 
cavab vermək əvəzinə soruşdu. 

Don Migele fikrə getdi. O burada nəsə bir 
kələk olduğunu hiss edirdi. – Mən nə üçün 
qulaq asmalyam? 

— Elə-belə. Əmin olmaq üçün ki, mən 
yalan danışmıram.Hə, lent yazısını işə salım? 

Qoca dinmədi. 

Kinniçi başı ilə işarə etdi və Düpre 
əvvəlcədən hazırladığı maqnitafonu çıxarıb 
kaseti taxdı. Əvvəlcə fışıltı, sonra Di Perrinin 
səsi eşidildi. 

Elə ilk dəqiqədən Düpre qocanın özünü 
necə aparmasına fikir verdi. Di Perrinin 
səsini eşidəndə o, sağ əliylə stolun qırağından 
bərk-bərk yapışdı və axıra qədər vəziyyətini 
dəyişmədən bir kəlmə də danışmadı. Yalnız 
titrəyən barmaqları onun halından xəbər 
verdi. Lent yazısı qurtardı, ancaq qocanın əli 
hələ də stoldan qopmamışdı. Ağzında dilini 
zorla sürüyərək soruşdu: 

— İndi Di Perri hardadır? 
— Azadlığa buraxdıq. Vəkili deyir ki, bu, 

sübut deyil. 
Qoca əlini nəhayət ki, stolun kənarından 

çəkib gülümsədi. 
— Bic adamdı, — dedi. — Çox bicdi. 

Rokko, belə çıxır ki,sən bizə kömək etmək 
istəyirsən. Doğrusu, səndən gözləməzdim. 

— Xeyr, don Migele, mən yalnız bunu 
aydınlaşdırmaq istəyirəm ki, Di Perri 
narkotik alveriylə məşğul ola bilər, ya yox. 
Məsələn, siz deyirsiz ki, bu ola bilməz. Mən 
də elə düşünürdüm ki, ancaq görürsüz! 

Bundan əlavə, deyirlir ki, guya İndzerillo da 
öz razılığını verib. Bontade də. 

Qoca havası çatışmırmış kimi ağzını geniş 
açıb yumdu.Düpre qorxdu ki, kişinin beyninə 
qan sızacaq. 

— Rokko, əgər sən yalan demisənsə, —
 qoca açıq hədəylə dedi, — əgər yalan 
deyirsənsə... 

— Di Perri Salvatore İndzerillonun 
göstərişi ilə hərəkət edirdi. Bu da əlaqəçinin 
dindirilməsinin protokolu, — müstəntiq 
iyrənirmiş kimi bir neçə vərəqi Di Migelenin 
qabağına itələdi. — Oxuya bilərsiz. 

Qoca əlləri əsə-əsə çeşməyini çıxardı, 
gözünə taxdı və vərəqləri yığıb oxumağa 
başladı. Düpre onun əllərinə diqqət yetirdi. 
cHeç kəs deməzdi ki, bu iri, kobud, qabarlı 
əllərin sahibi zəhmətkeş kəndli və ya fermer 
deyil, qüdrətli milyonçu, mafiyanın “xaç 
atalarından” biridir. 

Şarl deyirdi ki, qapı arxasında don 
Migelenin iki cangüdəni dayanıb. Küçədə isə 
onları iki maşın dolu mafiya “döyüşçüsü” 
gözləyir. O bunu da bilmirdi ki, don 
Migelenin şəxsi vəkili səhərdən ədalət 
məhkəməsi Sarayındadır. Don Migele bütün 

ehtiyat tədbirlərini görmüşdü. Ancaq belə bir 
yeniliklə qarşılaşacağını gözləmirdi. Vərəqləri 
gözü qabağında tutub oxuyan qocanın əlləri 
aramsız əsirdi və o, əllərini tez-tez aşağı 
salmalı olurdu. O, oxuyub qurtarandan 
vərəqləri səliqəylə üst-üstə yığdı və Kinniçiyə 
uzatdı. 

— Götür. 
Müstəntiq kağızları stolun gözünə qoydu. 
— Hə, Di Perri narkotiklərlə məşğul olur, 

ya yox? Siz necə hesab edirsiz? 
Mafiya başçısı nifrətlə gözlərini qıydı. 
— Mən həmişə deyirdim ki, bu küçəyə 

etibar etmək olmaz. Ancaq Rozario məni 
eşitmək istəmirdi.. Hə, belə-belə işlər... —
 don Migele fikirli-fikirli dedi. — Sən mənə 
çox pis xəbər verdin, Rokko! Bununla belə bir 
məsələdən xəbər tutduğuma peşman deyiləm. 
Mənə başqa sözün var? 

— Bir də səni xəbərdar etmək istərdim ki, 
Maddalenada yoxlama gedir. Belə ki, kim o 
yükü ələ keçirmək fikrinə düşsə, səhv etmiş 
olar. Artıq gecdir. 

— Sən pis müstəntiqsən, Rokko, — qoca 
çeşməyini çıxarıb diqqətlə Kinniçiyə baxdı, —
 istintaq sirrinin üstünü açırsan.Ancaq mən 

bilirəm sən bunu nə üçün edirsən. Mən heç 
vaxt səni unutmayacağam, — don Migele 
sözlərində gizli bir hədə duyulurdu. 

Don Migele ayağa qalxdı. Başının hərəkəti 
ilə sağollaşıb qapıya tərəf getdi. Artıq qapının 
ağzında dönüb soruşdu: –Ancaq ola da bilsin 
ki, pis müstəntiq deyilsən. Çoxları səndən 
öyrənə bilər, – bunu deyib dəhlizə çıxdı və 
arxasınca qapını çırpdı. 

Otağa ani bir sükut çökdü. 
— Qəribə məxluqdu, — deyə Düpre başını 

yırğaladı. 
— Bizdə belələri çoxdu. — Müstəntiq 

qaşqabaqlı halda qapıya baxırdı, — lap 
çoxdu. 

— O, etibardan danışanda, deyəsən 
İndzerillonu nəzərdə tuturdu. 

— Elədi. Siz İndzerillonun sələfi — Di 
Maço haqda eşitmisiz? 

— Rozario Dİ Maço? Nəinki eşitmişəm, 
hətta görmüşəm də. 

— Yəqin onu da bilirsiz ki, o bir neçə il 
əvvəl bütün işləri öz qardaşı oğluna verib? 

— Eşitmişəm. Ancaq əvvəllər elə bilirdim 
ki, İndzerillo qoca adamdı. Onun cəmi otuz 

üç yaşı olduğunu eşidəndə çox 
təəccübləndim. 

Müstəntiq fikirli-fikirli Düpreyə baxırdı. 
Sonra nəyisə götür-qoy edirmiş kimi dedi. – 
Don Migelenin sifətinin ifadəsindən belə 
başa düşdüm ki, İndzerillo qocala 
bilməyəcək. 

— Siz düşünürsüz ki, onun İnzderilloya 
qəsd etməyə cəsarəti çatar? 

— O özü heç nə etməyəcək. Ancaq onun 
amerikalılarla sıx əlaqəsi var. “Koza nostra” 
ilə. Bu təşkilat isə zarafatı sevmir. Hətta 
İndzerillo da onların qanunlarını poza 
bilməz. İtaliyaya gətirilən narkotik xammalın 
bir kiloqramı min dollardır. O, emal 
edildikdən sonra hər kiloqramı 20-25 min 
dollara qiymətləndirilir. Bizim mafiya onu 
məhz bu qiymətə amerikalılara satır, onlar 
isə öz növbələrində həmin narkotikin bir 
kiloqramını 220-250 min dollara sırıyırlar. 
Və bu pula görə istənilən rəqibin başını 
əkməyə hazırdırlar. Heç kəsin oyun 
qaydalarını pozmağa ixtiyarı yoxdur. Belə ki, 
İndzerillo öz son günlərini yaşayır. 

— İşdi, əgər İndzerillo bilsə ki, siz onu 
rəqiblərinin yanında ifşa etmisiz, onda necə 
olar? 

— Onda yəqin ki, məni də qocalmağa 
qoymazlar, — deyə müstəntiq kədərlə 
gülümsədi. 

İYİRMİ YEDDİNCİ GÜN. 
ABŞMÜDAFİƏ 

NAZİRLİYİNİNKƏŞFİYYAT 
İDARƏSİ 

İştirak edirlər: ABŞ dövlət müşavirlərinin 
müavini Uilyam Klark. 

ABŞ Müdafiə Nazirliyi Kəşfiyyat 
idarəsinin rəisi, general-leytenant Daniel 
Qrehem. 

Fövqəladə ehtiyatlar üzrə milli proqramın 
direktoru Riçard Korder. 

Fort-Kolinzdəki gizli laboratoriyanın 
direktoru Luks Bess. 

İclasın stenoqramından 
U. Klark – Cənab Qrehem, necə oldu ki, 

jurnalistlər Pentaqonun Nyu-York, Kolorado 
və Kentukkidəki gizli laboratoriyalarından 

xəbər tutdular? İnformasiya sızması necə baş 
verib? 

D. Qrehem – Biz bütün variantları 
yoxlamışıq. Anbarlardan informasiya yayıla 
bilməzdi. Si-ay-si şöbəsinin gümanına görə 
informasiya sızması “İnterpolun”və BMT-nin 
ixtisaslaşdırılmış təşkilatlarının 
əməkdaşlarının təqsiri üzündən baş verib. 

U. Klark – siz öz ehtiyatlarınızla 
kifayətlənə bilərsiz R.Korder – Biz bütün 
vasitələri işə salmışdıq, lakin gördüyünüz 
kimi bizə külli miqdarda narkotik maddə 
lazım idi. Bizim plantasiyalarımız isə ilk 
vaxtlar bu qədər məhsul verə bilmirdi. 

U. Klark – işdi, yenə bu qədər narkotikə 
ehtiyac olsa, yenə xaricin “köməyinə” əl 
atacağıq. 

L. Boss – Xeyr. Hazırda anbarlarımızda 
olan toxum ehtiyatı böhran vəziyyətində 
böyük ərazidə əkin işi aparmağa imkan verir. 

U. Klark – Toxumlara keşik çəkilir? 
D. Qrehem – Bu vəzifəni Si-ay-sinin – 

xüsusi bölmələri yerinə yetirir. Bundan əlavə, 
MTA və MKİ-də bizə kömək edir. 

U. Klark – Sizin diqqətinizi ona 
yönəltmək istəyirəm ki, biz buraya ilk 

növbədə bizim anbarların və 
laboratoriyaların mövcudluğu faktından irəli 
gələn məsələləri müzakirə etmək üçün 
yığışmışıq. Sizə məlum olduğu kimi böhranlı 
vəziyyət yarandığı və güman edilən düşmənin 
nüvə zərbəsi endirdiyi təqdirdə ölkəmizin 
böyük bir hissəsi nüvə silahının dağıdıcı 
təsirinə məruz qala bilər. Və bizim vəzifəmiz 
əhalinin sağ qalanlarını və sağalmaq imkanı 
olanların vəziyyətini yüngüləşdirmək üçün 
maksimum tədbirlər görməkdir. 

R. Korder – bu gün anbarlarda saxlanılan 
tonlarla tiryəki qısa müddətdə morfiyə 
çevirmək olar. Baxmayaraq ki, hazırda bizdə 
bu dərmanın böyük ehtiyatları vardır. 

U. Klark – İşdir, əgər hərbi anbarlardakı 
narkotik maddələr ehtiyatı tükənmiş olarsa, 
hansı tədbirləri görmək fikrindəsiz? 

L. Bess – Bizim laboratoriyamızda 
saxlanılan toxumlar fövqəladə vəziyyət və ya 
uzun sürən böhran zamanı tibbi məqsədlər 
üçün tədricən emal oluna bilər və biz hətta 
bəzi ərazilərə toxum əkmək niyyətindəyik. 

U. Klark – Deməli, nüvə zərbəsi 
təsadüfündə sizin anbarlara və 

laboratoriyalara əminliklə ümid etmək olar. 
Mən sizi düzgünmü başa düşdüm? 

R. Korder – Bəli. Böhranlı vəziyyət və 
nüvə müharibəsi halında biz nəzərdə 
tutulmuş proqram üzrə hərəkət etməyə 
hazırıq. 

U. Klark – Cənablar, xatırlatmaq istərdim 
ki, prezident bizim proqrama xüsusi 
əhəmiyyət verir. Və bu proqramın təmin 
edilməsi sizin səylərdən də çox asılıdır, cənab 
Qrehem. 

D. Qrehem – Biz bütün mümkün 
tədbirləri gördük. Lakin təəssüf ki, biz qeyri-
hökumət təşkilatlarına və konqresin 
komissiyasına nəzarət edə bilmirik. Əldə olan 
faktlar göstərir ki, onlar bu məsələnin təhqiqi 
haqqında rəsmi məlumatı dərc etdirmək 
istəyirlər. 

R. Korder – Mətbuatda anbarlar 
haqqında hər hansı bir yazının qapı nəinki 
arzuolunmazdır, həm də müəyyən mənada 
sağlam düşüncəyə ziddir. 

D. Qrehem – Buna görə də biz, həmin 
anbarlar üzrə informasiyanın mühafizəsi 
üçün Si-ay-sinin sərəncamına xüsusi dəstə 
vermək niyyətindəyik. Ümumiyyətlə, bizim 

bu informasiyaya dair bütün işlər məxfi 
saxlanılacaq. Biz başqa ölkələrdə fəaliyyət 
göstərən və bizim üçün tiryək ehtiyatı 
hazırlayan bir neçə laboratoriyanı artıq ləğv 
etmişik. Özü də bizdə belə şübhə yaranmışdı 
ki, həmin lobaratoriyalar yerli mafiyanı da 
narkotik maddələrlə təchiz edir. 

U. Klark – Qoy bu məsələ ilə “İnterpol” 
məşğul olsun.Lakin siz özünüz təminat verə 
bilərsizmi ki, informasiya sızması istisna 
edilir? 

D. Qrehem – mənim adamlarıma gəldikdə 
– bəli, təminat verə bilərəm. Lakin konqres 
komissiyası... Bu barədə heç bir qarantiya 
yoxdur. 

R. Korder – Bizim agentlik bütün 
mümkün halları, o cümlədən uzun sürən 
nüvə müharibəsi ehtimalını irəlicədən nəzərə 
almağa çalışır. Bu cür böhranlı vəziyyət 
yarandığı təqdirdə bizim obyektlərə əlavə 
hərbi qüvvələr və xüsusi mühafizə bölmələri 
gətiriləcəkdir. Hazırda bizim hərəkətlərin 
məxfiliyi tam təmin edilir. Mən öz 
adamlarıma görə cavabdehlik daşımağa 
hazıram. 

L. Bess – Fort-Kollindzdəki laboratoriya 
informasiyanın məxfi saxlanılmasına təminat 
verirmi? 

U. Klark – İnformasiya mətbuata 
düşməməlidir. Nəyin bahasına olursa olsun, 
bizim layihənin lazımsız reklamına yol 
verməməliyik. 

R. Korder – Düşünürəm ki, Kəşfiyyat 
idarəsi bu öz qüvvəsi ilə həll edə bilmədiyi 
təqdirdə vəziyyəti nizama salmaq üçün Milli 
Təhlükəsizlik Agentliyinə və Mərkəzi 
Kəşfiyyat İdarəsinə müraciət etmək lazımdır. 

D. Qrehem – Söhbət bizim 
imkanlarımızdan getmir. Biz mətbuata 
nəzarət etmirik. Düşünürəm ki, bu məsələni 
MTAvasitəsilə yoluna qoymaq dərhal asan 
olar, belə ki, milli təhlükəsizliyə dair istənilən 
informasiyanın yayılmasının qarşısını ala 
bilər. Yaxşı olardı ki, cənab Klark bu məsələ 
barədə prezidentlə söhbət etsin. 

U. Klark – Mən sizin rəyiniz barədə 
prezidentə məlumat verərəm. 

NYU-YORK. İYİRMİ 
YEDDİNCİ GÜN 

Qonsales bütün gecəni yatmayıb, yazı 
masasının arxasında keçirdi. Səhər saat 
səkkizin yarısında baş direktor təşrif gətirdi. 
Komissar onun iş otağına getdi. Migel tək 
qaldı. Gözə görünməz rəqib yenə onlara kələk 
gəlmişdi. O, yenə informasiyanı öz 
adamlarına ötürə bilmişdi. Hansı yolla, hansı 
üsulla? Tam qapalılıq və məxfilik şəraitində o 
bunu necə edə bilmişdi? Bu fikir ona rahatlıq 
vermirdi. Gərginlikdən başı çatlamaq 
dərəcəsinə çatırdı, ancaq ağıllı bir şey 
düşünüb tapa bilmirdi, gecə komissarlarla 
birgə onlar bütün variantları gözdən 
keçirdilər, saf-çürük etdilər. Yuxarıya 
qalxıb,şöbənin üstündəki bütün otaqları 
yoxladılar, sonra eyni səylə aşağıdakı 
otaqların tavanını gözdən keçirdilər. Onlar öz 
səylərinin mənasızlığı dərk etsələr də, hansısa 
ilişkiyə, ən çox isə möcüzəyə ümid edirdilər. 
Lakin möcuzə baş vermədi. 

Migel yenə, şöbəyə gediş-gəlişi olan üç 
nəfərin üzərinə qayıtdı. Bunlar – BMT baş 
katibinin müavini, bölgənin Baş komissarı və 
onun müavini idi. O bu istiqamətdə 
düşünməyin axmaqlıq olduğunu başa düşsə 
də, səhərə yaxın artıq bu adamlardan da 

şübhələnməyə başlamışdı. Migelin başqa 
çarəsi qalmamışdı. “Karamba”, – deyə 
ispanca söydü, ölsəm də bu tapmacanı 
tapmalıyam”. Birdən gözü otağın bir 
küncünə atılmış plaşa sataşdı. Yadına düşdü 
ki, komissar getməmişdən qabaq onu çıxarıb 
bürmələyərək divanın üstünə atmışdı. 
Qonsales hansısa hissin təsirilə plaşı götürüb 
nəzərdən keçirdi. Plaşın qoltuq cibində 
qatlanmış vərəqlərin ucu görsənirdi. Bu 
Robertonun meyitinin yarılması protokolu 
idi.Migel cəld saata nəzər saldı. Doqquza on 
beş dəqiqə işləyirdi. Deyəsən o, tapmacanın 
cavabını tapmışdı! Tələsmək lazım idi. O, 
cəld telefon nömrəsini yığdı. 

— Cənab Baş direktor? Sizi Asiya 
şöbəsindən narahat edirlər. Zəhmət olmasa 
dəstəyi cənab komissara verin. Alo,cənab 
komissar? Xahiş edirəm, təcili büroya 
gələsiniz. Bəli,bəli. Təcili məsələdir. Xahiş 
edirəm, tez gələsiniz. 

O, dəstəyi yerinə qoyub, həyəcanlı halda 
otaqda var-gəl etməyə başladı. Gərginliyə 
dözməyib divana çökdü. Bu vaxt qapı 
taybatay açıldı. Komissar hövlnak halda 



488 
 

otağa girdi.Onun arxasınca daha kimsə 
gəlirdi. 

— Nə baş verib? — komissar elə 
astanadan həyəcanla soruşdu. Migel cəld 
ayağa qalxdı. 

— Hələ heç nə olmayıb, ancaq deyəsən 
tapmışam! 

— Bu kimdir? — komissarla gələn adam 
soruşdu. 

— Migel Qonsales, “S-14” bölgəsi üzrə 
region müvəkkilinin birinci köməkçisi. 

Təzə gələn Qonsales baxdı. Migel 
komissarın necə bir hörmətlə cavab 
verməsindən başa düşmüşdü ki, qarşısındakı 
kimdir. 

— Siz informasiyanın hardan sızdığını 
tapmısız? — təzə gələn ümidlə soruşdu. 

— Bəli, cənab Baş direktor. 
— Danışın. 
— Xahiş edirəm icazə verəsiniz ki, mən 

daxili telefonla təhlükəsizlik şöbəsinə zəng 
edim. 

— Zəng edin, — Baş direktor bunu deyib, 
kresloya çökdü.Onun ardınca qalanları da 
oturdular. Migel nömrəni yığdım. 

— Təhlükəsizlik şöbəsidi? Sabahınız xeyir! 
Sizinlə “AS”şöbəsindən danışırlar. Zəhmət 
olmasa, bir informasiyanı dəqiqləşdirin. —
 Migel dəstəyi əliylə örtüb otaqdakılara dedi: 
–Qeydiyyat nömrəsini soruşurlar. 

Baş direktor soyuq səslə dedi: – Onlara 
mənim nömrəmi söyləyin: № RR-03. Bu cür 
tez olar. 

Migel telefonla nömrəni dedi. Sonra onu 
maraqlandıran sualı verdi: 

— Zəhmət olmasa, deyin, son üç-dörd 
ayda bizim şöbənin zəmanətilə kim mərkəzin 
texniki bölməsinə işə götürülüb?Bəli, bəli. 
Gözləyirəm. 

Komissar yerində dikəldi: 
— Qonsales, bu nə oyundu?! Siz 

deyəcəksiz nə baş verib,ya yox. 
Qonsales üzünü bölgə komissarına tutub: 

– Bir dəqiqə səbir edin, – dedi və sonra 
dəstəkdən gələn səsi dinlədi. –Necə? Kimin 
göstərişilə? Nə vaxt? Daha heç kim? Təşəkkür 
edirəm. 

Qonsales dəstəyi yerinə qoydu və qalib 
görkəmiylə gülümsündü. 

— Deyəsən tapmışam ki, informasiya 
sızması necə baş verir. 

Səbri tükənməkdə olan komissar: 
— Danışın, — deyə onu tələsdirdi. —

 İnformasiyanı kim verir? 
Migel saata baxdı. Doqquza iyirmi dəqiqə 

qalırdı. 
— Cənab Urkvart adətən saat neçədə işə 

gəlir? Səhv etmirəmsə, doqquzda. Vaxtımız 
azdır. Hər şeyə izah etməyə macal yoxdu. 
Cənab komissar sizdən bir xahişim var. Elə 
indi, vaxt itirmədən şöbəyə gedin və sözarası 
deyin ki, bəs Qonsalesə sui-qəsd təşkil 
edilmişdi, ancaq o, sağ qalıb və üç saatdan 
sonra bura, şöbəyə gələcək. Hə, onu da əlavə 
edin ki, deyəsən Qonsales bizim şöbədə 
informasiya sızmasının mənbəyini tapıb. 

— Yenə eksperiment? — komissar 
təhdidlə soruşdu. 

— Bu dəfə onun üzərində, Migel barmağı 
ilə qonşu otağı göstərdi. Cənab komissar, sizə 
söz verirəm ki, bu bizim axırıncı 
eksperimentimiz olacaq. 

Baş direktor diqqətlə Qonsalesə baxaraq: 
— Deyəsən mən anlamağa başlamışam ki, 

məsələ nə yerdədəir, — dedi. — Komissar, o 
dediyi kimi edin. Doğrudan da vaxtımız 
azdır. 

— Cənab baş direktor, mənə mahir cibgir 
lazımdır, sizdə belə bir adam varmı? Sualıma 
görə üzr istəyirəm, ancaq bu çox vacib 
məsələdir, — Qonsales ayağa qalxdı, vəcd və 
həyəcandan bütün bədəni əsirdi. 

Direktor dinməzcə telefona yaxınlaşdı. – 
Alo, mister Brayton, bu mənəm. Mak-
Qreqoru yanıma çağırın. Nə? Yerində yoxdu? 
Adətən o nə vaxt gəlir? Doqquzda? İndi saat 
doqquza on dəqiqə qalır. Gələn kimi 
göndərin “AS” şöbəsinə. Bəli. ”AS”. Mən onu 
burada gözləyəcəm. Təcilidi. 

— Düşünürəm ki, o özünü vaxtında 
çatdıracaq, — baş direktor Migelə müraciətlə 
dedi. 

Mühafizəçilərin oturduğu otaqda səslər 
eşidildi. Bir neçə saniyədən sonra komissar 
içəri girdi. 

— Düzü, bilmirəm sən yenə nə 
uydurmusan, — komissar birinci dəfəydi ki, 
Migelə “sən” deyirdi, — ancaq Allaha 
yalvarıram ki, bu dəfə hər şey yaxşı qurtarsın. 

Addım səsləri eşidildi. Otağa qəribə bir 
adamcığaz daxil oldu. Onu görəndə Migel 
gülməyini güclə saxladı. Bu balacaboy, 
yumru, yöndəmsiz və müəyyən mənada irreal 

bir varlıq idi. O, baş direktorun qarşısında 
farağat vəziyyəti almağa çalışdı. Direktor 
onunla əl tutub görüşdü. 

— Sabahın xeyir, Mak-Qreqor! 
Gülməli məxluq öz balaca, koppuş əliylə 

Baş direktorun iri, cod əlini sıxmağa cəhd 
edərək: 

— Sabahınız xeyir, — dedi. 
Baş direktor üzünü Qonsalesə tutdu: 
— Sizə lazım adam budur. Tapşırığını ver. 
Migel yaxına gəldi. Adamcığazın boyu 

onun qurşağına güclə çatırdı. Əl tutub 
görüşdülər. Qonsales bir qədər tərəddüdlə 
soruşdu: 

— Siz cibdən pulu elə çıxara bilərsizmi ki, 
adam bunu hiss etməsin. — Qonsalesin 
səsində inamsızlıq duyulurdu. 

Adamcığaz gülümsündü. 
— Mən artıq sizin pasportu 

çıxarmışam, — dedi və sənədi Migelə 
qaytardı. 

Təəccübdən Migelin ağzı açıq qalmışdı. 
— Nə bildiniz ki, mən sizdən bunu xahiş 

edəcəyəm? –heyrətlə soruşdu. 

— Axı burada deyildi ki, mən sizə lazım 
olan adamam.Mən isə ancaq bu cür işlər 
üçün lazım oluram. 

— Əla! — Qonsales razı halda dedi. — Siz 
gözlədiyimdən də mahirsiz. İndi siz 
komissarla gedəcəksiz. O bir nəfərləsöhbət 
edəcək. Diqqətlə onları izləyin və əgər kimsə 
onların cibinə nəsə qoysa, həmin şeyi hiss 
olunmadan cibdən çıxarmağa çalışın. 
Aydındı, cənab Mak-Qreqor? 

— Bundan aydın və asan nə ola bilər?! 
Hara getməliyik? 

— İndi bura bir adam gələcək, — Baş 
direktor söhbətə qarışdı, — o, adətən 
gecikmir. Yəqin ki, o bir neçə dəqiqədən 
sonra burada olacaq. 

Qonsalesi gərgin görkəmlə izləyən 
komissar astadan mızıldadı: – Deyəsən mən 
də anlamağa başlamışam. 

İçəri girən mühafizəçi bildirdi ki, BMT 
Baş katibinin müavini cənab Brayan Urkvart 
şöbəyə gəlir. 

Baş direktor ayağa qalxdı. 
— Qonsales, biz burada artığıq. Mənim 

otağıma gedək.Cənab komissar, sizi də orada 
gözləyəcəyəm. 

Onlar ikilikdə dəhlizə keçdilər, liftlə 
yuxarı qalxdılar.Baş direktor katibiylə 
salamlaşaraq, öz iş otağına keçdi.Onun 
arxasınca Migel içəri girdi. 

— Əyləşin, — Baş direktor dedi. — Siz 
çoxdan işləyirsiz? –Migel başını yırğaladı. —
 Neçə yaşınız var? 

Qonsales öz yaşını dedi. 
Baş direktor təəccübləndi: 
— Siz qat-qat yaşlı görünürsüz. Özünüz 

hardansız? 
Migel ani tərədüddən sonra bunu da dedi. 
Baş direktor gülümsədi. 
— Hiss olunur ki, yaxşı hazırlıq keçmisiz. 

Ən qabiliyyətli agentləri həmişə sizin ölkə 
verib. Yeri gəlmişkən, deyəsən,Şarl Düpre 
sizin region müvəkkilinizdir? Mən onu yaxşı 
tanıyıram. Beş ildir. 

— O, yaxşı işçidir, — Qonsales 
səmimiqəlbdən dedi. 

— Sizdən də yaxşıdır? — Baş direktor bic-
bic gözlərini qıydı. 

— Bəli, — Qonsales bunu da ürəkdən dedi. 
— Deməli, mənim hər cür əsasım var ki, 

onu komissar, sizi isə region üzrə müvəkkil 
təyin edim, — deyə baş direktor güldü. —

 Sizin səyiniz və bacarığınız sayəsində biz 
İndoneziyada dünya miqyaslı narkotik bazası 
və bazarını ləğv edə bildik. Bunun üçün mən 
sizə minnətdaram, — Baş direktor nəfəsini 
dərib sözünə davam etdi. — Bəli, mən bilirəm 
ki, siz öz əməkdaşınızı itirdiniz. Bilirəm ki, nə 
qədər adam həlak oldu. Bu, çirkli işdir, 
Qonsales, ancaq nə etməli... Həm də son 
dərəcə lazımlı işdir. Hamı üçün. Bütün 
insanlar üçün.Siz mənimlə razısız? 

— Tamamilə, cənab baş direktor, 
ancaq... — Migel duruxdu, — bəzən çox çətin 
olur... 

— Yeri gəlmişkən, siz bilirsiz, “mavi 
mələklərin” müvəkkili orta hesabla neçə il 
yaşayır? 

— Xeyr. 
— Üç, ən çoxu dörd il. Dəhşətli 

statistikadır, deyilmi?Mən özüm fəaliyyətə 
müvəkkil kimi başlamışam. Və gördüyünüz 
kimi orta statistik göstəricilər çərçivəsinə 
sığışmamışam — indiyə qədər sağam. Elə 
Düprenin özü də çoxdan işləyir. Sizin 
komissarınız da həmçinin. Buna görə 
düşünürəm ki, biz orta səviyyəni qaldıra 

biləcəyik. Necə bilirsən, Qonsales qaldıra 
biləcəyik? 

— Qaldıracağıq, — Qonsales inamla dedi. 
Bu vaxt selektorun işığı yandı. Katibənin səsi 
eşidildi. — Cənab komissar və Mak-Qreqor 
sizin yanınıza gəlmək istəyirlər. 

— Buyursunlar. 
Astanada komissarın nəhəng fiquru peyda 

oldu. Onun yanında balaca və yumru Mak-
Qreqor xüsusilə gülməli görünürdü. 

— Afərin, mənim balam! — komissar 
ucadan dedi. — Sən dahiymişsən! 

O, ayağa qalxmağa macal tapan kimi 
Qonsales tərəfə yeridi və onu qucaqladı. – 
Əla! Gözəl düşünülmüş plan idi. Biz nəhayət 
ki, bu əclafı tapdıq! 

— O kim idi? — Baş direktor maraqlandı. 
— Uilkott, köpək oğlu! — komissar 

ucadan dedi. 
— Doğrudur, baxmayaraq ki, mən ilk 

vaxtlar çinlidən şübhələnmişdim, — Migel 
astadan dedi. 

— Mən isə Alameydanı, — komissar 
guruldadı. 

— Uilkot bilir ki, siz duyuq 
düşmüsünüz? — baş direktor dərhal soruşdu. 

— Yox, yox, — komissar onu 
sakitləşdirdi. — Mən belə qərara gəldim ki, 
sizinlə məsləhətləşməmiş heç bir tədbirə əl 
atmayım. 

— Düzgün qərardı. Danışın, hər şey necə 
baş verdi? 

— Biz, cənab Urkvart ilə şöbəyə girdik. O, 
adəti üzrə plaşını səliqə ilə çıxarıb qəbul 
otağında asdı. Mak-Qreqor əlbəttə, izləyirdi. 
Uilkotun Urkvartın cibinə necə kağız 
saldığını da, elə məhz, o görüb. Biz çıxanda 
isə Mak-Qreqorun özü kağızı çıxardı. Bu, bir 
neçə rəqəmdən ibarət namə idi.Sadə 
şifrələmə. 

— Bu, çətin deyildi, — deyə balaca 
adamcığaz bildirdi. 

— Ən maraqlısı sonra baş verdi. Cənab 
Urkvart Mərkəzin texniki şöbəsinə daxil 
olanda, o yenə plaşını qəbul otağında qoydu. 
Mərkəzin texniki katiblərindən biri bu plaşa 
yaxınlaşdı. 

— Ronald Makfarlayn? — Migel dərhal 
soruşdu. 

— Sənin bundan da xəbərin var? —
 komissar özünü itirdi. — Bəli, o. Əlbəttə, biz 
onu saxladıq. İndi o təhlükəsizlik 

şöbəsindədir. Bəs, sən bunları necə öyrənə 
bildin? 

— Çox sadəcə, — Migel gülümsündü, —
 icazə verərsiz? –deyə, o baş direktora 
müraciət etdi, o isə cavabında rəğbətlə başını 
yırğaladı. — Sizin plaşınız sayəsində. Mən 
oradan sənədləri çıxardım, birdən düşündüm 
— lənət şeytana, axı,cənab Urkvart ilə siz 
şöbəyə plaşda daxil olursunuz, çıxanda isə 
onları sadəcə, qolunuza keçirirsiniz, yəni, 
otaqda çıxarırsınız. Deməli, orada bir 
müddət nəzarətsiz qalırlar. Fikrimi tuta 
bilirsinizmi? Belədə, təcrübəli adama 
plaşlardan birinin cibinə şifrələnmiş 
məlumatı qoymaq heç bir çətinlik törətmir. 
Deyək, elə həmin rəqəmli kağız parçasını da 
həmçinin. Hətta əgər siz bu kağızı tapsanız 
belə, onun, əlinizə necə düşdüyünü düşünüb 
anlamadan atarsınız. Amma, bu kağızı sizin 
cibinizə deyil, həmişə müəyyən bir zamanda 
gələn və müəyyən bir yerə gedib, orada 
plaşını çıxaran insanın cibinə qoymaq daha 
məqsədəuyğun olardı. Orada isə artıq,şərik və 
ya şəriklər rahatlıqla məlumatı əldə edə 
bilərlər.Başqa sözlə desək, bu şəxsdən canlı 
poçt qutusu kimi istifadə edilir. Məlumat 

sızmasının başlandığı bir neçə ay ərzində 
kimləri işə aldığımızı, bax, elə bu səbəbdən 
dəqiqləşdirdim.Qəbulu da bizim şöbənin 
tövsiyəsi ilə edirdik. Axı, bizim sıralarımızda 
mafiyanın o qədər də çox üzvü ola 
bilməzdi.Mənə həmçinin məlumat verildi ki, 
Ronald Makfarlayn adlı birisi Uilyam 
Uilkotun məsləhəti ilə texniki katib 
tərəfindən qəbul olunub. Hər şey üst-üstə 
düşürdü. Yalnız təcrübə aparmaq qalırdı. 
Uilkotu özündən çıxarmaq lazım idi. Mənə 
hazırlanan sui-qəsdin baş tutmadığını və 
mənim, bizim şöbədəki mafiya üzvünün 
kimliyindən xəbərdar olduğumu ona 
bildirərək, biz, onu başını itirməsinə və 
olduqca təcili surətdə, məlumatın 
ötürülməsinə cəsarətlənməyə məcbur 
qoyduq. Bu da son. Qalanını isə cənab Mak 
Qreqor etdi. 

Baş direktor başını yellədi. 
— Əla, Qonsales. Bizə yalnız qərar vermək 

qalır ki, cənab Uilkotla nə etməli? Ona görə, 
Foqelveydin dəstəsi məhv edilib. Luici 
Minelli həlak olub. Roberto öldürülüb. O öz 
cinayətlərinə görə cavab verməlidir. 

ROMA. İYİRMİ 
SƏKKİZİNCİ GÜN 

Bu gün Siciliya tarixinə, cinayətkar aləmin iki 
qüdrətli təşkilatı arasında müharibənin 
başlanğıcı kimi daxil olub.Maddalenada 
keçirilən reyd, nəinki Di Perri "ailəsi" üçün 
nəzərdə tutulmuş yüz əlli kiloqramlıq yükü, 
"hərbi sursat"adı altında təqdim olunan bir 
sıra digər yükləri də aşkar etməyə imkan 
verdi. Hərbi bazaya İnterpolun, ABŞ-ın 
narkotiklərlə mübarizə üzrə xüsusi 
bürosunun əməkdaşları, SiAy-Si-nin və BBS 
ABŞ – "A-2" kəşfiyyat şöbəsinin ən yaxşı 
mütəxəssisləri gəldilər. Bir neçə Amerika 
hərbi qulluqçusu həbs edildi. İnterpol 
Düprenin vasitəçiliyi ilə "P-11" xüsusi 
təyinatlı dəstəsinin təqdim etdiyi siyahılar 
üzrə Palermo, Nyu-York, Qamburq, 
Marseldə bir sıra iri narkotik alverçilərini də, 
bu arada, həbs etdi. 

Yaxalanmış kuryer, Maddalenada baş 
verən reydlərdən sonra mafiyanın 
lütfkarlığına ümid etməyin əbəs olduğunu 
anlayaraq, danışmaq qərarına gəldi, İtaliya 
və Siciliyadakı şərik və möhtəkirləri ələ 

verməyə başladı. Kinniçi ilə qarşılıqlı 
razılaşmaya əsasən, Düpre belə şərtləşdi ki, 
kuryerin həbsi ilə bağlı təfərrüatlar işin 
içində hallandırılmasın. Bu əməliyyatda 
“mavilərin” iştirakının məxfiliyini istənilən 
halda qorumaq lazımdır. Tutulmanın 
gözlənilmədən baş verdiyini şahidlərin gözü 
önündə qeydə almaq üçün kuryerin, 
insanların çoxluq təşkil etdiyi bir yerdə 
təkrar həbsini səhnələşdirmək qərara alındı. 
Bir tək Di Perri qalırdı. Zaminə götürülən Di 
Perri əlindəki bütün kartların açıldığını 
anlayıb elə həmin günün gecəsi Palermoya 
uçdu. Ertəsi gün Siciliya mafiyasının başçısı 
Salvatore İndzerillo təcili toplantı keçirdi. 
Burada Stefano Bontade və Covanni Di Perri 
“ailələrinin” üzvləri, o cümlədən 
İndzerillonun “ailə” üzvləri də işitrak 
edirdilər. Maddalenada möhtəkirlərin həbsi, 
İndoneziyadakı üçlüyün fəaliyyətini 
dayandırması – bütün bunlar, narkotiklərin 
idxalına öz əks təsirini göstərdi. Mafiyanın 
bosu anlayırdı – uyuşdurucunun haraya və 
kimə çatdırıldığı polisə yaxşı məlumdur. 
Ancaq İndzerillonu narahat edən bu deyildi. 
Dərrakəli insan olaraq o bunu da anlayırdı ki, 



502 
 

rəqibləri onun İndoneziya üçlüyü ilə 
pərdəarxası əlaqələri haqqında tez və ya gec 
xəbər tutacaqlar və onda ... 

Daha pisini də gözləmək olardı. “Koza 
nostra” zarafat etməyi sevmirdi. Amma 
siciliyalılar da güzəştə getməyi 
düşünmürdülər. Amerika qanqsterlərinin tez 
bir zamanda müharibə edəcəklərinə əmin 
olan İndzerillo, onu birinci başlatmaq 
qərarına gəldi. Artıq günün sonuna yaxın 
Palermoda İndzerillo vasitəsilə ABŞ-ı 
narkotiklə təchiz edən və “Koza nostra”ya 
çalışan iki nəfər amerikalı mafioz yoxa 
çıxmışdı.Bütün əlaqələri kəsmək zərurəti 
yarandı. Həyatda qalan şahidlər anlamalı 
idilər ki, İndzerillo ilə zarafat yaxşı 
nəticələnmir. 

Beyrutdan idxal olunan yeni uyuşdurucu 
partiyası yalnız Bontade və İndzerillo 
“ailələrinin” üzvlərinə məlum olan yerlərə 
ötürülməyə başlanıldı. Neapolitan 
"kamorrası" ilə qarşılıqlı razılaşmaya əsasən 
Siciliyada fəaliyyət göstərən 
laboratoriyalardan biri Neapola keçirildi. Bu 
xətlərdə işləyən bütün Amerika qanqsterləri 
işdən xəlvəti uzaqlaşdırılırdı. 

Ehtiyatda bir neçə günün olduğunu hesab 
edən İndzerillo, çox şeydən xəbərsiz idi. O 
bilmirdi ki, həbsin baş tutduğu həmin 
uğursuz gecə, Di Perrini mühafizə edən 
cangüdənlərdən biri “Koza nostra”nın 
adamları tərəfindən yaxalanıb.Xüsusi 
“qorxutma” üsullarının tətbiqi ilə aparılan 
dindirmədən sonra o, hər şeyi danışıb təsdiq 
etdi ki, İndzerillonu narkotik vasitələrlə 
təmin edən İndoneziya üçlüyü ilə Di Perrinin 
müstəqil əlaqəsi vardı. Bu etiraf onu məhv 
etdi. Özünü maraqlandıran bütün suallara 
cavab aldıqdan sonra, mafiya onu aradan 
götürdü, belə ki, o, həddindən artıq bilirdi. 
Don Mikelle elə həmin gün Nyu-York ilə 
birbaşa telefon əlaqəsi saxladı. Bir neçə 
gündən sonra Romaya “Koza Nostra”nın 
adamları axışmağa başladı. 

Öz müşavirələrinə toplaşmış Amerika 
mafiyasının “xaç ataları” belə qərara gəldilər 
ki, İndzerillo həddini aşıb. Onun dərsini 
vermək lazımdır. Qoy, vəziyyətə həqiqətən 
ağalıq edənin kimliyi hamıya aydın olsun. 
Nyu-York, Los Anceles,Defroyt, Çikaqodan 
tez bir zamanda sarsıdıcı güclər göndərildi. 
Qanqsterlər dəstələrindən çıxan seçmə 

amerikalı başkəsənlər təcili surətdə İtaliyaya 
göndərilərək kiçik təlimatdan sonra tezliklə 
ümumi toqquşmaya daxil olurlar. 

Bununla belə, Düprenin də başının 
üstünü ölümcül təhlükə bürüdü. Di Perri, 
əlbəttə, İndzerilloya polisin izə kimin 
sayəsində düşdüyünü danışdı və boss bunu 
nəzərə aldı. Kinniçinin məsləhəti ilə Şarl və 
Elen elə həmin günün axşamı Nyu-Yorka 
uçdular. Təyyarənin şassiləri Nyu-Yorkda 
hava limanının beton zolaqlarına toxunanda, 
Düpre rahat nəfəs ötürə bildi. Mafiya 
təyyarəni bütün sərnişinləri ilə birgə rahat 
məhv edə bilərdi. Lakin müstəntiqin özü 
ölkəni tərk edə bilmirdi. 

Bu cəsarətli insan uzun müddət idi ki, 
mütəşəkkil cinayət təşkilatının qəti əleyhdarı 
kimi, onun başçılarını acizlikdən doğan 
hiddətlə dişlərini xırçıldatmağa vadar edirdi. 
Əgər hər bir italiyalı, mafiya ilə Rokko 
Kinniçi və Covanni Falkone kimi mübarizə 
aparsaydı, Siciliyada cinayətkar 
“ailələrin”kökü çoxdan kəsilərdi. Öz 
fəaliyyətinin hesabatında Düpre əminliklə 
deyə bilərdi ki, tapşırıq yerinə yetirilib. Üçlük 
darmadağın edilib, onun beynəlxalq əlaqələri 

müəyyənləşdirilərək zərərsizləşdirilib. Dünya 
satış bazarlarını narkotik maddələrlə təchiz 
edən iri mənbə yox edilib. İnterpolun 
prezidenti İtaliyadakı nümayəndəsi vasitəsilə 
yüksək səviyyəli işinə görə Düpreyə öz 
minnətdarlığını ərz etdi. Amma Şarl 
narahatlıq keçirirdi. O, azadlıqda, haradasa 
yaxınlıqda gəzişən Luicinin qatilini 
unutmurdu. Adi bir fikir qələbənin həzzini 
öldürdü. Qəlbinin dərinliyində o, Alan 
Derşovits ilə görüşün həsrətində idi. Ancaq 
görüş baş tutmadı. Hər halda o,İtaliyada 
deyildi. Baxmayaraq ki, İtaliya torpağında 
qaldığı son gün qaçaqaç və narahatlıqla dolu 
idi, Düpre uşaq mağazasına girib Luicinin 
uşaqları üçün oyuncaq əsgər dəsti və böyük 
bir gəlincik almağa vaxt tapa bildi. O, 
Damiano Kontinin həyatının son 
dəqiqələrində nə düşündüyünü bilmirdi. 
Yalnız onu xatırlayırdı ki, Damiano Luicinin 
iki azyaşlı uşağı qalıb.Və bu onlar üçün indi 
edə biləcəyi yeganə bir şey idi. 

Elen Stokholma teleqram göndərdi, onun 
qızı da növbəti həftə Nyu-Yorka uçmalı idi. 
Yola düşməzdən qabaq məlumat gəldi ki, 
Düpre təhlükəsizlik şöbəsinin fövqəladə 

komissarı təyin olunub. Artıq onun vətəninə 
rəsmi tələb göndərilib. Onun ölkəsinin 
səlahiyyətli orqanları Düprenin “mavilərin” 
Mərkəzində çalışmasına razılıq veriblər. 
“Mavi mələklər”in qaydalarına görə Mərkəzin 
özündə çalışan şəxslər İnterpolun məsul 
əməkdaşlarının hüquq və imkanlarından 
istifadə edir, öz ölkəsinin hüquq 
məsləhətxanalarına düşmədən, beynəlxalq 
pasportlar alırdılar. 

Şarl mühüm olanı anladı – indi onlar 
evlənə bilərdilər.Elen Deylinin xoşbəxt 
simasından anladı ki, o da bu haqda 
düşünür. Hər halda, ona belə gəldi. 

NYU-YORK. OTUZUNCU 
GÜN 

Onlar Vaşinqton körpüsünün yaxınlığında 
görüşdülər.Migel Manhetten tərəfdən 
yaxınlaşdı. Şarl və Elen isə Cersi tərəfdən 
gəldilər. 

Qonsales öz adi, bir az da gülməli yerişi 
ilə gedirdi, o, ayaqlarını yanlara ataraq 
hamını inandırmağa çalışırdı ki, bu, 
anadangəlmədir; onun simasında son 
günlərin hadisələrinin əks olunduğunu 

görərkən, Elen səssizcə Şarla nəzər yetirdi,o 
isə başını buladı. Görünür, onların 
dəstələrinin ən gənc üzvünə də bu günlərdə 
asan olmayıb. 

Migel mehribanlıqla onları salamladı. 
Maşına oturdu.Düprenin əlini möhkəm 
sıxaraq, xanım Deylinin əlini öpdü. 

— Rahat çatdınızmı? — o, gülümsünərək 
soruşdu. Daha doğrusu, gülümsəməyə 
çalışaraq. 

— Pis deyildi. Sənin işlərin necədir? —
 Şarl öz keçmiş köməkçisinə baxdı. —
 Üzündən bilinir ki, nə isə baş verib. 

— Heç, — Migel həvəssiz dilləndi. 
— Axı, nə olub? 
— Bəlkə, biz münasib yerə gedək, —

 xanım Deyli təklif etdi, — belə daha rahat 
olar. 

On beş dəqiqədən sonra onlar artıq sakit, 
kiçik bir restoranda əyləşmişdilər. Gündüz 
vaxtı demək olar ki, ziyarətçi olmurdu və 
onlar sakitlikdən həzz alırdılar. Rahat danışa 
da bilirdilər. Migel bu bir neçə gündə Nyu-
Yorkda başına gələnlər haqda sözbəsöz 
danışdı. Robertonun ölümündə bir tək 
özünün günahkar olduğunu açıq deməklə, 

özünə də rəhm etməməyə çalışdı. Mafiya 
adamını tapmağın necə mümkün olduğunu 
da söylədi. 

— O kimdir? — Düpre soruşdu. 
— Uilkot. 
— O öz xəyanətinə necə bəraət 

qazandırdı? 
— Heç necə. O, heç bir sualı 

cavablandırmadı. Biz çatdırmadıq. Həmən 
gün qarətçilər düz iki dəfə cənab Urkvartın 
yolunu kəsmişdir. Onun bütün pulunu 
əlindən almışdılar.Onlar şifrələnmiş naməni 
tapmağa çalışıb, Uilkotun aqibətini 
öyrənmək istəyirdilər. İstəkləri baş tutmadı. 
Jurnalistlər dərhal olanlardan xəbər tutdular. 
Bu da təbiidir. BMT-nin baş katibinin 
müavinini belə, tez-tez, bir gündə iki dəfə 
qarət etmirlər. Bu bir anda qəzetlərə düşdü. 
Uilkot onları oxudu. Biz gündəlik axşam 
buraxılışlarının onun əlinə keçə biləcəyini 
ölçüb-biçmədik. O, əlbəttə, dərhal anladı ki, 
bu işdə bizim əlimiz var. Və bir saatdan sonra 
silahı gicgahına sıxıb, özünə qəsd etdi. 

Onlar susdular. Migel olanları saf-çürük 
edib dedi: 

— Mən hələ də anlaya bilməmişəm ki, 
kəşfiyyat alayının zabiti, yaxşı imkanları 
olan, kifayət qədər təminatlı adamı, –üstəlik 
ailəsiz, — mafiya ilə əlbir olmağa vadar edən 
nə idi.Pulmu? Bu səbəbə tez-tez əl 
atmırıqmı? 

Bəlkə də, başqa bir şey? Mən bilmirəm. 
— İndi biz də öyrənə bilməyəcəyik, — Şarl 

qaşqabağını tökdü, — hərçənd, əslinə qalsa, 
pul — belə insanların əsas hədəfidir. Sən hələ 
çox gəncsən, çətin anlayasan. 

— Ola bilər, — Qonsales razılaşdı, — bu 
arada, siz öz macəralarınız haqda bəhs 
etmədiniz. Ola bilməz ki, heç nə baş 
verməsin. 

— Baxır nə... Di Perrini həbs etdilər, sonra 
isə zaminə buraxdılar. Kəşfiyyat agentini 
yaxaladıq. Narkotik maddələr həqiqətən 
İndzerilloya çatdırılırmış. Amerika hərbi 
bazalarından birində dayaq məntəqəsi 
mövcud idi. Bax, bu qədər. 

— Necə məgər, Di Perri azadlıqda 
gəzəcək? Bəs İndzerillo? 

— Vəziyyəti araşdırmış “P-11” dəstəsinin 
təklifinə əsasən, müdaxilə etməmək qərara 
alınıb. İndzerillo kifayət qədər sərt “qozdur”. 

Bizim adamlar başqa “ailələrdən” olan 
rəqiblərə hər şey haqqında sadəcə, məlumat 
verdilər. Mən anlayıram ki, bu, heç də ən 
yaxşı çıxış yolu deyil, ancaq yaranmış 
şəraitdə bizim başqa çarəmiz yox idi. Sən ki, 
bilirsən,dəlil-sübut, demək olar ki, yoxdur. 
Biz ki, bankiri təqdim edə bilmərik. Başqaları 
isə susacaqlar. Söhbətcil dili, adətən, baş ilə 
birgə kəsirlər. Bu İndzerillonun dəsti-xəttidir. 

— Bəs, bu, bizə nə verəcək? 
— Onlar bir-birlərini aradan götürməyə 

başlayacaqlar.Yəni, bir-birlərinə mane 
olacaqlar. Bu isə az bir şey deyil.Hərçənd, 
bunlar hələ yalnız fərziyyələrdir. Görərik. 

— Sən burada qalacaqsan? — birdən 
Qonsales söhbətin mövzusunu dəyişərək 
soruşdu. — Eşitmişəm, səni təhlükəsizlik 
şöbəsinə keçirirlər? 

— Elədir, — Düpre həvəssiz təsdiqlədi. 
— Yeni komissar Düpreni təbrik 

edirəm, — o qədər də şən olmayan üz ifadəsi 
ilə Migel hətta zarafat da edirdi. 

— Bu arada, özünü də təbrik edə bilərsən. 
Səni ərazi müfəttişi vəzifəsinə tövsiyə 
ediblər. — Elen Qonsalesin zarafatcıl səs 
tonunu aldı. 

— Minnətdaram. Amma mən yenə də sizi 
iki dəfə təbrik etməliyəm. Məncə, belədir, —
 Migel zarafatyana göz vurdu, — hər halda 
sizin "ər-arvad cütlüyü" qeyri-adi 
həmahəngdir. 

— Bu, doğrudur, — Elen sevinclə 
təsdiqlədi, — biz evlənməyə hazırlaşırıq. 

— Bəs toya dəvət etmirsiniz? 
— Nə danışırsınız, — Elen güldü, — sən 

birinci cərgədəsən.Ya da, yox, oğlan tərəfinin 
nikah şahidi. 

— Qız tərəfinki olsam, olmaz? 
— Əfsuslar olsun! Mən artıq sizin 

komissara söz vermişəm. 
— Sən bir bunlara bax. Şarl gözəl xanımı 

əlimizdən aldı,komissarımızı gəlini öpmək 
imkanından məhrum etdi. Mənimki, 
qadınlarla və dostlarla gətirmir. Məncə, bəyin 
dostu kimi, özümə bu sərbəstliyi verə 
bilərəm. 

— Fikrimcə, hə, — Elen razılaşdı, — ya da, 
yox. Mən qərar verə bilmərəm. Gələcək həyat 
yoldaşımdan soruşmaq lazımdır. O elə 
qısqancdır ki, dəhşət. 

Bilirsən, bir gün gecə mən evə gəlmədim, 
o da mənə qısqanclıq səhnəsi qurdu. Sanki, 
Otellodur. 

— Artıq başlayıb? — Migel süni dəhşətə 
gəldi. — Hələ evlənməmisiniz, sən isə artıq 
aldadırsan, — o, köksünü ötürdü, — hərçənd, 
mən həmişə demişəm: qadınlara etibar 
etmək olmaz. Xüsusən də, gözəllərinə. 

— Buna bir bax, qadındanqaçan! Yaxşı ki, 
mən, sənin arvadın olmayacağam. Hərçənd, 
belə baxışlarla... — Elen başını yellədi. Heç 
bilmirəm, ona, bir öpüşə icazə verməyə 
dəyərmi? Necə düşünürsən, Şarl? 

— Özün qərar ver. — Düpre ağıllı sima ilə 
Elen və Migelin dialoqunu dinləyirdi. 

— Canı cəhənnəmə, — gəl ona rəhm edək. 
Ancaq tək bir öpüş, yoxsa, bax ha, — Elen, 
barmağı ilə hədələdi, — ərim məni də, səni də 
öldürər. 

— Yüz faiz. Nəzərə alsaq ki, indi 
İndoneziyanın bütün əxlaqsızlıq yuvalarında 
sənin şəklin var, — Düpre soyuqqanlılıqla 
əlavə etdi. 

Hər üçü gülüşdülər. Şarl saata baxdı. 
— Siz tələsirsiniz? — Migel bu baxışı 

tutdu. 



513 
 

— Hələ bir o qədər də yox. Amma, 
bilirsən, istəyirik gedib Damianonun 
uşaqlarını ziyarət edək. Nyu-Yorkdan cəmi 
iki saatlıq uçuşdur, mən də onun uşaqlarına 
oyuncaqlar almışam. Sonra da ki... biz axı, 
cənazədə iştirak etməmişik, –Düpre hirslə 
vurğuladı. 

— Elə isə, niyə oturmusunuz? Mən sizinlə 
uçuram. Uçuş nə vaxtdır? 

— Üç saatdan sonra. 
— Onda gecikirik ki. Mən hələ komissara 

xəbər verib icazə almalıyam. — Migel 
qətiyyətlə ayağa qalxdı. Başı ilə işarə edib 
ofisiantı çağırdı. — Hesab. 

Düpre əlini cibinə saldı. Qonsales onu 
çıxışa tərəf dümsüklədi. 

— Cəlin, çıxın. Onsuz da, şirkət ödəyir. 
Mən tez qayıdıram. Bir neçə şokolad 
götürüm, gəlirəm. Burada xüsusilə yaxşıları 
olur. 

Elenlə Şarl restorandan çıxdılar. Qonsales 
ofisiantla hesablaşıb xahiş etdi ki, ona bir 
neçə iri şokolad gətirsin. O,restorandan 
çıxanda zal otağına, bədən quruluşuna kip 
oturan dar şalvarda, gözəl bir sarışın daxil 
oldu. Migelin qəlbi qımıldadı. O, idman 

bədən quruluşunu və şalvarlı qadını həmişə 
bəyənirdi. O, xanımı baxışı ilə ötürüb, tələsdi. 
Gözəl qızdır, amma tələsmək lazımdır. 

Partlayış, restoranın binasını lərzəyə 
gətirdi. Qırılmış şüşə və dəhşətli çığırtılar 
eşidildi. Hələ nə baş verdiyini tam 
anlamadan, Migel maraqlı insan izdihamını 
itələyərək, özünü çölə atdı. 

Şarl ilə Elenin gəldiyi "Şevrole", sanki, 
içəridən yırtılmış konserv qutusu idi. Ətrafda 
artıq polislər qaynaşırdı. Migel özünü 
unudub, yolunu kəsən polisi itələyərək, 
avtomobilə doğru addımladı. Gördü ki... 

Sükan arxasında oturmuş Elen Deyli, 
oturacaqda uzanmışdı. Daha doğrusu, ondan 
qalanlar. Sol qolu qeyri-təbii şəkildə 
oturacağın altına burulmuş, sükanın bir 
hissəsi bədəninə girmişdi. Bamper 
partlayışdan eybəcər hala düşmüşdü.Qadının 
bədəninin aşağı ətrafından salamat yer 
qalmamışdı.Gicgahında qan laxtalanmışdı. 
Düpre yanında uzanmışdı.Maşının 
qırıntılarının altında üzü, demək olar ki, 
görükmürdü. Migel nəzərini qaçırdı. Sağ 
ayağının olacağı yerdə, boşluq görünürdü. 
Yalnız böyük bir gölməçə. Qanla qarışmış 

yağ. İnilti eşidildi. Şübhəsiz, Düpre hələ sağ 
idi. Polislər təlaşlandılar, maşın qırıntılarının 
altından onun əzilmiş bədənini ehtiyatla 
çıxarmağa başladılar. Təcili yardım maşını 
gəldi. Düpreni xərəyə uzandırdılar. 
Apardılar. Onun ardınca Eleni çıxardılar. 
Onu apararkən, Migel dözməyib gözünü 
çəkdi və gəlinciyi gördü. Göy gözlü, gözəl, 
böyük bir gəlinciyi. O, demək olar ki, 
zədələnməmiş halda, arxa oturacaqda idi. 
Gözlərini bu gəlincikdən çəkə bilmirdi – 
sanki, bu,maşında olması gərəkən ən mühüm 
şey idi. Ən mühüm. 

Polislərdən biri onu kobudcasına itələdi. 
O, hətta buna fikir də vermədi. Ovsunlanmış 
halda gəlinciyə baxırdı. "Bu gəlincik onların 
nəyinə lazımdır? Onlar onu nə üçün 
alıblar?Nə üçün? O ki, qəşəngdir. Yəqin, 
kirpiyini qırpandandı. Göy gözlü. Elendəki 
kimi. Onda da belə idi. Nə üçün idi? Niyə 
gəlinciyi götürmürlər? O ki, burada 
qalmamalıdır. Onu ağrıdacaq. Gəlinciyi 
götürün. Axı o, canlıdır. O, hər şeyi 
görür.Körpə bunları görməməlidir. Hansı 
körpə? Elenin qızı vardı. Ona deyin ki, anası 
sağdır. Bəs, Düpreyə nə olacaq? Ona hər şeyi 



516 
 

söyləmək lazımdır. Axı, onların toyu 
olmalıdır.Hansı toy? Gəlinciklə? Deməli, toy 
olmayacaq. Axı, mən nikah şahidiyəm. Toy 
olmalıdır. Nəyə görə də olmasın? Hansı toy? 
Bu uşaqlar üçün nəzərdə tutulmuş 
gəlincikdir! Hansı uşaqlar üçün? Yadımda 
deyil. Luicinin uşaqları vardı. Yox,Luici bu 
gəlinciyi sevirdi. Düprenin isə uşaqları var 
idi. İlahi, bu gəlinciyi götürün, nəhayət! Heç 
nə anlamıram. Bu gəlinciyin burada nə işi 
var? Götürün onu!" Migel birdən hiss etdi ki, 
ağlını itirməyə başlayır. Özünü bu gəlinciyə 
baxmamağa məcbur edərək, iradəsinin gücü 
ilə başını yana çevirdi. Onu yenə itələdilər. 
Çevrilib, oradan çıxmağa cəhd etdi.Maraqcıl 
fotoreportyorlar, jurnalistlər hər tərəfdən 
soxulurdular. Fotokameralar işarıb 
şaqqıldayırdı. O özünə güclə yol açmağa 
başladı, səkiyə çıxanda, birdən gözlənilmədən 
çökdü, zibil qutusunun yanında yerə oturdu, 
ciblərini eşələməyə başladı, sanki, nə isə 
axtarırdı. Birdən təəccüblə aşkar etdi ki, sol 
əlində iki iri şokolad var. Çox güman, 
ovucunun istiliyindən şokolad əriməyə 
başlamışdı. Onları zibil qutusuna atdı. Sonra 
qalxaraq, sanki, birdən on yaş qocalıbmış 

kimi yavaş-yavaş yola üz tutdu – haraya və 
nə üçün getdiyini anlamadan. 

NYU-YORK. OTUZ BİRİNCİ 
GÜN 

— Biz sizinçün şəhəri ələk-vələk eləmişik. 
Harada idiniz? — Komissar təmkinlə ona 
baxdı. 

— Xatırlamıram, — Qonsales pərt və 
çaşqın halda idi, — həqiqətən, xatırlamıram. 

— Belə olmaz. Özünüzü ələ alın. Belə şeyə 
həmişə hazır olmaq lazımdır. Həmişə, —
 komissar pəncərəyə tərəf döndü, — bu çox 
ağırdır, lənət şeytana, amma... — O, birdən 
susdu. 

— Bu gün onların toyu olmalı idi, — Migel 
sakitcə mızıldandı. 

— Bilirəm, — komissar dönüb dedi. 
Otağa sükut çökdü. Nəhayət, komissar 

Qonsalesə tərəf çöndü. 
— Bombanı Alan Derşovits qoyub maşına. 

Polis artıq onu axtarır. İnterpol bütün xətləri 
bağlayıb. Baş direktor əmr verib ki, sən 
dərhal evə, vətəninə uçasan. Sənə dincəlmək 
lazımdır. 

— Mən getməyəcəyəm, — Migel üzünü 
salladı. 

— Anlamadım. — Komissar ona 
yaxınlaşdı. — Anlamadım, — o təkrarladı. 

Dedim ki, getməyəcəyəm, onu tapıb 
öldürməyənə kimi.Yerin altından da olsa, 
tapacağam. O alçağı öz əllərimlə boğacağam. 

— Tapmayacaqsan, — komissar tutqun 
halda başını yellədi, — indi tapmayacaqsan. 
O isə mütləq səni axtaracaq. Biz həddindən 
artıq insan itirmişik. Sən uçmalısan. Bu 
əmrdir. 

— Mən raport verə bilərəm. Məni qova 
bilərsiniz. İstədiyinizi edin, ancaq xahiş 
edirəm, yalvarıram, məni burada saxlayın. 
Mən, o alçağı güllələməliyəm. 

— Ərazi müfəttişi, bu əmrdir, — komissar 
sərt şəkildə təkrar etdi. 

— Bəli, — komissar əlavə etdi, — bu 
gündən etibarən sən ərazi müfəttişisən. Anla 
artıq, sən uçmalısan. 

— Yaxşı, — Qonsales sakitcə pıçıldadı, —
 mən gedərəm. 

O, başqa heç nə söyləmədi. Uçuşa qədər. 
Amma uçuşdan qabaq, artıq hava limanında, 
qəflətən soruşdu: 

— Onu çıxaranda Düpre hələ sağ idi, indi 
o necədir? 

— Hələ sağdır, — komissar cavab verdi. 
Onu iki həmkarı ilə yola salırdı, biri Migellə 
uçmalı idi, — hələ... — komissar düzünü 
dedi, — amma vəziyyəti çox ağırdır. İki litr 
qan itirib.Onun bir neçə yarası var. Həkimlər 
deyir ki, möcüzəyə ümid etmək lazımdır. 
Amma o, hələ sağdır. 

— Özünə gəlməmişdi? 
— Yox, əlbəttə. 
Migel susdu və sanki, qərarsızcasına 

dilləndi: 
— Bəs, Elen Deyli? 
O, nəyə ümid edirdi? Bəlkə, möcüzəyə? 

Komissar cavab vermədi. Yalnız, 
barmaqlarını elə sıxdı ki, bərkdən 
xırçıldadılar. Londona uçuş elan etdilər. 

— Sənin reysindir, — komissar əlini 
uzatdı, — Londonda səni qarşılayacaqlar. 
Oradan da bir neçə nəqliyyat dəyişərək evə. 
Salamat qal. Çalış, yaxşı dincələsən. 

— Görüşənədək. — Migel onun əlini sıxıb, 
dəhlizlə getdi.Sonra, sanki, nə isə xatırlayıb 
tez geri döndü. 

-Gəlinciyi Luicinin uşaqlarına aparın. 
Onu Düpre alıb. O,yəqin hələ də polis 
məntəqəsindədir. Onu götürüb aparın. Ya da 
yox, yaxşı izləri var. Xahiş edirəm, 
unutmayın... 

Qaradərili komissar kədərlə 
gülümsündü... 

— Siz hamınız beləsiniz... darıxma, 
unutmaram. Uç, oğlum. 

Təyyarədə ikən xatırladı ki, Şarl Düpre və 
Elen Deylinin əsl adlarını indiyəcən öyrənə 
bilməyib. Ölülərin buna haqqı var. Yalnız 
ölülərin. 

 
  

Beşinci hissə 
Xatirələr 

OTUZ İKİNCİ GÜN 

ONUN VƏTƏNİNİN 
PAYTAXTI 

Paytaxt onu çiskin yağışla qarşılayırdı. İki 
ölkədə üzücü keçid və pasport 

dəyişmələrindən sonra, nəhayət ki, vətəninə 
uçurdu. Təyyarədə onunla birgə evə qayıdan 
sovet idmançılarından bir qrup uçurdu. 
Onun yaşıdları olan gənclər,şən zarafatlar 
edir, məzəli anları xatırlayıb, lətifələr 
danışırdılar. O isə bir kərə də olsun 
gülümsəmədi. 

O bilirdi – "reanimasiya" fenomeni hələ 
baş verməyib."Rahatlıq" – bir qədər sonra 
gələcək. Və o, adam axtaracaq ki, ürəyini 
boşaltsın. Öz ağrı-acısını, qorxu-
həyəcanını,ümidlərini onunla paylaşmağa 
çalışsın. Və əvvəlcədən bilir ki, bundan heç 
bir şey çıxmayacaq, çünki o, konkret heç nə 
danışa bilməyəcək, öz həmsöhbəti ilə mənəvi 
əlaqə yaratmaq cəhdində sərf etdiyi boş 
sözlər isə, nəticədə, hər ikisini 
qıcıqlandıracaq. 

Hava limanında onu əlbəttə ki, heç kim 
qarşılamırdı. Nə təntənə vardı, nə də ki, fəxri 
qarovul düzülmüşdü. Açıq rəngli plaşının 
yaxalığını qaldıraraq, gömrük 
yoxlamasından tez bir zamanda keçdi – heç 
bir əşyası yox idi. 

Ətrafına bir neçə dəfə göz gəzdirərək, 
aşağı enib telefonla zəng etdi. Bir neçə 
saniyədən sonra telefon avtomatı işə düşdü. 

Təqribən bir dəqiqə danışdıqdan sonra o, 
dəstəyi asıb hava limanının binasından çıxdı, 
taksi tutub sürücüdən xahiş etdi ki, onu 
şəhərin mərkəzinə aparsın. 

Təyin olunan yerə çatmamış, maşını 
saxlatdı, hesablaşıb düşdü. İki məhəlləni 
piyada keçdi. Yağış güclənirdi və o, daha iti 
addımlarla getməli oldu. 

Mənzildə onu gözləyirdilər. Azdanışan ev 
sahibi ona əyin-başını dəyişməyə imkan 
yaradıb otağa ötürdü və səssizcə çıxdı. 
Burada onun əşyaları vardı. Çamadanı 
ortalıqdaydı. Stulun üstündə qol saatı, 
sənədləri və hətta diş fırçasınacan 
qoyulmuşdu. 

Lümlüt soyunub, çamadandan öz alt 
paltarını çıxardı və geyinməyə başladı. 
Nişastalanmış köynəyi, sevimli qalstuku, 
kostyumu. Pasportu cibində. Şəxsiyyət 
vəsiqəsi. Qol saatını vurdu, artıq yadırğadığı 
ülgücünü çıxardı, bir qədər düşünüb qərar 
verdi ki, üzünü mehmanxanada qırxsın. 

Plaşını geyindi. 

İyirmi dəqiqənin içində hazır oldu. 
Çamadanını qaldırıb, qapını döydü. Ev 
sahibi otağa daxil olub, onu baxışları ilə 
süzdü, razılıqla başını bulayıb, qapıya 
ötürdü. Bir kəlmə belə kəsilmədi. Yalnız 
vidalaşanda ona kağız uzatdılar. Bu, 
mehmanxananın ünvanıydı. 

Artıq bir saatdan sonra o, dincəlmiş və 
təraşlanmış halda, mehmanxananın bir 
nəfərlik nömrəsindəydi, kod ilə nömrə yığıb 
doğma vətəninə düşməyə çalışırdı. Nəhayət 
ki, düşə bildi. 

— Alo, — cavab gəldi. Boğazı qurudu. 
— Ana, — sakitcə dilləndi. 
— Sənsən?.. — Anası uşaqlıqda əzizlədiyi 

adla çağırdı onu. — Sənsənmi? 
— Hə, ana, mənəm. Salam, necəsən, atam 

necədir? 
— Salamatçılıqdır. Bizdə hər şey yaxşıdır. 

Sən özün necəsən? Mən elə nigaran idim ki, 
bu neçə günü! Yaxşı ki, heç olmasa yazırdın. 
Yoxsa, ağlımı lap itirərdim. 

O gülümsündü. Yola çıxmazdan qabaq bir 
neçə məktub və teleqram yazmışdı. Məhz 
bunları iki-üç gündən bir onun yaxınlarına 

göndərirdilər. Amma onlar bu haqda 
bilmirdilər.Elə yaxşı ki, bilmirdilər. 

— Haçan qayıdırsan? — anasının sevincək 
səsi çox yaxından gəlirdi. — Mən sənsiz 
yaman darıxıram. 

— Mən də, ana. Düşünürəm iki-üç günə 
gələrəm. Nömrəni yaz. Əgər nə isə lazım olsa, 
zəng vur, burdayam. 

Öz nömrəsini söylədi. Anası nömrəni 
yazdı və bir neçə şirin sözdən sonra, dəstəyi 
atasına verdi. 

— Salam! — Atasının səsiydi. 
— Salam, ata. 
— Çoxdan gəlmisən? 
“Deyəsən, atam duyuq düşüb”, – düşündü 

və cavab verdi: 
— Bu gün. İndicə. 
— Necəsən? Canın-başın? 
— Sağ-salamatam. 
— Anan burda deyir ki, səsin boğuq gəlir. 

Hiss eləmisən?Bəlkə, soyuqlamısan? 
— Mən axırıncı dəfə nə vaxt 

xəstələnmişəm, ata, xatırlayırsan? 
— Xatırlamıram. Yenə də özündən 

mugayat ol. Evə haçan gəlirsən? Gəzib-
dolaşdığın bəs deyil? Məncə, kifayətdir axı. 

— Məncə də. Çox güman, birigün gələrəm. 
Bilmirəm. Sən ki bilirsən, mən təyyarələri 
sevmirəm, qatarla isə uzun çəkir... 

— Necə istəyirsən, — atası dedi. 
Xatırladı ki, atası artıq iyirmi beş ildir 

təyyarə ilə uçmur, qatara üstünlük verir. 
— Mən təyyarə ilə gələcəm, ata. Tezliklə. 

Anam çox nigaran idi? — qayğıkeşlilklə 
soruşdu. 

— Sənsiz, həmişəki kimi. Çətin idi? —
 atası özünü tuta bilməyib, sual verdi. Migel 
tənə ilə başını yellədi. 

Axı, atası da peşəkardır. Görünür, ata 
hissləri daha ağır gəlib. 

— O qədər də yox. Gəlib danışaram, — heç 
nə danışmayacağını bilə-bilə, qısa kəsdi. 
Atası əlbəttə ki, anladı. Xəttin o başından səsi 
gəldi: 

— Hə, başa düşürəm, bilet tapmaq həmişə 
çətindir. Mehmanxana da indilər zülüm 
məsələ olub. — Migel anladı ki, o, bunları 
anası yanındadır deyə söyləyir və anasını 
istənilən həyəcan və narahatlıqdan 
qoruduğuna görə atasına qarşı böyük 
minnətdarlıq hissi keçirdi. 

Sağollaşıb dəstəyi qoydu. Üç dəqiqəyə 
yaxın stulda oturub fikirli-fikirli telefona 
baxdı. Qaş qaralırdı, otaq əməllibaşlı zülmət 
idi. Bilirdi ki, ona yalnız sabah zəng 
vuracaqlar.Həm valideynləri, həm də... Bir 
sözlə, yalnız sabah. Bugünkü gecə öz 
ixtiyarında idi. Öz tanışları, yoldaşları, 
dostları haqda düşündü. Əfsuslar olsun! Hələ 
heç kimə zəng vurmaq olmaz. Şükür ki, 
evlərinə danışmağa icazə verilir. Bunu da 
qadağan edə bilərdilər. 

Ayağa qalxdı, bir qədər düşünüb bir az 
şam yeməyi götürmək üçün yeməkxanaya 
düşməyi qərara aldı. Çox ünsiyyətcil olsa da, 
təklikdə yeməyi xoşlayırdı. Nə qəribəliklər 
olmur adamlarda? Bufet demək olar ki, boş 
idi. Xahiş etdi ki, ona iki tikə pendir, vetçina, 
bir qədər balıq, qara çörək, soyuq toyuq 
versinlər və birdən içmək keçdi ağlından, bu 
günlər baş verənləri kəsib tullamaq, unutmaq 
üçün içmək. Əlbəttə, yeməkxanada içmək 
yersiz olardı və o, təqribən yüz qram içəcəyini 
düşünərək özü ilə bir şüşə araq götürmək 
qərarına gəldi. Qalanını soyuducuda 
saxlamaq olardı, hərçənd,çətin ki, bir də 

lazımı olaydı. İçməyi sevmirdi, xüsusi 
günlərdə bir-iki qədəhdən o yana keçməzdi. 

Bu gecə isə fərqli idi. Birinci yüz qramı 
içdi. Yandırıbyaxan istiliyin bədəninə necə 
yayıldığını hiss elədi. Ürəyi ikinci “yüz”ü də 
istəyəndə özünü buna məcbur etdi. Sonra öz 
başına gələnləri, ölmüş yoldaşını xatırladı və 
üçüncü qədəhi də boşaltdı. “Təkbaşına içən 
yalnız içki alüdəçiləridir,– düşündü, – indi 
mən də əsl əyyaş olacağam. Harasa çıxmaq 
lazımdır”. 

Qapını çırpıb, birinci mərtəbəyə endi. 
Dəhlizdən keçib restorana üz tutdu. Qapıçı 
restoran zalının qapılarını onun üzünə açdı. 

İçəri keçdi, ətrafa göz gəzdirib dayandı. 
Zal dolu idi. Musiqi çalınırdı, bir küncdə 

sərxoş tüfeylilərin bağırtıları, qadın gülüşü 
eşidilirdi. Ofisiant ona tərəf tələsdi. 

— Nə istəyirsiniz? 
O, təəccübləndi. 
— Restorana nə üçün gəlirlər? 
Ofisiant, şübhəsiz bir şey anlamadı: 
— Soruşuram ki, sizə nə lazımdır? Şam 

etmək, nömrə sifariş etmək, yoxsa... — o, 
mənalı şəkildə susdu. 

Bu dəfə Qonsales anlamadı: 

— Yoxsa nə? 
Sızanaqlı gənc təntənə ilə gülümsədi. Az 

təcrübəlidir,–düşündü,– qaydaları bilmir, – 
əyilib sakitcə pıçıldadı: 

— İki nəfərlik masamız... 
— İki nəfərlik?.. — Qonsales təəccüblə 

soruşdu. 
Görünür, spirtli içki öz təsirini göstərirdi. 

Nədənsə çətin anlayırdı. Ofisiant bir qədər 
sırtıq, bezmiş və təkəbbürlü təbəssümlə 
gülümsədi. 

— Qızlar, — o mənalı-mənalı söylədi, —
 qızlar var. 

Handan-hana başa düşdü. Yenə 
Cakartanı xatırlayıb gülümsündü. Oxşar 
mövzularda onun bəxti gətirir. 

Həmsöhbəti onun təbəssümünü razılıq 
əlaməti kimi qəbul etdi. 

— Mənə — iyirmi beş, qıza — əlli 
manat, — sanki hər şey qərarlaşdırılıbmış 
kimi, işgüzarca bildirdi, — buyurun 
nömrəyə,istədiyinizi seçin. 

Bu oğlanı danlamadı belə. Başqa vaxt, 
şübhəsiz, tüpürüb gedərdi. Amma bu gecə... 
Ayaqda qalmaq necə də çətindir,başım 
ağrıyır... O sakitcə başını bulayıb açardan 

asılmış nömrəni göstərdi, dönüb zaldan 
çıxdı. 

Ofisiant sözündə düz adammış. On 
dəqiqədən sonra nömrənin qapısı döyüldü. 
O, çarpayıdan qalxmamışdı ki, qapı açıldı və 
xidmət sahəsinin işçisi şən halda, kiçik otağa 
iki xanım keçirdi. Biri ucaboy və kifayət 
qədər dolu sarışın, o biri – uzunsov, lakin 
düz üz cizgiləri olan qarayanız. 

Xanımları kürsüyə otuzduran müşayiətçi 
başıyla ona işarə elədi və onlar dəhlizə 
çıxdılar. O yenə sağlam ağlın əksinə hərəkət 
etdi. Pulu uzatdı və cavabında eşitdi: 

— Hansı birini? 
— Soldakını, — o, bu dəfə də öz əksinə 

getdi. 
Ofisiant sarışını çağırdı və onların 

arxasınca qapını qıfılladı. “Yəni, bu mənəm?” 
– birdən təəccüblə fikirləşdi. Artıq geriyə yol 
yox idi. 

Otağa daxil oldu. Qız onu başdan-ayağa 
süzdü və görünür, xarici müayinədən razı 
qaldı. 

— Siqaretin var? — o, pəsdən soruşdu. 
— Çəkən deyiləm. — Asta-asta 

qıcıqlanmağa başladı. Qız köksünü ötürdü, 

kiçik çantasından siqaret çıxardı, alışqanla 
yandırıb çəkdi. Otağı tüstü bürüdü. 
Külqabını səssizcə qıza tərəf itələdi. Qız 
siqaretini sümürə-sümürə çağırıcı baxışlarla 
onu süzürdü: "başlamaq vaxtı deyil?" 

— Bu arada, pul məsələsi necə olacaq? —
 qız, siqaretinə qullab vurub işgüzarcasına 
soruşdu. 

Qız vaxtını boş yerə itirənlərdən deyildi. 
— Nə mənada? — Bir az əylənmək istədi. 
— Pul mənasında. Məgər ofisiant heç nə 

deməyib? Mən əllilik götürürəm. — Onun üzü 
sərt və əsəbi hal aldı. Çox əsəbi. 

— Bəli, əlbəttə, mən anlayıram. Pul, 
sözsüz ki, qabaqcadan, — o hələ istehza da 
edirdi. 

Qız həqiqətən təəccübləndi. 
— Əlbəttə. 
Birdən ağlına gəldi ki, hətta ondan çox 

xahiş etsəydilər belə, öz bədəninə qiymət 
qoya bilməzdi. Əlini cibinə saldı,pulu çıxarıb 
qonağına uzatdı. 

— Bu mənim, — qız təcrübəli idi, —
 ofisianta da onluq vermək lazımdır. 

O, gülümsədi. Demək o saxtakar, məni 
aldadıbmış. 

Neynək, onu bölüşməyə məcbur etmək 
lazım gələcək. 

— Mən ona artıq iyirmi beş vermişəm. 
Məncə, yetərindən artıqdır. 

Qız maraqla Migelə baxdı. 
— Eləmi?! Onda elə birbaşa yüzlük 

verərdiniz, mən də bütün gecəni qalardım. 
— Lazım deyil. 
— Nə lazım deyil? 
— Heç nə lazım deyil. Sizin adınız 

nədir? — söhbətin mövzusunu dəyişmək 
qərarına gəldi. 

Qız adını dedi. Deyəsən o, başqa bir sual 
da verdi. Yenə cavab aldı, amma hiss 
olunurdu ki, bu uzanan səhnə qızı 
əsəbiləşdirməyə başlayır. O, ənənəvi qaydaya 
alışmışdı, indi isə gedişat dəyişdiyindən 
özünü narahat hiss edirdi. 

— Tez ol, gəl. Mənim vaxtım yoxdur, — o, 
işgüzar səs tonu ilə dedi, — yaxşısı budur, bir 
stəkan su gətirin. 

O qalxdı, boş stəkan götürüb, hamama 
yönəldi. Girib duşu açdı, əyilib başını soyuq 
suyun altına tutdu. Belə prosedur, ayıldıcı 
təsir bağışlamalı idi. Darağını çıxarıb yaş 
saçlarını səliqəyə saldı və özünü daha yaxşı 

hiss edərək stəkanı su ilə doldurub hamam 
otağından çıxdı. 

Bir anlıq özünü itirdi. Arxası ona tərəf 
dayanmış çılpaq qız paltarlarını səliqə ilə 
stulun üstünə yığırdı. Başından qəfildən 
zoqquldadı. “Əylənmək istəyənə bax da, – 
özünü söydü, – necə də axmağam”. 

Qız ona tərəf çöndü, gülümsəyərək yatağa 
atıldı. 

— Nə edəcəyik? — qız tez soruşdu. 
Elə bil, həkim qəbuluna gələn xəstə idi. 
O, söydü. İspanca. Pis, kobud, küçə dililə. 

Qız onun dediklərini başa düşməsə də, 
səsinin tonundan, bunun heç də nəvaziş 
olmadığını anladı. 

— Nə durmusan? — o, rəsmilikdən çıxıb 
“sən”lə müraciətə keçdi, — sanki, paltarını 
soyunmaqla bu sərbəstliyi əldə eləmişdi. —
 Soyun. 

Migel çimçəşdi. Birdən xoşagəlməz qoxu 
hiss etdi. Ovaxt, Cakartada olduğu kimi. Və 
artıq bu axmaq oyuna girişdiyinə görə it kimi 
peşmandı. 

— Geyin, — qısaca bildirdi. 
— Bəlkə nə isə başqa bir şey istəyirsən? 
— Geyin və çıx get. 



533 
 

— Gicsən, nəsən? — O, qəzəblə Migelə 
baxdı. — Sənə eləcə baxmaq üçün çılpaq 
qadın lazım idi ki?! 

— Mən baxmıram. Çıx get, yatmaq 
istəyirəm, — o əsəblə başını buladı. 

Nə baş verdiyini tam anlamadan, qız 
sürətlə geyinməyə başladı. 

— Tez ol da, — o dözməyib, qapıya 
yaxınlaşdı. 

Qız, ürkək baxışlarla qapıya tərəf yönəldi. 
Migel onun arxasınca qapını örtməyə 
hazırlaşırdı ki, qız ona tərəf çöndü. 

— Bəs pul? 
— Verdim də, — bu cür arsızlıqdan çaşıb 

qaldı. 
— Nəyə görə? — qız onu narahat edən 

yeganə sualı verdi. 
— Elə-belə, — o səmimiliklə dedi, —

 istədim, verdim. 
— Canın cəhənnəmə... — qız, elə seçmə 

jarqondan istifadə etdi ki, Migel, ixtiyarsız 
heyranlıqla onu dinlədi. 

Artıq bu oyundan cana doymuşdu. Qapını 
çırpıb, soyunasoyuna otağa döndü. Yaxşı ki, 
qız onun yatağında çox qalmamışdı. Migelin 
son işi pəncərəni açmaq oldu. Çəkməyən 

adama tüstü ilə dolu otaqda yatmaq çətin 
olardı. Çox sərxoş olsa belə. 

Səhər telefon zəngi gələndə, artıq təraşını 
bitirirdi.Elektrik üzqırxanını yerə qoyub, 
otağa atıldı. Dəstəyi götürdü və o dəqiqə 
anladı ki, yenə nə isə baş verib. Yarım saata 
kimi özünü çatdırmalı idi. Ehtiyatda hələ on 
dəqiqə vardı. 

Mehmanxanadan çıxırdı ki, üzdən 
xariciyə bənzəyən iki nəfər cavan adam, eyni 
anda dəhlizdə ona sarı addımladı.Əli 
avtomatik olaraq sola uzandı. Silah, əlbəttə 
ki, yox idi.Özünə gəlib, bir addım qabağa 
atdı. 

Xaricilər şəhərin mərkəzinə necə getməyin 
yolunu soruşurdular ondan. Ora necə gedib 
çatacaqlarını öz ana dilində onlara dəqiq izah 
edərkən, o, ingilis kəlmələrindən də istifadə 
edirdi ki, tam anlada bilsin. 
Mehmanxanadan çıxdı, ilk iki maşını ötürüb, 
üçüncüsünə mindi. 

Vaxtından üç dəqiqə tez çatmışdı. Yenə də 
təyin olunmuş yerə iki məhəllə qalmış düşdü 
və lazım olan binaya tərəf piyada addımladı. 
Ətrafa göz gəzdirdi. Çöl qapısından içəri 
keçdi. Üçüncü mərtəbəyə qalxıb zəngi basdı. 

Qapı bir göz qırpımında açıldı. Elə bil, onu 
gözləyirdilər. Birinci dəfə olduğu kimi. 

Birinci zəng çalınanda, o artıq universiteti 
bitirirdi. Halbuki, bütün hadisələrə aydınlıq, 
görünür, bu zəngdən çoxçox qabaq gəlməyə 
başlamışdı. Hüquq fakültəsini “əla” ilə 
bitirmişdi. Beşinci kursdakı təcrübə isə hər 
zaman xoş vaxt keçirmə hesab edilirdi. Məhz 
bu zaman onu söhbətə çağırmışdılar. İlk dəfə 
o, heyrət içində idi – ondan nə istədiklərini 
anlamırdı. Çılqınlığa bir qədər maraq da 
qarışmışdı. 

Onu qəbul etdilər, söhbət elədilər: xarici 
dilləri mənimsəmək onda çox rahat alınırdı 
və üçünü birdən bilməyi, görünür, heç də az 
rol oynamamışdı. Diplom işinin mövzusu 
beynəlxalq münasibətlər kafedrası üzrə idi. 
Qərara gəlmək üçün çox da götür-qoy 
eləmədi. Bir neçə gündən sonra Finlandiyaya 
uçdu. 

Yalnız bundan sonra, İnterpolun hazırlıq 
Mərkəzində ikən, gələcəkdə dəqiq olaraq 
hansı işi görəcəyini öyrəndi. 

Nəzəri və təcrübi dərslər növbələşirdi. 
Nəzəriyyədən “əla” ilə keçirdi. Təcrübədə isə 
çətin olurdu. Artıq beş ildi ki, boksu atmışdı 

(yadigarı – qırılmış burun), atıcılığa olan 
marağını nəzərə almasaq, demək olar ki, 
daha idmanla məşğul olmurdu. Bu işdə o, 
peşəkar idi: idman ustası adına namizədlik 
normativini iyirmi yaşında ikən yerinə 
yetirmişdi. 

Üzücü fiziki ağırlıq bütün bədənini haldan 
salmışdı. Bu spesifik iş üçün xüsusi hazırlıq 
bir neçə ay çəkirdi. O da bu hazırlığı keçməli 
oldu. Onunla birlikdə toplaşmış uşaqlar –
kifayət qədər ciddi seçim nəticəsində müxtəlif 
ölkələrin ali təhsil ocaqlarından buraya gəlib 
düşən məzunlar, hələ bilmirdilər ki, xüsusi 
komissiya yüz nəfərdən beşini seçməlidir. Ən 
yaxşı beşini, onları ən ağır iş gözləyirdi. 

Hazırlığa paraşütlə tullanma da daxil idi. 
Onunçün bu aydın səmada göy gurultusu 
kimi idi. O, bir dəfə də olsun tullanmamışdı. 
Aşağıda xüsusi müşahidəçi komissiya 
tullanmanı qiymətləndirirdi. Üç nəfər 
bəribaşdan imtina etdi. Onları şübhəsiz ki, 
hazırlamışdılar, ancaq... hesab edirdilər ki, 
belə sənət onlara gərək olmayacaq. 

O, bütün iradəsini bir yerə toplamalı oldu 
və “getdin”əmri veriləndə, düşünmədən 
addımını boşluğa atdı. 

Ürəyi o andaca ayaqlarının altına düşdü. 
İlk dəqiqələrdə yuxarının, aşağının harada 
olduğunu anlamadı. Hətta ona elə gəldi ki, 
bir neçə saniyəlik huşunu itirdi. Yəqin, ona 
elə gəlmişdi. O, kəlləmayallaq aşıb birinci 
paraşütü açmağa çalışdı.Bacarmadı. Bilmirdi 
ki, bu da ciddi seçimlərin şərtlərinə daxildir. 
Ürəyi bir anlıq dayandı. Düşünməyə 
saniyələr qalırdı. Təlimatçı yanı ilə uçub 
işarələr edirdi. Mexaniki 
olaraq,düşünmədən, ikinci paraşütü açmağa 
çalışdı. Bu dəfə bacardı. Nəzərdə tutulan eniş 
nöqtəsindən çox uzağa düşsə də, bu artıq o 
qədər də vacib deyildi. 

Sonra o hərbi sursatla tam təchiz olunmuş 
vəziyyətdə bitməz məsafələri qət etməli, ikinci 
mərtəbədən atılmalı, suya baş vurmalı oldu – 
bu isə xüsusilə xoşagəlməz idi, çünki pis 
üzürdü. Xoşbəxtlikdən, nöqsanının üzə 
çıxacağından qorxmayaraq, gölü üzüb 
keçməyi gözə aldı. Sonda isə, sutkalarla 
cavab verməli olduğu xüsusi testlər və min 
beş yüzə qədər sual. 

Nəticələr açıqlananda, o öz soyadını 
gözləyirdi. Əvvəlcə birinci onluqda, sonra 
ikinci, üçüncü... O, hətta sonuncuda da yox 



538 
 

idi. Bəlkə də, elə bu onun üçün ən xoşagəlməz 
və gözlənilməz an oldu. İçində o da olmaqla 
beş nəfər oğlanı,hazırlıqdan keçməyənlər 
kimi kurslardan xaric etdilər. Onlar 
yoldaşlarının gözləri qarşısında əşyalarını 
toplayıb çölə çıxdılar, orada isə artıq xüsusi 
bir maşın dayanmışdı. Bu beş nəfər hələ 
bilmirdi ki, onları ən yaxşılar kimi 
təsdiqləyiblər və bu özü də bir yoxlamadır. 
Peşəkar yararlılığın və özünü əldə saxlamaq 
bacarığının yoxlanması. 

Maşın gözlədiklərinin əksinə şəhərə 
getmədi. Onları şəhərdən kənara aparırdılar. 
Mənzil başınacan bir neçə saat çəkdi. Onları 
sıraya düzüb “ən yaxşılar” olduqlarını elan 
etdilər və indi onları xüsusi işin gözlədiyini 
bildirdilər. Bu da yoxlama idi. Onların 
davranışlarına diqqətlə göz 
qoyurdular.Təsadüfən öz sevinclərini 
bildirməmək üçün, onlar yenə öz iradə və 
dözümlülüklərini bir araya cəmləməli 
oldular. 

Beş gənc oğlan hələ iki həftə də xüsusi 
proqram üzrə hazırlaşdılar. Onlarla söhbət 
apardılar, təlimatlar verib yola saldılar... Bir 
sözlə, onları ayrı-ayrılıqda təyyarəyə 



539 
 

mindirib, xaricə göndərirdilər. Hər birinin öz 
cızılmış yolu vardı. 

Ümumi olan çıxış nöqtəsi idi. O, Belqrad 
və Qahirə üzərindən uçurdu. İki gündən 
sonra beşi də lazım olan yerdə idi.Hər 
tərəfdən su ilə əhatə olunmuş kiçik ada, 
“mavi mələklərin” birinci beynəlxalq hazırlıq 
mərkəzinə çevrilmişdi. 

Elə birinci gün yekəpər portuqal təlimatçı 
sırada etdiyi hansısa bir zarafata görə 
onlardan birinin üç dişini sındırdı.Hamı 
anladı – zarafat bitdi. Burada da “hazırlıq” 
keçirilirdi.Bununla müqayisədə, əvvəlki 
təlimlər kənddə təbiət qoynunda bir istirahət 
idi. Bu isə cəhənnəmdi. Özü də xalisindən. 
Hərçənd, bu söz də o günlərin bütün 
məşəqqətini əks etdirmir. Sanki, burada 
testdən keçirdilər. Həyat uğrunda testdən. 
Onları atırdılar, qaldırırdılar və yenə də 
atırdılar.Onları taxıl zəmilərinin üzərində 
alçaqdan uçan helikopterlərdən okeana atır, 
dam örtüyü olmayan, basırıq kameralarda 
qızmar günəş altında günlərlə ac-susuz 
saxlayırdılar.Çoxları dözməyib özündən 
getsələr də, yıxıla bilmirdilər.Sadəcə, yer yox 
idi. 

Onu suya atanda, çarəsizcə vurnuxdu. 
Yaxşı ki, hələ,bundan qabaq ona mantardan 
hazırlanmış kəmər vermişdilər, yoxsa, o 
dəqiqə batardı. Ondan yüz metr aralıda nə isə 
parıldadı. Ona elə gəldi ki, bu, köpək 
balığının üzgəcidir.Dərhal köpək balıqlarını 
uzaqlaşdıran xüsusi tüstüləyici qumbaranı 
çıxardı. Hazır vəziyyətə gətirdi. Sonradan 
anladı ki, bu, köpək balığı yox, palma 
qırığıdır. Onda kifayət qədər qorxmuş, duzlu 
dəniz suyundan da doyunca 
udmuşdu.Elektron casusluğunun 
incəliklərini də qısa zamanda mənimsəməli 
oldular. Maqnitofon və ya ötürücünün 
qələm,düymə, kiçik sancaq halında istifadə 
edildiyi indiki zamanda bu əşyalardan baş 
çıxarmaq peşəkar üçün çox vacibdir. Ona 
hadisə yerindən bir neçə kilometr aralıda ola-
ola söhbəti necə dinləməyi öyrədirdilər. 

Xüsusi avadanlığın quraşdırılması üçün 
aynabənd, eyvan,dəhliz və otaqlarda 
məqsədəuyğun yerlərin 
müəyyənləşdirilməsini öyrədirdilər ona. O 
bunu istifadə etməyi də bacarmalı və harada 
gizlədilə biləcəyini tez aşkar etməli idi. 

Partlayıcı maddələri xüsusi bölmə kimi 
öyrənirdilər. Terrorçuların ən üstün tutduğu 
uzaqdan idarəli minalar idi. Ehtiyac olan 
hallarda terrorçuların idarəetmə dalğasını 
söndürüb, onu yayındırmaq və minanın 
partlamasının qarşısını almaq olardı. 
Peşəkarların zərurilik əlifbasına bu cür 
avadanlıqlardan istifadə etmə bacarığı da 
daxil idi. Rəsmi dövlət xadimlərini müşayiət 
edən bir çox avtomobillərə, bir neçə metr 
məsafədən hücum edənin əlindəki istənilən 
qumbara və ya minanı partlatmaq gücündə 
olan xüsusi cihazlar quraşdırılır. 

O şəxsən bir neçə “təlim” minasını 
zərərsizləşdirməli oldu. Halbuki onları şərti 
olaraq “təlim” minası adlandırırdılar.Onlar 
xalis hərbi minalar idi və istənilən ehtiyatsız 
hərəkət, sonuncu yanlış ola bilərdi. Hazırlıq 
zamanı kursantlar iki dəfə belə “təlim” 
minalarında partlamışdılar. Bu da öz 
növbəsində, belə səviyyəli peşəkarların 
hazırlanmasında zəruri olan seçim faizi idi. 

Və nəhayət, bütün hazırlığın ən tərifəlayiq 
nöqtəsi beşliyin Asiya ölkələrindən birinin 
cəngəlliklərinə atılması oldu.Tərkibində 
olduğu əvvəlki beşlik parçalanmış və onu, 

heyətində ingiltərəli, koreyalı, argentinalı və 
kanadalı olan yeni bir beşliyə daxil 
etmişdilər. İngiltərəli, heyətin rəhbəri 
seçilmişdi. Onun “Mİ-6”da beş ildən artıq iş 
təcrübəsi vardı.Onun müavini kanadalı təyin 
edilmişdi. O, Kanada kəşfiyyatında üç ildən 
artıq çalışmışdı. Qalan üçü, demək olar ki, 
aztəcrübəli idi. Onlara sağ çıxmaq əmri 
verilmişdi. 

Onların avtomatları və qumbaraları, on 
günə kifayət edəcək quru yeməkləri, hər 
birinin işlədə bildiyi kiçik ratsiyaları, bir neçə 
siqnal raketləri və ərazinin xəritəsi vardı. 
Yola düşdülər. Bu da bir cəhənnəm idi. Bir 
gün o yatarkən, yanına sürünən ilanın 
çalmasından möcüzə ilə qurtulmuşdu. Onlar 
müxtəlif vaxtlarda iki dəfə ilandan 
qorunsalar da, bədbəxtlik yenə də üz verdi. 
Kanadalı boynundan vuruldu. İlan zəhərinə 
qarşı güclü təsiredici peyvəndləri olsa da, 
zərərçəkən özünü çox pis hiss edirdi. Ratsiya 
ilə kömək çağırıb-çağırmamaq haqqında çox 
məsləhətləşdilər. Qərara gəldilər ki, dəyməz. 
Həlledici səs elə kanadalının oldu, o bildirdi 
ki, hamı ilə sürünəcək, amma geri 
qayıtmayacaq. Birlikdə süründülər. Sözün əsl 

mənasında, gün ərzində cəmi on-on beş 
kilometr irəliləməklə. Bir gün hətta sərhəd 
mühafizəsinin dəstələrindən biri ilə də 
toqquşdular. Qarşılarında quldurların 
olduğunu düşünən dəstə üzvləri atəş açdılar. 
Təqibdən dərhal qaçmaq lazım gəldi. Bu, 
asan iş deyildi. Kanadalını qollarında 
aparsalar da, təqibdən qurtula bildilər. 

Yolçuluqlarının on ikinci günü, əldən 
düşmüş və yırtıqsökük halda, onlar kiçik bir 
kəndə yaxınlaşdılar. Azuqələri bitmişdi, zorla 
hərəkət edirdilər. Kənddə yalnız bir neçə ailə 
yaşayırdı. Başlarının üstünü isə quldur 
dəstəsi almışdı. On beş-iyirmi nəfərlik. Onlar 
sakinlərin mülkünü talayır, bəyəndikləri 
qadınları zorlayıb, kişiləri öldürürdülər. 
Kəşfiyyata göndərdikləri koreyalı, 
gözlənilmədən, onlara əsir düşdü. 
Düşündülər ki, o, düşmən cəbhəsinin 
arxasına keçən kəşfiyyatçıdır. Ona işgəncə 
verməyə başladılar. Koreyalının təyin 
olunmuş vaxtda qayıtmadığını görən 
ingiltərəli, kəndə hücum əmrini verdi. 

Başqasının köməyi olmadan demək olar 
ki, hərəkət edə bilməyən kanadalını yol 
kənarında yerləşdirib əlinə avtomat verdilər. 

Qalan üçü kəndə soxulmalı idi. Soxuldular 
da. 

Yorğunluğun həkdən saldığı, acından can 
verən, sərgərdan gəzintidən sonra üzülmüş, 
qəzəbli halda, ölüm gətirən atəşlə ətrafı 
sulayıb, vahimə doğuraraq kəndə girdilər. 
Yaşananlardan yaranmış tam idarəsiz 
psixoloji hal və hiddət ilə onlar bu gün yəqin 
ki, istənilən hərbi bazanı ələ keçirə bilərdilər. 
Qumbaraların partlayışı quldurları dəhşətə 
gətirdi. Onlar öz qənimət və silahlarını ataraq 
cəngəlliklərə üz tutdular.Yarımcan kanadalı 
da öz işini yaxşı bilirdi. Onun yanında –yolda 
on nəfərə qədər cəsəd tapdılar. İki güllə 
yarası aldığına baxmayaraq, o sağ qalmışdı. 

Bir neçə quldur da əsir alınmışdı. 
Hərçənd, bu o qədər də uzun çəkmədi. Bel və 
külünglə yaraqlanmış kəndlilər sağ qalmış 
başkəsənlərin də axırına çıxdılar, “mavilər” 
də bu işdə onlara mane olmadılar. Onlar 
koreyalını tapanda, onun sağ dabanı büs-
bütün yandırılmışdı, elə bu an, quldurlardan 
heç birinin artıq sağ olmamasına çox 
heyifsiləndilər. Kanadalının yaraları dərin 
olmasa da, o uzanmalı idi. Koreyalı da 
həmçinin. Üç nəfər, İngiltərəlinin də 

qolundan yaralı olduğunu nəzərə alsaq, onlar 
irəliləyə bilməzdilər. Odur ki, iki həftə kənddə 
qalmalı oldular. Bu vaxt ərzində kanadalı 
demək olar ki, özünə gəldi, koreyalı da yerli 
sakinlərin hazırlayıb qoyduqları müxtəlif 
məlhəmlər sayəsində ayağa qalxa bildi. Onlar 
bir həftə də gözləməli oldular. Sonra yenə 
yola düşdülər. Qarşıda qolu sarğılı ingiltərəli 
gedirdi. Onun ardınca kanadalının uzandığı 
xərəyi daşıyan argentinalı və bizim baş 
qəhrəmanımız. Yürüşü tamamlayan axsaq 
koreyalı idi. Əlbəttə ki, onlar bu halda 
mübarizəyə girə bilməzdilər, odur ki, 
sərhədçilər və quldurlarla üz-üzə gəlməmək 
üçün dolayı yollar axtarırdılar. 

Ümumən, iki aydan bir qədər çox vaxt 
itirdilər. Cəngəlliklərdən hamısı çıxsalar da, 
hansısa naməlum Asiya xəstəliyinə 
yoluxdular. Hazırlıq bitdi və o öz vətəninə 
geri döndü. O vaxta qədər başında demək 
olar ki, tük qalmamış, bədəninin başqa 
hissələri də çürüməyə başlamışdı. Onun 
rastına çıxan qohum-əqrəba, dost-tanış 
başına nə iş gəldiyini anlaya bilmirdilər. 
Sanki, bir neçə yaş qocalmışdı. Artıq 
“hazırlıq” xatirələrindən bir qədər 

uzaqlaşdıqdan sonra ona qırx yaş 
verəcəkdilər. Hərçənd, cəmi iyirmi beş yaşı 
vardı. 

Uzunmüddətli müalicələrdən sonra zədəli 
yerləri yox edərək saçlarının bir hissəsini 
bərpa edə bildi. 

O, işləyəcək və hər dəqiqə telefonun nə 
zaman zəng çalacağını təxmin edib, 
gözləyəcəkdi. Onun asan olmayan işi 
haqqında yalnız bir neçə nəfər biləcəkdi. 
Rəhbəri də, əlbəttə ki, ancaq ümumi şəkildə 
xəbərdar olunacaq. İş yoldaşları isə öz 
həmkarlarının müəmmalı ezamiyyətlərə qəfil 
gedişinə və “öz hesabına” çoxsaylı 
məzuniyyətlərə çıxmasına teztez 
təəccüblənəcəklər. 

Təbii ki, oxucularda sual doğura bilər – 
bu cür çətinliklər nəyə gərəkdir? Axı, bütün 
əməkdaşları bir araya toplayıb, hansısa bir 
şəhərdə yaşayış yeri vermək ən rahatı olardı. 
Bununla razılaşmaq olardı, əgər onların 
özünəməxsus işləri olmasaydı. Birincisi, 
onlar bir-birlərini tanımamalıdırlar. İkincisi, 
hər an məlumat sızması baş verə bilər. 
Üçüncüsü isə,“mavi mələklər”in öz 
ölkələrinin kəşfiyyat aparatına işləməməsi 

mütləq şərti idi. Ancaq bir yerdə, xüsusən də, 
bir şəhərdə yerləşsələr, dünyanın istənilən 
ölkəsinin daxili təhlükəsizlik qüvvələrinin 
diqqətini cəlb edərdilər. Onsuz da “mavi 
mələklər” haqqında kifayət qədər məlumatlı 
cinayətkarlar, avtomatik olaraq onların 
yerlərini təyin edə bilərdilər. 

KONSTANSİYA. X GÜN. ÜÇ 
İL SONRA 

Dan yeri ağarmamış, ehtiyatla qalxıb, 
səssizcə geyinməyə başladı. Otaqda heç kim 
olmasa da, nədənsə az səs çıxarmağa 
çalışırdı: onun peşəkarlıq adətləri təbiətinə 
yansımağa başlamışdı. Çıxmazdan qabaq 
saatına baxdı. Gecə saat 03:40. Arxasınca 
qapını kilidləyib açarı cibinə qoydu, dəhliz ilə 
gedərək lifti çağırdı. 

Qalxmasını gözləmədən, pilləkənlərlə 
enməyə başladı.Aşağıda, çıxışın qarşısından 
sağa dönərək mehmanxanadan çıxdı, amma 
inzibatçının oturduğu əsas, ön girişdən yox, 
hovuz və çimərliyə aparan arxa qapıdan. 
Adətən axşamlar o bağlı olur, ancaq hələ 

dünən fikir vermişdi ki, qıfıl çox sadədir, indi 
də qapını on beş saniyəyə açdı. 

Mehmanxanadan çıxar-çıxmaz aramla 
meydanı keçdi,döngəni dönüb, yola tələsdi. 
Yaxınlıqda yerləşən mehmanxanalardan 
istirahət edənlərin səs və gülüşləri eşidilirdi. 
Rumıniyanın Qaradəniz sahilində Manqaliya 
şəhərciyinin yaxınlığında ölkənin beş kurort 
mərkəzi yerləşirdi – “Venera”,“Neptun”, 
“Saturn”, “Yupiter” və “Olimp”. Yolda onu 
artıq avtomobil gözləyirdi. Maşına yaxınlaşıb 
heç bir söz demədən qapısını açdı. 

— Axşamınız xeyir, — aramla sözə 
başladı, — məndən xahiş ediblər ki, olduqca 
mühüm məsələni sizinlə müzakirə edim. 

— Siz Buxarestdənsiniz? 
— Bəli, dünən gecə qatarı ilə gəlmişəm. 
— Əyləşin, — sükan arxasında oturan şəxs 

əli ilə yanındakı kürsüyə işarət etdi. 
Birinci beş dəqiqəni susdular. 
— Bilirsinizmi sizi bu əməliyyata nə üçün 

daxil etməyi qərara alıblar? — Sükan 
arxasında oturan soruşdu. 

— Mənə danışıblar, ancaq ümumi. Bu 
arada, sizə necə müraciət etməliyəm? 

— Bağışlayın, özümü təqdim etmədim. 
İon. 

— Bəs, soyadınız? 
— Sadəcə, İon desəniz, olar. 
— Yaxşı. Mənə elə gəlir ki, soyadımı siz 

mənə xəbər verəcəksiniz. 
— Bəli. — İon cibindəki sənədləri çıxarıb, 

qonağına uzatdı. 
— Budur, Kanadanın vətəndaşı Anri 

Lecivrin adına pasport. Öz sənədlərinizi 
mənə verin. 

Onlar sənədləri dəyişdilər. 
— Silah qutudadır, — İon bildirdi. 
O, silahı və onu belinə bağlamaq üçün 

nəzərdə tutulan kəməri çıxarıb gülümsündü. 
— Haradan bilirsiniz ki, mən “maqnuma” 

üstünlük verirəm? 
— Şifrələmədə bizə məlumat verildi ki, siz 

məhz bu silahı işlətməyin həvəskarısınız. 
— Yaxşı, — yeni peyda olmuş Lecivr 

gülümsədi, — maraqlıdır, şifrələmədə başqa 
nə deyilir? 

— Deyilir ki, siz İnterpolun ən yaxşı 
mütəxəssislərindənsiniz. Təcili əməliyyatdır, 
biz risk edə bilmərik. Bu səbəbdən sizi 

kurortdan çıxarıb istirahətinizi pozmalı 
olduq. 

— Eşidirəm sizi. — Artıq diqqətini 
cəmləmişdi. 

— Biz bu əməliyyatı tam üç aydır 
hazırlayırıq. 

Konstansiya üzərindən böyük miqdarda 
narkotik maddələr ötürülməlidir. İnterpolun 
İstanbuldakı yoxlamanı sərtləşdirməsi, 
türkləri Konstansiyadan istifadə etmək 
fikrinə salıb. Dünən türk gəmisi “Şənlik” 
limana yan alıb. 

Bizdə olan məlumatlara əsasən, onun 
göyərtəsində türk narkomafiyasının 
nümayəndələri var. 

Onlar israilli agentlə görüşüb narkotikləri 
ona təhvil verməlidirlər. 

— İsrailli agent — Anri Lecivrdir? —
 “Lecivr” təxmin etdi. 

— Bəli. Belə vəziyyətdə bizim təcili olaraq 
yüksək səviyyəli mütəxəssisə ehtiyacımız 
yarandı. Həqiqi Lecivri biz Buraxestdə əldən 
buraxdıq, baxmayaraq ki, Rumıniya polisi 
onu izləyir, amma istisna olunmur ki, o, 
Konstansiyaya gələ bilər. Bizim burada —

 Rumıniyada o qədər də çox adamımız 
yoxdur. Həm də türk və ingilis dillərini bilən. 

— Bəs, nə üçün siz türk gəmisində 
yoxlanış aparmırsınız? 

— Apardıq. Həm də çox diqqətlə. Heç nə 
tapılmadı. Rumıniya gömrükçüləri və bizim 
nümayəndələrimiz bütün gəmini axtarıblar. 
Heç bir iz yoxdur. 

— Yük təqribən nə qədərdir? 
— Üç yüz kiloqrama yaxın. Amma biz onu 

heç cür tapa bilmirik. 
Lecivr ah çəkdi. Vüsətə bax! 
— Siz heç bir tədbir görməməlisiniz, —

 İon davam etdi, –siz yalnız türklərlə görüşüb 
aydınlaşdırmalısınız ki, onlar yükü sizə hansı 
yolla verməyə hazırlaşır və siz onu ölkədən 
necə çıxaracaqsınız. Başqa heç nə. Heç bir 
özfəaliyyətə yol verməməli. Bizim adamlar 
sizi qoruyacaqlar. Rumıniyanın xüsusi 
xidmət dairələri də xəbərdar olunub, əlbəttə, 
ümumi şəkildə. 

— Bəs, türk və ingilis dillərini bilən 
rumıniyalı tapmaq olmazdı? Mən bilən, bu o 
qədər də çətin deyil. 

— Doğrudur. Heç bir çətinliyi yoxdur. 
Amma məsələ burasındadır ki, Anri Lecivrin 

əsl adı Alan Derşovitsdir. Ali səviyyəli 
peşəkar. Şəriştəsi olmayan şəxsi göndərməyə 
haqqımız yoxdur. Derşovits istənilən vaxt 
Konstansiyada peyda ola bilər və onda, onun 
öhdəsindən yalnız siz gələ bilərsiniz.Nəzərə 
alsaq ki, o həm də, sizin köhnə tanışınızdır. 
İnterpolda danışırlar ki, siz artıq uzun 
müddətdir bir-birinizin dalınca 
düşmüsünüz... 

O danışmağa davam edir, qonağı isə artıq 
heç nə eşitmirdi. Gözləri önündə aşmış 
“Şevrolenin” şəkli canlandı. İçində də eybəcər 
hala düşmüş qadın cəsədi. Yanında isə 
ayaqları şikəst olmuş kişinin iniltisi. 

— Siz Derşovitsi nə zaman itirdiniz? — O, 
İonun sözünü kəsərək soruşdu. 

— İki gün əvvəl. O, "Viktoriya" 
universamına daxil olub itdi, sanki yerin 
dibinə girdi. Bizim adamlar bütün ərazini 
dövrəyə alsalar da, onu tapa bilmədilər. 

— Deməli, o artıq buradadır, — Lecivr 
qanıqara halda söylədi. 

— Belə düşünürsünüz? — İon 
təəccübləndi. — Lakin o, ölkədən çıxa bilərdi. 
İzlənildiyini bilib, çətin ki, buraya, 

Konstansiyaya gəlməyə risk edərdi. Bu ki, 
qaçılmaz ölümdür. 

— O, peşəkardır, — Lecivr başını 
yellədi, — onu buraxmaq olmazdı. Derşovits 
buradadır. Bu, yüz faiz belədir. O türklər 
üçün maksimal təhlükəsizlik təmin etmək 
lazımdır. 

— Türklər üçün? — İon bir daha 
təəccübləndi. — O nəyə görə? 

— Derşovits peşəkar qatildir. Əgər bu işə 
təyin olunubsa, deməli, əlaqəli şəxsləri yox 
etməlidir. Onlardan hər şeyi öyrənib sakitcə 
aradan götürülməlidir. Onu heç vaxt sadə 
vasitəçi rolunda göndərməzdilər. Heç özü də 
gəlməzdi. O, həmin türklərlə harada 
görüşməlidir? 

— Məsciddə. 
— Məsciddə? — təəccüblənmiş Lecivr 

təkrar soruşdu. –Konstansiyada məscid var? 
— Bəli, demək olar ki, düz şəhərin 

mərkəzində, — İon məmnuniyyətlə xəbər 
verdi, — burada hələ türk hökmranlığı 
dövründən qalıb. Xristianlar ora girmək 
üçün pul ödəyir,müsəlmanlara isə giriş 
pulsuzdur. 

— Çalışın məscidin ətrafında güclü 
mühasirə dairəsi qurun, amma həddində. Bir 
də təkrar edirəm: Derşovits — yüksək 
səviyyəli peşəkardır. Onunla zarafat keçmir... 

— Sizcə o, məcsidə gəlməyə risk edər? 
— Əminəm. Hər halda mən də ora 

gedəcəyəm. Bizim onunla köhnə haqq-
hesabımız var, — Lecivr qəmgin-qəmgin 
dedi. 

Avtomobil, sürətlə şossedə şütüyürdü, sağ 
tərəfdən isə artıq günəş qalxırdı – sarı-
qırmızılı kürə, sanki, bu qızmar yay günündə 
qan müjdəçisi idi. 

*** 
— Allah böyükdür, — qapıçı ziyarətçiləri 
salamlayaraq gülümsəyirdi, — burada, sağ 
tərəfdə dəstəmaz ala bilərsiniz, — giriş haqqı 
verməyən müsəlmanlara təklif edirdi. 

Lecivr, daş döşənmiş həyətə girərək, 
qapıçıya pul uzadıb məscidin binasına daxil 
oldu. Dörd bir tərəfdə öz ölçü və əlvan 
rəngləri ilə adamı heyran edən xalçalar 
asılmışdı. Artıq günorta saat dörd idi, görüş 
isə təyin edilmişdi, amma məsciddə hələ ki, 
şübhəli heç nə yox idi. Cünün bu 



555 
 

vədəsində,adətən, turist qrupları da olmurdu, 
minarəyə də ancaq bəzi tək səyahət edən 
maraqcıl xaricilər qalxırdılar. Lecivr diqqət 
etdi ki, hamı ilə birlikdə məscidin həyətinə 
daxil olanlardan biri ayaqlarını xüsusi 
canfəşanlıqla yuyur. İnterpol öz adamlarını 
daha yaxşı maskalaya bilərdi, – o 
qıcıqlanaraq düşündü və elə bu an iki 
vasitəçini gördü. Lecivr onların üzlərini 
kifayət qədər yaxşı yadda saxlamışdı, səhv 
edə bilməzdi.Hər iki türk, giriş haqqı 
ödəmədən, tez dəstəmaz alıb məscidə 
keçdilər. Məsciddə çox qalmadan tələsik 
yuxarı, minarənin üst qatına qalxdılar. Bir 
neçə dəqiqə gözlədikdən sonra Lecivr də 
onların arxasınca yönəldi, aramla, 
tələsmədən, sanki, düşünürdü, belə isti 
gündə yuxarıya qalmağa dəyərmi? O, 
minarəyə qalxanda, türklər artıq orada idi. 
Astadan danışaraq, onlar ətrafa göz 
gəzdirirdilər. Lecivrdən başqa burada qara, 
dar kostyumlu iyirmi-iyirmi beş yaşlarında 
cavan sarışın və sanki, uzun ayrılıqdan sonra 
birinci dəfə görüşüb, ehtirasla öpüşən iki 
gənc sevgili vardı. Axmaqlar, Lecivr bir daha 

əsəblə düşündü, daha maraqlı bir şey düşünə 
bilməyiblər! 

O, saatına baxdı. Artıq dördə on beş 
dəqiqə işəyib. Əgər Derşovits beş dəqiqəyə 
gəlib çıxmasa, o elə özü də Anri Lecivr 
olacaq. 

Qulağı səsdə və gərilmiş halda pilləkəndə 
dayanıb kimisə gözləyirdi, yanında duran 
insanlara fikir vermirdi. Məhz bu an şifrənin 
sözləri səsləndi. Onun şifrəsinin. 

— Siz İstanbuldan gəlmisiniz, yoxsa, 
Ankaradan? — cavan sarışın soruşdu. 

— İzmirdən, — türklərdən biri həvəslə 
cavabladı. 

— Təəssüf. Mənim isə İstanbulda 
tanışlarım var. Mən düşündüm ki, bəlkə, siz 
Anri Lecivrin adından onlara salam 
deyəsiniz, — qız soyuqqanlılıqla söylədi. 

Lecivr dodağını bərk dişlədi. O, hər şeyi 
təxmin edərdi, amma bunu... Derşovitsin 
əvəzinə qız gəlmişdi... Əclaf!Görünür, o, yenə 
bizə kələk gəldi. Ya da yox, axı, qız onsuz da 
onunla görüşməli olacaq və bəlkə onda, biz o 
yaramazı ələ keçirə bildik. 

Sevgili cütlük öpüşməyi kəsib, şəhərin 
yaxınlıqda yerləşən məhlələrini həvəslə seyr 

etməyə başladılar. Lecivr türklərə tərəf xəlvəti 
iki addım atdı. 

— Bəs nə üçün siz gəldiniz? — ortaboylu, 
iri, qara bığları olan türk, astadan soruşdu. 
Onun oynaq, nüfuzedici baxışları vardı. 

Yəgin, başçı elə o özüdür, Lecivr təxmin 
etdi. 

İkincisi əlini sakitcə cibinə apardı. 
— Sakit olun, — qız səssizcə söylədi, —

 Lecivr görüşə gələ bilmədi. 
Onun yerinə mən gəldim. 
— Xanım bizə nə isə başqa şey də 

gətirməli idi, — bığlı türk gülümsədi. 
Lecivr gərildi. Deməli, İonun adamları hər 

şeyi sonacan aydınlaşdırmayıblar. Sən demə, 
iki şifrə olmalıdır. Biri şifahi, digəri... digərini 
qız indi bığlıya verəcək. Türklərə 
yaxınlaşmamaqda bəxti yaman gətirmiş. Əks 
halda, bütün əməliyyatı batırardı. 

Qız çantasından kiçik fotoqrafik vərəqə 
çıxarıb uzatdı.Türk onu ehtiyatla götürüb, 
xeyli baxdı. Sonra cibinə qoydu. 

— Hər şey doğrudur, — o söylədi. — Öz 
qardaşım Əhmədi mən hər zaman tanıyaram. 
Bax, bu səbəbdən mən belə şifrələmə təklif 
etdim. 

— Qayıdaq əsas məsələyə, — qız sakitcə 
dedi, — yük haradadı? 

— Mayakın yanında, bığlı türk həvəslə 
cavab verdi, — biz... 

— Tss... — qız pıçıltıyla xəbərdarlıq 
edərək, başı ilə Lecivrə işarə etdi, — gəlin, 
kənara çəkilək. 

Hər üçü minarənin o başına keçdilər. 
Sevgili cütlük o dəqiqə üzlərini onlara tərəf 
çevirdilər... Lecivr isə hələ də arxası onlara 
tərəf dayanmışdı. 

— Salamat qalın, — o, qızın şən səsini 
eşitdi, — mən sizin salamınızı mütləq Anriyə 
çatdıracağam. O öz türk yoldaşlarını çox 
sevir. 

— Görüşənədək, — türklər razılıqla ona 
baş əydilər. 

Qız qapının kandarından keçib gözdən 
itdi. Ayaqqabısının dabanları pilləkənlərdə 
əks-səda verdi. Sevgililər heç türklər tərəfə 
baxmayıb, dərhal onun arxasınca aşağı 
cumdular. İnterpolun işçiləri hələ 
pilləkəndən düşməmişdilər ki,Lecivr tanış bir 
şaqqıltı eşitdi. Bığlı türk gülümsəməyi kəsib, 
minarənin meydançasına sürüşüb düşürdü. 
Ürək nahiyəsində böyük, qırmızı qan ləkəsi 

yayılırdı. Lecivr qeyri-iradi yerə yıxıldı. İkinci 
türk atəşin haradan açıldığını anlamadan, 
ayaqda qalıb məəttəl halda sağa-sola baxırdı. 
Növbəti güllə onun düz gicgahına dəydi, 
qımıldaya bilmədən biçilmiş ot kimi yerə 
sərildi. Bu dəst-xətt ona çox tanış idi, o 
gözləyə bilməzdi. Özünü pilləkənə tərəf atıb, 
üzüaşağı diyirlənərək qaçmağa qoyuldu. 

— Qızı dayandırın! — o, ucadan qışqırırdı. 
— Qızı saxlayın!Sarışın artıq məsciddən 
həyətə çıxırdı ki, hamı Lecivrin qışqırığını 
eşitdi. Bir neçə İnterpol agenti qıza tərəf 
atıldı. Hətta qapıçı da gülümsəməyi kəsib, 
silahı onun əlindən aldı.Amma artıq gec idi. 
Daha bir özünəməxsus şaqqıltı duyuldu və 
qız, sakit inilti ilə İnterpol işçilərinin 
qollarına yıxıldı. Bir göz qırpımında, onu 
arxadan tutan agentin əlləri qana boyandı. 

Lecivr məsciddən sıçrayıb çıxdı. 
— Tez olun! — o bağırdı. — Tez olun, lənət 

şeytana! O hardasa buradadır. Təcili axtarın. 
Onun tüfəngi və ya “diplomatı” olmalıdır. O 
yaxınlıqdadır, buralarda! 

Agentlər dörd bir tərəfə qaçışdılar. Qızı 
məscidə dartıb apardılar. Lecivr onun 
üzərinə əyildi. 

— Siz, yükü harada almalısınız? Söyləyin, 
yük haradadır? — o bu yeganə suala cavabın 
necə önəmli olduğunu anlayaraq soruşdu. 
Derşovitsin yükün olduğu yerə gələcəyi 
qaçılmaz idi. Qız isə cavabında ancaq 
xırıldayırdı. Bir neçə dəqiqədən sonra o öldü. 
Lecivr onun açıq qalmış çantasına diqqət 
etdi. Onun içərisində diktofon vardı. Belə 
de... Əsəbindən cilov gəmirən Lecivr anladı 
ki, Derşovits başqa binadan onların söhbətini 
dinləyirmiş, — bu qatil risk etmək istəmirdi. 
Pusquya düşə biləcəyini yəqin edib, öz 
əvəzinə ötürücü qismində qızı göndərib, 
yükün yerini eşitdikdən sonra, əlaqəli şəxsləri 
və öz köməkçisini aradan götürdü. İndi nə 
etməli? Onlar, deyəsən, mayak haqqında 
danışırdılar. Risk etməli olacağıq. 

İon yüyürüb məscidə girdi. 
— Əldən buraxdınız? — o, qapının 

kandarından qışqırdı. 
— Heç də yox, — Lecivr düşünərək 

söylədi, — Derşovits buraya heç gəlmədi də. 
Amma mən, deyəsən, onu harda axtarmağın 
lazım gəldiyini bilirəm. Şəhərdə mayak var? 

— Əlbəttə. Axı bu liman şəhəridir. — İon 
sualverici baxışla Lecivrə baxdı. — Necə 
məgər? 

— Hamıya çatdır ki, Derşovitsi burada 
axtarmasınlar. O,orada, mayakın yanında 
olacaq. Mən söhbətin əvvəlini eşitdim. Yük 
haradasa mayakın yaxınlığındadır. 

— Bəs, dəqiq harada? 
— Bunu mən eşitmədim. 
— Sənin fikrincə, bu mümkündür? Biz 

böyük liman ərazisini axtarmalı olacağıq. Bu, 
ağlasığmazdır. 

— Üç yüz kilonu əlində aparmaq da 
ağlasığmazdır, — Lecivr etiraz etdi, — bunun 
üçün Derşovitsin qayığı və ya gəmisi 
olmalıdır. Tez olun, limana. Bu gün dənizə 
hansı kiçik mühərrikli qayıqların, yaxtaların, 
gəmilərin çıxdığını öyrənməliyik. Onlar 
Bolqariya istiqamətində və ya Rumıniyanın 
şimalına getsələr belə. Bir məqam daha. 
Rumıniya polisinə xəbər ver ki, bir neçə 
maşını mayakın yanına sürsünlər.Yaxşı olar 
ki, sayları çox olsun və səs-küylə gəlsinlər. 
Derşovits hardasa yaxınlıqda olacaq. O, yükü 
dərhal götürməyəcək, pusqunun olub-
olmadığını öyrənməyə çalışacaq. Axı,biz də 

yükün harada yerləşdiyini bilə bilərik. Bax, 
elə həmin polis maşınları da onun qarşısını 
ala bilər. Əlbəttə, çətin ki, onu qorxutsunlar, 
amma gözləməyə vadar edərlər. Deməli,o, 
mayakın yaxınlığında olacaq. İon, xahiş 
edirəm, hər şeyi dediyim kimi elə. O ki qaldı 
Derşovitsə... bu artıq, mənim şəxsi 
məsələmdir. 

On dəqiqədən sonra “təcili yardım” 
maşınları ölülərin cəsədlərini şəhər morquna 
apardılar, İon və Lecivr isə liman ərazisinə 
getdilər. 

Axtarışlar bir saata yaxın davam etmişdi 
ki, Lecivr şəhərin dəqiq xəritəsini tələb etdi. 
Növbəti yarım saatdan sonra o, artıq düz 
mayakın üzərinə açılan restoranın eyvanında 
idi.Eyvanın küncündə kürəyi limana, üzü 
qapıya tərəf, əlli yaşlarında yalnız bir kişi 
nahar edirdi. Hündür, arıq, eynəkli, nazik 
bığlı bu şəxs, yay günlərində tez-tez buraya 
gələn qəribə subayları xatırladırdı. Lecivr 
ürəyinin necə döyündüyünü hiss etdi. Hər 
şeyə rəğmən onu tapmışdı. Bu neçə ildən 
sonra. O, masaya doğru üç addım atdı. 
Kişinin heç tükləri də tərpənmədi. Onun 
yanında, ikinci kürsünün üzərində çox da iri 

olmayan “diplomat” vardı. Lecivr bir addım 
daha atdı. Kişi eynəyinin altından biganə 
nəzərlərlə ona baxdı. Lecivr irəli valaylandı, o 
isə çəngəlini asta-asta boşqabına 
qoydu.Lecivr masanın beş addımlığında 
duruxdu, kişi sağ əlini aşağı saldı. 

Daha gözləmək olmazdı. 
— Cənab Derşovits? — o, sakitcə soruşdu. 
Kişi heç qımıldamadı da. O, səssizcə, sus-

pus Lecivrə baxırdı, elə bu da onu ələ verdi. 
Onların nəzərləri toqquşdu,hər ikisi anladı ki, 
biri digəri haqqında hər şeyi bilir. Nifrətdən 
başqa, gözlərindən maraq da sezilirdi. Hər iki 
rəqib birbirini ilk dəfə görürdülər. Lakin 
Lecivrin böyük üstünlüyü vardı. O, ayaqda 
idi, Derşovits isə oturmuşdu. 

Eyvanda uşaq gülüşləri və ofisiantların 
yumşaq addımları eşidilirdi. İki peşəkarın 
sükunəti bir neçə saniyə çəksə də,hər ikisinə 
elə gəldi ki, bir əsr keçdi. Mayak olan ərazidə 
polis maşınlarının xəbərdarlıq siqnalları 
səsləndi, elə bu an,hər iki peşəkar birdən, öz 
silahlarını çıxardılar. Eyni anda iki atəş 
açıldı. Təqribən eyni anda. Amma Lecivr 
ayaqda idi,Derşovits isə oturmuşdu və Anri 
Lecivrin gülləsi, birinci,Alan Derşovitsin 

alnını dəlib beyninə girdi. İkinci güllə 
Lecivrin saçlarının bir neçə 
santimetrliyindən keçib, divara dəydi. 
Derşovits ağır-ağır yıxılırdı, sanki, sürətli 
çəkiliş birdən yavaşıdı. Yerə dəyən bədən səsi 
gəldi. Qadınların qorxu çığırtıları, 
ofisiantların qışqırıqları, kimlərinsə sürətli 
addımları eşidilirdi. Lecivr ölünün üzərinə 
əyildi. Onun baxışlarından ani hörmət ötüb 
keçdi. Sanki o, peşəkara ehtiramını bildirirdi. 
Ancaq bu qığılcım tezliklə "söndü" və onun 
yaddaşında yenidən, əzilmiş "Şevrole" 
səhnəsi canlandı. Lecivr boylandı. Eyvanda 
artıq bir neçə Rumıniya polisi dayanmışdı. 
Onlardan biri ona tərəf addımladı. 

— Silahınızı təhvil verin, — o, rəsmi tonla 
tələb etdi, — siz qətlə görə həbs olunursunuz. 

— Əlbəttə, — almacıq sümüklərinin 
gərginlikdən necə zoqquldadığını duyan 
Lecivr, gülümsünməyə çalışdı, — əlbəttə, mən 
həbs olunuram. 

Onu iki gündən sonra sərbəst buraxdılar. 
Üzrxahlıqla.Buna baxmayaraq, səfirlik işin 
nə yerdə olduğunu araşdırmadan vətəninə 
xəbərdarlıq göndərib xahiş etdi ki, lazımi 
tədbirlər görülsün, ondan ötrü ki, Kanada 

təbəəsi olduğu halda Amerika silahıyla qan 
elədiyi Rumıniyada bir daha görsənməsin. 

Yük mayakın yanında tapıldı: İtaliyaya 
göndərilməsi nəzərdə tutulmuş yük, 
konteynerlərə yığılmışdı və onu kapitan 
Vilsonun İsrail gəmisi öz göyərtəsinə almağa 
hazırlaşırdı.Türk qanqsterləri liman 
işçilərinin səhlənkarlığından istifadə edib 
narkotik olan konteyneri Rumıniyaya gələn 
yük pərdəsi altında keçirə bilmişdilər. 
Məmurlardan biri ilə razılığa gəldikdən 
sonra, bu, çox da böyük olmayan konteyneri, 
Rumıniya ilə diplomatik və ticari əlaqələri 
olan İsraildə satış üçün nəzərdə tutulmuş 
yüklərin siyahısına daxil etdilər. Saziş 
vaxtında dayandırılmış və belə həyasızcasına 
təşkil olunmuş əməliyyatın iştirakçıları istər, 
Rumıniya, istərsə də,Türkiyədə öz layiqli 
cəzalarını almışdılar. 

Anri Lecivr isə pasportunu təhvil verərək, 
yenidən sıravi bir insana çevrildi, dəniz 
kənarındakı istirahəti tamamilə korlansa da, 
heç nəyə təəssüf etmədən evə qayıtdı. Bircə 
Polşaya, Krakovda Adam Kuptseviçin adına 
teleqram vurdu.Və ya İndoneziyadakı, o ağır 
əməliyyatda İnterpolun polşalı agenti – Şarl 

Düprenin adına. Şarl Düprenin əsl adını o, 
yalnız iki il sonra, Londonda ona Düprenin 
sağ olduğu xəbəri verilərkən öyrəndi. Ağır 
yaralara və hər iki ayağının amputasiyasına 
baxmayaraq, həyatda qala bilmişdi. Krakova 
göndərilən teleqramda cəmi üç söz vardı: 
“Derşovits öldü. Qonsales”. 
 

  

EPİLOQ ƏVƏZİ 

Öz xarici səfərlərindən sonra o, adətən, evə 
qayıdır. Və öz mənzilinin sükunətinə qulaq 
verib, uzun müddət tənha oturur. Bir neçə 
gündən sonra isə, ona birdən, necə qəribə 
görsəndiyini söyləyirlər. Özü də növbəti 
“xarici ezamiyyəti” ərzində saçlarının necə 
ağardığının və qocaldığının fərqinə varır. Heç 
kim, heç vaxt ona öz yaşını vermir.İnsanlar 
iddia edirlər ki, onun qırx-qırx beş yaşı var. 
Heç kim təxmin etmir ki, otuz yaşı belə, 
yoxdur. Əks təqdirdə, ən çox qaçdığı yersiz 
suallar, bezikdirici diqqət və lazımsız 
ehtimalların ardı-arası kəsilməzdi. 

Həyat adi axarına düşür. Sakit, gündəlik 
xidmət işi, səkkizsaatlıq iş günü, rəsmi 
gülüşlər, rəsmi kəlmələr, rəsmi əlsıxmalar, 

baxışlar. Amma bezən, gecənin qaranlığında 
sükunəti pozan telefon zəngi çalınır və həyat 
yenidən kəskin dəyişilir. Sanki, bu zəng – 
bizim kiçik planetimizdə tez-tez qopan 
növbəti kiçik müharibədə atılan ilk atəş 
səsidir. 

O öz İndoneziya “ezamiyyətini” 
xatırlamamağa çalışır.Yalnız sinəsində güclü 
ağrı tutanda, yaddaşı keçmiş səhifələri özünə 
qaytarır. Lakin vaxt keçdikcə, şübhəsiz, bunu 
da unudacaq, çünki həyat davam edir və yeni 
təəssüratlar köhnələrin üstünə gələrək, 
getdikcə onları pozur. 

Buna rəğmən... bəzən o, kiminləsə söhbət 
edərkən, birdən sözünü yarımçıq kəsir – 
sanki, dediklərini beynində saf-çürük edir və 
hətta üzünü qara kölgə bürüyür. Heç kim 
fikir verməsə də, o, tez sözünə davam edir. 
Axı problemlər onsuz da boğazacandı. 
Hərəninsə özünə görə dərdi var. 
 

 


